
(ᕿᑭᖅᑖᓘᑉ ᓂᒋᐊᓂ) 

ᑎᑭᕋᕐᔪᐊᖅ) 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᒪᓕᒐᒃᓴᖅ 5 - ᒪᓕᒐᐅᔪᖅ ᐋᖅᑭᒋᐊᖅᑕᐅᓂᖓᓄ ᐅᑎᖅᑕᖅᑐᑦ ᑮᓇᐅᔭᐃᑦ ᒪᓕᒐᖅ - ᓯᕗᓪᓕᖅᐹᒥ ᐅᖃᓕᒫᖅᑕᖅ ..758 

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᔫᓂ 1, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ ᑐᒃᓯᐊᑲᐃᓐᓇᖁᕙᒋᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ. ᐅᓪᓛᒃᑯᑦ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑉ ᐅᖃᐅᓯᔅᓴᖏᑦ 
 

 
ᐊᖓᔪᖅᑳᑦ ᐅᖃᐅᓯᖓᑦ 038 - 2(1): ᓄᑖᑦ ᐅᖃᓕᒫᒐᐃᑦ ᐃᓕᓐᓂᐊᕐᕕᓐᓄᑦ ᐊᒻᒪᓗ ᐅᖃᓕᒫᒐᖃᕐᕕᓐᓄᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓛᒃᑯᑦ. ᐅᖃᖅᑏ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ 
ᓴᖅᑭᑕᐅᓂᖓᓄᑦ ᑎᓴᒪᒋᔭᖓ ᐅᖃᓕᒫᒐᖅ ᑐᕌᖓᔪᖅ ᓄᓇᕗᒻᒥ ᐃᓕᓐᓂᐊᕐᕕᓐᓄᑦ. 
 
ᐅᖃᖅᑏ, ᔫᓂ 10, 2004-ᒥ "ᐱᕈᖅᓯᐊᑦ ᓄᓇᕗᒻᒥ ᓴᖅᑭᔮᒃᑲᔪᑦᑐᑦ" ᐅᖃᓕᒫᒐᖅ ᓴᖅᑭᑕᐅᓂᐊᖅᐳᖅ ᐊᖅᓴᕐᓃᑦ 
ᐃᓕᓐᓂᐊᕐᕕᒻᒥ. ᑖᒃᑯᐊ ᐅᖃᓕᒫᒐᐃᑦ ᓴᖅᑭᑕᐅᓚᐅᖅᐳᑦ ᐃᓚᐅᖃᑕᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᕗᒻᒥ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᑲᓇᑕᒥ ᑐᑯᔭᒐᖃᕐᕕᕐᔪᐊᖅ ᓄᓇᒥᐅᑕᐅᔪᓂᑦ ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑎᒃ 
ᐃᑯᐱᕝᕕᓕᕆᔨᒃᑯᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ. 
 
ᐅᖃᖅᑏ, ᑖᒃᑯᐊ ᐅᖃᓕᒫᒐᐃᑦ ᓇᓗᓇᐃᖅᓯᕗᑦ 87-ᓂᑦ ᐱᕈᖅᓯᐊᓂᑦ ᐊᔾᔨᒌᙱᑦᑐᓂᑦ ᓴᖅᑭᑕᐅᓚᐳᖅᑐᖅ 
ᐃᓄᑦᑎᑑᖓᓪᓗᓂ ᐊᒻᒪᓗ ᖃᓪᓗᓈᑎᑑᖓᓪᓗᓂ. ᐅᐃᕖᑎᑑᖓᔪᑦ ᐊᒻᒪᓗ ᐃᓄᐃᓐᓇᖅᑐᑦ ᓯᕗᓂᔅᓇᖅᑎᓐᓂᑦ 
ᓴᖅᑭᑕᐅᓛᑐᐃᓐᓇᖅᑐᑎᒃ. ᖃᐅᔨᓴᖅᑐᑎᒃ ᐊᒻᒪᓗ ᑲᑎᑎᕆᓪᓗᑎᒃ ᐅᖃᓕᒫᒐᕐᒥᑦ, ᐃᓐᓇᑐᖃᐃᑦ ᐅᓂᒃᑳᖅᑐᐊᖏᑦ 
ᐊᒻᒪᓗ ᐃᓕᖅᑯᓯᑐᖃᖅᑎᒍᑦ ᐊᑐᖅᑕᐅᕙᑦᑐᑦ ᐱᕈᖅᓯᐊᑦ ᑲᑎᑎᖅᑕᐅᓚᐅᖅᐳᑦ ᐅᖃᓕᒫᒐᓕᐅᖅᑎᓪᓗᒋᑦ. 
"ᐱᕈᖅᓯᐊᑦ ᓄᓇᕗᒻᒥ ᓴᖅᑭᔮᒃᑲᔪᑦᑐᑦ" ᑐᓂᐅᖅᑲᖅᑕᐅᓂᐊᖅᐳᑦ ᐊᑭᖃᕋᑎᒃ ᓄᓇᕗᒻᒥ ᐃᓕᓐᓂᐊᕐᕕᓐᓄᑦ ᐊᒻᒪᓗ 
ᐅᖃᓕᒫᒐᖃᕐᕕᓐᓄᑦ. 
 
ᐅᖃᖅᑏ, ᐊᓯᖏᑦ ᐅᖃᓕᒫᒐᐃᑦ ᐃᓚᖃᖅᐳᑦ ᐅᑯᓂᖓ "ᑎᒻᒥᐊᑦ ᓄᓇᕗᒻᒥ", "ᐃᒪᕐᒥᐅᑕᐃᑦ ᓄᓇᕗᒻᒥ" ᐊᒻᒪᓗ 
"ᓄᓇᒥᐅᑕᐃᑦ ᐆᒪᔪᐃᑦ". ᐅᖃᖅᑏ, ᐱᑕᖃᖅᐳᖓ ᐅᖃᓕᒫᒐᕐᓂᑦ ᐅᕙᖓ ᐊᓪᓚᕝᕕᖓᓂᑦ "ᐱᕈᖅᓯᐊᑦ ᓄᓇᕗᒻᒥ 
ᓴᖅᑭᔮᒃᑲᔪᑦᑐᑦ" ᐊᑐᐃᓐᓇᐅᓪᓗᑎᒃ ᒪᓕᒐᓕᐅᖅᑎᓄᑦ ᐱᔪᒪᔪᓄᑦ. ᐅᕙᖓ ᐊᓪᓚᕝᕕᖓᓅᕈᓐᓇᕐᓂᐊᖅᐳᑦ 
ᖃᖓᑐᐃᓐᓇᒃᑯᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐃᓕᖅᑯᓯᑐᖃ ᐊᒻᒪᓗ ᐱᖅᑯᓯᑐᖃᖅ. 
ᐅᖃᐅᓯᕆᓛᕋᒃᑯ ᑭᓯᐊᓂ ᖃᐃᓯᒪᔪᖃᖅᑎᓪᓗᒍ ᐅᕙᖓ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᕋᓛᖏᓐᓂᑦ, 
ᐃᓕᑕᕆᔪᒪᒐᒃᑭᑦ, ᒥᐊᕆᐊᓐ ᐊᒡᓘᑲᖅ, ᕋᐃᓂ ᐊᐅᓪᓚ, ᒥᑦᑐᖅ ᓇᐅᓪᓚᖅ, ᐅᕙᓃᖃᑕᐅᔪᓐᓇᖏᑦᑐᖅ ᐅᓪᓗᒥ, 
ᐃᓚᒋᔭᐅᖃᑕᐅᓪᓗᓂ, ᐋᓪᕗᑦ ᓄᕕᔭ, ᐲᑕ ᐲᑐᓗᒃ, ᑲᓈᖏᓐᓈᖅ ᐳᑐᒍᖅ, ᔪᐊᔾ ᖁᓚᐅᑦ, ᒥᐊᓕ ᐋᓐ ᑕᑉᑐᐃᓂ, 
ᐊᒻᒪᓗ ᕼᐊᓐᕆ ᐃᓱᐊᓐᓇᖅ ᔮᑭ ᓇᐸᔪᕐᓗ, ᐅᕙᓃᖃᑕᐅᔪᓐᓇᖏᑦᑑᒃ ᑕᕝᕙᓂ ᐱᓇᓱᐊᕈᓯᕐᒥᑦ. ᖃᐅᑉᐸᑦ 
ᐅᖃᐅᓯᖃᓛᕋᒪ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓕᑕᕆᔪᒪᓪᓗᒋᓪᓗ ᑖᒃᑯᐊ ᐱᒻᒪᕆᐅᔪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖑᒐᓗᐊᕈᕕᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᐅᒍᕕᑦ 
ᐃᓕᑕᕆᔪᓐᓇᖅᐸᑎᑦ ᑖᒃᑯᐊ ᐃᓕᑕᖅᓯᓂᕐᓃᓕᕈᑦᑕ. ᐃᓕᑕᖅᓯᔪᓐᓇᕐᓂᐊᖅᐳᑎᑦ ᑭᓇᑐᐃᓐᓇᕐᒥᑦ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓇᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 134 - 2(1): ᓱᕈᓯᕐᓄᑦ ᐱᓕᕆᔩᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᒐᕙᒪᑦᑎᓐᓄᑦ 
ᐃᓱᒪᔅᓴᖅᓯᐅᕈᑕᐅᑦᑎᐊᕆᐊᓕᒻᒥᑦ. ᐃᓱᒪᒐᒪ ᓱᕈᓯᕐᓄᑦ ᐱᓕᕆᔨᓂᑦ ᐋᖅᑮᔪᖃᕆᐊᖃᕐᒪᑦ ᐱᑕᖃᕆᐊᖃᖁᔭᖏᓐᓄᑦ 
ᐊᒥᓲᓂᖅᐹᑦ ᑭᓯᐊᓂ ᓂᐱᖃᕈᓐᓇᖏᓐᓂᖅᐹᓄᑦ ᓄᓇᕗᒻᒥ. 
 
ᐅᖃᖅᑏ, ᒪᓕᑦᑐᒋᑦ ᑲᓇᑕᒥ ᓈᓴᖅᑕᐅᓯᒪᔪᑦ ᖃᓂᒋᔮᓃᑦᑐᑦ 10,400-ᖑᓚᐅᖅᐳᑦ ᐅᑭᐅᓖᑦ 14 ᐊᒻᒪᓗ ᑐᖔᓂ 
ᔪᓚᐃ 2003-ᒥᑦ. 35%-ᖑᓗᐊᖅᑐᑎᒃ ᐊᒥᓲᓂᖏᓐᓂᑦ ᐃᓄᖁᑎᑦᑕ. ᐊᒻᒪᓗ ᐅᖃᖅᑏ, ᐊᒥᓲᒐᓗᐊᖅᑎᓪᓗᒋᑦ 
ᐱᕕᔅᓴᖃᖅᑎᑕᐅᕙᙱᒻᒪᑕ ᐱᕕᔅᓴᖃᖅᑎᑕᐅᓗᐊᖅᐸᖏᒻᒪᑕᓗ ᐃᓱᒫᓘᑎᒋᔭᖏᓐᓂᑦ ᑐᓴᖅᑎᑦᑎᓗᑎᒃ 
ᐃᓱᒪᔅᓴᖅᓯᐅᕈᑕᐅᓂᐊᖅᑐᓂᒃ ᐃᓱᒪᓕᐅᕐᓂᐊᖅᑐᓄᑦ ᐊᐅᓚᑦᑎᔪᓄᑦ ᐃᓅᓯᕐᒥᓂᒃ. 
 
ᐅᖃᖅᑏ, ᐊᒥᓱᐊᖅᑎᖅ, ᐸᓯᔭᔅᓴᐅᙱᒃᑲᓗᐊᖅᑐᑎᒃ, ᐊᒥᓱᑦ ᒪᒃᑯᑦᑐᐃᑦ ᓄᓇᕗᒻᒥ ᑲᒪᒋᔭᐅᓕᖅᐸᒻᒪᑕ ᓱᕈᓯᕐᓄᑦ 
ᐊᒻᒪᓗ ᐃᓚᒌᓄᑦ ᐱᔨᑦᓯᕐᓂᕐᒧᑦ ᒪᓕᒐᒃᑯᑦ. ᐊᒥᒐᖅᓴᓗᐊᕐᓂᖅ ᐃᓪᓗᓂᑦ, ᐃᓱᓕᕝᕕᖃᖅᑐᓂᒃ ᓄᓇᓕᓐᓂᑦ 
ᐱᔨᑦᓯᖅᑎᓂᒃ ᐊᒻᒪ ᐃᖅᑲᓇᐃᔮᖃᙱᓗᐊᕐᓂᕐᒧᑦ ᐊᒃᓱᕈᕈᑕᐅᕙᒻᒪᑦ ᐃᓚᒌᓄᑦ. ᐊᒥᓱᒻᒪᕇᑦ  
ᐋᓐᓂᑎᖅᑕᐅᖃᑦᑕᑎᓪᓗᒋᑦ ᐊᖏᕐᕋᒥᑦ ᐊᒃᑦᑐᐃᓂᖃᕐᒪᑕ ᑭᒃᑯᓕᒫᓂᑦ ᑭᓯᐊᓂ ᒪᒃᑯᓐᓂᖅᐹᑦ ᐃᓚᒌᓂᑦ 
ᐊᑦᑐᖅᑕᐅᓂᖅᓴᐅᓂᐅᓴᑐᐃᓐᓇᖅᐳᑦ. ᐊᒥᓲᓗᐊᖅᑐᑦ ᒪᒃᑯᑦᑐᐃᑦ ᐱᕋᔭᖃᑦᑕᕐᒪᑕ ᐅᕝᕙᓘᓐᓃᑦ ᐊᓯᖏᓐᓂᑦ 
ᖃᓄᐃᓕᐅᕐᓂᐅᔪᓂᑦ ᐃᒻᒥᓐᓄᑦ ᐱᐅᙱᑦᑐᓂᑦ ᓱᓕ ᐱᕈᕇᕈᓐᓇᖅᓯᓚᐅᖅᑎᓐᓇᒋᑦ. 

ᐅᖃᖅᑏ, ᖃᐅᔨᒪᑦᑎᐊᖅᐳᖓ ᑲᑎᒪᔨᐅᖃᑎᒃᑲ ᐅᕙᓐᓂᑦ ᐊᖏᖃᑎᖃᕐᓂᐊᕐᒪᑕ ᓱᕈᓰᑦ ᓯᕗᓂᔅᓴᖏᑕ ᒥᔅᓵᓄᑦ. 
ᑕᐃᒫᒃ ᐅᖃᓚᐅᖅᑎᓪᓗᖓ ᐱᐅᓂᖅᓴᒥᑦ ᓯᕗᓂᔅᓴᖃᕈᒪᒐᑦᑕ ᑐᑭᖃᑦᑎᐊᖅᑐᒥᑦ ᖃᐅᔨᒪᒋᐊᕐᓂᐊᕈᑦᑕ 
ᑭᒃᑯᑐᐃᓐᓇᐃᑦ ᓯᕗᓂᔅᓴᖅᑎᓐᓃᑦ ᐱᖃᑕᐅᓂᐊᕈᑎᒃ ᐱᐅᓂᖅᐹᒥᑦ ᓴᖅᑮᓇᓱᐊᕆᐊᖃᕐᒪᑕ. 
 
ᐅᖃᖅᑏ, ᐱᓕᕆᔨ ᓂᐱᒋᔭᐅᒐᔭᖅᐳᖅ ᐊᓯᖏᓐᓄᑦ ᓇᒻᒥᓂᖅ ᐅᖃᓪᓚᒍᓐᓇᖅᑎᓐᓇᒋᑦ, ᐅᕝᕙᓘᓐᓃᑦ 
ᐃᑲᔪᖅᓱᖅᑎᐅᓂᐊᖅᑐᒥᑦ ᐃᑲᔪᖅᑕᐅᒋᐊᓕᓐᓄᑦ. 
 
ᐅᖃᖅᑏ, ᑲᑎᙵᓪᓗᑎᒃ ᐱᓕᕆᐊᖃᖅᓯᒪᕗᑦ ᑕᒪᑐᒧᖓ ᐊᑯᓂᑲᓪᓚᐅᓕᖅᑐᖅ. ᓱᕈᓯᕐᓄᑦ ᐱᓕᕆᔩᑦ ᐱᑕᖃᐅᖅᐳᑦ 
ᓇᒥᑐᐃᓐᓇᖅ ᑲᓇᑕᒥ ᓄᓇᓕᓐᓂᑦ. ᐃᑲᔪᖅᓱᖃᑦᑕᖅᑐᑎᒃ ᓱᕈᓯᕐᓂᑦ ᖃᓄᑐᐃᓐᓇᖅ, ᓱᕈᓯᓕᕆᓂᕐᒧᑦ, 
ᐃᖅᑲᖅᑐᐃᕕᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ ᐊᓯᖏᒍᓪᓗ ᐃᓕᓐᓂᐊᖅᑐᓕᕆᓂᕐᒧᑦ. ᐃᓚᖏᓐᓂᑦ ᓄᓇᓕᓐᓂᑦ, 
ᓲᕐᓗ ᓴᔅᑳᑦᓱᐋᓐᒥ ᐱᒻᒪᕆᐅᓂᖓ ᓱᕈᓯᕐᓂᑦ ᐱᓕᕆᔩᑦ ᐅᓂᒃᑳᓕᐅᖅᐸᑦᑐᑎᒃ ᒪᓕᒐᓕᐅᕐᕕᖓᓐᓄᑦ 
ᐅᖃᐅᔾᔨᒋᐊᕈᑎᓕᐅᖅᑐᑎᒃ ᖃᓄᖅ ᒪᓕᒐᐃᑦ ᐅᕝᕙᓘᓐᓃᑦ ᐊᑐᐊᒐᐃᑦ ᐋᖅᑭᒋᐊᖅᑕᐅᔪᓐᓇᕐᒪᖔᑕ. ᑯᕙᐃᒥ, 
ᐱᓕᕆᔩᑦ ᐃᔪᓐᓇᕐᓂᖃᖅᐳᑦ ᐋᖅᑮᕙᑦᑐᑎᒃ ᐊᑲᐅᙱᓕᐅᕈᑎᐅᔪᓂᑦ. 
 
ᐅᖃᖅᑏ, ᐊᒥᓱᑦ ᐱᓕᕆᐊᖑᒌᖅᓯᒪᕗᑦ ᑕᒪᑐᒧᖓ ᐊᖏᔪᖅᑲᐅᑎᓄᑦ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐱᓕᕆᖃᑎᖃᖅᑐᑎᒃ ᓄᓇᕗᒻᒥ ᓄᓇᓕᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓂᑦ. ᖃᐅᔨᒪᙱᓚᖓ ᓱᒻᒪᑦ ᑕᒪᓐᓇ 
ᓄᖁᖅᑲᖅᑎᑕᐅᓚᐅᕐᒪᖔᖅ 2002-ᒥ. 
 
ᓄᓇᕗᑦ ᑐᙵᕕᒃᑯᑦ ᐃᑲᔪᖅᓱᓚᐅᖅᐳᑦ ᓱᕈᓯᕐᓄᑦ ᐱᔨᑦᓯᖅᑎᓂ ᑐᓂᓚᐅᖅᑕᖏᓐᓂᑦ ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ 
ᐊᔭᐅᖅᑎᓄᑦ ᒫᔅᓯ 2003-ᖑᑎᓪᓗᒍ. 
 
ᐊᔭᐅᕆᐊᕈᒪᕙᒐ ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᑦᑎᐊᖁᓪᓗᒍ ᖃᓄᐃᓕᐅᕐᓂᐊᕐᒪᖔᖅ 
ᑭᖑᓪᓕᕐᒥᑦ ᐊᖓᔪᖅᑳᖃᕐᕕᖓ. 
 
ᐅᖃᖅᑏ, ᑕᖅᑭᐅᓗᐊᖅᑑᓕᖅᑐᒥ ᑕᒪᓐᓇ ᐅᖃᐅᓯᕆᓚᐅᕋᒃᑯ ᐊᖓᔪᖅᑳᕐᓗ ᑭᐅᓪᓗᓂ ᑎᑎᖅᑲᒃᑯᑦ. 
ᐱᓇᓱᐊᕈᓯᐅᓚᐅᖅᑐᒥᑦ ᐅᖃᓕᒫᓚᐅᕋᒪ ᑎᑎᖅᑲᒥᑦ ᐊᒻᒪᓗ ᐊᓯᖏᓐᓂᑦ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ ᑕᒪᑐᒥᖓ 
ᓱᕈᓯᕐᓄᑦ ᐱᓕᕆᔨᐅᔪᓂᑦ ᓄᓇᕗᓐᒻᒥ. 
 
ᓈᒻᒪᓈᓕᖅᐸᑦ, ᐅᖃᖅᑏ, ᐊᐱᖅᑯᑎᒋᒃᑲᓂᕐᓂᐊᖅᐸᕋ ᑕᒪᓐᓇ ᖁᔭᓐᓇᒦᒃ , ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 135 - 2(1): ᐱᕋᔭᑦᑐᓂᒃ ᐃᖅᑲᖅᑐᐃᕕᓕᕆᔨᓕᒃᑯᑦ - 

ᐱᕋᔭᑕᐅᖃᑦᑕᖅᑐᑦ 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᖁᕕᐊᑦᑐᖓ ᐅᑎᖅᓯᒪᓕᕐᒥᒐᕕᑦ ᐃᑦᓯᕙᐅᑕᕐᓅᕕᑦ. ᐅᓪᓗᒥ ᓂᖁᕕᑉᐳᖓ 
ᐅᖃᐅᓯᕆᓗᒋᑦ ᑭᙴᒪᒋᔭᖏᑦ ᓄᓇᓖᑦ ᐊᒻᒪᓗ ᐋᓐᓂᑎᖅᑕᐅᕙᑦᑐᑦ ᐱᕋᔭᑕᐅᓂᒃᑯᑦ. 

ᐃᑉᐸᑦᓴᖅ, ᑎᑎᖅᑲᐅᓯᐊᓚᐅᕋᒪ ᐃᓚᖓᓐᓂᒃ ᓂᕈᐊᖅᑎᒋᓯᒪᔭᒪ ᓴᓪᓕᒥ. ᑕᐃᒫᒃ ᐊᓯᓱᕖᙶᓗᐃᑦ ᐃᓚᒌᑦ 
ᓄᓇᕗᒻᒥ, ᑖᑦᓱᒪ ᓂᕈᐊᖅᑎᒋᓯᒪᔭᒪ ᓇᒻᒥᓂᖅ ᐃᒪᖏᑦ ᖃᐅᔨᓯᒪᒻᒪᑕ ᐋᓐᓂᕈᑎᒋᓯᒪᔭᕐᒥᓂᒃ ᐱᔾᔪᑎᒋᑦᓱᒋᑦ 
ᒪᓕᒐᖅᑎᒍᑦ ᐊᖏᖅᑕᐅᓯᒪᙱᑦᑐᑦ ᐋᖓᔮᕐᓇᖅᑐᑦ. 
 
ᐅᖃᖅᑏ, ᓂᕈᐊᖅᑎᒋᓯᒪᔭᕋ ᑕᑯᔪᒪᒻᒪᑦ ᐱᕋᔭᐅᓂᕐᒧᑦ ᓇᓗᓇᒃᑯᑕᖅ ᓴᙱᓕᒋᐊᖅᑕᐅᑎᓪᓗᒍ, ᑕᐃᒫᒃ 
ᖃᓄᐃᑕᐅᔾᔪᑎᖏᑦ ᐱᕋᔭᓐᓂᓪᓚᕆᐊᓗᒻᒧᑦ ᐱᓕᕆᐊᖑᕙᓐᓂᕐᒪᑕ ᐱᒻᒪᕆᐅᓈᖅᓯᒪᔪᒥᒃ. ᐅᖃᖅᑏ, ᖃᐅᔨᒪᔪᖓ 
ᑕᒪᓐᓇ ᐃᓱᒫᓗᓐᓇᖅᑐᖅ ᐱᓕᕆᐊᕆᒋᐊᓕᖏᓐᓃᒻᒪᑦ ᑲᓇᑕᐅᑉ ᒐᕙᒪᖓᑕ ᐱᖁᔭᖃᕐᕕᖏᓐᓂ ᑕᒪᓐᓇ 
ᐃᑲᔪᖅᑐᖅᑕᕋ ᑕᐃᒪᐃᓕᖓᓂᖓ. ᐃᓱᒪᔪᖓ ᓂᕈᐊᑦᓯᐊᕆᐊᖃᕆᐊᑦᑎᒍ ᑲᓇᑕᐅᑉ ᒐᕙᒪᖓᓂ 
ᑭᒡᒐᑐᖅᑎᒋᓂᐊᖅᑕᕗᑦ ᐱᑦᓯᐊᕐᓗᑕ, ᐊᐱᖅᓱᕐᓗᒋᓪᓗ ᐊᑦᓱᕈᕐᓇᖅᑐᓂᒃ ᐊᐱᖅᑯᑎᓂᒃ ᓱᑯᑦᓯᕐᒥ 
ᓂᑯᕕᖓᓂᖃᕐᒪᖔᑕ ᐱᕋᔭᑦᑐᓕᕆᓂᕐᒥ ᐃᖅᑲᖅᑐᐃᕕᒻᒥ ᐃᓱᒫᓘᑎᓄᑦ ᐊᐅᓪᓚᖅᑎᓚᐅᙱᓂᑦᑎᓐᓂ ᐋᑐᕚᒧᑦ. 
 
ᐅᖃᖅᑏ, ᖃᐅᔨᒪᔪᖓ ᐃᓚᖏᑦ ᐃᓄᐃᑦ ᐃᓱᒪᖃᕆᐊᖏᑦ ᑕᒪᓐᓇ ᐃᖅᑲᖅᑐᐃᕕᓕᕆᓂᕗᑦ ᑕᐅᑐᒐᐊᕆᐊᖃᕆᐊᖓ 
ᑭᙴᒪᒋᔭᖏᓐᓂᒃ ᐱᕋᔭᑉᐸᑦᑐᑦ. 
 
ᑭᓯᐊᓂᓕ, ᐅᕙᓐᓄᑦ ᐊᒻᒪᓗ ᐊᒥᓱᑦ ᓂᕈᐊᖅᑎᒋᓯᒪᔭᒃᑲ, ᑕᐅᑐᒐᐅᒋᐊᓖᑦ ᐋᓐᓂᖅᑎᖅᑕᐅᕙᑦᑐᑦ, ᐊᒻᒪᓗ 
ᓴᐳᒪᓪᓗᒋᑦ ᐃᓄᐃᑦ. 
 
ᐅᖃᖅᑏ, ᖁᕕᐊᑦᑐᖓ ᑐᓵᒋᐊᖓ ᒥᓂᔅᑕᖓ ᐃᖅᑲᖅᑐᐃᕕᓕᕆᔩᑦ ᐅᖃᐅᓯᖃᖅᑎᓪᓗᒍ ᐅᕙᓂ ᒪᓕᒐᓕᐅᕐᕕᒻᒥ 
ᒥᓵᓄᑦ ᐋᓐᓂᑎᖅᑕᐅᕙᑦᑐᑦ. ᐅᖃᐅᓯᐅᓂᖅᓴᐅᖁᒐᑦᑎᒍ ᑕᒪᐅᓇ. 
 
ᐅᖃᖅᑏ, ᑕᑯᓂᐊᓪᓚᕆᒋᐊᖃᖅᐸᓪᓚᐃᔭᕗᑦ ᑕᐃᒃᑯᐊ ᐱᕋᔭᐅᒍᓐᓃᖅᓴᐃᓃᑦ ᐱᕋᔭᐅᒍᓐᓃᕈᑕᐅᕙᒃᑲᓗᐊᕐᒪᖔᑕ 
ᐃᖅᑲᓇᐃᔮᖑᕙᓐᓂᖏᒍᑦ. ᐃᓱᒪᕕᒋᒋᐊᖃᕋᑦᑎᒍ ᐃᑲᔪᕐᓂᖃᓪᓚᕆᒃᑲᓕᐊᕐᒪᖔᑕ ᐊᑐᕈᓃᑎᑦᓯᕚᓪᓕᓂᕐᒥᒃ 
ᐱᕋᔭᒃᑲᓂᕐᓂᐅᕙᑦᑐᓂᒃ ᐃᓄᓐᓄᑦ. 
 
ᓴᐳᑎᒋᐊᖅᑳᕆᐊᖃᕋᑦᑎᒍ ᐃᓄᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ 136 - 2(1): ᖃᕆᑕᐅᔭᒃᑯᑦ ᐋᓐᓂᐊᓯᐅᕆᓂᖅ 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᑦᓱᒋᒃ ᑲᖏᖅᓯᓂᐅᑉ 
ᓂᒡᒋᐊ ᐊᒻᒪᓗ ᓴᓪᓕᒥᐅᑦ, ᑕᕝᕙᐅᕗᓰᖅᐸᑦᓯ, ᐊᒻᒪᓗ ᐃᓱᒪᒋᕙᑉᐸᑦᓯ. 
 
ᐃᑉᐸᑦᓴᖅ, ᓂᕿᕕ0ᔪᐊᖅᑐᖃᓚᐅᕐᒪᑦ ᖃᒪᓂᕐᔪᐊᕐᒥ ᑕᐃᒃᑯᓂᖓ ᖃᕆᑕᐅᔭᒃᑯᑦ ᐋᓐᓂᐊᓯᐅᕆᔨᓂᒃ, 
ᑕᐅᑐᑦᑎᑦᓯᓚᐅᖅᑐᑦ ᖃᓄᖅ ᐊᑐᖅᑕᐅᓲᖑᒻᒪᖔᑕ ᑏᕖᒃᑯᑦ ᖃᕆᑕᐅᔭᒃᑯᑦ ᐋᓐᓂᐊᓯᐅᕆᓃᑦ, ᐊᒻᒪᓗ ᓄᓇᓖᑦ 
ᐃᑲᔪᖅᑐᓕᖅᐸᓪᓕᐊᑐᐃᓐᓇᖅᑐᑦ ᑕᒪᑐᒥᖓ ᐱᓕᕆᐊᒥᒃ. ᐱᐅᑦᓴᓕᖅᐸᓪᓕᐊᑐᐃᓐᓇᖅᑐᑦ ᐊᑐᖅᑕᐅᕙᓐᓂᖏᓐᓂᒃ 
ᖃᕆᑕᐅᔭᒃᑯᑦ ᐋᓐᓂᐊᓯᐅᕆᓃᑦ, ᐊᑦᓱᐊᓗᒃ ᐱᐅᔪᖅ ᐅᐱᓐᓇᕋᓂ ᓘᑦᑖᖅᑕᐅᒧᓐᓇᒻᒪᕆᑦᑐᑎᑦ ᐅᖓᓯᑦᑐᒦᑦᑐᒧᑦ 
ᓘᑦᑖᒧᑦ. 
 
ᐊᑦᓱᐊᓗᒃ ᐅᐱᒋᔭᕋ ᑕᒪᓐᓇ, ᑕᐃᒪ ᑕᒪᓐᓇ ᐱᓪᓗᒍ ᓂᑯᕕᓚᕿᑲᐃᓐᓇᖅᐳᖓ ᐅᓪᓗᒥ ᐊᒻᒪᓗ ᐅᖃᐅᑎᒍᒪᔭᒃᑲ 
ᓄᓇᓖᑦ ᐊᑐᖃᑦᑕᕐᓂᐊᕋᑦᑎᒍ ᖃᕆᑕᐅᔭᒃᑯᑦ ᐋᓐᓂᐊᓯᐅᕆᔾᔪᑏᑦ ᐊᑦᓱᑲᓐᓂᐅᓂᖅᓴᖅ ᓄᓇᓕᓐᓂ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᖠᐅᖅᑏᑦ ᐅᖃᐅᓯᑦᓴᖏᑦ. ᐋᕆᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ 137 - 2(1): ᕿᑭᖅᑕᕐᔪᐊᑉ ᓯᔾᔭᐃᓪᓕᐊᕙᓪᓕᐊᓂᖓ  
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᑦᓱᒍ ᐊᑲᐃᓪᓕᐅᕈᑦ 
ᓯᔾᔭᐃᓪᓕᐊᕙᓪᓕᐊᓂᖓᓄᑦ ᕿᑭᖅᑕᖅᔪᐊᑉ. ᐅᖃᖅᑏ, ᓱᓕᔪᖅᓴᖅᑐᖓ ᑭᖑᓪᓕᖅᐹᖏᓐᓂ ᐊᕐᕌᖑᖏᑕ 1990-ᐃᑦ 
ᐅᐱᕐᖔᒥ ᑐᕙᐃᔭᕐᓇᐅᑎᓪᓗᒍ, ᓯᔾᔭᐃᓪᓕᐊᓚᐅᖅᓯᒪᒻᒪᑕ ᐊᒻᒪᓗ ᐊᑦᓱᐊᓗᒃ ᐅᓗᕆᐊᓇᖅᑐᓕᑦᓱᓂ. ᑕᐃᒪᙵᓂᑦ, 
Hᐊᒻᓚᑦᑯᖏᑦ ᕿᑭᖅᑕᖅᔪᐊᑉ ᐃᓱᒫᓘᑎᖃᐃᓐᓇᕐᒪᑕ ᐱᖁᔪᓐᓃᐸᓪᓕᐊᓂᖓᓂᒃ ᓯᔾᔭᖓᑕ, ᐱᓗᐊᖅᐸᑦᓱᓂ 
ᑐᕙᐃᔭᕐᓇᐅᓕᕋᐃᒻᒪᑦ. 
 
ᐅᖃᖅᑏ, ᓯᔾᔭᐃᓪᓕᐊᓂᖓᓂᒃ ᖃᐅᔨᓴᖅᑐᖃᓚᐅᖅᓯᒪᔪᖅ 2000-ᒥ. ᖃᐅᔨᓴᕐᓂᖅ ᖃᐅᔨᒍᑕᐅᑦᓱᓂ 
ᐱᓇᓱᐊᕐᓂᖏᒍᑦ ᓄᓇᓖᑦ ᑕᐃᑦᓱᒪᓂ ᓈᒻᒪᓚᐅᖅᓯᒪᔪᖅ ᐱᐅᙱᓕᕙᓪᓕᐊᓂᖓᒍᑦ. 
 
ᐅᖃᖅᑏ, ᐊᕐᕌᒍᖅ ᐊᓂᒍᖅᓯᒪᓕᕐᒪᑦ ᖃᐅᔨᓴᕐᓂᖅ ᐱᔭᕇᖅᑕᐅᓚᐅᖅᑎᓪᓗᒍ ᐊᒻᒪᓗ ᓂᕈᐊᖅᑎᒋᓯᒪᔭᒃᑲ 
ᕿᑭᖅᑕᖅᔪᐊᕐᒥ ᓱᓕ ᐃᓱᒫᓘᑎᖃᐃᓐᓇᖅᑐᑦ. ᐊᖏᕐᕋᖏᑦ ᑎᑭᓪᓚᑎᔭᐅᑐᐃᓐᓇᕆᐊᖃᓕᕐᒪᑕ 
ᓯᔾᔭᐃᓪᓕᐊᕙᓪᓕᐊᔪᒧᑦ. ᐃᓚᖅ ᖃᓂᓪᓕᕙᓪᓕᐊᑐᐃᓐᓇᕐᒪᑦ ᐃᑎᕐᕕᖏᑕ ᑲᑕᖏᑦᓴ ᒪᔪᕋᐅᑎᖏᓐᓄᑦ. ᑕᒪᓐᓇ 
ᑲᑉᐱᐊᓇᓗᐊᙳᐊᖅᑐᖅ ᐊᓄᕆᓪᓚᕿᓕᕋᐃᒻᒪᑦ ᐅᓕᙵᑎᓪᓗᒍ ᐊᒻᒪᓗ ᑐᐄᔭᕐᓇᐅᓕᖅᑎᓪᓗᒍ. 
 
ᐅᖃᖅᑏ, ᑐᐊᕕᖅᓲᖅᑕᕋ ᒥᓂᔅᑕ ᐊᑯᓃᖅᑐᒥ ᓇᐃᐱᑦᓯᑯᑦᓱᒍ ᐋᖅᑭᑦᓯᒪᒍᑕᐅᓂᐊᖅᑐᒥᒃ ᑕᒪᑐᒧᖓ 
ᐊᑲᐃᓪᓕᐅᕈᑎᒧᑦ ᐊᕐᕌᒍᑕᒫᑦ ᐱᓕᕆᐊᕆᖃᑦᑕᙱᖔᕐᓗᒍ. 
 
ᐅᖃᖅᑏ, ᐊᐱᖅᑯᑎᒋᑦᓯᐊᓛᓂᖅᑲᕋ ᐊᑲᐅᓛᓕᑐᐊᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᐸᓕᐅᖅᑏᑦ ᐅᖃᐅᓯᑦᓴᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ 138 - 2(1): ᓂᕆᕕᔾᔪᐊᑎᑦᓯᓂᖅ ᐱᔾᔪᑎᒋᑦᓱᒍ ᐃᖃᓗᓐᓂ ᓂᕿᒃᑯᕕᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᑎᓗᒋᑦ ᒪᓕᒐᓕᐅᖅᑏᑦ ᐊᒡᒋᖅᑐᒥᒃ ᓄᓇᓕᓐᓂ 
ᓱᓂᐅᓂᐅᔭᔪᒥᒃ. ᐅᖃᖅᑏ, ᐃᖃᓗᓐᓂ ᓂᕿᒃᑯᕕᒃ ᐊᑦᓱᐊᓗᒃ ᐱᑦᓯᐊᖅᑐᒥᒃ ᐃᖅᑲᓇᐃᔮᖑᕙᒻᒪᑦ 
ᐱᔾᔪᑎᑦᓴᖃᑦᓯᐊᒐᓛᖓᓂ. ᐊᒥᓱᐊᓘᓗᐊᕐᒪᑕ ᐃᓚᒌᑦ ᐃᖃᔪᖅᑕᐅᒋᐊᖃᖅᐸᑦᑐᑦ ᓂᕿᒃᑯᕕᒻᒧᑦ ᐃᑲᒧᕈᑕᐅᑦᓱᓂ 
ᓂᕆᒃᑲᐃᓂᕐᒧᑦ ᑳᒐᔭᖅᑐᓂᒃ. 
 
ᐅᖃᖅᑏ, ᐱᒃᑯᓲᑎᓇᖅᐳᖅ ᐊᕐᕌᒍᒥᑦ 2004-ᖑᓕᖅᑎᓪᓗᒍ ᐃᓱᒫᓘᑎᖃᖃᑦᑕᑎᓪᓗᑕ ᖃᕋᓴᐅᔭᒃᑯᑦ ᑐᔫᑏᑦ 
ᓱᒃᑲᐃᓗᐊᕐᓂᖏᓐᓂᑦ, ᓱᕈᓰᑦ ᓱᓕ ᑳᖃᑦᑕᑎᓪᓗᒋᑦ ᓇᒻᒥᓂᖅ ᓄᓇᖁᑎᑦᑎᓐᓂᑦ. 
 
ᐅᖃᖅᑏ, ᑕᒪᑐᒪᓂ ᓯᕙᑖᕐᕕᐅᓚᐅᖅᑐᒥ ᓂᕿᓂᒃ ᓄᐊᑦᑎᕕᒃ ᐊᕐᕌᒍᑕᒫᖅᓯᐅᒻᒥᑦ ᓂᕆᑎᑦᑎᓛᕐᒪᑕ ᐊᒻᒪᓗ 
ᒧᒥᖅᑎᑦᑎᓗᑎᒃ. ᐱᒋᐊᕋᔭᖅᑐᑎᒃ 7-ᒥᑦ ᐅᓐᓄᒃᑯᑦ ᐅᐃᕖᒃᑯᑦ ᑲᑎᒪᕕᖓᓐᓂᑦ. 
 
ᐃᓯᕈᑏᑦ ᐊᑭᖃᖅᐳᖅ $60-ᓂᒃ ᓂᐅᕕᖅᑕᐅᔪᓐᓇᖅᑐᑎᒃ ᖃᐅᔨᒪᔭᐅᑦᑎᐊᖅᑐᒥᑦ ᐃᖃᓗᒻᒥᐅᕐᒥᑦ ᐃᑲᔪᖃᑦᑕᖅᑐᑦ 
ᐊᑭᓕᖅᓱᖅᑕᐅᒐᓂ ᐊᒻᒪᓗ ᓯᓚᕐᔪᐊᕐᒥᑦ ᐅᓇᑕᕕᔾᔪᐊᖅᑎᓪᓗᒋᑦ ᐱᖃᑕᐅᔪᒥᓂᕐᒥᑦ ᒫᔾ ᓚᓛᓐ. 

ᐅᖃᖅᑏ, ᑳᓐᓂᖅ ᐱᒻᒪᕆᐅᓂᖅᐸᐅᕗᖅ ᐃᓅᓯᕐᒥᑦ ᖃᓄᐃᓐᓂᐅᔪᓂᑦ. ᑕᕝᕙᓂ ᐊᒃᓱᕈᑲᐃᓐᓇᖃᑦᑕᕋᓗᐊᖅᑐᒍᑦ 
ᒪᓕᒐᓕᐅᕐᕕᒻᒥ ᐊᑕᐅᓯᕐᒥᑦ ᐅᓪᓗᕐᒥᑦ ᐱᑕᖃᕆᐊᖃᕈᓐᓃᕋᑦᑕ ᓂᕿᓄᑦ ᓄᐊᑦᑎᕕᓐᓂᑦ ᓄᓇᓕᑦᑎᓐᓂᑦ, 
ᐱᓕᕆᐊᕆᕙᑦᑕᖏᑦ ᐅᓪᓗᒥᐅᔪᖅ ᐊᒃᓱᐊᓗᒃ ᐱᒻᒪᕆᐅᕗᑦ. 
 
ᐊᐱᕆᕙᔅᓯ ᒪᓕᒐᓕᐅᖅᑏᑦ ᖁᕕᐊᖏᕈᓪᓗᒋᑦ ᐃᑲᔪᖃᑦᑕᖅᑐᑦ ᐊᑭᓕᖅᓱᖅᑕᐅᒐᑎᒃ ᐃᖃᓗᓐᓂ ᓂᕿᓂᒃ 
ᓄᐊᑦᑎᕕᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ 
ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 139 -2(1): ᓴᓪᓕᓂᑦ ᕚᓕᕚᓕᐅᑎᔪᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕚᓕᕚᓕᐅᑎᕋᑖᓚᐅᖅᑐᑦ ᓴᓪᓕᓂᑦ 
ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᖅᐳᖅ. ᐃᖃᓗᒻᒥᐅᑦ ᐊᕐᓇᐃᑦ ᖃᐅᔨᒪᔭᐅᔪᑦ ᕗᓘ ᕚᒧᔅ, ᓯᕗᓪᓕᖅᐸᐅᓚᐅᖅᐳᑦ 
ᐅᓗᑖᖅᑐᑎᒃ ᐊᒻᒪᓗ $2-ᑕᐅᓴᓂᒃ. ᐊᖑᑎᓂᑦ ᐃᖃᓗᐃᑦ ᓯᕗᓪᓕᖅᐸᐅᓚᐅᖅᐳᖅ $2-ᑕᐅᓴᑖᖅᑐᑎᒃ ᐊᒻᒪᓗ 
ᓴᕕᓐᓂᑦ ᐸᓇᓂᑦ. 
 
ᐅᖃᖅᑏ, ᐱᙳᐊᖃᑕᐅᔪᓕᒫᑦ ᓴᓪᓕᓂᑦ, ᓇᐅᔮᓂᑦ, ᑲᖏᖅᖠᓂᕐᒥᑦ, ᖃᒪᓂᖅᑐᐊᕐᒥᑦ ᐊᒻᒪᓗ ᐃᖃᓗᓐᓂᑦ 
ᐅᐸᑦᑕᐅᑦᑎᐊᓚᐅᖅᐳᑦ ᓴᓪᓕᒥᐅᓄᑦ ᑐᙵᓱᑦᑎᑕᐅᑦᑎᐊᖅᑐᑎᓪᓗ. 
 
ᐃᖃᓗᒻᒥᐅᑦ ᐊᕐᓇᐃᑦ ᕗᓘ ᕚᒧᑦᔅ ᐃᓕᒌᑦ ᐱᙳᐊᖅᑎᖃᖅᑐᑎᒃ ᓰᐲᓰᒃᑯᓐᓃᙶᖅᑐᒥᑦ ᔩᓂ ᐋᕆᐊᒃ ᖁᓪᓗᐊᓕᒃ, 
ᐱᙳᐊᓕᐅᑎᖃᑕᐅᒃᑲᓐᓂᕈᒪᑦᑎᐊᖅᐳᑦ ᑭᖑᓪᓕᕐᒥᑦ ᐊᒻᒪᓗ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐅᖃᖅᑏ, 
ᖁᕕᐊᒋᔪᒪᓪᓗᒋᑦ ᐱᙳᐊᖃᑕᐅᓚᐳᖅᑐᑦ ᕚᓕᕚᖅᑏᑦ ᐱᓗᐊᖅᑐᒥᓪᓗ ᓴᓪᓕᕐᒥᐅᑦ 
ᐱᙳᐊᑎᑦᑎᑦᑎᐊᖅᑐᒻᒪᕆᐅᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᑎᕐᓗᑕ 
ᑲᑎᒪᔾᔪᑎᔅᓴᖅᑎᓐᓄᑦ. ᑲᑎᒪᔾᔪᑎᔅᓴᖅ 4. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑎᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒥᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐊᖓᔪᖅᑳᖅ ᑕᐹᕐᔪᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᒐᒃᑭᑦ ᐅᑯᐊ ᐃᓄᐃᑦ ᐃᓚᐅᖃᑕᐅᔪᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ. ᐃᓚᖓᑦ ᐳᐃᒍᕋᒃᑯ ᒪᒥᐊᓚᐅᒐᓗᐊᖅ ᑕᐃᖅᑳᕐᓂᐊᕋᒃᑯ ᐊᑏᒪ 
Hᐋᑦᓚᕆ, ᑐᓄᐊᓂᑦ ᐃᒃᓯᕚᖅᑐᖅ ᔪᐊᔾ ᖁᓚᐅᑦ ᐊᒻᒪᓗ ᕋᐃᓂ ᐊᐅᓪᓚ, ᒥᐊᕆᐊᓐ ᐊᒡᓘᑲᖅ, ᐊᒥᓕ ᐋᓐ 
ᑕᑉᑐᐃᓂ, ᐲᑕ ᐲᑐᓗᒃ, ᑲᓈᖏᓐᓈᖅ ᐳᑐᒍᖅ ᐊᒻᒪᓗ ᐋᓪᕗᑦ ᓄᕕᔭ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᖏᑦ, ᑲᑎᖃᑦᑕᖅᓯᒪᕗᑦ ᐃᒻᒪᖃ ᐱᖓᓱᐊᖅᑎᖅᑐᑎᒃ 
ᓂᕆᐅᓐᓂᖃᑦᑎᐊᖅᑐᑕᓗ. ᓂᕆᐅᑉᐳᒍᑦ ᒐᕙᒪᒃᑯᑦ ᐊᖓᔪᖅᑳᖃᕐᕕᖏᑦ ᐊᑐᖃᑦᑕᕐᓂᐊᕆᐊᖏᑕ ᑖᒃᑯᓂᖓ 
ᑲᑎᒪᔨᕋᓛᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᓗᐊᖃᑦᑕᖏᓐᓇᒪ ᑕᕝᕙᓂ ᒪᓕᒐᓕᐅᕐᕕᒻᒥ ᑭᓯᐊᓂ 
ᑐᓄᐊᓃᑦᑐᖅ ᓯᕗᓕᖅᑎᐅᑉ ᕋᐃᓂ ᐊᐅᓪᓚ ᓴᓂᑭᓗᐊᕐᒥᐅᖅ. ᓄᓕᐊᖓ ᕚᓪᑐ ᐊᐅᓪᓚᐅᑉ. ᖁᕕᐊᒋᑦᑎᐊᖅᐸᕋ 
ᑲᑎᒪᔨᕋᓛᖑᖃᑕᐅᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐅᓪᓗᒥ ᐊᖏᕐᕋᖅᓯᒪᖅᑰᔨᓕᖅᐳᖓ 
ᓴᓂᑭᓗᐊᕐᒥᐅᑕᖅᑕᖃᕐᒪᑦ ᑕᕝᕙᓂ.  
 
>>ᐸᑦᑕᑐᖅᑐᑦᒡ 
 
ᐅᖃᖅᑎ (ᑐ `ᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᓪᓗᖓ ᐃᖅᑲᓇᐃᔭᖃᑎᒋᓯᒪᔭᓐᓂᒃ. ᐋᓐᓄᓘ ᑕᒑᖅ, 
ᐊᒻᒪᑕᐅᖅ ᓵᓚᒪᓐ ᐊᕙ, ᑕᐃᒃᓱᒪᓂ ᐱᖃᑕᐅᓚᐅᖅᓯᒪᒐᑦᑕ ᐊᔪᐃᓐᓇᕆᐊᖅᑲᓂᖅᑐᓄᑦ ᑲᑎᒪᔨᕋᓛᓂ. (ᑐᓵᔨᒃᑯᑦ): 
ᐃᓕᑕᖅᓯᒍᒪᓪᓗᖓ ᐃᓄᓐᓂᒃ ᐃᖅᑲᓇᐃᔭᖃᑎᒋᓚᐅᖅᑕᒃᑲ ᕿᑎᕐᒥᐅᑦ ᐃᓄᐃᑦ ᖃᑐᔾᔨᖃᑎᒌᖏᒃᑯᖏᓐᓂ. 
ᐱᓕᕆᖃᑎᒋᓚᐅᖅᑕᕋ ᐊᑏᒪ Hᐊᑦᓕᕆ, ᑲᑎᒪᔨᐅᖃᑕᐅᓚᐅᖅᑐᖅ ᑲᑎᒪᔨᓂ, ᑕᐃᒃᑯᓇᓃᑎᓪᓗᖓ 
ᑲᑐᔾᔨᖃᑎᒌᖏᓐᓂ. 
 
ᑲᑎᒪᓕᕋᐃᒐᑦᑕ ᑲᑎᒪᔩᑦ, ᒥᐅᕆᐊᓐ ᐊᒡᓗᒃᑲᒃ ᐃᑲᔪᖅᑐᐃᖏᓐᓇᓚᐅᕐᒪᑎᒍ ᐊᒻᒪᓗ ᐲᑕ ᐱᑐᓘᑦ ᑕᓗᕐᔪᐊᕐᒥᐅᑕ. 
ᐃᓕᑕᕆᔪᒪᓪᓗᒋ ᑖᒃᑯᐊ ᕿᑎᕐᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐ `ᓵᔨᒃᑯᑦ): ᑐᓐᖓᓱᒋᑦᓯ ᑲᑎᒪᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᐊᑏᒪ Hᐊᓗᕆ ᓄᓇᑦᑎᓐᓂᒥᐅᑕᖅ. ᓴᓂᓪᓕᕆᔭᕋᑦᑕᐅᖅ. 
ᐃᕐᓂᖏᒃ ᒪᕐᕉᒃ ᐊᒻᒪᓗ ᒪᕐᕉᒃᑕᐅᖅ ᐃᕐᓂᒃᑲ ᐱᕈᖅᓴᖃᑎᒌᓚᐅᖅᑑᒃ ᐊᒻᒪᓗ ᐊᓕᐊᓇᐃᑦ ᑕᑯᒐᒃᑭᑦ ᑕᒫᓂ 
ᐃᖃᓗᓐᓂ, ᐊᑏᒪ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᒡᓗᒃᑲᒃ.  
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᐊᓈᓇᓐᓂᒃ, ᒥᐅᕆᐊᓐ 
ᐊᒡᓗᒃᑲᒃ ᑕᒫᓃᑦᑐᖅ. ᐃᑉᐸᒃᓴᖅ ᑕᑯᒍᓐᓇᓚᐅᖏᓇᒃᑦ, ᐅᓪᓗᒥᓕ ᑕᑯᕙᕋ. ᐲᑕ ᐱᑑᓘᒃ ᑕᓗᕐᔪᐊᕐᒥᒃ, ᑐᓐᖓᓱᒋᑦ, 
ᐊᒻᒪᓗ ᐃᓘᓇᑕ, ᐱᖃᓯᐅᑎᓪᓗᒋ ᐃᖅᑲᓇᐃᔭᖅᑐᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐ `ᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᓂᒃ. 
ᑕᐃᑐᐃᓐᓇᕐᓂᐊᖅᑕᕋ ᑲᓈᖏᓐᓇᖅ, ᐊᓕᐊᓇᐃᒍᓱᑉᐳᖓ ᑕᑯᒍᓐᓇᕋᒃᑭᑦ. ᐊᑯᓂᐊᓗᒃ ᐊᒥᓱᓄᑦ ᐊᕐᕌᒍᓄᑦ 
ᑕᑯᒍᓐᓃᕋᒃᑭᑦ. ᓯᕗᓪᓕᖅᐹᒥ ᑕᑯᓚᐅᖅᓯᒪᕙᒋᑦ ᐱᒋᐊᓕᕋᑖᖅᑎᓪᓗᑕ ᑯᐊᐸᓕᕆᓂᕐᒥᒃ ᐊᒻᒪᓗ ᐅᖃᐅᑎᔪᒪᓪᓗᑎᑦ 
ᐃᓕᕋᓱᒃᑎᑕᐅᑦᑕᐃᓖᑦ ᑖᒃᑯᓇᓐᖓᑦ ᒪᓕᒐᓕᐅᖅᑎᓂᑦ ᑕᕝᕙᓂ ᒪᓕᒐᓕᐅᖅᕕᒻᒥ, ᐃᖅᑲᓇᐃᔭᖅᑎᓄᓪᓘᓐᓃᑦ. 
ᐃᓕᑕᖅᓯᔪᒪᓪᓗᖓᑦᑕᐅᖅ ᔫᓇᒥᒃ ᐊᒻᒪᓗ ᓇᔭᒐ, ᒥᐊᓕ ᐋᓐ ᑕᑉᑐᐃᓂ.  
 
ᐃᓱᒪᓚᐅᕐᓂᕈᕕᑦ ᐃᓚᖃᖏᑦᑐᖓ, ᓇᒥᑐᐃᓐᓈᓪᓗᒃ ᐃᓚᖃᑦᑐᖓ ᓄᓇᕗᒻᒥ. ᓇᔭᓐᓄᓪᓕ ᑭᓇᑐᐃᓐᓇᑦᑎᐊᒥ 
ᐋᓐᓂᐊᔪᖃᕐᓂᖅᑲᑦ, ᐅᕝᕙᓘᓐᓃᑦ ᐊᒃᓱᕈᑦᑐᖃᓕᕐᓂᖅᑲᑦ, ᐃᓐᓇᒻᒪᕆᐅᒍᑎᒃ ᐃᓅᓱᒃᑑᒐᓗᐊᕈᑎᓪᓘᓐᓃᑦ, ᓇᔭᒐ 
ᐃᑲᔪᒃᑲᒻᒪᕆᐊᓗᒃ ᐊᒻᒪᓗ ᐅᖃᖃᑎᖃᖃᑦᑕᖅᑐᓂ ᐃᒻᒥᒃᑯᑦ. 
 
ᖁᔭᓐᓇᒦᕈᒪᓪᓗᒍᑦᑕᐅᖅ ᐅᖁᒪᐃᑦᑐᓕᕆᔪᒻᒪᕆᐊᓘᖃᑦᑕᕐᒪᑦ ᐊᒻᒪᓗ ᑐᒃᓯᐅᔾᔨᕙᑦᑐᓂᒃ ᐃᓕᒃᓯᓐᓂᒃ ᖃᐅᑕᒫᑦ. 
ᐃᓄᐃᑦ ᑕᐃᒪᐃᑦᑐᑦ ᖁᔭᓐᓇᒦᖅᐸᕗᑦ. ᐊᑏ ᑐᓐᖓᓱᒃᑎᓪᓚᕗᑦ ᒪᓕᒐᓕᐅᖅᕕᒻᒧᑦ. ᐅᕙᓃᒃᑲᑦᑕ ᐊᒻᒪᓗ ᐃᓕᒃᓯᓐᓂᒃ 
ᑭᒡᒐᑐᖅᑐᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᑦᑎ. ᐅᖃᖅᑏ, ᐅᕙᖓᑦᑕᐅᖅ ᐃᓕᑕᖅᓯᔪᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ, ᓵᓚᒪᓐ ᐊᕙ, 
ᐊᒻᒪᓗ ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᒃᓯᕚᖅᑐᖅ ᓴᓂᑦᑎᐊᖓᓂ, ᐅᖃᖅᑏ, ᐋᓐᓄᓗ ᑕᒑᖅ, 
ᐃᓕᑕᕆᔭᐅᖅᑲᐅᔫᒐᓗᐊᖅ, ᑭᓯᐊᓂᓕ ᑐᓴᖅᑎᑦᑎᒍᒪᒋᕗᖓ ᒪᓕᒐᓕᐅᖅᑎᓂᒃ ᐋᓐᓄᓗ ᐃᒃᓯᕙᐅᑕᕆᔭᐅᒻᒪᑦ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᐱᓕᕆᔪᒻᒪᕆᐊᓘᖃᑦᑕᖅᑐᖅ ᑕᒫᓂ, ᐅᕙᒍᓪᓗ ᐃᑲᔪᕈᒪᕗᒍᑦ 
ᐃᓕᓐᓂᒃ. ᐱᓕᕆᖃᑕᐅᓂᐊᖅᐳᒍ ᐃᑲᔪᕐᓗᓯ ᑕᖅᑳᓃᑦᑐᓯ, ᑖᓐᓇᑦᑕᐅᖅ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐅᖃᖅᑏ, ᖃᐅᔨᒪᔭᐅᑦᑎᐊᕐᑐᖅᑕᐅᖅ ᐅᖃᑦᑎᐅᓚᐅᖅᓯᒪᔪᖅ, ᐱᓕᕆᐊᕆᔭᒥᓂᒃ ᐊᑐᕐᓗᓂ ᐱᓕᕆᒍᒪᓯᒪᓕᕐᒪᑦ 
ᒐᕙᒪᒃᑯᓐᓄᑦ, ᐱᓕᕆᕕᐊᓂ ᓯᕗᓕᑦᑏᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᔫᓇ ᑭᐊᓕ, ᑐᓐᖓᓱᒃᑎᒍᒪᓪᓗᒍ 
ᒪᓕᒐᓕᐅᖅᕕᒻᒧᑦ. 
 
ᐊᒻᒪᓗ, ᐅᖃᖅᑏ, ᑐᓐᖓᓱᒃᑎᑦᑎᒍᒪᓪᓗᖓ ᐃᓐᓇᑐᖃᕐᓂᒃ ᐅᕙᓃᑦᑐᓂᒃ. ᑕᐃᒪᑐᖅ ᑖᓐᓇ ᒪᓕᒐᓕᐅᖅᕕᒃ 
ᑖᓐᓇᑑᓕᕐᓕ ᐃᓂᖃᑦᑎᑦᑎᔪᖅ ᐃᒃᓯᕙᐅᑕᕐᓂᒃ ᐃᓐᓇᑐᖃᕐᓄᑦ, ᐃᓄᖃᐃᓐᓇᖁᓇᕋᓗᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᓪᓗᖓᑦᑕᐅᖅ ᐃᓚᖏᓐᓂᒃ ᐃᓄᓐᓂᒃ 
ᒪᓕᒐᓕᐅᖅᕕᒻᒥ. ᐱᒋᐊᕈᑎᖃᕐᓂᐊᖅᐳᖓ ᑐᙵᓱᑦᑎᑦᑎᓗᖓ ᐋᓪᕗᑦ ᓄᕕᔭ ᓴᓂᕋᔭᒻᒥᐅᖅ. ᓄᕕᔭ ᐊᑯᓂᒻᒪᕆᒃ 
ᐃᖅᑲᓇᐃᔭᓚᐅᖅᓯᒪᕗᖅ ᐅᓇᓕᖃᕐᕕᒻᒥᑦ. ᑕᑯᓐᓇᒐᑦᑎᐊᕙᐅᓚᐅᖅᐳᖅ, ᐱᓗᐊᖅᑐᒥᑦ ᒪᒃᑯᓐᓂᖅᓴᐅᔪᓄᑦ 
ᓄᓇᓕᖓᓐᓂᑦ ᐱᒋᐊᓕᕋᑖᖏᓐᓂᑦ 1980 ᑕᐃᑲᓂᒥᐅᑕᐅᑎᓪᓗᖓ. 

ᑐᙵᓱᑦᑎᑦᑎᒍᒪᕗᖓ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐊᒻᒪ ᓗᑐᑐ ᐅᖃᐅᓯᕆᖅᑲᐅᔭᖓ ᐅᕙᖓ ᑐᓄᐊᓂᑦᑎᐊᖅ 
ᐃᒃᓯᕚᖅᑐᖅ ᔫᓇ ᑭᓕ, ᖃᐅᔨᒪᔭᐅᑦᑎᐊᖅᑐᖅ ᓂᐱᖓ ᓰᐲᓰᒃᑯᑦ. ᓄᖅᑲᖅᓯᒪᓕᖅᑐᖅ ᒫᓐᓇ ᑭᓯᐊᓂ 
ᐱᓕᕇᓐᓇᖅᑐᖅ Hᐊᓐᑐ ᐅᖃᕋᑖᕐᒪᑦ, ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐅᖃᖅᑏ, ᑐᙵᓱᑦᑎᒍᒪᒋᕙᕋ ᐋᓐᑐᕉ ᑕᒑᖅ, ᑐᑑᑉ ᐅᖃᐅᓯᕆᕋᑖᕐᒥᔭᖓ, ᐃᒃᓯᕙᐅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐊᒥᓱᑲᓪᓚᐃᑦ ᐊᕐᕌᒍᐃᑦ ᓈᓕᖅᑐᑦ ᓯᕗᓪᓕᖅᐸᐅᓚᐅᖅᐳᒍᑦ ᑲᑎᒪᔨᐅᖃᑕᐅᓪᓗᑕ, ᐅᕙᖓ ᐊᒻᒪᓗ 
ᑕᒑᖅ ᓄᓇᕗᒻᒥ ᐋᔩᖅᑏᑦ ᑲᑎᒪᔨᖏᓐᓄᑦ ᓄᓇᑖᕋᓱᐊᕐᓂᐅᑉ ᐊᑖᓂ, ᓯᕗᓪᓕᖅᐸᐅᓪᓗᓂ ᑲᑎᒪᔩᑦ 
ᐋᖅᑭᑦᑕᐅᓚᐅᖅᑐᒥᑦ. 
 
ᐋᓐᑐᕉ ᐃᒃᓯᕙᐅᑕᐅᓚᐅᖅᐳᖅ ᑲᑎᒪᔨᓄᑦ, ᐱᓕᕆᐊᖃᓚᐅᖅᐳᒍᑦ ᐊᖏᕈᑎᓕᐅᕋᓱᐊᖅᑎᓪᓗᒋᑦ ᐋᔩᕐᓂᕐᒧᑦ 
ᐊᒥᓱᑲᓪᓚᓐᓂᑦ ᐃᓚᖃᖅᑐᑕ ᐱᓕᕆᓪᓗᑕ ᑎᑭᕋᕐᔪᐊᕐᒥ. ᐋᓐᑐᕉ ᐊᕐᕌᓂ ᐅᐱᕐᖔᖅ ᐊᐃᑉᐸᕇᓐᓇᐸᓗᓚᐅᖅᐸᕋ 
ᐅᕙᖓ ᐃᓪᓗᕋᓛᖓᓂᑦ. ᐅᒥᐊᖅᑐᖅᓯᒪᓪᓗᑕ, ᓇᑦᑎᖅᓯᐅᕆᐊᓚᐅᖅᓯᒪᓐᓄᒃ ᓯᑯᔾᔭᐅᓪᓗᓄᓪᓗ 7-ᓂᒃ 8-ᓄᑦ 
ᐃᑲᕐᕋᓄᑦ. ᑯᔅᓴᓱᑦᑐᒻᒪᕆᐅᓕᓚᐅᖅᐳᖓ ᐊᒻᒪᓗ ᐋᓐᑐᕉ ᖃᓄᐃᖁᔨᓚᐅᙱᓚᖅ 25-ᓂᒃ ᓯᒡᒐᓕᐊᖃᕐᒪᑦ. ᐋᓐᑐᕉᓕ 
ᑭᓯᐊᓂ 20-ᐅᖅᑰᖅᑐᓂᒃ ᓯᒡᒐᓕᐊᖃᓚᐅᖅᐳᖅ. 
 
ᑭᓯᐊᓂᓕ, ᐅᖃᖅᑏ, ᑐᙵᓱᑦᑎᒍᒪᕙᕋ ᐋᓐᑐᕉ, ᓯᒡᒐᓕᐊᖏᑦ ᖁᔭᓇᐅᓐᓃᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᕗᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐊᒥᓱᑦ 
ᒪᓕᒐᓕᐅᖅᑏᑦ ᐃᓕᑕᖅᓯᖃᑦᑕᕐᒪᑕ. 
 
ᓱᓕ, ᐃᕕᔅᓴᖃᕐᓂᓐᓂᑦ ᐃᓕᑕᕆᔪᒪᕙᕋ ᔫᓇ ᑭᓕ. 1970-ᖏᓐᓂᑦ ᓈᓚᐅᑎᑦᑎᐅᖃᑦᑕᓚᐅᖅᓯᒪᒐᓐᓄᒃ 
ᑐᓴᕋᔅᓴᓕᐅᖃᑦᑕᖅᑐᓄᑦ ᓄᓇᓕᓐᓄᑦ ᑐᓴᖅᑕᐅᖃᑦᑕᖅᑐᑎᒃ. ᖁᕕᐊᓇᖅᑐᒻᒪᕆᐅᖃᑦᑕᓚᐅᖅᓯᒪᕗᖅ ᒪᒃᑯᑦᑑᓪᓗᓄᒃ. 
ᓴᓂᐊᓂᑦᑎᐊᖅ ᐃᒃᓯᕚᖅᑐᖅ ᐋᓐᑐᕉ ᑕᒑᖅ ᐃᑲᔪᖃᑦᑕᖅᓯᒪᔪᒻᒪᕆᐅᔪᖅ ᑕᒫᓂ ᐃᖃᓗᓐᓂ. 
 
ᐃᓕᓐᓂᐊᖃᑎᑭᒋᓚᐅᖅᓯᒪᕙᕋ ᓯᕗᓕᐅᖅᑏᑦ ᐃᓕᓐᓂᐊᕐᓇᕐᒥᑦ. ᐊᒻᒪᓗ ᓵᓚᒪᓐ ᐊᕙ ᖃᐅᔨᒪᓕᖅᑕᕋ ᐊᑯᓂᐅᔪᖅ. 
ᑐᙵᓱᑦᑎᒍᒪᕙᕋ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐅᓪᓛᖅ, ᓴᙱᓂᖃᑦᑎᐊᖅᑑᔮᖅᐳᖓ ᐅᕙᓃᒻᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ.  
 
ᖃᐅᔨᒪᓯᒪᕙᕋ ᐊᑯᓂᒻᒪᕆᒃ ᐃᓄᐊᕋᖅ ᒪᒪᖅᑐᒻᒪᕆᐅᔪᓂᑦ ᐃᓄᔅᓯᐅᑎᓂᑦ ᓂᖅᑎᐅᓲᖅ, ᐊᒻᒪᓗ ᓴᓂᐊᓂᑦ 
ᐃᒃᓯᕚᖅᑐᖅ ᑲᓈᖏᓐᓈᖅ. ᖃᐅᔨᒪᔭᕋᓗᐊᕋ ᑲᓈᖅ ᖃᐅᔨᒪᓇᒍ ᑲᓈᖏᓐᓈᖅ. ᐊᔾᔨᒌᐸᓗᒻᒪᑎᒃ ᐊᑎᖏᒃ 
ᑕᐃᑦᑎᐊᕋᓱᐊᕐᓂᐊᖅᐹᒃᑲ ᐊᑎᖏᒃ. 
 
ᐊᒻᒪᓗ ᐃᓕᑕᕆᔪᒪᕙᕋ ᒥᐊᕆᐊᓐ ᐊᒡᓘᑲᖅ ᒪᓕᒐᓕᐅᖅᑎᐅᖃᑎᒻᒪ ᐊᓈᓇᖓ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐳᐃᒍᖅᑕᐃᓕᙵ. ᑕᕝᕙᓃᖃᑎᒋᓯᒪᓕᕋᒃᑭᑦ 
ᑕᓪᓕᒪᓂᑦ ᐊᕐᕌᒍᓂᑦ ᐳᐃᒍᖅᑰᓕᕋᕕᙵ ᐃᑦᑐᕈᖅᐸᓪᓕᐊᓕᕋᕕᑦ, ᐃᓐᓇᐅᓕᕋᕕᑦ. 
 
ᐱᕕᔅᓴᖃᖅᑎᑕᐅᑲᐃᓐᓇᕈᒪᕗ ᐃᓕᑕᖅᓯᔪᒪᓪᓗᖓ ᑭᙵᕐᒥᐅᒥᑦ. ᑲᓈᖏᓐᓈᖅ ᐳᑐᒍᖅ. ᑕᑯᓐᓇᖅᑎᓪᓗᑕ ᖤ+ 
ᑲᑎᒪᔨᖏᓐᓂᑦ ᐊᑎᖓ ᐃᖅᑲᐃᑦᑕᐅᑎᒋᓚᐅᖅᓯᒪᒐᒃᑯ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐊᖏᕈᑎᒋᓚᐅᖅᑕᖓᓄᑦ 
ᑲᑎᒪᔨᐅᖃᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᓄᑦ. 
 
ᕿᓚᕝᕙᖅ ᐊᖓᔪᖅᑳᖑᓪᓗᓂ ᑕᐃᒃᓱᒪᓂ ᑎᒃᑯᐊᖅᓯᓚᐅᕐᒪᑦ ᐅᕙᖓ ᐃᓚᖓᓐᓂᑦ ᑎᒃᑯᐊᖅᑕᐅᖁᔭᖓᓐᓂᑦ. 
ᖃᐅᔨᒪᒻᒪᑦ ᖃᓄᐃᓕᐅᕐᒪᖔᑕ ᑭᙵᕐᓂᑦ ᐃᓕᑕᕆᔪᒪᕙᕋᓕ ᑲᓈᖏᓐᓈᖅ ᐳᑐᒍᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑦᑎᔪᒪᓪᓗᖓ ᑲᑎᒪᔨᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᕋᓛᑦ. ᐱᓕᕆᖃᑎᒋᑲᐃᓐᓇᓚᐅᕐᕋᒃᑭᑦ ᐊᒻᒪᓗ ᐃᓘᓇᑎᒃ ᐊᓯᖏᑦ ᐃᓄᐃᑦ ᐃᒃᓯᕚᖅᑐᑦ 
ᓴᓂᐅᓂ, ᑐᓐᖓᓱᒃᑎᒍᒪᓪᓗᒋᑦ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ ᐅᓪᓗᒥ. ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 157 – 2(1): ᐆᒪᖅᑯᑎᓄᑦ ᐃᑲᔪᕆᐊᕈᑎ ᐊᑭᖓᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᓐᓂᒃ, ᐆᒪᖅᑯᑎᓕᕆᔨᒃᑯᓘᓐᓃᑦ. ᐊᑭᖏᑦ ᐅᖅᓱᐊᓘᑉ ᐊᒻᒪᓗ ᒑᓯᐅᑉ 
ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒻᒪᑕ ᐊᒻᒪᓗ ᐅᖃᓕᒫᖅᓯᒪᓪᓗᑕ ᑮᓇᐅᔭᓄᑦ ᖃᐅᔨᓴᖅᑎᐅᑉ ᐅᓂᒃᑳᖏᓐᓂᒃ, ᒫᑦᓯ 31-
ᖑᓚᐅᖅᑎᓪᓗᒍ ᐱᑕᖃᓚᐅᕐᒪᑦ $4 ᒥᓕᐊᓐ ᑖᓚᔅᓂᑦ ᑖᒃᓱᒧᖓ ᐃᑲᔪᕆᐊᕈᑎ ᐊᑭᖓᓄᑦ ᐊᒻᒪᑕᐅᖅ $10 ᒥᓕᐊᓐ 
ᑖᓚᔅ ᒫᓐᓇᐅᔪᖅ, ᑎᑭᓯᒪᔪᖅ $14 ᒥᓕᐊᓐ ᑖᓚᔅᓂᒃ, ᑮᓇᐅᔭᓄᑦ ᖃᐅᔨᓴᖅᑎᐅᑉ ᐅᖃᐅᓯᕆᓯᒪᔭᖓ ᑎᑭᓪᓗᒍ ᒫᑦᓯ 
31 ᐃᒪᓐᓇᓂᒃ $14 ᒥᓕᐊᓐ ᑖᓚᔅᓴᓂᑦ ᐊᑭᓕᒃᓴᖃᓕᕐᓂᐊᕐᒪᑕ. 
 
ᑕᐃᒪᑦᑑᓂᖓᓄᑦ, ᓇᓗᖏᓚᖓ ᐆᒪᖅᑯᑎᓄᑦ ᐊᑭᖏᑦ ᐊᑭᑦᑐᕆᐊᕐᓂᐊᖅᑐᑦ, ᐱᓗᐊᖅᑐᒥᒃ ᓇᒻᒥᓂᖃᑦᑎᐅᔪᓄᑦ 
ᐊᒻᒪᓗ ᓇᒻᒥᓂᖁᑎᖃᑦᑐᓄᑦ ᐃᓪᓗᓂᒃ ᐊᒻᒪᓗ ᑖᓐᓇ $10 ᒥᓕᐊᓐ ᑖᓚᔅ, ᐅᓇ ᐅᖅᓱᐊᓗᒻᒧᑦ ᐃᑲᔫᑎᑦ 
ᐅᕝᕙᓘᓐᓃᑦ ᐆᒪᖅᑯᑎᓄᑦ ᐅᖅᓱᐊᓗᖓᓄᑦ ᐃᑲᔫᑎ ᐊᑭᖓᓄᑦ? 

ᐅᖃᖅᑎ (ᑐ `ᓵᔨᒃᑯᑦ): ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᐃᑲᔫᑎ ᑭᖑᕝᕖᔪᖅ ᐊᑭᑦᑐᕆᐊᕈᑎᒥᒃ. 
ᒪᒃᓇ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑮᓇᐅᔭᓄᑦ ᖃᐅᔨᓴᖅᑎ ᑕᒪᑐᒥᖓ ᖃᐅᔨᒪᔪᖅ. ᑕᐃᓐᓇ ᓯᕗᓪᓕᖅ ᐊᒃᑭᑦᑐᕆᐊᕈᑎᓄᑦ 
ᐃᑲᔫᑎ ᓄᖅᑲᑦᑎᑕᐅᓚᐅᖅᑐᖅ ᐊᒻᒪᑕᐅᖅ ᑖᓐᓇ $4 ᒥᓕᐊᓐ ᑖᓚᔅ ᓯᕗᓂᐊᒍᑦ ᐆᒪᖅᑯᑎᑦ 
ᐊᑭᓕᖅᑲᐅᓚᐅᖅᑎᓪᓗᒍ, ᐊᑭᓕᒃᓴᐅᓚᐅᖅᑐᖅ ᑖᓐᓇ, ᐊᒥᐊᒃᑯᑦ ᐊᒻᒪᓗ ᐃᑲᔫᑎᐅᖏᑦᑐᖅ. ᐅᑎᕆᐊᓕᒃ. 
ᐅᕙᒍᑐᐊᖅ ᐊᑭᓕᒍᓐᓇᖅᑐᒍᑦ ᑖᒃᓱᒥᖓ. ᐃᑲᔫᑎᐅᑉᐸᑦ, ᖃᓄᐃᑦᑐᒥᒃ ᐊᑐᐊᒐᖃᑉᐸ? ᖃᖓᓕ ᓯᕗᓕᖅᑏᑦ 
ᑲᑎᒪᔨᖏᑦ ᓈᒻᒪᔅᓴᓚᐅᖅᑲᑦ ᑖᒃᓱᒥᖓ, ᓇᓕᐊᒃᑯᑦ ᒪᓕᒐᖏᑎᒍᑦ? 
 
ᐅᖃᖅᑎ (ᑐ `ᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑭᐅᒍᓐᓇᖏᑕᕋ ᐊᐱᖅᑯᑎᖓ. ᑭᓯᐊᓂᓕ ᖃᐅᔨᒋᐊᕐᓂᐊᖅᑲᕋ ᐊᒻᒪᓗ 
ᑐᑭᓯᑦᑎᐊᕐᓂᖅᓴᕆᓗᒍ ᐅᑎᐅᑎᓂᐊᖅᐸᕋ ᐃᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᒃᑲᓂᕐᓂᐊᖅᐸᕋ ᐊᐱᖅᑯᑎᒐ. ᐆᒪᖅᑯᑎᓄᑦ ᐃᑲᔫᑎᐅᑉᐸᑦ, ᐊᑐᐊᒐᖅᑎᒎᕆᐊᖃᕐᓂᐊᕐᒪᑦ. 
ᐊᐱᖅᑯᑎᒐᓕ ᑖᓐᓇ $10 ᒥᓕᐊᓐ ᑖᓚᔅ, ᐃᑲᔫᑎᐅᔪᖅ ᐊᑭᖓ ᐊᑭᑦᑐᕆᐊᑕᐅᓂᖓᓄᑦ ᐅᕝᕙᓘᓐᓂᑦ ᐅᖅᓱᐊᓗᒻᒧᑦ 
ᑕᐃᒪᐃᖏᓐᓇᖅᑎᑦᑎᔾᔪᑎ ᑕᐃᒪᓕ ᖃᐅᔨᒪᕗᒍᑦ ᐊᑐᖅᑐᐊᕐᕈᑎᐅᖏᒻᒪᑦ ᑖᒃᑯᓄᖓ ᓄᓇᕗᒻᒥ ᐆᒪᖅᑯᑎᓕᕆᔨᒃᑯ 
ᑯᐊᐳᕇᓴᓐᑯᖏᓐᓄᑦ. ᑕᐃᒪᐃᑦᑑᓂᖓᓄᑦ, ᐊᐱᖅᑯᑎᒐ: ᐃᑲᔫᑎᐅᑉᐸᑦ, ᖃᑦᑎᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᐸ 
ᐃᑲᔫᑎᐅᓗᓂ? 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒪᓐᓇ ᐊᑭᓕᖅᑐᐅᓄᑦ ᐃᑲᔪᕈᑦ ᐊᒻᒪᓗ 
ᑎᑭᐅᑎᑉᐸᑕ $10-ᒥᓕᐊᓐᓄᑦ, ᐃᓱᓕᒐᔭᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 158 - 2(1): ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑕ ᑐᑦᓯᕋᐅᑎᓕᐊᕆᔪᒪᔭᖏᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᑦᑕᐅᖅ ᑐᕌᖅᑐᖅ ᒥᓂᔅᑕᖓᓄᑦ ᐃᑯᒪᐅᓯᕆᔩᑦ 
ᑯᐊᐳᕋᐃᓴᒃᑯᖏᑦᑕ. 
 
ᐃᑉᐸᑦᓴᖅ, ᒥᓂᔅᑕ ᐅᖃᓚᐅᕐᒪᑦ ᐅᖃᐅᔾᔭᒥᓂᐅᒋᐊᖅ ᑕᐃᒃᑯᐊ ᒐᕙᒪᒃᑯᑦ ᐅᖃᐅᔾᔭᐅᔾᔪᑎᓯᐅᔾᔮᙱᒋᐊᖏᑦ ᐃᒥᐅᒃ 
ᐊᑭᖏᓐᓄᑦ ᕿᒥᕐᕈᔩᑦ ᖃᑎᒻᒪᔨᒋᓐᓄᑦ ᐱᔾᔪᑎᒋᓪᓗᒍ ᒫᓐᓇᕋᑖᒍᓚᐅᖅᑐᖅ ᐅᖅᓱᐊᓗᐃᑦ ᐊᕿᖏᓐᓄᑦ ᖃᐅᔨᓴᐅᑦ. 
ᐅᖃᖅᑏ, ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦᑕ ᒪᓕᒐᖓ ᓇᓗᓇᐃᖅᓯᓯᐊᖅᑐᖅ. ᐅᖃᖅᑐᖅ ᓇᓕᐊᑐᐃᓐᓇᖅ 
ᓇᓕᓇᐃᖅᑕᐅᓯᒪᔪᖅ ᐃᒥᖅᑑᑦ ᐊᑭᓕᐅᕆᔪᒪᔪᖅ ᑐᑦᓯᕋᐅᑎᓕᐅᕆᐊᖃᖅᐳᖅ ᑎᑎᖅᑲᑎᒍᑦ 
ᐊᖏᖅᑕᐅᓂᖅᓯᐅᖅᑐᓂᒃ ᒥᓂᔅᑕᒧᑦ ᐊᒻᒪᓗ ᐅᖃᕐᒥᑦᓱᓂ, ᐃᓗᐊᓂ 15 ᐅᓪᓗᐃᑦ ᐱᓚᐅᕐᓗᒋᑦ ᑐᑦᓯᕋᐅᑏᑦ, 
ᐃᑉᐱᖑᓱᑦᑐᖅ ᒥᓂᔅᑕ ᐊᐱᖅᓱᕆᐊᖃᖅᐳᖅ ᖃᓄᐃᖁᔨᓂᖏᓐᓂᒃ ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ  

ᑲᑎᒻᒪᔨᖏᑦᑕ. ᐅᖃᕐᒥᔪᑦ ᑕᐃᓐᓇ ᒥᓂᔅᑕ ᓈᒻᒪᓈᖅᓯᒪᔪᓂᒃ ᖃᐅᔨᒪᒃᑲᐃᓂᐊᖅᐳᖅ ᐅᖃᐅᔾᔭᐅᒋᐊᕈᒪᓂᖅᓯᐅᓂᕐᓂᒃ 
ᒪᐃᔭᓄᑦ ᐊᒻᒪᓗ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ. 
 
ᐅᖃᖅᑏ, ᖃᐅᔨᒪᔪᒍᑦ ᒐᕙᒪ ᐊᐱᕆᔪᒋᐊᖓ ᐅᖃᐅᔾᔭᐅᒋᐊᕈᒪᓂᖅᓯᐅᖅᓱᓂ ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒻᒪᔨᖏᓐᓄᑦ ᐱᔾᔪᑎᒋᑦᓱᒍ 2003-ᒥ ᐅᖅᓱᐊᓗᓐᓂᒃ ᐊᑭᓕᐅᕆᔾᔪᑕᐅᒍᒪᔪᖅ. ᐊᐱᖅᑯᑎᒐ ᒥᓂᔅᑕᒧᑦ ᐅᓇ, 
ᓱᓇᒥᒃ ᑐᙵᕕᖃᖅᓱᑎᒃ ᒐᕙᒪᒃᑯᑦ ᑐᑭᑖᕐᓂᖅᑲᑦ ᐊᖏᕈᓐᓇᖅᓱᒍ ᑖᓐᓇ ᐅᖅᓱᐊᓗᓐᓂᒃ ᐊᑭᓕᐅᕆᒍᑦ 
ᖃᐅᔨᒋᐊᕐᕕᒋᖅᑳᓚᐅᕐᓇᒋᑦ ᑕᐃᒃᑯᐊ ᑲᑎᒻᒪᔨᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐆᒻᒪᖅᑯᓯᕆᔩᑦ, ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐅᖃᐅᔾᔭᐅᔪᔪᒍᑦ ᐃᑦᓯᕙᐅᑕᖓᓄᑦ ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒻᒪᔨᖏᑦᑕ, ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ, ᐅᑎᖅᕕᒋᒋᐊᑐᙱᒋᐊᖏᑦ ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ 
ᐊᖏᖅᑕᐅᓚᐅᙱᓐᓂᖏᓐᓂ ᑕᒪᓐᓇ ᑕᐃᒫᑦᓴᐃᓐᓇᖅ ᐊᑭᖃᓚᖓᓂᑯᖓᓄᑦ ᐊᕐᕌᓂᑎᑐᑦ ᑎᒍᐊᖅᑕᐅᔪᒻᒪᑕᑎᑐᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒃᑲᓐᓃᑦ, ᑐᑐ. 
 
ᑐᑐ: ᐅᖃᖅᑏ, ᑐᑭᓯᔪᓐᓇᖅᑕᕋ ᑖᓐᓇ, ᑭᓯᐊᓂ ᒪᓕᒐᖅ ᐊᑦᓱᐊᓗᒃ ᑐᑭᓯᓐᓇᑦᓯᐊᖅᑐᖅ. ᑭᖑᓪᓕᕐᐹᒥ ᐊᑭᒥᓂᖓ 
ᑐᑦᓯᕋᐅᑕᐅᓚᐅᖅᓯᒪᔪᖅ ᐊᑭᑐᓂᖅᓴᐅᑎᓪᓗᒍ, ᐊᑭᐅᔪᔪᖅ 9.5 ᐊᒻᒪᓗ ᐅᑎᕈᔾᔭᐅᑐᐃᓐᓇᑕᖅᑯᖅ 7.5-
ᖑᖔᓕᖅᑎᓪᓗᒍ ᓇᓗᓇᐃᖅᑕᐅᓂᖅᓱᓂ ᒐᕙᒪᒃᑯᓐᓄᑦ. ᐆᓇ ᓄᑖᖅ ᐊᑭ ᐊᖅᑭᓐᓂᐊᖅᑕᖓ. ᒪᖠᒐᖅ 
ᐅᖃᑦᓯᐊᕋᓗᐊᖅᑎᓪᓗᒍ, ᐃᓱᒪᔪᖓ ᓱᒐᒥ ᐃᒪᐃᑦᑐᒥᒃ ᐱᖃᖅᑭᑕ, ᐊᐱᕆᔭᕋ ᒥᓂᔅᑕ, ᓱᒐᒥ ᐃᒥᕐᒧᑦ ᐊᑭᓂᒃ 
ᕿᒥᕐᕈᔨᓂᒃ ᑲᑎᒻᒪᔨᖃᖅᑭᑕ. ᒐᕙᒪ ᐃᓱᒪᖅᓱᕐᓗᓂ ᑐᓄᙵᑦᓯᒍᓐᓇᑎᓪᓗᒍ ᒪᓕᒐᕐᓂᒃ ᒪᓕᒐᖁᑎᑦᑎᓐᓂᒃ 
ᑲᔪᑦᓯᔾᔨᑐᐃᓐᓇᐸᓪᓗᓂ ᐊᖏᖅᓱᒋᑦ ᑕᐃᒪᐃᑦᑐᐊᑦ ᐊᑐᐊᕐᓇᒋᓪᓘᓐᓃᑦ ᐊᑐᐊᖅᑕᐅᒋᐊᓖᑦ ᒪᓕᒐᐃᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ 
ᑐᓄᙵᔭᐅᑐᐃᓐᓇᔪᙱᑦᑐᑦ ᑖᒃᑯᐊ ᑲᒪᒋᔭᐅᑎᓪᓗᒋᑦ. ᑐᑭᓯᓚᐅᕆᑦ ᖃᐅᔨᒋᐊᕐᕕᒋᓚᐅᖅᓯᒪᒐᑦᑎᒍ. ᑕᐃᒫᒃ 
ᐅᖃᖅᑲᐅᒐᒪ ᑕᒪᑦᓱᒧᖓ, ᐅᖃᖅᑲᐅᔪᖓ ᐊᔾᔨᑐᐃᓐᓇᕆᓚᖓᒋᐊᖏᑦ ᐊᑭᖏᑦ, 7.5-ᓴᓇᓰᑦ, ᐃᑦᓯᕙᐅᑕᖅ 
ᐃᓱᒪᔪᒻᒪᑦ ᖃᐅᔨᒋᐊᕆᐊᑐᙱᒋᐊᖏᑦ ᒫᓐᓇᐅᓂᖓᓂ ᑲᑎᒻᒪᔨᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐊᐱᖅᖁᑎᒃᑲᓐᓃᑦ, ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓕᑕᕆᔪᓐᓇᖅᑕᕋ ᒪᓕᒐᖅ, ᒪᓕᒐᖅ ᓱᓕ ᐱᑕᖃᖅᑎᑦᓯᔪᖅ ᒥᓂᔅᑕᒧᑦ ᐃᒥᖅ 
ᐊᑭᓕᐅᖅᑕᐅᓂᐊᑐᐊᕐᐸᑦ, ᐅᖅᓱᐊᓘᑉ ᐊᖏᖓ ᑕᐃᒪᐃᒻᒥᔪᖅ, ᑎᑎᕋᖅᓯᒪᔪᒃᑰᕆᐊᓖᑦ ᑐᑦᓯᕋᐅᑎᒋᓗᒋᑦ, 
ᑕᐃᒃᑯᐊᓇᙵᑦ ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ. ᐊᒻᒪᓗ ᐅᖃᐅᑎᒻᒥᖢᖏᑦ ᓂᕈᐊᖅᑕᐅᓯᒪᔪᑦ 
ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᒐᕚᒪᓛᑦ ᑕᐃᒪᐃᑦᑐᖃᕐᓂᐊᑎᓪᓗᒍ. 
 
ᐊᓪᓛᑦ ᐋᖅᑭᑦᓯᒪᒌᑦᓯᐊᕋᓗᐊᖅᐸᑦ, "ᐄ ᐊᑏᑐᐃᓐᓇᖅ ᑲᔪᓯᑎᑐᐃᓐᓇᕐᓗᒍ, ᖃᐅᔨᒪᔪᒍᑦ ᑕᐃᒪᐃᒋᐊᖃᕆᐊᖓ" ᓱᓕ 
ᑐᑦᓯᕋᐅᑎᓕᐅᕈᑎᑦᓴᐃᓐᓇᕆᐊᓕᒃ. ᐊᐱᕆᔪᒪᔭᕋ ᒥᓂᔅᑕ ᐊᑐᑦᓯᐊᐸᓐᓂᐊᕐᒪᖔᑕ ᐊᑐᐊᕆᐊᓕᒻᒥᓐᓂᒃ ᒪᓕᒐᕐᓂᒃ 
ᑕᐃᒪᐃᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ (ᑐᓵᔨᒃᑯᑦ):: ᐄ, ᑲᑎᒻᒪᖃᑎᒋᓛᖅᐸᕋ ᐃᑦᓯᐆᑕᖓ ᑕᐃᒃᑯᐊ 
ᐃᒥᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦᑕ ᑐᓴᕐᕕᒋᒋᐊᒃᑲᓐᓂᕐᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᒥ ᐊᐱᖅᑯᑏᑦ , ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊᓱᓕ ᒪᓕᒐᑦ ᐅᖃᖅᓯᒪᒻᒪᑕ ᐋᖅᑭᒃᑕᐅᓯᒪᔪᑦ ᐃᓪᓗᓄᑦ ᓱᓇᒃᑯᑖᓄᑦ 
ᐊᑭᒃᓴᖓᓂᒃ ᕿᓂᖅᑐᖅ ᐅᕝᕙᓘᓐᓃᑦ ᐊᑭᖓᓂᒃ ᑐᒃᓯᕋᕆᐊᖃᑦᑐᖅ ᑎᑎᖅᑲᑎᒍᑦ ᐊᖓᔪᖅᑳᒧᑦ. ᖃᖓᒃᑯᓪᓕ 
ᐊᖓᔪᖅᑳᖅ ᑐᒃᓯᕋᐅᑎᒥᒃ ᐱᓚᐅᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᖃᐅᔨᒋᐊᕆᐊᖃᕐᓂᐊᖅᑕᕋ ᐊᐱᖅᑯᑎᐅᔪᖅ. 
ᒪᒃᓇ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒋᐊᕐᓂᐊᖅᑕᖓ. ᐅᖃᐅᓯᒃᑯᑦ ᐊᐱᖅᑯᑎᑦ. ᐋᕆᐊᒃ. 
 
ᐊᐱᖅᑯᑦ 159 - 2(1): ᑐᓴᕈᑎᐅᔪᖅ ᕿᑭᖅᑕᕐᔪᐊᕐᒥ ᓯᔾᔭᐅᑉ ᑭᓪᓕᖓᓂ ᐱᔭᓕᖅᑐᖅ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᒐ ᑐᕌᖅᑎᒍᒪᓪᓗᒍ ᐊᖓᔪᖅᑳᖓᓄᑦ ᐊᕙᑎᓕᕆᓂᕐᒧᑦ ᐊᒻᒪᓗ 
ᒐᕙᒪᓕᕆᔨᒃᑯᑦ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᑕᑯᓯᒪᒻᒪᖔᒍ ᐃᒪᐅ2 ᓯᔾᔭᖓ ᐅᕝᕙᓗᓐᓃᑦ ᐃᒪᖓ 
ᕿᑭᖅᑕᕐᔪᐊᑉ? 
 
ᐅᖃᖅᑎ (ᑐ `ᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐅᖃᖅᑏ, ᖃᐅᔨᒪᒍᒪᓪᓗᖓ ᑭᓇᒧᑦ ᐊᐱᖅᑯᑏᑦ ᑐᕌᖅᑎᒻᒪᖔᑉᐱᐅᒃ? 
 
ᐅᖃᖅᑎ (ᑐ `ᓵᔨᒃᑯᑦ): ᐊᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖃᑦᑐᖓ ᕿᑭᖅᑕᕐᔪᐊᑉ ᐃᒪᐅᑉ ᑭᓪᓕᖓᓂᒃ. ᖃᐅᔨᒪᔪᖓ 
ᖃᐅᔨᓴᖅᑕᐅᓚᐅᖅᑐᖅ ᐊᕐᕌᒍᐊᓂ 2000. ᖃᐅᔨᒪᒍᓚᓪᓗᖓ ᖃᖓᒃᑯᑦ ᑕᑯᒋᐊᖅᑕᐅᑲᓐᓂᕐᓂᐊᕐᒪᖔᖅ 
ᕿᑭᖅᑕᕐᔪᐊᕐᒥ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᕆᓚᐅᖅᑕᕗᑦ ᑕᒪᓐᓇ ᑖᒃᑯᐊ 
ᐱᓕᕆᕕᒃᑯᖏᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐅᖃᖃᑎᖃᒃᑲᓂᕐᓂᐊᖅᐳᖓ ᐃᖅᑲᓇᐃᔭᖅᑎᖁᑎᓐᓂᒃ ᐊᒻᒪᓗ ᑕᒪᓐᓇ 
ᖃᐅᔨᒋᐊᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᖓᔪᖅᑳᖅ ᖃᐅᔨᒋᐊᕐᓂᐊᖅᐳᖅ ᐊᐱᖅᑯᑎᒥᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 

ᐊᐱᖅᑯᑦ 160 - 2(1): ᑐᓴᕆᐊᕈᑎ ᓱᕈᓯᓂᒃ ᐃᑲᔪᖅᑐᐃᓂᕐᒧᑦ ᐃᓱᒪᔅᓇᖅᓯᐅᓃᑦ  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ. ᐅᖃᖅᑏ, 
ᐱᓇᓱᐊᕈᓯᐅᓚᐅᖅᑐᒥᒃ, ᓴᖅᑮᓚᐅᕐᕋᒪ ᑎᑎᖅᑲᒥᒃ ᑎᑎᕋᓚᐅᖅᑕᓐᓂᒃ ᐊᖓᔪᖅᑳᒧᑦ ᐱᑦᔪᑎᖃᑦᑐᖓ ᓱᕈᓯᓂᒃ 
ᐃᑲᔪᖅᑐᐃᓂᕐᒥᒃ ᐊᒻᒪᓗ ᓴᖅᑮᓚᐅᕐᕆᓪᓗᖓ ᑐᑭᓯᒋᐊᕈᑎᓂᒃ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᑐᓴᖅᑎᑦᑎᒍᓐᓇᕐᒪᖔᖅ ᒪᓕᒐᓕᐅᖅᕕᒻᒥ ᐃᓱᒪᔅᓴᖅᓯᐅᕈᑎᖃᓚᐅᕐᒪᖔᑕ 
ᑕᒪᑐᒥᖓ ᓱᕈᓰᑦ ᐃᑲᔪᖅᑕᐅᖃᑦᑕᕐᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᖃᐅᓯᕆᒐᕕᐅᒃ ᓱᕈᓯᓂᒃ ᐃᑲᔪᖅᑐᐃᓂᖅ. 
ᓱᕈᓰᑦ ᐊᒻᒪᓗ ᐃᓅᓱᒃᑐᐃᑦ ᐊᒃᓱᐊᓗᒃ ᐃᑲᔪᖅᑎᖃᑦᑎᐊᕋᒥᒃ ᐅᐱᒍᓱᒋᐊᓖᑦ ᐃᓕᓐᓂᒃ ᐃᑲᔪᖅᑐᐃᓪᓗᑎᒃ ᑕᒪᑐᒥᖓ. 
 
ᐅᖃᖃᑎᖃᖅᓯᒪᔪᖓ ᑐᒡᓕᓐᓂᒃ ᐊᒻᒪᓗ ᑎᓕᓯᒪᓪᓗᒍ ᑕᐃᒃᑯᐊ ᖃᐃᓚᐅᖅᑕᑎᒃ ᑐᑭᓯᒋᐊᕈᑎᑦ ᑖᒃᑯᑎᒎᓇ 
ᓄᓇᕗᒻᒥ ᓱᓕᓂᖅ ᓱᕈᓯᕐᓄᑦ ᐊᒻᒪᓗ ᐃᓅᓱᒃᑐᓄᑦ ᑲᑎᒪᔨᕋᓛᑦ, ᐱᖃᓯᐅᔾᔨᔪᖅᑕᐅᖅ ᐱᓕᕆᕕᐊᓂᒃ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐱᓕᕆᕕᐊ ᐃᓕᖅᑯᓯᖅ, ᐅᖃᖅᓯᖅ, ᐃᓐᓇᑐᖃᐃᑦ ᐊᒻᒪᓗ 
ᐃᓅᓱᒃᑐᐃᑦ ᐊᒻᒪᓗ ᐃᖅᑲᑦᑐᐃᕕᓕᕆᔨᒃᑯᑦ, ᐃᓱᒪᔅᓴᖅᓯᐅᕈᑎᖃᕈᓐᓇᕐᒥᔪᑦᑕᐅᖅ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑎ. ᐲᑕᓴᓐ, 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳᖅ ᑭᐅᒐᕕᓐᖓ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ 
ᑐᓴᖅᑎᑦᑎᒋᐊᕈᓐᓇᕐᒪᖔᖅ ᑲᑎᒪᔨᕋᓛᑦ ᐱᓕᕆᐊᕆᔭᖏᓐᓂᒃ. ᐅᕙᓂ, ᑐᒡᓕᐊ ᐊᖓᔪᖅᑳᑉ ᑲᑎᒪᔨᕋᓛᑦ ᓄᓇᕗᒻᒥ 
ᓱᓕᓂᖅ ᓱᕈᓯᕐᓄᑦ ᐊᒻᒪᓗ ᐃᓅᓱᒃᑐᐃᑦ. ᐃᑲᔪᖅᑲ ᐱᔪᓐᓇᕐᓂᖏᓐᓂᒃ ᓱᕈᓰᑦ ᐊᒻᒪᓗ ᐃᓅᓱᒃᑐᑉ ᓄᓇᕗᒻᒥ? 
ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᖅᑲ ᐅᕙᑦᑎᓐᓂᒃ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐳᕋᐅᓐ, 
 
ᐊᖓᔪᖅᑳᖅ ᓂᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᐱᓕᕆᐊᖃᕋᒪ ᐊᒻᒪᓗ ᑕᒪᓐᓇ 
ᖃᐅᔨᒋᐊᕈᑎᒋᓂᐊᖅᐸᕋ ᐊᒻᒪᓗ ᐅᑎᓛᖅᑯᖓ ᐃᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓ ᐃᓚᒋᐊᕈᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐋᖅᑭᓱᓕᖅᑭᕐᓂᖃᑦᑎᓪᓗᒋᑦ, ᑖᒃᑯᐊ ᐃᑲᔪᖅᑐᐃᓂᕐᒧᑦ ᐊᓪᓚᒡᕕᐊ 
ᐊᐅᓛᖅᑕᐅᓚᐅᖅᑐᖅ ᐱᓕᕆᕕᐊᓂᒃ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑖᒃᑯᓄᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᑕᐃᒪᓕ ᑖᓐᓇ ᐊᓪᓚᒡᕕᒃ ᑲᒪᒋᔭᖃᖃᑦᑕᓕᖅᑲᑦ 
ᐱᔭᕆᐊᓕᖏᓐᓂᒃ ᓱᕈᓰᑦ ᐊᒻᒪᓗ ᐃᓅᓱᒃᑐᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑏ ᖃᐅᔨᒋᐊᕐᓂᐊᖅᐸᕋ, ᐊᒻᒪᓗ 
ᐅᑎᕐᓛᕐᓗᖓ ᐃᓕᓐᓄᑦ. ᖁᔭᓐᓇᒦᒃ. 

ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᖃᐅᔨᒋᐊᕐᓂᐊᖅᑐᖅ. ᐅᑎᓛᕐᓗᓂ ᐃᓕᓐᓄᑦ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 161 – 2(1): ᑐᓴᕆᐊᕈᑎ ᖁᑭᐅᑎᓄᑦ ᒪᓕᒐᐃᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑐᖓ ᓯᕗᓕᖅᑎᒧᑦ. ᑐᓴᒃᑲᓐᓂᓚᐅᖅᓯᒪᖏᓇᑦᑐ ᖁᑭᐅᑏᑦ 
ᒥᒃᓵᓄᑦ ᒫᓐᓇᒫᒃᑯᑦ, ᖃᓄᐃᓕᖓᓕᖅᑲᕐᓕ ᒫᓐᓇᐅᔪᖅ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓱᓕ ᐃᖅᑲᑦᑐᐃᕕᒻᒦᑦᑐᖅ ᐊᒻᒪᓗ 
ᐱᓕᕆᖃᑎᖃᑦᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ. ᐊᕐᕌᓂ, ᐃᖅᑲᑦᑐᐃᕕᒃᑰᓚᐅᕋᑦᑕ ᐊᑐᖅᑕᐅᓂᐊᕐᖏᒻᒪᑦ ᐃᓄᓐᓄᑦ. 
ᓱᓕᒃ ᐱᓕᕆᐊᖑᔪᖅ ᐃᖅᑲᑦᑐᐃᕕᒃᑯᑎᒍᑦ. ᑕᒪᓐᓇ ᐃᖅᑲᑦᑐᐃᕕᒃᑰᕆᐊᖃᒻᒪᑦ ᐱᓕᕆᐊᕆᓚᐅᖏᓂᑦᑎᓐᓂ. ᓱᓕ 
ᐋᔩᖃᑎᖃᑦᑐᒍᑦ ᒐᕙᒪᑐᖃᒃᑯᓐᓂᑦ. 
 
ᑕᐃᒪᐃᓕᖓᔪᒍᑦ ᐅᓪᓗᒥᐅᔪᖅ. ᓱᓕ ᐃᖅᑲᑦᑐᐃᕕᒻᒦᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑎ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᖓᓕ ᐱᐊᓂᒃᑕᐅᓂᐊᖅᐸ ᐃᖅᑲᑦᑐᐃᕕᒃᑯᑎᒍᑦ. ᐊᒻᒪᓗ ᖃᖓᒃᑯᑦ 
ᐊᑐᓕᖅᑎᑕᐅᓂᐊᖅᑲ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᕗᓕᖅᑎ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᑦᑐᐃᕕᒃᑯᑦ ᓇᒻᒥᓂᖅ ᐊᐅᓚᓂᖃᓲᖑᒻᒪᑕ 
ᐊᒻᒪᓗ ᐃᖅᑲᑦᑐᐃᕕᒃᑰᑎᑦᑎᓂᐊᕐᕈᑦᑕ ᐊᒻᒪᓗ ᐊᑐᖅᑕᐅᒐᔪᒃᑐᑦ ᐃᖅᑲᑦᑐᐃᕕᒃᑯᑎᒍᑦ, ᐊᑯᓂᐅᓲᖑᔪᑦ, ᑕᐃᒪᐃᒻᒪᑦ 
ᑭᐅᒍᓐᓇᖏᓚᖓ ᐊᐱᖅᑯᑎᓐᓄᑦ. 
 
ᐱᐊᓂᒃᑕᐅᑐᐊᕐᓂᖅᑲᑕ ᐃᖅᑲᑦᑐᐃᕕᒃᑯᑎᒍᑦ, ᑐᓴᖅᑎᑦᑎᓛᖅᑯᖓ ᑐᑭᓯᐅᒪᓂᐊᖅᓴᐅᓕᕐᓗᖓ. ᐊᖏᖃᑎᒋᕙᒋᑦ 
ᕿᓚᒥᐅᓂᖅᓴᖅ ᐱᓕᕆᐊᖑᒋᐊᖃᕋᓗᐊᕐᒪᑦ, ᑭᓯᐊᓂᓕ ᓱᓇᓕᒫᑦ ᑲᒪᒋᔭᐅᑦᑎᐊᕐᕆᐊᖃᕐᓂᖏᓐᓄᑦ ᐊᒻᒪᓗ 
ᒪᓕᑦᑎᐊᕐᓗᑎᒃ ᐃᖅᑲᑦᑐᐃᕕᒃᑯᑎᒍᑦ ᐱᒋᐊᖃᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᓯᕗᓕᖅᑎ ᑭᐅᒐᕕᓐᖓ. 
ᑐᓴᖅᑎᑕᐅᓚᐅᖅᓯᒪᖏᑐᐃᓐᓇᖅᑐᖓ ᑕᒪᑐᒧᖓ ᐊᐱᖅᑯᑎᒋᕙᕋ ᑕᐃᒫᒃ. 
 
ᑕᒪᓐᓇ ᐃᖅᑲᑦᑐᐃᕕᒃᑯᑎᒎᒪᑦ, ᓱᓕ ᐊᑐᖅᑭᑕ ᒫᓐᓇᐅᔪᖅ ᖁᑭᐅᑎᓄᑦ ᒪᓕᒐᖓᓂᒃ ᖁᑭᐅᑎᑖᕈᑎᓄᑦ 
ᐱᔭᕆᐊᖃᑦᑐᑕ ᖁᑭᐅᑎᑖᕐᓂᐊᕐᕈᑦᑕ. ᐊᑐᖅᑭᑕ ᓱᓕ ᑕᐃᒃᓱᒥᖓ ᐊᒻᒪᓗ ᐊᑐᓕᖅᑕᐅᓪᓗᓂ ᐅᓪᓗᒥᐅᔪᖅ. 
ᖁᔭᓐᓇᒦᒃ. 

ᐅᖃᖅᑎ (ᑐ `ᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᓪᓕ, ᐄ, ᐊᑐᓐᖏᑦᑐᖅ ᐃᓄᓐᓄᑦ 
ᐅᓪᓗᒥ. ᐅᖃᐅᓯᐅᓚᐅᖅᑐᖅ ᐊᕐᕌᓂ ᑖᒃᑯᑎᒎᓇ ᐃᖅᑲᑦᑐᐃᕕᔾᔪᐊᒃᑯᑎᒍᑦ ᑖᓐᓇ ᖁᑭᐅᑎᓄᑦ ᒪᓕᒐᖅ 
ᐊᖏᖃᑎᖃᖏᒻᒪᑦ ᓄᓇᑖᕋᓱᐊᕐᓂᕐᒧᑦ ᐊᖏᕈᑎᓂᒃ. ᐱᐊᓂᓚᐅᖅᑎᓪᓗᒋᑦ ᐃᖅᑲᑦᑐᐃᕕᓕᕆᔨᖅᔪᐊᒃᑯᑦ 
ᕿᒥᕐᕈᓂᕐᒥᓂᒃ, ᖃᐅᔨᒪᓕᕐᓂᐊᖅᑐᒍᑦ ᑖᓐᓇ ᖁᑭᐅᑎᓄᑦ ᒪᓕᒐᖅ ᐅᕝᕙᓘᓐᓃᑦ ᓄᓇᕗᑦᑖᕈᑕᐅᓯᒪᔪᖅ ᐊᖏᕈᑎ 
ᓴᓚᖃᒻᒪᖔᖅ. ᑕᐃᒪᐃᒻᒪᑦ ᑐᕌᖓᖏᑦᑐᖅ ᐃᓄᓐᓄᑦ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 162 – 2(1): ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃ ᑭᕙᓪᓕᕐᒥᐅᓄᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ. ᑭᕙᓪᓕᕐᒥᐊᑎᒍᑦ, ᑲᖏᖅᓯᓂᕐᒥ, ᐋᓐᓂᐊᕐᕕᑦᑖᓛᓕᕋᑦᑕ. ᐊᑦᓱᐊᓗᒃ ᖁᕕᐊᑦᑐᒍᑦ ᓄᓇᓕᓕᖏᑎᒍᑦ 
ᑭᕙᓪᓕᕐᒥᐅᑦ ᐋᓐᓂᐊᕐᕕᑦᑖᑲᓛᓕᕋᑦᑕ ᐊᒻᒪᓗ ᑕᑯᑦᓴᐅᑎᑦᓯᑦᓱᓂ ᒐᕙᒪ ᐱᑦᓯᐊᖅᑐᐹᓘᒋᐊᖓ ᐅᕙᑦᑎᓐᓂᒃ. 
 
ᑭᓯᐊᓂ, ᐃᓗᐊᓂ ᑕᓪᓕᒪᓄᑦ ᐊᕐᕌᒍᐃᑦ ᐸᕐᓇᑦᑕᐅᒍᑎᖏᓐᓂ ᑐᔪᕐᒥᕕᑦᓴᖅᑕᖃᙱᒻᒪᑦ ᐋᓐᓂᐊᔭᖅᑐᓛᖅᑐᓄᑦ 
ᐃᓄᑐᖃᕐᓄᓪᓗ. ᖃᐅᔨᒪᔪᖓ ᓇᓗᓇᙱᑦᑐᖅ ᐃᓄᑐᖃᐃᑦ ᐃᓚᖏᑦ ᐃᒻᒥᓂᖅᓱᓛᕐᒥᔪᑦ ᐅᐱᓐᓇᕋᓂ ᑲᖏᖅᓯᓂᖅ 
ᖃᓂᓐᓂᖅᓴᐅᓛᓕᖅᑐᖅ ᐊᖏᕐᕋᖏᓐᓄᑦ ᐊᒻᒪᓗ ᓱᖅᑯᐃᒪᑦᓯᐊᖅᑐᖓ ᐃᓄᑐᖃᐃᑦ ᑲᖏᖅᓯᓂᓕᐊᖃᑦᑕᓛᕆᐊᖏᑦ 
ᐋᓐᓂᐊᕐᕕᓕᐊᕐᓗᑎᒃ ᑐᓵᔨᒡᒋᖏᒻᒥᓗᑎᒃ ᐊᒻᒪᓗ, ᓱᓕ, ᑐᔪᕐᒥᕕᑦᓴᖅᑕᖃᙱᑦᑐᖅ ᐊᑐᐃᓐᓇᕐᒥᒃ ᑖᕙᓂ ᐊᒻᒪᓗ 
ᐃᓄᑦᑎᑐᐃᓐᓇᖅ ᐅᖃᓕᒪᓲᑦ ᑖᕗᙵᖅᐸᓛᖅᓱᑎᒃ. 
 
ᒐᕙᒪᒃᑯᑦ ᐸᕐᓇᐅᑎᓕᐊᖅᓯᒪᕙᑦ ᐃᓂᖅᓯᒐᔭᕆᐊᖅ ᑐᔪᕐᒥᕕᑦᓴᒥᒃ ᑭᕙᓪᓕᕐᒥᐅᑦ 
ᐋᓐᓂᐊᕐᕕᓕᐊᖃᑦᑕᕐᓕᕆᓛᖅᑕᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᖔᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, ᐳᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪ; ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᕕᐅᒃ. 
ᐃᖅᑲᓇᐃᔭᖅᑎᕗᑦ ᓄᑕᕋᒃᕙᓪᓕᐊᓕᖅᑐᖅ ᐸᕐᓇᐅᑎᒥᒃ. ᐊᒻᒪᓗ; ᐸᕐᓇᐅᑎᓕᐊᖏᑦ ᑭᖑᕙᒐᓚᓛᕈᓴᐅᑦᓱᑎᒃ 
ᑐᕌᖅᑐᑦ ᐋᓐᓂᐊᔭᖅᑐᖅᑐᓄᑦ ᑐᔪᕐᒥᕕᑦᓴᓕᐅᕐᓂᕐᒧᑦ ᑲᖏᖅᓯᓂᕐᒥ, ᑭᓯᐊᓂ ᐊᑑᑎᖃᖅᑎᑉᐸᓐᓂᐊᖅᑕᕗᑦ ᐃᓄᓐᓂ 
ᑐᔪᕐᒥᕕᖑᑏᑦ ᐊᒻᒪᓗ ᐋᓐᓂᐊᔭᖅᑐᖅᑐᑦ ᑐᔪᕐᒥᕕᓪᓚᕆᒦᒍᓐᓇᓕᖅᓱᑎᒃ ᐊᒻᒪᓗ ᐋᓐᓂᐊᕐᕕᓕᐊᖅᓯᒪᔪᑦ 
ᐃᓄᓐᓂᖔᖅ ᑐᔪᕐᒥᒍᒪᓐᓂᖅᐸᑕ, ᑐᔪᕐᒥᑎᑕᐅᒍᓐᓇᕋᔭᕐᒥᔪᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒋᐊᒃᑲᓐᓃᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᔪᕐᒥᕕᑦᑕᖃᓪᓚᕆᒋᐊᓕᒃ ᐋᓐᓂᐊᕐᕕᓕᐊᖅᑐᓄᑦ ᑭᕙᓪᓕᕐᒥ, 
ᐃᓕᓂᐊᖅᐱᐅᒃ ᐊᕐᕌᖑᓄᑦ ᑕᓪᓕᒪᓄᑦ ᐸᕐᓇᐅᑎᓂ ᐱᓕᕆᐊᕆᓇᓱᐊᓯᑐᐊᕈᕕᐅᒃ ᑕᒪᓐᓇ ᐃᓱᒫᓘᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐸᕐᓇᐅᑎᓕᐅᖅᐸᓪᓕᐊᔪᒍᑦ, ᑭᓯᐊᓂ 
ᐃᓗᐊᓅᙱᓪᓗᒍ ᐊᕐᕌᖑᓄᑦ ᑕᓪᓕᒪᓄᑦ ᐸᕐᓇᐅᑎᐅᑉ ᒫᓐᓇᐅᓂᖓᓂ. ᒥᓂᔅᑕᑎᒍᑦ ᑲᑎᒻᒪᒍᑎᑦᑎᓐᓂ 
ᐱᓕᕆᐊᕆᓛᖅᐸᕗᑦ ᑕᐃᒃᑯᑎᒎᓇ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᕋᓚᒃ. 
 
ᐊᐱᖅᑯᑦ 163 - 2(1): ᐸᕐᓇᐅᑏᑦ ᐸᔭᓇᐃᕆᐊᕆᓂᕐᒧᑦ ᒑᓴᓖᑦ ᐅᖅᓱᐊᓗᐃᓪᓗ ᐊᑭᑦᓴᖏᓐᓂᒃ ᓯᕗᓂᑦᑎᓐᓂ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓛᓐᓂᒃᑯᑦ, ᑕᒻᒪᖅᓱᖓ ᐃᒃᓯᕙᐅᑕᐅᓂᕋᖅᐸᑦᑕᒋᑦ 
ᐅᖃᖅᑎᐅᓂᕋᙱᖔᖅᓱᒋᑦ. ᑕᐃᒪ, ᒪᒥᐊᑉᐳᖓ. ᖁᔭᓐᓇᒦᒃ ᐅᖃᖅᑏ 
 
ᐅᖃᖅᑏ, ᑐᐹᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᒐᕙᒪᐃᑦ ᐃᔨᑦᓯᐅᑎᖏᓐᓄᑦ, ᐲᑕ ᕿᓚᕝᕙᒻᒧᑦ. 
 
ᐃᑉᐸᑦᓴᖅ, ᑐᓴᕋᑦᓴᓕᕆᔨᑎᒍᑦ, ᑐᓴᓚᐅᖅᑐᒍᑦ ᐃᒪᕐᒥᐅᑕᓕᕆᔩᑦ ᐊᖅᓱᐊᓗᖏᑦ ᐊᑭᑦᑐᕆᐊᕐᓂᕆᐊᖏᑦ 4.2-
ᓴᓇᓯᒥᒃ ᐊᑲᐅᓯᖅ ᓖᑕ. ᓇᓗᓇᕈᓐᓃᓕᖅᑐᖅ ᑕᒪᓐᓇ ᑎᑭᓛᕿᐊᖓ ᐅᕙᑦᑎᓐᓄᑦ ᐅᑭᐊᖅ. ᐊᐱᖅᓱᑎᓪᓗᑕ 
ᐊᐱᖅᓱᓐᓇᐅᑎᓪᓗᒍ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒧᑦ. ᒑᓴᓖᑦ ᐊᑭᖏᑦ ᐊᑭᑭᓐᓂᖅᓴᐃᑦ ᓇᒻᒥᓂᖃᐅᖅᑐᓄᑦ 
ᓄᓇᕗᒻᒥ, ᓂᐅᕕᑐᐊᕋᐃᒻᒪᑕ ᕿᐊᖕᕐᖒᔫᓂᒃ ᐊᐅᓚᐅᑎᓂᒃ ᓇᒻᒥᓂᕆᔭᖅ ᐊᑭᓖᓲᖅ 13.5-ᓴᓇᓯᓂᒃ ᒑᓴᓖᒧᑦ. 
 
ᓇᒻᒥᓂᕆᔭᐃᑦ ᐱᓕᕆᕖᑦ ᐊᑐᖅᐸᑦᑯᑦ ᒑᓴᓖᒥᒃ, ᓲᕐᓗ ᑖᒃᓰᔭᖅᑑᔮᙱᑦᑐᑦ, ᖀᓇᐅᔭᓕᐅᕋᓱᐊᕈᑎᒋᙱᑐᐊᕋᒥᐅᒃ. 
ᖃᓄᖅ, ᐅᖅᓱᐊᓗᐃᑦ ᐊᑭᑦᑐᑐᐊᖅᐸᑕ ᐊᒻᒪᓗ ᖃᐅᔨᒪᑦᓱᖓ ᐅᖅᓱᐊᓗᐃᑦ ᐊᑭᑦᑐᓛᕆᐊᖏᑦ, ᐊᒻᒪᓗ ᐊᑭᓄᑦ 
ᐃᑲᔪᖅᑕᐅᔾᔪᑎᑦᓴᓄᑦ ᐱᓕᕆᐊᖅᑕᖃᕋᓂ ᒥᑭᔫᑎᓄᑦ ᓇᒻᒥᓂᕆᔭᓄᑦ ᐱᓕᕆᕕᓐᓄᑦ ᐊᒻᒪᓗ ᐅᑭᐅᖑᑎᓪᓗᒍ ᒐᕙᒪ 
ᐃᓂᖅᓯᔭᐅᒋᐊᙵᕈᑖᓂ, ᐃᓚᒋᓕᐅᑎᔭᐅᓐᓂᖏᑦᑐᖅ ᑮᓇᐅᔭᐃᑦ ᒥᑦᓴᐅᓯᑦᑕᐅᓂᖏᓐᓂ ᐅᐱᓐᓇᕋᓂ 
ᖃᐅᔨᒪᔪᙱᓇᑦᑕ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᓛᕆᐊᖏᑦ ᐊᒻᒪᓗ ᐅᖅᓱᐊᓘᑉ ᐊᕿᖓ ᐊᖅᑭᑦᑕᑐᐊᕐᒪᑦ 
ᐊᑭᑦᑐᕋᐅᑎᒍᑕᐅᒃᑲᓯᓐᓂᖅᓱᓯᐅᒃ ᐊᓱᐃᓪᓛᒃ ᓂᕆᐅᓇᙱᑦᑐᖅ ᐊᑮᑦ ᐱᑕᖃᓯᑲᓪᓚᒻᒪᑕ ᐊᓱᐃᓪᓛᒃ 
ᑮᓇᐅᔭᓕᐅᕈᑎᒋᔪᓐᓇᙱᑐᐃᓐᓇᕆᐊᓖᑦ. 
 
ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᖃᓄᖅ ᓄᓇᕗᒻᒥ ᒐᕙᒪᒃᑯᑦ, ᖃᓄᐃᑦᑐᓂᑦ 
ᐸᕐᓇᐅᑎᖃᕐᒪᖔᑕ ᑕᒪᑐᒧᖓ, ᐊᒻᒪᓗ ᐃᑲᔪᖅᓲᑎᑕᖃᕐᒪᖔᖅ ᐃᑲᔪᖅᑕᐅᒋᐊᓕᑦᑕᖃᑲᓪᓚᓂᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᖅ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᒧᑦ ᐱᖓᓲᓕᖅᑐᓂᑦ ᑕᖅᑭᓂᑦ ᐱᓗᐊᖅᑐᒥᑦ 
ᐅᖅᓱᐊᓗᒃ ᐊᑭᑦᑐᕆᐊᓚᐅᕐᒪᑦ, ᐊᐅᓚᑦᑎᖃᑦᑕᖅᓯᒪᕗᒍ ᐅᖅᓱᐊᓗᒻᒧᑦ ᐊᑭᐅᔪᓂᑦ. ᐃᓚᓕᐅᔾᔨᒍᒪᒋᕗᒍᑦ 
ᖃᐅᔨᒋᐊᕐᓗᑕ ᖃᓄᖅ ᐊᑭᑭᓪᓕᒋᐊᖅᑎᑦᑎᔪᓐᓇᕐᒪᖔᑦᑕ ᐅᖅᓱᐊᓗᑦᑐᖅᐸᑦᑐᓄᑦ. 
 
ᕿᒥᕐᕈᓚᐅᖅᑎᓪᓗᑕ ᐊᓯᔾᔩᒋᐊᖃᖅᐳᒍᑦ, ᐊᖓᔪᖅᑳᓅᕐᓂᐊᖅᐸᒃᑲ ᐃᓱᒪᔅᓴᖅᓯᐅᕈᑕᐅᓂᐊᕐᒪᑕ. ᒫᓐᓇᐅᔪᕐᓕ 
ᐅᖃᖅᑏ, ᐸᕐᓇᐅᑎᖃᖅᐳᒍᑦ ᐱᓕᕆᐊᖃᕋᓱᐊᖅᑐᑕ ᖃᐅᔨᒪᒋᐊᖁᓪᓗᑕ ᐅᖅᓱᐊᓗᒻᒧᑦ ᐅᕝᕙᓘᓐᓃᑦ ᒑᓴᓖᒧᑦ ᐊᑮᑦ 
ᑮᓇᐅᔭᖅᑕᖃᑦᑎᐊᕋᓗᐊᕐᒪᖔᑕ ᓄᓇᓕᓕᒫᓄᑦ ᓄᓇᕗᒻᒥ.  
 
ᐅᖃᖅᑏ, ᐅᖅᓱᐊᓗᒻᒥᑦ ᓂᐅᕕᖃᑦᑕᕋᑦᑕ ᐃᓗᐃᒃᑲᕐᒥᑦ ᓯᕗᕐᖓᒍᑦ, ᑕᒫᓂ ᖃᓄᐃᓕᐅᕐᓂᕆᕙᑦᑕᕗᑦ 
ᐊᔾᔨᒋᙱᐊᕐᔪᒻᒪᒍ ᖃᓪᓗᓈᓂᓂᑦ, ᐱᓪᓗᒍ ᖃᓪᓗᓈᓂᒥᐅᑦ ᓂᐅᕕᕈᓐᓇᐃᓐᓇᖃᑦᑕᕐᒪᑕ ᐅᖅᓱᐊᓗᒻᒥᑦ ᓇᒻᒥᓂᖅ 
ᐱᖁᑎᒥᓐᓂᒃ, ᖃᐅᔨᒪᑦᑎᐊᖅᐸᒃᑲᓗᐊᖅᑐᑎᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᐊᕈᑏᑦ. ᐊᓚᕋᓚᒃ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᐃᓕᖓᑎᓪᓗᒍ ᐊᐱᕆᔪᒪᕙᕋ ᐊᖓᔪᖅᑳᖅ 
ᐅᖅᓱᐊᓘᑉ ᐅᕝᕙᓘᓐᓃᑦ ᒑᓴᓖᑉ ᐊᑭᖓ ᐃᖏᕐᕋᔾᔪᑎᓄᑦ ᑕᐃᒪᐃᓕᖓᑐᐃᓐᓇᕐᓂᐊᕐᒪᖔᖅ ᐅᕝᕙᓘᓐᓃᑦ ᐊᑭᖓ 
ᐅᖅᓱᐊᓘᑉ ᓄᖅᑲᖓᑎᑕᐅᓂᐊᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᒧᑦ ᓱᓕ ᐃᓱᒪᓕᐅᓚᐅᙱᓚᒍᑦ ᑕᒪᑐᒧᖓ. 
ᐅᖅᓱᐊᓗᒻᒧᑦ ᐊᒻᒪᓗ ᒑᓴᓖᒧᑦ ᐊᑭᐅᔪᖅ, ᐱᓗᐊᖅᑐᒥ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥᑦ. ᒪᒥᐊᓇᖅ ᕿᑎᕐᒥᐅᓄᑦ, 
ᕿᑭᖅᑖᓗᒻᒧᑦ ᐊᒻᒪᓗ ᑭᕙᓪᓕᕐᒧᑦ, ᐱᔭᕇᖅᓯᒪᙱᒻᒪᑦ ᓱᓕ. 
 
ᐅᖃᐅᓯᕆᔪᓐᓇᓛᖅᐸᕗᑦ ᐱᔭᕇᖅᐸᑦ, ᖃᐅᔨᔪᑦᑕ ᐊᑭᓕᕋᔅᓴᐃᑦ ᖃᓄᐃᓕᖓᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ. ᐊᓚᕋᓚᒃ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᔭᕋ ᑕᒪᓐᓇ ᐱᒻᒪᕆᐅᓱᒋᒐᒃᑯ. 
ᓄᓇᕗᒻᒥ ᒐᕙᒪᒃᑯᓐᓄᑦ, ᐊᕐᕌᒎᑉ ᐊᕝᕙᖓᓃᓕᕇᕋᑦᑕ ᐅᖅᓱᐊᓗᒻᒧᑦ ᐋᖅᑮᔪᖃᓚᐅᕋᓂ ᓱᓕ. ᐋᖅᑮᓯᒪᔪᖃᖅᑎᓐᓇᒍ 
ᐊᒥᓱᑦ ᓂᕆᐅᓇᙱᑦᑐᑦ ᓴᖅᑭᓲᖑᒻᒪᑕ ᐊᒥᓲᙱᑦᑐᓂᑦ ᐅᓪᓗᓂᑦ. 
 
ᖃᐅᔨᒪᕗᖓ ᐊᖏᔫᒐᔭᕐᒪᑦ, ᑭᓯᐊᓂ ᐊᔾᔨᒌᙱᑦᑐᑦ ᓄᓇᓖᑦ ᓄᓇᕗᒻᒥ, ᐊᑐᓂᑦ ᐊᔾᔨᒌᙱᑦᑐᓂᑦ ᓱᓕᓂᕋᖅᓯᒪᒻᒪᑕ 
ᐊᑐᓂᑦ ᓄᓇᓕᓐᓄᑦ ᐊᒻᒪᓗ ᐃᓛᓐᓂᒃᑯᑦ ᐅᖅᓱᐊᓗᑦᑖᖅᐸᑦᑐᑎᒃ ᐅᖅᓱᐊᓗᑦᑕᖅᑕᐅᓪᓗᑎᒃ ᐊᒻᒪᓗ ᐃᓚᖏᑦ 
ᐸᔪᑉᐸᑦᑐᑎᒃ ᐊᓯᖏᓐᓄᑦ, ᑕᐃᒪᐃᒻᒪᑦ ᐊᔾᔨᒌᙱᑦᑑᑎᐅᕗᑦ. 
 
ᐊᒻᒪᓗ ᐃᓚᖏᑦ ᐱᔪᓐᓇᖅᐸᙱᓚᑦ ᐊᓪᓛᑦ ᐊᑕᐅᓯᕐᒥᑦ ᓖᑕᒥᑦ. ᑕᒪᒃᑯᐊ ᒪᓕᒐᐃᑦ ᐋᖅᑭᑦᑕᐅᒋᐊᖃᖅᐳᑦ 
ᐊᔾᔨᒌᓕᖅᓱᖅᑕᐅᓗᑎᒃ ᐅᑭᐊᔅᓵᖑᓂᐊᖅᑐᒥᑦ ᐅᖅᓱᐊᓗᑦᑕᖅᑕᐅᓂᐊᖅᑐᓄᑦ ᐱᓪᓗᒍ ᐊᓯᐊᓅᕐᓂᕈᑦᑕ ᓄᓇᓕᒻᒧᑦ 
ᓄᓇᓖᑦ ᓂᐅᕕᕈᓐᓇᖅᑎᓪᓗᒋᑦ ᐅᖅᓱᐊᓗᒻᒥᑦ ᐊᖏᕐᕋᒥᓄᑦ ᐅᕝᕙᓘᓐᓃᑦ ᐃᖏᕐᕋᔾᔪᑎᒥᓄᑦ. ᒪᓕᒐᐃᑦ 
ᐊᔾᔨᒌᓕᖅᓱᖅᑕᐅᒋᐊᖃᖅᑐᒋᕙᒃᑲᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᓯ ᑐᑭᓯᓇᕆᐊᖅᑎᓐᓇᓱᐊᖃᑦᑕᕐᓗᒋᑦ ᐊᓯᖏᑦ ᒪᓕᒐᓕᐅᖅᑏᑦ 
ᐊᐱᕆᒍᓐᓇᖃᑦᑕᓂᐊᕐᒪᑕ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔭᖓ ᓱᓕᔪᖅ 
ᐱᑦᔪᑎᖃᑦᑐᓂ ᐊᑦᔨᒌᖏᒻᒪᑦ ᐊᑐᓂᒃ ᓄᓇᓕᓐᓂ. ᐃᓚᖏᑦ ᓄᓇᓖᑦ ᐅᖅᓴᔅᓴᐃᒍᓐᓇᖅᑐᖅ 45 ᒑᓚᒥᒃ 
ᐅᖅᓱᐊᓗᑐᐃᓐᓇᕐᒥᒃ ᐊᒻᒪᓗ ᐃᑲᕐᕋᖏᑕ ᑭᖑᓂᐊᒎᖅᐸᑦ, ᐊᑭᓖᔭᕆᐊᖃᑦᑐᑎᒃ ᐅᖅᓴᑕᐅᔾᔪᑎᖓᓂᑦ. 
ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᓂᐊᖅᐸᒃᑲ ᑕᒪᑐᒥᖓ. ᑐᓴᖅᑎᓂᐊᖅᐸᕋ ᒪᓕᒐᓕᐅᖅᑎᐅᖃᒐ ᖃᐃᑕᐅᑉᐸᑦ, 
ᖁᔭᓐᓇᒦᒃ. 

ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑦ 164 - 2(1): ᓇᓗᓇᐃᒃᓗᒍ ᐅᖅᓱᐊᓗᒻᒧᑦ ᐃᑲᔫᑎᓄᑦ ᐊᖏᓪᓕᒋᐊᕐᓂᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ. ᐃᓛᒃ ᐊᒥᓱᑎᒍᑦ 
ᓇᓗᓕᖅᓯᒪᕙᓪᓚᐃᒐᑦᑕ ᓄᓇᕗᒻᒥ. ᓯᕗᓪᓕᖅ ᐊᐱᖅᑯᑎᒐ ᑐᕌᖓᔪᖅ ᐅᖅᓱᐊᓗᒻᒧᑦ ᐃᑲᔫᑎᒧᑦ. ᐊᐱᕆᔪᒪᓪᓗᒍ 
ᖃᓄᐃᒻᒪᑦ ᐊᖏᓪᓕᒋᐊᖅᑕᐅᔭᕆᐊᖃᒻᒪᖔᖅ. ᐱᒋᐊᕈᑎᒋᓂᐊᕐᕋᑦᑎᒍ ᑖᓐᓇ ᓯᕗᓪᓕᖅ ᐊᐱᖅᑯᑎᒐ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᐊᒡᓗᒃᑲᒃ. 
 
ᐊᖓᔪᖅᑳᖓ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᑦ 
ᑐᓂᓯᓚᐅᕐᒪᑕ ᑐᒃᓯᕋᐅᑎᒥᓂᒃ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑕ ᑲᑎᒪᔨᖏᓐᓄᑦ ᐃᒪᓐᓇᓄᑦ $10 ᒥᓕᐊᓐ. 
ᐊᒥᓱᒻᒪᑕ ᐱᓕᕆᐊᖑᔪᑦ ᑕᒪᑐᒧᖓ ᑭᐅᓂᕆᓚᐅᖅᑕᖓᓄᑦ ᓯᒪᐃᓛᑉ ᐅᑯᓇᓂ $10,000,000. ᑕᓐᓇ 
$10,000,000 ᒥᓕᐊᓐ ᑖᓚᔅ ᐊᖏᓪᓕᒋᐊᕈᑎ ᑭᖑᕝᕖᔪᖅ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᒥᒃ, ᑕᐃᒫᒃ 
ᓇᓗᓇᐃᕐᓚᐅᕐᒪᒍ. ᐊᖏᓪᓕᐊᒋᐊᕈᑎᑕᖃᖏᑦᑐᖅ ᐅᖅᓱᐊᓗᐃᑦ ᐊᑭᖏᓐᓄᑦ ᑲᒪᒋᔭᐅᓂᐊᕐᓗᑎᒃ 
ᐅᖓᑕᐅᔾᔨᒍᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᑐᑭᓯᓚᐅᕋᑦᑕ. ᑐᑭᓯᓚᐅᖅᑐᒍᑦ ᑕᓐᓇ $10,000,000 ᒥᓕᐊᓐ 
ᐊᑭᖓᓄᑦ ᐊᑭᑦᑐᕆᐊᕈᑎᐅᔪᖅ, ᑭᓯᐊᓂᓕ ᐊᑭᓕᒃᓴᖏᓐᓄᑦ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑭᐳᒃᓯᒍᑎᐅᓂᐊᖅᑐᖅ. 
 
ᐊᐱᖅᑯᑎᒐ ᑐᕌᖓᔪᖅ ᑕᒪᑐᒧᖓ ᐅᖅᓱᐊᓗᒻᒧᑦ ᐃᑲᔫᑎᓄᑦ ᐊᒻᒪᓗ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ 
ᐊᑭᑦᑐᕆᐊᑳᓪᓚᓂᖅᑲᑦ, ᑖᒃᑯᐊ ᒪᕐᕉᒃ ᐊᑦᔨᒌᖏᓐᓂᖃᒻᒪᑎᒃ. ᐃᓛᒃ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ, ᐃᒪᐃᑉᐳᕐᓕ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ 
ᓇᓗᓇᐃᖅᕕᐅᓯᒪᖏᑦᑐᖅ ᐱᓕᕆᐊᕆᔭᕆᐊᓕᒻᒥᓂᒃ ᐋᖅᑭᒃᑎᕆᑎᓪᓗᒋᑦ ᐊᑭᖏᓐᓂᒃ. ᐊᖓᔪᖅᑳᖅ ᑲᒪᒋᔭᖃᑦᑐᖅ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᓐᓂᑦ ᑎᓕᓯᒋᐊᓕᒃ ᑖᒃᑯᓂᖓ ᑯᐊᐳᕇᓴᓐᑯᓐᓂᑦ 
ᑕᐃᒪᐃᓪᓗᐊᓕᖅᑎᑕᐅᖁᓗᒍ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᖅᑲᐅᖏᑦᑐᖓ ᑕᒪᑐᒧᖓ. ᐊᐱᕆᖅᑲᐅᒋᒃᑭᑦ ᐊᑦᔨᒌᖏᓐᓂᖃᒻᒪᖔᑎᒃ ᑖᒃᑯᐊ ᐅᖅᓱᐊᓗᒻᒧᑦ 
ᓇᓪᓕᐅᒃᑯᒫᑦ ᐊᑭᑦᑐᕆᐊᑳᓪᓚᓂᖅᑲᑦ. ᐆᑦᑑᑎᒋᓗᒍ, ᑐᒃᓯᕋᕆᐊᖃᕋᕕᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 
ᐱᑕᖃᑦᑐᓂᐅᒻᒪᑦ ᐃᑲᔫᑎᓂᒃ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᔪᓄᑦ. ᐊᑦᔨᒋᖏᒻᒪᒍᑦ ᑖᒃᑯᓇᓐᖓᑦ ᓄᓇᕗᒻᒥ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ. ᐊᑦᔨᒋᖏᑎᐊᖅᑕᖓ. ᐊᑦᔨᒌᖏᓐᓂᖃᑦᑐᖅ ᑖᒃᑯᐊ ᐅᖅᓱᐊᓗᒻᒧᑦ ᐃᑲᔫᑎ 
ᐊᒻᒪᓗ ᓇᓪᓕᐅᒃᑯᒫ ᐊᑭᑦᑐᕆᐊᕈᑎᒧᑦ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖏᓐᓇᒪ ᐊᐱᖅᑯᑎᖓᓄᑦ, ᐃᑲᔫᑎ, 
ᐊᑐᐃᓐᓇᖅᑕᖃᑦᑐᖅ ᐃᑲᔪᑎᓂᒃ ᐅᖅᓱᐊᓗᒻᒧᑦ ᑕᒪᒃᑯᓄᖓ ᐃᓪᓗᓂ ᓇᒻᒥᓂᖃᑦᑎᐅᔪᓄᑦ, ᑖᒃᑯᑎᒍᓇ 
ᐃᑲᔫᓯᐊᖑᖃᑦᑕᖅᑐᑎᒍᑦ. ᑐᑭᓯᑦᑎᐊᖏᓐᓇᒪ ᐊᐱᖅᑯᑎᒋᔭᖓᓂᒃ, ᐊᒻᒪᓗ ᐊᑦᑐᐊᓂᖃᑦᑎᑦᑎᒻᒪ ᐅᖅᓱᐊᓗᒻᒧᑦ 
ᑕᐃᒪᐃᒻᓴᐃᓐᓇᓕᑎᑦᑎᓂᕐᒧᑦ ᐊᑭᖏᓐᓂᑦ, ᐃᒻᒪᖃ ᓇᓗᓇᐃᖅᓯᑲᓐᓂᕈᓐᓇᖅᑲᑦ ᓇᓕᐊᓐᓂᒃ ᐅᖃᐅᓯᖃᒻᒪᖔᖅ,  

ᑖᓐᓇᐅᒍᓂ ᐃᓕᓐᓂᐊᖅᑐᓕᕆᔨᒃᑰᖓᔪᖅ, ᐅᕝᕙᓘᓐᓃᑦ ᐊᑭᖏᑦ, ᐅᓇᓘᓐᓃᑦ ᑕᐃᒪᐃᑦᓴᐃᓐᓇᓕᑎᑦᑎᓂᕐᒧᑦ 
ᑮᓇᐅᔭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓇᓗᓇᐃᕈᓐᓇᖅᑭᐅᒃ ᐊᐱᖅᑯᑎᒋᔭᐃᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖃᐅᔨᒪᔪᖓ ᐱᓕᕆᕕᐅᔪᑦ ᖃᐅᔨᒪᔪᑦ ᖃᓄᐃᑦᑑᓂᖏᓐᓂᒃ ᐱᓕᕆᐊᖑᔪᑦ 
ᐊᑐᐃᓐᓇᐅᑎᑕᖏᓐᓂᑦ. ᐱᑕᖃᒻᒪᑦ ᐅᒫᖅᑯᑎᓄᑦ ᐃᑲᔫᑎᒥᒃ ᐊᒻᒪᓗ ᐊᐱᖅᑯᑎᒐ ᒥᓂᔅᑕᒧᑦ, ᐊᔾᔨᒌᙱᐅᑎᖃᖅᑳᒃ 
ᑖᓐᓇᓗ ᐊᒻᒪᓗ ᐅᖅᓱᐅᓘᑉ ᐊᑭᖏᓐᓄᑦ ᐸᔭᓇᐃᕆᐊᕆᒍᑦ. ᐊᐱᖅᓱᓕᕋᐃᒐᑦᑎᒍ ᒥᓂᔅᑕᐃᑦ ᐊᒻᒪᓗ ᒥᓂᔅᑕᐃ ᐃᒫᒃ 
ᑭᐅᕙᑦᑐᑦ, ᐃᒪᐃᑦᑑᓚᑦᓯᐊᕆᑦᑐᖅ ᑭᓗᑕᖃᓪᓚᑦᓯᐊᕆᑦᑐᖅ ᐊᑯᓐᓂᖏᒍᑦ ᑖᒃᑯᐊ ᐱᓕᕆᐊᓕᒫᖑᑎᑕᐃᑦ. 
ᑭᐅᓚᐅᖅᑎᒍᑦ ᐊᔾᔨᒌᙱᐅᑎᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑐᑭᓯᓐᓇᖅᑎᒋᐊᕋᕕᐅᒃ. ᐃᑯᒪᐅᑎᓄᑦ 
ᐊᑭᓄᑦ ᐃᑲᔪᖅᑕᐅᒍᑎᑕᓕᒃ ᐊᒻᒪᓗ ᑐᙵᕕᑲᖅᓱᓂ, ᕙᓪᓚᐃᔪᖅ, ᓯᕗᓪᓕᕐᓄᑦ 700-ᐃᑦ ᐃᑯᒪᓂᓐᓄᑦ ᐃᑲᕐᕋᐃᑦ 
ᐊᒻᒪᓗ ᓇᒻᒥᓂᕆᔭᓖᑦ ᑐᑦᓯᕋᕈᓐᓇᖅᑐᑦ ᑖᑦᓱᒥᖓ ᐃᑲᔫᒻᒥᒃ ᐊᑭᓄᑦ. ᐊᒻᒪᓗ ᒪᕐᕉᓐᓂᒃ ᐊᔾᔨᒌᙱᐅᑎᓖᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ ᑕᒪᓐᓇ ᑕᐃᒪᐃᑉᐸᑦ, ᐊᐱᖅᑐᑎᒋᓂᐊᖅᐸᕋ ᐅᓇ, ᓱᒐᒦᒃᑯᐊ ᐱᓕᕆᕕᖏᑦ ᑮᓇᐅᔭᓕᕆᔩᑦ 
ᑐᓂᓯᑦᑕᓂᖅᑲᑦ $10-ᒥᓕᐊᓐᓂᒃ ᓄᓇᕗᑦ ᐃᑯᒪᐅᓯᕆᔨᖏᑕ ᑯᐊᐳᕋᐃᓴᖏᓐᓄᑦ ᐊᒻᒪᓗ ᑕᐃᑦᓱᓂᒋᑦ ᐅᖅᓱᐊᓘᑉ 
ᐊᑭᖏᓐᓄᑦ ᐃᑲᔪᖅᑕᐅᒍᑎᓂᒃ. ᑕᒪᓐᓇ ᐃᑲᒧᖅᑐᓂᐊᖅᐱᐅᒃ? ᐃᓱᒪᒋᓂᐊᖅᑕᕋ ᐊᖅᑯᑎᒋᔭᐅᒋᐊᖃᕆᐊᖏᑦ 
ᐃᒥᕐᒧᑦ ᐊᑭᓂ ᕿᒥᕐᕈᔩᑦ ᑲᑎᒻᒪᔨᖏᑦ. ᑕᐃᒪᐃᒐᔭᖅᖂᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᒪᕐᕉᒃ ᐊᔾᔨᒌᙱᑦᑑᒃ ᐋᖅᑭᑦᓲᑏᒃ. ᐊᒻᒪᓗ ᑖᒃᑯᐊ 
ᑲᑎᑎᑐᐃᓐᓇᐸᓪᓚᐃᔮᒃᑭᒃ. ᐃᑯᒪᐅᑏᑦ ᐊᑭᖏᓐᓄᑦ ᐃᑲᔪᖅᑕᐅᒍᑏᑦ ᑐᕌᖓᓇᓱᐊᖅᑐᑦ 
ᐊᑭᑭᓪᓕᒋᐊᕆᔾᔪᑕᐅᓇᓱᐊᖅᓱᑎᒃ ᓇᒻᒥᓂᖅ ᐃᑯᒪᐅᑎᓂᒃ ᐊᑐᖅᑐᓄᑦ, ᐊᑭᓕᖅᑐᐃᕙᑦᑐᓄᑦ ᓇᒻᒥᓂᖅ ᐃᑯᒪᐅᑎᓂᒃ. 
ᐊᑐᖅᑏᑦ ᐱᕙᑦᑐᑦ ᐃᑲᔪᖅᑕᐅᔾᔪᑎᓂᒃ ᑕᖅᑭᑕᒫᑦ ᐊᑭᓕᕋᑦᓴᖏᓐᓄᑦ. ᑕᒪᓐᓇ ᐋᖅᑭᑦᓯᒪᔪᖅ ᓯᕗᓪᓕᕐᓄᑦ 700-ᓄᑦ 
ᐃᑯᒪᐃᑦ ᐃᑲᕐᕋᖏᓐᓄᑦ. ᐊᒻᒪᓗ, ᐃᑲᔪᖅᑕᐅᒍᑎᑲᖅᓱᓂ 15-ᓴᓇᓯᓂᒃ. 
 
ᐊᐃᑉᐸᖓᑦᑕᐅᖅ ᑐᓴᑦᓯᐊᖃᓐᓂᕈᒪᔭᖓᑕ ᐊᑲᕕᓕᒃ ᐱᕙᓪᓕᐊᓂᖓᓂᒃ ᐊᑭᐅᑉ ᕿᒥᕐᕈᔭᐅᓂᖓᑕ. ᒥᓂᔅᑕᖓ 
ᖁᓪᓕᖅ ᐅᒻᒪᖅᑯᓯᕆᔩᑦ ᑯᐊᐳᕋᐃᓴᖓᑕ ᑐᑦᓯᕋᐅᑎᓕᐅᖅᐳᖅ ᐊᑮᑦ ᕿᒥᕐᕈᔭᐅᖁᑦᓱᒋᑦ, ᐃᓚᒋᔭᐅᙱᒻᒪᑕ ᑕᒪᑐᒪ 
ᐱᕙᓪᓕᐊᓂᖓᓄᑦ, ᐊᒻᒪᓗ ᐊᓯᐊᒎᖅᓱᑎᒃ. ᐊᑕᐅᑎᔪᐃᓐᓇᐃᑦ ᐃᖅᑯᑎᒌᑦᑐᐃᓐᓇᐃᑦ, ᑭᓯᐊᓂ ᑐᕌᕐᕕᖃᕐᓗᑎᒃ 
ᐊᐱᖅᑯᑎᓐᓃᕕᑦ ᐅᖅᓱᒧᑦ ᐃᑲᔪᖅᑕᐅᒍᑎᓂᒃ, ᐊᕕᑦᓯᒪᔫᒃ ᑕᕝᕘᓇ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑐᑐ. 
 
ᐊᐱᖅᑯᑦ 165 - 2(1): ᒪᓪᓕᒌᒃᑯᑏᑦ ᑐᓚᑦᑕᕐᕖᓪᓗ ᐃᖃᓗᓐᓂ ᓂᐊᖁᙴᒥᓗ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᖏᕐᕋᔫᓕᕆᔩᑦ. ᐃᑉᐸᑦᓴᖅ, ᓯᒥᔅᑕ 
ᐃᖅᑲᐅᒪᔪᖅ ᐊᐱᖅᓱᖅᑕᕗᓐᓂ ᒥᓂᔅᑕᖓ  

ᐃᒪᕐᒥᐅᑕᓕᕆᔩᑦ, ᐊᐱᖅᓱᖅᑕᕗᓐᓂ ᐱᑕᑦᓯᑐᐃᓐᓇᕿᐊᖃᕋᔭᖅᑐᒥᒃ ᖃᐅᔨᓴᕐᓂᖅᑕᖃᕋᔭᕐᒪᖔᖅ 
ᐃᖃᓗᓕᕆᓂᕐᓅᖓᔪᓂᒃ ᑕᒫᓂ ᐃᖃᓗᓐᓂ. 
 
ᖃᐅᔨᒪᔪᖓ, ᐱᓕᕆᖃᑎᒋᓗᒍ ᐱᓕᕆᕕᖓ ᐃᖏᕐᕋᔫᓕᕆᔩᑦ ᐃᑉᐱᒋᔭᖃᕆᐊᖃᕐᒪᑕ ᒪᓪᓕᒌᒃᑯᑎᓂᒃ 
ᑐᓇᑦᑕᕐᕕᓂᓪᓗ, ᐊᐱᕆᒧᒪᔭᕋ ᒥᓂᔅᑕ ᐃᒪᐃᒍᓐᓇᕐᒪᖔᖅ, ᐱᓕᕆᖃᑎᒋᓗᒍ 
 
ᒥᓂᔅᑕᖓ ᐃᖃᓗᓕᕆᔩᑦ, ᐱᑕᑦᓰᓇᓱᐊᕋᔭᕐᒪᖔᕐᓯ ᒪᓪᓕᒌᒃᑯᑎᓂᒃ ᑐᓚᑦᑕᕐᕕᓐᓂᓪᓗ ᖃᐅᔨᓴᖅᖔᕐᓗᒋᑦ ᐃᖃᓗᓐᓂ 
ᓂᐊᖁᙴᒥᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᕝᕕᒃᔅᑕ ᐱᕙᓪᓕᐊᑎᑦᓯᔨᓄᑦ ᐃᖏᕐᕋᒡᔪᓕᕆᔨᓄᓪᓗ, ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐄ, ᑐᓴᓚᐅᖅᑕᕋ ᑕᒪᓐᓇ ᐅᖃᓕᒪᐅᑏᑦ ᐃᑉᐸᑦᓴᖅ 
ᖁᕕᐊᒋᓚᐅᖅᓱᒍᓗ ᐊᒻᒪᓗ ᓇᐃᐱᑦᓯᒍᑎᓇᓱᐊᕐᓂᐊᖅᐸᕋ ᑮᓇᐅᔭᓂᒃ ᕿᓯᕐᕈᔾᔪᑕᐅᒐᔭᖅᑐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᐲᑕᓴᓐ. 
 
ᐊᐱᖅᑯᑦ 166 - 2(1): ᑐᓴᖅᑎᑕᐅᒃᑲᓂᕐᓂᖅ ᐱᔾᔪᑎᒋᓗᒍ ᐊᓄᕆᒧᑦ ᐃᑯᒪᐅᑎᐊᕐᓂᖅ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᑯᒪᐅᓯᕆᔩᑦ. ᐱᓪᔪᑎᖃᖅᑐᖅ ᐊᓯᐊᒎᖅᑐᓂᒃ 
ᐃᑯᒪᐅᑎᖃᕋᓱᐊᕐᓂᐅᑉ. 
 
ᐅᖃᖅᑏ, ᐊᕐᕌᓂᑦᓵᖅ, ᐊᓯᓲᑦᓱᑕ ᑰᔾᔨᕘᓕᐊᓚᐅᖅᓯᒪᒧᒍᑦ ᐊᓛᔅᑲᒧᑦ. ᖁᑦᓯᓐᓂᖃᑎᖓ ᓄᓇᕐᒧᐊᕐᒥ ᐃᑲᓗᑦᑑᑦᓯᐊᑉ. 
ᑐᑯᔪᔪᒍᑦ 14 ᐅᕝᕙᓗ 16 ᐊᓄᕆᒧᑦ ᐸᐅᑎᓄᑦ ᐃᑯᒪᐅᑎᓂᒃ ᓄᓇᓕᖏᓐᓂ. ᖃᐅᔨᓚᐅᖅᓯᒪᒻᒥᔪᒍᑦ ᑕᒪᒃᑯᓂᖓ 
ᖃᐅᔨᒪᐅᓯᖅ ᑲᓇᑕᒦᙶᖅᓯᒪᒋᐊᖓ, ᑲᓇᓐᓇᖓᓂᒃ ᑲᓇᑕᐅᑉ. ᑕᐃᒪ, ᐃᓱᒪᕗᖓ, ᐅᖃᖅᑏ, ᒥᓂᔅᑕ 
ᐅᖃᔾᔨᑲᓐᓂᕈᓐᓇᕐᒪᖔᖅ ᒪᓕᒐᓕᐅᖅᑎᓂᒃ ᐃᖅᑲᓇᐃᔮᕆᓯᒪᓕᖅᑕᖏᓐᓂᒃ ᐊᓯᐊᒎᕈᓐᓇᖅᑐᓂᒃ ᐃᑯᒻᒪᐅᓯᕆᔩᑦ 
ᓄᓇᕗᒻᒧᑦ, ᐅᖅᓱᐅᓗᐃᑦ ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ. ᐃᓱᒪᔪᖓ ᐅᕙᓂ ᐊᕐᕌᒍᒥ ᒥᑦᓵᓃᓐᓂᐊᕆᐊᖏᑦ $140-
ᒥᓕᐊᓐ ᑕᐃᑲᙵᑦ ᑮᓇᐅᔭᓂ ᐊᑐᖅᑐᑦᓴᖁᑎᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᓄᓇᕗᒻᒥ ᐃᑯᒪᐅᓯᕆᔩᑦ, ᓯᒪᐃᓚᖅ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᕿᒥᕐᕈᓂᖃᑦᑎᐊᖅᑐᒍᑦ ᐊᓄᕆᒃᑯᑦ ᐆᒪᖅᑯᑎᖃᕐᓂᕐᒥᒃ ᑲᔪᓰᓇᑐᒃᑯᑦ ᐊᒻᒪᓗ 
ᕿᒥᕐᕈᓇᓱᐊᕐᒥᔪᒍᑦᑕᐅᖅ ᐱᕕᒋᔪᓐᓇᑕᑦᑎᓐᓂᒃ ᐊᖏᓪᓕᕚᓕᑎᓪᓗᒍ ᐊᓄᕆᒃᑯᑦ ᐆᒪᖅᑯᑎᖃᕐᓂᕐᒥᒃ ᓄᓇᕗᒻᒥ 
ᐊᒻᒪᓗ ᓄᖑᑎᑉᐹᓕᕐᓗᒍ ᑐᓐᖓᓂᕆᓕᖅᑕᕗᑦ ᐅᖅᓱᐊᓗᒻᒧᑦ. ᑕᐃᒪᓕ, ᐆᒪᖅᑯᑎᒋᔭᐅᒍᓐᓇᖅᑐᖅ, ᐊᓄᕆᒃᑯᑦ 
ᐆᒪᖅᑯᑎᖃᕐᓂᖅ ᐱᓗᐊᖅᑐᒥᒃ, ᐱᔭᐅᔭᕆᐊᖃᑦᑐᓂ ᐃᓗᐊᓂ ᑲᑐᔾᔨᖃᑎᒌᓐᓂᑦᑕ. ᒪᒃᓇ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓛᖃᐃ ᐅᑭᐊᒃᓵᖑᓚᐅᖅᑐᖅ, ᒐᕙᒪᒃᑯᑦ ᐱᐊᓂᒃᓯᕋᑖᕐᒪᑕ ᐊᓄᕆᒧᑦ ᓄᓇᖑᐊᒥᒃ 
ᖃᐅᔨᓴᕐᓂᒃᒥᒃ ᓄᓇᕗᒻᒥ. ᓯᕿᓂᕐᒥᐅᓂ, ᐃᓱᒪᖃᑦᑕᓚᐅᕋᑦᑕ ᐊᓄᕌᒃᑳᓗᒻᒦᒋᐊᒃᓴᑦᑕ, ᑭᓯᐊᓂᓕ ᖃᐅᔨᓴᕐᓂᒃᑯᑦ 
ᓇᓗᓇᐃᖅᑕᐅᒍᓐᓇᑐᖅ. 

ᐊᖓᔪᖅᑳᖅ ᐅᖃᑎᒍᓐᓇᖅᑳᖏᑎᒍᑦ ᒪᓕᒐᓕᐅᖅᕕᒻᒥ ᖃᐅᔨᓴᕐᓂᖅ ᐱᐊᓂᒃᑕᐅᓚᐅᕐᒪᖔᖅ ᐊᒻᒪᓗ ᓇᓪᓕᐊᒃ 
ᓄᓇᓖᑦ ᓇᓗᓇᐃᖅᑕᐅᓯᒪᒻᒪᖔᑕ ᐃᓂᐅᒍᓐᓇᕐᓗᑎᒃ ᐊᓄᕆᓄᑦ ᐃᑯᒪᐅᑎᖃᖅᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑐᑭᓯᔪᖓ ᐊᕙᑎᓕᕆᔨᒃᑯᑦ ᑲᓇᑕᒥ ᐃᑲᔪᖅᑐᐃᔪᑦ ᐱᓇᓱᐊᕐᓂᑎᓐᓂᒃ 
ᐸᕐᓇᑎᕆᑎᓪᓗᑕ ᓄᓇᕗᒻᒥ ᐊᓄᕆ ᓇᐅᒃᑰᒐᔪᒻᒪᖔᖅ ᖃᐅᔨᓴᖅᑕᐅᓂᖓ ᓄᐊᑎᕆᓂᐊᖅᑐᖅ ᐅᐊᑦᑎᐊᕈᓂᒃ 
ᓯᓚᐅᑉ ᖃᓄᐃᓕᖓᓂᕆᔭᖓᓂᒃ ᐊᒻᒪᓗ ᐃᑲᔪᕐᓂᖃᕐᓗᓂ ᓇᓗᓇᐃᖅᑎᕆᓂᒃᑯᑦ ᐊᓄᕆᑎᒍᑦ 
ᐆᒪᖅᑯᑎᖃᕝᕕᐅᒍᓐᓇᖅᑐᐃᓐᓇᕆᐊᓕᓐᓄᑦ. ᑕᒪᔾᔭᑐᐊᖅ ᑐᑭᓯᐅᒪᓂᕆᔭᕋ ᑕᒪᒃᑯᓄᖓ ᖃᐅᔨᓴᕐᓂᐅᔪᓄᑦ 
ᒫᓐᓇᐅᔪᖅ. ᒪᒃᓇ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᓯᒪᔪᓂ, ᓯᕐᑭᓂᒥᐅᑦ ᐊᓄᕆᒃᑯᑦ ᐆᒪᖅᑯᑎᖃᕐᓂᕐᒥᒃ ᐊᒻᒪᓗ ᐃᓱᒪᓪᓗᖓ 
ᒪᓕᒐᓕᐅᖅᑎᐅᖃᑎᒐ ᖁᓪᓗᖅᑑᒥᒃ ᐅᖃᑎᒍᓐᓇᕌᑎᒍ ᓄᓇᓕᖁᑎᖏᑦᑕᐅᖅ, ᐊᑐᖃᑦᑕᖅᓯᒪᒐᑦᑕ ᐊᓄᕆᒃᑯᑦ 
ᐆᒪᖅᑯᑎᖃᕐᓂᕐᒥᒃ, ᑭᓯᐊᓂᓕ ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᐅᖃᐅᑎᒍᓐᓇᕐᒪᖔᑦᑐᒍ ᑖᒃᑯᐊ 
ᐆᒪᖅᑯᑎᓕᕆᔨᒃᑯᑦ ᐊᕕᒃᓯᒪᓂᖓ ᕿᒥᕐᕈᓂᖃᒻᒪᖔᑕ ᐃᑯᒪᐅᑎᕌᓛᓂᒃ ᓄᑖᖑᖅᐸᓪᓕᐊᔪᓂᒃ, ᐃᑯᒪᐅᑎᖃᖅᕕᕌᓛᑦ 
ᐊᒻᒪᓗ ᓯᓚᒃᑯᑦ ᐆᒪᖅᑯᑎᖃᕐᓂᕐᒥᒃ ᐊᓯᐊᑎᒍᑦ ᐆᒻᒪᖅᑯᑎᖃᕝᕕᐅᒍᓐᓇᕐᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᕿᒥᕐᕈᓂᖃᑉᐸᓪᓕᐊᔪᑦ ᖃᓄᐃᑦᑐᑐᐃᓐᓇᕐᓂᒃ 
ᐆᒻᒪᖅᑯᑎᐅᒍᓐᓇᖅᑐᓂᒃ ᐊᓯᖏᓐᓂᒃ. ᒪᒃᓇ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᑭᖑᓪᓕᖅᐹᑦ ᐃᓚᒋᐊᕈᑏᑦ, ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑲᑉᐸᓂᒃᑕᖃᓚᐅᕐᒪᑦ ᐃᖃᓗᒃᑑᑎᐊᕐᒥ, ᑕᔅ ᐃᓐᑕᔅᑐᕆ, ᖃᐅᔨᓴᕈᑎᖃᓚᐅᖅᑐᑦ 
ᐆᒪᖅᑯᑎᒥᒃ ᐊᕐᕌᒍᓄᑦ ᐊᒥᓱᓄᑦ ᐊᒻᒪᓗ ᑮᓇᐅᔭᖅᑖᕋᓱᓚᐅᕐᕋᓗᐊᕐᒪᑕ ᐱᓕᕆᓂᕆᔭᓂ 
ᐅᖓᕙᕆᐊᖅᑎᓐᓂᐊᕐᕋᒥᐅᒃ ᐊᒻᒪᓗ ᐊᐴᑎᑲᓪᓚᓕᓚᐅᕐᒪᑕ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ 
ᐊᑎᓕᐅᕐᓂᕐᒪᑕ ᐊᖏᖃᑎᒌᒍᒻᒥᒃ ᑖᒃᑯᐊᓗ ᓄᓇᓖᑦ, ᐅᖑᒪᑎᑦᑎᔪᒥᒃ ᐅᕝᕙᓘᓐᓃᑦ 
ᓂᐅᕐᕈᑎᒋᔭᐅᒋᐊᖃᓕᓚᐅᖅᑐᓂ ᐆᒻᒪᖁᑎᖓ ᑖᒃᑯᓄᖓ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᐊᒻᒪᓗ 
ᐅᖑᒪᑎᑦᑎᓪᓗᑎᒃ ᓇᓕᐊᓐᓂᑐᐃᓐᓇᖅ ᐊᑭᑦᑐᕋᐅᑎᓂᕐᒥᒃ ᐱᒋᐊᖅᑕᐅᒍᓐᓇᖅᑐᓂᒃ ᓄᓇᓕᓐᓂ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᓱᕋᐃᒍᒪᒐᔭᒃᒪᖔᖅ ᑕᐃᒃᑯᓂᖓ ᐊᖏᕈᑎᐅᔪᓂᒃ ᐊᔪᖏᑎᑦᑎᓗᓂ 
ᐊᑭᑦᑐᕋᐅᑎᓂᕐᒥᑦ ᐱᑕᖃᓕᕐᓗᓂ ᓄᓇᓕᓐᓂᑦ ᑕᒪᑐᒧᖓ ᐆᒪᖅᑯᑎᖃᕐᓂᕐᒧᑦ ᐊᓄᕆᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒋᐊᕈᓐᓇᓪᓚᕆᑦᑐᖓ ᐱᓕᕆᕕᖁᑎᕗᑦ 
ᕿᒥᕐᕈᓂᐊᕐᓗᓂ ᑕᒪᑐᒥᖓ ᐃᓱᒪᒋᔭᐅᔪᒥᒃ. ᕿᒥᕐᕈᒋᐊᕐᓂᐊᖅᐸᕗᑦ. ᒪᒃᓇ, ᐅᖃᖅᑏ. 

ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 167 - 2(1): ᐸᕐᓇᒍᑎᑦ ᐊᑐᓕᖅᑎᑦᑎᓂᕐᒧᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᑮᓇᐅᔭᓕᕆᔨᒃᑯᑦ. ᐅᖃᐅᓯᖃᖅᑲᐅᒻᒪᑦ 
ᒪᓕᒐᓕᐅᖅᑎᐅᖃᑎᓐᓄᑦ ᑕᐃᓐᓇ $10 ᒥᓕᐊᓐ ᑖᓚᔅ ᑮᓇᐅᔭᖁᑎᑦᑎᓐᓃᓚᐅᖅᑐᖅ ᑕᒪᑯᒧᖓ 
ᑕᐃᒪᐃᓴᐃᓐᓇᑎᑦᑎᓂᕐᒧᑦ ᐊᑭᑦᑐᕆᐊᕈᒻᒧᑦ ᐃᑲᔫᑎ. ᑮᓇᐅᔭᓂ, ᐅᖃᖅᑏ, ᓇᓗᓇᐃᖅᓯᒪᑦᑎᐊᕐᒪᑦ ᑖᓐᓇ 
ᐆᒪᖅᑯᑎᓄᑦ ᐃᑲᔫᑎᐅᔪᖅ, ᐱᓗᐊᖅᑐᒥᒃ ᐊᑐᓕᖅᑎᑦᑎᓂᕐᒧᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᒥᒃ. 
 
ᐃᓛᖃᐃ, ᐃᓱᒪᒋᓪᓗᒍ, ᐅᖃᖅᑏ, ᐊᐱᕆᔪᒪᔪᖓ ᖃᓄᖅ ᐊᑐᓕᖅᑎᑕᐅᒐᔭᕐᒪᖔᖅ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎ 
ᐃᓱᒪᒋᔭᐅᒋᐊᕐᓗᓂ ᒐᕙᒪᒃᑯᑦ ᐃᓱᒪᒋᔭᖓᑎᒍᑦ ᐊᑭᐅᓗᓂ ᑕᑯᒃᓴᐅᓕᕐᓂᐊᖅᑐᖅ ᖃᐅᔨᒪᓯᐅᑎᓂᒃ 
ᐊᑭᓕᕆᐊᖃᑉᐸᑕᑦᑎᓐᓂ ᐊᕐᕌᒎᓂᐊᖅᑐᒥᒃ ᐅᖓᑖᓂᓗᑭᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓᓄᑦ ᑐᕌᖓᔪᖅ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎ, 
ᐅᕝᕙᓘᓐᓃᑦ ᐊᑭᑦᑐᕆᐊᕈᑎᐅᔪᖅ, ᑭᓯᐊᓂᓕ ᑐᕌᖓᔪᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᓐᓄᑦ, ᑐᕌᖓᒻᒪᑦ 
ᑖᒃᓱᒧᖓ $10 ᒥᓕᐊᓐᓄᑦ, ᐊᖓᔪᖅᑳᖅ ᑭᐅᖅᑲᐅᒻᒪᑦ $10-ᒥᓕᐊᓐ ᐃᑲᔪᖅᓲᑕᐅᔪᑦ, ᐊᑭᓕᐅᑕᐅᓂᐊᖅᑐᓂᒃ 
ᐅᖅᓱᐊᓘᑉ ᐊᑭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᐅᒪᕗᖓ ᐊᖓᔪᖅᑳᖅ ᐅᖃᐅᓯᖃᖅᑎᓪᓗᒍ ᑭᓯᐊᓂ ᐅᖃᖅᑏ, 
ᑮᓇᐅᔭᑎᒍᑦ ᑎᑎᖅᑲᓂᑦ, ᓇᓚᐅᑦᑖᖅᑕᐅᓯᒪᔪᓂᑦ ᓇᓗᓇᐃᖅᓯᑦᑎᐊᕐᒪᑦ ᐱᓕᒻᒪᓴᖅᑕᐅᓂᖓᓂᑦ ᐅᖅᓱᐊᓖᑉ 
ᐊᑭᖓ. ᑕᒪᓐᓇ ᓇᓗᓇᐃᖅᓯᕗᖅ ᐅᖅᓱᐊᓘᑉ ᐊᑭᖓᓂᑦ ᐱᓕᒻᒪᔅᓴᐃᓂᖅᑕᖃᕐᓂᐊᕐᒪᑦ ᐊᖓᔪᖅᑳᖅ ᐅᖃᖅᑲᐅᒻᒪᑦ 
ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᑮᓇᐅᔭᓕᕆᔩᒃ ᑲᑎᒪᔨᖏᓐᓅᖅᓯᒪᒻᒪᑕ ᑐᒃᓯᕋᖅᑐᑎᒃ $10-ᒥᓕᐊᓂᒃ 
ᐊᑭᓕᐅᑕᐅᓂᐊᖅᑐᓂᑦ. 
 
ᐊᐱᖅᑯᑎᒐᓕ ᐊᖓᔪᖅᑳᕐᒧᑦ, ᖃᖓᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓅᕐᓂᖅᐸᑦ ᑖᒃᑯᓂᖓ ᑐᒃᓯᕋᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᒫᔅᓯ 18, 2004. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ ᐃᒃᓯᕙᐅᑕᖅ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᖃᐅᔨᒪᓕᓚᐅᕐᒪᑕ ᐆᒻᒪᖅᑐᑯᑎᓄᑦ, ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᐸᕐᓇᐅᑎᓂᒃ 
ᑐᓂᓯᓚᐅᕐᒪᑕ ᑐᒃᓯᕋᐅᒻᒧᑦ ᐊᑭᖏᓐᓂᑦ ᐋᖅᑮᖁᔨᓪᓗᑎᒃ ᐃᑲᔫᑕᐅᓂᐊᖅᑐᓄᑦ ᐊᑭᓕᐅᑕᐅᓂᐊᖅᑐᓂᒃ ᒫᔅᓯᒥ. 
 
ᒪᓕᒐᖅ ᓇᓗᓇᙱᑦᑎᐊᖅᐳᖅ, 15 ᐅᓪᓗᐃᑦ ᑐᒃᓯᕋᐅᒻᒥᑦ ᐱᓚᐅᖅᑎᓪᓗᒋᑦ ᐊᖓᔪᖅᑳᖅ ᐊᐱᖅᓱᕆᐊᖃᕐᒪᑦ 
ᐆᒻᒪᖅᑯᑎᓕᕆᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ. ᐊᖓᔪᖅᑳᖅ ᖃᐅᔨᒪᓚᐅᖅᐹ,  

ᓇᓗᓇᐃᖅᓯᕕᒋᔪᒪᕙᕋ ᐊᖓᔪᖅᑳᖅ ᐊᖏᕈᑕᐅᒋᐊᖃᕐᒪᑦ ᑕᒪᓐᓇ ᒪᓕᒐᒃᑯᑦ. ᖁᔭᓐᓇᒦᒃ ,ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ ᐊᒥᓲᕗᑦ ᖃᓄᐃᓐᓂᐅᓯᒪᔪᑦ ᐅᕝᕙᓘᓐᓃᑦ 
ᖃᓄᐃᑕᐅᓯᒪᙱᑦᑐᑦ, ᑎᑭᑦᑐᒍ ᒫᔅᓯ 18-ᒧᑦ, ᑭᓯᐊᓂ ᐃᓱᒪᖅᓱᖅᐳᖅ ᐊᖓᔪᖅᑳᖅ ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᓐᓄᑦ ᑲᔪᓯᑎᑦᑎᒋᐊᖓ ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒃᓯᕙᐅᑕᖅ ᑮᓇᐅᔭᓕᕆᔩᑦ ᑲᑎᒪᔨᓄᑦ ᐱᓕᕆᐊᖃᖅᐸᑦᑐᖅ ᑮᓇᐅᔭᓂᒃ 
ᒐᕙᒪᒃᑯᓐᓄᑦ, ᐊᐱᕆᔪᒪᕙᕋ ᐊᖓᔪᖅᑳᖅ ᑕᑯᒋᐊᖅᑎᐅᔪᖅ ᑕᒪᑐᒥᖓ ᐊᔾᔨᒌᙱᑦᑐᓄᑦ ᐊᖓᔪᖅᑳᓄᑦ 
ᖃᐅᔨᒪᒋᐊᖁᓪᓗᒍ ᒪᓕᒃᑲᓗᐊᕐᒪᖔᑕ ᒪᓕᒐᕐᓂᒃ ᕿᓂᖅᑎᓪᓗᒋᑦ ᑮᓇᐅᔭᓂᑦ ᐊᒻᒪᓗ ᓴᖅᑮᓇᓱᐊᖅᑎᓪᓗᒋᑦ 
ᐊᔾᔨᒌᙱᑦᑐᓂᑦ. ᓲᕐᓗ, ᑭᓇᑐᐃᓐᓇᖅ ᑮᓇᐅᔭᓕᕆᔩᑦ ᑲᑎᒪᔨᖏᓐᓂᑦ, ᑮᓇᐅᔭᓕᕆᒡᒃᑯᑦ ᖃᐅᔨᒋᐊᕋᓱᐊᕐᒪᑕ 
ᐊᐅᓚᓂᖃᑦᑎᐊᕋᓗᐊᕐᒪᖔᑕ ᐊᐅᓚᓂᕆᒋᐊᓕᖏᓐᓂᑦ. ᐅᕝᕙᓘᓐᓃᑦ ᑕᒪᓐᓇ ᖁᔭᓈᖅᑕᐅᓯᒪᑐᐃᓐᓇᖃᑦᑕᖅᐸ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓱᓕᙱᒻᒪᑦ ᐅᖃᐅᓯᖅ ᖁᔭᓈᖅᓯᓯᒪᑐᐃᓐᓇᕐᓂᖅ. 
ᖁᔭᓐᓇᒦᒃ, ᐅᖃᖅᑏ. ᐃᓱᒪᖅᓲᑕᐅᕗᖅ ᐊᑐᓂᑦ ᐊᖓᔪᖅᑳᓄᑦ ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᒃ. 
 
ᖃᓄᕐᓕ ᐱᔾᔪᑎᖃᕋᔭᕐᒪᑕ ᒪᓕᒐᖃᕐᓂᕐᒥᑦ, ᐅᖃᕋᑖᖅᐲᑦ, ᐃᓱᒪᖅᓲᑕᐅᒻᒪᑦ ᐊᑐᓂᑦ ᐊᖓᔪᖅᑳᕐᓄᑦ 
ᐱᓕᕆᐊᖃᖅᑐᑎᒃ ᖃᐅᔨᒪᒋᐊᖅᑎᐅᓪᓗᑎᒃ ᒪᓕᒐᕐᓂᒃ ᒪᓕᒃᑲᓗᐊᕐᒪᖔᑕ ᑕᒪᓐᓇ ᐅᖃᐅᓯᑲᒻᒪᐅᓱᒋᒐᒃᑯ ᒪᓕᒐᕐᓂᒃ 
ᒪᓕᖃᑦᑕᖏᑦᑐᒋᔭᐅᓂᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 168 - 2(1): ᒪᓕᒐᐃᑦ ᐆᒻᒪᖅᑯᑎᓂᒃ ᐱᕙᓪᓕᐊᑎᑦᑎᓂᕐᒧᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ. 
ᐃᖅᑲᐅᒪᒐᒪ ᓱᓕ ᓄᓇᑦᓯᐊᖑᑎᓪᓗᑕ ᐱᓕᕆᐊᖃᓚᐅᕋᑦᑕ ᐃᑯᒻᒪᖅᑯᑎᓕᕆᕕᒻᒥᑦ ᐅᕙᖓ ᓄᓇᓕᖓᓐᓄᑦ, 
ᐅᖃᐅᔾᔭᐅᓚᐅᖅᐳᒍᑦ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᕿᓂᖁᔭᐅᒐᑕ ᐊᓯᐊᒍᑦ ᐊᑐᕋᔅᓴᐅᔪᓂᑦ ᐆᒻᒪᖅᑯᑎᓂᑦ ᓲᕐᓗ 
ᐊᓄᕆᒨᖅᑐᓄᑦ ᐊᒻᒪ ᖃᐅᔨᔪᒪᔪᖓ ᑖᓐᓇ ᒪᓕᒐᐅᒻᒪᖔᖅ ᖃᓄᖅᑑᕋᒃᓴᓂ ᕿᓂᕆᐊᖃᖏᓇᑦᑕ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐆᒪᖅᑯᑎᓕᕆᓂᕐᒧ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᒃᑲᓐᓂᑲᐃᓐᓇᕈ ᐊᐱᖅᑯᑏᑦ. 

ᐅᖃᖅᑎ (ᑐᓵᔨᒃᑯᑦ): ᑲᑐᒃ. 
 
ᑲᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓱᓕ ᓄᓇᑦᓯᐊᕐ ᒐᕙᒪᖏᓐᓃᑎᓪᓗᑕ ᐅᐱᓐᓇᕋᓂ ᐊᑐᖃᑦᑕᓚᐅᖅᑐᒍ 
ᐊᐅᓚᐅᑎᓕᓐᓄ ᓄᓇᓕᐅᔪᒥ, ᐊᓯᐊᓂ ᕿᓂᕈᓐᓇᖏᓪᓚᒍ ᖃᓄᖅᑑᕈᑎᒃᓴᓂ ᐆᒪᖅᑯᑎᓄ. ᑕᒪᓐᓇᓱᓕ ᒪᓕᒐᕆᕙᐅ 
ᓄᓇᕗᑦ ᒐᕙᒪᒃᑯᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᕿᒥᕈᓇᓱᐊᖅᑐᒍ ᖃᓄᖅᑑᕈᑎᒃᓴᓂ ᐆᒪᖅᑯᑎᓄ. 
ᐅᖃᖅᑲᐅᒐᑦᑕ, ᑭᓂᕐᓂᐊᕐᓂᕋᖅᑐᑕ ᖃᓄᖅᑑᕈᑎᒃᓴᓂ, ᓲᕐᓗ ᐊᑐᕐᓗᑕ ᐊᓄᕆᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᐃᑦ. ᑲᑐᒃ. 
 
ᑲᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᕗᖔ ᓄᓇᓕᐅᔪᐃᑦ ᖃᓄᖅᑑᕈᑎᒃᓴᓄ ᕿᓂᕈᓐᓇᕐᑐᑦ 
ᐆᒻᒪᖅᑯᑎᓕᕆᓂᕐᒧ. ᑕᒪᓐᓇ ᓱᓕᕙ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᓪᓕᖅ ᑯᐊᐳᕇᓴᒃᑯᓐᓂ ᐄ, ᖃᓄᖅᑑᕈᑎᒃᓴᓂ 
ᕿᓂᖅᑐᒍ ᐆᒪᖅᑯᑎᓕᕆᓂᕐᒧ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 169 - 2(1): ᐃᓪᓗᐃᑦ ᓱᓇᒃᑯᑖᖏᓐᓄ ᐊᑭᖏᓂ ᕿᒥᕈᔩᑦ ᑲᑎᒪᔨᖏ ᐱᔪᒪᔾᔪᑎᖓ 
 
ᑰᓕ (ᑐᓵᔨᒃᑯᑦ): ᐊᐱᕆᔪᒪᔭᕋ ᒥᓂᕝᑕᐅᔪᖅ ᑲᒪᒋᔭᖃᖅᑐᖅ ᐃᖅᑲᖅᑐᐃᕕᓕᕆᓂᕐᒧᑦ. ᓯᕗᓕᖅᑎ, 
ᑲᒪᒋᔭᖃᐅᔨᒪᔪᖓᕕᑦ ᐃᖅᑲᖅᑐᐃᕕᓕᕆᓂᕐᒧ ᐊᒻᒪᓗᑦᑕᐅᖅ ᐃᓪᓗᐃᑦ ᓱᓇᒃᑯᑖᖏᓐᓄ ᐊᑭᖏᓂ ᕿᒥᕈᔩᑦ 
ᑲᑎᒪᔨᖏᓐᓂ. ᐅᑭᐅᖑᒪᐅᖅᑐᖅ, ᐃᔅᓯᕙᐅᑕᐅᔪᖅ ᐅᑕᖅᑭᓚᐅᕐᒪᑦ ᐱᔪᒪᔾᔪᑎᒥ ᐊᑭᑦᑐᕆᐊᕐᓂᐊᕐᒪᑕ ᐅᖅᓱᐊᓗᐃᑦ. 
ᐊᐱᕆᔪᒪᔭᕋ ᓱᒻᒪ ᑲᔪᓯᑎᑕᐅᓚᐅᖏᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᓪᓗᐃᑦ ᓱᓇᒃᑯᑖᖏᓐᓄ ᐊᑭᖏᓂ ᕿᒥᕈᔩᑦ ᑲᑎᒪᔨᖏᓐᓂ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᑯᓂᒐᓚᒻᒪᕆᖅ ᐱᓕᕆᐊᕆᓯᒪᓕᖅᑕᕗ. 
ᐊᓯᖏᓐᓂ ᕿᒥᕈᓯᒪᒻᒥᒐᑦᑕ. ᑕᑯᓂᐊᖅᑕᐅᓯᒪᓪᓗᓂ ᑲᓇᑕᒥ ᑮᓇᐅᔭᓂ ᖃᐅᔨᓴᖅᑎᒻᒪᕆᐅᑉ. ᖃᐅᔨᒪᔪᒍ 
ᑲᑎᒪᔨᓃᑐᑦ, ᑮᓇᐅᔭᓂ ᓴᓂᕐᕙᐃᓯᒪᔪᒍᑦ ᐊᕐᕋᒍᓂᐊᕐᑐᒧ. 
 
ᒫᓐᓇ ᑕᑯᓇᓱᐊᖏᑕᕗ. ᑖᓐᓇ ᑕᑯᓂᐊᒃᑲᓐᓂᓛᖅᑕᕗ ᐊᒻᒪ ᑕᑯᓂᐊᕐᓂᐊᕆᓪᓗᑎᒍ ᐅᖅᓱᐊᖣᑉ ᐊᑭᖓ 
ᖁᕙᕆᐊᕐᓂᖓᓄ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᐃᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᕆᔭᕋ, ᒪᓕᒐᕐᖑᖅᑎᑕᐅᓚᐅᖅᑎᓪᓗᒍ ᐆᒻᒪᖁᑎᓕᕆᓂᐅᔪᒧ ᐱᕋᑖᓚᐅᖅᑕᕗ 
ᒐᕙᒪᒃᑯᓐᐹᑦᑕᑐᖅᑐᑦ ᐊᑐᖅᑐᐊᑕᐅᖏᑉᐸᑦ $14ᒥᓕᐊᓐ ᐆᒪᖅᑯᑎᓕᕆᔨᒃᑯᓐᓄ ᒫᓐᓇᐅᔪᖅ, ᖃᓄᖅ ᑖᓐᓇ 
ᐅᑎᖅᑎᑕᐅᓂᐊᕐᐸ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒋᓚᐅᖅᑐᒍᑦ $4ᒥᓕᐊᓂ, ᑭᓯᐊᓂᓕ 
$10ᒥᓕᐊᖑᔪᑦ ᓱᓕ ᐊᖏᖅᑕᐅᓚᐅᖏᑦᑐᑦ. ᑖᓐᓇ ᓂᓪᓕᐊᔪᑎᒋᔪᓐᓇᖏᑕᕋ ᐊᖏᖅᑕᐅᓚᐅᖅᑎᓐᓇᒍ. ᖃᐅᔨᒪᒐᑦᑕ 
ᐃᑲᔪᖏᑯᑦᑎᒍ ᑲᑕᒍᓐᓇᕐᒪ. ᓈᒻᒪᒃᑲᔭᙱᒻᒪᑦ ᑕᖅᑲᒃᑯᓄᖓ ᐅᖅᓱᐊᓗᑦᑐᖃᑦᑕᖅᑐᓄᑦ ᑕᑯᓯᒪᒐᑦᑎᒍ ᑭᓇᐅᔭᓂᒃ 
ᓈᓴᐃᔨᕐᔪᐊᖅ ᐅᓂᒃᑳᓕᐊᖓ ᐃᑲᔪᕈᒪᕙᕗᓪᓗ ᐊᑕᐅᓯᐊᖏᓐᓇᖅ ᑕᕝᕙᓂ ᐊᕐᕌᒍᒥᑦ. ᐊᓯᔾᔨᓛᕐᓗᓂ ᐊᕐᕌᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᑲᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ, $4-ᒥᓕᐊᓐ ᐊᑭᑦᑐᕆᐊᕈᑕᐅᔪᑦ ᐅᖅᓱᐊᓗᒻᒧᑦ ᐃᑲᔫᑎᓄᑦ 
ᐅᕝᕙᓘᓐᓃᑦ ᐅᖅᓱᐊᓘᑉ ᐊᑭᖓᓄᑦ ᐋᖅᑭᒋᐊᕈᑎᐅᔪᖅ ᒪᓕᒻᒪᑦ ᒪᓕᒐᕐᒥᑦ, ᐊᑭᑦᑐᕆᐊᕆᐊᖃᕐᒪᑦ ᒫᓐᓇᐅᔪᕐᓗ 
ᓄᖅᑲᖓᑎᑕᐅᒻᒪᑦ. ᑐᑭᓯᑎᑕᐅᔪᒪᕗᖓ $4-ᒥᓕᐊᓐ ᒥᔅᓵᓄᑦ, ᖃᓄᑦ ᐅᑎᖅᑎᑕᐅᓂᐊᖅᐸ? ᑕᒪᔾᔭ ᐊᐱᖅᑯᑎᒐ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᖑᓚᐅᖅᐳᖅ ᐊᑕᐅᓯᐊᖅᑐᓂ ᐊᒻᒪᓗ 
ᑕᑯᒋᐊᒃᑲᓂᕐᓂᐊᖅᐸᕗᑦ ᐊᕐᕌᓂᓗ ᑕᒪᓐᓇ ᐊᑐᐃᓐᓇᐅᓚᐳᙱᒻᒪᑦ ᐊᑕᐅᓰᓐᓇᕐᒧᑦ ᐊᕐᕌᒍᒨᖓᓚᐅᕐᒪᑦ. ᑕᐃᑲᙵ 
ᐃᓕᓚᐅᖅᐳᒍᑦ ᑕᒪᑐᒪᓂ ᐅᑭᐅᕐᒥ ᖃᓄᐃᓕᖓᓂᐊᕐᒪᖔᖅ ᐊᒻᒪᓗ ᐃᑲᔪᓚᐅᕋᑦᑎᒍ $10-ᒥᓕᐊᒃᑲᓂᕐᓄᑦ ᑕᒪᓐᓇ 
ᓇᒻᒥᓂᖅ ᐱᓕᕆᐊᕆᔪᒪᓯᒪᕙᕗᑦ ᐊᑐᖅᑕᐅᕙᑦᑐᓂ ᑕᖅᑲᒃᑯᓄᖓ. ᐱᓪᓗᒍ ᐱᑕᖃᙱᒻᒪᑦ ᑲᔪᓯᒋᐊᕈᓐᓇᔾᔮᙱᓚᒍᑦ. 
ᖃᐅᒪᖃᕋᔭᙱᓇᑦᑕ ᐅᕝᕙᓘᓐᓃᑦ ᐆᒻᒪᖅᑯᑎᓂᑦ. 
 
ᑖᓐᓇ ᑕᑯᒍᒪᒐᑦᑎᒍ ᐃᓛᒃᑰᖅᑎᓪᓗᒍ ᑭᐊᓯᓂ ᐅᓪᓗᒥ ᐃᑲᔪᕐᓂᐊᖅᐳᒍᑦ. ᐊᕐᕌᒎᓂᐊᖅᑐᒧᑦ ᐋᖅᑮᓂᐊᖅᐳᒍᑦ 
ᓈᒻᒪᑦᑐᓂᒃ ᐊᑭᐅᔪᓂᑦ ᐅᑎᖅᑎᒋᐊᑐᓐᓂᐊᙱᓇᑦᑎᒍ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐊᐱᖅᑯᑎᒋᓂᐊᖅᑕᕋ, ᐃᓱᒪᒋᔭᖓᒍᑦ ᐃᕝᕕᑦ, ᑖᒃᑯᐊ $10-ᒥᓕᐊᓐ 
ᐊᖏᕈᑕᐅᑉᐸᑕ, $14-ᒥᓕᐊᖑᓂᐊᕐᒪᑕ. ᐃᓱᒪᒋᔭᖓᒍᑦ ᐃᕝᕕᑦ ᐊᑭᑦᑐᕆᐊᔾᔮᙱᓚᒎᑦ, ᑕᒪᓐᓇ ᓱᓕᕚ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁ ᖁᔭᓐᓇᒦᒃ, ᐅᖃᖅᑏ. ᐄ, ᑮᓇᐅᔭᓂᒃ ᐊᑭᓖᒋᐊᖃᕐᒪᑕ ᒫᓐᓇᐅᔪᕐᓗ 
ᕿᓂᕋᑦᑕ ᐊᓯᐊᒎᕐᕕᔅᓴᓂᒃ ᑲᑎᒪᔾᔪᑎᒌᓐᓇᖃᑦᑕᕐᓂᐊᕋᑦᑎᒍᓗ ᑕᒪᓐᓇ ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 170 - 2(1): ᖃᖓᑕᓲᒃᑯᑦ ᐃᖏᕐᕋᔾᔪᑎᓄᑦ ᐊᑐᐊᒐᐃᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᓚᕙᕋ ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ. ᓂᕈᐊᖅᑕᐅᒐᒪ 
ᐊᕐᕌᓂ ᐅᑭᐊᔅᓵᖅ ᐃᓱᒫᓘᑎᖃᓚᐅᕋᒪ ᑭᕙᓪᓕᖅ ᐃᐊᒃᑯᑦ ᖃᖓᑕᓲᓕᕆᔨᒃᑯᓐᓂᑦ, ᐅᖃᐅᔾᔭᐅᓚᐅᖅᐳᖓ 
ᐊᖓᔪᖅᑳᑉ ᑐᖏᓕᕆᓚᐅᖅᑕᖓᓄᑦ ᑕᐃᒃᓱᒪᓂ, ᖃᖓᑕᓲᑦ ᒪᕐᕈᓕᐅᒋᐊᖃᕐᒪᑕ ᐊᐅᓪᓚᕐᓂᐊᕐᓗᑎᓪᓗ ᒪᕐᕉᒃ 
ᐃᑲᕐᕌᒃ ᐅᖓᑖᓄᑦ, ᖁᕝᕕᖃᕆᐊᖃᖅᑐᑎᓪᓗ. ᑕᒪᓐᓇ ᒪᓕᒐᕐᒦᒻᒪᖔᖅ ᑐᑭᓯᔪᒪᕗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᒪᒥᐊᓇᖅ, ᑕᑯᓯᒪᙱᓐᓇᒪ ᒪᓕᒐᕐᒥᑦ, ᑕᒪᓐᓇ ᖃᐅᔨᐊᕐᓂᐊᖅᐸᕋ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᖓᑕᓲᑦ ᖃᖓᑕᖃᑦᑕᖅᑐᑦ ᑭᕙᓪᓕᕐᒥᑦ, ᓯᑲᐃᕗᑦ ᑳᒻ ᐃᐅ ᐊᒻᒪᓗ 
ᑭᕙᓪᓕᖅ ᐃᐅ, ᐊᑐᖅᑕᐃᓐᓇᐅᖃᑦᑕᕐᒪᑕ ᑐᐊᕕᕐᓇᖅᑐᒃᑯᑦ ᐋᓐᓂᐊᕕᓕᐊᕈᔾᔭᐅᔪᓄᑦ ᑕᒪᓐᓇ ᓱᓕᑉᐸᑦ, 
ᒪᓕᓐᓂᐊᖅᐳᑦ ᒪᓕᒐᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᓚᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ); ᐄ, ᖃᐅᔨᒋᐊᕐᓂᐊᖅᐸᕋ, ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓂᐊᖅᐸᒃᑲ 
ᑕᒪᑐᒥᖓ ᐊᒻᒪᓗ ᖃᐅᔨᒪᑎᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓕᑐᐊᕈᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 171 - 2(1): ᓇᓗᓇᐃᕐᓗᒍ ᐅᖅᓱᐊᓗᒻᒧᑦ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑦᑐᕆᐊᕐᓂᕐᒧᑦ ᐅᕝᕙᓘᓐᓃᑦ 

ᐊᑭᖓᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐃᓪᓗᐃᑦ ᓱᓇᒃᑯᑖᖏᓐᓄᑦ 
ᐊᑭᖓᓂᒃ ᕿᒥᕐᕈᓂᕐᒧᑦ ᑲᑎᒪᔩᑦ ᐊᒻᒪᓗ ᓇᓗᓇᐃᖅᓯᒍᒪᓪᓗᖓ ᐃᓚᖏᓐᓂᒃ ᐃᓱᒫᓘᑎᒋᔭᐅᔪᓂᒃ ᑕᒪᑐᒧᖓ. 
 
ᐅᖃᐅᓯᖃᑦᑎᓪᓗᑎᑦ, ᐱᓕᕆᕕᐊᑎᒍᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᖁᑎᖏᓐᓂ, ᑖᒃᓱᒧᖓ $10 ᒥᓕᐊᓐ ᐃᑲᔫᑎᒧᑦ 
ᐊᒻᒪᓗ ᓇᓗᓇᐃᖅᓯᒻᒪᑦ ᑐᕌᖓᒋᐊᖓᓂᒃ ᐅᖅᓱᐊᓗᒻᒧᑦ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑐᕆᐊᕐᓂᕐᒧᑦ 
ᐃᓱᒪᒋᔭᐅᒐᔭᖅᑲ ᐊᑭᖓ ᐅᕝᕙᓘᓐᓃᑦ ᑖᒃᓰᔭᕈᑎᖓ ᒪᓕᒐᖅᑎᒍᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑦᑎᒃᑲ ᐅᖃᖅᑲᐅᒻᒪᑕ, ᖃᐅᔨᒪᒐᑦᑕ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ ᑮᓇᐅᔭᖏᑎᒍᑦ ᐱᔭᕆᐊᑐᔪᖅᓯᐅᓚᐅᕐᒪᑕ ᐊᒻᒪᓗ ᖃᓄᐃᓕᒋᐊᖅᓯᖏᒃᑯᑦᑕ, 
ᐱᐅᖏᓂᖅᓴᐅᒐᔭᓚᐅᖅᑐᖅ ᐃᓂᒋᔭᖓ. 

ᑕᐃᒪᓕ, ᐅᖃᖅᓯᒪᒐᑦᑕ ᑮᓇᐅᔭᖃᑦᑎᑕᐅᓕᕐᓗᓂ ᑕᒪᑐᒧᖓ ᒫᓐᓇᐅᔪᖅ, ᐱᒋᐊᖃᑦᑐᒍᑦ ᐃᓚᖏᓐᓂᒃ ᑮᓇᐅᔭᑎᒍᑦ 
ᐊᑲᐅᖏᓕᐅᕈᑎᒋᔭᖏᓐᓂᒃ ᒐᕙᒪᐅᓪᓗᑕ ᐊᒻᒪᓗ ᑭᐅᓗᑕ ᑮᓇᐅᔭᓄᑦ ᖃᐅᔨᓴᖅᑎᐅᕐ ᓇᓂᔭᖏᓐᓄᑦ. 
ᑕᐃᒪᐃᓚᐅᖅᑐᒍᑦ, ᐃᑲᔪᕋᓱᐊᖅᑐᑕ ᐆᒪᖅᑯᑎᓕᕆᔨᒃᑯᓐᓂᑦ ᐊᒻᒪᓗ ᐊᑭᑦᑐᕆᐊᕆᔪᒪᓇᑕ ᐊᑭᖏᓐᓂᒃ 
ᐱᔨᑦᑎᖃᑦᑕᑕᑦᑎᓐᓄᑦ. 
 
ᑕᐃᒪᓕ ᐱᔨᑦᑎᖃᑦᑕᖅᑕᕗᑦ ᐊᑦᑐᖅᑕᐅᓂᖃᔾᔮᖏᑦᑐᑦ, ᖃᐅᒪᓯᐅᑎᖏᑦ ᐊᖏᓪᓕᒋᐊᔾᔮᖏᑦᑐᑦ. ᒫᓐᓇᐅᔪᕐᓕ, 
ᐃᑲᔪᖅᑕᕗᑦ ᑖᒃᑯᐊ ᐊᒻᒪᓗ ᐱᔭᓐᓂᖏᑦᑐᒃᑰᓂᐊᕐᒥᔪᑦ ᐊᕐᕌᒍᓂᐊᖅᑐᒧᑦ. 
 
ᑕᒪᑐᒧᖓᓕ, ᐃᓱᒪᓚᐅᕐᕋᑦᑕ ᐊᑲᐅᓂᖅᐹᖑᓱᒋᓪᓗᒍ ᐃᓄᓐᓄᑦ ᐊᒻᒪᓗ ᐊᐅᓚᑕᐅᑦᑎᐊᕈᓐᓇᖁᓪᓗᒍ 
ᐆᒪᖅᑯᑎᓕᕆᔨᒃᑯᑦ, ᐃᑲᔪᕆᐊᖃᑦᑕᕗᑦ. ᑕᐃᒪᐃᓚᐅᖅᑐᒍᑦ. ᐃᑲᔫᓚᐅᖅᑕᕗᑦ ᐊᐅᓚᑦᑎᓂᖏᑦ ᑯᐊᐳᕇᓴᓐᑯᑦ 
ᐊᒻᒪᓗ ᐊᑭᑦᑐᕆᐊᕆᔾᔮᓇᑕ ᐊᑭᖏᓐᓂᒃ ᐱᔨᑦᑎᖃᑦᑕᑕᑦᑎᓐᓄᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᐃᓚᒋᐊᕈᑎ ᐊᐱᖅᑯᑎᒧᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᓱᒪᖏᑦᑐᖓ ᐅᕙᓂᑦᑐᒥᒃ ᐊᐃᕙᔪᖃᕋᔭᕐᒪᖔᖅ ᐊᑐᖅᑕᐅᔭᕆᐊᖃᓪᓚᕆᓪᓗᓂ 
ᑕᐃᒪᐃᓕᐅᕐᓗᑕ ᐊᒻᒪᓗ ᐅᕙᓃᑦᑐᓂᒃ ᐊᐃᕙᔪᖅᑕᖃᕋᓂ ᑕᑯᔪᒪᒋᐊᒃᓴᖅ ᖃᐅᒪᓯᐅᖏᖅ ᐊᑭᑦᑐᕆᐊᖅᑎᓪᓗᒋᑦ, 
ᐱᑕᖃᑉᐸᒌᕋᓗᐊᖅᑎᓪᓗᒋᑦ $18 ᑖᓚᔅᒥᑦ ᖁᔭᓐᓇᖅᐳᖅ ᑯᐊᐳᕇᓴᓐᑯᑦ ᑕᒻᒪᑲᐃᓐᓇᓚᐅᕐᓂᖏᓐᓄᑦ. 
 
ᐅᖃᖅᑏ, ᐊᐱᕆᔪᒪᓪᓗᖓ ᓱᓕ ᑕᐃᒃᓱᒥᖓᑦᓴᐃᓐᓇᖅ ᐊᐱᖅᑯᑎᒥᒃ. ᐅᖅᓱᐊᓗᒻᒧᑦ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ 
ᐊᑭᑦᑐᕆᐊᕐᓂᕐᒧᑦ ᐃᓱᒪᒋᔭᐅᓂᐊᖅᑲᑦ ᐅᕝᕙᓘᓐᓃᑦ ᑖᒃᓰᔭᕐᓂᒃᑯᑦ ᑖᒃᑯᓇᓐᖓᑦ ᐃᓪᓗᐃᑦ ᓱᓇᒃᑯᑖᖏᓐᓄᑦ 
ᐊᑭᖓᓄᑦ ᕿᒥᕐᕈᓂᕐᒧᑦ ᑲᑎᒪᔩᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐ `ᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᖅᑎᒍᑦ, ᐊᑭᖓ ᑐᑭᖃᑦᑐᖅ ᐊᑭᖓ ᐊᑐᖅᑕᐅᓂᐊᖅᑐᖅ 
ᐊᑭᓖᑎᑦᑎᔾᔪᑎᐅᓗᓂ ᐱᔨᑦᑎᖅᑕᐅᔪᓄᑦ. ᑕᐃᒪᓕ, ᐊᑭᖓ ᐊᑭᓖᑎᑦᑎᔾᔪᑎᒋᓂᐊᖅᑕᓄᑦ ᐱᔨᑦᑎᖅᑕᑎᓐᓄᑦ 
ᐊᖏᓪᓕᒋᐊᔾᔮᖏᑦᑐᖅ. ᑕᐃᒃᑯᐊ ᑮᓇᐅᔭᖅᑐᕈᑎᒃᑲᓐᓂᐅᔪᑦ ᑲᒪᒋᔭᕗᑦ ᑕᒪᒃᑯᐊ ᐱᔨᖅᑎᑦᑕᐅᔪᑦ, ᐅᓪᓘᑉ 
ᓄᓐᖑᐊᓂ, ᐊᑦᑐᖅᑕᐅᓂᖃᕐᓂᐊᕐᖏᒻᒪᑕ ᑖᒃᓱᒧᖓ $10 ᒥᓕᐊᓐ ᑖᓚᔅ ᐃᓱᒪᓕᕈᑎᒋᓯᒪᔭᑦᑎᓐᓄᑦ. 
 
ᒪᓕᒐᓕᐅᖅᑎ ᓇᓗᓕᖅᓯᒪᕙᓪᓚᐃᒻᒪᑦ ᐊᑭᖓᓅᖓᔪᒥᒃ, ᑕᒫᓂ ᐊᕐᕌᒍᒥ ᐊᑐᓕᕐᓂᐊᖅᑐᒥᒃ ᑖᒃᑯᑎᒎᓇ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖏᑎᒍᑦ ᐊᒻᒪᓗ ᐃᓪᓗᐃᑦ ᓱᓇᒃᑯᑖᖏᓐᓄᑦ ᐊᑭᖓᓂᒃ ᕿᒥᕐᕆᓂᕐᒧᑦ ᑲᑎᒪᔩᑦ 
ᐊᑐᖅᑕᐅᔭᕆᐊᖃᑦᑎᑕᐅᔪᖅ ᒪᓕᒐᖅᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐ `ᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅᑉ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᓇᓗᓕᖅᓯᒪᖏᓐᓇᒪ ᐊᒻᒪᓗ ᖃᐅᔨᒪᓪᓗᖓ ᒐᕙᒪᒃᑯᑦ 
ᐸᕐᓇᒍᑎᖃᑦᑐᑦ, ᐸᕐᓇᒍᑎᖃᑦᑕᖅ ᓴᖅᑮᓂᐊᕐᓗᑎᒃ ᐊᑭᒋᓂᐊᖅᑕᖓᓄᑦ ᑐᒃᓯᕋᐅᑎᒥᒃ. ᑖᓐᓇ ᐊᑭᒋᔭᖓ, 
ᑖᒃᓰᔭᕈᑕᐅᖏᑦᑐᖅ, ᐅᖅᓱᐊᓗᒻᒧᑦ, ᑭᖑᓪᓂᖅᐹᒥ ᒪᓕᒐᓕᐅᖅᑏ ᑲᑎᒪᓂᖃᑦᑎᓪᓗᒋᑦ ᐊᕐᕌᓂ ᐅᖅᓱᐊᓗᒻᒧᑦ 
ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑦᑐᕆᐊᕐᓂᕐᒧᑦ ᑐᒃᓯᕋᑦᑕᐅᓚᐅᖅᑐᖅ ᐊᒻᒪᓗ ᓇᓗᓇᐃᖅᑕᐅᓪᓗᓂ ᐊᑭᒋᓂᐊᕐᒪᒍᑦ 
ᐊᒻᒪᓗ ᑖᒃᑯᓄᓐᖓᖅᑕᐅᔭᕆᐊᖃᓚᐅᖅᑐᖅ ᐃᓗᐃᑦ ᓱᓇᒃᑯᑖᖏᓐᓄᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ. 

ᑕᒪᐃᑦᑐᖃᑦᑎᓪᓗᒍ, ᑕᐃᒫᑦᓴᐃᓐᓴᖅ ᐱᔪᖃᓕᕐᒥᔪᖅ, ᑭᓯᐊᓂᓕ ᑖᒃᑯᐊ ᒐᕙᒪᒃᑯᑦ ᐃᓱᒪᓕᐅᖅᓯᒪᔪᑦ, ᓱᓇᐅᕝᕙᓕ 
ᒫᑦᓯᒥᓂᒃ, ᐃᑲᔪᕈᒪᓪᓗᑎᒃ ᐱᔨᑦᑎᖅᑕᒥᓐᓂᒃ, ᑕᒪᓐᓇᓗ ᐱᐅᓪᓗᓂ. ᐅᖃᕋᓱᐊᖏᑦᑐᖓ ᐱᐅᖏᒋᐊᖓᓂᒃ, ᐅᖃᖅᑏ, 
ᑭᓯᐊᓂᓕ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᕐᓕᒃᑕᖃᒻᒪᑦ ᐊᑭᖓ ᐋᖅᑭᒃᑕᐅᓂᐊᖅᑲᑦ, ᐃᑲᔫᑎᒍᑦ 100 ᐳᓴᓐᒥᒃ 
ᒐᕙᒪᒃᑯᓐᓂᑦ, ᓱᓕ ᐱᓕᕆᐊᖑᔭᕆᐊᖃᑦᑐᖅ. 
 
ᐊᐱᕆᓂᐊᖅᐸᕋ ᐊᖓᔪᖅᑳᖓ ᖃᓄᐃᒻᒪᑦ ᑕᐃᒪᐃᓚᐅᖏᒻᒪᖔᖅ ᐊᑐᖅᑕᐅᔭᕆᐊᖃᓚᐅᖅᑎᓪᓗᒍ ᓯᕗᓂᐊᒍᑦ, 
ᖃᓄᐃᒻᒪᑦ ᐊᑐᖅᑕᐅᓚᐅᖏᓚᖅ? ᓱᒻᒪᑦ ᐃᑉᐱᒍᓱᓚᐅᖏᓚᑦ ᒪᓕᒐᕐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᐊᒥᓱᙳᕆᐊᖅᓯᒪᔭᕗᑦ ᐃᑲᔪᕈᑏ ᐃᑯᒪᐅᓯᕆᔩᑦ ᑯᐊᐳᕋᐃᓴᖓᓂᒃ 
4-ᒥᓕᐊᓐᓂᒃ ᐊᕐᕌᓂ, ᓱᓖᓛᑦ ᑐᓴᖅᑕᐅᑎᑕᒐᑎᒃ. ᐋᖅᑭᒋᐊᖅᓯᒪᔭᕗᑦ ᑕᐃᒃᑯᐊ ᐊᑮᑦ. ᑕᐃᒫᑦᓴᐃᓐᓇᓕᔪᒍᑦ ᐅᓃ 
ᐊᕐᕌᒍᒥ, ᐊᑭᑦᑐᕆᐊᕆᙱᑦᑐᒍᑦ ᓂᐅᕕᖅᐸᑦᑐᖁᑎᑦᑎᓐᓄᑦ. 
 
ᓂᕈᐊᖅᑎᖁᑎᒪᕗᑦ ᑕᑯᓂᐊᙱᑦᑐᑦ ᐊᑭᑦᑐᕆᐊᖅᑐᓂᒃ ᐊᑭᓕᕆᐊᓕᐅᑎᑕᐅᔪᓂ, ᑕᐃᒪ 
ᑐᓴᖅᑎᑦᓯᒍᑎᒋᒋᐊᑐᙱᓚᕗᑦ ᒫᓐᓇᐅᓂᖓᓂ. ᐃᑯᒪᐅᓯᕆᔩᑦ ᑯᐊᐳᕋᐃᓴᖓ, ᓈᓴᐃᔨᓅᖅᑕᐅᓛᕐᓗᓂ, ᑮᓇᐅᔭᑎᒍᑦ 
ᐃᑲᔪᖅᑕᐅᒋᐊᖃᕐᒪᑦ, ᑕᐃᒫᑕᒡᒐ ᑕᐃᓛᓪᓚᕆᒃ ᐱᓕᕆᐊᕆᓯᒪᕙᕗᑦ, ᐋᖅᑭᑦᓱᕐᓗᒍ ᐃᑯᒪᐅᑎᓄᑦ ᑯᐊᐳᕋᐃᓴ 
ᑕᐃᒪᐃᑦᓴᕆᐊᖃᕐᒪᑦ ᒪᓕᓪᓗᒍ ᓈᓴᐃᔩᑦ ᐅᓂᒃᑳᓕᐊᕆᓯᒪᔭᖏᑦ. 
 
ᑕᐃᒪ, ᐱᓇᓱᐊᕐᓗᒋᒃ ᑕᒪᒃᑮᒃ ᐊᑐᐊᒑᒃ, ᑎᒍᒥᐊᑐᐃᓐᓇᕐᓗᒋᑦ ᐃᑯᒪᐅᑎᓄᑦ ᑯᐊᐳᕋᐃᓴ ᐃᑲᔪᖅᑕᐅᒍᒪᓕᖅᑎᓪᓗᒍ 
ᑐᓴᖅᑕᐅᒋᐊᑐᒐᔭᙱᑦᑐᖅ ᒫᓐᓇ, ᑕᐃᒪ, ᐃᑲᔪᖅᐳᒍᑦ ᐃᑯᒪᐅᓯᕆᔩᑦ ᑯᐊᐳᕋᐃᓴᖓᓂᒃ ᐊᒻᒪᓗ 
ᓂᕆᐅᒍᒥᓇᕋᓗᐊᖅᐳᖅ ᐅᓇ ᒪᓕᒐᓕᐅᕐᕕᒃ ᐊᖏᖅᑎᓪᓗᒍ ᑮᓇᐅᔭᓂᒃ ᐊᑐᖅᑐᑦᓴᓂᒃ ᑕᐃᒫᒃ 
ᑲᔪᓯᒋᐊᕈᓐᓇᓂᐊᕐᒪᑕ ᓯᕗᒧᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᑯᒪᐅᑎᓂᒃ ᓂᐅᕕᖅᐸᑦᑐᑦ ᑕᑯᓂᐊᙱᑦᑐᑦ 
ᐊᑭᑦᑐᕆᐊᖅᑐᓂᒃ ᐅᕙᓂ ᐊᕐᕌᒍᒥ, ᑐᓴᖅᑎᑦᓯᒍᑕᐅᓚᐅᙱᓐᓂᖏᓐᓂ ᐊᑭᓕᐅᕈᑕᐅᓗᐊᕋᔭᖅᑐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᑕᓂᐅᓵᙱᓪᓚᐊᖏᓛᒃ, ᐃᐅᔫᔪᕆᒻᒥᒐᒃᑯ ᒐᕙᒪ ᐃᑲᔪᖅᑐᕈᑎᖃᖅᑎᓪᓗᒍ 
ᑮᓇᐅᔭᓂᒃ ᑯᐊᐳᕋᐃᓴᒧᑦ, ᑕᐃᒫᑦᓴᐃᓐᓇᖅ ᐃᑲᔪᔪᒻᒥᒻᒪᒋᑦ ᐊᕐᕌᓂ. ᑐᑭᓯᔭᒃᖂᕙᖓ, ᐅᑯᐊ 10-ᒥᓕᐊᓐ 
ᐊᓚᒃᑲᓛᕐᒪᑕ ᐃᓄᐃᑦ ᐊᑭᓕᖅᑐᒐᖏᓐᓂ ᐊᑭᐅᑎᑦᓯᓗᑎᒃ, ᐊᒻᒪᓗ ᑕᐃᒪ ᐱᑕᖃᒃᑕᓐᓂᖅᑎᑦᓯᓛᙱᓚᑦ 
ᐊᑭᓕᕆᐊᓕᓐᓂ ᐃᑲᔪᖅᑐᕈᑕᐅᓗᓂ ᒐᕙᒪᒧᑦ ᑕᒪᑐᒥᖓ. ᑕᐃᒪ, ᐊᑦᑐᐃᓂᖓ ᐊᔭᐅᕈᑎᒋᔪᖅ ᐊᑭᒥᒃ 
ᐋᖅᑭᑦᑕᐅᓯᒪᔪᖅ, ᐃᑲᔪᖅᑐᕈᑕᐅᑦᑕᕐᓂᕋᓗᐊᖅᐸᑦ ᐃᓘᓐᓇᖓᓄᑦ ᐃᓘᓐᓇᖓᓅᙱᑐᕐᓘᓐᓃᑦ. 
 
ᒪᓕᒐᕐᒥᒃ ᒪᓕᑦᑐᐊᕆᐊᖃᕐᒪᑦ ᒐᕙᒪᒥᒃ ᑕᐃᒪᐃᓐᓂᐊᕐᓗᓂ, ᐊᒻᒪᓗ ᑕᐃᒫᒃ ᒥᓂᔅᑕᖓ ᑮᓇᐅᔭᓕᕆᔩᑦ ᐅᖃᒧᒻᒪᑦ 
ᒫᑦᓯᒥ, ᑮᓇᐅᔭᓂᒃ ᐊᐅᓚᑦᓯᔩᑦ ᑲᑎᒻᒪᔨᖏᑦ ᐱᓚᐳᖅᓯᒪᔪᑦ ᑖᑦᓱᒥᖓ ᑐᑦᓯᕋᐅᒻᒥᒃ, ᖄᖏᓚᐅᖅᑎᓐᓴᒋᑦ 15 
ᐅᓪᓗᐃᑦ ᒥᓂᔅᑕ ᑎᑎᕋᕐᕕᖃᓚᖓᑐᐊᕐᓂᖅᐸᑦ ᐃᒥᕐᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ, 
ᓇᓗᓇᐃᖅᓯᑐᐃᓐᓇᕿᐊᓕᒥᓂᖅ ᐃᓄᓐᓄᑦ ᑐᓴᖅᑕᐅᒋᐊᑐᙱᒋᐊᖓ ᐊᒻᒪᓗ ᑲᔪᑦᓯᑎᑐᐃᓐᓇᕐᓗ;ᒍ ᐊᑭᓕᐊᖅ. 
ᑕᐃᒪ ᒐᕙᒪᐅᑉ ᒪᓕᒐᖅᑎᒍ ᐱᓕᕆᐊᕆᒋᐊᓕᖏᑦ ᒪᓕᑦᑕᐅᒐᔭᕐᓂᖅᑯᑦ. ᑭᖑᕙᖅᑎᑦᓯᓂᕐᒨᖓᙱᑦᑐᖅ ᐅᕝᕙᓗ 
ᑕᐃᒫᒐᓚᒃ, ᐅᖃᑐᐃᓐᓇᖅᑐᖓ ᒪᓕᐸᖃᑐᐊᕈᑦᑕ ᑕᐃᑲᓂ, ᓱᒐᒦᒃᑯᐊ ᒪᓕᙱᓪᓚᕗᑦ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᓱᓖᓛᒃ, ᐃᖅᑲᐃᑎᒋᐊᒃᑲᓐᓂᑦᖅᐸᒋᑦ ᑖᓐᓇ ᐊᑭᓄᑦ 
ᐃᑲᔪᕈᑕᐅᒋᐊᖓ, ᐊᑐᙱᒑᕐᓗᒍ ᐊᑭᓕᐅᕆᔾᔪᑦ. ᐊᑭᑦᑐᕆᐊᕈᔾᔭᐅᔾᔮᖏᑦᑐᑦ ᐃᓄᐃᑦ. ᑐᑭᓯᓐᓇᑦᓯᐊᓚᐅᕐᓚᖓ, 
ᑕᒪᓐᓇ ᑕᐃᒪᐃᓐᓂᐊᑐᐊᕐᐸᑦ, ᐅᑯᓄᙵᕆᐊᖃᕋᔭᖅᑐᖅ ᐃᒥᕐᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ, ᐊᒻᒪᓗ 
ᑕᐃᒪᐃᑉᐸᓚᖓᑦᓱᓂ, ᑕᐃᒪᐃᒋᐊᖃᕐᒪᑦ ᒪᓕᒐᖅᑎᒍᑦ. ᓇᓪᓕᐊᑐᐃᓐᓇᖅ ᓂᐅᕕᖅᐸᑦᑐᖁᑎᕗᑦ 
ᐊᑭᑦᑐᕆᐊᕈᔾᔭᐅᔾᔮᖏᑦᑐᖅ ᐱᔾᔪᑎᒋᓗᒍ ᑖᓐᓇ ᐃᑲᔪᕈᑎ. ᑕᐃᒪ ᑕᒪᓐᓇ ᐱᓪᓗᒍ ᐊᖏᕆᐊᖃᖅᓯᒪᕙᕗᑦ ᐃᓄᐃᑦ 
ᑕᑯᓂᐊᙱᒻᒪᑕ ᐊᑭᑦᑐᕆᐊᕈᑎᓂᒃ ᐃᑯᒪᐅᑎᒥᓐᓂ. 
 
ᑕᐃᒪ, ᑕᑯᔪᓐᓇᓛᕈᒪᕗᖓ ᑐᓴᖅᑎᑦᓯᓂᕐᓂᒃ ᓯᕗᓂᕆᓂᐊᖅᑕᑎᓐᓂ, ᐅᕙᓂ ᐊᕐᕌᖑᒥᐅᔪᑦᓴᐅᔪᖅ 
ᐊᑭᑦᓴᕆᓗᐊᙳᐊᖅᑕᖏᓐᓄᑦ ᑐᑦᓯᕋᐅᑎᓕᐅᓕᕈᑦᑕ ᑕᐃᒪᐃᑦᓴᕆᐊᖃᕐᒪᑦ ᒪᓕᒐᒃᑯᑦ. ᐅᖃᐅᔾᔭᐅᒋᐊᕈᑎᒋᔪᔭᕗᑦ 
ᑕᒪᓐᓇ ᖃᔪᑦᓯᑎᓚᐅᙱᓂᑦᑎᓐᓂ. ᐅᐱᓐᓇᕋᓂ, ᒪᓕᒋᐊᖃᕋᑦᑕ ᒪᓕᒐᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᐅᑎᑦᓴᖅ 7. ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ 
ᑎᑎᕋᖅᓯᒪᔪᓂᑦ ᐊᐱᖅᑯᑎᓄᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᕋᖅᓯᒪᔪᒧᑦ ᐊᐱᖅᑯᑎᒧᑦ 002 - 2(1): ᓄᓇᕗᒻᒥ ᐃᖅᑲᓇᐃᔭᕐᓂᒃᑯᑦ ᑖᒃᓰᔭᕐᓂᖅ 
 
ᐊᐱᕆᔪᖅ: ᑮᑦ ᐲᑐᓴᓐ ᒪᐃ 12, 2004-ᖑᑎᓪᓗᒍ 
 
ᓕᐅᓇ ᐊᒡᓗᒃᑲᕐᒧᑦ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
 
ᐊᐱᖅᑯᑦ 1: ᑕᒃᑯᓇᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᓂ, ᖃᑦᓯᓂᒃ ᑮᓇᐅᔭᓂᒃ ᐃᓯᖅᐸᓪᓕᐊᔪᖃᖅᓯᒪᕙ ᓄᓇᕗᑦ 

ᒐᕙᒪᒃᑯᖏᓐᓄᑦ ᒪᓕᑦᑕᐅᓪᓗᓂ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖓ, 1993 (ᓄᓇᕗᑦ)? 
 

1999-2000 
2000-2001 
2001-2002 
2002-2003 
2003-2004 

 
ᑭᐅᔾᔪᑦ: 

($000) 
1999-2000  $3,591 
2000-2001  $5,057 
2001-2002  $5,125 
2002-2003  $5,715 
2003-2004  $5,733 

ᐊᐱᖅᑯᑦ 2: ᐊᑐᓂᑦ ᐊᕐᕌᒍᖏᓐᓂ ᑮᓇᐅᔭᓕᕆᓂᕐᒧᑦ, ᖃᑦᓯᕈᔪᐃᑦ ᐊᑭᓕᖅᓱᐃᖃᑕᐅᓯᒪᕙᑦ ᓄᓇᕗᒻᒥ 
ᑲᑎᖅᓱᖅᑕᐅᓯᒪᔪᓄᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᓄᑦ ᒪᓕᑦᑕᐅᓪᓗᓂ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ 
ᐱᖁᔭᕐᔪᐊᖓ, 1993 (ᓄᓇᕗᑦ)? 

 
1999-2000 
2000-2001 
2001-2002 
2002-2003 
2003-2004 

 
ᑭᐅᔾᔪᑦ: ᐅᑯᐊ ᑎᑎᕋᖅᓯᒪᔪᑦ ᓈᓴᖅᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑦᓯᔨᖏᓐᓃᖔᖅᑐᑎᒃ 

ᐅᑎᖅᑐᑦᓴᖏᑎᒍᑦ ᑎᑎᕋᖅᑕᐅᓯᒪᔪᑦ ᑮᓇᐅᔾᔭᑦᓵᖏᓐᓂᒃ ᑖᒃᓰᔭᐃᕕᐅᓯᒪᔪᑦ.  
 

1999-2000   19,584 
2000-2001   21,183 
2001-2002   21,084 
2002-2003   21,089 
2003-2004   22,210 

 
ᐊᐱᖅᑯᑦ 3: ᐊᑭᓕᖅᓱᐃᖃᑕᐅᓚᐅᖅᑐᑦ ᓄᓇᕗᒻᒥ ᑮᓇᐅᔾᔭᑦᓴᔪᓄᑦ ᑖᒃᓰᔭᐃᖃᑕᐅᓪᓗᑎᒃ ᑖᒃᑯᓇᓂ ᐊᕐᕌᒍᖏᓐᓂ, ᖃᑦᓯᑦ 

ᓄᓇᕗᒻᒥᐅᑕᐅᕙᑦ ᒐᕙᒪᑐᖃᒃᑯᑦ ᑮᓇᐅᔾᔭᑦᓵᓂᒃ ᑖᒃᓰᔭᐃᒍᑎᖏᑦ ᒪᓕᑦᑐᒋᑦ ᐊᒻᒪᓗ ᖃᑦᓯᑦ 
ᓄᓇᕗᒻᒥᐅᑕᐅᓚᐅᓐᖏᓚᑦ? 

 
1999-2000 
2000-2001 
2001-2002 
2002-2003 
2003-2004 

 
ᑭᐅᔾᔪᑦ: ᐊᐅᓚᑕᐅᓂᖓᓄᑦ ᑐᕌᖓᓂᖃᓐᖏᑦᑐᖅ ᑮᓇᐅᔾᔭᓵᓂᒃ ᑖᒃᓰᔭᐃᒍᑎ ᐊᒻᒪᓗ ᓄᓇᕗᒻᒥ ᒐᕙᒪᑐᖃᒃᑯᓐᓄᑦ 

ᑮᓇᐅᔾᔭᑦᓵᓂᒃ ᑖᒃᓰᔭᐃᒍᑎ. ᑮᓇᐅᔾᔭᑦᓵᓂᒃ ᑖᒃᓰᔭᕈᑏᑦ ᐊᐅᓚᑕᐅᕙᑦᑐᑦ ᑕᒫᓂ ᑮᓇᐅᔭᓕᕆᔨᒃᑯᓐᓄᑦ 
ᐊᒻᒪᓗ ᓄᓇᕗᒻᒥ ᒐᕙᒪᑐᖃᒃᑯᓐᓄᑦ ᑮᓇᐅᔾᔭᑦᓵᓂᒃ ᑖᒃᓰᔭᕈᑏᑦ ᐊᐅᓚᑕᐅᕙᑦᑐᑦ ᑭᒡᒐᖅᑐᐃᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᑲᓇᑕᒥ ᑮᓇᐅᔾᔭᑦᓵᓂᒃ ᑖᒃᓰᔭᖅᑐᓕᕆᓂᕐᒧᑦ ᑎᒥᖁᑎᖏᓐᓄᑦ ᒪᓕᑦᑐᑎᒃ 
ᐊᖏᖃᑎᒌᒍᑕᐅᓯᒪᔪᒥᒃ ᓄᓇᕗᒻᒥ-ᑲᓇᑕᒥ ᑖᒃᓰᔭᖅᑕᐅᔪᓂᒃ ᓄᐊᑦᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᓂᒃ 
ᒐᕙᒪᑐᖃᒃᑯᑦ ᑮᓇᐅᔭᓕᕆᔨᕐᔪᐊᒃᑯᖏᑎᒍᑦ. 

 
ᐊᔾᔨᒌᓐᖏᓐᓂᖏᓐᓂᒃ ᓇᓗᓇᐃᖅᓯᕕᑦᓴᐅᓐᖏᑦᑐᖅ ᐃᖅᑲᓇᐃᔭᖅᑎᓂᒃ ᐊᑭᓕᖅᓱᐃᔪᓂᒃ 
ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖓᑎᒍᑦ, 1993 (ᓄᓇᕗᑦ) ᐃᖅᑲᓇᐃᔭᖅᑎᓄᑦ 
ᖃᐅᔨᓴᖅᑕᐅᕙᑦᑐᓄᑦ ᓄᓇᕗᒻᒥ ᒐᕙᒪᑐᖃᒃᑯᓐᓄᑦ ᑮᓇᐅᔾᔭᑦᓵᖏᓐᓂᒃ ᑖᒃᓰᔭᐃᕙᑦᑐᓄᑦ 
ᓄᓇᕗᒻᒥᐅᖑᒻᒪᖔᑕ ᓇᓗᓇᐃᖅᑕᐅᒍᓐᓇᕐᒪᖔᑕ. 

 
ᐊᐱᖅᑯᑦ 4: ᓄᓇᕗᒻᒥᐅᑦ ᐊᑭᓕᖅᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᑲᑎᒪᔨᖏᓐᓂᒃ ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓂᒃ 

ᐊᒻᒪᓗ/ᐅᕝᕙᓗ ᑯᐊᐳᕇᓴᖁᑎᖏᓐᓂᒃ ᐊᖏᖃᑎᒌᒍᑎᑎᒍᑦ ᐅᕝᕙᓗ ᖃᐅᔨᒪᔨᑕᐅᓂᕐᒧᑦ 
ᐃᖅᑲᓇᐃᔭᖅᑎᑕᐅᔪᑦ ᐊᑭᓕᖅᓱᐃᖃᑕᐅᒋᐊᖃᖅᑲᑦ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ 
ᐱᖁᔭᕐᔪᐊᖓᑎᒍᑦ, 1993 (ᓄᓇᕗᑦ)? 

ᑭᐅᔾᔪᑦ: ᐄ, ᓄᓇᕗᒻᒥᐅᑦ ᐃᖅᑲᓇᐃᔭᖅᑎᐅᑉᐸᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᑲᑎᒪᔨᖏᓐᓄᑦ ᐊᒻᒪᓗ/ᐅᕝᕙᓗ 
ᑎᒥᖁᑎᖏᓐᓄᑦ ᐊᒻᒪᓗ/ᐅᕝᕙᓗ ᑯᐊᐳᕇᓴᖁᑎᖏᓐᓄᑦ, ᐊᑭᓕᖅᓱᐃᖃᑕᐅᒋᐊᓖᑦ ᑮᓇᐅᔾᔭᑦᓴᓂᕐᒧᑦ 
ᑖᒃᓰᔭᕈᑎᓂᒃ. ᓇᒻᒥᓂᖃᖅᑎᐅᔪᑦ ᐃᖅᑲᓇᐃᔭᖅᑎᑕᐅᔪᑦ ᐊᖏᖃᑎᒌᒍᑎᑎᒍᑦ ᐅᕝᕙᓗ ᖃᐅᔨᒪᔨᑕᐅᓂᕐᒧᑦ 
ᓄᓇᕗᑦ ᒐᕙᒪᒃᑯᖏᓐᓄᑦ, ᑲᑎᒪᔨᖏᓐᓄᑦ ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓄᑦ ᐊᒻᒪᓗ/ᐅᕝᕙᓗ 
ᑯᐊᐳᕇᓴᖁᑎᖏᓐᓄᑦ ᐊᑭᓕᖅᓱᐃᒋᐊᑐᓐᖏᑦᑐᑦ ᑮᓇᐅᔾᔭᑦᓴᓂᕐᒧᑦ ᑖᒃᓰᔭᕈᑎᓂᒃ. 

 
ᐊᐱᖅᑯᑦ 5: ᓄᓇᕗᒻᒥᐅᑕᐅᓐᖏᑦᑐᑦ ᐊᑭᓕᖅᓱᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᑲᑎᒪᔨᖏᓐᓄᑦ ᐊᒻᒪᓗ/ᐅᕝᕙᓗ 

ᑎᒥᖁᑎᖏᓐᓄᑦ ᐊᒻᒪᓗ/ᐅᕝᕙᓗ ᑯᐊᐳᕇᓴᖁᑎᖏᓐᓄᑦ ᐊᖏᖃᑎᒌᒍᑎᑎᒍᑦ ᐅᕝᕙᓗ ᖃᐅᔨᒪᔨᑕᐅᓂᕐᒧᑦ 
ᐊᑭᓕᖅᓱᐃᒋᐊᖃᖅᑲᑦ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖓᑎᒍᑦ, 1993 (ᓄᓇᕗᑦ)? 

 
ᑭᐅᔾᔪᑦ: ᐄ, ᓄᓇᕗᒻᒥᐅᑕᐅᓐᖏᑦᑐᑦ ᐃᖅᑲᓇᐃᔭᖅᑎᐅᑉᐸᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᑲᑎᒪᔨᖏᓐᓄᑦ 

ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓄᑦ ᐊᒻᒪᓗ/ᐅᕝᕙᓗ ᑯᐊᐳᕇᓴᖁᑎᖏᓐᓄᑦ ᐊᑭᓕᖅᓱᐃᖃᑕᐅᒋᐊᓖᑦ 
ᑮᓇᐅᔾᔭᑦᓴᓂᕐᒧᑦ ᑖᒃᓰᔭᕈᑎᓄᑦ. ᓇᒻᒥᓂᖃᖅᑎᐅᔪᑦ  ᐃᖅᑲᓇᐃᔭᖅᑎᑕᐅᔪᑦ ᐊᖏᖃᑎᒌᒍᑎᑎᒍᑦ ᐅᕝᕙᓗ 
ᖃᐅᔨᒪᔨᑕᐅᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᑲᑎᒪᔨᖏᓐᓄᑦ ᐊᒻᒪᓗ/ᐅᕝᕙᓗ ᑎᒥᖁᑎᖏᓐᓄᑦ 
ᐊᒻᒪᓗ/ᐅᕝᕙᓗ ᑯᐊᐳᕇᓴᖁᑎᖏᓐᓄᑦ ᐊᑭᓕᖅᓱᐃᒋᐊᑐᓐᖏᑦᑐᑦ ᑮᓇᐅᔾᔭᑦᓴᓂᕐᒧᑦ ᑖᒃᓰᔭᕈᑎᓂᒃ. 

 
ᐊᐱᖅᑯᑦ 6: ᓄᓇᕗᑦ ᒐᕙᒪᒃᑯᖏᑕ 1 ᐳᓴᓐᑎᒥᒃ ᑮᓇᐅᔾᔭᑦᓵᕆᔭᐅᔪᓂᒃ ᑖᒃᓰᔭᐃᑎᑦᓯᒍᑎᖓ ᐅᑎᖅᑎᑕᐅᓲᖑᕙ 

ᐃᖅᑲᓇᐃᔭᖅᑎᓄᑦ ᓄᖅᑲᕈᓯᐊᖅᑖᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓄᖅᑲᓚᐅᖅᑎᓪᓗᒋᑦ 
ᐃᖅᑲᓇᐃᔭᕐᓂᕐᒥᓂᒃ ᒐᕙᒪᒃᑯᓐᓂ? 

 
ᑭᐅᔾᔪᑦ: ᑮᓇᐅᔾᔭᑦᓵᖏᓐᓂᒃ ᑖᒃᓰᔭᐃᒍᑎ ᐅᑎᖅᑎᑕᐅᓲᖅ ᐊᑭᓕᖅᓱᖅᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ. 

ᐊᑭᓕᖅᑕᐅᒐᔭᖅᑐᑦ ᐃᓘᓐᓇᖏᓐᓂᒃ ᐊᑭᓕᖅᓱᖅᓯᒪᔭᖏᓐᓂᒃ ᐃᑲᔫᓯᐊᖅᑖᕋᑦᓴᓄᑦ ᐊᒻᒪᓗ 
ᑮᓇᐅᔾᔭᑦᓵᖏᓐᓄᑦ ᐱᔭᐅᓯᒪᔪᓂᒃ ᒪᓕᑦᑐᒋᑦ ᐃᓚᒍᑕᖓᓃᑦᑐᑦ 5(1) ᐅᕝᕙᓘᓐᓃᑦ 6-ᒥ 7-ᒥᓗ 
ᑮᓇᐅᔾᔭᑦᓵᓂᒃ ᑖᒃᓰᔭᕈᑏᑦ ᐱᖁᔭᕐᔪᐊᖓᓂ (ᑲᓇᑕᒥ), ᐃᓚᒋᓕᐅᔾᔭᐅᖃᑦᑕᕆᐊᓖᑦ 
ᑮᓇᐅᔾᔭᑦᓵᕆᓯᒪᔭᖏᓐᓂᒃ ᐃᖅᑲᓇᐃᔭᖅᑎᐅᑉ ᐱᔾᔪᑎᒋᓪᓗᒍ ᑖᓐᓇ ᐱᖁᔭᕐᔪᐊᖅ. 

 
ᐃᓘᓐᓇᑎᒃ ᐊᑭᓕᖅᑕᐅᒍᑎᐅᔪᑦ ᓄᖅᑲᕈᓯᐊᕐᓂᕐᒧᑦ ᑖᒃᓰᔭᖅᑕᐅᕕᐅᔪᓐᓇᖅᑐᑦ ᒪᓕᑦᑐᒍ ᑮᓇᐅᔾᔭᑦᓵᓂᒃ 
ᑖᒃᓰᔭᕈᑏᑦ ᐱᖁᔭᕐᔪᐊᖓᓂᒃ (ᑲᓇᑕᒥ) ᐃᓚᒍᑕᖓᓂ 5(1) ᐅᕝᕙᓗ 6-ᒥ, ᓇᓪᓕᐊᑐᐃᓐᓇᖅ 
ᑐᕌᖓᓂᖃᖅᑐᖅ ᒪᓕᑦᑐᒍ. 

 
ᐊᐱᖅᑯᑦ 7: ᖃᑦᓯᕌᓲᖑᕙ ᐊᕐᕌᒍᑕᒫᑦ ᐊᑭᖃᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᐅᓚᑕᐅᓂᖓᓄᑦ ᓄᓇᕗᒻᒥ 

ᑮᓇᐅᔾᔭᑦᓵᕆᔭᐅᔪᓂᒃ ᑖᒃᓰᔭᐃᑎᑦᓯᓂᖅ? 
 
ᑭᐅᔾᔪᑦ: ᑮᓇᐅᔾᔭᑦᓵᓂᒃ ᑖᒃᓰᔭᐃᓂᖅ ᐊᐅᓚᑕᐅᕙᑦᑐᖅ ᑮᓇᐅᔭᓕᕆᔨᒃᑯᑦ ᑖᒃᓰᔭᐃᓂᕐᒧᑦ ᐊᒻᒪᓗ 

ᐅᓗᕆᐊᓇᑐᐃᓐᓇᕆᐊᓕᓐᓂᒃ ᐊᐅᓚᑦᓯᔨᒃᑯᖏᓐᓂ. ᑮᓇᐅᔭᐃᑦ ᐊᑐᖅᑐᑦᓴᖏᑦ ᑖᒃᑯᓄᖓ ᐱᓕᕆᔨᓄᑦ 
$1,076,000 ᐊᕐᕌᒍᖓᓄᑦ 2004/05. ᓂᕆᐅᒋᔭᖅ 15 ᐳᓴᑎᒥᒃ 18 ᐳᓴᓐᑎᒧᑦ ᐱᓕᕆᕕᖓᑕ 
ᑮᓇᐅᔭᖅᑐᕈᑎᑦᓴᖏᑦ ᐊᐅᓚᑦᓯᔾᔪᑕᐅᓂᐊᕐᓂᖏᓐᓂᒃ ᑮᓇᐅᔾᔭᑦᓵᕆᔭᐅᔪᓂᒃ ᑖᒃᓰᔭᐃᔪᓕᕆᓂᕐᒧᑦ. 

 
ᐊᐱᖅᑯᑦ 8: ᖃᓄᑎᒋ ᐊᑭᖃᖃᑦᑕᖅᑲᑦ ᐊᕐᕌᒍᑕᒫᑦ ᕿᑎᐊᓃᑦᑐᑎᒍᑦ ᓇᒻᒥᓂᖃᖅᑎᐅᔪᓄᑦ ᐃᖅᑲᓇᐃᔭᖅᑎᑦᓯᔨᓄᑦ 

ᒪᓕᒋᐊᖃᖅᑎᓪᓗᒋᑦ ᐃᓗᓕᖏᓐᓂᒃ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖏᓐᓂᒃ, 1993 
(ᓄᓇᕗᑦ)? 

ᑭᐅᔾᔪᑦ: ᒪᓕᑦᑕᐅᒋᐊᓕᑦᑕᖃᓐᖏᑦᑐᖅ ᐊᑭᓕᖅᑐᖅᑕᐅᔾᔪᑎᓄᑦ ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖓᓂ, 1993 (ᓄᓇᕗᑦ) 
ᐃᖅᑲᓇᐃᔭᖅᑎᑦᓯᔩᑦ ᐅᓂᒃᑳᕈᑎᖃᕆᐊᖃᕐᓂᖏᓐᓂᒃ ᐊᑭᖏᓐᓂᒃ ᒪᓕᒋᐊᖃᕐᓂᖏᓐᓄᑦ ᐱᖁᔭᕐᔪᐊᒥᒃ. 
ᑐᓴᕈᑏᑦ ᐃᖅᑲᓇᐃᔭᖅᑎᑦᓯᔨᓂᒃ ᐱᔭᐅᖃᑦᑕᕆᐊᓖᑦ ᐅᓂᒃᑳᕆᐊᕈᑕᐅᒋᐊᖃᕐᓂᖏᓐᓄᑦ ᐱᖁᔭᕐᔪᐊᑎᒍᑦ 
ᓄᐊᑕᐅᕙᑦᑐᑦ ᑮᓇᐅᔾᔭᑦᓵᓂᒃ ᐱᓕᕆᔾᔪᓯᖏᒍᑦ. ᐊᒻᒪᓗ, ᐱᖁᔭᕐᔪᐊᑎᒍᑦ ᐊᔾᔨᒌᓐᖏᑦᑐᓂᒃ 
ᐅᓂᒃᑳᕆᐊᕈᑎᖃᕆᐊᓖᑦ ᐃᖅᑲᓇᐃᔭᖅᑎᑦᓯᔩᑦ ᑐᕌᖓᓪᓗᑎᒃ ᐊᖏᓂᖏᓐᓄᑦ ᑮᓇᐅᔾᔭᑦᓴᔪᖁᑎᖏᑕ. 
ᖃᑦᓰᓐᓇᕐᓂᒃ ᐃᖅᑲᓇᐃᔭᖅᑎᓖᑦ, ᐅᓂᒃᑳᕆᐊᕈᑎᖃᐃᓐᓇᕆᐊᑐᓐᖏᓂᖅᓴᐃᑦ ᐊᖏᓂᖅᓴᓂᒃ 
ᐃᖅᑲᓇᐃᔭᖅᑎᑦᓯᔨᓂᒃ. 

 
ᐊᐱᖅᑯᑦ 9: ᖃᖓᒃᑯᑦ ᓄᓇᕗᒻᒥᐅᑦ ᐅᑎᖅᑎᑦᓯᕕᐅᒍᓐᓇᖅᑲᑦ ᑖᒃᓰᔭᐃᒍᑎᒥᓂᕐᒥᓂᒃ ᐊᑭᓕᖅᑐᖅᑕᐅᔾᔪᑎᓄᑦ 

ᑖᒃᓰᔭᐃᓂᕐᒧᑦ ᐱᖁᔭᕐᔪᐊᖓᑎᒍᑦ, 1993 (ᓄᓇᕗᑦ)? 
 
ᑭᐅᔾᔪᑦ: ᐃᖅᑲᓇᐃᔭᖅᑎᑦᓯᔨ ᐅᕝᕙᓗ ᐃᖅᑲᓇᐃᔭᖅᑎ ᑐᑦᓯᕋᐅᑎᓕᐅᕈᓐᓇᖅᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐅᑎᖅᑎᑦᓯᕕᐅᒍᒪᓗᓂ ᐊᑭᓖᓗᐊᖅᑐᒥᓂᐅᑉᐸᑦ ᑖᒃᓰᔭᐃᓂᒃᑯᑦ. 
 
ᑭᐅᔾᔪᑎᒃ ᑎᑎᕋᖅᓯᒪᔪᒧᑦ ᐊᐱᖅᑯᑎᒧᑦ 007 - 2(1): ᓄᓇᕗᒻᒥ ᐃᖅᑲᓇᐃᔭᕐᓂᒃᑯᑦ ᑖᒃᓰᔭᕐᓂᖅ 
 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᐅᖃᐅᑎᒋᐊᕈᒪᔭᒃᑲ ᐃᓚᒋᔭᐅᔪᑦ ᐃᓕᓯᒐᒪ ᐅᑎᖅᑐᑦ ᑎᑎᕋᖅᓯᒪᔪᓂ ᐊᐱᖅᑯᑏᑦ 
002-2(1), ᐊᒻᒪ ᑎᑎᕋᖅᓯᒪᔪ ᐊᐱᖅᑯᑎ 007-2(1) ᐱᔪᒪᔭᖓᒍ ᒥᓂᔅᑕ ᑮᓇᐅᔭᓕᕆᓂᕐᒧ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᖅᑐᑦ ᑎᑎᕋᖅᓯᒪᔪᓂ ᐊᐱᖅᑯᑏ. ᐃᓚᖓ 9. ᑭᐅᔪᑏ ᒪᑐᐃᕐᓂᖓᓄ. ᐃᓚᖓ 10. 
ᐊᑎᓕᐅᖅᓯᒪᔪᑦ. ᐃᓚᖓ 11ᐅᓂᒃᑳᓕᐊᑦ ᑲᑎᒪᔨᕋᓛᓂ. ᐃᓚᖓ 12 ᐅᓂᒃᑳᓕᐊᑦ ᑲᑎᒪᔨᕋᓛᓂ ᕿᒥᕈᔩᑦ 
ᒪᓕᒐᕐᓂ. ᐃᓚᖓ 13. ᐃᓕᔭᐅᓂᖏ ᐸᐃᑉᐹᑦ. 
 

ᑲᑎᒪᔾᔪᑎᒃᓴᖅ 13: ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 028 - 2(1): ᐅᓂᒃᑳᓕᐊᖏ ᓱᓕᓂᖓᓄ ᑲᒥᓴᓇ, 2003-04 
 
ᒪᓕᑦᑐᒍ ᐃᓚᖓ 57 ᓱᓕᓂᕐᒧᑦ ᒪᓕᒐᖅ, ᐃᓕᔪᒪᔭᕋ ᓱᓕᓂᕐᒧ ᑲᒥᓴᓇᐅᑉ ᐅᓂᒃᑳᓕᐊᖓ ᐊᕐᕌᒍᒧ ᓄᖑᓐᓂᓕᒻᒧ 
ᒫᑦᓯ 31, 2004. 
 
ᐃᓚᖓ 13. ᐃᓕᔭᐅᓂᖏᑦ ᐸᐃᐹᑦ. ᐃᓚᖓ 14. ᖃᐅᔨᒃᑲᐃᔪᑏᑦ ᐱᖁᔨᕗᖔᕈᑎᓂ. ᐃᓚᖓ 14. ᐃᓚᖓ 15. 
ᖃᐅᔨᒃᑲᐃᔪᑏᑦ ᐱᖁᔨᕗᖔᕈᑎᓂ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᑦ. ᐊᖓᔪᖅᑳ ᐲᑕ ᕿᓚᕝᕙᖅ. 

ᑲᑎᒪᔾᔪᑎᒃᓴᖅ 15 ᖃᐅᔨᒃᑲᐃᔪᑏᑦ ᐱᖁᔨᕗᖔᕈᑎᓂ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᒪᓕᒐᖅ 

 
ᒪᓕᒐᒃᓴᖅ 5 - ᒪᓕᒐᐅᔪᖅ ᐋᖅᑭᒋᐊᖅᑕᐅᓂᖓ ᑮᓇᐅᔭᑦ ᐅᑎᖅᑕᖅᑐᑦ ᒪᓕᒐᕐᒧᑦ - ᖃᐅᔨᒃᑲᐃᔪᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᓇᓗᓇᐃᖅᓯᕗᖓ ᔫᓂ 3, 2004ᒥ, ᓅᓐᓂᐊᕐᓗᒍ 
ᒪᓕᒐᐅᔪᖅ, ᒪᓕᒐᐅᔪᖅ ᐋᖅᒋᐊᖅᑕᐅᓂᖓ ᐅᑎᖅᑕᖅᑐᓄ ᑮᓇᐅᔭᐃ ᒪᓕᒐᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᓗᓂ. 
ᐅᖃᑏ, ᓈᒻᒪᑎᓪᓗᒍ, ᐊᖏᖅᑕᐅᖁᓂᐊᖅᑕᕋ ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᓗᓇᐃᖅᓯᔾᔪᑏᑦ ᐱᖁᔨᕗᖔᕈᑎᖏ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᑦ ᒪᓕᒐᐃ. ᐃᓚᖓ 16. 
ᐱᖁᔨᕗᖔᕈᑦ. ᐃᓚᖓ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᒪᓕᒐᐃᑦ. ᐊᖓᔪᖅᑳ ᐲᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᕐᐹᒥ ᐅᖃᓕᒫᖅᑕᐃᑦ ᒪᓕᒐᐃᑦ 
 
ᒪᓕᒐᒃᓴᖅ 5 - ᒪᓕᒐᐅᔪᖅ ᐋᖅᑭᒋᐊᖅᑕᐅᓂᖓᓄ ᐅᑎᖅᑕᖅᑐᑦ ᑮᓇᐅᔭᐃᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᖏᖅᑕᐅᖁᓂᐊᖅᐸᕋ ᑕᕙᓂ ᒪᓕᒐᓕᐅᕐᕕᐅᔪᒥ 
ᐲᖅᑕᐅᓗᓂ ᐅᓪᓘᓐᓂ ᒪᕐᕉᓂ ᖃᐅᔨᒃᑲᐃᓯᒪᒋᐊᓕ ᓯᕗᓕᖅᐹᒥ ᐅᖃᓕᒫᕐᓂᕐᒥ ᒪᓕᒐᕐᒥ 5, ᒪᓕᒐᐅᔪᖅ 
ᐋᖅᑭᒋᐊᖅᑕᐅᓂᖓᓄ ᐅᑎᖅᑕᖅᑐᑦ ᑮᓇᐅᔭᐃᑦ ᒪᓕᒐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᖏᖅᑕᐅᑯᔨᔪᖅ ᐲᖅᑕᐅᓗᓂ ᐅᓪᓘᓐᓂ ᒪᕐᕉᓂ ᖃᐅᔨᒃᑲᐃᓯᒪᒋᐊᓕ ᓯᕗᓕᖅᐹᒥ 
ᐅᖃᓕᒫᕐᓂᕐᒥ ᐅᓪᓗᒥ. ᐋᒡᒑᖅᑐᖃᖅᑳ. ᒪᒥᐊᓇᖅ. ᐃᒡᒑᒃᑲ, ᑕᒻᒪᕋᑖᕋᒪ, ᐅᖃᕋᑖᕋᒪ ᒪᓕᒐᔅᓴᖅ 2 ᒪᓕᒐᔅᓴᖅ 5-
ᖑᒋᐊᖃᖅᑎᓪᓗᒍ. ᒪᒥᐊᓇᖅ. ᐃᒡᒑᒃᑲ ᐊᒥᐊᕋᑖᕐᒪᑎᒃ. 
 
ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᓚᖅ. ᑲᔪᓯᕗᖅ. ᐄ, ᑲᔪᓯᔪᓐᓇᖅᑐᐳᑎᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑭᖑᕝᕖᓪᓗᓂ 
ᐊᖓᔪᖅᑳᖅ ᓇᑦᑎᓕᒻᒧᑦ ᒪᓕᒐᔅᓴᖅ 5, ᒪᓕᒐᖅ ᐊᓯᔾᔩᓂᕐᒧᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒨᓴᓕᐅᖅᑐᖃᕐᒪᑦ. ᐊᖏᙱᑦᑐᑦ. ᑲᔪᓯᕗᖅ. ᒪᓕᒐᔅᓴᖅ 5 ᐅᖃᓕᒫᖅᑕᐅᓯᒪᓕᖅᐳᖅ 
ᓯᕗᓪᓕᖅᐹᖓᓂᑦ. ᓯᕗᓪᓕᖅᐹᖓᓂᑦ ᐅᖃᓕᒫᕐᓃᑦ ᒪᓕᒐᔅᓴᓂᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᕐᓂᖅ 
ᒪᓕᒐᔅᓴᕐᓂᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᕗᖓ ᐊᖏᕈᑕᐅᖁᓪᓗᒍ 
ᒪᓕᒐᓕᐅᕐᕕᒻᒥᑦ ᐊᓯᔾᔨᖅᑕᐅᖁᓪᓗᒍ ᐊᑕᐅᓯᕐᒥᑦ ᐅᓪᓗᕐᒥᑦ ᐱᕕᔅᓴᖃᖅᑎᑕᐅᒋᐊᖃᕐᓂᖅ ᑭᖑᓪᓕᕐᒥᑦ 
ᐅᖃᓕᒫᖅᑕᐅᓂᐊᖅᑐᓄᑦ ᒪᓕᒐᔅᓴᕐᒧᑦ 5 ᒪᓕᖓᖅ ᐊᓯᔾᔩᓂᕐᒧᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᐱᕆᕗᖅ ᐊᖏᕈᑕᐅᔪᒪᓪᓗᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐊᓯᔾᔨᖅᑕᐅᖁᓪᓗᒍ 
ᐊᑕᐅᓯᕐᒥᑦ ᐅᓪᓗᕐᒥᑦ ᐱᕕᔅᓴᖃᖅᑎᑕᐅᒋᐊᖃᕐᓂᖅ ᐅᖃᓕᒫᖅᑕᐅᓂᐊᕐᓂᖓᓄᑦ ᑭᖑᓪᓕᖓᓂᑦ ᒪᓕᒐᔅᓴᖅ 5, 
ᒪᓕᒐᖅ ᐊᓯᔾᔩᓂᕐᒧᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ. ᐋᒡᒑᖅᑐᖃᖅᐹ? 
 
ᑕᒪᑐᒧᖓ ᐊᐱᖅᑯᑕᐅᔪᒧᑦ ᐊᖏᕈᑕᐅᔪᒪᓪᓗᓂ, ᐋᒡᒑᖅᑐᖃᖅᐸᑦ ᒪᕐᕉᓐᓂᒃ ᑲᔪᓯᔪᓐᓇᙱᓚᒍᑦ ᑭᖑᓪᓕᕐᒥᑦ 
ᐅᖃᓕᒫᕐᓂᕐᒧᑦ. ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 18: ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

759

 
ᒪᓕᒐᔅᓴᖅ 5 - ᒪᓕᒐᖅ ᐊᓯᔾᔩᓂᕐᒧᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ - ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᒃᑲ ᑲᑎᒪᔩᑦ. ᐊᖓᔪᖅᑳᖅ 
ᑲᖏᖅᖠᓂᕐᒥᑦ ᓂᒋᐊᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ ᐱᒋᐊᖅᑎᑦᑎᕗᖓ ᒪᓕᒐᔅᓴᖅ 5, ᒪᓕᒐᖅ ᐊᓯᔾᔩᓂᕐᒧᑦ 
ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᑭᖑᓪᓕᖓᓂᑦ, ᐊᖏᓪᓕᒋᐊᖅᑕᐅᖁᓪᓗᒋ5 ᑮᓇᐅᔭᐃᑦ 
$110,000,000-ᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᖃᖅᐳᖅ. ᐊᖏᖅᑐᓕᒫᑦ. ᒨᓴᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᑲᐃᓐᓇᕈᒪᒐᒃᑯ ᐱᔾᔪᑎᖓ ᒪᓕᒐᔅᓴᐅᑉ. ᒫᓐᓇᐅᔪᖅ ᐅᑎᖅᑕᖅᑐᑦ 
ᑮᓇᐅᔭᐃᑦ $75-ᒥᓕᐊᖑᒻᒪᑕ. ᑕᒪᓐᓇ ᐊᑐᖅᑕᐅᒐᔭᖅᑐᓂ ᐅᖅᓱᐊᓗᒻᒧᑦ ᐃᓗᐃᒃᑲᕐᒧᑦ. $75-ᒥᓕᐊᖑᒻᒪᑕ ᑕᕝᕙᖤ 
ᐊᖏᓪᓕᒋᐊᓚᐳᖅᑐᓂᓗ $50%ᒥᓕᐊᓂᒃ, ᓄᑦᑎᖅᑕᐅᒻᒪᑦ ᓄᓇᕗᒻᒧᑦ. 
 
ᓄᑦᑎᖅᑕᐅᓚᐅᖅᑎᓪᓗᒍ $35-ᒥᓕᐊᖃᓕᕋᑦᑕ ᐊᑐᖅᑕᐅᓂᐊᖅᑐᓂᒃ ᓂᐅᕕᕐᓂᕐᒧᑦ ᐃᓗᐃᒃᑲᕐᒥᑦ ᐅᖅᓱᐊᓗᒻᒥᑦ 
ᐊᖏᓪᓕᒋᐊᖅᑕᐅᓚᐅᖅᑐᒧᑦ ᒐᕙᒪᒃᑯᓐᓄᓂᑦ. ᐊᕐᕌᓂ ᐊᑐᓚᐅᕐᒪᑕ $85-ᒥᓕᐊᓂᒃ ᓂᐅᕕᕐᓂᕐᒧᑦ ᐅᖅᓱᐊᓗᒻᒥᑦ 
ᐊᒥᒐᖅᑐᑎᓪᓗ $400-ᑕᐅᓴᓂᒃ. 
 
ᓄᑖᒧᑦ ᑯᐊᐳᕋᐃᓴᒧᑦ, ᑖᒃᑯᐊ ᑮᓇᐅᔭᐃᑦ ᐊᑐᖅᑐᐊᖅᑕᐅᓂᐊᕐᒪᑕ ᑯᐊᐳᕋᐃᓴᒧᑦ ᐊᒻᒪᓗ ᑐᒃᓯᕋᓕᕋᑦᑕ $110-
ᒥᓕᐊᓂᒃ ᑭᓯᐊᓂ ᐊᑭᑦᑐᕆᐊᕐᓂᖅᐸᑕ ᐅᑎᖅᑎᑦᑎᒍᓐᓇᕐᓂᐊᖅᐳᒍᑦ ᑮᓇᐅᔭᓂᑦ ᑖᒃᑯᓄᖓ, ᐊᒻᒪᓗ ᐅᖃᖅᑏ, 
ᑖᒃᑯᐊ $110-ᒥᓕᐊᓐ ᐊᒥᓲᓗᐊᕐᒪᑕ ᐊᒻᒪᓗ ᖃᒪᒋᔭᐅᖁᓇᔭᖅᑕᒃᑲ ᐃᓪᓗᐃᑦ ᐆᒻᒪᖅᑯᑎᖏᓐᓄᑦ ᐊᑭᓂᒃ ᑭᒥᕐᕈᔩᑦ 
ᑲᑎᒻᒪᔨᖏᓐᓄᑦ ᐊᒥᓱᙳᕆᐊᖅᑕᐅᖏᓐᓂᖏᓐᓂ. ᒐᕙᒪ ᐅᖃᕐᒪᑦ ᖃᐅᔨᒪᙱᓐᓂᕋᖅᓱᑎᒃ 
ᐊᑭᑦᑐᕆᐊᖅᑐᖃᑦᑕᓛᕐᒪᖔᖅ ᐊᑭᑦᑐᕆᐊᖅᑐᖃᓛᙱᒻᒪᖔᕐᓘᓐᓃᑦ ᐊᒻᒪᓗ ᑕᒪᓐᓇ ᐃᓱᒫᓗᒋᒐᒃᑯ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑦᓯᒍᒻᒧᑦ. ᐱᒋᐊᖅᑎᑦᓯᒍᒻᒧᑦ. ᐅᖃᐅᓯᑦᓴᑕᐃᕈᑦᑐᖅ. ᓂᕈᐊᖅᑐᑦ. 
ᐊᑭᕋᖅᑐᖅᑐᑦ. ᐱᒋᐊᖅᑎᑦᓯᒍᒻᒧᑦ. ᐱᒋᐊᖅᑎᑦᓯᒍᑦ ᑲᔪᓯᔪᖅ. ᑰᓕ. 
 

ᐃᓂᖅᑎᕆᓂᖅ 
 
ᑰᓕ (ᑐᓵᔨᒃᑯᑦ): ᐃᓂᖅᑎᕆᒍᑎᒐ, ᐅᖃᖅᑏ, ᓱᓕᔪᖅᓴᕋᒪ ᑕᐃᒃᑯᐊ ᓂᕈᐊᙱᑐᑦᑕᐅᖅ 
ᓈᓴᖅᑕᐅᖃᑦᑕᕆᐊᖃᕐᒥᒋᖃᖏᑦ. 

ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ. 9 ᐊᖏᙱᑦᑐᑦ, ᐊᑭᕋᖅᑐᖅᑐᑦ, ᓂᕈᐊᙱᑦᑐᑦ, 1 ᓂᕈᐊᙱᑦᑐᖅ. 

ᒪᓕᒐᑦᓴᖅ 5 ᐅᖃᓕᒫᖅᑕᐅᕗᖅ ᐊᐃᑉᐸᖓᓂ ᐊᒻᒪᓗ ᑐᓂᔭᐅᓂᐊᓕᖅᓱᓂ ᑲᑎᒻᒪᔨᕋᓛᓄᑦ. ᑲᑎᒻᒪᐅᑎᑦᓴᖅ 19. 
ᐃᓱᒪᒋᔭᖏᑦ ᑲᑎᒻᒪᔨᕋᓛᑦ ᒪᓕᒐᑦᓴᓄᑦ ᐊᓯᖏᓐᓄᓪᓗ. ᓇᑦᓯᖅ ᐃᑦᓯᕙᐅᑕᐅᓚᖓᔪᖅ. 
ᓂᕆᓐᓇᖅᓯᐅᑲᐃᓐᓇᒪᖓᔪᒍᑦ ᐅᓪᓗᕈᒻᒥᑕᕐᓂᒃ. ᒪᒥᐊᓇᖅ, ᐊᓪᓚᖅᑎᕆᐊᖃᕋᒃᑭᒃ ᐃᔭᐅᑏᒃᑲ. ᒪᓕᒐᑦᓴᖅ 2. 
ᐊᖏᖅᑕᐅᓯᒪᔪᓄᑦ ᑮᓇᐅᔭᓄᑦ ᒪᓕᒐᖅ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ, ᒪᓕᓪᓗᒋᑦ 
ᐱᔪᓐᓇᕐᓂᑖᖅᑕᐅᒍᑎᒋᓯᒪᔭᒃᑲ ᐱᒋᐊᖅᑎᑦᓯᒍᑎᒃᑯᑦ 2(1), ᑲᑎᒻᒪᔨᕋᓛᑦ ᑲᑎᒻᒪᐃᓐᓇᓂᐊᖅᑐᑦ 
ᓄᖅᑲᕐᓂᕋᙱᓐᓂᓕᒫᒥᓐᓂ. 

ᑲᑎᒪᔨᕋᓛᕆᐊᓚᐅᙱᓂᑦᑎᓐᐹᑦᑕᑐᖅᑐᑦ ᓄᖅᑲᖓᑲᐃᓐᓇᓂᐊᖅᑐᒍᑦ ᐃᑲᕐᕋᒥᒃ ᓇᑉᐸᖓᓂᓪᓗ ᐅᑎᕐᓗᑕ 1:30-ᒥ. 
ᐊᓇᐅᑖᓗᓕᔭᖅᑎ. 
 
>>ᒪᓕᒐᓕᐅᖅᑏᑦ ᓄᖅᑲᖅᑐᑦ 11:50 ᐅᓪᓛᓴᒃᑯᑦ ᐱᒋᐊᒃᑲᓐᓂᖅᓱᑎᓪᓗ 13:24-ᒥ ᐅᓐᓄᓴᒃᑯᑦ 

ᑲᑎᒪᔾᔪᑎᔅᓴᖅ 19: ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ ᐊᒻᒪᓗ ᐊᓯᖏᓐᓄᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᓐᓄᓴᒃᑯᑦ. ᖁᔭᓐᓇᒦᕈᒪᕙᔅᓯ ᐅᑎᕐᒥᒐᔅᓯ ᑲᑎᒪᓐᓇᑎᓐᓄᑦ. (ᑐᓵᔨ ᓄᖅᑲᖅᐳᖅ): 
ᑲᑎᒪᔨᕋᓛᑦ ᑲᑎᒪᓂᑦᑎᓐᓂᑦ ᐱᒋᐊᖅᑕ. ᒪᓕᒐᔅᓴᖅ 2-ᒥᑦ ᐱᓕᕆᐊᖃᕐᓂᐊᕋᑦᑕ ᐅᓪᓗᒥ ᑲᑎᒪᔨᕋᓛᖑᓪᓗᑕ. 
ᑲᑎᒪᔨᕋᓛᑦ ᐊᖏᕈᑎᖃᖅᐹᑦ ᕿᒥᕐᕈᓂᐊᕋᑦᑕ ᓇᓚᐅᑦᑖᖅᓯᒪᔪᓂᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᖁᔭᓐᓇᒦᒃ. 
ᐊᖓᔪᖅᑳᖅ ᐅᑲᓕᖅ, ᐱᒋᐊᕈᓐᓇᖅᓯᕗᑎᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᕐᓄᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᕙᓃᖃᑕᐅᒋᐊᖓ 
ᑲᑎᒪᔨᕋᓛᓄᑦ ᐅᖃᐅᓯᖃᕐᓂᐊᕐᓗᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 2004-2005 ᓇᓚᐅᑦᑖᖅᑕᐅᓯᒪᔪᓄᑦ. 
 
ᐃᖅᑲᖅᑐᐃᕕᓕᕆᔨᒃᑯᑦ ᑐᓂᔭᐅᓯᒪᕗᑦ ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ $48,993,000 
ᐊᖏᓪᓕᒋᐊᖅᑐᑎᒃ $2,886,000-ᓂᒃ ᐊᖏᓪᓕᒋᐊᖅᑐᑎᒃ 4.4%-ᓂᒃ. ᓄᑖᒃ ᑮᓇᐅᔭᐃᑦ ᐃᖅᑲᖅᑐᐃᕕᓕᕆᔨᒃᑯᑦ 
ᑮᓇᐅᔭᖏᑦ ᐃᑲᔫᑎᖃᕐᓂᐊᖅᐳᑦ ᐋᖅᑮᒋᐊᕈᑎᒋᓗᒋᑦ ᐱᓕᕆᐊᑦᑎᓐᓄᑦ ᒪᓕᑦᑐᒋᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ 
ᕿᖓᐅᒻᒥᑦ ᐱᓕᕆᐊᒃᑯᑦ. 
 
ᑎᒍᔭᐅᒪᕖᑦ ᐊᒻᒪᓗ ᓄᓇᓕᓐᓂᑦ ᐃᖅᑲᖅᑐᐃᕕᓕᕆᔨᒃᑯᑦ  
 
ᐊᖏᓂᖅᐹᑦ ᑐᓂᕐᕈᑕᐅᔪᑦ ᑮᓇᐅᔭᐃᑦ ᓄᑖᑦ $1-ᒥᓕᐊᓐ 500-ᑕᐅᓴᓐ, ᖁᕐᓗᖅᑐᕐᒥ ᒪᒥᓴᕐᕕᒻᒧᑦ, ᐱᔨᑦᓯᕈᑕᐅᓪᓗᓂ 
ᑎᒍᔭᐅᒪᔪᓄᑦ ᕿᑎᕐᒥᐅᓄᑦ ᓄᓇᕗᒻᒥ. ᑖᒃᑯᐊ ᓄᑖᑦ ᑮᓇᐅᔭᐃᑦ ᐸᕐᓇᒍᑕᐅᓂᐊᖅᐳᑦ ᒪᑐᐃᖅᓯᓂᕐᒧᑦ ᐃᓪᓗᒥᑦ 
ᐃᓂᖃᕈᓐᓇᕐᓂᐊᖅᑐᓄᑦ 15-ᓂᒃ 20-ᓄᑦ ᓄᓇᕗᒻᒥ ᑮᔅᓯᒪᓗᐊᙱᑦᑐᒧᑦ ᐊᒻᒪᓗ ᐊᑯᓐᓈᕿᔪᒧᑦ ᑲᒪᒋᔭᐅᔪᓄᑦ 
ᑎᒍᔭᐅᓯᒪᔪᓄᑦ. ᑎᒍᔭᐅᓯᒪᔪᑦ ᒫᓐᓇᐅᔪᖅ ᐃᓂᖃᖅᐳᑦ ᐃᓄᒋᐊᓗᐊᕇᖅᑐᒥᑦ ᕿᑭᖅᑖᓗᒻᒥᑦ ᐃᑲᔪᖅᑕᐅᕕᒻᒥᑦ 
ᐃᖃᓗᓐᓂᑦ, ᐅᕝᕙᓘᓐᓃᑦ ᓯᓚᑖᓐᓄᑦ ᐊᐅᓪᓚᖅᑎᑕᐅᕙᑦᑐᑎᒃ ᓄᓇᕗᑦ. ᑖᓐᓇ ᓄᑖᖅ ᐃᓪᓗ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᔪᓐᓇᐅᑕᐅᓂᐊᖅᐳᖅ ᑎᒍᔭᐅᓯᒪᔪᓄᑦ ᓄᓇᓕᒻᒥᐅᑎᒍᑦ ᒪᒥᓴᐃᖃᑦᑕᕐᓗᑎᒃ 
ᐃᑲᔫᑕᐅᓂᐊᖅᑐᓂ ᓄᓇᓕᒥᓐᓄᑦ ᐅᑎᖅᐸᑕ ᐱᕋᔭᑦᑕᐃᓕᒃᑲᓐᓂᖅᑎᑕᐅᓗᑎᒃ. 
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ 
 
ᓄᑖᖅ ᐃᓄᐃᑦ ᐱᔪᓐᓇᐅᑎᖓ ᒪᓕᒐᓕᐊᖑᓚᐅᖅᐳᖅ ᓅᕖᕝᕙ 2004-ᒥ. ᐊᖏᓪᓕᒋᐊᖅᑐᑎᒃ ᑮᓇᐅᔭᐃᑦ 2004-
2005-ᒧᑦ, $600-ᑕᐅᓴᓂᒃ ᓴᖅᑮᔾᔪᑕᐅᓂᐊᕐᓗᓂ ᑲᑎᒪᔨᓂᑦ. ᐱᓕᒻᒪᓴᖅᑕᐅᓚᐅᙱᓐᓂᖓᓂ ᓄᓇᕗᒻᒥ ᐃᓄᐃᑦ 
ᐱᔪᓐᓇᐅᑎᖓᓄ ᑦᒪᓕᒐᖅ, ᑕᖅᑲᒃᑯᐊ ᑐᓴᖅᑎᑕᐅᓯᒪᕗᑦ ᖃᐅᔨᒪᒋᐊᖁᓪᓗᒋᑦ ᓄᓇᕗᒻᒥᐅᑦ ᑐᑭᓯᑦᑎᐊᕋᓗᐊᕐᒪᖔᑕ 
ᐱᔪᓐᓇᐅᑎᓂᑦ ᐊᒻᒪᓗ ᓴᐳᔾᔨᔾᔪᑎᓂᑦ ᑖᔅᓱᒨᓇ ᒪᓕᒐᒃᑯᑦ. ᑕᒪᒃᑯᐊ ᑐᑭᓯᒋᐊᕈᑏᑦ ᓄᓇᕗᒻᒥᐅᓄᑦ 
ᑐᑭᓯᒋᐊᕈᑕᐅᓂᐊᖅᐳᖅ ᖃᓄᖅ ᐊᑐᕈᓐᓇᕐᒪᖔᑕ ᑲᑎᒪᔨᓂᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᓐᓂᒃ ᐃᖅᑲᓇᐃᔭᓕᖅᑎᑦᑎᓂᖅ 
 
ᐃᒃᓯᕙᐅᑖᖅ, ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᐊᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓄᓐᓂᑦ 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒥᑦ ᐱᒻᒪᕆᐅᑎᑦᑎᓪᓗᑎᒃ. ᐊᐅᓚᑦᑎᔩᑦ ᐱᖓᓱᓂᑦ ᐊᖏᔪᓂᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᐱᓕᕆᐊᖃᕐᓂᐊᓕᖅᐳᑦ ᒫᓐᓇᒫᖅ ᐊᐅᓚᑕᐅᓪᓗᑎᒃ ᐃᓄᓐᓄᑦ. 

ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔭᓕᖅᑎᑦᑎᕋᑖᓚᐅᖅᐳᑦ ᐃᓄᒻᒥᒃ ᓄᑖᒧᑦ ᒪᒥᓴᕐᕕᒻᒧᑦ ᖁᕐᓗᖅᑐᕐᒥᑦ, 
ᒪᑐᐃᕐᓂᐊᖅᑐᒋᔭᐅᔪᖅ ᐅᑭᐊᔅᓵᖑᓂᐊᖅᑐᒥᑦ. ᒪᒥᓴᕐᕕᒻᒥᑦ ᐃᖅᑲᓇᐃᔭᓕᖅᑎᑦᑎᓂᐊᖅᐳᑦ ᓄᑖᓂᒃ 12-ᓂᒃ 
ᐃᖅᑲᓇᐃᔭᖅᑎᓂᒃ, ᓂᕆᐅᒋᓪᓗᑎᒍ ᐊᒥᓲᓂᖅᓴᐃᑦ ᐃᓄᐃᑦ ᓄᓇᓕᒻᒥᐅᑦ ᐃᖅᑲᓇᐃᔭᕐᓂᐊᕆᐊᖏᑕ. 
 
ᐃᖅᑲᖅᑐᐃᕕᓕᕆᔨᒃᑯᑦ ᑲᔪᓯᕙᓪᓕᐊᕗᑦ ᐃᓱᒪᖅᓱᙱᑦᑐᒃᑯᕕᒻᒥᑦ ᐃᖃᓗᓐᓂ ᐊᐅᓚᑕᐅᓂᐊᕐᓗᓂ ᐃᓄᒻᒧᑦ, 
ᐃᓕᓐᓂᐊᖅᑎᑕᐅᒋᐊᕐᓂᐊᖅᑐᒥᑦ ᐅᐱᕐᖔᖅ ᐊᖏᔪᖅᑳᕆᔭᐅᓪᓚᕆᓕᕐᓗᓂ ᑕᖅᑭᐅᓂᐊᖅᑐᓂᑦ ᐱᒋᐊᕐᓗᓂ. 
ᓱᓕᒃᑲᓐᓂᖅ ᐃᖅᑲᓇᐃᔮᔅᓴᕐᓄᑦ ᓴᖅᑭᔮᖅᑎᑕᐃᑦ ᐃᓱᒪᖅᓱᙱᑦᑐᒃᑯᕕᒻᒥᑦ ᓴᖅᑭᔮᖅᑎᑕᐅᓕᖅᐳᑦ 
ᐃᓄᑦᑎᑑᖓᓪᓗᑎᒃ ᑕᐃᒪᐃᖁᔭᐅᓯᒪᓂᖏᓐᓄᑦ. 
 
ᑭᖑᓪᓕᖅᐹᒥᓪᓕ, ᐃᒃᓯᕙᐅᑖᖅ, ᐊᖏᔪᖅᑳᖅᑖᕋᑖᓚᐅᖅᐳᑦ ᐅᑕᖅᑭᕕᒻᒥ ᐃᖃᓗᓐᓂ ᑎᒍᔭᐅᓯᒪᔪᓄᑦ 
ᐊᓂᑎᑕᐅᓂᐅᓴᓕᖅᑐᓄᑦ ᐃᖃᓗᓐᓂ ᐃᓄᒻᒥᑦ ᐃᖅᑲᓇᐃᔭᖅᑎᑖᕋᑖᓚᐅᖅᑐᓂ, ᐃᓕᓐᓂᐊᕇᕋᑖᓚᐅᖅᑐᒧᑦ 
ᑖᒃᓱᒧᖓ ᐃᖅᑲᓇᐃᔮᕐᒧᑦ. 
 
ᐃᓚᓕᐅᑎᓪᓗᒍ, ᐃᖅᑲᖅᑐᐃᕕᓕᕆᔨᒃᑯᑦ ᐱᓇᓱᐊᕈᓯᐅᓚᐅᖅᑐᒥ ᑎᒃᑯᐊᖅᓯᓚᐅᖅᐳᖅ ᐃᓐᓇᑐᖃᕐᒥᑦ ᓄᑖᒧᑦ 
ᐃᖅᑲᓇᐃᔮᖑᐃᓐᓇᕐᓂᐊᖅᑐᒧᑦ ᐃᓐᓇᑐᖃᕐᒧᑦ ᐅᖃᐅᔾᔨᒋᐊᖅᑎᒧᑦ. ᑖᓐᓇ ᐃᓐᓇᑐᖃᐅᔪᖅ ᐱᓕᕆᐊᖃᖅᐳᖅ 
ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᓐᓂᑦ ᐱᕙᓪᓕᐊᑎᑦᑎᔨᐅᓪᓗᓂ ᐱᒻᒪᕆᐅᔪᒥᑦ ᐃᓕᓐᓂᐊᖅᑎᑦᑎᔨᐅᓪᓗᓂ ᐊᑭᑦᓯᕋᖅ 
ᐃᖅᑲᖅᑐᐃᕕᒻᒥᑦ ᐃᑲᔪᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ ᐃᓄᑦᑎᑐᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᐊᑎᖓ 
ᓘᓯᐊᓐ ᐅᑲᓕᐊᓐᓄᒃ, ᐃᑲᔪᖅᓯᒪᔪᒻᒪᕆᐅᓕᖅᑐᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᑕᒪᓐᓇ ᐊᒥᓱᕈᒃᑲᓂᖅᑎᑦᑎᓂᖅ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ, ᐱᓗᐊᖅᑐᒥᑦ ᐊᖏᔪᖅᑳᖑᓂᕐᒧᑦ, 
ᐃᑲᔫᑎᖃᕐᓂᐊᖅᐳᖅ ᐱᓕᕆᐊᓄᑦ ᐊᒻᒪᓗ ᐱᔨᑦᓯᕐᓂᕐᓄᑦ ᑎᒍᔭᐅᓯᒪᔪᓄᑦ ᓇᓗᓇᐃᖅᓯᔾᔪᑕᐅᓂᖅᓴᐅᓪᓗᓂ 
ᐃᓕᖅᑯᓯᑐᖃᕐᒥᓂᒃ ᐊᒻᒪᓗ ᐅᖃᐅᓯᕐᒥᓂᒃ. ᐃᒃᓯᕙᐅᑖᖅ, ᑲᔪᓯᑦᑎᐊᕋᓗᐊᖅᑎᓪᓗᑕ ᓯᕗᒧᑦ, ᐃᓕᑕᖅᓯᕗᒍᑦ ᓱᓕ 
ᐱᔭᔅᓴᓕᒻᒪᕆᐅᒐ5ᑕ. 
 
ᒪᑐᓯᓂᕐᒧᑦ ᐅᖃᐅᓯᔅᓴᐃᑦ 
 
ᐅᖃᐅᑎᒍᒪᕙᒃᑲ ᑲᑎᒪᔨᐅᖃᑎᒃᑯ ᐊᒃᓱᕈᑦᑎᐊᕋᑦᑕ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐱᓕᕆᐊᑦ ᐊᒻᒪᓗ ᐱᔨᑦᓯᕐᓃᑦ 
ᑭᒡᒐᑐᖅᑎᐊᕋᓗᐊᕐᒪᖔᑕ ᓄᓇᕗᒻᒥᐅᓂᑦ. 
 
ᑕᒪᔾᔭ ᐅᖃᐅᓯᔅᓴᒃᑲ ᑭᐅᔪᓐᓇᑦᑎᐊᖅᑐᖓᓗ ᐊᐱᖅᓱᕈᒪᔪᖃᖅᐸᑦ ᑲᑎᒪᔨᕋᓛᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. (ᑐᓵᔨ ᓄᖅᑲᖅᐳᖅ): ᑲᑎᖃᑎᒋᓂᐊᖅᐱᒌᑦ 
ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐊᖏᔪᖅᑲᐅᑏᑦ? ᐃᖅᓱᖅᑏ.  
 
ᑐᙵᓱᑦᑎᒍᒪᔭᑦᓯ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᖃᑎᕗᑦ ᐋᓐᑕᓂ ᓴᐃᔾ 
ᑐᒡᓕᐅᑲᐃᓐᓇᖅᑐᖅ ᐊᖓᔪᖅᑳᒧᑦ. ᐊᒻᒪᓗ ᑮᓇᐅᔭᓕᕆᕗᑦ, ᐱᐅᕐ ᓵᑦᑐᕌᓐᑦ. ᑐᓐᖓᓱᒋᑦᓯ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐅᖃᐅᓯᒃᓴᖃᑉᐸᑦ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᓕᐊᓇᐃᒍᓱᑉᐳᖓ ᑲᑎᒪᔨᕋᓛᑎᒍᑦ ᐅᖃᐅᓯᓐᖓᐅᑎᖃᕈᓐᓇᕋᒪ 
ᐱᒋᐊᓕᖅᑎᓪᓗᑕ ᐅᖃᕈᑎᖃᑦᑎᓪᓗᑕ 2004-2005  

ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᐱᓕᕆᕕᐊᓄᑦ ᐃᖅᑲᑦᑐᐃᕕᓕᕆᔨᒃᑯᑦ. ᐅᐊᑦᑎᐊᕈ, ᒪᓕᒐᓕᐅᖅᑏᑦ 
ᐊᐱᖅᓱᕈᓐᓇᕐᓂᐊᖅᑐᑦ ᑕᒪᑐᒧᖓ ᐊᑐᖅᑕᐅᓂᐊᖅᑐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖏᑦ ᐊᔭᐅᑏᑦ ᑲᑎᒪᖃᑎᖃᕈᓐᓇᖅᓯᓚᐅᕐᒪᑕ ᐊᖓᔪᖅᑳᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ. ᐊᖓᔪᖅᑳᖅ ᑐᓴᕆᐊᖅᑎᑦᑎᒍᓐᓇᓚᐅᕐᒪᑦ ᐱᓕᕆᕕᖓᑕ ᑮᓇᐅᔭᖅᑑᑎᒃᓴᖏᓐᓂᒃ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐊᓕᐊᓇᐃᒍᓱᓚᐅᖅᑐᑦ ᑐᓴᕋᒥᒃ ᑖᒃᑯᐊ ᐱᓕᕆᕕᒃᑯᑦ ᕿᒥᕐᕈᕙᓪᓕᐊᓂᖃᑦᑐᑦ 
ᐃᓅᒍᓐᓃᖅᑐᐃᑦ ᐱᖁᑎᖏᓐᓄᑦ ᒪᓕᒐᖅ ᐊᒻᒪᓗ ᐅᖃᖃᑎᖃᑦᑐᑎᒃ ᓄᓇᓕᓐᓂᑦ ᐋᖅᑭᒋᐊᕈᑎᓄᑦ ᒪᓕᒐᕐᒧᑦ.  
ᐊᒥᓱᑦ ᓄᓇᕗᒻᒥᐅᑕᐃᑦ ᖃᐅᔨᒪᖏᒻᒪᑕ ᑕᒪᒃᑯᓂᖓ ᐃᓅᒍᓐᓃᖅᑐᐃᑦ ᐱᖁᑎᖏᓐᓄᑦ ᑎᑎᕋᖅᑲᐃᑦ ᐅᕝᕙᓘᓐᓃᑦ 
ᐱᑦᔪᑎᒋᔭᖓᓄᑦ ᐃᓅᒍᓃᖅᑐᐃᑦ ᐱᖁᑎᖏᓐᓄᑦ ᑎᑎᖅᑲᐃᑦ, ᐊᒻᒪᓗ ᐃᓚᒌᑦ ᐊᑲᐅᖏᓕᐅᕈᑎᖃᓕᓲᖑᒻᒪᑕ. 
ᑕᒪᓐᓇᓗ ᐱᒻᒪᕆᕈᖅᐸᓪᓕᐊᑐᐃᓐᓇᖅᑐᓂ ᐊᑲᐅᖏᓕᐅᕈᑎᔪᖃᑦᑎᓪᓗᒍ ᐃᓚᒌᑎᒍᑦ ᐱᖁᑎᓄᑦ 
ᑕᐃᒪᐃᓪᓗᐃᐅᕈᑎᖃᕐᓗᑎᒃ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓘᖅᖃᓚᐅᕐᒪᑕ ᑕᒪᑐᒧᖓ ᐋᖓᔮᓐᓇᖅᑐᐃᑦ ᑎᑭᖃᖅᑐᑦ ᓄᓇᓕᓐᓄᑦ ᐊᒻᒪᓗ 
ᐊᓕᐊᓇᐃᒍᓱᒃᑐᑎᒃ ᐸᓖᓯᒃᑯᑦ ᒫᓐᓇᐅᔪᖅ ᕿᒻᒥᖁᑎᖃᓕᕐᒪᑕ ᓇᐃᒍᓐᓇᖅᑐᒥᒃ ᐋᖓᔮᓐᓇᖅᑐᓂᒃ 
ᐊᑐᖅᑕᐅᒍᓐᓇᖅᑐᒥᒃ ᑲᒪᒋᔭᖃᑦᑎᓪᓗᒋᑦ ᐋᖓᔮᓐᓇᖅᑐᓂᒃ. ᑐᓴᐃᓐᓇᖃᑦᑕᕋᑦᑕ ᐃᓅᓱᒃᑐᖁᑎᕗᑦ 
ᐊᑐᕐᓂᕐᓗᓗᐊᕐᓂᖏᓐᓂᒃ ᐋᖓᔮᓐᓇᖅᑐᓂᒃ ᐊᒻᒪᓗ ᐃᒥᐊᓗᖕᒥᒃ ᐊᒻᒪᓗ ᑕᐅᑐᓂᖃᖔᕋᑎᒃ ᐱᒻᒪᕆᐅᓂᖅᓴᓂᒃ 
ᐃᓅᓯᖏᓐᓂ. ᒪᓕᒐᓕᐅᖅᑏᑦ ᑎᓕᐅᕆᔪᑦ ᐱᓕᕆᕕᒻᒥᒃ ᐱᓕᕆᖃᑎᖃᕐᓗᑎᒃ ᐊᔪᓐᓇᖏᒐᐃᑉᐸᑦ ᒪᓕᒐᓕᕆᔨᓄᑦ 
ᑕᒪᑐᒧᖓ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐅᑕᖅᑭᔪᓐᓇᕈᓐᓃᖅᑐᑦ ᒪᑐᐃᖅᑕᐅᓛᕐᓂᖓᓄᑦ ᓄᑖᖅ ᖁᓪᓗᖅᑑᒥ ᐊᖑᑎᓄᑦ 
ᒪᒥᓴᖅᕕᐅᓂᐊᖅᑐᒥᒃ. ᑖᓐᓇ ᐱᕕᖃᑦᑎᑦᑎᓂᐊᖅᑐᖅ ᒐᕙᒪᒃᑯᓐᓂᑦ ᐅᑎᖅᑎᑦᑎᓗᓂ ᐃᓚᖏᓐᓂᒃ ᑎᒍᔭᐅᓯᒪᔪᓂᒃ 
ᓄᓇᕗᒻᒧᑦ, ᐊᒻᒪᓗᖃᐃ ᒥᑭᓪᓕᕚᓕᑎᓪᓗᒋᑦ ᑮᓇᐅᔭᖅᑐᕈᑕᐅᕙᑦᑐᑦ ᐃᓪᓗᖃᑦᑎᑦᑎᓂᕐᒧᑦ ᑎᒍᔭᐅᓯᒪᔪᖁᑎᑦᑎᓐᓂᒃ 
ᓯᓚᑖᓂ ᓄᓇᕗᑦ. ᑲᑎᒪᔨᕋᓛᑦ ᑕᑯᔪᒪᔪᑦ ᐃᓪᓗᒥᒃ ᑕᐅᑐᓐᓂᖃᑦᑐᒥᒃ ᒪᒥᓴᕐᓂᕐᒥᒃ ᐊᑐᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 
 
ᐃᒃᓯᕙᐅᑖᖅ, ᐃᓱᒫᓘᑎᐅᒃᑲᓂᖅᑐᖅ ᐱᑕᖃᖏᓐᓂᖓ ᐃᓂᒃᓴᐃᑦ ᓄᓇᓕᓐᓂ ᐃᖅᑲᑦᑐᐃᔪᖃᑦᑎᓪᓗᒍ. ᐃᓚᖏᑦ 
ᐱᓂᕐᓗᒃᑕᐅᓂᑯᐃᑦ ᑕᑯᔭᕆᐊᖃᓕᖃᑦᑕᕐᒪᑕ ᐱᓂᕐᓗᒃᑎᒋᓯᒪᔭᒥᓂᒃ ᑕᕝᕙᓃᒃᓴᐃᓐᓇᖅ ᐃᓪᓗᕈᓯᕐᒥ ᐊᒻᒪᓗ 
ᑐᓵᔭᐅᔭᕆᐊᖃᖏᑦᑐᑦ ᐅᖃᖃᑎᒌᓐᓂᐅᔪᑦ ᑖᒃᑯᓇᓐᖓᑦ ᐃᖅᑲᑐᖅᑕᐅᔪᓄᑦ ᐃᑲᔪᖅᑏᑦ ᐊᒻᒪᓗ ᐃᑲᔪᖅᑕᐅᔪᑦ 
ᑐᓵᔭᐅᓲᖑᒻᒪᑕ ᐃᓛᓐᓂᒃᑯᑦ ᐃᓄᓐᓄᑦ. ᐊᑲᐅᖏᓪᓚᕆᒻᒪᑦ ᖃᓄᐃᓕᐅᖅᑕᐅᓂᑰᔪᒧᑦ. 
 
ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᕐᒥᔪᑦ ᐱᓕᕆᕕᒃᑯᑦ ᑮᓇᐅᔭᖅᑑᑎᒋᓯᒪᔭᖏᓐᓂᒃ ᐅᖓᑖᓄᑦ ᑕᒪᒃᑯᓄᖓ 
ᒪᓕᒐᓕᕆᔨᒃᑯᑦ ᑲᑎᒪᔨᖏᑕ ᐱᑦᔪᑎᖃᑦᑐᑎᒃ ᐊᒥᓲᓂᖅᓴᓂᒃ ᑲᒪᒋᔭᖃᕆᐊᖃᓚᐅᕐᒪᑕ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐊᓕᐊᓇᐃᒍᓱᓚᐅᕐᒥᔪᑦ ᐱᓕᕆᔪᖃᕐᓂᖓᓄᑦ ᐱᕙᓪᓕᐊᑎᑦᑎᓂᖏᑎᒍᑦ ᓈᒻᒪᑦᑐᓂᒃ 
ᐊᖏᕈᑎᓂᒃ ᑖᒃᑯᐊᓗ ᐸᓖᓯᒃᑯᑦ, ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᒪᓕᒐᓕᐅᖅᕕᒃᑯᑦ ᐅᓂᒃᑳᖃᑦᑕᓂᕐᒧᑦ ᐱᓕᕆᐊᓄᑦ 
ᑐᕌᖓᔪᓂᒃ ᒪᓕᒐᓕᐅᖅᑎᓄᑦ. ᐃᒃᓯᕙᐅᑖᖅ, ᒐᕙᒪᒃᑯᑦ ᓇᓗᓇᖏᑦᑎᐊᖏᓐᓇᕆᐊᓖᑦ ᐃᓄᓐᓄᑦ ᑭᒡᒐᑐᖅᑕᒥᓄᑦ. 
 
ᐃᒃᓯᕙᐅᑖᖅ, ᓄᖑᑉᐳᑦ ᒪᑐᐃᕈᑎᒋᔭᒃᑲ ᐅᖃᐅᓯᒃᑲ. ᑲᑎᒪᔩᑦ ᖁᕕᐊᓱᓚᐅᖅᑯᑦ ᐊᑕᖏᕐᑐᒍ ᐱᓕᕆᕕᐅᑉ 
ᖃᓄᐃᓕᐅᕋᓱᓐᓂᖓᓂ ᐊᒻᒪᓗ ᓂᕆᐅᑉᐳᖓ ᑲᑎᒪᔨᐅᔪᑦ ᐅᖃᐅᓯᔅᓴᖏᓐᓂ ᐊᒻᒪᓗ ᐃᓱᒫᓘᑎᖏᓐᓂ ᑖᒃᑯᐊ 
ᐱᓕᕆᕕᐅᔪᑦ ᑮᓇᐅᔭᖏᓐᓂ 2004-2005-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᑦᑎᔪᒪᕗᖓ ᒪᓕᒐᐅᔪᒥᑦ: ᒪᓕᓪᓗᒍ ᒪᓕᒐᖅ 
77(2), ᐱᔪᓐᓇᑎᓪᓗᓂᐅᒃ ᐃᒃᓯᕙᐅᑕᐅᑉ, ᑲᑎᒪᔨᐅᔪᖅ ᐅᖃᕈᓐᓇᖅᑯ ᐊᑕᐅᓯᐊᙱᓪᓗᓂ ᑖᔅᓱᒧᖓ 
ᐅᖃᐅᓯᕆᔭᐅᔪᒧᑦ ᑭᓯᐊᓂ ᑲᑎᒪᔨᓕᒫᑦ ᐅᖃᕈᒪᔪᑦ ᐅᖃᓚᐅᖅᑎᓪᓗᒋᑦ.  

ᒪᑐᐃᖓᓕᖅᑯᖅ ᐅᖃᐅᓯᑐᐃᓐᓇᕐᓄᑦ, ᓈᒻᒪᓴᙱᑦᑐᑦ? ᓈᒻᒪᓴᙱᑦᑐᑕᖃᙱᓚᖅ. ᐱᒋᐊᕐᓂᐊᖅᑯᒍᑦ 
ᒪᒃᐱᖅᑐᒐᐅᔪᒥᑦ E-5, ᒪᓕᒐᓕᕆᔨᒃᑯᑦ ᐊᐅᓚᑕᖏᓐᓂ ᑲᑎᑦᑎᓂᐅᔪᖅ, ᐊᐅᓚᑦᑎᔩᑦ ᐊᐅᓚᓂᖏᓐᓄᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᐊᖓᔪᖅᑳᖑᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᓪᓗ 
ᑕᕝᕙᓃᒍᓐᓇᕐᓂᖏᓐᓄᑦ ᑲᑎᒪᑐᐃᓐᓇᓂᑦᑎᓐᓂ. 
 
ᐅᖃᐅᓯᕆᓂᐊᑕᓐᓄᑦ, ᐊᒻᒪᓗ ᐱᔾᔪᑎᖃᕐᑐᓂᑦ ᐅᖃᖅᑎᐅᓚᐅᖅᑐᒧᑦ ᒪᓕᒐᓕᐅᕐᕕᑎᓐᓂ ᐊᒻᒪᓗ 
ᐸᓯᔭᔅᓴᕈᖅᑎᑕᐅᓚᐅᕐᓂᖓᓄ ᐃᒥᐋᓗᒻᒥ ᓇᔅᓴᕐᓂᑯᖓᓄᑦ ᐃᒥᐋᓗᖃᕆᐊᖃᙱᑦᑐᒧᑦ ᓄᓇᓕᒻᒧᑦ. ᑐᖏᓕᕆᔭᖓ 
ᓄᖅᑲᓚᐅᖅᑯ ᐊᒻᒪᓗ ᒪᓕᒐᓕᐅᕐᕕᑎᓐᓃᑦᑐᑦ ᖃᐅᔨᒪᙱᓚᑦ ᑭᓱᒧᑦ ᓄᖅᑲᐅᑎᖃᕐᓂᕐᒪᖔᖅ. ᑭᓯᐊᓂᓕ ᓱᓇᐅᕝᕙ, 
ᖃᓄᖅ ᑲᒪᓂᒥᓂᖓᓄᑦ ᑐᖏᓕᖓᑕ ᑕᒪᓐᓇ ᐅᖃᐅᓯᕆᔭᐅᔪᖅ. 
 
ᑕᐃᒪ, ᖃᐅᔨᓴᖅᓯᕗᖅ ᐃᓕᔅᓯ ᑐᖏᓖᓪᓗ ᑐᓴᕐᓇᖃᑦᑕᐅᑎᖏᓐᓂᔅᓯᓐᓄᑦ. ᐅᖃᖃᑎᖃᕈᓐᓇᑎᐊᙳᓱᓕᖅᑮᑦ 
ᒫᓐᓇᐅᔪᒧᑦ ᑐᖏᓕᕆᔭᓐᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓐᓄᑦ, ᑕᒪᓐᓇ ᐱᒻᒪᕆᐅᓚᐅᖅᑯ ᐅᐱᓐᓇᕋᓂ 
ᐃᓱᒫᓘᑎᒋᓪᓗᒋᑦ ᐃᓄᐃᑦ ᓄᓇᕗᒻᒥ ᐊᒻᒪᓗ ᑕᐃᒪᐃᑦᑐᑲᓐᓂᕐᒥᑦ ᑕᑯᒃᑲᓐᓂᕈᒪᙱᓇᑦᑕ ᖃᓄᐃᓕᐅᓂᐅᓚᐅᖅᑐᒥ 
ᐅᖃᖅᑎᐅᓚᐅᖅᑐᒥ ᒪᓕᒐᓕᐅᕐᕕᑎᓐᓂ. 
 
ᑲᒪᑎᓪᓗᑕ ᑕᐃᒪᐃᑦᑐᓂᑦ, ᐱᒻᒪᕆᐅᑎᓪᓗᒍ ᐱᒋᐊᖃᕋᑦᑎᒍ ᐊᒻᒪᓗ, ᓱᕐᓗ, ᐃᖅᑲᓇᐃᔭᖃᑎᒋᑦᑎᐊᕆᐊᖃᖅᑲᕋ 
ᑐᖏᓕᕆᔭᕋ ᐊᒻᒪᓗ ᖃᐅᔨᒪᒋᐊᖃᕋᑦᑕ ᖃᓄᐃᓕᐅᕈᑕᐅᓕᖅᑐᓂ ᐱᓕᕆᕕᑦᑎᓐᓂ. ᑖᓐᓇᓕ ᐊᓂᒍᖅᑯ, ᑭᓯᐊᓂᓕ 
ᐃᓱᒫᓘᑎᒋᒻᒪᕆᑉᐸᕗᑦ ᐊᒻᒪᓗ ᑕᑯᒃᑲᓐᓂᕈᒪᓐᓇᑕ ᑕᐃᒪᐃᑦᑐᑲᓐᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ, ᓯᓚᑎᒃᑯᖔᖅ ᑕᑯᓐᓇᕐᓗᒍ, ᐃᒪᐃᑦᑑᔮᖅᑯ ᐊᖓᔪᖅᑳᖑᔪᖅ 
ᐅᖃᖃᑎᒌᙱᓗᐊᖃᑦᑕᕐᓂᑰᔮᖅᑯᑦ ᑐᖏᓖᓪᓗ. ᐊᖓᔪᖅᑳ ᑲᒪᔨᐅᒻᒪᑦ ᐱᓕᕆᕕᖓᓂᑦ ᐊᒻᒪᓗ ᖃᐅᔨᒪᙱᒃᑯᕕᑦ 
ᖃᓄᐃᓕᐅᕈᑎᐅᓕᖅᑐᓂᑦ ᑕᕝᕙᓂ ᐱᓕᕆᕕᒋᔭᕐᓂᑦ, ᐃᓱᒪᕗᖓᓕ ᑐᖏᓕᖓ ᐸᓯᔭᔅᓴᑑᙱᒻᒪᑦ, ᖃᓪᓚᓈᑎᑐᑦ 
ᐅᖃᕐᓗᒍ ᓇᐅᒃᑯᓪᓕ ᓄᖅᑲᓇᖅᑲ ᖃᓄᐃᓕᐅᕈᑎᐅᔪᑦ ᒪᓕᒐᓕᕆᔨᒃᑯᓐᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᖃᐅᔨᒪᕗᖓ ᑲᒪᔨᐅᒐᒪ ᐱᓕᕆᕕᑦᑎᓐᓂ 
ᐊᒻᒪᓗ ᖃᐅᔨᒪᙱᓚᖓ ᐅᕝᕙᓘᓐᓃᑦ ᑭᐅᔾᔪᑎᖃᙱᓚᖓ ᐊᐱᖅᑯᑎᒋᔭᓐᓂ, ᑭᐅᔪᓐᓇᔮᙱᓚᖓ ᐊᒻᒪᓗ ᑕᒪᓐᓇ 
ᖃᓄᐃᓕᐅᕈᑎᐅᓚᐅᖅᑐ ᓇᒻᒦᓐᓂᕆᓚᐅᖅᑕᕋ ᐊᒻᒪᓗ ᑕᕝᕗᖓ ᓄᖅᑲᕐᑎᒋᐊᖃᓕᓚᐅᕋᒃᑯ ᑕᑯᒃᑲᓐᓂᕈᒪᙱᒧᑦ 
ᐊᔾᔨᓴᐃᓐᓇᖓᓂᑦ ᑕᐃᒪᓕᔪᖃᕐᓗᓂᑦ. ᖁᔭᓐᓇᒦᒃ, ᐃᓯᒃᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᐊᓂ ᐊᐱᖅᑐᑎᒃᓴᖃᒃᑲᓂᖅᑐᖓ. ᐅᖃᐅᑎᒍᓐᓇᕐᐱᒋ ᓄᓇᕗᒻᒥᐅ 
ᐊᒻᒪ ᒪᓕᒐᓕᐅᖅᑎᐅᔪᑦ ᐊᔾᔨᐸᓗᐊᓂ ᑕᐃᒪᐃᑦᑐᖃᕐᓂᕐᐸᑦ, ᓇᓗᓇᐃᕈᓐᓇᕐᐱᐅ ᒪᓕᒐᓕᐅᕐᕕᐅᔪᖅ, ᐊᒻᒪ 
ᓄᓇᕗᒻᒥᐅᑕᐃᑦ ᐋᖅᑭᒋᐊᖅᓯᓯᒪᒐᕕ ᐱᓕᕆᕕᒋᔭᓐᓂ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐅᖃᖅᑲᐅᒐᒪ ᐊᒻᒪ ᑕᓐᓚ ᑲᒪᒋᔭᕇᖅᑲᐅᒐᑦᑎᒍ. ᑎᑎᕋᓚᐅᖅᑐᖓ 
ᐃᓚᒋᔭᐅᔪᓄ ᐱᔨᑦᑎᕋᕐᓂᕐᒧ ᐊᒻᒪ ᐸᓖᓯᒃᑯᓐᓄ ᖃᐅᔨᒪᑦᑎᐊᖁᓪᓗᒋ ᒪᓕᒐᓕᐅᖅᑎᐅᔪᖅ ᐸᓯᔭᖑᖅᑎᑕᐅᒍᓂ , 
ᐊᓪᓚᑦᑎᐅᔪᖅ ᖃᐅᔨᒃᑲᑕᐅᑦᑕᐅᑎᒋᓗᓂ ᑲᒪᒋᔪᓐᓇᕐᓂᐊᕈᑦᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᐃᑲᔪᕐᓂᖃᓪᓚᕆᒃᑲᔭᖅᑐᖅ. ᑲᑎᒪᔨᓕᕆᓂᕐᒧ ᑲᑎᒪᔩᑦ ᖃᐅᔨᒃᑲᖅᑕᐅᓗᑎ 
ᐅᐱᓐᓇᕋᓂ, ᐄᓛᒃ, ᓱᓇᓕᒫᑦ ᑲᑎᒪᔨᑎᒎᕆᐊᖃᕐᒪᑕ ᖃᓄᐃᓕᔭᐅᓚᐅᖅᑎᓐᓇᒋ. 
 
ᖁᔭᓐᓇᒦᕈᒪᔪᖓ ᐊᒻᒪ ᐱᓕᕆᕕᒋᔭᐃᑦ ᑕᐃᒪᓐᓇ ᑲᒪᓂᕐᓯᓐᓂ. ᐅᑎᒃᑲᓂᕐᓗᖓ ᐊᐱᖅᑯᑎᒋᒋᐊᖓᖅᖃᐅᔭᓐᓄ 
ᐱᔾᔪᑎᖃᖅᑐᖅ ᐸᓖᓯᓂ ᐊᒻᒪ ᒪᓕᒐᓕᐅᖅᑎᐅᔪᑦ ᑲᒪᒋᔪᓐᓇᖏᒻᒪᒍ. 
 
ᐃᓱᒪᒋᔭᕋᓕ ᑕᐃᒪᑦᑎᐊᖅ ᐱᓚᐅᕐᒪᑕ, ᑭᓯᐊᓂᓕ ᒥᓂᔅᑕᐅᑉ ᑐᖏᓕᖓ ᖃᐅᔨᒪᓚᐅᖏᒻᒪ. 
ᓇᓗᓇᐃᖅᓯᔪᒪᑐᐃᓐᓇᖅᑐᖓ. ᖃᓄᐃᓕᓯᓂᕆᓚᐅᖅᑕᕐᐹᑦᑕᑐᖅᑐᑦ ᓇᓗᓇᖏᒻᒪ ᐊᑐᓚᐅᖅᑕᐃᑦ ᐊᒻᒪ 
ᐋᖅᑭᒋᐊᖅᑕᐅᓯᒪᓕᖅᑐᑦᑎ. ᖁᔭᓐᓇᒦᒃ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᐃᓚᐅᖅᑎᓪᓗᒍ, ᐋᖅᑭᒋᐊᖅᓯᓚᐅᕋᑦᑕ 
ᑕᐃᒪᐃᑦᑐᒥ ᑕᑯᑲᓐᓂᕈᒪᓇᑕ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑐᒃ. 
 
ᑲᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕐᕌᐹᑦᑕᑐᖅᑐᑦ ᓴᓂᑭᓗᐊᕐᒥ, ᖃᓄᐃᓘᖅᑐᖃᓚᐅᕐᒪᑦ ᓴᓂᑭᓗᐊᒥ. 
ᑖᓐᓇ ᐃᓅᔪᖅ ᑲᑉᐱᐊᓵᕆᓚᐅᕐᒪᑦ ᓄᓇᓕᓕᒫᖑᔪᒥ ᐊᒻᒪ ᕿᒫᓚᐅᖅᑐᓂ ᓄᓇᒧ. ᐸᓖᓯᓂ 
ᑎᑭᑎᑦᑎᔭᕆᐊᖃᓚᐅᕋᑦᑕ ᐋᑐᕚᒥ. ᑖᓐᓇᓕ ᑕᐃᒪᐃᓐᓂᐊᕋᓱᒋᓚᐅᖏᑕᕗᑦ ᓄᓇᒋᔭᑦᑎ ᒪᓕᒐᖅᑎᒍᑦ.  
 
ᐃᓅᓪᓗᑕ ᑭᓇᑐᐃᓐᓇᕐᒧ ᑕᐃᒪᐃᑦᑐᖃᕈᓐᓇᕐᒪ. ᑕᐃᑲᓂᓕ, ᐊᒥᓱᒻᒪᕆᓐᓂ ᐸᓖᓯᓂ ᑎᑭᑦᑐᖃᓚᐅᕐᒪᑦ ᓄᓇᓕᒻᒧ. 
ᑕᐃᓐᓇ ᑐᖁᑕᐅᓂᐊᖅᑐᒋᓕᓚᐅᖅᑐᖅ ᐊᒻᒪ ᓇᓂᔪᓐᓇᓚᐅᖏᑕᕗ ᐅᓪᓗᒐᓚᐅᔪᓂ. ᓄᓇᓕᐅᓪᓗᑕ, 
ᐱᐅᓂᖅᓴᐅᒐᔭᖅᑐᖅ  

ᐃᓅᓪᓗᑕ ᑲᒪᒋᖔᕈᑦᑐᒍ. ᑕᐃᑲᓂᐅᓚᐅᖅᑐᖅ, ᐸᓕᓯᓄ ᐱᔭᐅᓂᐊᖅᑐᒋᓚᐅᖅᑐᖅ ᐊᒻᒪ 
ᑐᖁᑕᐅᓂᐊᖅᑐᒋᒻᒪᕆᑦᑐᓂ. 
 
ᑕᐃᒪᐃᓚᐅᖅᑎᓪᓗᒍ, ᐃᑉᐱᒍᓱᓚᐅᕋᑦᑕ ᐱᐅᓂᖅᓴᒥ ᐱᔪᓐᓇᖅᑐᒋᓪᓗᑕ ᐃᖅᑲᖅᑐᐃᕕᓕᕆᔨᒃᑯᓐᓂ. ᐊᓯᐊᒍ 
ᐱᑕᖃᕆᐊᓕ ᐱᐅᓂᖅᓴᒥ ᖃᓄᐃᓘᖅᑐᖃᓚᐅᖅᑎᓪᓗᒍ ᓴᓂᑭᓗᐊᒥ ᐊᕐᕋᓂ.ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᙱᑦᑐᒍᑦ ᓱᑦᑕᓂᕐᒪᖔᑕ ᐃᖅᑲᓇᐃᔭᖅᑏᑦ 
ᑕᒪᑦᓱᒧᖓ ᒫᓐᓇᐅᓂᖓᓂ, ᐸᓖᓯ ᐃᓄᐊᖅᑕᐅᓚᐅᖅᑎᓪᓗᒍ, ᐱᑦᓯᐊᕋᓱᐊᕆᐊᓕᐹᓘᔪᔪᒍᑦ ᓴᐳᒪᒍᓐᓇᕐᓂᐊᕐᓗᒋᑦ 
ᐸᓖᓰᑦ. 
 
ᑕᐃᒪ ᑐᐊᕕᕐᓇᖅᑐᖃᓕᖅᐸᑦ, ᑕᐃᒪᐃᓯᒪᒻᒪᑎᑐᑦ ᓴᓂᑭᓗᐊᕐᒥ, ᖃᐅᔨᒪᓪᓇᕆᙱᑦᑐᖓ 
ᖃᓄᐃᑦᑐᖃᖅᓯᒪᑦᑕᓕᕐᒪᖔᖅ ᐅᓪᓗᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑲᓖᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᖃᓄᐃᓐᓂᐅᓯᒪᔪᒻ ᓴᓂᑭᓗᐊᒥ. 
ᑕᐃᒪᐃᑦᑐᖃᒃᑲᓂᙱᓐᓂᖓᓂ, ᐃᓱᒪᔪᖓᓕ ᐃᓄᑦᑎᑐᑦ ᐱᓕᕆᐊᕆᒋᐊᖃᕆᐊᖓ ᐱᐅᓯᖅᑎᒍᑦ. ᐅᓐᓃᑦ ᐃᓄᐃᑦ 
ᑕᒻᒪᖃᑦᑕᖅᓯᒪᒐᓗᐊᖅᑎᓪᓗᒋᑦ, ᐊᑦᓱᐊᓗᒃ ᑲᑉᐱᐊᓇᖅᑐᖅ ᖃᐅᔨᒪᓕᑐᐊᕋᕕᑦ ᓱᔪᖃᑦᑕᕐᓂᐊᕆᐊᖓ ᐊᒻᒪᓗ 
ᐅᖃᐅᔾᔭᐅᓯᒪᔪᑦᓱᑕ ᕿᓂᖅᑕᐅᖁᔭᐅᒐᓂ ᐊᐅᓪᓚᕋᓗᐊᕐᒪᑦ ᓄᓇᓕᑦᑎᓐᓂᒃ ᐊᒻᒪᓗ ᐸᓖᓰᑦ ᑖᕙᓃᔪᔪᑦ 
ᐊᓯᕙᖅᓯᒪᕕᓐᓂᒃ ᖃᐅᔨᒪᒐᑎᒃ. ᖃᓪᓗᓈᓃᙶᖅᓯᒪᒐᒥᒃ ᐅᕙᒍᓪᓕ ᖃᐅᔨᒪᒐᑦᑎᒍ ᓄᓇᒋᒐᑦᑎᒍ ᒪᖃᐃᕝᕖᑦ, 
ᐊᕙᑎᕗᓪᓗ, ᑭᓯᐊᓂ ᐅᖃᐅᔾᔭᐅᒧᒐᑦᑕ ᕿᓂᕆᐊᖃᙱᒋᐊᑦᑎᒍ ᑕᐃᓐᓇ ᐃᓄᒃ ᐅᖃᐅᑕᐅᓯᒪᔪᖅ ᐱᕋᔭᒋᐊᖓ 
ᐊᒻᒪᓗ ᐃᓱᒪᔪᖓ ᐃᓄᐃᑦ ᐱᐅᓯᖏᑦ ᐊᑐᖅᑕᐅᒋᐊᖃᕆᐊᖏᑦ ᑕᐃᒪᐃᑦᑐᖃᒃᑲᓐᓂᓯᓐᓂᒥᑉᐸᑦ. 
 
ᐃᓱᒪᒋᐊᖃᖅᑐᒍᑦ ᐊᓯᐊᒍᑦ ᐱᓇᓱᐊᕐᓂᕆᔪᓐᓇᑕᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐅᖃᐅᓯᑐᐃᓐᓇᖅ. ᐊᑎᕐᓂᒃ ᐱᑕᐃᕈᒻᒥᔪᖓ. ᑲᑎᒻᒪᐅᑎᒦᑦᑐᒍ ᐅᕙᓂ 
ᒍ-5. ᐊᖓᔪᖅᑲᐅᑏᑦ. $2,686.000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖏᓪᓕᒋᐊᕈᑎᑕᓕᒃ ᐊᒻᒪᓗ ᑕᐅᖅᓯᖅᑕᐅᒍᑏᑦ ᐊᒻᒪᓗ 
ᐃᑲᔪᖅᑕᐅᒍᑏᑦ ᑕᐃᑲᓂ ᐃᓱᒪᑐᐃᓐᓇᖅᓱᖓᓗ, ᖃᐅᔨᓯᒪᔭᕋᒪᓐᓇ ᐱᓕ$ᐊᑦᓴᓄᑦ ᐸᕐᓇᐅᑎᓂ, ᑕᑯᑦᓴᐅᑎᑦᓯᔪᑦ 
ᐅᑯᓂᖓᒃᑲᓐᓂᖅ ᒪᕐᕉᖅ ᐃᓅᒃ ᐃᖅᑲᓇᐃᔭᖅᓯᒪᓂᖏᓐᓂᒃᑕᐃᖃᓂ. 
 
ᖃᑦᓯᐅᑕᖅᖃᒃᑭᐊᖅ ᐊᒥᓱᙳᕆᐊᕈᑎᖏᑦ ᐃᓄᐃᑦ ᐃᖅᑲᓇᐃᔭᕐᓂᖏᑕ ᐊᕐᕌᒍᓕᐊᖏᑦ, ᐊᒻᒪ ᖃᑦᓯᑦ 
ᖃᖏᖃᑎᒌᖑᑎᓃᙶᖅᑲᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᑕᖃᒃᑲᓐᓂᑯᑐᐃᓐᓇᖅᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐊᕐᕌᒍᓕᐊᖏᑦ. ᐃᖅᑲᓇᐃᔭᖅᕕᑦᑖᖅᑲᐅᑎᑦᓯᒻᒥᔪᒍᑦ ᐃᓄᑐᖃᕐᒥᒃ. ᐃᓗᐃᒃᑲᐅᑦᓱᓂ ᐃᖅᑲᓇᐃᔮᖅ. 
ᐊᒻᒪᓗ ᐃᓚᖏᑦ ᐋᖅᑭᒋᐊᖅᓱᒋᑦ ᐊᑭᑦᑐᕆᐊᖅᓱᒋᓪᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒪᔪᖓ ᐱᐅᔫᑐᐃᓐᓇᕿᐊᖃᕆᐊᖓ ᐃᖅᑲᓇᐃᔭᖅᑎᑦᓯᔪᓐᓇᕆᐊᖅ ᐃᓄᑐᖃᕐᓂᒃ 
ᐅᖃᐅᔾᔨᒋᐊᖅᑕᐅᔾᔪᑎᒋᓇᔭᕐᓗᒍ. 
 
ᑭᓯᐊᓂ ᐱᓕᕆᐊᑦᓴᓄᑦ ᐸᕐᓇᐅᑎᑐᐊᒥ, ᐊᕐᕌᓂ ᑕᑯᑦᓴᐅᔪᔪᑦ 21 ᐃᓄᐃᑦ ᐃᖅᑲᓇᐃᔮᓄᑦ ᐊᕐᕌᒍᓕᐊᖏᑦ ᐊᒻᒪ 
ᐅᕙᓂ ᐊᕐᕌᒍᒥ 23. ᖃᐅᔨᒍᒪᑐᐃᓐᓇᖅᑐᖓ ᓱᒐᒥ ᑕᐃᒪᐃᑦᑕᕐᒪᖔᖅ, ᐊᑕᐅᓯᑐᐃᓐᓇᐅᑎᓪᓗᒍ ᐃᓚᒋᐊᕈᑎᖓ 
ᐊᕐᕌᖑᓕᐊᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᓐᓇᑐᐊᑕᒡᒐ, ᐊᑕᐅᓯᑐᐊᖅ ᐃᓚᒋᐊᕈᑎᖓ 
ᐅᕗᖓ ᐊᕐᕌᒍᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᐃᒐᓱᐊᑐᐃᓐᓇᖅᑐᖓ, ᑖᓐᓇ ᑐᑭᓯᔭᕋ. ᑕᐃᒪ ᐊᓪᓚᑲᒻᒪᑦᓯᒪᔪᖅᑕᖃᖅᑲ 
ᐱᓕᕆᐊᑦᓴᓄᑦ ᐸᕐᓇᐅᒻᒥ? ᑕᑯᑦᓴᐅᑎᑦᓯᒻᒪᑦ ᒪᕐᕉᒋᐊᖏᒃ ᐃᖅᑲᓇᐃᔭᖅᑏᑦ ᐊᕐᕌᖑᓕᖓᖏᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᑐᐊᖅ ᐊᑕᐅᓯᖅ ᐃᖅᑲᓇᐃᔭᖅᑎᒧᑦ ᐊᕐᕌᒍᖅ 
ᐊᖓᔪᖅᑕᐅᑎᓅᖓᔪᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᓕᒪᐅᑎᖃᖅᑐᖓ ᒪᑉᐱᒐᕐᒥᒃ ᕆ-34, ᐱᓕᕆᐊᑦᓴᓄᑦ ᐸᕐᓇᐅᑦ 
ᐊᒻᒪᓗ ᑮᓇᐅᔭᓕᕆᓂᕐᓂᒃ ᓇᐃᓕᒋᐊᖅᓯᒪᔪᑦ ᐊᒻᒪᓗ ᑎᑎᕋᖅᓯᒪᔪᖅ ᐃᖅᑲᓇᐃᔭᖅᑏᑦ ᐊᕐᕌᒍᐊ ᑖᒃᑯᑎᒎᓇ 
ᐊᒡᓚᕕᑦᑎᒍᑦ ᐃᒪᐃᓕᖓᒻᒪᑦ ᐊᒥᓱᕈᕆᐊᖅᑕᐅᓯᒪᔪᖅ ᒪᕐᕉᓐᓂᒃ. ᐅᖃᖅᑲᐅᒐᒪᐃᓛᒃ, ᐃᓱᒪᑐᐃᓐᓇᖅᑐᖓ 
ᖃᓄᐃᒻᒪᑦ ᐊᑦᔨᒌᖏᒻᒪᖔᑎᒃ ᑕᐃᒫᒃ, ᐊᑕᐅᓯᖑᓈ ᐱᑯᑦᑐᑦᑕᐅᓯᒪᓐᓂᖅᑲᑦ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑲᓕᖅ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᐄ, ᑕᐃᒪᓐᓇᐃᑦᑐᒍᑦ, ᓇᕿᑦᑕᕐᓯᒪᓂᒃᑯᖃᐃᑦ ᑕᒻᒪᖅᓯᒪᔪᖅ, ᖃᐃᔨᒋᐊᕐᓂᐊᖅᑲᕗᑦ 
ᐊᒻᒪᓗ ᐋᖅᑭᒋᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ E-5 ᑲᑎᑦᑐᒋᑦ ᐊᐅᓚᑦᑐᔪᑎᒃ ᐊᒻᒪᓗ ᒪᑭᒪᐅᑎᓄᑦ $2 ᒥᓕᐊᓐ 686 
ᑕᐅᓴᓐ ᑖᓚᔅ. (ᑐᓵᔨᒃᑯᑦ): ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐅᕗᓐᖓᕐᓗᑕ ᒪᑉᐱᖅᑐᒐᖅ E-7 ᐃᖅᑲᑦᑐᐃᕕᓕᕆᔨᒃᑯᑦ ᐊᒡᓚᕝᕕᐊᑕ ᓇᐃᓕᒋᐊᖅᓯᒪᔪᑦ ᒪᓕᒐᕐᓂᒃ 
ᒪᓕᒃᑕᐅᑎᑦᑎᓂᖅ, ᑲᑎᑦᑐᒋᑦ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᐊᐱᖅᑯᑎᖃᑦᑐᖓ ᐅᕙᓂ E-7, ᓇᓗᓇᐃᕈᓐᓇᖅᑭᐅᒃ ᐅᕙᓂ ᐃᓄᐃᑦ ᓄᓇᓕᓐᓂ 
ᐸᖡᓯᓕᕆᓂᖅ, ᐸᓖᓯᒃᑰᕙᑦ, ᑕᐃᑯᖓᖃᑦᑕᖅᐸᑦ ᕆᔭᐃᓇᒧᑦ? ᐊᒻᒪᓗ ᐊᐃᑉᐸᖓ, ᓄᓇᕗᒻᒥ ᓄᓇᓕᓐᓂ 
ᐸᓖᓯᓕᕆᓂᖅ, ᖃᓄᖅ ᐱᒻᒪᕆᐅᓂᖃᑉᐸ ᐊᒻᒪᓗ ᖃᑦᑎᐅᔪᑦ ᓄᓇᓖᑦ ᐃᑲᔫᖅᐅᓂᖃᑉᐸᑦ ᑕᕝᕙᓐᖓᑦ? 
ᑐᓴᒃᑲᓐᓂᕈᒪᓪᓗᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓰᒪᔪ ᐊᐱᕆᒃᑲᓂᔾᔮᖏᑦᑐᑎᑦ, ᐄ, 
ᐱᓇᓱᐊᒃᑲᓂᖅᑐᒍᑦ ᐃᓄᓐᓂᒃ ᐸᓖᓯᓂᑦ ᐸᓖᓯᒃᑯᑎᒍᑦ. ᑕᐅᓄᖓᖃᑦᑕᖅᑐᑦ ᐃᓕᓐᓂᐊᕐᓂᐊᖅᑐᑎᒃ 
ᐸᓖᓯᕈᕋᓱᐊᖅᑐᑎᒃ. 
 
ᐊᒻᒪᓗ ᐊᒥᓲᓂᖅᓴᓂᒃ ᐸᓕᓯᖃᓕᖅᒍᑦ ᓄᓇᕗᒻᒥ. ᐱᓕᕆᓇᓱᐊᒃᑲᓂᖅᑐᒍᑦ ᐊᒥᓲᓂᖅᓴᓂᒃ ᐃᓚᐅᖁᔨᓪᓗᑕ ᐊᒻᒪᓗ 
ᐊᒥᓲᒻᒪᑦ ᐃᓄᐃᑦ ᐸᓖᓯᕈᕈᒪᔪᑦ, ᑭᓯᐊᓂᓕ ᐊᒥᓲᖏᓗᐊᕐᒪᑕ ᓄᓇᓖᑦ ᐹᓖᓯᓖᑦ ᓄᓇᓕᓐᓂ. 
ᑮᓇᐅᔭᖅᑖᖅᑎᑕᐅᖃᑦᑕᖅᑐᒍᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᑦᑎᐊᕐᒥᑦ ᐸᓖᓯᖃᕐᓂᕐᒧᑦ ᐊᖏᕈᑎᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐅᓇ ᑭᖑᓪᓕᖅᐹᖑᔾᔮᖏᑦᑐᖅ ᐊᐱᖅᑯᑎᒐ. ᐅᖃᖅᓯᒪᔪᖅ, ᑮᓇᐅᔭᖃᑦᑎᑦᑎᔪᐃᓐᓈᒃ ᐸᓖᓯᒃᑯᓪᓗ 
ᐊᒻᒪᓗ ᒐᕙᒪᒃᑐᖃᒃᑯ, ᐊᒻᒪᓗ ᖁᔭᓕᑦᑎᐊᖅᑯᒍᑦ ᐸᓖᓯᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ ᑲᑐᔾᔨᓂᒃᑯᑦ 
ᐱᓕᕆᖃᑎᒌᒻᒪᑎᒃ ᐊᒻᒪᓗ ᐊᒥᓲᓂᖅᓴᓂᒃ ᐃᓄᓐᓂᒃ ᐸᓖᓯᑖᕐᓂᐊᕐᕋᑦᑕ. ᐱᔪᒪᓕᖅᐸᓪᓕᐊᕙᑦ ᐅᕝᕙᓘᓐᓃᑦ 
ᑲᑕᔾᔫᒥᓯᒪᓕᕆᕙ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓕᕋᑖᖅᑎᓪᓗᑕ, ᐊᒃᓱᐊᓗ 
ᐱᔪᒪᔭᐅᓚᐅᖅᑑᒐᓗᐊᖅ, ᒫᓐᓇᓕ, ᓱᒃᑲᐃᓕᖅᓯᒪᔪᖅ. ᒫᓐᓇᐅᔪᖅ, ᐅᖃᕈᓐᓇᖅᑐᖓ ᐅᓪᓗᒥ 18-ᓂᑦ ᐸᓖᓯᓂᒃ 
ᐱᐊᓂᒃᓯᒪᔪᖃᑦᑐᖅ. 
 
ᐊᒥᓲᓂᖅᓴᓂᒃ ᐃᓄᓐᓄᒃ ᐱᓇᓱᐊᕋᓗᐊᖅᑐᒍᑦ ᐸᓖᓯᒃᓴᐅᓂᕐᒧᑦ ᐊᒻᒪᓗ ᐃᓕᓐᓂᐊᕐᑎᑦᑏᓇᕐᓂᐊᖅᑯᒍᑦ ᐃᓄᓐᓂᒃ 
ᐸᓖᓯᒃᓴᐅᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓ ᐊᐱᖅᑯᑐᒪ, ᓄᓇᕗᒻᒥ ᐸᓖᓯᓄᑦ ᐱᓕᕆᐊᖅ, ᓄᓇᒋᔭᒥᓂᒃ 
ᐃᖅᑲᓇᐃᔭᖃᑦᑕᖅᑲᑦ ᐃᓕᓐᓂᐊᕐᓚᐅᖏᓐᓂᖏᓐᓂᒃ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᐄ, ᐊᑕᐅᓯᕐᒥᒃ ᒪᕐᕉᓂᓪᓗᑭᐊᖅ ᐱᔭᐅᓯᒪᔪᖅ ᐊᒻᒪᓗ ᐅᓇ ᓄᓇᕗᒻᒥ 
ᓄᓇᓕᓐᓂ ᐸᓖᓯᒃᓴᐅᓂᕐᒧᑦ ᐃᓕᓐᓂᐊᕐᓂᐅᒻᒪᑦ, ᐊᑦᔨᒋᖏᑕᖓ ᐊᓯᐊᓃᙶᕋᒪ ᖃᐅᔨᒪᒋᐊᖅᑐᑕ 
ᐃᖅᑲᓇᐃᔭᕈᓐᓇᑦᑎᐊᕋᓗᐊᕐᒪᖔᑕ ᐃᓕᓐᓂᐊᖅᑎᑕᐅᓚᐅᙱᓐᓂᖏᓐᓂᑦ ᓄᓇᕗᒻᒥ ᐸᓖᓯᐅᓂᕐᒧᑦ 
ᐱᔭᕇᖅᓯᑦᑎᐊᕐᓗᑎᒃ ᐃᓕᓐᓂᐊᕐᓂᕐᒥᓂᒃ, ᑕᐃᒪᐃᓕᖓᕗᖅ ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ (ᑐᓵᔨ ᓄᖅᑲᖅᐳᖅ) ᕿ-7ᒦᑉᐳᒍᑦ, ᐃᖅᑲᖅᑐᐃᕕᓕᕆᔨᒃᑯᑦ ᐊᒡᒍᖅᓯᒪᔪᑦ 
ᓇᐃᓈᖅᓯᒪᔪᑦ, ᐸᓖᓯᒃᑯᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒧᖓ ᐱᑕᖃᖅᐳᒍᑦ, ᑳᓐᑐᕌᒥᖅᑲᐃ ᑕᐃᔭᐅᔪᑦ ᐸᓖᓯᒃᑯᓐᓄᑦ 
ᐸᓖᓰᑦ ᐱᔨᑦᓯᖁᓪᓗᒋᑦ ᓄᓇᕗᒻᒥ. ᓲᔪᖅᓴᕋᒪ ᑳᓐᑐᕌ ᖃᑦᑏᓐᓇᕈᕆᐊᖅᓯᒪᒻᒪᑦ ᐊᕐᕌᓂᓂᑦ ᖃᑦᑏᓐᓇᐅᒐᓗᐊᓂᑦ, 
ᐊᒥᓲᓗᐊᙱᑦᑐᓂᑦ. ᑭᓯᐊᓂ ᖃᐅᔨᔪᒪᕗᖓ, ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᓯᒪᒻᒪᑦ ᑮᓇᐅᔭᑎᒍᑦ 
ᐊᕐᕌᒍᒥ ᕿᒥᕐᕈᓪᓗᑎᒃ ᓂᕆᐅᒻᒪᑕ ᐊᒥᒐᕐᓂᐊᕆᐊᖏᑕ ᑳᓐᑐᕌᖏᓐᓂᑦ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ 
ᖃᐅᔨᒪᒻᒪᖔᖅ ᖃᓄᑎᒋ ᐊᒥᒐᖅᓴᕐᓂᐊᕐᒪᖔᑦᑕ ᐊᕐᕌᒎᓂᐊᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᑐᐃᓐᓇᖅᑎᑐᑦᑕᐅᖅ ᐊᑭᖏᑦ ᐊᐅᓚᑦᑎᓂᕐᒧᑦ 
ᖁᕝᕙᕆᐊᑐᐃᓐᓇᕆᐊᖃᖅᐳᑦ, ᖃᐅᔨᒪᙱᓚᖓ ᖃᓄᑎᒋᐅᒐᔭᕐᒪᖔᑕ, ᓲᕐᓗ ᐸᓖᓯᒃᑯᑦ ᓄᓇᓯᐅᑎᖃᕆᐊᖃᕐᓂᖏᑦ 
ᐅᕝᕙᓘᓐᓃᑦ ᐊᓪᓚᕝᕕᖏᑦ ᖁᕝᕙᕆᐊᑐᐃᓐᓇᕆᐊᖃᕐᒪᑕ. ᑕᒪᒃᑯᐊ ᓇᓚᐅᑦᑖᕈᓐᓇᙱᓚᕗᑦ ᖃᑦᑎᐅᓂᐊᕐᒪᖔᑕ. 
ᐸᓖᓯᒃᑯᑦ ᐊᖏᕈᑎᓕᐅᖅᐸᓪᓕᐊᕗᑦᑕᐅᖅᑦ. ᐱᔭᕇᔭᕈᒪᓪᓗᒋᑦ ᑕᕝᕙᓂ ᐊᕐᕌᒍᒥ. ᐊᑭᒃᑦᑐᕆᐊᑐᐃᓐᓇᕆᐊᖃᖅᑐᑎᒃ 
ᐸᓖᓯᒃᑯᑦ ᑮᓇᐅᔾᔭᔅᓵᖏᑦ. ᐊᑭᑦᑐᕆᐊᙱᑐᐃᓐᓇᕆᐊᖃᖅᐸᕗᑦ ᐊᑭᖏᑦ ᐸᓖᓯᓄᑦ. ᖃᐅᔨᒪᓪᓚᕆᙱᓚᒍᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᒐᒪ ᖃᓄᐃᓐᓂᐅᓚᐅᖅᑐᒥᓂᑦ ᓄᓇᕗᒻᒥ ᑕᒫᓂ ᐊᒥᓱᑲᓪᓚᐃᑦ 
ᐊᕐᕌᒍᐃᑦ ᓈᓕᖅᑐᑦ, ᐊᓯᔾᔨᖃᑦᑕᖅᓯᒪᒻᒪᑕ ᐃᖅᑲᓇᐃᔭᖅᑎᖏᑦ ᓄᓇᓕᓐᓂᑦ ᐸᓖᓯᓄᑦ ᖃᖓᓕᒫᒃᑯᑦ 
ᐊᑕᐅᓰᓐᓇᐅᒋᐊᖃᕋᓂ ᐸᓖᓯᐅᔪᖅ ᓇᓕᐊᓐᓂᑐᐃᓐᓇᖅ ᓄᓇᓕᒻᒥᑦ. ᑕᒪᓐᓇ ᐱᓪᓗᒍ ᐊᐱᕆᓚᐅᕋᒪ ᓱᒻᒪᑦ, 
ᖃᑦᑏᓐᓇᕈᕆᐊᖅᐸᑦ ᑮᓇᐅᔭᐃᑦ ᐋᔩᖃᑎᖃᕈᓐᓇᓚᐳᕐᒪᑕ ᐸᓖᓯᒃᑯᓐᓂᑦ ᑳᓐᑐᕌᖑᓂᐊᖅᑐᓄᑦ ᐊᑭᖏᓐᓄᑦ, 
ᐅᕝᕙᓘᓐᓃᑦ ᓇᓗᓇᐃᖅᓯᕕᐅᑐᐃᓐᓇᕈᓐᓇᖅᐱᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ ᐊᖏᓪᓕᒋᐊᖅᓯᒪᔪᒻᒪᕆᐅᕗᑦ 
ᐸᓖᓯᒃᑯᑦ ᑮᓇᐅᔭᑎᒍᑦ ᐊᕐᓇᐅᑎᖏᑦ. ᓈᒻᒪᕆᐊᖃᕐᒥᒐᑦᑕ ᐊᑭᓕᐅᑎᒋᓂᐊᖅᑕᑎᓐᓂᑦ ᐸᓖᓯᒃᑯᓐᓄᑦ 
ᐱᔨᑦᓯᕐᓂᐅᔪᓄᑦ ᐱᓕᕆᐊᖃᖅᓯᒪᓪᓗᑕ ᑮᓇᐅᔭᓂᑦ ᑐᓂᕐᕈᑎᒋᕙᑦᑕᑎᓐᓂᑦ ᐊᐅᓚᓂᑦᑎᓐᓄᑦ ᑖᒃᓱᒧᖓᓕ 
ᑐᓂᐅᖅᑲᐃᔪᒪᓚᐅᖅᐳᒍᑦ ᑮᓇᐅᔭᓂᑦ ᓯᕗᓪᓕᐅᔾᔭᐅᒋᐊᓕᓐᓂᑦ ᐋᖅᑭᔅᓱᐃᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐅᖃᕐᒪᑦ ᑭᐱᓯᓚᐅᕐᒪᑕ ᐱᔾᔪᑎᒋᓪᓗᒍ ᑮᓇᐅᔭᐃᑦ 
ᐃᓱᓕᕝᕕᖃᕐᓂᖏᓐᓄᑦ ᒐᕙᒪᒃᑯᓕᒫᕐᒥᑦ. ᑕᒪᓐᓇ ᑐᑭᖃᖅᐹ ᖃᑦᑏᓐᓇᕈᕆᐊᖅᑕᐅᑎᓪᓗᒋᑦ ᑮᓇᐅᔭᐃᑦ ᑳᓐᑐᕌᓄᑦ 
ᐊᑭᓕᖅᓱᖅᑕᑎᓐᓄᑦ ᐱᔨᑦᓯᕐᓃᑦ ᖃᑦᑏᓐᓇᕈᕆᐊᒃᑲᓂᖅᓯᒪᒻᒪᖔᑕ ᐸᓖᓯᒃᑯᓐᓂᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ : ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐋᒡᒐᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ ᕆ7-ᒦᑉᐳᒍᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᕈᒪᔪᖃᙱᑉᐸᑦ ᐊᐱᕆᒃᑲᓐᓂᕈᒪᕗᖓ. ᐊᐱᕆᔪᒪᕙᕋ ᐊᖓᔪᖅᑳᖅ ᐊᐱᖅᑯᑎᒋᓯᒪᔭᒃᑲ 
ᐱᓪᓗᒋᑦ, ᓇᓗᓇᙱᑦᑐᕐᓗ ᐃᑲᔫᑎᖃᕐᓂᐊᕐᒪᑕ ᑭᐅᔭᐅᖃᑦᑕᖅᑐᓄᑦ ᐅᓐᓄᒃᑯᑦ ᐅᖄᓚᖃᑦᑕᖅᑐᓄᑦ. 
ᐊᐱᖅᑯᑎᖃᙱᓚᖓ ᑕᒪᑐᒥᖓ, ᑭᓯᐊᓂ ᐱᔾᔪᑎᒋᓪᓗᒋᑦ ᐸᓖᓰᑦ ᐃᖅᑲᓇᐃᔭᖃᑦᑕᕐᒪᑕ ᐊᒃᓱᕈᕐᓇᖅᑐᒻᒪᕆᒻᒦᑦᑐᑎᒃ 
ᖃᐅᔨᒪᖁᕙᒃᑲ ᒪᓕᒐᓕᐅᖅᑎᐅᓪᓗᖓ ᐃᑲᔪᖅᓱᕋᒃᑭᑦ ᐸᓖᓯᒃᑯᑦ. 
 
ᐅᖃᖃᑎᖃᕋᐃᒐᒪ ᓂᓪᓕᐊᒐᐃᒐᒪᓗ ᓄᓇᓕᓐᓂᑦ ᒐᕙᒪᒃᑯᓐᓄᑦ ᑲᑎᒪᔨᓄᑦ ᐊᐱᕆᓪᓗᒋᑦ ᐃᑲᔪᖅᓱᖁᓪᓗᒋᑦ 
ᐸᓖᓕᓯᓂᑦ ᐃᓛᓐᓂᑯᓪᓗ ᐃᓱᒪᖃᑦᑕᕋᑦᑕ ᐃᑲᔪᖅᓱᖅᑐᒋᓪᓗᑕ ᐸᓖᓯᒃᑯᓐᓂᑦ ᐅᖃᐅᔾᔨᒋᐊᕐᓂᒃᑯᑦ. ᑭᓯᐊᓂ 
ᐅᖃᕈᒪᕗᖓ ᐸᓖᓯᒃᑯᑦ ᐃᓕᓐᓂᐊᕐᕕᓐᓅᕋᐃᒻᒪᑕ ᓱᕈᓰᑦ, ᐃᓕᓐᓂᐊᖅᑏᑦ ᖁᕕᐊᒻᒪᕆᓲᖑᕗᑦ ᑕᑯᒋᐊᔅᓴᖅ 
ᐸᓖᓯᒃᑯᓐᓂ ᐊᒻᒪᓗ ᐃᓱᒪᒋᔭᐅᓕᖃᑦᑕᖅᑐᑎᑦ ᐊᔪᕆᒍᒥᓇᖅᓯᓪᓗᑎᑦ. ᓱᕈᓯᐅᓂᓐᓂ, ᐱᑕᖃᕐᓂᖅᓴᐅᕙᓚᐅᖅᑯ 
ᑎᒥᒧᑦ ᓱᕐᕋᓇᖅᑐᓂᑦ ᐱᓂᕐᓗᖃᑦᑕᖅᑐᑦ, ᐃᒥᐋᓗᓐᓂ ᐊᒻᒪᓗ ᐋᖓᔮᕐᓇᖅᑐᑦ ᐱᑕᖃᓚᐅᙱᓚᖅᓱᓕ ᑕᐃᔅᓱᒪᓂ. 
ᓇᒻᒥᓂᖅ, ᖃᐅᔨᒪᙱᓚᖓ ᑖᒃᑯᐊ ᒥᔅᓵᓄᑦ ᐊᒻᒪᓗ ᐊᑦᑐᖅᓯᓚᐅᖅᓯᒪᓇᖓ. 
 
ᑭᓯᐊᓂᓕ ᐃᓕᓴᐃᓕᕋᐃᒻᒪᑕ ᐃᓕᓐᓂᐊᖅᑎᓂᑦ ᑕᒪᒃᑯᐊ ᒥᔅᓵᓄᑦ, ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ 
ᐅᖃᐅᔾᔨᒋᐊᖁᓗᒍ ᐸᓖᓯᒃᑯᓐᓂ. ᐃᓛᑎᒍᑦ ᑲᑎᒪᔨᐅᔪᒍᑦ, ᐅᖃᖃᑎᖃᕆᐊᖃᖅᑯᒍᑦ ᐃᓅᓱᑦᑐᕆᔭᖅᑎᓐᓂ 
ᐱᓇᓱᐊᖁᓗᒋᑦ ᐊᒻᒪᓗ ᐊᑐᖁᙱᓗᒋᑦ ᓱᕐᕋᓈᖅᑐᓂᑦ ᑎᒥᒧᑦ ᐊᒻᒪᓗ ᐊᑐᕆᐅᕋᓱᐊᖅᑎᓪᓗᒋᑦ ᓱᕐᕋᓇᖅᑐᓂᑦ, 
ᐃᓄᑑᖃᑎᒋᓪᓗᒋᑦ ᐅᖃᖃᑎᒋᓕᖅᐸᑉᐸᒃᑲ. 
 
ᐊᒻᒪᓗ ᐅᖃᐅᑎᒋᐊᕈᒪᕙᕋ ᑲᑎᒪᔨᓕᒫᑦ ᒪᓕᒐᓕᐅᕐᕕᑎᓐᓂ ᐅᖃᐅᔾᔨᒋᐊᖁᓪᓗᒋᑦ ᐊᒻᒪᓗ ᐱᐅᔪᓂᑦ ᐅᖃᐅᓯᕐᓂᑦ 
ᐱᖁᓪᓗᒋᑦ. ᑕᐃᒫᒃ, ᐃᑲᔪᖅᑐᐃᔪᓐᓇᒻᒪᕆᑉᐳᖅ ᐃᓕᓐᓂᐊᖅᑎᓄᑦ, ᑕᐃᒪᓕ, ᐊᖓᔪᖅᑳ, ᐅᖃᐅᑎᔪᒪᕙᒋᑦ 
ᐅᖃᐅᔾᔨᒋᐊᖁᓪᓗᑎᑦ ᐸᓖᓯᒃᑯᓐᓂ ᐃᓕᓐᓂᐊᕕᓐᓅᖃᑦᑕᖁᓗᒋᑦ ᐅᖃᖃᑎᖃᕆᐊᖅᑐᕐᓗᑎᑦ ᐃᓕᓐᓂᐊᖅᑎᓂᑦ. 
ᑕᒪᓐᓇ ᐃᑲᔪᖅᑐᐃᓂᖅᓴᐅᒐᔭᖅᑯᑦ ᐊᒻᒪᓗ ᐃᑲᔪᖅᑕᐅᖃᑦᑕᓂᖅᓴᐅᓗᑎᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᑐᐃᓐᓇᐅᕋᑖᖅᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᒪᑐᐃᓐᓇᖅᑲᕋ ᑲᑎᒪᔨᐅᖃᑎᒻᒪ ᐅᖃᐅᓯᕆᔭᖏᓐᓂ. ᐃᖃᓗᒃᑑᑎᐊᕐᒥ, 
ᐱᐅᔪᒻᒪᕆᐅᔪᒥᑦ ᐊᑐᖅᑕᐅᕙᑉᐳᖅ ᐸᓖᓯᒃᑯᑦ ᐃᖅᑲᓇᐃᔭᖃᑎᖃᕐᓂᕐᒥᑦ ᓄᓇᓕᐅᔪᓂᑦ. ᐸᓖᓯᒃᑯᑦ 
ᐃᓕᓐᓂᐊᕕᓐᓅᐸᑦᑐᑦ ᐊᒻᒪᓗ ᐃᓕᓐᓂᐊᑎᑦᑎᒋᐊᖅᑐᖅᑐᑎᑦ ᐃᒥᐋᓗᒻᒥ ᐊᒻᒪᓗ ᐋᖓᔮᕐᓇᖅᑐᓂᑦ 
ᐱᒋᐊᖅᑎᑦᑎᖏᓂᕐᒥᑦ ᐃᓕᓐᓂᐊᑎᑦᑎᓇᓱᐊᖅᑐᑎᑦ, ᑖᓐᓇ ᐃᓱᒪᔅᓴᖅᓯᐅᕐᓂᕐᒧᑦ ᐃᓕᓐᓂᐊᕈᑎᐅᔪᖅ. 
ᐋᖓᔮᕐᓇᖅᑐᑕᖃᕐᖓᑦ. ᑲᑉᐱᐊᓱᐊᑎᑦᑎᓂᖅᑕᖃᖅᑯ. ᐱᖃᑕᐅᕙᑉᐳᑦ ᐃᓄᓐᓂᑦ ᓄᓇᓕᓐᓂ, ᑲᒪᔨᐅᔪᒥᑦ 
Hᐊᑭᖅᑎᓄᑦ, ᐃᓗᐊᓂ Hᐊᑭᖅᑐᓄᑦ, ᐊᒥᓱᒻᒪᕆᐅᔪᑦ ᖃᓄᐃᓕᐅᕈᑎᐅᕙᑦᑐᑦ ᐊᒻᒪᓗ ᑕᒪᓐᓇ 
ᐃᖅᑲᓇᐃᔭᖃᑎᒌᓐᓂᑦᑎᐊᕙᐅᕗᖅ. 

ᐅᖃᕆᐊᖅᑐᐸᑉᐳᑦ Hᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᑕᖅᑭᑕᒫᑦ, ᑕᖅᑭᑕᒫᑦ ᐅᓂᒃᑳᓕᐅᖅᐸᑦᑐᑎᑦ ᐱᖃᓯᐅᔾᔨᓪᓗᑎᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐃᓅᓯᖃᑦᑎᐊᓂᕐᒥᑦ ᑲᑎᒪᔨᐅᔪᓂᑦ. ᒫᓐᓇᕈᓘᓚᐅᖅᑐᖅ, 
ᐃᒃᓯᕙᐅᑖᖅ, ᐸᓖᓯᒃᑯᑦ ᐃᖅᑲᓇᐃᔭᖅᑎᑖᓚᐅᖅᑯᑦ ᐸᓖᓯᒥᑦ ᐃᖅᑲᓇᐃᔭᕐᕕᖃᕐᓂᐊᖅᑐᒥ ᐃᖃᓗᒃᑑᑎᐊᕐᒥ, ᑕᒪᓐᓇ 
ᑲᒪᖃᑦᑕᓂᐊᖅᑐᑦ ᐸᓖᓯᒃᑯᓐᓂᑦ ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥ. ᑖᒃᑯᓂᖓ ᕿᑎᕐᒥᐅᓂᑦ ᑲᑎᙵᑎᑦᑎᕗᑦ 
ᐊᖓᔪᖅᑳᐅᑎᐅᔪᓂᑦ ᑕᒫᓂ ᐃᖃᓗᓐᓂ. ᑕᐃᒪ, ᐃᖅᑲᓇᐃᔭᑎᒌᑦᑎᐊᓂᖅᓴᒥᑦ ᐊᒻᒪᓗ ᑐᑭᓯᓇᑦᑎᐊᓂᖅᓯᒥᑦ 
ᖃᓄᐃᓕᐅᕈᑎᖃᓕᖅᑯᑦ ᕿᑎᕐᒥᐅᓂᑦ. 
 
ᑕᒪᓐᓇ ᐆᑦᑑᑎᒋᓪᓗᒍ ᖃᓄᐃᓕᐅᕈᓐᓇᓂᑦᑎᓐᓂ, ᐊᖏᖅᑎᒐᓱᔅᓯᒪᕙᕗᑦ ᐸᓖᓯᒃᑯᑦ ᐅᕙᒍᑦ ᒪᐃᔭᐅᓪᓗᑕ ᐊᒥᓱᓄᑦ 
ᐊᕐᕌᒎᓄᑦ. ᐸᓖᓯᒃᑯᑦ ᓄᓇᑦᑎᓐᓂ ᐃᓄᓐᓂᑦ ᐱᖃᑕᐅᑎᑦᑎᓂᖅᓴᐅᖃᑦᑕᕐᓗᑎᑦ ᐊᒻᒪᓗ ᑕᒪᓐᓇ 
ᐃᓱᒪᒋᑦᑎᐊᑕᒻᒪᕆᒋᕙᕋ, ᓄᓇᓕᐅᔪᖅ. 
 
ᑕᐃᒪ, ᐃᓱᒪᕗᖓ ᐃᒻᒪᖃ ᓄᓇᓕᓕᒫᓂᑦ ᑕᐃᒪᐃᑦᑐᖃᕈᓐᓇᖅᑐᒋᓪᓗᒍ. ᐅᖃᐅᔾᔭᐅᒋᐊᕐᓂᐅᔪᒥᑦ Hᐊᒻᒪᓚᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᐃᓄᓐᓄᑦ ᓄᓇᓕᓐᓂ. ᑕᐃᒪ, ᑕᒪᒃᑯᐊ ᐅᖃᐅᓯᕆᒍᒪᑐᐃᓐᓇᕋᑖᖅᑲᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑕᒪᓐᓇ ᐱᐅᔪᒻᒪᕆᐅᒐᔭᖅᑯᑦ ᑲᑎᒪᔩᑦ ᐅᖃᐅᓯᖏᓐᓄᑦ 
ᖃᖓᑐᐃᓐᓇᒃᑯᑦ. ᖁᔭᓐᓇᒦᒃ. ᑕᕝᕙᓃᑉᐳᒍᑦ ᒪᓕᒐᕐᓂᑦ ᑕᑯᔅᓴᐅᑎᑦᑎᓂᕐᒥᑦ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. 
 
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ. $15,975,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. E-8. ᒪᓕᒐᓕᕆᔨᒃᑯᑦ ᐊᐅᓚᑕᖏᓐᓄᑦ ᑲᑎᓐᓂᐅᔪᑦ. ᒪᓕᒐᓕᕆᓂᕐᒧᑦ ᑲᑎᒪᔨᐅᔪᑦ. 
ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. $4,032,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑦᑑᑎᓪᓗᖓ, ᐃᒻᒪᖃ ᑕᒪᓐᓇ ᐅᖃᐅᓯᕆᓚᐅᕐᒥᔭᕗᑦ 
ᐱᓇᓱᐊᕈᓯᐅᓚᐅᖅᑐᒥ ᐅᖓᑖᓂᓘᓐᓃᑦ ᐃᒃᓯᕙᐅᑕᐅᑎᓪᓗᖓ ᕿᑎᕐᒥᐅᑦ ᒪᓕᒐᓕᕆᔨᒃᑯᖏᓐᓄᑦ ᐊᒻᒪᓗ 
ᐃᒃᓯᕙᐅᑕᐅᑎᓪᓗᖓ ᐊᒻᒪᓗ ᑲᑎᒪᔨᕗᑦ ᑕᐃᑲᓂ, ᑐᔅᓯᕋᖅᐸᓚᐅᖅᓯᒪᒐᑦᑕ ᖃᓄᐃᑦᑑᑎᖃᕐᑐᓂᑦ ᑮᓇᐅᔭᖃᕐᓂᕐᒥᑦ 
ᕿᑎᕐᒥᐅ ᒪᓕᒐᓕᕆᔨᒃᑯᖏᓐᓄᑦ ᒪᓕᒐᕐᓂᑦ ᑐᑭᓯᓂᐊᕐᑎᐅᔪᓂᑦ ᐃᖅᑲᓇᐃᔭᖅᑎᐅᒐᔭᖅᑐᓂᑦ ᓄᓇᑦᑎᓐᓂ. 
 
ᐊᒻᒪᓗ ᖃᐅᔨᓪᓗᑕ, ᖃᐅᔨᒪᔪᐃᓐᓇᐅᕗᒍᑦ ᑲᑎᒪᔨᕈᕋᐃᒐᑦᑕ, ᑭᓯᐊᓂᓕ ᒪᓕᒐᕐᓄᑦ ᐃᑲᔪᖅᑎᐅᔪᑦ ᐃᖅᑲᓇᐃᔭᖅᑐᑦ 
ᒪᓕᒐᓕᕆᔨᒃᑯᓄᑦ ᐃᖅᑲᓇᐃᔭᓲᖑᒻᒪᑕ ᐊᖏᔪᖅᑳᖃᓪᓚᕆᓐᓇᑎᑦ ᐅᕙᑦᑎᓐᓂ. ᐊᖏᔪᖅᑳᖃᖅᑯᑦ ᓄᓇᕗᑦ 
ᒪᓕᒐᓕᕆᓂᕐᒧᑦ ᑲᑎᒪᔨᐅᔪᓄᑦ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᑖᕋᓱᒃᐸᑉᐳᑦ ᐊᒻᒪᓗ ᐊᐅᓪᓚᑎᑦᑐᒋᑦ 
ᐃᖃᓗᒃᑑᑦᑎᐊᕐᒧᑦ ᐊᒻᒪᓗ ᕿᑎᕐᒥᐅᓄᑦ. 
 
ᑕᐃᒪ, ᑲᑎᒪᔨᖃᙱᓚᑦ, ᑲᑎᒪᔨᐅᔪᑦ ᐊᐅᓚᓂᖃᙱᓚᑦ ᑖᒃᑯᓂᖓ ᐊᒻᒪᓗ ᖃᐅᔨᒍᒪᕗᒍᑦ ᖃᓄᖅ ᑕᒪᓐᓇ 
ᐊᑐᖅᑕᐅᓲᖑᒻᒪᖔᖅ, ᑖᓐᓇ ᐅᖃᐅᓯᑐᐃᓐᓇᐅᕗᖅ. ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᓂᖃᕐᖓᑕ 
ᑕᕝᕙᓂᓪᓚᕆᐅᙱᑦᑐᖅ ᒐᕙᒪᒃᑯᓐᓂ ᓄᓇᕗᒻᒥ ᐊᒻᒪᓗ ᑕᒪᓐᓇ ᑐᑭᓯᔪᓐᓇᖅᑲᕋ, ᑭᓯᐊᓂᓕ ᐃᓱᒪᒋᓗᒍ ᕿᑎᕐᒥᐅᑦ 
ᒪᓕᒐᓕᕆᔨᒃᑯᖏᑦ ᐊᐅᓚᓂᖃᕋᔭᙳᐊᖅᑐᒋᓪᓗᒋᑦ ᐊᒻᒪᓗ ᐅᖃᐅᔾᔨᒋᐊᕈᓐᓇᕐᓗᑎᑦ ᒪᓕᒐᕐᓄᑦ ᐃᑲᔪᖅᑎᐅᔪᓄᑦ 
ᐃᖅᑲᓇᐃᔭᕐᕕᒋᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᔪᑦ ᐃᓛᒃᑰᖅᑯᑦ ᑲᑐᔾᔨᔨᐅᓪᓗᑎᑦ, ᑎᒃᑯᐊᖅᓯᕙᑉᐳᒍᑦ 
ᓄᓇᕗᒻᒧᑦ ᖃᐅᔨᒪᒋᐊᕈᒪᓪᓗᑕ ᓄᓇᕗᒻᒥ ᓄᓇᐃᑦ ᐊᑦᑐᐊᓂᖃᕋᓗᐊᕐᒪᖔᑕ ᑲᑎᒪᔨᓄᑦ, ᑲᑎᒪᔩᑦ 
ᐃᓱᒪᓕᐅᖅᐸᑦᑐᑎᒃ ᐃᖅᑲᖅᑐᐃᕕᒃᑯᑎᒎᕆᐊᓕᓐᓄᑦ ᑐᒃᓯᕋᐅᑎᓄᑦ ᐅᕝᕙᓘᓐᓃᑦ ᑳᓐᑐᕌᓄᑦ ᐲᖅᑕᐅᑎᑕᐅᓂᖓᓄᑦ 
ᐃᖅᑲᖅᑐᐃᕕᒃᑯᑎᒎᕆᐊᓖᑦ ᓄᓇᕗᒻᒥᐅᓕᒫᓄᑦ. 
 
ᑕᐃᒫᒃ ᑕᕝᕙ ᑲᑎᒪᔩᑦ ᐊᐅᓚᓂᖃᖅᐳᑦ ᒫᓐᓇᐅᔪᖅ, ᑭᓯᐊᓂ ᑮᓇᐅᔭᖅᑖᖅᑎᑦᑎᓲᖑᕗᒍᑦ, ᐱᓕᕆᖃᑎᖃᖅᑐᑕ 
ᑲᑎᒪᔨᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᕐᓗᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ, ᐊᒻᒪᓗ ᑮᓇᐅᔭᑎᒍᑦ ᐸᕐᓇᐅᑎᕗᑦ 
ᐊᑕᐅᓯᕐᒧᑦ ᐊᕐᕌᒍᒧᑦ $270-ᑕᐅᓴᓅᓚᐅᖅᐳᑦ ᐊᒻᒪᓗ ᐅᖃᐅᔾᔭᐅᓚᐅᖅᐳᒍᑦ ᐋᖅᑭᔅᓱᐃᓚᐅᕐᒪᑕ ᑮᓇᐅᔭᑎᒍᑦ 
ᐸᕐᓇᐅᑎᑦᑎᓐᓂᑦ, ᒪᓕᑦᑐᒍ ᑕᒪᓐᓇ ᐃᑲᔪᖅᑕᐅᒋᐊᖃᖅᑐᒋᓚᐅᕋᑦᑕ ᐃᖅᑲᖅᑐᖅᑕᐅᓂᐊᖅᑐᓂᑦ ᐃᑲᔪᖅᓯᕕᒻᒥᑦ 
ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᖅᑎᓄᑦ ᕿᑎᕐᒥᐅᓂᑦ, ᐊᒻᒪᓗ ᐱᑦᑕᐅᑎᒋᔭᐅᖃᑦᑕᕐᓗᑎᒃ ᐃᖅᑲᖅᑐᐃᕕᒃᑯᑦ 
ᐃᑲᔪᖅᑕᐅᒋᐊᓖᑦ ᐃᑲᔪᖅᑕᐅᔪᒪᓯᒪᔪᑦ. ᐅᖃᐅᔾᔭᐅᑐᐃᓐᓇᓚᐅᖅᐳᒍᑦ ᑖᒃᑯᐊ $270-ᑕᐅᓴᓐ ᑐᒃᓯᕋᖅᑕᐅᓚᐳᕐᒪᑕ 
ᑖᒃᑯᐊᖑᓪᓗᑎᒃ $200-ᑕᐅᓴᓐ. 
 
ᐃᒪᕗᖓᓕ ᑭᒃᑯᑐᐃᓐᓇᐃᑦ ᐃᖅᑲᖅᑐᐃᕕᒃᑯᑦ ᑭᒡᒐᑐᖅᑕᐅᑦᑎᐊᕆᐊᖃᕐᒪᑕ, ᐃᑲᔪᖅᑕᐅᑦᑕᐅᑎᒋᖃᑦᑕᕐᓗᑎᒃ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑕᐅᒋᐊᖃᓕᕋᐃᒻᒪᑕ. ᖃᐅᔨᔪᒪᑐᐃᓐᓇᖅᐳᖓ ᑕᐃᒪᐃᒐᓱᐊᖃᑦᑕᕐᒪᖔᑦᑕ, 
ᑭᓯᐊᓂ ᐊᑐᕐᕕᔅᓴᖃᙱᓇᑦᑕ, ᑕᒪᒃᑯᐊᓗ ᐃᓚᖏᑦ ᑭᒡᒐᑐᖅᑕᐅᑦᑎᐊᖅᐸᑦᑐᑎᒃ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ ᑮᓇᐅᔭᑎᒍᑦ ᐸᕐᓇᐅᑎᑦ ᐊᖏᓪᓕᒋᐊᕌᕐᔪᓚᐅᖅᐳᑦ 
ᐊᖏᔪᑲᓪᓚᒻᒥᑦ ᒫᓐᓇᒫᐸᓗᓂᑦ.ᑐ ᐊᒥᓲᓂᖅᓴᒻᒪᕆᐅᓕᕐᒪᑕ ᐃᖅᑲᖅᑐᐃᕕᒃᑰᖅᑐᑦ ᐃᑲᔪᖅᑕᐅᖃᑦᑕᕆᐊᓖᑦ 
ᐱᔪᓐᓇᐅᑎᑎᒍᑦ. ᑭᓇᑐᐃᓐᓇᖅ ᐸᓯᔭᔅᓴᕈᖅᑎᑕᐅᔪᖅ ᐃᖅᑲᖅᑐᐃᕕᓕᕆᔨᓃᙶᖅᑐᓄᑦ ᐃᑲᔪᖅᑕᐅᒋᐊᖃᖅᐳᑦ. 
ᑕᒪᓐᓇ ᐊᑐᐃᓐᓇᐅᑎᒋᐊᖃᕋᑦᑎᒍ. ᑕᐃᒪᐃᒻᒪᑦ ᐊᖏᓪᓕᒋᐊᕐᓂᖅᑕᖃᐃᓐᓇᖅᐳᖅ 
ᒥᑭᓪᓕᒋᐊᕐᓂᖅᑕᖃᐃᓐᓇᖅᑐᓂᓗ ᖃᖓᑐᐃᓐᓇᖅ ᐊᕐᕌᒍᒃᑯᑦ. 
 
ᑕᐃᒪᐃᒻᒪᑦ ᑕᒪᓐᓇ ᐱᒡᒐᓇᕐᓂᕆᕚ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ, ᐱᓪᓗᒍ ᐊᓯᔾᔨᖅᑕᐃᓐᓇᕐᒪᑦ. 
ᖃᐅᔨᒪᖃᑦᑕᖏᓐᓇᑦᑕ ᖃᑦᑎᐅᓂᐊᕐᒪᖔᑕ ᐸᓯᔭᔅᓴᕈᖅᑕᐃᑦ, ᐅᕝᕙᓘᓐᓃᑦ ᐃᑲᔪᖅᑕᐅᒋᐊᖃᕋᔭᖅᑐᑦ. ᑕᒪᓐᓇ 
ᐊᐅᓚᒐᓱᐊᕐᓂᐊᖅᐸᕗᓪᓕ, ᑭᓯᐊᓂ ᑲᔪᓰᓐᓇᕐᓂᐊᖅᐳᖅ ᑕᒪᓐᓇ ᐊᒃᓱᕈᕈᑕᐅᕙᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐅᑲᓕᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᐅᖃᖅᑎᓪᓗᒍ ᐱᓕᕆᐊᔅᓴᕐᒥᑦ 
ᖃᐅᔨᒪᒋᐊᖁᓪᓗᒋᑦ ᐱᔪᓐᓇᖅᑐᓕᒫᑦ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐃᑲᔪᖅᑕᐅᒐᓗᐊᕐᒪᖔᑕ. ᑭᒃᑯᑦ 
ᐱᔪᓐᓇᖅᑎᑕᐅᒐᔭᙱᓚᑦ ᓄᓇᕗᒻᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᑑᑎᒋᓪᓗᒍ, ᑭᓇᑐᐃᓐᓇᖅ ᑮᓇᐅᔭᓕᐅᖅᐸᑦ 
$100-ᑕᐅᓴᓂᒃ ᐊᕐᕌᒍᒧᑦ, ᐱᔪᓐᓇᖅᑎᑕᐅᙱᑐᐃᓐᓇᕆᐊᖃᖅᐳᑦ ᐃᖅᑲᖅᑐᐃᕕᓕᕆᔨᒃᑯᑎᒍᑦ  



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᑲᔫᑕᐅᕙᑦᑐᓂᒃ. ᑕᐃᒃᑯᓄᖓ ᑐᕌᖓᒻᒪᑦ ᐊᑭᓕᖅᓱᐃᔪᓐᓇᖏᑦᑐᓄᑦ ᐃᖅᑲᖅᑐᐃᕕᒃᑯᑎᒍᑦ ᐱᔨᑦᓯᕈᑕᐅᔪᓄᑦ, 
ᐸᓯᔭᔅᓴᕈᖅᑎᑕᒥᓂᐅᑎᓪᓗᒋᑦ. ᐊᑐᐃᓐᓇᐅᒋᕗᖅ ᑕᐃᒃᑯᓄᖓ ᐃᑲᔪᖅᑕᐅᔪᒪᔪᓄᑦ ᕿᑐᕐᖓᒥᓐᓄᑦ 
ᐊᑭᓕᖅᓱᐃᑎᑦᑎᓂᕐᒧᑦ ᐊᐃᑉᐸᒥᓂᖏᓐᓂᑦ. ᑕᒪᓐᓇ ᑐᒃᓯᕋᐅᑎᒃᑰᕈᑕᐅᒋᐊᖃᖅᐸᑉᐳᖅ, ᒪᓕᑦᑐᒋᓪᓗ 
ᑮᓇᐅᔾᔭᔅᓵᖏᓐᓂᑦ ᑐᒃᓯᕋᐅᑎᓕᐅᖅᑑᑉ. ᐃᖅᑲᖅᑐᐃᕕᒃᑯᑎᒍᑦ ᐃᑲᔪᖅᓱᕐᓂᕐᒧᑦ ᑲᑎᒪᔩᑦ ᐃᓱᒪᓕᐅᖅᑎᐅᕗᑦ 
ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐅᑲᓕᖅ. ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᓂ ᐅᖃᖅᓯᒪᒻᒪᑦ ᐊᒡᒍᖅᓯᒪᔪᖅ ᐱᓕᕆᐊᖃᕐᒪᑦ ᑕᖅᑲᒃᑯᓄᖓ 
ᐃᖅᑲᖅᑐᐃᕕᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ ᑐᓴᐅᒪᑎᑦᑎᓂᕐᒥᑦ ᓄᓇᕗᒻᒥ. ᐃᒃᓯᕙᐅᑖᖅ, ᑕᒪᑐᒧᖓ 
ᐃᖅᑲᖅᑐᐃᕕᓕᕆᔨᒃᑯᑦ ᑕᑯᓐᓇᕐᒪᑕ ᐱᓕᕆᐊᖃᕆᐊᖓ ᓯᓚᕐᔪᐊᕐᒥᑦ ᖃᐅᔨᒃᑲᐃᖃᑦᑕᕐᓗᑎᒃ ᑭᒃᑯᑐᐃᓐᓇᕐᓂᑦ 
ᖃᓄᖅ ᐱᔪᓐᓇᕐᓂᖃᕐᒪᖔᑕ ᑎᑎᕋᖅᑎᓪᓗᒋᑦ ᕿᒪᒍᒪᔭᖏᓐᓂᑦ ᐃᓅᔪᓐᓃᖅᑎᓪᓗᒋᑦ ᐊᓯᖏᓐᓄᓪᓗ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᖃᓄᖅ ᐸᕐᓇᐅᑎᖃᕐᒪᖔᑕ ᐃᖅᑲᖅᑐᐃᕕᓕᕆᔨᒃᑯᑦ. ᓇᓗᓇᐃᖅᓯᔪᓐᓇᖅᐸᑦ 
ᒫᓐᓇᓕᓴᕐᓂᑦ ᓄᓇᓕᓐᓂᑦ ᐅᖃᖃᑎᖃᖃᑦᑕᕐᓂᖏᓐᓄᑦ ᐊᒻᒪᓗ ᐊᓯᔾᔨᕈᒪᓂᐊᖅᑕᖏᓐᓄᑦ ᒪᓕᒐᕐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐊᐅᓚᔾᔪᓯᕗᑦ ᐃᓗᐊᓃᒻᒪᑦ ᐊᑐᓕᖅᓯᒪᓪᓗᓂ 
ᐊᓯᑦᑎᓐᓃᙶᖅᑐᒥᑦ ᐃᖅᑲᖅᑐᐃᕕᒃᑯᑎᒎᖓᔪᒻᒪᕆᐳᓪᓗᓂ, ᐊᒥᓱᐊᖅᑎᖅ ᐊᔾᔨᒋᕙᙱᓚᖏᑦ ᖃᓄᐃᖁᔨᒻᒪᖔᑕ 
ᐃᓚᒌᑦ. ᑕᒪᑐᒥᖓ ᖃᐅᔨᓴᖅᑎᐊᕐᓂᖅᓴᐅᔪᒪᕗᒍᑦ. ᑕᒪᓐᓇ ᐅᖃᐅᓯᕆᖃᑦᑕᕆᐊᖃᕐᓂᐊᖅᑐᑎᒍ. ᑕᒪᓐᓇ 
ᑐᐊᕕᐅᑎᓗᐊᕈᒪᙱᓇᒃᑯ, ᓱᒃᑲᓕᓗᐊᓕᖁᓇᒋᑦ. ᐱᕕᔅᓴᖃᕆᐊᖃᕋᒪ ᑕᒪᑐᒧᖓ. ᐃᒻᒪᖃ ᐅᑭᐊᔅᓵᖑᓂᐊᖅᑐᒥᑦ, 
ᐅᖃᐅᓯᕆᒋᐊᕐᓂᐊᕋᑦᑎᒃᑯ ᑮᓇᐅᔭᖃᕐᔪᐊᕐᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐱᓕᕆᕕᒃ ᖃᐅᔨᒋᐊᕐᕕᖃᕈᒫᕐᓂᐊᖅᑲ ᓄᓇᓕᓐᓂᒃ ᐅᑭᐊᖑᓕᖅᐸᑦ 
ᐅᖃᐅᓯᑦᓴᓂᕝᕕᒋᓗᒋᑦ ᓄᓇᕗᒻᒥᐅᑦ ᖃᓄᕐᓕ ᐃᓱᒪᐊᕐᕕᒋᒻᒪᖔᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᐃᑐᐃᓐᓇᕆᐊᓕᒃ, ᑭᓯᐊᓂ ᑐᕌᒐᕆᔪᒪᔭᕗᑦ ᓄᑖᒥᒃ 
ᒪᓕᒐᖅᑕᑦᓰᓂᖅ ᒪᓕᒐᓕᐅᖅᑎᐅᓂᑦᑎᓐᓂ ᐅᐱᓐᓴᕋᓂ ᐃᓱᒪᒋᒐᑦᑎᒍ ᒫᓐᓇ ᐊᐅᓚᒍᓯᖓ 
ᐃᓱᒪᒋᒃᑲᓐᓂᕆᐊᖃᕆᐊᑦᑎᒍ. ᓱᖅᑯᐃᒪᒍᒪᒐᑦᑕ ᓇᖏᐊᕐᔭᐃᒃᑯᑕᖅᑕᖃᒃᑲᓐᓂᖅᑎᓪᓗᒍ ᐃᓚᒋᔭᑦᑎᓐᓄᑦ 
ᑭᙴᒪᒋᑐᐃᓐᓇᕿᐊᓕᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᑦᑕᖅᓯᒪᒍᓐᓇᖅᑕᕋ ᒥᓂᔅᑕ ᑕᑯᔪᒪᓇᔭᕋᒪ ᐊᓯᕈᐃᒍᑎᓂᒃ 
ᐱᔭᕆᐊᑭᓪᓕᐅᕈᑕᐅᒍᓐᓇᓂᖅᓴᓂᒃ ᓄᓇᕗᒻᒥᐅᓄᑦ. ᓱᖅᑯᐃᒪᔪᖓ ᖃᐅᔨᒋᐊᕐᕕᖃᕐᓃᑦ ᓄᓇᓕᓐᓂᒃ 
ᐊᓪᓗᕆᐊᕐᓂᑦᓯᐊᖑᓚᖓᔪᑦ ᐱᕙᓪᓕᐊᓂᕆᓂᐊᖅᑕᖓᓄᑦ. 

ᐊᒻᒪᓗ ᐅᖃᖅᓯᒪᒻᒥᔪᖅ ᑕᑯᔪᒪᒐᔭᕋᒥᒋᒃᒎᖅ ᐱᔭᕇᖅᑕᐅᒪᑎᓪᓗᒋᑦ ᒪᓕᒐᓕᐅᖅᑎᐅᒍᓐᓃᖏᓐᓂᑎᓐᐹᑦᑕᑐᖅᑐᑦ 
ᑕᒪᓐᓇ ᐊᕐᕌᒍᐃᑦ ᑕᓪᓕᒪᑦ ᐅᓪᓗᒥᒥᓂᑦ. ᑕᐃᒪ ᑕᓪᓕᒪᐅᓚᖓᕙᑦ ᐊᕐᕌᒍᐃᑦ ᑕᑯᓚᐅᙱᓂᑦᑎᓐᓂ ᐋᖅᑭᒋᐊᕈᑎᓂᒃ 
ᓯᕗᒧᐊᒋᐊᕈᑎᓂᒃ, ᐅᕝᕙᓗ ᓂᕆᐅᒋᓚᖓᕙᖏᑦ ᑭᖑᓪᓕᕐᒥ ᑮᓴᐅᔭᐃᑦ ᐊᕐᕌᖑᐊᓂ. ᖃᖓ ᓂᕆᐅᒋᔪᓐᓇᖅᑲᕗᑦ 
ᑕᑯᓇᔭᕆᐊᖏᑦ ᑕᐃᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐱᔭᕇᖅᑕᐅᑦᓴᐅᑎᒋᖁᓇᔭᖅᑕᒃᑲ, ᑭᓯᐊᓂ ᖃᐅᔨᓚᐅᕐᓗᖓ 
ᖃᓄᖅ ᖃᐅᔨᒋᕐᕕᖃᕐᓂᖅ ᐃᖏᕐᕋᓲᖑᒻᒪᖔᖅ ᐊᒻᒪᓗ ᓇᓗᓇᓗᐊᖅᑐᓂᒃ ᐃᓱᒫᓘᑎᑕᖃᐅᖅᐸᑦ ᐃᓄᖁᑎᑦᑕ 
ᐅᕙᑦᑎᓐᓄᑦ ᑕᑯᓂᐊᖅᑕᐅᖁᔭᖏᓐᓂᒃ, ᑕᐃᒪ ᐊᑯᓂᐅᒪᐅᑎᒋᐊᕐᔪᒐᔭᖅᑕᕗᑦ, ᑭᓯᐊᓂ ᐅᕗᖓ ᐃᓱᒫᓘᒻᒧᑦ, ᐄ, 
ᐱᓕᕆᐊᕆᓂᐊᖅᑕᕗᑦ. ᒪᑐᐃᙶᕈᒪᔪᖓ ᐃᓱᒪᒋᔭᓄᑦ ᐃᓄᖁᑎᑦᑎᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑕᐅᒋᐊᓕᐹᓘᓂᐊᑐᐊᖅᐸᑦ, ᑕᐃᒪ ᐅᐃᒻᒪᒍᑎᒋᙱᓪᓗᒍ ᐱᑦᓯᐊᕆᐊᖃᖅᐸᕗᑦ. 
 
ᑕᐃᒪ, ᓴᖑᐊᒍᓐᓇᕐᕕᒋᓇᓱᐊᖅᐸᕋ ᐱᔾᔪᑎᒋᑦᓱᒍ ᐱᕕᑦᓴᖃᕐᓂᖓ. ᑕᐃᒫ ᒃ ᐅᖃᖅᑲᐅᒐᒪ, ᑐᕌᒐᕆᔪᒪᔭᕗᑦ 
ᐱᔭᕇᓯᒪᒍᒪᑦᓱᒍ ᓂᕈᐊᖅᑕᐅᖃᓐᓂᕋᓱᐊᙱᓂᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖅᑕᐃᕈᒻᒥᔪᖓᔭ ᒪᑉᐱᒐᕐᒥ ᕆ-8-ᒦᑦᑐᒍᑦ. ᐃᖅᑲᖅᑐᐃᕕᓕᕆᔨᓄᑦ 
ᓇᐃᓕᑎᖅᓯᒪᔪᑦ ᒪᓕᒐᕐᓅᖓᔪᓄᑦ ᐱᔨᑦᓯᐅᑏᑦ $4,032,000 ᐊᖏᖅᑭᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓅᓪᓗᑕ ᐅᕗᖓ ᕆ-10-ᒧᑦ. ᐃᖅᑲᖅᑐᐃᕕᓕᕆᔨᓄᑦ ᓇᐃᓪᓕᑎᖅᓯᒪᔪᑦ. ᐃᑲᔪᖅᑎᓄᑦ 
ᐃᑲᔪᖅᑑᑎᓄᑦ ᐱᔨᑦᓯᐅᑏᑦ ᓇᓕᖅᑲᖏᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ $2,074,000. ᐊᖏᖅᑭᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆ-11. ᐃᖅᑲᖅᑐᐃᕕᓕᕆᔨᓄᑦ ᓇᐃᓪᓕᑎᖅᓯᒪᔪᑦ. ᑎᑎᕋᖅᑕᐅᓯᒪᔪᑦ ᐊᒻᒪᓗ 
ᐃᖅᑲᖅᑐᐃᕕᓐᓄᑦ $5,789,000. ᐊᖏᖅᑭᓰ. ᓕᖅᑲᖏᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ, ᒪᒥᐊᓇᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖏᓪᓕᒋᐊᖅᓯᒪᓕᕆᕗᓂᓛᒃ ᐱᐊᓱᓄᑦ ᐃᖃᓇᐃᔭᖅᑏᑦ 
ᐊᕐᐹᖑᓕᐊᖏᓐᓄᑦ, 3.5-ᖑᓪᒪᕆᑦᓱᑎᒃ. ᓱᖅᑯᐃᕈᒪᑐᐃᓐᓇᑕᒃᑲ ᑖᒃᑯᐊ ᓱᓇᓄᑦ ᐃᖅᑲᓇᐃᔮᖑᒻᒪᖔᑕ ᐊᒻᒪᓗ 3.5-
ᖑᒋᐊᑐᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑑᒃᑯᐊ ᒪᒪᓕᑦᑐᑦ ᐃᓱᒫᓘᑕᐅᓯᒪᔪᓂᒃ ᓇᒥᑐᐃᓐᓇᓕᒫᖅ 
ᐊᖏᓪᓕᒋᐊᕆᐊᖃᓕᖅᓯᒪᒐᑦᑎᒍ ᐃᓄᐃᑦ ᐃᖅᑲᓇᐃᔭᖅᑏᑦ ᐊᕐᕌᒍᓕᐊᖏᑦ ᐅᕗᖓ ᐱᓕᕆᕕᒻᒧᑦ. 
 
ᐃᓚᒌᓂᒃ ᒪᑭᒪᑦᓯᓂᕐᒧᑦ ᐃᑲᔪᖅᑎ ᐃᑲᔪᕐᓗᒋᑦ ᐊᐃᑉᐸᖓᙱᑦᑐᑦ ᑭᖑᕐᖓᓖᑦ ᑮᓇᐅᔭᓂᒃ ᑎᒍᓯᒍᑎᒋᓗᓂᒋᑦ 
ᑭᑐᕐᖓᒥᓐᓂᒃ ᐊᓐᓇᐅᒪᑦᓯᒍᑎᓂᒃ. ᐃᓚᒌᓂᒃ ᒪᑭᒪᑦᓯᓂᕐᒧᑦ ᐃᓅᓯᓕᕆᔨᑕᖃᕐᒥᔪᖅ ᐃᑲᔪᕐᓂᐊᖅᑐᒥᒃ ᐃᓚᒌᓂᒃ 
ᐊᑦᓱᕈᕐᓇᑐᒃᑰᖅᑐᖃᓕᕐᓂᕐᐸᑦ ᐃᓅᓯᓕᕆᔭᐅᒋᐊᓕᓐᓂᒃ. ᐃᑲᔫᑎᒍᓐᓇᖁᓇᕋᓗᐊᖅᐳᑦ. 

ᑕᐃᒪ, ᑕᒪᓐᓇ ᐃᓚᒋᐊᕈᑦ ᐃᖅᑲᓇᐃᔮᖅ. ᐃᒪᒋᐊᕆᒍᑎᒋᓯᒪᒻᒥᔭᕗᑦ ᐃᑲᔪᖅᑎᖓᓄᑦ ᐃᖅᑲᖅᑐᐃᔩᑦ, ᐊᓪᓚᑦᑎ 
ᐊᒻᒪᓗ ᐊᕝᕙᖅ ᐃᖅᑲᓇᐃᔮᖅ ᒪᓕᒐᓕᕆᔩᑦ ᑲᑎᒻᒪᔨᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑳᓐᑐᕌᑦᑎᕆᓂᕐᒧᑦ ᐱᔨᑦᓯᐅᑎᓂ, ᓇᖃᑕᐅᑲᓴᑦᓯᐊᖅᑐᑦ, ᓇᑲᑕᐃ 
ᐊᕝᕙᖏᑕ ᐅᖓᑕᓄᑦ ᐋᖅᑭᒋᐊᖅᑕᐅᓚᐅᖅᓯᒪᔪᓂ ᓇᓕᖅᑲᖏᓐᓂ ᐊᕐᕌᓂ. 
 
ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᓱᒐᒥ ᑕᐃᒪᐃᑦᑕᕐᒪᖔᖅ ᐊᒻᒪ ᑳᓐᑐᕌᑦᑕᓄᑦ ᐱᔨᑦᓯᐅᑎᒋᔪᑦ ᓱᓇᒻᒪᖔᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓴ ᑐᕌᖅᑐᖅ ᐃᓚᒋᐊᕈᑎᔪᒧᑦ ᐃᖅᑲᓇᐃᔭᖅᑎᒧᑦ 
ᐊᕐᕌᒍᓕᐊᒧᑦ ᐋᖅᑭᑦᓯᒪᔭᑦᑎᓐᓄᑦ. ᑕᐃᒪ, ᐋᖅᑭᒋᖃᕈᑎᑕᖃᐅᖅᑐᖅ ᑳᓐᑐᕌᑦᑎᕆᓂᐅᖃᑦᑕᖅᓯᒪᔪᒧᑦ, ᐊᒻᒪᓗ; 
ᒥᑭᓪᓕᒋᐊᖅᑕᐅᑦᓱᑎᒃ ᐊᕿᓄᑦ ᐊᑕᔪᓄᑦ ᐃᖅᑲᖅᑐᐃᔨᓅᖓᔪᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᐃᒫ? ᒪᑉᐱᖅᑐᒐᖅ E-11, ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑦ $5,789,000 ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. E-12, ᐃᖅᑲᑦᑐᐃᕕᓕᕆᔨᒃᑯᑦ ᐊᓪᓚᕝᕕᖓᑕ ᓇᐃᓕᒋᐊᖅᓯᒪᔪᖏᑦ, ᐃᑲᔪᖅᑕᐅᕖᑦ 
ᐊᒻᒪᓗ ᓄᓇᓕᓐᓂ ᐃᖅᑲᑦᑐᐃᕕᓕᕆᓂᖅ ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ $15,854,000 ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᕝᔭᒍᑕᐃᓚᒃ. 
 
ᐃᕝᔭᒍᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᕕᑦ ᐊᖓᔪᖅᑳᒥᒃ ᐃᖅᑲᓇᐃᔭᖅᑎᑖᓚᐅᕐᒪᑕ ᐊᒻᒪᓗ 
ᐃᓕᓐᓂᐊᕐᓂᐊᖅᑐᓂ, ᐅᖃᐅᓯᖃᑦᑐᖃᑦᑎᓪᓗᒍ ᖃᓄᖅ ᐃᖅᑲᓇᐃᔭᖅᑎᑖᕐᓂᕐᒥᒃ ᑕᐃᑲᓐᖓᑦ ᓄᑖᒥᒃ ᖁᓪᓗᖅᑑᒥ 
ᐊᖑᑎᓄᑦ ᒪᒥᓴᕐᓂᕐᒧᑦ ᐃᓪᓗᖁᑎᖓᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ ᐅᖃᐅᓯᓐᖓᐅᑎᖃᑦᑎᓪᓗᖓ 
ᓄᖅᑲᑎᒃᑲᑦᑎᒍ ᐊᖓᔪᖅᑳᖓ ᑖᒃᓱᒪ ᐃᓪᓘᑉ. ᐊᒻᒪᓗ ᒫᓐᓇᐅᔪᖅ ᓇᓗᓇᐃᖅᑎᕆᕙᓪᓕᐊᔪᒍᑦ ᐃᖅᑲᓇᐃᔮᓂᒃ 
ᐃᓕᔭᐅᓂᐊᖅᑐᓂᒃ ᖁᓪᓗᖅᑑᒧᑦ. ᐱᐊᓂᒃᑕᐅᑉᐸᑕ, ᓴᖅᑭᓂᐊᖅᑕᕗᑦ ᑕᑯᒃᓴᕈᑦᑎᓪᓗᒋᑦ. ᑐᕌᕋᓱᐊᖅᑕᕗᑦ ᑕᐃᓐᓇ 
ᐃᓪᓗ ᒪᑐᐃᕐᓗᒍ ᐅᑭᐅᒃᓵᖅ ᐊᒻᒪᓗ ᐊᐅᔭᒥ ᐃᓕᓐᓂᐊᕐᑎᑦᑎᓂᐊᖅᑐᑕ ᐃᖅᑲᓇᐃᔮᖅᑖᕋᓱᐊᖅᑐᓂᒃ 
ᐃᖅᑲᓇᐃᔭᕐᓂᐊᖅᑐᓂᒃ ᑕᐃᑲᓂ ᒪᒥᓴᖅᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᒍᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒪᒥᓴᖅᕕᒃ ᐱᒋᐊᓯᑉᐸᑦ, ᐃᖅᑲᓇᐃᔭᖅᑎᑖᓂᐊᕐᑐᔅᓴᐅᒐᑦᓯ, 
ᖃᐅᔨᒪᖏᑦᑐᖃ ᖃᑦᑎᓂᒃ. ᑭᓯᐊᓂᓕ ᖁᓪᓗᖅᑑᒥ, ᐃᒻᒪᖃ ᐃᖅᑲᓇᐃᔭᖅᑎᑖᖑᒍᓐᓇᖅᑐᑦ ᑕᐃᑯᐊ ᒪᒥᓴᖅᕕᒃᓴᒧᑦ 
ᐊᒃᓱᕈᓐᓇᖅᑐᖃᕐᓂᐊᖏᒻᒪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃᓕ, ᐃᓘᓇᑎᖅᑲᐃ ᖁᓪᓗᖅᑑᒦᖔᕐᓂᐊᖅᑐᑦ, 
ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᐊᒥᓱᕈᑦᑎᑦᑎᕚᓪᓕᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᒍᑕᐃᓚᒃ. 
 
ᐃᕝᔭᒍᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᓱᔾᔪᑎᒋᕙᕋ ᐸᕐᓇᒃᑯᕕᑦ ᐃᖅᑲᓇᐃᔭᖅᑎᑖᕐᓂᐊᕐᓗᑎᑦ 
ᐱᔪᓐᓇᕐᓚᕆᑦᑐᓂᒃ ᐃᓄᓐᓂᒃ ᖃᓪᓗᓈᓂᒃ ᒪᒥᓴᖅᕕᒃᓴᒧᑦ. ᐊᑲᐅᓂᖅᓴᐅᓱᒋᒐᒃᑯ ᐃᖅᑲᓇᐃᔭᖅᑎᑖᕐᓗᓂ ᐃᓄᓐᓂᒃ 
ᓄᓇᓕᓐᓃᖔᖅᑐᓂᒃ ᐊᒻᒪᓗᑕᐅᖅ ᐃᓐᓇᑐᖃᕐᓂᒃ ᐱᓕᕆᑦᑎᐊᓂᖅᓴᐅᒍᓐᓇᖅᑐᓂᒃ ᐅᖃᖃᑎᖃᖃᑦᑕᓂᒃᑯᑦ 
ᐃᓄᓐᓂᒃ ᒪᒥᓴᕆᐊᓕᓐᓂᒃ. ᐊᒥᐊᓱᐊᖅᑎ ᒪᒥᓴᕆᐊᖃᕋᑦᑕ, ᐊᑲᐅᖏᔭᖃᕋᔭᖅᑐᒍᑦ ᐃᓄᒃᒥ 
ᖃᓪᓗᓈᓃᖔᖅᓯᒪᖏᓪᓗᓂᓕ. 
 
ᐊᑭᕋᑦᑐᖏᑦᑐᖓ ᖃᓪᓗᓈᓃᖔᖅᓯᒪᔪᓂᒃ ᐃᖅᑲᓇᐃᔭᕐᓗᑎᒃ ᓄᓇᕗᒻᒥ, ᑭᓯᐊᓂᓕ ᐃᓄᐃᑦ ᐱᔪᒪᔭᖏᓐᓂᒃ 
ᐃᑲᔪᕐᓂᐊᕐᕈᑦᑕ ᐃᖅᑲᓇᐃᔭᕐᓂᐊᖅᑐᓂᒃ ᑕᒫᓂᒃ ᐊᒻᒪᓗ ᐃᓄᐃᑦ ᐊᑲᐅᒃᓴᓂᖅᓴᐅᓂᐊᖅᑐᑎᒃ ᐃᒃᓯᕙᖃᑎᖃᕐᓗᑎᒃ 
ᐃᓄᒻᒥᒃ ᑲᒪᔨᒋᔭᒥᓂᒃ, ᖃᓄᐃᓕᐅᖁᓇᒍ. ᑕᒪᔾᔭ ᐅᖃᐅᓯᕆᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᐅᕈᓐᓇᕋᕕᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐱᓕᕆᕕᐊ ᓈᓴᐅᓂᖃᓚᐅᖅᓯᒪᒻᒪᖔᖅ ᖃᓄᑎᒋ 
ᑮᓇᐅᔭᖅᑐᕐᒪᖔᑕ ᐃᑲᔪᖅᑕᐅᕕᒻᒦᑎᑕᐅᔪᓄᑦ. ᓯᕗᓪᓕᖅ, ᐊᐅᓚᑎᑦᑎᓗᓂ ᐃᓄᒃᒥᑦ, ᐋᐴᑕᒧᑦ, ᐃᑲᔪᖅᑕᐅᕕᒃ 
ᑕᐅᓇᓂ ᐴᑎᓐᖑᕙᓪᓚᐃᔪᖅ. ᖃᐅᔨᓴᖅᑕᐅᓚᐅᖅᓯᒪᕙᑦ ᓈᓴᖅᑕᐅᓗᑎᒃ ᑮᓇᐅᔭᖅᑐᕈᑎᐅᔪᑦ ᓄᓇᕗᒻᒧᑦ ᐊᒻᒪᓗ 
ᖃᓄᖅ ᐊᑦᔨᒌᖏᓐᓂᖃᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᖃᑦᑕᖅᑐᒍᑦ, ᖃᐅᔨᓴᖅᓯᒪᕙᓄᑦ 
ᖃᑦᑎᕌᒻᒪᖔᖅ, ᑭᓯᐊᓂᓕ ᐴᑕᓐ ᒐᕙᒪᑐᖃᒃᑯᑦ ᑎᒍᔭᐅᒪᕕᖓ, ᐊᐅᓚᑎᑦᑎᖃᑦᑕᖅᑐᒍᓪᓕ ᔨᐊᓗᓇᐃᒧᑦ 
ᐃᑲᔪᖅᑕᐅᕕᖓᓄᑦ, ᐊᒻᒪᑕᐅᖅ ᐋᑐᕚᒧᑦ ᖃᐅᔨᒪᔭᒃᑯᓪᓕ. ᖃᐅᔨᒪᖏᑦᑐᖓᓕ ᑭᓯᐊᓂᓕ ᓄᓇᕗᒻᒥ ᑎᒍᔭᐅᒪᔪᑦ 
ᒐᕙᒪᑐᖃᒃᑯᑦ ᑎᒍᔭᐅᒪᕕᖓᓐᓄᑦ. ᐄ, ᕿᒥᕐᕈᓯᒪᔪᒍᑦ ᑮᓇᐅᔭᖅᑐᕈᑎᖏᓐᓂᒃ, ᐱᓯᒪᖏᑕᒃᑲ ᒫᓐᓇ, ᑭᓯᐊᓂ 
ᑐᓂᒍᓐᓇᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᑐᑭᓯᒋᐊᕕᒃᑕᐅᔪᑦ ᐊᑑᑎᖃᓂᐊᕐᑐᑦ ᓯᕗᓂᑦᑎᓐᓂ ᐅᖃᐅᓯᕆᓂᐊᕐᓗᒋ ᐊᒻᒪ ᐃᓱᒪᕋᑖᕆᕗᖓ, ᐃᒃᓯᕙᐅᑖ, 
ᐅᖃᐅᓯᖃᖅᑐᓂ ᐱᕙᓪᓕᐊᑎᑦᑎᓂᕐᒥ ᓄᓇᓕᐅᔪᓂ ᓲᕐᓗ ᖁᕕᐅᓱᑦᑎᑦᑎᓂᖅ ᐊᒻᒪ ᐱᐅᔪᓂ ᐃᓕᓐᓂᐊᕋᒃᓴᖃᕐᓂᖅ. 

ᐃᓚᖓ ᐱᒻᒪᕆᐅᖃᑕᐅᔪᖅ ᐃᖃᓗᑦᑑᑦᑎᐊᕐᒥ ᐊᒻᒪ ᑕᐃᒪᐃᓕᖅᑐᖅ ᐊᕐᕌᒍᒐᓚᓐᓂ ᐃᓐᓇᑐᖃᐃᑦ 
ᐋᓐᓂᑎᖅᑕᐅᖃᑦᑕᕐᓂᖏ. ᐸᓖᓯᒃᑯᑦ ᐱᓕᕆᖃᑎᑲᖅᓯᒪᕗ Hᐊᒻᒪᓚᒃᑯᓂ ᐊᒻᒪ ᐱᓕᕆᖃᑎᖃᖅᓯᒪᒋᓪᓗᑎ 
ᐃᓐᓇᑐᖃᕐᓂᑦ. ᐃᑐᒪᔪᖓ ᒥᓂᔅᑕᐅᔪᖅ ᐅᖃ$ᐊᕈᓐᓇᕐᒪᖔᖅ ᐱᕙᓪᓕᐊᓂᕆᔭᖓᓂ ᐃᓐᓇᑐᖃᐃᑦ 
ᐋᓐᓂᑎᖅᑕᐅᖃᑦᑕᕐᓂᖏ. ᑕᖅᑲᐅᖓᑐᐃᓐᓇᖅ ᐃᓕᓐᓂᐊᕈᑎᒃᓴᐃᑦ. ᐃᓱᒪᒋᔭᕋᓕ ᑕᐃᒪᐃᒃᓯᒪᓱᒋᓪᓗᒋ 
ᐱᓕᕆᕕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔪᖓ ᐃᓕᓐᓂᐊᕋᒃᓴᓂ ᐊᑐᐃᓐᓇᐅᔪᖃᕐᒪᑦ 
ᐃᓄᒻᒥ ᐱᓯᒪᑦᑎᓕᕋᐃᒐᑦᑕ, ᐅᐸᒃᓯᒪᔭᖓᓃᓕᕋᐃᒻᒪᑕ ᐃᓪᓗᒥ. ᑭᓯᐊᓂᓕ ᑕᖅᑲᐅᖓᑐᐃᓈᖓᔪᓂ, 
ᑕᐃᒪᐃᓚᐅᖏᑦᑐᒍᕝᓱᓕᐋᖅᑭᒃᓯᔪᓐᓇᑎᐊᕐᑐᒐ ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᐃᓐᓇᑐᖃᕐᓄᑦ, ᐊᒻᒪ ᐃᒻᒪᖃᖃᐃ 
ᐱᓕᕆᓗᒍ ᐃᓄᓐᓄ ᐸᓯᔭᖑᕐᑎᑕᐅᓯᒪᖏᑦᑐᓂ ᐅᕝᕙᓘᓐᓃᑦ ᐸᓯᔭᖑᖅᑎᑕᐅᓯᒪᔪᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑐᓵᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᖃᐃ ᐱᐅᔪᒻᒪᕆᐅᓂᐊᑐᖅ. ᓂᕈᐊᕋᒃᓴᐃᓇᓱᑦᑎᓪᓗᖓ, ᓴᖅᑭᖃᑦᑕᓚᐅᕐᒪᑦ 
ᐊᒥᓱᐊᖅᑎᒐᓚᑦᑐᓂ. ᐃᓐᓇᑐᖃᐅᔪᑦ ᐅᕙᓐᓂ ᐅᖃᐅᔨᕙᓚᐅᕐᒪᑕ ᐃᑲᔪᖅᑕᐅᔪᒪᓪᓗᑎ. 
ᐃᓄᑐᖃᖅᓯᐅᑎᑖᕆᕙᑦᑕᖏ ᐃᓚᖓᑎᖅᑕᐅᕙᓚᐅᕐᒪᑕ. ᑕᐃᒪᐃᑦᑐᒐᓚᐃᑦ. ᓂᕿᖏ ᓈᒻᒪᒍᓐᓃᐸᑦᑐᑎ. 
 
ᖃᐅᔨᒪᖏᑦᑐᖓ ᑕᐃᒪᐃᑦᑐᒐᓚᐅᖃᑦᑕᕐᒪᖔᑕ ᓄᓇᕗᒻᒥ, ᑭᓯᐊᓂᓕ ᐅᖃᐅᓯᐅᖃᑦᑕᖅᓯᒪᒻᒪᕆᑦᑐᖅ ᓄᓇᓕᒋᔭᕐᓂ. 
ᐃᑲᔪᖅᑕᐅᓪᓗᑎ ᐸᓖᓯᒃᑯᓐᓂ ᐊᒻᒪ ᑲᑎᖓᔪ ᐊᒻᒪ ᐃᓐᓇᑐᖃᐃᑦ ᐱᖃᑕᐅᓪᓗᑎ, ᒥᓂᔅᑕᐅᔪᖅ ᐱᖅᑐᓯᓄ, 
ᐅᖃᐅᓯᕐᓄ, ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ, ᐅᕝᕙᓘᓐᓃᑦ ᐃᕝᕕᑦ ᐅᖃᖃᑎᒋᒐᔭᖅᐱᒋ. 
 
ᐊᐱᖅᑯᑎᒃᓴᑐᐊᕆᓕᕋᑖᖅᑕᕋ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐅᔮᕋᑖᕐᑐᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᒪᒋᒍᒪᔭᕋ ᕆ-13. ᖃᐅᔨᒪᔪᐃᓐᓇᐅᒐᑦᑕ Hᐊᒻᒪᓚᒃᑯᑦ 
ᑮᓇᐅᔭᖅᑖᐸᒻᒪᑕ ᐊᑐᖅᑕᐅᓂᐊᖅᑐᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᓄ $680ᑕᐅᓴᐸᓗᓐᓂ. 
 
ᐊᐱᖅᑯᑎᒋᔭᕋ ᒥᓂᔅᑕᒧ, ᐅᐱᓐᓇᕋᓂ ᑕᑯᖃᑦᑕᕋᑦᑕ ᓄᓇᓕᐸᐅᔭᐅᓂᖅᓴᐅᔪᑦ ᐱᓕᕆᐊᖃᕐᐸᒻᒪᑕ, ᐊᒻᒪ 
ᒪᐃᔭᐅᑎᓪᓗᖓ ᐱᒻᒪᕆᐅᓱᒋᓚᐅᕋᒃᑯ ᐊᒻᒪ ᐃᖅᑲᖅᑐᐃᕕᓕᕆᓂᕐᒧ ᑲᑎᒪᔨᕋᓛᑦ ᑲᑎᒪᖃᑦᑕᖅᑐᑎ ᐱᓇᓱᐊᕈᓯᑕᒫᑦ. 
ᐊᑭᓕᖅᑕᐅᖃᑦᑕᖅᑐᑎ $25ᒥ ᐊᒻᒪ ᑲᑎᒪᖃᑦᑕᖅᑐᑎ 1-5 ᐃᑲᕋᐃᑦ. 
 
ᐊᒻᒪ ᐊᑭᓕᖅᓱᑕᐅᖏᑦᑐᖅ ᑲᑎᒪᔪᑎᓂ ᑎᑎᕋᕐᐸᑦᑐᓂ ᑲᑎᒪᓂᐅᔪᓂ. ᒥᓂᔅᑖ, ᐅᑉᐱᕈᓱᑦᑐᖓ ᑖᓐᓇ ᐊᑯᓂᐊᓗ 
ᐅᖃᐅᓯᕆᔪᓐᓇᕋᑦᑎᒍ. 
 
ᑭᓯᐊᓂᓕ ᒫᓐᓇᐅᔪᒥ ᖃᐅᔨᔪᒪᔪᖓ ᒥᓂᔅᑕᒥ ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ ᑮᓇᐅᔭᖅᑲᑎᑕᐅᓂᕆᔭᖏ 
ᐃᖅᑲᖅᑐᐃᕕᓕᕆᓂᕐᒧ ᑲᑎᒪᔨᕋᓛᓄ. ᐊᖏᓪᓕᒋᐊᕈᓐᓇᖅᐹ ᐊᖏᓂᕆᔭᖓ ᓄᓇᓕᐸᐅᔭᐅᓂᖅᓴᓄ ᐊᒻᒪ 
ᐊᓯᖏᓐᓂ ᑮᓇᐅᔭᓂ ᐱᓗᓂ ᐊᒻᒪ ᐊᓯᐊᓄ ᐃᓕᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑯᐊᖅᓵᒪᕆᓚᐅᖅᑐᖓ ᑐᓴᕋᒃᑯ 
ᐊᑭᓕᖅᑕᐅᖃᑦᑕᕐᓂᖏᓐᓂ $25ᒥ ᐱᔨᑦᑎᕐᓂᖏᓐᓄ ᐊᖏᓪᓕᒋᐊᑦᑕᐅᑎᒋᓚᐅᖅᑕᕋ ᒥᓂᔅᑕᕈᑐᐊᕋᒪ. ᐊᖏᓂᖅᓴᒥ 
ᐱᖃᑦᑕᖅᑐᑦ ᐅᐱᓐᓇᕋᓂ, ᐱᒻᒪᕆᐅᖃᑕᐅᒻᒪᑕ ᓄᓇᓕᐅᔪᒥ ᐊᒻᒪ ᐊᖏᔪᒻᒪᕆᒻᒥ ᑐᓂᓯᕙᑦᑐᑎ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. ᖁᔭᓐᓇᒦᒃ, ᒥᓂᔅᑕ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓲᒫᓘᑎᒋᓗᐊᓚᐅᖏᑕᕋ ᑲᑎᒪᔾᔪᓯᐊᖃᑦᑕᕐᓂᖏ. ᑭᓯᐊᓂᓕ 
ᐃᖅᑲᖅᑐᐃᕕᓕᕆᓂᕐᒧ ᑲᑎᒪᔨᕋᓛᑦ ᐱᓕᕆᖃᑦᑕᖅᑕᖏ, ᑲᒪᖃᑦᑕᖅᑐᑎ ᐱᕋᔭᑉᐸᑦᑐᓂ ᒪᒃᑯᑦᑐᓂ, 
ᑐᓂᔭᐅᓯᒪᓕᖅᑎᓪᓗᒋ ᐸᓖᓯᒃᑯᓐᓄ, ᖀᓇᐅᔭᖃᖅᑎᑕᐅᔪᓐᓇᕆᕚᑦ ᐊᐅᓚᓂᕆᔭᖏᓐᓄ, ᐊᒥᓱᒻᒪᕆᐅᕗᑦ 
ᐃᓅᓱᑦᑐᐃᑦ ᑕᕝᕘᓈᖃᑦᑕᖅᑐᑦ ᐊᓯᐊᒍᑦ ᐃᖅᑲᕐᑐᐃᕕᒃᑯᑦ ᑲᒪᒋᔭᐅᕙᑦᑐᓂᑦ, ᑭᓯᐊᓂᓕ ᑮᓇᐅᔭᖅᑖᕆᕙᑦᑕᖏᑦ 
ᐊᔾᔨᒌᑎᑕᐅᕙᙱᓚᑦ ᑲᒪᒋᔭᕆᐊᖃᕐᑕᒻᒪᕆᖏᓐᓄᑦ. ᐊᖏᔪᒻᒪᕆᒻᒥᑦ ᐃᑲᔫᑎᖃᕐᖓᑕ ᐊᒻᒪᓗ ᑖᔅᓱᒥᖓ ᐊᐅᓚᓂᕐᒥᑦ 
ᐱᐅᓯᑎᑦᑎᓯᒪᒻᒪᕆᑉᐳᑦ. 
 
ᐊᖓᔪᖅᑳ, ᐱᔪᓐᓇᕐᓂᑕᖃᖅᑳ ᐱᓕᕆᕕᔅᓯᓐᓂ ᐃᓱᒪᔅᓴᖅᓯᐅᕈᑎᖃᕐᓗᓯ ᑖᓐᓇ ᐊᖏᓪᓕᒋᐊᖅᑕᐅᓗᓂ 
ᑮᓇᐅᔭᖃᕐᑎᑦᑎᓂᐅᔪᖅ ᑖᒃᑯᓄᖓ ᑲᑎᒪᔨᕋᓛᖑᔪᓄᑦ ᐊᒻᒪᓗ ᑲᒪᒋᒋᐊᓕᖏᓐᓄᑦ ᐃᓚᔭᐅᓯᒪᔪᓄᑦ. 
 
ᐃᒃᓯᕙᐅᑕᖅ ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᔪᑦ ᒪᓕᒐᓕᕆᓂᕐᒧᑦ, ᐅᐱᓐᓇᕋᓂ, 
ᖁᔭᒋᒻᒪᕆᑉᐸᕗᑦ. ᐱᐅᔪᒻᒪᕆᓐᓂ ᑲᑎᒪᔨᕋᓛᖃᖅᑯᒍᑦ ᐃᓚᖏᓐᓂ ᓄᓇᓕᐅᔪᓂᑦ ᐊᒻᒪᓗ ᑲᑎᑦᑎᔪᒪᕙᒃᑲ 
ᖃᐅᔨᒋᐊᕐᓂᐊᕐᖓᑕ ᓇᓕᐊᑦ ᓄᓇᓕᐅᔪᑦ ᐱᖃᕐᒪᖔᑕ ᐊᒻᒪᓗ ᑭᓱᓂ ᐊᑐᓕᕈᓐᓇᕐᒪᖔᑕ ᓄᓇᖏᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᑐᐃᓐᓇᐅᔪᖅ. ᐊᖓᔪᖅᑳᖅ ᐅᖃᖅᑲᐅᒻᒪᑦ ᐅᐊᑦᑎᐊᓵᖅ 
ᐊᐅᓚᑦᑎᓂᐅᔪᑦ ᐃᖅᑲᓇᐃᔭᖅᑎᑖᕐᓂᕐᒥᑦ ᐃᓄᑐᖃᕐᒥᑦ. ᐊᐱᖅᑯᑎᒋᔭᕋ ᑕᕝᕙᓃᒻᒪᖔᖅ ᑕᒪᒃᑮᓐᓄᒃ, ᕿᑭᖅᑖᓗᒻᒥ 
ᐃᑲᔪᖅᑕᐅᕕᒻᒥ ᐊᒻᒪᓗ ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒻᒥ. 
 
ᐃᓄᐃᑦ ᐱᔪᓐᓇᕐᓂᖃᖅᑳ, ᐱᓕᕆᐊᖅᑕᖃᖅᑳ ᐋᖅᑭᔅᓯᒪᔪᒥᑦ ᐅᖃᖃᑎᖃᕈᓐᓇᕐᓗᑎᑦ ᐃᓄᑐᖃᕐᓂᑦ 
ᑎᒍᔭᐅᒪᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖅᑲᖅᐳᖅ): ᐄ. 
 
ᐃᒃᓯᕙᐅᑕᖅ ᖁᔭᓐᓇᒦᒃ (ᑐᓵᔨᒃᑯᑦ): ᑭᐅᔾᔪᑎᖓ ᑐᓴᖅᑭᐅᒃ, ᑐᑐ. 

ᑐᑐ: ᑭᐅᔾᔪᑎᖓ ᑐᓴᕋᑖᙱᓚᕋ, ᐃᒃᓯᕙᐅᑖᖅ, ᒪᒥᐊᓇᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐊᖏᕋᑖᖅᑯᖓ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒍᒪᓕᕆᕗᖓᓕ, ᐃᓄᑐᖃᐅᔪᑦ ᐅᓪᓗᓕᒫᖅᐸᑉᐹᑦ ᐅᕝᕙᓘᓐᓃᑦ 
ᖃᖓᑐᐃᓐᓇᒃᑯᑦ ᑭᙳᒪᔭᐅᓕᕋᐃᒻᒪᑕ ᐅᕝᕙᓘᓐᓃᑦ ᓄᖅᑲᑕᕐᑐᓂᑦ ᐃᖅᑲᓇᐃᔮᖃᖅᑲᑦ, ᑕᒪᓐᓇ ᖃᓄᖅ 
ᑲᒪᒋᔭᐅᕙᑉᐸ ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒻᒥ ᐊᒻᒪᓗ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᑎᒍᔭᐅᒪᔪᓂᑦ 
ᐊᑐᕈᓐᓇᖁᓪᓗᒋᑦ ᐊᑐᐃᓐᓇᐅᑎᑕᐅᔪᓂᑦ ᐱᔪᓐᓇᐅᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐃᓐᓇᑐᖃᕐᒥᑦ ᐃᖅᑲᓇᐃᔭᖅᑐᖃᖅᑯ ᑕᒪᒃᑮᓐᓂᑦ ᐃᑲᔪᖅᑕᐅᕖᓐᓂᒃ ᐊᒻᒪᓗ 
ᐱᑕᖃᕋᔪᒃᐳᖅ ᐊᐅᓪᓚᖃᑦᑕᕐᓂᐅᔪᒥᑦ ᐱᓕᕆᐊᖑᔪᒥᑦ ᐃᑲᔪᖅᑕᐅᕕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ ᖃᑦᑎᐅᓂᐅᔪᓂᑦ ᑕᒪᓐᓇ ᐅᖃᐅᔾᔨᒐᔭᖅᑐᒥᑦ 
ᐱᔭᕋᒃᑕᐃᓕᒪᑎᑦᑎᓂᕐᒥᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᕆᔭᐅᕙᑦᑐᑦ ᐃᑲᔪᖅᑕᐅᕕᓐᓂ ᑎᒍᔭᐅᓯᒪᔪᓄᑦ 
ᐃᑲᔪᖅᑕᐅᓂᖃᕐᒪᖔᑕ. 
 
ᑭᓯᐊᓂᓕ ᐱᓕᕆᕕᐅᔪᖅ ᐅᕝᕙᓘᓐᓃᑦ ᐃᑲᔪᖅᑕᐅᕕᐅᔪᑦ ᖃᐅᔨᓴᖅᐸᑉᐹᑦ ᖃᑦᑎᐅᒻᒪᖔᑕ ᐅᑎᖃᑦᑕᖅᑐᑦ 
ᑕᒪᒃᑮᓐᓄᒃ ᐃᑲᔪᖅᑕᐅᕖᓐᓄᒃ ᐅᑭᐅᑭᑦᑐᓄᑦ ᐊᒪᓗ ᐃᓐᓇᕐᓄᑦ ᑎᒍᔭᐅᓯᒪᔪᓄᑦ ᐃᑲᔪᖅᑕᐅᕕᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑎᑎᕋᖅᓯᒪᕙᑉᐳᑦ ᑭᒃᑯᑦ ᑕᕝᕙᓃᒻᒪᖔᑕ ᐊᒻᒪᓗ ᑭᒃᑯᑦ 
ᐊᓂᓯᒪᓕᕐᒪᖔᑕ ᐊᒻᒪᓗ ᐊᑎᖏᓐᓂ ᐱᓯᒪᑦᑎᔪᐃᓐᓇᐅᕗᑦ ᑎᒍᔭᐅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑯᖓ ᖃᐅᔨᓴᕐᓂᐅᔪᑦ ᑭᒃᑰᒻᒪᖔᑕ ᑎᑎᖅᑕᐅᕙᑉᐸᑕ, 
ᐊᖓᔪᖅᑳᖑᔪᖅ ᖃᐅᔨᒪᐸᓗᑉᐹ ᖃᑦᑎᐅᒻᒪᖔᑕ ᐱᕋᔭᒃᑲᓂᖅᐸᑦᑐᑦ ᑖᒃᑯᓄᖓ ᐃᑲᔪᖅᑕᐅᕖᓐᓄᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑐᓴᐅᒪᖏᑦᑐᖓ ᑕᒪᑐᒧᖓ, ᖃᐅᔨᒋᐊᕈᓐᓇᖅᑕᕗᑦ, ᖃᐅᔨᒪᔪᖓ 
ᑭᓯᐊᓂ ᓄᓇᓕᕋᓛᓂ ᐱᓕᕆᐊᖅ ᑲᔪᓯᑦᑎᐊᖅᓯᒪᓪᓚᕆᒻᒪᑦ ᐃᓅᓱᒃᑐᓄᑦ ᐱᕋᔭᒃᓯᒪᔪᓄᑦ ᐊᒻᒪᓗ ᐊᒥᓲᓂᖅᓴᓂᒃ 
ᑕᑯᔪᒪᓪᓗᖓ. ᑖᓐᓇᑐᐊᖅ ᖃᐅᔨᒪᔭᕋ ᐊᑑᑎᖃᑦᑎᐊᖅᓯᒪᓪᓚᕆᑦᑐᖅ. ᐅᑎᕆᐊᖃᕐᓂᐊᖅᑐᖓ ᑭᓯᐊᓂ 
ᒪᓕᒐᓕᐅᖅᑎᒧᑦ ᐊᑭᖓᓄᑦ ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ ᐆᑦᑐᑎᐅᔪᓂᒃ ᐊᑐᓕᖅᑕᐅᒍᓐᓇᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒃᑲᓐᓂᖅ ᐊᖏᓪᓕᒋᐊᖅᓯᒪᒻᒪᑦ 10 ᐃᖅᑲᓇᐃᔭᖅᑎᓄᑦ ᐊᕐᕌᒍᐊ ᐊᕐᕌᓂᓂᒃ. 
ᐅᑯᐊ ᐊᓯᒃᑲᓐᓂᖏᑦ ᐃᖅᑲᓇᐃᔮᑦ ᐱᔭᐅᔭᕆᐊᖃᑦᑐᑦ ᐃᑲᔪᖅᑕᐅᕕᓐᓂ, ᐅᕙᓂ ᐃᓅᓱᒃᑐᓄᑦ ᐃᑲᔪᖅᑕᐅᕕᒻᒥ 
ᐊᒻᒪᓗ ᕿᑭᖅᑖᓗᒻᒥ ᐃᑲᔪᖅᑕᐅᕕᐊᓂ ᐊᓯᐊᓃᑦᑐᖃᕆᕙ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ ᐅᖃᐅᓯᓐᖓᐅᑎᓐᓂ, 12-ᔭᐅᓂᐊᕐᒪᑕ 
ᓄᑖᑦ ᐃᖅᑲᓇᐃᔮᒃᓴᐃᑦ ᖁᓪᓗᖅᑑᒥ. ᑕᕝᕘᓇ ᐊᖏᓪᓕᒋᐊᕈᑎᖃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᑕᖃᒃᑲᓂᖅᐸ, ᑐᑐ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓴᐅᑎᓕᕆᓂᕐᒧᑦ ᐱᑯᑦᑐᒃᓯᒪᔪᖅ, ᖁᓕᑐᐃᓐᓇᕐᓂᒃ ᐊᖏᓪᓕᒋᐊᕈᑎ ᐅᕙᓂ, 
ᑕᐃᒪᓕ ᐊᑕᐅᓯᐅᖏᑦᑐᒥᒃ ᐱᔪᒃᓴᐅᔪᓯ ᐊᓯᐊᓂᖔᖅ. ᐃᓱᒪᑐᐃᓐᓇᖅᑐᖓ ᐊᐅᓛᖅᑎᕆᓂᐊᕐᒪᖔᑕ 
ᐊᑕᐅᓯᐅᖏᑦᑐᒥᒃ ᒪᕐᕈᑲᓐᓃᓐᓂᒃ ᐃᖅᑲᓇᐃᔮᒧᑦ ᐊᕐᕌᒎᖏᑦ ᐊᓯᐊᓂᖔᖅ ᐃᓗᐊᓂ ᐱᓕᕆᕕᐅᑉ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓴᐅᑎᖏᓐᓂᒃ ᐊᓯᔾᔩᓇᓱᐊᖏᑦᑐᒍᑦ 12-ᔭᐅᒻᒪᑕ 
ᓄᐃᑎᖅᑕᐅᒍᓐᓇᖅᑐᑦ ᖁᓪᓗᖅᑑᒧᑦ, ᑕᐃᒫᑐᐊᖅ, ᐊᓯᐊᒎᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ, ᑐᑭᓯᑦᑎᐊᖅᑐᖓ ᐊᖓᔪᖅᑳᑉ ᐅᖃᐅᓯᕆᔭᖓᓂᒃ ᑭᓯᐊᓂᓕ ᐅᕙᓂ 
ᒪᑉᐱᖅᑐᒐᕐᒥ E-34, ᑕᑯᒃᓴᐅᑎᑦᑎᒻᒪᑦ 120 ᐊᕐᕌᓂ ᐊᒻᒪᓗ 130 ᐊᕐᕌᒍᒥ, ᖁᓕᑐᐃᓐᓇᕐᒥᒃ ᐊᖏᓪᓕᒋᐊᕐᓂᐅᕐᒪᑦ, 
ᑕᑯᒃᓴᐅᑎᑦᑎᔪᖓ 12-ᔭᐅᒋᐊᖃᒻᒪᑕ ᐅᕝᕙᓘᓐᓃᑦ ᐊᑕᐅᓯᐅᖏᑦᑐᒥᒃ ᐃᓂᐅᔫᓐᓂᒃ ᐱᑕᖃᑉᐸᒌᖅᑲ ᑕᐃᑲᓂ 
ᓄᓇᒋᔭᖓᓂ, ᐊᐅᓛᖅᑕᐅᔫᒃ ᑕᐃᑯᖓ ᐃᓪᓗᒧ. ᓇᓗᓇᐃᖅᓯᕕᐅᒍᓐᓇᖅᑭᑕ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᕆᐊᕈᓐᓇᕿᖅᑲᐃᑦ ᑖᒃᓱᒧᖓ ᓈᓴᐅᑎᒧᑦ. ᐊᖓᔪᖅᑳᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᐄ, ᒪᓕᒐᓕᐅᖅᑎ ᓇᓗᓇᐃᖅᓯᒻᒪᑦ ᐊᖏᓪᓕᒋᐊᖅᓯᒪᓂᕋᑦᑐᓂᐅᒃ ᐊᒡᓚᕕᖓᑎᒍᑦ. 
ᐃᒪᐃᑦᑐᒥᓂᖅ, ᖃᐅᔨᓕᑕᐃᓐᓇᖅᑕᕗᑦ, ᒪᕐᕉᓚᐅᕐᒪᑎᒃ ᐃᓂᐅᔫᒃ ᐊᐅᓛᖅᑕᕗᑦ ᐃᑲᔪᖅᑕᐅᕕᒻᒥᒃ ᐊᓪᓚᒡᕕᐊᓄᑦ 
ᐱᓕᕆᕕᒃᑯᑦ. ᑕᐃᒫᖑᓇ ᑕᑯᒃᓴᐅᑎᑦᑎᕗᖅ ᖁᓕᑐᐃᓐᓇᕐᓂᒃ ᑕᕝᕙᖔᖅᑐᓂᒃ ᐃᑲᔪᖅᑕᐅᕕᒻᒥᒃ, ᒪᕐᕉᒃ ᐃᓂᐅᔫᒃ 
ᓅᑕᐅᓯᒪᔫᒃ ᐊᓪᓚᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᓱᖅᑯᐃᖅᓯᒪᖏᑦᑐᖅ ᖃᐅᔨᕙᕗᑦ. ᖃᐅᔨᓴᑦᑎᐊᖅᐳᖅ ᐊᖓᔪᖅᑳᖅ. 
ᐃᒃᓯᕙᐅᑖᖅ, ᑕᐃᒃᑯᓇᓐᖓᑦ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑐᑦ ᐃᑲᔪᖅᑕᐅᕕᒻᒥ ᐅᕙᓂ ᖃᐅᔨᒪᓪᓗᖓ ᐃᓄᐃᑦ 
ᐃᖅᑲᓇᐃᔭᖅᑐᐃᑦ ᓈᓴᐅᑎᖏᑦ ᐊᑦᑎᑐᒻᒪᕆᐊᕐᓘᒻᒪᑕ ᑕᐃᑲᓂ, ᐃᒻᒪᖃ ᐊᑕᐅᓯᕐᒨᖓᓂᖓᓄᑦ ᐊᕙᑎᒧᑦ 
ᐊᒥᓲᓗᐊᖏᑦᑐᑦ ᐃᓄᐃᑦ ᐃᖅᑲᓇᐃᔭᕆᐊᖃᑦᑐᑦ, ᐊᒻᒪᓗ ᐃᓕᑕᕆᔭᕋ ᑕᒪᓐᓇ, ᐃᖅᑲᓇᐃᔭᖃᑦᑕᓚᐅᖅᓯᒪᒐᒪ 
ᐃᑲᔪᖅᑕᐅᕕᒻᒥ ᖃᓪᓗᓈᓂ. 
 
ᑕᒪᑐᒧᖓᓕ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐊᑐᖅᑐᕕᔾᔪᐊᕌᓘᔪᑦ. ᐊᐱᕆᔪᒪᑐᐃᓐᓇᖅᑐᒍ ᐊᖓᔪᖅᑳᖅ ᖃᑦᑎᑦ 
ᐃᖅᑲᓇᐃᔮᖑᔪᑦ ᑕᐃᑲᓂ ᐱᑕᖃᑦᑐᐃᑦ ᐃᖅᑲᓇᐃᔭᖅᑎᖃᑦᑐᑦ ᐅᓪᓗᓕᒫᖅᑲᑦᑕᖅᑐᒥᒃ ᐃᓕᓯᒪᑲᐃᓐᓇᑐᐃᓐᓇᖅᑐᒥᒃ 
ᐊᒻᒪᓗ ᖃᓄᑎᒋ ᐃᖅᑲᓇᐃᔭᖅᑏᑦ ᐊᖏᖃᑎᒋᑉᐸᑉᐸᑦ ᐊᑐᕐᓂᕆᔭᒥᓂᒃ ᑕᐃᒃᑯᓇᓂ ᒪᕐᕉᓐᓂ ᐃᑲᔪᖅᑕᐅᕖᓐᓂ 
ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᕐᓕ 55-ᖑᔪᑦ ᐃᖅᑲᓇᐃᔭᖅᑎᓚᑦᑖᑦ 
ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑎᑖᕆᕙᐅᒍᓐᓇᖅᑐᑦ ᑕᐃᑲᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᐊᓂ, ᐊᒻᒪᓗ 18-ᖑᔪᑦ 
ᐃᖅᑲᓇᐃᔭᐃᓐᓇᕐᓂᐊᖅᑐᑦ ᐃᓱᒪᖅᓱᖏᑦᑐᒃᑯᕕᒻᒥᑦ. 
 
ᖃᐅᔨᒪᒐᔅᓯ ᐊᒃᓱᕈᕐᓇᖅᑑᒻᒪᑦ ᐃᖅᑲᓇᐃᔮᖅ, ᐱᕕᔅᓴᖃᐃᓐᓇᖅᐳᒍᑦ ᐃᖅᑲᓇᐃᔮᓂᒃ ᐃᓐᓄᔅᓱᐃᓪᓗᑕ. ᐊᒥᓲᙱᑦᑐᑦ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑎᑕᐅᕗᑦ, ᑕᐃᒪᐃᒻᒪᑦ ᐃᖅᑲᓇᐃᔭᓕᖅᑎᑦᑎᒃᑲᓐᓂᕈᒪᕗᒍ ᐊᒥᓲᓂᖅᓴᓂᑦ ᐃᓄᓐᓂᑦ. 
ᐃᓱᒪᖅᓱᖏᑦᑐᒃᑯᕕᒻᒥᓕ ᓴᖅᑭᔮᖅᑎᑦᑎᕗᒍᑦ ᐃᖅᑲᓇᐃᔮᔅᓇᓂᑦ ᐃᓄᑦᑎᑑᖓᔪᓂᑦ ᑕᐃᒪᐃᒋᐊᖃᖁᔭᐅᓂᖏᓐᓄᑦ 
ᐃᖅᑲᓇᐃᔭᖅᑎᑦᑎᔪᒪᓪᓗᑕ ᐃᑲᔪᖅᑕᐅᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖓᔪᖅᑳᖅ ᓇᓚᐅᑦᑖᕈᓐᓇᖅᐹ ᖃᑦᑎᓂᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᐃᖅᑲᓇᐃᔭᖅᑎᖃᕐᒪᖔᖅ ᑖᒃᑯᓂᖓ ᒪᕐᕉᓐᓂᒃ ᑎᒍᔭᐅᒪᕖᓐᓂᒃ. ᖃᐅᔨᒪᑉᐸᑦ 
ᓇᓗᓇᐃᖅᓯᔪᓐᓇᕐᓂᐊᖅᐹ ᖃᑦᑎᐅᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᖅᑲᐅᕙᕋ ᑕᒫᓃᓐᓂᕋᖅᑐᒋᑦ 40% 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓱᓕ ᑖᒃᑯᐊ ᐊᒥᓱᒻᒪᕆᐅᒻᒪᑕ ᓱᓕᒃᑲᓂᕐᓗ ᐅᖃᕈᓐᓇᖅᐳᖓ 
ᑕᐃᒃᑯᓄᖓ ᐃᖅᑲᓇᐃᔭᖃᑦᑕᖏᑦᑐᓄᑦ ᐅᓐᓄᓯᐅᖅᑐᑎᒃ ᐊᓯᔾᔨᖅᑕᖅᑐᓂᓪᓗ ᐃᑲᕐᕋᖏᓐᓂᑦ 
ᖁᕕᐊᓇᖅᑐᒦᖏᓐᓇᖃᑦᑕᖏᒻᒪᑕ. 
 
ᑕᒪᓐᓇ ᑕᐃᒪᐃᓐᓂᖓᓄᑦ, ᐸᕐᓇᐅᑎᑕᖃᖅᐹ ᐃᖅᑲᓇᐃᔭᓕᖅᑎᑦᑎᒐᐃᒐᔅᓯ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᑦ 
ᐃᖅᑲᓇᐃᔭᖅᑎᐅᔪᑦ ᓇᓗᓇᐃᖅᑕᐅᓯᒪᙱᑦᑐᓄᑦ ᖃᓄᑎᒋ ᐃᖅᑲᓇᐃᔭᕐᓂᐊᕐᒪᖔᖅ ᐃᓕᔭᐅᖃᑦᑕᖅᐹᑦ 
ᐅᕝᕙᓘᓐᓃᑦ ᑕᐃᒪᐃᓕᖓᐅᔾᔭᐅᑐᐃᓐᓇᖅᐸ ᐊᒥᓲᒻᒪᑕ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ. ᐃᖅᑲᓇᐃᔮᖏᑦ 
ᓇᓗᓇᐃᖅᑕᐅᓯᒪᙱᑦᑐᓅᖅᑕᐅᕙᑉᐹᑦ, ᐅᕝᕙᓘᓐᓃᑦ ᐃᖅᑲᓇᐃᔭᓕᖅᑎᑕᐅᕙᙱᓛᑦ ᐃᒪᐃᒍᒪᓂᖏᓐᓄᑦ, ᐃᒻᒪᖃ 
ᐃᓚᒋᔭᐅᖃᑕᐅᙱᑉᐸᑕ ᓄᓇᕗᒻᒥᐅᓄᑦ. ᐊᖓᔪᖅᑳᖅ ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑎᑦᑎᔪᒪᓂᕋᖅᑐᓂ 
ᐃᓚᒋᔭᐅᖃᑕᐅᔪᓂᑦ ᓄᓇᕗᑖᕐᓂᕐᒧᑦ. 
 
ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ ᐱᔾᔪᑕᐅᒻᒪᖔᖅ ᐊᒥᓱᒻᒪᕆᐅᓂᖏᓐᓄᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒍᔭᐅᒪᕕᒃ ᖃᐅᔨᓴᖅᑎᖃᕆᐊᖃᕐᒪᑦ ᖃᐅᑕᒫᑦ 
ᐅᓪᓗᓕᒫᖅ. ᐃᖅᑲᓇᐃᔭᖅᑎᒥᑦ ᐋᓐᓂᐊᔪᖃᕐᓂᖅᐸᑦ ᖃᖓᑐᐃᓐᓇᒃᑯᑦ, ᑭᖑᕝᕕᖅᑎᖃᕆᐊᖃᖃᑦᑕᕋᑦᑕ. ᑕᐃᒃᑯᐊ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑕᐃᑲᓂ ᐊᑐᖅᑕᐅᓕᓲᖑᕗᑦ. ᐊᑐᐃᓐᓇᐅᖃᑦᑕᕐᒪᑕ ᖁᔭᒋᕙᕗᓪᓗ ᐱᔨᑦᓯᕐᓂᖏᓐᓄᑦ. 
ᐃᖅᑲᓇᐃᔭᑲᐃᓐᓇᖃᑦᑕᖅᑐᒧᑦ ᐃᓄᒻᒧᑦ ᐃᖅᑲᓇᐃᔭᖅᑎᐅᖏᓐᓇᕈᒪᓕᖅᑐᓄᑦ ᑎᒃᑯᐊᖃᑦᑕᖅᐸᕗᑦ ᑕᒪᒃᑯᓄᖓ 
ᐃᖅᑲᓇᐃᔮᓄᑦ. 
 
ᑕᒪᓐᓇ ᐃᖅᑲᓇᐃᔮᖅ ᐊᒃᓱᕈᕐᓇᕐᒪᑦ, ᐅᓐᓄᓯᐅᖅᐸᑦᑐᑎᓪᓗ. ᑕᒪᒃᑯᐊ ᓴᖅᑮᕙᑉᐳᑦ ᐅᓂᒍᑎᐅᔪᓂᑦ 
ᐊᑲᐅᒋᔭᐅᖃᑦᑕᖏᑦᑐᓂᑦ ᐊᒥᓱᒻᒪᕆᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᑦᑎᐊᖅᐸᕋ. ᐊᖓᔪᖅᑳᖅ ᐊᒻᒪᓗ ᐊᖓᔪᖅᑳᖃᕐᕕᖓ 
ᐊᒃᓱᕈᑦᑎᐊᖁᓇᖅᐳᑦ ᐋᖅᑮᒋᐊᖁᓪᓗᒋᑦ ᐊᒥᓲᓂᖏᓐᓂᑦ ᐃᖅᑲᓇᐃᔭᖅᑏᑦ. ᐅᖃᖅᓯᒪᒻᒪᑦ 55-ᖑᒻᒪᑕ ᐃᖅᑲᓇᐃᔮᑦ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥᑦ ᐊᒻᒪᓗ 18-ᖑᓪᓗᑎᒃ ᐃᓱᒪᖅᓱᖏᑦᑐᒃᑯᕕᒻᒥᑦ, ᖃᓄᐃᓕᖓᕙ ᐊᒥᓲᓂᖏᑦ 
ᐃᖅᑲᓇᐃᔮᑦ ᐃᓐᓄᔅᓯᒪᙱᑦᑐᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓯᒪᙱᓚᒍᑦ ᖃᑦᑎᐅᒻᒪᖔᑕ. ᐊᓯᔨᖅᑕᐃᓐᓇᐸᓗᖃᑦᑕᕐᒪᑕ 
ᑕᐃᒪᐃᒻᒪᑦ ᑕᒪᓐᓇ ᑭᐅᔭᕆᐊᖓ ᓇᓗᓇᖅᐳᖅ ᒫᓐᓇᐅᔪᖅ. ᐅᖃᖅᑲᐅᒐᒪ 40%-ᖑᓂᕋᖅᑐᒋᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ. ᐃᒻᒪᖃ ᑕᒫᓃᒃᑲᔭᙳᐊᖅᐳᑦ 60%-ᓂᒃ ᐃᖅᑲᓇᐃᔮᑦ ᐃᓐᓄᔅᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ. ᐅᖃᖃᑎᖃᓚᐅᕋᒪ ᓂᕈᐊᖅᑎᒋᔭᕐᓂᑦ 
ᐃᖅᑲᓇᐃᔭᖃᑦᑕᓚᐅᖅᑐᒥᑦ ᑕᑉᐹᓂ ᐅᖃᖅᑐᓂ ᐱᔭᕇᕐᒪᑕ ᐋᖅᑭᑦᑕᐅᓯᒪᔪᒥᑦ ᐃᖅᑲᓇᐃᔮᕆᑲᐃᓐᓇᖅᑕᒥᓐᓂᒃ, 
ᐋᖅᑭᑦᑕᐅᓯᒪᓚᐅᕐᒪᑦ ᐃᖅᑲᓇᐃᔮᕆᑲᐃᓐᓇᖅᑕᖓ, ᓄᑖᙳᖅᑎᑕᐅᒐᔭᙱᒻᒪᑦ, ᐅᖃᐅᔾᔭᐅᓚᐅᖅᐳᑦ ᓄᓇᕗᑖᕐᓂᕐᒧᑦ 
ᐃᓚᒋᔭᐅᔪᒥᑦ ᐃᖅᑲᓇᐃᔮᖅᑖᖁᔨᓪᓗᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ ᖃᑦᑎᐅᒻᒪᖔᑕ ᑕᐃᒪᐃᑕᐅᓯᒪᔪᑦ. ᑕᐃᒪᐃᖃᑦᑕᐃᓐᓇᖅᐹᑦ, ᐅᕝᕙᓘᓐᓃᑦ 
ᑕᐃᒪᐃᓚᐅᑲᐃᓐᓇᑐᐃᓐᓇᖃᑦᑕᖅᐸᑦ ᐃᓛᓐᓂᒃᑯᑦ. ᑕᐃᒪᐃᑦᑐᖃᖅᑐᒥᓂᐅᑎᓪᓗᒍ ᓇᓕᐊᓐᓄᑐᐃᓐᓇᖅ 
ᖃᓄᐃᓕᔭᐅᖃᑦᑕᖅᐸᑦ ᐃᖅᑲᓇᐃᔭᖅᑎᒧᑦ ᐊᓯᖏᓐᓂᑦ ᐃᖅᑲᓇᐃᔮᓂᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐅᕝᕙᓘᓐᓃᑦ 
ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖃᔾᔮᙱᓐᓇᒪ ᐊᑕᐅᓯᕐᒥᑦ ᐃᓄᒻᒥᑦ, ᑭᓯᐊᓂ 
ᐅᖃᕈᓐᓇᖅᐳᖓ ᑭᓇᑐᐃᓐᓇᖅ ᐊᖏᕈᑎᖃᕋᐃᒻᒪᑦ ᐃᖅᑲᓇᐃᔮᒧᑦ ᐋᖅᑭᑦᑕᐅᓯᒪᔪᒧᑦ ᖃᓄᑎᒋᐅᓂᐊᕐᒪᖔᖅ 
ᑕᒪᔾᔭᔅᓴᑑᒻᒪᑦ ᐊᓯᐊᒎᕐᕕᖃᕐᓇᓂ. ᐃᓱᓕᒐᐃᒻᒪᑦ ᐃᖅᑲᓇᐃᔭᕐᓂᕆᓂᐊᖅᑕᖓ ᐱᔭᕇᖅᑎᓪᓗᒍ. ᑭᒃᑯᑐᐃᓐᓇᐃᑦ 
ᓄᖅᑲᖓᑎᑕᐅᕙᙱᓚᑦ ᐃᖅᑲᓇᐃᔮᖅᑖᕋᐊᕐᓂᐊᖅᑐᑦ. ᖃᐅᔨᒪᓐᖏᑦᑐᖓ ᐱᓇᓱᐊᕆᐊᖃᓐᖏᑦᑐᓂᒃ 
ᐃᖅᑲᓇᐃᔮᓂᒃ, ᑭᓯᐊᓂ ᐊᑐᐊᒐᕗᑦ ᐅᖃᖅᓯᒪᔪᖅ ᐃᓄᓐᓂᒃ ᐊᒥᓲᓂᖅᓴᓂᒃ ᐱᓇᓱᐊᕆᐊᖃᖅᑐᒍᑦ ᐊᒻᒪᓗ 
ᑎᒍᔭᐅᒪᕕᐅᔪᓂ ᐃᓄᐃᓴᓗᐊᕐᒪᑕ. ᐊᒻᒪᓗ ᖃᐅᔨᓴᑦᓯᐊᕋᓱᐊᖃᑦᑕᖅᑐᒍᑦ ᐱᓕᕆᓂᕆᔭᕗᑦ 
ᓄᖅᑲᐅᒥᑎᑦᓯᓯᒪᓐᖏᒃᑲᓗᐊᕐᒪᖔᖅ ᑕᒪᑦᓱᒥᖓ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. ᒪᑉᐱᖅᑐᒐᖅ E-12-ᒦᑦᑐᒍᑦ. ᐃᖅᑲᖅᑐᐃᓂᓕᕆᓂᕐᒨᖓᔪᑦ 
ᓇᐃᓪᓕᖅᑎᖅᓯᒪᔪᑦ. ᑎᒍᔭᐅᒪᕕᓐᓄᑦ ᐊᒻᒪᓗ ᓄᓇᓕᓐᓂ ᐃᖅᑲᖅᑐᐃᓂᓕᕆᓂᕐᒧᑦ. ᑲᑎᑦᓱᑎᒃ ᐊᐅᓚᓂᖏᓐᓄᑦ 
ᐊᒻᒪᓗ ᒪᑭᒪᔭᐅᓂᖏᓐᓄᑦ. $15,854,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐃᖅᑲᖅᑐᐃᓂᓕᕆᓂᕐᒧᑦ ᓇᐃᓪᓕᑎᑦᓯᒪᔪᑦ. ᐃᓄᐃᑦ ᐱᔪᓐᓇᐅᑎᖏᓐᓅᖓᔪᑦ. ᑲᑎᑦᓱᑎᒃ 
ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᔭᐅᓂᖏᓐᓄᑦ. $583,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. E-15 ᐊᒻᒪᓗ E-16 ᐊᔾᔨᒌᑐᐃᓐᓇᕐᓂᒃ ᐃᓗᓕᓖᒃ. ᐊᒻᒪᓗ E-17. E-18-ᑕᐅᖅ. 
ᐅᑎᕐᓗᑕ E-14-ᒧᑦ. ᐃᖅᑲᖅᑐᐃᓂᓕᕆᓂᕐᒧᑦ ᓇᐃᓪᓕᑎᖅᓯᒪᔪᑦ. ᓇᓗᓇᐃᔭᖅᑕᐅᓂᖏᑦ ᐊᑭᓕᖅᑐᕆᐊᓖᑦ. 
ᑲᑎᑦᓱᑎᒃ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᔭᐅᓂᖏᓐᓄᑦ. $48,993,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᐊᖏᖅᐱᓯ ᐃᖅᑲᖅᑐᐃᓂᓕᕆᓂᖅ ᐱᔭᕇᕆᐊᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᐊᓱᐊᐱᒃ. ᖁᔭᓐᓇᒦᒃ. ᒥᔅᑕ ᑐᑐ.  

ᑐᑐ: ᑭᖑᕋᐃᕙᓪᓚᐃᔭᒥᓂᕋ ᐃᓄᐃᑦ ᐱᔪᓐᓇᐅᑎᖏᓐᓅᖓᔪᖅ. ᐊᐱᖅᑯᑎᑦᓴᖃᖅᑲᐅᒐᓗᐊᕋᒪ ᐊᑕᐅᓯᐅᓐᖏᑦᑐᒥᒃ 
ᑕᕝᕗᖓ. 
 
ᐃᓱᒪᑐᐃᓐᓇᖅᑐᖓᐃᓛᒃ, ᖁᕕᐊᓱᒻᒪᕆᑦᑐᒍᑦ ᑕᑯᒋᐊᑦᓴᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᔪᐊᕐᒥ 
ᑲᔪᓯᑎᔪᔭᑦᑎᓐᓂᒃ ᐊᕐᕌᓂ ᐊᒻᒪᓗ ᐱᓕᕆᐊᕆᔪᓪᓗᑎᒍ, ᐃᓱᒪᑐᐃᓐᓇᖅᑐᖓ ᓇᓗᓇᐃᕈᑎᑦᓴᖅᑕᖃᕐᒪᖔᖅ 
ᒥᓂᔅᑕᒥᒃ ᖃᑦᓯᑦ ᐃᓄᐃᑦ ᐱᓕᕆᖃᑕᐅᓂᐊᕐᒪᖔᑕ ᐊᒻᒪᓗ ᓇᒥᐅᒐᔭᕐᒪᖔᖅ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦ̀ᒃ, ᒥᔅᑕ ᐃᑦᓯᕙᑖᖅ. ᐱᖓᓲᓂᐊᖅᑐᑦ PY’s ᐊᒻᒪᓗ 
ᓇᒥᐅᒐᔭᕐᒪᖔᖅ ᐊᒻᒪᓗ ᐅᑕᖅᑭᔪᒍᑦ ᐊᖏᖅᑕᐅᓂᑦᓴᖓᓂᒃ ᑮᓇᐅᔭᐃᑦ ᐊᑐᖅᑐᑦᓴᐃᑦ ᑕᐃᑲᓐᖓᑦ ᐊᒻᒪᓗ 
ᐱᒋᐊᖅᐸᓪᓕᓂᐊᖅᑐᒍᑦ ᓇᓗᓇᐃᖅᓯᓂᕐᒥᒃ ᐃᓂᑦᓴᖓᓂᒃ. ᑕᐃᒪᐃᒻᒪᑦ, ᕿᒥᕐᕈᖃᑎᖃᕐᓂᐊᖅᑐᖓ 
ᒪᓕᒐᓕᐅᖅᑎᓂᒃ ᓇᓖᕌᕋᑦᓴᓂᒃ ᓇᒥᐅᒐᔭᕐᒪᖔᖅ ᐊᓪᓚᕝᕕᖓᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᒃ. E-4-ᒦᖅᑲᐅᔪᒍᑦ. ᐃᖅᑲᖅᑐᐃᓂᓕᕆᓂᖅ 
ᐃᓱᓕᑦᓯᔪᖅ. 
 
ᐃᓚᖏᑦ ᒪᓕᒐᓕᐅᖅ `ᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᕈᒪᔭᕋ ᒥᓂᔅᑕ ᓯᐊᓛᖏᓪᓗ, ᓵᑐᕌᓐ ᐊᒻᒪᓗ ᒥᔅᑕ ᓴᐃᐊᔅ ᐊᕙᓃᒻᒪᑎᒃ. ᖁᔭᓐᓇᒦᕈᒪᔭᕋ 
ᒥᓂᔅᑕ ᓯᐊᓛᖏᓪᓗ. ᑕᐃᒪᐃᒌᕋᑖᖅᑐᖓ. ᒪᓕᒐᓕᐅᖅᑏᑦ ᐊᖏᖅᐸᑦ ᑲᔪᓯᒍᒪᓪᓗᑎᒃ ᐊᐃᑉᐸᖓᓄᑦ 
ᒥᓂᔅᑕᐅᕕᐅᔪᒧᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᑳᐱᑐᖅᑐᖃᕈᒪᔪᖅ. ᑳᐱᑐᕐᓇᖅ, 15 ᒥᓂᑦᓯᒥᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:43 ᐊᒻᒪᓗ ᐱᒋᐊᒃᑲᓐᓂᖅᓱᑎᒃ 15:08 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᐅᑎᕋᑦᓯ. ᒥᓂᔅᑕ ᑎᒍᒥᐊᖅᑐᖅ ᑮᓇᐅᔭᓕᕆᓂᕐᒥᒃ ᒥᔅ ᐊᒡᓘᑲᒃ ᒪᑐᐃᖅᐸᓪᓕᐊᓂᕐᒧᑦ 
ᐅᖃᕐᓂᐊᖅᑐᖅ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᖁᕕᐊᓱᑉᐳᖓ ᓵᑦᓯᓐᓃᒋᐊᑦᓴᖅ ᑲᑎᒪᔨᕋᓛᑦ 
ᐃᓘᓐᓇᐃᓐᓄᑦ ᐅᖃᖃᑎᒌᓐᓂᐊᕐᓗᑕ 2004-2005-ᒧᑦ ᒥᑦᓴᐅᓯᔭᐅᓯᒪᔪᓄᑦ ᒥᓂᔅᑕᐅᕕᖓᓐᓄᑦ ᑮᓇᐅᔭᓕᕆᔩᑦ 
ᐊᒻᒪᓗ 2004-2005-ᒧᑦ ᐱᓇᓱᐊᕐᓂᕐᒧᑦ ᐸᕐᓇᐅᑏᑦ. 
 
ᐱᒋᐊᕈᑎᖃᕐᓂᐊᖅᑐᖓ ᓇᐃᓪᓕᑎᖅᓯᒪᔪᓂᒃ ᐅᖃᐅᓯᕆᓗᒋᑦ ᒥᓂᔅᑕᐅᕕᐅᔫᑉ ᑮᓇᐅᔭᐃᑦ ᐊᑐᖅᑐᑦᓴᖏᑦ. 2004-
2005-ᒧᑦ ᒥᓂᔅᑕᐅᕕᖓᑦ ᑮᓇᐅᔭᓕᕆᔩᑦ ᑐᓂᓯᓯᒪᒻᒪᑕ $52.5-ᒥᓕᐊᓂᒃ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᔭᐅᓂᕐᒧᑦ 
ᐊᑭᓕᖅᑐᕆᐊᓕᓐᓄᑦ ᕿᒥᕐᕈᔭᐅᓂᖏᑦ ᑕᑯᓐᓇᖅᓱᒋᑦ $43.4-ᒥᓕᐊᓐ 2003-04 ᒥᑦᓴᐅᓯᔭᐅᓂᒥᓂᖏᑦ 
ᑕᑯᓐᓇᖅᓱᒋᑦ. 
 
ᐃᓗᓕᓪᓗᐊᑕᖏᑦ ᒥᓂᔅᑕᐅᕕᐅᔪᒧᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ $16.2-ᒥᓕᐊᓐ ᐊᑭᓕᖅᑑᑕᐅᔪᓄᑦ 
ᐱᕚᓪᓕᕈᑕᐅᔪᓄᓪᓗ. $34.6-ᒥᓕᐊᓐ ᐊᓪᓚᕝᕕᓐᓅᖓᔪᓄᑦ ᐊᒻᒪᓗ ᐊᑭᓕᖅᑐᕆᐊᓕᓐᓄᑦ; ᐱᖃᓯᐅᑎᑦᓱᑎᒃ $7.1-
ᒥᓕᐊᓐ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᕚᓪᓕᕈᑎᑦᓴᐃᑦ ᒪᑯᐊ ᑭᒍᑎᓕᕆᔨᓄᑦ ᐊᑭᓕᖅᑐᕆᐊᓖᑦ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᑦᑕᐃᓕᒪᓂᕐᒧᑦ ᐊᑭᓕᖅᑐᕆᐊᓖᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐋᓐᓂᐊᕕᓕᐊᕐᓂᕆᕙᑦᑕᖏᓐᓄᑦ. $10.2-ᒥᓕᐊᓐ ᐊᑐᖅᑐᐊᖅᑕᐅᓂᖓᓄᑦ  

ᒪᓕᒐᓕᐅᕐᕕᐅᑉ ᐊᒻᒪᓗ ᐊᓯᖏᑦ ᐊᓪᓚᕝᕖᑦ ᓴᓇᔭᐅᕙᓪᓕᐊᔪᑦ ᓄᓇᕗᒻᒥ ᓴᓇᔨᓄᑦ ᓯᕗᕐᖓᓂ ᐄᐳᕉᓪ 1, 1999. 
 
$5-ᒥᓕᐊᓐ ᖃᐅᒻᒪᖅᑯᑎᓄᑦ ᐃᑲᔪᖅᓯᒍᑕᐅᕙᑦᑐᑦ. $10-ᒥᓕᐊᓐ ᐅᖅᓱᐊᓗᓐᓄᑦ ᐃᑲᔪᕈᑕᐅᔪᑦ ᐊᒻᒪᓗ $2.3-ᒥᓕᐊᓐ 
ᒐᕙᒪᒃᑯᖏᑕ ᓄᓇᕗᑦ ᓇᓪᓕᐅᒃᑯᒫᖏᓐᓄᑦ. $1.7-ᒥᓕᐊᓐ ᐊᓯᖏᓐᓄᑦ ᐊᐅᓚᓂᐅᔪᓄᑦ ᒪᑭᒪᑦᓯᓂᐅᔪᓄᓪᓗ 
ᐊᑭᓕᖅᑐᕆᐊᓕᓐᓄᑦ. 
 
ᐊᑭᑦᑐᕆᐊᕈᑕᐅᔪᑦ ᐊᕐᕌᒍᖓᓂ 2003/04 ᒥᑦᓴᐅᓯᔭᐅᓯᒪᔪᑦ ᐱᔾᔪᑎᖃᖅᑐᖅ ᓇᓗᓇᐃᔭᖅᑕᐅᓂᖏᓐᓂᒃ 
ᐃᑲᔫᑕᐅᔪᑦ ᖁᓪᓕᖅ ᐆᒻᒪᖅᑯᓯᕆᓂᕐᒧᑦ ᑯᐊᐳᕇᓴᒃᑯᓐᓄᑦ. ᑮᓇᐅᔭᓕᕆᔩᑦ ᐱᖓᓲᔪᖅᑑᓕᖅᑲᖓᔪᑦ, 
ᐊᖓᔪᖅᑳᖃᕐᕕᒃ, ᑮᓇᐅᔭᓂᒃ ᐊᐅᓚᑦᓯᕕᒃ, ᐃᓗᐊᓂ ᓈᓴᐃᔩᑦ, ᑮᓇᐅᔭᓄᑦ ᐊᐅᓚᓂᓕᕆᔩᑦ, ᑲᑎᒻᒪᑦᓱᑎᒃ 
ᐊᐅᓚᑕᐅᓂᖏᑦ ᑮᓇᐅᔭᐃᑦ ᐊᒻᒪᓗ ᐃᒥᐊᓗᓐᓅᖓᔪᑦ ᑮᓇᐅᔭᐃᑦ ᐅᐃᔾᔮᖅᑐᑦ. 
 
ᒥᓂᔅᑕᐅᕕᐅᔪᖅ ᒫᓐᓇᐅᔪᖅ ᒥᑦᓴᐅᓯᓯᒪᔪᖅ 147-ᓂᒃ py-ᓂᒃ ᐱᓯᒪᑦᓱᑎᒃ 106 ᐊᒡᓚᕝᕕᖏᓐᓂᒃ. 15 
ᕿᑭᖅᑖᓗᒻᒥ, 14 ᑭᕙᓪᓕᕐᒥ, 12 ᕿᑎᕐᒥᐅᓂ. ᐊᒻᒪᓗ 7-ᐸᖑᔪᑦ ᐃᖅᑲᓇᐃᔮᑦ ᑮᓇᐅᔭᖃᑦᑎᑕᐅᔪᑦ ᑖᒃᑯᑎᒎᓇ 
ᐃᒥᐊᓗᖕᒧᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᑦ ᐊᒻᒪᓗ ᐃᒥᐊᓗᖕᒧᑦ ᐅᑎᖅᑕᖅᑐᓄᑦ ᑮᓇᐅᔭᑦ. 
 
ᐱᓕᕆᕕᐅᓪᓗ ᑕᐅᑐᒐᖓ ᐊᕐᕌᒍᐊᓄᑦ 2004-05 ᑲᔪᓯᓗᑎᒃ ᐱᓕᕆᕕᒃᑎᒍᑦ ᐱᔨᑦᑎᕈᑎᖃᑦᑎᑦᑎᓗᑎᒃ 
ᐃᑲᔪᖅᑐᐃᓂᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ. ᐊᐅᓚᑦᑎᓂᖅ ᒐᕙᒪᒃᑯᑦ ᐃᓗᓇᖓᓂᒃ 
ᑮᓇᐅᔭᖅᑐᕈᑎᐊᓂᒃ ᐊᒻᒪᓗ ᑲᒪᒋᔭᖃᑦᑐᑎᒃ ᑮᓇᐅᔭᓕᕆᓂᕐᒧᑦ ᐋᖅᑭᒃᓯᒪᓂᕆᔭᖓᓂᒃ ᐊᒻᒪᓗ ᑮᓇᐅᔭᓕᕆᓂᕐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓗᒃᑲᒃ. (ᑐᓵᔨᒃᑯᑦ ᐃᓱᓕᑉᐳᖅ): ᐅᖃᓪᓚᒋᐊᖅᑐᖅᓯᒪᔪᖁᑎᖃᑉᐱᑦ 
ᐊᐱᖅᓱᖅᑕᐅᕕᒻᒨᖁᔭᓐᓂᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᐄ, ᐱᑕᖃᑦᑐᖓ. 
 
ᐃᒃᓯᕙᐅᑕᖅ: ᐱᓚᐅᒃᑭᑦ. ᑲᑎᒪᔨᕋᓛᑦ ᐊᖏᖅᐸᑦ ᐅᖃᕆᐊᖅᑐᖅᓯᒪᔪᓂᒃ ᓇᔅᓴᕐᓗᓂ. ᖁᔭᓐᓇᒦᒃ. ᐊᖏᖅᐳᑦ. 
 
ᐃᖅᓱᒃᑎ ᐊᐃᑉᐸᕆᓚᐅᒃᑭᑦ ᐊᐱᖅᓱᖅᑕᐅᕕᒻᒧᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ, ᐊᑏ ᓇᓗᓇᐃᖅᓯᓚᐅᕐᕆᑦ ᐅᖃᕆᐊᖅᑐᖅᓯᒪᔪᖁᑎᓐᓂᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᑕᓕᖅᐱᓐᓂ ᕌᐴᑦ ᕚᕐᑎ, ᑐᒡᓕᐊ ᐊᖓᔪᖅᑳᐃ ᑮᓇᐅᔭᓕᕆᓂᕐᒧᑦ. ᐊᒻᒪᓗ 
ᓴᐅᒥᓐᓂ ᐹᓪ ᕆᐊᑎ, ᐊᐅᓚᑦᑎᔨᖓ ᑮᓇᐅᔭᖅᑐᕈᑎᑦ ᐊᒻᒪᓗ ᐊᐅᓚᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᓐᖓᓱᒋᑦ ᒥᔅᑕ. ᕚᕐᑎ, ᐊᒻᒪᓗ ᒥᔅᑕ. ᕆᐊᑎ. 
 
ᐃᒃᓯᕙᐅᑕᖓ ᑲᑎᒪᔨᕋᓛᑦ ᐅᖃᐅᓯᒃᓴᖃᑉᐸᑦ? ᑲᔪᓯᒋᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᒪᓕᒐᓕᐅᖅᑎᐅᖃᑦᑎᒃᑲ. ᐃᒃᓯᕙᐅᑖᖅ, ᐊᓕᐊᓇᐃᒍᓱᑉᐳᖓ ᑐᓂᓯᒋᐊᒃᓴᖅ 
ᑲᑎᒪᔨᕋᓛᑦ ᐅᖃᐅᓯᖏᓐᓂᒃ ᑕᒪᑐᒧᖓ 2004-2005 ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᐊᒻᒪᓗ ᐸᕐᓇᐅᑎᑦ 
ᐱᓕᕆᐊᖑᓂᐊᖅᑐᓄᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. ᑲᑎᒪᔨᕋᓛᑦ ᖃᐅᔨᕗᑦ ᑖᒃᑯᐊ ᐱᓕᕆᕕᖓᑕ  

ᑮᓇᐅᔭᖁᑎᒃᓴᖏᑦ ᐃᒪᓐᓇᐅᔪᑦ $52,513,000 ᐊᖏᓪᓕᒋᐊᖅᓯᒪᔪᑦ 90-ᐳᓴᒻᒥᒃ ᑕᐃᒪᖓᓂᒃ ᐱᓕᕆᕕᒃᑯᑦ 
ᓴᓂᖅᕙᒃᑕᐅᓚᐅᖅᓯᒪᔪᑦ $27,548,000 ᐊᕐᕌᒍᐊᓂ 1999-2000. 
 
ᑲᑎᒪᔨᕋᓛᑦ ᐃᓕᑕᖅᓯᕗᑦ ᐊᖏᔪᒻᒪᕆᒻᒥᒃ ᐃᓚᖓ ᐱᓕᕆᕕᒃᑯᑦ ᑮᓇᐅᔭᖁᑎᖓ ᐃᓕᔭᐅᖃᑦᑕᕐᒪᑦ ᑕᒪᒃᑯᓄᖓ 
ᒐᕙᒪᒃᑯᑎᒍᓕᒫᖅ ᐊᐅᓚᓂᕆᔭᐅᔪᓄᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᑦ, ᓂᐅᕕᖅᐸᑦᑐᓄᑦ ᐊᑐᖅᑐᐊᕈᑎᑦ, 
ᓇᓪᓕᐅᒃᑯᒫᖅᑖᕐᓂᕐᒧᑦ ᐊᒻᒪᓗ ᐅᒪᖅᑯᑎᓄᑦ ᐃᑲᔫᑏᑦ. 
 
ᑲᑎᒪᔨᕋᓛᑦ ᖃᐅᔨᓚᐅᕐᒥᔪᑦ ᑖᒃᑯᐊ ᐱᓕᕆᕕᒃᑯᑦ ᑮᓇᐅᔭᖏᑦ ᐊᖏᓪᓕᒋᐊᖅᓯᒪᔪᑦ ᐅᑯᓇᓐᖓᑦ 2003-04 
ᐱᑦᔪᑎᖃᓗᐊᖅᑐᖅ ᓄᑖᒧᑦ $10 ᒥᓕᐊᓐ ᐃᑲᔫᑎᐅᔪᖅ ᐱᒋᐊᖅᑕᐅᔪᖅ ᑲᑎᓯᐅᑎᓯᒪᔪᖅ ᖁᓪᓕᖅ 
ᐆᒪᖅᑯᑎᓕᕆᒃᑯᑦ ᑯᐊᐳᕇᓴᓐᑯᑦ ᑐᒃᓯᕋᐅᑎᒋᔭᖓᓄᑦ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ ᐊᑭᒃᑐᕆᐊᑲᓪᓚᓂᖅᑲᑦ 
ᐊᓐᖑᑎᓯᒪᔾᔪᑎᐅᓇᓱᐊᖅᑐᖅ.  
 
ᑲᑎᒪᔨᕋᓛᑦ ᐃᓕᑕᖅᓯᕗᑦ ᐱᓕᕆᐊᖓ ᐱᓕᕆᕕᒃᑯᑦ ᑐᓂᔭᐅᓯᒪᔪᓄᑦ ᐱᓕᕆᕕᐅᖃᑦᑕᕐᒪᑦ, ᐃᓚᖏᔭᖓ 
ᐱᒻᒪᕆᐅᓂᖅᐹᖑᔪᖅ ᐊᐅᓚᓂᖓᑕ ᑖᒃᑯᐊ ᐱᓕᕆᕕᒃᑯᑦ ᐱᓕᕆᐊᖃᕐᓗᑎᒃ ᐋᖅᑭᒃᓱᐃᖃᑎᒌᓐᓂᕐᒥᒃ ᒐᕙᒪᒃᑯᑦ 
ᑮᓇᐅᔭᓕᕆᓂᖓᓂᒃ ᐊᒻᒪᓗ ᐸᕐᓇᑎᕆᓂᖅ ᐊᕐᕌᒍᑕᒫᖅᓯᐅᑎᑦ ᑮᓇᐅᔭᐃᑦ ᐊᑐᑦᑕᐅᔪᒃᓴᐃᑦ ᑎᑎᕋᖅᑕᐅᓂᖏᑕ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓕᖓᔪᑦ ᑮᓇᐅᔭᐃᑦ. 
 
ᐊᕐᕌᒎᓚᐅᖅᑐᓂ, ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐊᐱᕆᖃᑦᑕᐃᓐᓇᐅᔭᖅᑐᑦ ᐱᓕᕆᕕᒻᒥᒃ ᐊᑲᐅᓯᒋᐊᖅᑕᐅᖁᓪᓗᒍ 
ᓇᓗᓇᐃᖅᑎᕆᓂᖅ ᐊᒻᒪᓗ ᑭᐅᑦᑕᖃᑦᑕᕐᓂᖓ ᒐᕙᒪᒃᑯᑦ ᐊᐅᓚᓂᖏᑎᒍᑦ ᑕᒪᒃᑯᑎᒎᓇ ᐊᑐᖅᑕᐅᖃᑦᑕᖅᑐᑦ 
ᓴᖅᑭᑕᐅᒐᓗᐊᕐᒪᖔᑕ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᖏᑦ ᐃᓗᐊᓂ ᐱᕕᒃᓴᕆᒋᐊᓕᖓᑕ 
ᐋᖅᑭᒃᑕᐅᓯᒪᔪᑦ ᒪᓕᒐᖅᑎᒍᑦ, ᐊᒻᒪᓗ ᓇᓗᓇᐃᖅᑕᐅᓂᖅᓴᐅᖃᑦᑕᓕᕐᓗᑎᒃ ᑖᒃᑯᓇᓂ ᑮᓇᐅᔭᐃᑦ ᐊᑐᖅᑕᐅᔪᒃᓴᓂᑦ 
ᐊᒻᒪᓗ ᑐᑭᓯᔾᔪᑎᐅᔪᑦ ᐱᖃᓯᐅᑎᓗᒋᑦ ᐊᕐᕌᒎᓚᖅᑐᒥ ᑮᓇᐅᔭᖅᑐᕈᑎᒥᓂᕐᓄᑦ. ᐊᖓᔪᖅᑳᖅ ᓇᓗᓇᐃᖅᓯᖃᐅᒻᒪᑦ 
ᑕᑯᓛᕈᒪᓪᓗᑕ ᑕᒪᓐᓇ ᐊᕐᕌᒍᓛᖅᑐᒥ ᐊᕐᕌᒎᓛᖅᑐᒥᒃ ᑮᓇᐅᔭᐃᑦ ᐊᑐᖅᑕᐅᔪᒃᓴᓂ. 
 
ᐅᓂᒃᑳᕆᕋᑖᖅᑕᖏᓐᓂᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ, ᑮᓇᐃᔭᓄᑦ ᖃᐅᔨᓴᖅᑏᑦ ᐊᖓᔪᖅᑳᖓ 
ᖃᐅᔨᑎᑦᑎᓚᐅᖅᑐᖅ ᐊᒥᓱᓂᒃ ᐱᓕᕆᐊᖑᐃᓐᓇᖅᑐᓂᒃ ᑕᒪᒃᑯᑎᒎᓇ. ᒪᓕᒐᓕᐅᖅᑏᑦ ᖃᐅᔨᒪᔫᒐᓗᐊᑦ ᒐᕙᒪᒃᑯᑦ 
ᑭᐅᔾᔪᑎᒋᔭᒐᓂᒃ ᑖᒃᑯᓄᖓ ᐃᓱᒪᓘᑎᓄᑦ, ᓇᓗᓇᖏᑎᐊᖅᑯᕐᓕ ᐱᓕᕆᒃᑲᓐᓂᕆᐊᖃᑦᑐᑦ. 
 
ᓲᕐᓗ, ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᑖᒃᑯᐊ ᒐᕙᒪᒃᑯᑦ ᐱᑦᔪᑎᒋᔭᒥᓂᒃ ᓇᓗᓇᐃᖅᓯᓯᒪᔪᑦ ᑭᖑᕙᖃᑦᑕᕐᓂᕆᔭᒥᓄᑦ 
ᓴᖅᑮᓯᓪᓗᑎᒃ ᑭᒃᑯᑐᐃᓐᓇᕐᓄᑦ ᐃᓕᖓᔪᑦ ᑮᓇᐅᔭᐃᑦ ᐅᖃᐅᓯᖃᑦᑐᑎᒃ ᑖᒃᑯᐊ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓ ᐃᓱᓕᖃᑦᑕᕐᒪᑦ ᔫᓂ 30-ᒥ, ᒪᑦᓯ 31-ᒥᐅᖔᖏᑐᕐᓕ. 
 
ᑕᒪᓐᓇ ᐊᑐᖅᑕᐅᔪᖅ ᐊᕐᕕᐊᕈᑕᐅᑉᐸᑦ ᓈᒻᒪᓈᑦᑎᐊᑐᒃᑯᑦ ᓴᖅᑮᖃᑦᑕᕐᓂᕐᒥᒃ, ᑕᐃᒪᓕ ᑲᑎᒪᔨᕋᓛᑦ 
ᐊᑐᓕᖁᔨᒐᔭᖅᐳᑦ ᑖᒃᑯᐊ ᒐᕙᒪᒃᑯᑦ ᑲᔪᓯᓗᑎᒃ ᐋᖅᑭᒋᐊᖅᓯᓗᑎᒃ ᑐᕌᖓᔪᓂᒃ ᒪᓕᒐᖏᓐᓂᒃ ᐊᓯᔾᔩᓗᑎᒃ 
ᑮᓇᐅᔭᓕᕆᓂᖓᑕ ᐊᕐᕌᒍᖓᑕ ᐃᓱᓕᑦᑕᖅᕕᐊᓂᒃ ᓯᓚᑦᑐᕐᓴᖅᕕᒃᑯᑦ ᑕᐃᒪᐃᓪᓗᐊᓕᖅᑎᓂᐊᕐᓗᒍ ᒐᕙᒪᒃᑯᑦ 
ᓄᓇᕗᒻᒥ ᑎᒥᖁᑎᖏᓐᓄᑦ. 
 
ᑲᑎᒪᔨᕋᓛᑦ ᖃᐅᔨᓚᐅᕐᒥᔪᖅ ᓂᕆᐅᓇᖏᑐᒃᑯᑦ ᑖᒃᑯᐊ ᐱᓕᕆᕕᒃᑯᑦ ᑮᓇᐅᔭᖏᑦ ᐱᓕᕆᕕᐅᑉ ᐃᓗᐊᓂ 
ᑮᓇᐅᔭᓂᒃ ᖃᐅᔨᓴᕐᓂᕐᒧᑦ ᒥᒃᓴᐅᓴᑦᑕᐅᓯᒪᔪᖅ ᒥᑭᓂᖅᓴᐅᓂᐊᕐᓗᓂ 2004-2005-ᒥ, ᑕᒪᓐᓇᐅᒐᓗᐊᖅᑎᓪᓗᒍ 
ᓇᓗᓇᖏᑎᐊᖅᑐᖅ ᐱᑕᖃᕆᐊᖃᕐᓂᖅ ᐃᓗᐊᓂ ᐱᓕᕆᕕᐅᑉ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ ᐃᓗᐊᓂ 
ᒐᕙᒪᒃᑯᑦ. 
 
ᑲᑎᒻᒪᔨᕋᓛᑦ ᑕᑯᔪᒪᒻᒥᔪᑦ ᒐᕙᒪᐅᑉ ᐊᕐᕌᒍᑕᒫᑦ ᑲᑎᑎᖅᑎᒪᓗᑎᒃ ᑮᓇᐅᔭᖏᑕ ᐅᓂᒃᑳᖅᑕᐅᓂᖏᓐᓂᒃ 
ᐱᖃᓯᐅᑎᓗᒋ ᑐᑭᓯᓐᓇᕐᓗᑎᒃ ᑐᓴᕋᑦᓴᐃᑦ ᐊᑐᖅᑕᐅᖃᖅᓯᒪᔭᖏᓐᓅᖓᔪᑦ ᐊᒻᒪ ᐊᑐᕐᓂᖏᓐᓅᖓᔪᑦ ᒪᓕᒐᕐᒥ 27 
ᓄᓇᕗᑦ ᒪᓕᒐᕐᒥ, ᐊᒻᒪ ᑕᐃᒃᑯᐊ ᑐᓴᕋᑦᓴᐃᑦ ᐃᓚᖃᕐᓗᑎᒃ ᑕᑯᑦᓴᐅᑦᓯᐊᖅᑎᓪᓗᒋᑦ ᒐᕙᒪᐅᑉ ᐊᑐᐃᓐᓇᕐᓂᒃ 
ᐊᑐᕐᕕᖓᓂᒃ ᐃᓪᓗᕈᓯᕐᒥᒃ. 
 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᑕᒪᔮᕐᓇᕐᒪᑦ ᒪᓕᒐᓕᐅᖅᑎᓄᑦ ᑕᐃᒃᑯᐊ ᓈᓴᐃᔩᑦ ᐅᓂᒃᑳᖏᑦ ᐅᖃᖅᓯᒪᒻᒪᑕ ᐃᖅᑲᓇᐃᔮᖑᒃᑲᓐᓂᕆᐊᖃᕆᐊᖏᑦ 
ᐱᓂᐊᕐᓗᒋᑦ ᑕᑯᑦᓴᐅᓯᐊᖅᑐᑦ ᖃᑦᓯᓪᓚᕆᐅᒻᒪᖔᑕ ᐊᑭᓕᑦᓴᕗᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓐᓂᑯᐃᑦ ᐱᑦᑕᓯᓐᓚᓴᓕᕆᐊᖅ ᐊᔾᔨᖓᓂᒃ ᓄᓇᕗᑦ ᐱᓕᕆᐊᖏᓐᓅᖓᔪᓂᒃ 
ᑮᓇᐅᔭᐃᑦ ᐊᕐᕌᖑᖏᓐᓂ ᑖᑦᓱᒪ ᒐᕙᒪᖓᑕ ᓄᓇᕗᑦ, ᐱᓕᕆᖃᑎᒋᑦᓱᒋᑦ ᐅᑭᐅᖅᑕᖅᑐᒥ ᒐᕙᒪᐅᖃᑎᓂ, 
ᑐᓂᔭᒥᓂᖏᑦ ᑲᓇᑕᐅᑉ ᒐᕙᒪᖓᓄᑦ. 
 
ᒪᓕᒐᓕᐅᖅᑏᑦ ᐃᓕᑕᖅᓯᑎᓪᓗᒋᑦ ᑕᐃᒃᑯᐊ ᐃᓚᖏᑦ ᐋᖅᑭᒋᐊᕈᑏᑦ ᐃᑲᔪᖅᑐᖅᑕᐅᓂᖓᓅᖓᔪᑦ ᓄᓇᕗᑦ 
ᐅᑭᐅᖅᑕᖅᑑᓪᓗ ᐅᖃᖅᑕᐅᕋᑖᔪᔪᑦ ᑲᓇᑕᐅᑉ ᒐᕙᒪᖓᑕ ᑮᓇᐅᔭᓂ ᐊᑐᖅᑐᑦᓴᑯᑎᖏᓐᐹᑦᑕᑐᖅᑐᑦ ᑲᑎᒻᒪᔨᕋᓛᑦ 
ᐃᓱᒫᓗᒻᒪᑕ ᐅᖃᖅᑕᐅᓯᒪᙱᓐᓂᖓᓂᒃ ᐱᔾᔪᑎᓕᒻᒥᒃ ᐊᑎᓕᐅᕈᑕᐅᓂᖓᓂᒃ ᓄᑖᖅ ᑑᓂᐅᖅᑲᖅᑕᐅᕙᓪᓕᐊᔪᓄᑦ 
ᑭᓇᐅᔭᖅᑑᑎᓄᑦ ᐊᖏᑲᑎᒌᒍᑦ, ᑕᐃᓐᓇ ᐊᖏᑲᑎᒌᖑᑕᐅᓯᒪᔪᖅ ᐃᓱᓕᑦᑕᔪᒐᓗᐊᕐᒪᑦ ᐅᕙᓂ ᐊᕐᕌᒍᒥ. 
 
ᑖᓐᓇ ᐃᓱᒫᓘᑦ ᐊᖏᓪᓕᓯᒪᔪᖅ ᓇᓗᓇᖅᓯᕈᔪᑦᓯᒪᓂᑯᖓᓄᑦ ᖃᓄᐃᑦᑕᓛᓕᕋᓗᐊᕐᒪᖔᑕ ᑕᓇᑕᐅᑉ ᒐᕙᒪᖓᓂ 
ᓂᕈᐊᕐᓇᖃᓚᐅᖅᑎᓪᓗᒍ. 
 
ᐃᒃᓯᕙᐅᑖᖅ, ᑕᐃᒫᒃ ᐅᖃᖅᑲᐅᒐᒪ, ᐊᖏᔪᑲᓪᓚᐃᑦ ᐃᓚᖏᑦ ᐱᓕᕆᕕᐅᑉ ᑮᓇᐅᔭᐃᑦ ᐊᑐᖅᑐᑦᓴᑯᑎᖏᑦ 
ᑐᓂᔭᐅᓯᒪᔪᑦ ᐊᑭᓖᒍᑕᐅᑦᓱᑎ ᑮᓇᐅᔭᖠᐅᕋᓱᐊᐳᑎᓂᒃ ᐊᑐᖅᑐᐊᓂᕐᓄᑦ ᒐᕙᒪᖓᓄᑦ ᓄᓇᕗᑦ 2004-2005-ᒥ. 
ᐅᖓᑖᓄᑦ $10-ᒥᓕᐊᓐ ᑐᓂᔭᐅᓯᒪᔪᑦ ᑕᕝᕗᖓ ᑐᕌᖅᑎᓪᓗᒋᑦ. 
 
ᐃᓱᒫᓘᑎᓪᓚᕇᑦ ᐅᖃᐅᑕᐅᓯᒪᔪᑦ ᑭᖑᓂᕆᓕᖅᑕᑎᓐᓂ ᐱᔾᔪᑎᖃᖅᓱᑎᒃ ᐃᕐᕈᔾᔨᓯᒪᒋᖃᐊᙱᓂᕐᒥᒃ ᐊᑕᔪᓂᒃ 
ᒐᕙᒪᐅᑉ ᐊᑐᖅᑐᐊᕐᓂᖏᓐᓅᖓᔪᓄᑦ, ᑐᐊᕕᖅᓲᖅᓱᒍᓗ ᐱᓕᕆᕕᒃ, ᐱᓕᕆᕕᐅᓪᓗᐊᕐᓗᓂ, ᐃᔨᖅᓯᒪᔭᖃᙱᓪᓗᑎᑦ 
ᑕᒪᐅᙵᖓᔪᓂᒃ. ᓇᓗᓇᐃᖅᓯᒪᙱᑦᑐᖅ ᓱᓕ, ᐅᓇ ᐆᑦᑑᑎᒋᓗᒍ, ᑖᒃᑯᐊ ᒐᕙᒪᒃᑯᑦ ᐊᑐᖅᑐᖃᑦᑕᓛᕐᒪᖔᑕ 
ᓂᐅᕕᑦᑕᓛᕐᒪᖔᑕᓘᓐᓃᑦ ᐱᖓᓱᓂᒃ ᒥᓕᐊᕋᓴᕌᖅᑐᓂᒃ ᐋᓐᓂᐊᕐᕕᓐᓂᒃ ᐃᑲᓗᓐᓂ ᑲᖏᖅᓯᓂᕐᒥ 
ᐃᑲᓗᑦᑑᑦᓯᐊᕐᒥᓗ. 
 
ᐊᑐᖅᑐᐊᕐᓂᖅ ᐊᓯᖏᓐᓂᒃ ᑕᐃᒃᑯᓂᖓ ᓇᓗᓇᐃᖅᓯᒪᔭᖏᓐᓂᒃ ᓈᓴᐃᔩᑦ ᐃᓱᒫᓘᑎᓪᓚᕆᐅᓕᖅᓯᒪᒻᒪᑕ 
ᐱᔾᔪᑎᒋᑦᓱᒍ ᒐᕙᒪᐅᑉ ᐱᓕᕆᓯᒪᓂᖓ ᐊᑭᓕᖅᑐᐃᑦᓱᑎᒃ ᐃᓄᐃᑦ ᑮᓇᐅᔭᖏᓐᓄᑦ. 
 
ᒐᕙᒪᒃᑯᑦ ᐊᓚᒃᑲᐅᔪᒪᙲᓇᕐᓂᖏᑦ ᒪᓕᒐᓕᐅᕐᕕᒻᒥ ᑐᑭᓯᓐᓇᖅᑐᓂᒃ ᑎᑎᖅᑲᓂᒃ ᐊᑐᖅᑐᐊᖅᑕᒥᓐᓅᖓᔪᓂᒃ, 
ᐱᖃᓯᐅᑎᓗᒋᑦ ᖃᑦᓯᑐᕐᒪᖔᑕ ᐊᑐᖅᑐᐊᒐᐃᑦ, ᐊᖏᕋᑦᓴᐅᖏᑦᑐ ᐊᒻᒪᓗ ᐃᓱᓛᓗᓐᓇᓪᓚᕆᑦᓱᓂ, ᐃᓱᒪᒋᓗᒍ 
ᐊᐅᐸᖅᑐᓕᒫᒨᖓᑎᓪᓗᒋᑦ ᐊᑭᓕᖅᑑᖅᑕᐅᓂᖏᑦ ᐊᑐᖅᑐᐊᖅᑕᐃᑦ ᑮᓇᐅᔭᖁᑎᖏᓐᓄᑦ ᐃᓄᐃᑦ. 
 
ᑲᑎᒻᒪᕌᓛᑦ ᓂᕆᐅᑦᓯᐊᕈᒪᒐᓗᐊᕐᐳᑦ ᑕᐃᓐᓇ ᓄᑖᖅ ᒥᓂᔅᑕᖓ ᑮᓇᐅᔭᓕᕆᔩᑦ ᑕᑯᑦᓴᐅᑎᑦᓯᑦᓯᐊᕐᓂᐊᕆᐊᖓ 
ᓯᕗᓕᖅᑎᐅᓂᕐᒥᒃ ᐊᓯᕈᕐᓗᒍ ᐱᓕᕆᕕᐅᑉ ᐱᓕᕆᒍᓯᖓ ᐊᒻᒪᓗ ᑕᑯᑦᓴᐅᓂᖅᓴᕈᕆᐊᕐᓗᑎᒃ ᐃᕐᕈᔾᔨᓯᒪᑦᑕᐃᓕᓗᑎᒃ 
ᒐᕙᒪᒥ. 
 
ᑲᑎᒻᒪᔨᕋᓛᑦ ᑐᐊᕕᖅᓲᕆᕗᑦ ᒐᕙᒪᒥᒃ ᓱᓕᔪᕐᓇᖅᓯᖁᑦᓱᒍ ᐱᓕᕆᐊᕆᓇᓱᐊᖅᑕᖓ ᑕᑯᔭᐅᒃᑲᕐᓗᒋᑦ ᓄᑖᑦ 
ᖃᑐᖅᑐᖃᓂᕐᒧᑦ ᒪᔨᒐᖅ ᒪᓕᒐᓕᐅᖅᑎᓄᑦ. ᑕᒪᓐᓇ ᑕᐃᒪᐃᓪᓚᕆᓚᖓᓂᐅᓯᒪᔪᖅ ᐱᒋᐊᓚᐅᖅᓯᒪᔪᖅ 2003-ᒥ, 
ᑭᓯᐊᓂ ᓱᓕ ᓱᓕᓕᖅᑎᑕᐅᓚᐅᖅᓯᒪᙱᑦᑐᖅ. ᐱᑕᖃᕐᓂᖓ ᑖᑦᓱᒪ ᒪᓕᒐᖅᑖᖅᑲᐅᑉ ᖃᐅᔨᔭᐅᒋᐊᙵᕐᓂᑯ 2003-
ᒥ ᑐᓴᖅᑎᑕᐅᒍᑎᒋᔭᕗᓐᓂ ᓈᓴᐃᔩᑦ ᐅᓂᒃᑳᖏᑦ. 
 
ᑲᑎᒻᒪᔨᕋᓛᑦ ᑐᑯᔪᒪᒻᒥᔪᑦ ᒐᕙᒪ ᓱᓕᔪᕐᓇᓕᖅᑎᑦᓯᑎᓪᓗᒍ ᑭᖑᓂᕆᓕᖅᑕᑎᓐᓂ ᐱᓇᓱᐊᓪᓚᕆᓐᓂᐊᖅᓯᒪ.ᒥᓂᒃ 
ᐊᑐᐃᓪᓇᕈᖅᑎᓪᓗᒋᑦ ᓄᓇᕗᒻᒥ ᐱᕙᓪᓕᐊᑎᖅᑦᓯᔩᑦ ᑯᐊᐳᕋᐃᓴᖏᑕ ᑮᓇᐅᔭᐃᔭᕈᑎᖏᓐᓂᒃ 
ᑮᓇᐅᔭᐃᔭᕈᓐᒡᓂᐸᓪᓕᐊᒍᑎᖏᓐᓂᓪᓗ ᐊᑐᐊᒐᕐᓂᒃ. ᐊᒻᒪᓗ ᐊᑐᐃᓐᓇᕈᖅᑎᑎᖅᐸᓪᓗᒋᑦ ᐊᕐᕌᒍᑕᒫᑦ ᓱᓴᕈᑎᓄᑦ 
ᓈᓴᐃᓃᑦ ᑐᑦᓯᕋᐅᑎᓕᐊᕆᓯᒪᔪᓂᒃ ᑳᓐᑐᕌᑦᓂᓪᓗ ᑐᓂᔭᐅᓯᒪᔪᓂᒃ. ᓱᓕᔪᓐᓇᖅᑐᓕᔪᖃᕈᓐᓇᕐᓂᐊᖏᑦᑐᖅ 
ᑐᓴᖅᑕᐅᒋᐊᓖᑦ ᐃᔨᖅᑕᐅᒪᑐᐃᓐᓇᑐᐊᖅᐸᑕ. 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᔪᔪᑦ ᑕᐃᓐᓇ ᓄᑖᖅ ᒥᓂᔅᑕᖓ ᑮᓇᐅᔭᓕᕆᔩᑦ ᐱᒋᐊᐊᑦᓴᐅᑎᒋᔪᒻᒪᑦ 
ᐊᔾᔨᖏᓐᓂᒃ ᐱᑎᑦᓱᓂᑎᒍᑦ ᐃᖅᑲᓇᐃᔮᕆᖏᐊᓕᖏᓐᓂᒃ ᒐᕙᒪᖓᓴ ᓄᓇᕗᑦ ᓄᑖᑦ ᒐᕙᒪᓕᕆᔩᑦ ᑲᑎᒻᒪᔨᖏᓐᓂᒃ. 
ᒪᓕᒐᓕᐅᖅᑏᑦ ᓂᕆᐅᒍᒪᔪᑦ ᑕᑯᓛᕈᒪᔪᑦ ᑖᑦᓱᒥᖓ ᑎᒥᒥᒃ ᓄᑖᒥᒃ ᐱᔭᕇᖅᑕᐃᑎᓪᓗᒋᑦ ᐱᕙᓪᓕᐊᓂᕐᒥᒃ 
ᐅᖃᐅᓯᕆᓗᒋᑦ ᐊᒥᓱᐊᓗᐃᑦ ᐃᓱᒫᓘᑎᒋᔪᑦ ᓇᓗᓇᐃᖅᑕᐅᓯᒪᔪᑦ ᑐᕌᕐᓗᑎᒃ ᒐᕙᒪᐅᑉ ᑯᐊᐳᕋᐃᓴᖓᑕ 
ᐊᐅᓚᑦᓯᓂᖓᓄᑦ ᓄᓇᕗᒻᒥ. ᒪᓕᒐᓕᐅᖅᑏᑦ ᓂᕿᐅᑦᑐᑦ ᒥᓂᔅᑕ ᑐᓴᖅᑎᑦᓯᓯᒪᐃᓐᓇᕐᓂᐊᕆᐊᖓ ᒪᓕᒐᓕᐅᖅᑎᓂᒃ 
ᐃᖅᑲᓇᐃᔮᕆᔭᒥᓐᓂᒃ. 
 
ᑭᓯᐊᓂ, ᒪᓕᒐᓕᐅᖅᑏᑦ ᖁᕕᐊᙱᓚᑦ ᒐᕙᒪᐅᑉ ᐱᐅᓯᖓᓂᒃ ᐱᔾᔪᑎᒋᓗᒋᑦ ᑕᑯᔭᐅᑎᑦᓯᑕᐃᓕᓂᖏᑦ ᐊᒻᒪᓗ 
ᐊᓚᒃᑲᐅᑦᑕᐅᓕᓂᖏᑦ ᒥᓂᔅᑕᐃᑦ ᐱᓕᕆᐊᕆᒋᐊᓕᖏᓐᓂᒃ ᓄᑕᕋᒃᔭᐅᓯᒪᔪᓂᒃ ᒐᕙᒪᐅᑉ ᑯᐊᕈᕋᐃᓴᖓᓄᒃ. ᒐᔭᒪ 
ᐃᓄᓐᓄᑦ ᑐᓴᖅᑕᐅᓯᒪᓂᖅᓴᐅᔪᒐᓗᐊᖅᑎᓪᓗᒍ ᐊᕐᕌᓂ ᐅᖃᖅᓱᑎᒃ ᒥᓂᔅᑕᐃᑦ ᐱᓕᕆᐊᕆᒋᐊᓕᖏᑦ 
ᓄᑕᕋᒃᔭᐅᓚᐅᖅᓯᒪᙱᒋᐊᖏᑦ ᐊᐃᑉᕉᓪ 1-ᒥᓂᑦ 1999, ᐅᓂᑳᖏᑦ ᓈᓴᐃᔩᑦ ᐊᒻᓗ ᐱᓕᕆᐊᓄᑦ ᑮᓇᐅᔭᒃᑯᕕᐅᒃ 
ᑯᐊᐳᕋᐃᓴᖓᑕ ᐊᕐᐹᖑᑕᒫᑦ ᐅᓂᒃᐋᓕᐊᖏᑦ ᐃᓪᓗᖔᖓᓄᑦ ᐅᖃᐅᓯᑲᑦᑕᕆᕗᑦ. 
 
ᑖᒃᑯᐊ ᐱᖠᕆᐊᑦᓴᒫᖏᑦ ᐃᔨᖅᓯᒪᒋᖃᙱᑦᑐᑦ. ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐊᒻᒪᓗ ᓂᕈᐊᖅᑏᑦ ᑕᐃᒃᑯᐊ 
ᑭᒡᒐᑐᖅᑕᕗᑦ ᖃᐅᔨᒪᒋᐊᖃᓪᓚᕆᒻᒪᑕ ᓱᓇᓂᑦ ᑎᓕᐅᕆᒍᑎᓕᐅᓕᕐᒪᖔᑕ ᒥᓂᔅᑕᐃᑦ ᓄᓇᕗᒻᒥ ᐃᓄᐃᑦ 
ᓇᒻᒥᓂᖏᓐᓄᑦ ᒐᕙᒪᒥ ᑯᐊᐳᕋᐃᓴᐃᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓱᒫᓘᑎᖃᒻᒪᕆᑉᐳᑦ ᑖᔅᓱᒥᖓ ᐱᖁᔭᓯᒪᔪᒥᑦ $10-ᒥᓕᐊᓐᓂᑦ ᐊᑐᕐᓂᕐᒥᑦ 
ᐱᓕᕆᕕᐅᔪᒥᑦ ᑮᓇᐅᔭᖏᓐᓂ ᐃᑲᔫᑎᐅᔪᓄᑦ ᐃᓚᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ 
ᐅᖅᓱᐋᓗᒻᒧᑦ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᔾᔪᑎᐅᔪᒥᑦ. ᑖᓐᓇ ᐊᑕᐅᓯᐅᔪᖅ, ᑎᑎᖅᑕᐅᓯᒪᓪᓗᓂᑦ 17-ᖑᔪᓂᑦ 
ᐅᖃᐅᓯᐅᔪᓂᑦ ᑭᓲᓂᖓᓄᑦ ᐊᒻᒪᓗ ᓱᒻᒪᑦ ᐱᔭᐅᔭᕆᐊᖃᕐᓂᖓᓄᑦ ᑕᕝᕙᓃᑦᑐᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ, 
ᐊᖏᓂᖅᓴᐅᓪᓗᓂᑦ ᑖᒃᑯᐊ ᑮᓇᐅᔭᓕᒫᖓᓐᓂ ᐱᓕᕆᕕᐅᔪᒥᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ. 
 
ᑲᑎᒪᔩᑦ ᓱᓕ ᓇᓗᕗᑦ, ᓱᕐᓗ, ᒐᕙᒪᒃᑯᑦ ᒪᓕᑦᑎᐊᓕᕐᒪᖔᑕ ᒪᓕᒐᐅᔪᓂᑦ ᑖᔅᓱᒧᖓ ᐃᑯᒻᒪᖅᑯᑏᑦ ᐊᑭᖏᓐᓂ 
ᕿᒥᕐᕈᔨᓄᑦ ᐅᖃᐅᔾᔨᒋᐊᖅᑎᑎᓪᓗᒋᑦ ᐱᔾᔪᑎᖃᕐᑐᑎᑦ ᐋᖅᑮᓂᕐᒥᑦ ᐊᑭᐅᔪᓂᑦ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓂ 
ᐅᖅᓱᐋᓗᒻᒧᑦ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᔾᔪᑎᐅᔪᒥᑦ. 
 
ᑲᑎᒪᔩᑦ ᐃᓕᓴᖅᓯᕗᑦ ᐊᐅᓚᑦᑎᓂᕐᒥᑦ ᒐᕙᒪᒃᑯᑦ ᑮᓇᐅᔭᖏᓐᓂ ᐃᓯᖅᑐᔅᓴᓂᑦ ᐱᒻᒪᕆᐅᓂᖓᓂᑦ. ᑲᑎᒪᔩᓪᓗ 
ᐅᔾᔨᕈᓱᑦᑎᐊᖅᑯᑦ ᑖᒃᑯᐊ ᑖᔅᓯᔮᙱᓂᖅᓴᐅᓂᐊᖅᑐᑦ ᐃᓱᒪᔅᓴᖅᓯᐅᕈᑕᐅᓚᐅᖅᑯᑦ ᐊᒻᒪᓗ ᐊᖏᖅᑕᐅᓪᓗᑎᑦ 
ᒪᓕᒐᓕᐅᕕᒻᒧᑦ 2002-ᖑᑎᓪᓗᒍ, ᐊᒻᒪᓗ ᐅᖃᐅᔾᔨᔪᒪᓪᓗᑎᑦ ᐱᓕᕆᕕᐅᔪᒥᑦ ᖃᐅᔨᓵᖃᑦᑎᐊᕐᓗᑎᑦ, ᐊᒻᒪᓗ 
ᐅᖃᐅᔾᔨᖃᑦᑕᕐᓗᑎᑦ ᑭᖑᓂᖓᒍᑦ ᑖᒃᑯᓂᖓ, ᐱᔪᓐᓇᕐᓂᐅᔪᓂᑦ ᐱᓇᓱᐊᖅᑕᖏᓐᓂ ᒪᓕᑦᑕᐅᔪᓂᑦ ᓱᕐᓗ 
ᓇᒻᒥᓂᖃᕐᑐᓂᑦ ᐱᒋᐊᖅᑎᑦᑎᓂᕐᒥᑦ ᐊᐅᓚᓂᖃᕐᓂᐊᖅᑐᓂᑦ ᓄᓇᕗᒻᒥ. 
 
ᑲᑎᒪᔩᓪᓗ ᖃᐅᔨᒍᒪᕗᔅᓱᓕ ᐱᓕᕆᕕᐅᑉ ᐱᓇᓱᐊᖅᑕᖓᑕ ᖃᐅᔨᓂᕐᒥᑦ ᑖᒃᑯᐊ ᑮᓇᐅᔭᐃᑦ ᐱᔭᐅᕙᑦᑐᑦ ᑕᕝᕙᙵᑦ 
ᒐᕙᒪᒃᑯᓐᓂ ᓄᓇᕗᒻᒥ ᐊᑭᓖᑎᑦᑎᑎᓪᓗᒋᑦ ᐃᖅᑲᓇᐃᔭᖅᑎᓕᒫᑦ ᑮᓇᐅᔾᔭᔅᓵᖏᓐᓂ 1%-ᒥᑦ, ᑖᓐᓇ 
ᐱᔭᐅᓚᐅᖅᑐᖅᑕᐅᖅ ᒐᕙᒪᒃᑯᖏᓐᓂ ᓄᓇᑦᓯᐊᕐᒥ, ᓄᐊᑦᑕᐅᓂᖅᓴᐅᒻᒪᖔᑕ ᓄᓇᕗᒻᒥᐅᑕᐅᖏᓐᓇᖅᑐᓂᑦ 
ᐅᕝᕙᓘᓐᓃᑦ ᓄᓇᕗᒻᒦᑲᐃᓐᓇᖅᑐᓂᑦ. 
 
ᑲᑎᒪᔩᑦ ᖃᐅᔨᒍᒪᕗᑦ ᐱᓕᕆᕕᐅᔫᑉ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐱᔪᒪᔭᐅᔪᒪᔪᑦ ᐋᖅᑭᒋᐊᕐᓂᕐᒥᑦ ᒐᕙᒪᒃᑯᑦ 
ᓄᓇᕗᒻᒥ ᐊᖏᔪᓄᑦ ᐸᕐᓇᐅᑎᒋᔭᐅᕙᑦᑐᓂᑦ ᐋᖅᑭᑦᑕᐅᓯᒪᓕᕐᓂᖓᓄᑦ, ᐊᒻᒪᓗ ᑖᒃᑯᐊ ᐅᖃᐅᔾᔨᒋᐊᕈᑎᐅᔪᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᖅᑕᐅᓂᐊᖅᑐᑎᑦ. 
 
ᐱᒻᒪᕆᐅᓂᖓ ᑕᑯᓐᓇᕐᓗᒍ ᐊᖏᔪᓄᑦ ᐸᕐᓇᐅᑎᖃᕐᓂᖅ ᓄᓇᓕᓐᓄᑦ, ᑲᑎᒪᔨᐅᔪᑦ ᑕᑯᔪᒪᒐᓗᐊᖅᑯᑦ ᒐᕙᒪᒃᑯᑦ 
ᓇᓗᓇᐃᖅᓯᑎᐊᕐᓗᑎᑦ ᑭᓱᓂ ᐊᓯᔾᔩᓂᐊᕐᒪᖔᑕ ᑕᒫᓂ. 
 
ᐅᐊᑦᑎᐊᕈ, ᑲᑎᒪᔩᑦ ᖃᐅᔨᓯᒪᕗᑦ ᐃᓱᒫᓘᑎᖃᕐᑐᑎᑦ ᐊᐅᓚᑕᐅᔪᓐᓇᖏᓐᓂᐅᔪᒥᑦ ᐱᕈᕐᓂᑰᔪᒥᑦ 
ᖃᕋᓴᐅᔭᓕᕆᓂᕐᒧᑦ ᐊᑭᒋᕙᑦᑕᖏᓐᓂ ᒐᕙᒪᑎᓐᓂ. ᑲᑎᒪᔨᐅᔪᑦ  

ᖃᐅᔨᕗᑦ ᑖᒃᑯᐊ ᓅᑦᑎᖅᑕᐅᓂᐅᔪᑦ ᖃᕋᓴᐅᔭᕆᓕᕆᓂᐅᔪᒥᑦ ᑕᕝᕗᖓ ᐱᓕᕆᕕᒻᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ 
ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓂ. 
 
ᑲᑎᒪᔩᑦ ᖃᐅᔨᓯᒪᒋᕗᑦ ᐃᓱᒫᓘᑎᖃᕐᑐᑎᑦ 320%-ᖑᔪᒥᑦ ᐊᑭᑦᑐᕆᐊᕐᓂᐅᔪᒥᑦ ᑕᕝᕙᙵᑦ 2003-2004 
ᐱᓕᕆᕕᐅᔪᒥᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᖏᓐᓂ ᐊᑐᖅᑐᔅᓴᓂ ᑕᕝᕗᖓ ᐊᑐᖅᑕᐅᔪᓄᑦ ᐃᑲᔫᑎᐅᔪᒥᑦ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᑦᑐᒥᑦ. 
 
ᑲᑎᒪᔩᑦ ᐅᔾᔨᕈᓱᒃᐳᑦ ᖃᓄᐃᓕᐅᕐᓂᐅᔪᓂᑦ ᓄᓇᕗᑦ ᐃᒥᐋᓗᓕᕆᔨᒃᑯᑦ ᑲᑎᒪᔨᖏᓐᓂ ᑕᕝᕙᓃᒻᒪᑕ ᑲᒪᔭᐅᓪᓗᑎᑦ 
ᐱᓕᕆᕕᐅᔪᒥᑦ ᐊᒻᒪᓗ ᑲᑎᒪᔩᑦ ᖃᐅᔨᒪᓪᓗᑎᑦ ᓇᓗᓇᐃᖅᑕᐅᖁᔨᕗᑦ ᖃᖓᒃᑯᑦ ᑕᒪᓐᓇ ᐅᑎᖅᑎᑕᐅᒐᔭᕐᒪᖔᖅ 
ᓄᓇᕗᑦ ᐊᑭᓖᕕᐅᕙᑦᑐᒥᑦ ᐊᐅᓚᑕᖏᓐᓂ, ᑐᑭᓯᔭᐅᓪᓗᓂ ᑲᑎᒪᔨᓄᑦ ᓅᓐᓂᐊᕐᓂᕆᔭᖓᓂᑦ ᑲᖏᖅᖠᓂᕐᒧᑦ. 
 
ᑲᑎᒪᔩᑦ ᖃᐅᔨᒋᕗᑦᑕᐅᖅ ᖃᑦᑏᓐᓇᐅᔪᓂᑦ ᓂᕆᐅᒋᔭᐅᔪᑦ ᑮᓇᐅᔭᐃᑦ ᐃᓯᖅᑐᔅᓴᐃᑦ ᑕᕝᕙᙵᑦ ᐃᒥᐋᓗᓐᓂ 
ᐃᓯᖅᐸᓪᓕᐊᔪᓄᑦ ᐊᖏᕈᑎᐅᔪᓂᑦ, ᐊᓯᔾᔨᖅᑕᐅᓚᐅᕋᓗᐊᖅᑎᓪᓗᒍ 2001-ᖑᑎᓪᓗᒍ ᐊᑭᖏᑦ 
ᖃᑦᑏᓐᓇᕈᕆᐊᖅᑎᑕᐅᓪᓗᑎᑦ. ᑲᑎᒪᔩᑦ ᖃᐅᔨᒍᒪᓂᐊᖅᑯᑦ ᐱᓕᕆᕕᐅᔪᑦ ᖃᐅᔨᒍᓐᓇᕐᒪᖔᑕ, 
ᐃᖅᑲᓇᐃᔭᖃᑎᖃᕐᓗᑎᑦ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᔪᓂᑦ, ᑕᒪᒃᑯᐊ ᐊᓯᔾᔨᕐᓂᐅᔪᑦ ᐊᑐᐃᓂᖃᕐᒪᖔᑕ 
ᒥᑭᓪᓕᕚᓪᓕᑎᑦᑎᓂᕐᒥᑦ ᑕᖅᑳᙵᑐᐃᓐᓇᖅ ᓂᐅᕕᐊᔅᓴᖃᖃᑦᑕᖅᑐᓂᑦ, ᑭᖑᕐᖓᒍᑦ ᐱᖃᕐᑎᑦᑎᓕᕐᓗᑎᑦ ᒪᓕᒐᑎᒍᑦ 
ᐃᓯᖅᑎᑦᑎᓂᐅᔪᓂᑦ ᐊᑭᑭᓂᖅᓴᐅᑎᓕᕐᓗᒋᑦ ᐊᑐᖅᐸᑦᑐᓄᑦ. 
 
ᑲᑎᒪᔨᕋᓛᖑᔪᑦ ᖃᐅᔨᒋᕗᑦ ᐃᓱᒫᓘᑎᖃᕐᑐᑎᑦ ᑖᒃᑯᐊ ᓄᓇᖃᕐᑐᑦ ᐃᒡᓗᓕᒑᕐᔪᒻᒥ ᓂᕈᐊᓚᐅᖅᑎᓪᓗᒋᑦ 
ᐊᕐᕌᒎᓕᖅᑑᓐᓂ ᒪᕐᕉᓂ ᔮᓐᓄᐊᕆ 28, 2002, ᐋᖅᑮᔪᒪᓪᓗᑎᑦ ᐃᒥᐋᓗᓕᕆᔨᒃᑯᓐᓂ ᑲᑎᒪᔨᐅᔪᓂᑦ, ᒪᓕᒐᐅᔪᑦ 
ᐋᖅᑭᑦᑕᐅᓚᐅᙱᓚᔅᓱᓕ ᑖᒃᑯᓄᖓ ᑲᑐᔾᔨᔨᐅᔪᓄᑦ ᓴᖅᑭᑕᐅᓚᐅᖅᓯᒪᙱᓚᓪᓗ ᓄᓇᕗᒻᒥ ᑐᓴᐅᑎᐅᔪᒥᑦ. 
 
ᐃᒃᓯᕙᐅᑖᖅ, ᐱᔭᕇᖅᑯᖓ ᒪᑐᐃᕈᑎᒋᔭᓐᓂ ᐅᖃᐅᓯᕐᓂᑦ. ᖁᓚᙱᓚᖓᓗ ᑲᑎᒪᔩᑦ ᓇᒻᒥᓂᖅ 
ᐊᐱᖅᑯᓯᔅᓴᖃᕐᓂᐊᕐᖓᑕ ᐊᒻᒪᓗ ᐅᖃᐅᓯᔅᓴᖃᕐᓗᑎᑦ ᑖᒃᑯᓄᖓ ᐅᖃᐅᓯᕆᕋᑖᖅᑕᓐᓂ ᑲᑎᒪᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᖃᐅᔨᒪᔪᐃᓐᓇᐅᔪᔅᓴᐅᕗᓯ 10-ᒥᓂᔅᓯᒥᑦ ᐃᓂᖃᕋᔅᓯ 
ᐅᖃᐅᓯᖃᕈᓐᓇᕐᓗᓯ. ᐅᖃᐅᓯᔅᓴᖅᑕᖃᖅᑳ? ᐅᖃᐅᓯᔅᓴᖅᑕᖃᖅᑳ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᐅᓗᒍ ᐊᖓᔪᖅᑳ ᒪᑐᐃᕈᑎᖏᓐᓂ ᐅᖃᐅᓯᖏᓐᓂ ᐊᒻᒪᓗ 
ᖃᐅᔨᒪᙱᓚᖓ ᑖᓐᓇ ᐊᓪᓗᐃᕋᑖᕐᒪᖔᖅ ᐱᔮᕆᓪᓗᓂᓘᓐᓃᑦ, ᑭᓯᐊᓂᓕ ᐅᖃᓕᒫᖅᑎᓪᓗᒍ ᒪᑐᐃᕈᑎᖏᓐᓂ 
ᐅᖃᐅᓯᖏᓐᓂ ᐊᒻᒪᓗ ᐅᖃᐅᓯᖃᕐᑐᓂ ᑖᓐᓇ $10-ᒥᓕᐊᓐ ᑮᓇᐅᔭᐃᑦ ᐊᔾᔨᐅᖏᑦᑐᖅ ᐅᖅᓱᐋᓗᒻᒧᑦ ᐃᑲᔫᑎᐅᓗᓂ 
ᐊᔾᔨᖏᓐᓂ ᑐᓂᓯᖅᑲᐅᒻᒪᑦ ᐅᕙᑦᑎᓐᓄᑦ, ᐊᖓᔪᖅᑳ ᐅᖃᕋᑖᕐᖓᑦ "..ᐊᔾᔨᐅᖏᑦᑐᖅ ᐅᖅᓱᐋᓗᒻᒧᑦ ᐊᑭᖓᓄᑦ 
ᐊᓯᔾᔨᓗᐊᖅᑕᐃᓕᔾᔪᑎᐅᔪᒧᑦ ᐃᑲᔫᑎᐅᔪᖅ..." ᖃᐅᔨᒍᒪᑐᐃᓐᓇᖅᑯᖓᓕ ᑖᓐᓇ ᐊᑭᖏᓐᓄᑦ ᐅᖅᓱᐋᓗᐃᑦ 
ᐊᓯᔾᔨᓗᐊᖅᑕᐃᓕᔾᔪᑎᐅᒻᒪᖔᖅ ᐅᕝᕙᓘᓐᓃᑦ ᐅᖅᓱᐋᓗᓐᓄᑦ ᐃᑲᔫᑎᐅᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᖓᔅᓴᐃᓐᓇᖅᐳᖅ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖅᑲᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᖅᑰᔨᒻᒪᑦ, ᓇᓗᓇᐃᕈᓐᓇᖅᐱᐅᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᓕᓐᑲᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᐲᑦ? ᒪᑉᐱᖅᑐᒐᖅ ᕋ-5-ᒦᑉᐳᒍᑦ. ᑮᓇᐅᔭᐃᑦ ᑐᓂᕐᕈᑕᐃᑦ 
ᓇᐃᓈᖅᓯᒪᔪᑦ, ᑐᑭᒧᐊᖅᑎᑕᐅᔪᓄᑦ, ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $2,797,000 ᐊᖏᖅᐱᓰ?  
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕋ-6, ᖃᓄᖅ? ᕋ-6. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᑐᐃᓐᓇᕋᑖᖅᐳᖓ ᑐᑭᒧᐊᖅᑎᓅᖓᔪᓂᑦ, ᐅᖃᖅᑦᓯᒪᒻᒪᑦ 
ᐊᖓᔪᖅᑳᑉ ᑐᖏᓕᐊ ᐱᔨᑦᓯᖃᑦᑕᕐᒪᑦ ᐊᓪᓚᑦᑎᐅᓪᓗᓂ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᐊᐅᓚᑦᑎᔨᐅᓪᓗᓂ 
ᓄᓇᕗᒻᒥ ᒐᕙᒪᒃᑯᓐᓄᑦ ᑮᓇᐅᔭᓕᕆᓂᕐᒥᑦ. ᖃᐅᔨᔪᒪᑐᐃᓐᓇᖅᐳᖓ, ᑐᒃᓯᕋᐅᑎᑕᖃᕐᓂᖅᐸᑦ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓄᑦ ᑭᓱᑐᐃᓐᓇᕐᒧᑦ, ᐋᖅᑭᔅᓯᒪᔪᖅᑕᖃᖅᐹ ᐅᕝᕙᓘᓐᓃᑦ ᖃᓄᐃᓐᓂᖅᑕᖃᖅᐹ ᖃᐅᔨᒪᒋᐊᖁᓪᓗᒋᑦ 
ᑐᒃᓯᕋᐅᑎᓕᐅᖅᓯᒪᔪᖃᕐᒪᑦ ᐊᑐᐊᖅᑐᓂᒃ ᑖᒃᑯᓂᖓᓪᓗᐊᖅ ᐋᒡᒐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑐᐃᓐᓇᖅ ᑐᒃᓯᕋᖅᑐᖃᖅᑎᓪᓗᒍ 
ᓇᓕᐊᓐᓂᑐᐃᓐᓇᖅ ᐊᖓᔪᖅᑳᖃᕐᕕᒻᒥᑦ ᕿᒥᕐᕈᔭᐅᕙᑉᐳᑦ ᐊᔾᔨᒌᙱᓐᓂᐅᔪᓂᑦ ᐱᔭᕇᖅᓯᕙᑦᑐᑎᒃ 
ᖃᐅᔨᓴᖅᑕᒥᓐᓂᒃ ᑐᓂᔭᐅᓚᐅᙱᓐᓂᖏᓐᓂᑦ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᐳᖓ ᑭᒃᑯᑦ ᐱᓕᕆᐊᖃᖅᐸᒻᒪᖔᑕ ᖃᐅᔨᒪᒋᐊᖅᑎᐅᓪᓗᑎᒃ 
ᖃᐅᔨᓴᑦᑎᐊᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᑕᐃᒪᐃᓕᖓᕗᖅ, ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐᓕ ᑭᒃᑯᑦ ᑕᒪᑐᒥᖓ, ᑕᐃᒪᐃᓕᖓᕘᙱᑦᑐᖅ, ᑭᒃᑯᑦ ᐱᓕᕆᐊᖃᖅᐸᑦᑕ 
ᑕᒪᑐᒥᖓ ᐱᓕᕆᑎᑕᐅᓪᓗᑎᒃ, ᐊᖓᔪᖅᑳᑉ ᑐᖏᓕᐊ, ᐅᕝᕙᓘᓐᓃᑦ ᐊᖓᔪᖅᑳᖅ ᐊᐅᓚᑦᑎᔨᖓ ᐱᓕᕆᐊᔅᓴᖏᑦ 
ᑕᒪᒃᑯᐊᖏᖑᒻᒪᑕ ᖃᐅᔨᒪᒋᐊᖅᑎᐅᓪᓗᓂ ᐊᐅᓚᑦᑎᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᐊᒡᓘᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᕋᑖᕋᒪ ᐅᐊᑦᑎᐊᕈ ᐊᐱᖅᑯᑎᒋᖅᑲᐅᔭᖓᓄᑦ. 
ᐊᓪᓚᑦᑎ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᑐᑭᒧᐊᖅᑎᖓᑦ ᐊᑭᓕᕋᔅᓴᓄᑦ ᐊᐅᓚᑦᑎᔨᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓱᒫᓘᑎᖃᕋᒪ ᑕᒪᑐᒧᖓᔅᓴᐃᓐᓇᖅ, ᐊᐱᖅᑯᑎᖃᕈᒪᖅᑲᐅᓪᓗᖓᓗ ᐱᔾᔪᑎᒋᓪᓗᒋᑦ ᑐᒃᓯᕋᐅᑎᓄᑦ 
ᐃᓕᔅᓯ ᐊᖓᔪᖅᑳᖃᕐᕕᖓᓐᓃᙶᖅᐸᑦᑐᓂᑦ. ᐊᐱᖅᑯᑎᒐᓕ ᑭᒃᑯᑦ ᐋᖅᑭᔅᓱᐃᕙᑉᐸᑦ ᓇᓗᓇᐃᒃᑯᑎᓂᑦ, 
ᑮᓇᐅᔭᓕᕆᔩᑦ ᑲᑎᒪᔨᖏᓐᓅᖅᑕᐅᓚᐅᖅᑎᓐᓇᒋᑦ. ᐅᖃᐅᓯᖃᖅᑎᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᓐᓂᑦ ᐅᖅᓱᐊᓗᒻᒧᑦ ᐋᖅᑮᒋᐊᕈᑎᑕᖃᓚᐅᕐᒪᑦ ᐊᑭᖏᓐᓄᑦ, ᖃᐅᔨᓴᓂᓕᒫᑦᑎᓐᓂᑦ. 
 
ᐊᐱᖅᑯᑎᔅᓴᖃᐅᕋᑦᑕ ᑕᒪᑐᒧᖓ, ᐊᖏᔪᖅᑳᖅ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᑕᐃᑲᒧᓃᓚᐅᕐᒪᑦ 
ᐊᐱᕆᓚᐅᕋᑦᑎᒍᓗ "ᖃᓄᐃᓕᐅᕈᑎᒋᕕᓯᐅᒃ ᑕᒪᒃᑯᐊ." ᐅᖃᐅᔾᔭᐅᓚᐅᕋᑦᑕ ᐊᑭᓕᖅᓱᖅᑕᐅᒌᕈᒫᕐᒪᑦ 
ᐊᑭᓕᖅᓱᐃᖃᑦᑕᖅᑐᓄᑦ, ᐊᑭᓕᖅᓱᖅᑕᐅᕙᑦᑐᑦ ᐊᑐᖃᑦᑕᖅᑐᓄᑦ ᐊᒥᓲᓂᖏᓐᓂᑦ. 
 
ᑕᐃᒪᐃᒻᒪᑦ ᓇᓕᐊ ᒪᓕᒐᖅ ᐅᕝᕙᓘᓐᓃᑦ ᐱᓕᕆᐊᖅ ᐊᑐᖅᑕᐅᕙ? ᓱᓕᑦᑎᐊᖅᑐᒥᑦ ᓴᖅᑮᔪᒪᒐᑦᑕ ᑐᑭᓯᒋᐊᕈᑎᓂᑦ 
ᑕᖅᑲᐅᖓ ᓇᓗᓕᖅᑐᖃᑦᑕᖅᐱᐊᕐᒪᑦ ᓇᓗᓕᒐᓚᖅᑲᐅᒐᑦᑕᓗ ᐅᐊᑦᑎᐊᕈ. ᐅᖃᐅᓯᒋᑦᑎᐊᕐᓗᒍ, ᐃᑲᔫᑎᐅᑉᐸᑦ 
ᐅᖅᓱᐊᓗᒻᒧ, ᐃᑲᔫᑎᐅᑉᐸ ᐆᒻᒪᖅᑯᑎᓄ. ᐅᖅᓱᐊᓗᒻᒧ ᐋᖅᑭᒋᐊᕈᑕᐅᓂᕐᐸᑦ ᐊᒻᒪ ᐱᔪᒪᔾᔪᑕᐅᓯᒪᔪᖅ ᐃᕕᑦ 
ᐱᓕᕆᕕᖓᓄ, ᐃᓪᓗᐃᑦ ᓱᓇᒃᑯᑖᖏᓐᓄ ᕿᒥᕈᔩᑦ ᑲᑎᒪᔨᖏᑎᒎᕆᐊᖃᕐᖓᑦ. 
 
ᑕᐃᒪᐃᓐᓂᖓᓄ, ᓇᓗᓇᐃᖅᑲᔪᐃᓐᓇᐅᖏᑦᑐᒍ ᑐᑭᓯᒋᐊᒃᕕᒃᓴᐅᔪᓂ, ᐃᓕᓗᐊᓃᑦᑐᖅ ᑮᓇᐅᔭᓕᕆᔨᒃᑯᓐᓂ ᐊᒻᒪ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᖃᑎᒪᔨᖏ ᑐᑭᓯᓇᖅᑎᑎᖏᒻᒪᑕ ᐅᐱᓐᓇᕋᓂ ᐊᖏᖅᑕᐅᓯᒪᓂᕆᔭᖓᒍ. 
 
ᐊᖏᕐᓂᐊᕋᑦᑎᒍ ᑮᓇᐅᔭᐃᑦ ᐊᑐᖅᑐᓴᖁᑎᒋᔭᑎᑦ, ᑐᓂᓯᔪᓐᓇᖅᐱᑎᒎ ᓱᓕᔪᓂ ᑐᑭᓯᒋᐊᕐᕕᒃᓴᐅᔪᓂ ᐊᒻᒪ 
ᐊᑐᖅᑕᐅᒐᔪᓲᓂ ᐊᑐᕐᓂᐊᕈᕕ, ᓇᓗᓕᐅᖅᑲᒐᔭᖏᑦᑐᒍ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᐃᒪᐃᑦᑐᒥ ᑐᓂᓯᓂᐊᕐᒪᖔᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᐅᔪᖅ ᑕᑯᓂᐊᕐᓂᐊᕈᑦᑎᒍ. 
ᐊᒥᓱᒐᓚᓐᓂ ᐅᖃᖅᑲᐅᒻᒪ ᐅᖃᐅᓯᖏᓐᓂ. ᐊᑕᐅᓯᖅ ᒪᓕᒋᐊᕈᒪᔭᕋ ᐱᔾᔪᑎᒋᔭᖓ ᐃᓚᖓ ᕋ-10 
ᓇᓗᓕᐅᖅᑲᕙᓪᓚᐃᓯᒪᒻᒪᒍ, ᐃᓕᔭᐅᕙᑦᑐᖅ ᖁᓪᓕᖅ ᖁᐊᐳᕇᓴᒃᑯᓐᓄ ᐃᑲᔫᓯᐊᑦ, ᐃᑲᔫᓯᐊᒐᓚᐅᑎᓪᓗᒋ, ᖃᒫᓂ 
ᓇᓗᓕᐅᖅᑲᓱᒋᔭᕋ, ᑭᓯᐊᓂᓕ ᑖᒃᑯᐊ ᐊᐱᖅᑯᑎᑦᑎᐊᕙᐅᔪᑦ, ᖃᐅᔨᒪᖏᑦᑐᖓ ᓄᖅᑲᑎᒍᒪᒻᒪᖔᒃᑯ ᑭᖑᓪᓕᖅᐹᒥ 
ᐊᐱᖅᑯᑎᒋᕋᑖᖅᑕᖓᓂ, ᑭᓯᐊᓂᓕ ᐊᐱᖅᑯᑎᑦᑎᐊᕙᐅᔪᖅ ᐅᖃᐅᓯᖏᓐᐹᑦᑕᑐᖅᑐᑦ ᐱᔪᒪᔪᖅ, ᐊᐱᕆᔪᒪᔭᕋ 
ᓇᓗᓇᐃᕈᒪᒻᒪᖔᒍ. 
 
ᐃᒃᓯᕙᐅᑕ: ᑰᓕ. 

ᑰᓕ: ᖃᐅᔨᒪᓪᓇᕆᖏᑦᑐᖓ ᑐᑭᓯᒋᐊᕕᒃᓴᐅᓲᑦ ᐱᑕᖃᖅᑎᑕᐅᒐᔪᓲᑦ ᑮᓇᐅᔭᓕᕆᓂᕐᒧ ᐊᐅᓚᑦᑎᔨᓄ ᑲᑎᒪᔨᓄ, 
ᐊᐱᕆᔭᕋᐃᒻᒪᑕ $10ᒥᓕᐊᓂ, ᐅᖅᓱᐊᓗᒻᒧ ᐋᖅᑭᒋᐊᕈᑎᓄ ᐃᑲᔫᓯᐊ? ᐃᒻᒪᖃᖃᐃᑦ ᒥᓂᔅᑕᐅᑉ ᑐᖏᓕᖓ 
ᑮᓇᐅᔭᓕᕆᓂᕐᒧ ᐃᖅᑲᐃᑳᓚᓂᐊᕐᑐᖅ. 
 
ᐃᒃᓯᕙᐅᑕ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᒋᐊᕐᕕᒃᓴᐅᔪᑦ ᑮᓇᐅᔭᓕᕆᓂᕐᒧ ᐊᐃᓚᑦᑎᔩᑦ 
ᑲᑎᒪᔨᖏᓐᓅᓚᐅᕐᑐᖅ ᐱᔾᔪᑎᓕᒃ $10ᒥᓕᐊᓂ, ᐅᖅᓱᐊᓗᒻᒧ ᐃᑲᔫᑎᐅᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᑰᓕ. 
 
ᑰᓕ: ᐊᐃᑉᐸᖓ ᐊᐱᖅᑯᑎᒋᓂᐊᓕᕐᒥᔭᕋ, ᐅᖅᓱᐊᓗᒻᒧ ᐃᑲᔫᓯᐊᖑᖏᑉᐸᑦ ᑐᓂᔭᐅᓯᒪᔪᖅ ᐃᕝᕕᑦ ᓇᒻᒥᓂᖃᓂᕐᒧ 
ᐸᕐᓇᑕᐅᓯᒪᔪᑦ ᐊᒻᒪ ᓇᓚᐅᑦᑖᖅᑕᐅᓯᒪᔪᓂ, ᓱᓇᐅᕙᓕ? 
 
ᐃᒃᓯᕙᐅᑕ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓚᐅᑦᑖᖅᑕᐅᓯᒪᔪᓂ, ᑐᓂᔭᐅᓯᒪᔪᖅ, 
ᓇᓗᓇᐃᖅᓯᒪᓂᖓ ᐱᑦᑎᐊᖅᑐᖅ. ᐅᖃᖅᓯᒪᓂᖓ, ᖁᓪᓕᖅ ᑯᐊᐳᕇᓴᓐ ᐃᑲᔫᑦ, ᑕᒫᓂ ᓇᓗᓕᐅᖅᑲᓱᒋᔭᕋ. 
ᑐᕌᖓᔪ ᐃᓄᑐᐃᓐᓇᕐᓄᑦ ᐊᒻᒪ ᓇᒻᒥᓂᖃᖅᑐᓄ ᐆᒻᒪᖅᑯᑎᓄ ᐃᑲᔫᓯᐊᖅ ᑐᕌᖓᓗᐊᕐᑐᖅ ᐊᑐᓕᖅᑎᑕᐅᓂᖓᓄ 
ᐅᖅᓱᐊᓗᒻᒧ ᐃᑲᔫᓯᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒐ ᐊᐱᕆᔾᔪᑎᒋᓂᐊᖅᐸᕋ ᑕᐃᑯᖓ ᒪᑉᐱᖅᑐᒐᕐᒧ ᑎᑭᒃᑯᑦᑕ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᑐᖓᓱᓪᓕ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᒻᒪ ᕌᑉ ᐅᒻᒪ ᒥᔅᑕ ᕚᑎ. 
ᐊᖏᕈᑎᐅᓚᐅᖅᓯᒪᔪᖅ ᑮᓇᐅᔭᓕᕆᓂᕐᒧ ᐊᑐᖅᑕᐅᒐᔪᑉᐳᖅ ᑮᓇᐅᔭᐃᑦ ᐅᑭᐅᖅᑕᖅᑐᒨᓂᖏᓐᐹᑦᑕᑐᖅᑐᑦ ᐊᒻᒪ 
ᑐᓴᖅᓯᒪᔭᐃᓐᓇᕆᓪᓗᑎᒍ ᐊᕐᕌᒍᒐᓚᐅᓕᖅᑐᓂ ᐊᒥᓲᓪᓗᑕ ᐊᔭᐅᖅᓯᒪᓕᖅᑕᕗ ᒐᕙᒪᑐᖃᒃᑯᑦ ᐊᓯᔾᔨᕐᓗᒍ ᐊᒻᒪ 
ᐱᐅᓯᑎᒋᐊᕐᓗᒍ. ᓱᖅᑯᐃᓱᑦᑐᖓ ᓂᓪᓕᐊᖃᑎᒋᓪᓗᒍ ᒥᓂᔅᑕᐅᔪ ᑮᓇᐅᔭᓕᕆᓂᕐᒧ ᐊᒻᒪ ᐅᕙᓐᓂ ᐅᖃᐅᔨᓚᐅᖅᑐᖅ 
ᓄᓇᕗᑦ ᐊᔾᔨᐅᖏᓐᓂᖓ ᐊᑐᖅᑕᐅᕙᓪᓕᐊᒻᒪ ᐊᖏᕈᑎᐅᔪᒥ ᑮᓇᐅᔭᖃᖅᑎᑕᐅᓂᕐᒧ ᐊᒻᒪ ᐊᖏᖃᑎᒋᖏᑕᕋ, 
ᒪᐃᔭᒐᓚᐃᑦ ᑕᐃᒪᐃᒻᒥᔪᑦ ᓄᓇᕗᒻᒥ. 
 
ᐃᓱᒪᔪᖓᓕ ᒥᓂᔅᑕᐅᔪᖅ ᑐᑭᓯᑎᑦᑎᒋᐊᕈᓐᓇᕐᒪᖔᖅ ᐅᓪᓗᒥᒧ ᑎᑭᓯᒪᔪᓂ ᐊᖏᖅᑎᓐᓇᓱᐊᕐᓗᒋ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑕᐅᓂᕐᒧ ᐊᖏᕈᑎᐅᔪᖅ ᑎᑎᕋᖅᓯᒪᓂᖓᒍ ᐅᕝᕙᓘᓐᓃᑦ ᓴᖅᑭᑦᑎᑕᐅᓯᒪᓂᖓᒍ ᑎᑭᑦᑎᑎᖏᒻᒪ 
ᓇᒥᓴᖑᑲᒥᑎ ᐱᔪᒪᔭᖏᓐᓂ ᐊᔾᔨᐅᖏᓐᓂᖓᓄ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖃᑎᒌᑦᑐᐃᓐᓇᐅᕙᓪᓚᐃᒐᑦᑕ ᐃᔅᓯᕙᖃᑎᒌᑦᑐᒍᑦ 
ᒫᓐᓇᐅᔪᒥ ᑮᓇᐅᔭᖃᖅᑎᑕᐅᓂᕆᕙᑦᑕᕗ ᐊᑐᖅᑐᑎ ᑮᓇᐅᔭᖃᖅᑎᑕᐅᓂᕐᓄ ᐊᖏᕈ ᑎᑭᑦᑎᑎᖏᒻᒪ ᓄᓇᕗᑦ 
ᐱᔪᒪᔭᖏᓐᓂ. ᐊᐃᕙᓚᐅᖅᑐᒍ ᐃᓄᐃᑦ ᐊᒥᓲᓂᖏᑎᒍ ᐊᑐᖅᑐᑎ ᓈᒻᒪᖏᒻᒪ ᖃᑦᑏᓇᐅᓗᐊᖃᑦᑕᕐᓂᖏ 
ᐊᑐᐊᒐᐅᔪᒥ ᑮᓇᐅᔭᖃᖅᑎᑕᐅᓂᖓ ᓄᓇᕗᒻᒧ. ᐱᒃᑲᓐᓂᕆᐊᖃᖅᑐᒍᑦ ᑮᓇᐅᒃᑲᓂᕐᓂᒃ ᐅᖃᐅᓯᕆᓂᐊᕐᓗᒋᑦ ᒫᓐᓇ 
ᐋᖅᑭᑦᓯᒪᓂᕆᔭᖏᓐᓄᑦ ᐱᕙᓪᓕᐊᓂᐅᔪᑦ ᐱᔭᕆᐊᓖᑦ ᓄᓇᕗᒻᒥ, ᐅᖃᐅᓯᕆᓚᐅᕐᒥᔭᒃᑲ ᑮᓇᐅᔭᓂᒃ ᐊᑐᖅᑐᑦᓴᓂᒃ 
ᐅᖃᐅᓯᖃᖅᓱᖓ. ᐃᓘᓐᓈᒍᑦ ᐅᖃᐅᓯᕆᓗᒍ, ᑖᒃᑯᐊ ᐃᓱᒫᓘᑕᐅᔪᑦ, ᐃᓱᒪᒋᔭᒃᑯᓪᓕ, ᐃᓱᒪᒋᔭᐅᔪᑦ ᑕᒫᓃᑦᑐᓄᑦ 
ᑲᑎᒪᕕᒻᒥ. 
 
ᐊᐃᕙᓂᕐᓅᖓᔪᓪ. ᑲᑎᒪᔨᕋᓛᑦ ᐅᖃᖅᑲᐅᒻᒪᑕ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᓄᑦ ᒫᓐᓇᒧᓄᑦ. ᐄ, ᓱᓕ 
ᓄᑖᕈᕆᐊᕆᓯᒪᓐᖏᑦᑐᒍᑦ ᐊᖏᖃᑎᒌᒍᑎᒥᒃ ᒫᓐᓇᐅᑎᓪᓗᒍ. ᑭᓯᐊᓂ ᒫᓐᓇᐅᑎᓪᓗᒍ, ᑲᔪᓯᒍᓐᓇᖅᑐᒍᑦ ᐊᐅᓚᓗᑕ 
ᐊᑖᓂ ᐊᖏᖃᑎᒌᒍᑎᐅᑉ ᐊᖏᖃᑎᒌᓐᖏᓐᓂᑦᑎᓐᓂ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᒧᑦ. 
 
ᖃᓄᐃᓕᖓᓪᓚᕆᑦᓯᒪᔪᖃᕐᒪᖔᕐᓕ ᓯᕗᓂᓂ ᑎᒃᑯᐊᖅᑕᐅᓚᐅᖅᑎᓐᓇᖓ ᑕᒪᑦᓱᒧᖓ, ᐊᐱᕆᓂᐊᖅᑕᒐ ᑐᖏᓕᕋ 
ᓄᑖᕈᕆᐊᕆᖁᓗᒍ ᑲᑎᒪᔨᕋᓛᓄᑦ ᖃᓄᐃᑦᑐᑦ ᐊᐃᕙᓂᐅᔪᑦ ᐊᑑᑦᓯᒪᒻᒪᖔᑕ ᓯᕗᓂᖓᓂ ᐅᕙᓂ ᐊᕐᕌᒍᒥ 
ᓂᕈᐊᕐᓂᐅᔪᑦ, ᐊᒻᒪᓗ ᑐᓴᖅᑎᓐᓂᐊᖅᓱᒍ ᒥᔅᑕ ᕙᑎ. 
 
ᐃᑦᓯᕙᐅᑕᖅ: ᒥᔅᑕ ᕙᑎ. 
 
ᕙᑎ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎ ᐊᑐᖅᑕᐅᔪᖅ ᓄᓇᕗᒻᒥ 
ᐊᔾᔨᑐᐃᓐᓇᖓ ᐊᖅᑐᖅᑕᐅᔪᑦ ᒪᕐᕉᓐᓂ ᐊᕕᑦᑐᖅᓯᒪᔫᓐᓂ. ᐊᒻᒪᓗ ᓴᓇᔭᐅᓯᒪᓪᓗᓂ ᐱᕕᖃᖅᑎᑦᓯᒍᑕᐅᒍᒪᓪᓗᓂ 
ᓄᓇᕗᒻᒥ ᑲᔪᓯᖁᓪᓗᒋᑦ ᑕᐃᒫᑦᓴᐃᓐᓇᖅ ᓱᓕᕆᐊᖑᔪᑦ ᑕᕝᕙᐅᒌᖅᓯᒪᔪᑦ ᓱᓕ ᐃᓚᒋᔭᐅᑎᓪᓗᒍ ᓄᓇᑦᓯᐊᕐᒧᑦ. 
 
ᑕᒪᓐᓇ ᐅᖃᖃᑕᖅᓯᒪᓕᖅᑕᕗᑦ ᐊᒥᓱᐊᖅᑎᖅᓱᒍ ᑮᓇᐅᔭᖃᕆᐊᖃᕆᐊᑦᑕ ᐊᓐᖑᒻᒪᑎᒍᑦᓴᓂᒃ ᐊᒻᒪᓗ 
ᐱᒋᐊᕈᑎᑦᓴᓂᒃ ᐊᐅᓚᓂᓕᒫᖑᒋᐊᓕᓐᓄᑦ ᐱᒋᐊᖅᐸᓪᓕᐊᓂᖓᓄᑦ ᒐᕙᒪᒃᑯᑦ ᐊᒻᒪᓗ ᐱᒋᐊᖅᐸᓪᓕᐊᓂᖓᓄᑦ 
ᓄᑖᑉ ᐊᕕᑦᑐᖅᓯᒪᔫᑉ, ᐱᖃᓯᐅᑎᑦᓱᑎᒃ ᓴᓇᔭᐅᒋᐊᖃᕐᓂᖏᑦ ᓱᓇᓕᒫᑦ, ᒪᑯᐊ ᐋᓐᓂᐊᕖᑦ ᐊᒻᒪᓗ 
ᐃᖏᕐᕋᔾᔪᑎᓕᕆᓂᕐᒨᖓᔪᑦ ᐱᔭᕆᐊᓖᑦ, ᐃᓪᓗᐃᑦ. 
 
ᑲᔪᓯᑦᓯᐊᖅᓯᒪᒐᓗᐊᖅᑐᒍᑦ ᐃᓛᑎᒍᑦ ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ ᐱᓇᓱᐊᕐᓱᑕ ᖄᖓᒍᒃᑲᓐᓂᖅ ᑮᓇᐅᔭᓂᒃ 
ᑭᓯᐊᓂ ᓈᒻᒪᑦᓯᒍᓐᓇᖃᑦᑕᖏᒻᒪᑕ ᑭᓐᖒᒪᔭᐅᔪᓕᒫᓄᑦ ᓄᓇᕗᒻᒥ. ᐊᔭᐅᖅᑐᖏᓐᓇᕐᓂᐊᖅᑐᒍᑦ ᑕᒪᓐᓇ 
ᐃᓕᑕᕆᔭᐅᖁᓪᓗᒍ. ᒐᕙᒪᑐᖃᒃᑯᑦ ᖃᓄᖅᑑᕈᑎᖃᓲᖑᒻᒪᑕ ᑮᓇᐅᔭᓂᒃ ᖃᑦᓯᓂᒃ ᐊᐅᓪᓛᑎᑦᓯᓂᐊᕐᒪᖔᕐᒥᒃ 
ᐊᕕᑦᑐᖅᓯᒪᔪᓄᑦ, ᐊᒻᒪᓗ ᐊᑦᓱᕈᕐᓇᖅᓱᓂ ᑕᐃᑯᖓ ᑎᑭᓐᓇᓱᐊᕆᐊᑦᓴᖅ, ᑭᓯᐊᓂ ᐊᔭᐅᖏᓐᓇᕐᓂᐊᖅᑐᒍᑦ, ᐊᒻᒪᓗ, 
ᓇᓗᓇᓐᖏᑦᑐᖅ, ᐊᓯᓕᒫᖏᑦ ᑭᒡᒐᖅᑐᐃᔪᑦ ᓄᓇᕗᒻᒥᒃ ᑕᐃᒪᐃᓐᓂᐊᕐᒥᔪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕙᑎ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐃᖅᑲᐅᒪᔪᖓ ᐅᖃᓕᒫᖅᓱᖓ ᓇᒥᑭᐊᖅ ᒫᓐᓇᕈᓘᔪᔪᖅ 
ᐱᓐᖑᐊᑕᖅᓯᓐᓇᖃᑦᑕᕆᐊᑦᑕ ᑮᓇᐅᔭᓂᒃ, ᐊᕐᕌᒍᑕᒫᑦ ᐊᑭᑦᑐᕆᐊᖅᐸᑦᓱᑎᒃ ᑮᓇᐅᔭᖃᖅᑎᑦᓯᒍᑕᐅᔪᓄᑦ 
ᐊᖏᖃᑎᒌᒍᑏᑦ, ᑕᐃᒪᐃᒃᑲᓗᐊᖅᑎᓪᓗᒍ ᓱᓕ ᐊᑭᓕᑦᓴᒨᖅᓯᒪᔪᒍᑦ. ᑮᓇᐅᔭᖃᖅᑎᑦᓯᓂᐅᔪᖅ ᐊᓯᐊᒍᑦ 
ᐋᖅᑭᑦᑕᐅᓯᒪᒐᔭᕐᓂᖅᐸᑦ, ᐊᓯᐊᒍᑦ ᐅᖃᕐᓗᒍ, ᑮᓇᐅᔭᓂᒃ ᒥᑭᓂᖅᓴᓂᒃ ᖃᐃᑦᓯᕙᓪᓗᑎᒃ ᐊᕐᕌᒍᓂ ᐊᒡᒋᖅᑐᓂ 
ᐱᓕᓂᕆᓐᖏᑕᑦᑎᓐᓂᒃ, ᖃᓄᖅ ᑕᒪᓐᓇ ᐊᑦᑐᐃᓂᖃᕋᔭᖅᑲ ᓄᓇᕗᒻᒥ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 

ᐃᑦᓯᕙᐅᑕᖅ: ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᐱᖅᑯᑎᑦᓯᐊᕙᒃ ᑭᓯᐊᓂ ᐱᔭᕆᐊᑐᔪᐹᓗᒃ 
ᑭᐅᒋᐊᖓ ᓇᓗᓇᒐᓚᑦᑐᖅ ᑭᐅᒋᐊᖓ ᑭᐅᒍᓐᓇᕐᓇᒍᓗ ᒫᓐᓇ ᐊᑐᐃᓐᓇᐅᔪᑦ ᑕᐅᑐᑦᓱᒋᑦ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ, 
 
ᐃᑦᓯᕙᐅᑕᖅ: ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ, ᖃᐅᔨᒪᔪᖓ ᑭᐅᔭᑦᓴᐅᓗᐊᓐᖏᑦᑐᖅ, ᑐᑭᓯᓇᓗᐊᓐᖏᒻᒪᑦ 
ᐋᖅᑭᑦᓯᒪᓂᕆᔭᖓ, ᐊᒻᒪᓗ ᑐᓐᖓᕕᖃᖅᓱᓂ ᖃᓄᐃᓕᖓᓂᐅᔪᓂᒃ ᑲᓇᑕᓕᒫᒥ, ᐊᕕᑦᑐᖅᓯᒪᔪᓂ ᐊᒻᒪᓗ 
ᑲᓇᑕᓕᒫᒥ. ᑭᓯᐊᓂ ᓇᓗᓇᓐᖏᑦᑐᖅ ᐃᓄᐃᓴᓐᓂᖅᓴᓂᒃ ᑮᓇᐅᔭᖅᑖᖅᑎᑕᐅᑐᐃᓐᓇᕆᐊᖃᖅᑐᒍᑦ ᐊᕐᕌᒍᓂ 
ᐊᒡᒋᖅᑐᓂ ᐊᑖᓂ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᐅᑉ ᐱᓕᓂᕆᓕᖅᑕᑦᑕ, ᐊᓯᐊᒍᑦ ᐅᖃᕐᓗᒍ ᐊᕐᕌᒍᑕᒫᑦ 
ᐊᑭᑦᑐᕆᐊᕐᓂᐅᕙᑦᑐᑦ, ᑮᓇᐅᔭᓂᒃ ᐃᓄᐃᓴᓐᓂᖅᓴᓂᒃ ᐱᑎᑕᐅᑐᐃᓐᓇᕆᐊᖃᖅᑐᒍᑦ. ᑕᒪᓐᓇ 
ᐃᓱᒪᒋᖃᓯᐅᑎᖏᓐᓇᕆᐊᖃᖅᑕᕗᑦ, ᐊᑦᓱᕉᑎᒋᒋᐊᖃᕋᑦᑎᒍ ᐊᐃᕙᔾᔪᑎᒋᓪᓗᒍ ᐋᑐᕚᒧᑦ ᒥᓂᔅᑕᖓᓐᓄᑦ ᑕᐅᓇᓂ.  
 
ᐊᑦᑐᐊᔪᒧᑦ ᑕᕝᕗᖓ, ᐊᑐᓂᑦ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᑲᔪᓯᒐᔭᖅᑑᒐᓗᐊᑦ ᕿᓂᕈᑦᑕ ᑮᓇᐅᔭᓂᒃ 
ᓴᓇᓂᕐᒨᖓᔪᓄᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ. ᑭᓯᐊᓂ ᐃᓄᑭᓐᓂᑯᖓᓄᑦ ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᓕᒫᒥ 
ᑕᒪᓐᓇ ᐅᓇᑕᕈᑕᐅᒻᒪᑦ ᐅᕙᑦᑎᓐᓂᒃ. ᐃᒻᒪᖃ ᐅᕙᑦᑎᓐᓂᒃ ᑐᓴᖅᑎᑦᓯᒍᓐᓇᖅᑐᑎᑦ ᑲᑎᒪᓂᑦᓯ ᒥᑦᓵᓄᑦ, 
ᖃᓄᐃᔪᕙᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᑮᓇᐅᔭᓕᕆᓂᕐᒧᑦ ᑲᑎᒪᖃᑎᖃᕐᓱᓯ ᑐᑭᓯᑎᓐᓇᓱᐊᕐᓱᒍ ᐊᑐᓂᑦ 
ᑐᕌᖓᔪᑦ ᑲᔪᓯᑦᓯᐊᐸᓐᖏᒻᒪᑕ ᓄᓇᕗᒻᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᑐᓃᖅᓯᒪᔪᑦ ᐃᖏᕐᕋᑦᓯᐊᒐᓛᓐᖏᑦᑐᑦ 
ᖃᐅᔨᒪᔪᐃᓐᓇᐅᔪᒍᑦ. $1 ᖃᓪᓗᓈᑦ ᓄᓇᖓᓐᓂ ᐃᓄᐃᑦ ᓄᓇᖓᓐᓂ ᐊᑭᓕᑦᓴᖅ $2-ᐅᒍᓐᓇᖅᑐᖅ 
ᑲᔪᓯᑎᑦᓯᓂᒃᑯᑦ ᓱᓕᕆᐊᖑᔪᒥᒃ, ᐆᑦᑑᑎᑐᐃᓐᓇᖅ. ᐃᑉᐸᑦᓴᖅ, ᐅᕝᕙᓘᓐᓃᑦ ᐅᕙᓂ ᐱᓇᓱᐊᕈᓯᕐᒥ, ᐅᑉᐱᕈᓱᑦᑐᖓ 
ᓯᕗᓕᖅᑎᒋᔭᕗᑦ ᑕᑯᑦᓴᐅᑎᑦᓯᒐᓱᐊᔪᒻᒪᑦ ᐊᒻᒪᓗ ᓯᕗᓕᖅᑏᑦ ᓄᓇᒃᓯᐊᕐᒥ, ᔫᑳᓐᒥ ᓄᓇᕗᒻᒥᓗ ᐋᔩᖅᑎᓪᓗᒋᑦ 
ᐃᓕᓐᓂᐊᖅᑎᑦᑎᑎᓪᓗᒋᑦ ᒐᕙᒪᑐᖃᒃᑯᑦ ᑲᑎᒪᔨᖏᓐᓂᑦ, ᑕᒪᓐᓇ ᐊᐅᓚᓂᖃᑲᒻᒪᒻᒪᑦ. ᐊᑐᕐᓗᑕ 
ᐋᓐᓂᐊᖅᑐᓕᕆᔨᒃᑯᑦ ᑎᑎᖅᑲᖁᑎᖏᓐᓂᑦ, ᐅᑦᑑᑎᒋᓪᓗᒍ, ᑲᑎᒪᓂᖃᓚᐅᖅᑎᓪᓗᒋᑦ ᓯᕗᓕᖅᑏᑦ 
ᐋᓐᓂᐊᖅᑐᓕᕆᓂᐅᑉ ᒥᔅᓵᓄᑦ ᓴᖅᑮᓚᐅᖅᐳᑦ ᑮᓇᐅᔭᒃᑲᓂᕐᓂᑦ ᐅᑭᐅᖅᑕᖅᑐᒥᐅᓄᑦ. 
 
ᑭᓯᐊᓂᓕ ᑖᓐᓇ ᐊᑕᐅᓰᓐᓇᐅᓚᐅᕐᒪᑦ ᑎᑎᖅᑲᖃᕐᕕᒃ. ᒫᓐᓇᐅᔪᖅ ᐋᖅᑭᑦᑕᐅᓯᒪᔪᒃᑯᑦ ᑮᓇᐅᔭᓄᑦ, 
ᑕᐃᒪᐃᓕᖓᒻᒪᑦ, ᒪᓕᑉᐳᑦ ᐃᓄᒋᐊᓐᓂᖏᓐᓂᑦ. ᑕᐃᒪᐃᒻᒪᑦ ᑲᔪᓯᑎᑦᑎᒋᐊᖃᖅᐳᒍᑦ ᐊᔭᐅᕋᓱᐊᖅᑦᑐᑎᒍ 
ᒐᕙᒪᑐᖃᒃᑯᑦ ᐱᓕᕆᔾᔪᓯᖏᑦ, ᑖᒃᑯᐊ ᐃᓚᐅᓪᓗᑎᒃ ᒪᕐᕈᑲᓐᓃᒃ ᐊᖓᔪᖅᑳᒃ (ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ), ᑕᒪᓐᓇ 
ᐊᐅᓚᓂᖃᑲᒻᒪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᕗᖓ ᑲᑎᖃᑎᖃᖅᑐᖓ ᒐᕙᒪᑐᖃᒃᑯᑦ ᐊᖓᔪᖅᑳᖓᓐᓂᑦ, ᐹᓪ 
ᒫᑎᓐᒥ. ᑲᑎᖃᑎᒋᓚᐅᕋᒃᑯ ᐊᕐᕌᓂ ᕙᐃᑦ Hᐅᐊᔅᒥ. ᖁᐊᖅᓵᕐᕙᓗᑦᑐᒻᒪᕆᐅᓚᐳᖅᐳᖅ ᐅᖃᐅᑎᒐᒃᑯ 
ᐊᑭᖃᕐᓂᕋᖅᑐᒍ $227-ᓂᒃ ᐊᑕᐅᓯᕐᒧᑦ ᑭᑉᐹᕆᑦᑐᒧᑦ ᐃᓯᒐᕐᒧᑦ ᐃᓪᓗᓕᐅᕆᐊᖓ ᓄᓇᕗᒻᒥ. ᐃᓪᓗᓗ ᐊᑖᓂᑦ 
ᑭᓱᑐᐃᓐᓇᒃᑯᕕᒻᒥᑦ ᐱᑕᖃᙱᓚᖅ. ᐊᑭᑭᓐᓂᖅᓴᒻᒪᕆᐅᓚᐅᕐᒪᑦ ᖃᓪᓗᓈᑦ ᓄᓇᖓᓐᓂᑦ. ᐅᖃᐅᓯᖃᓚᐅᕆᕗᖓ 
ᐊᓯᖏᓐᓂᑦ ᐊᑭᐅᔪᓂᑦ ᑕᒫᓂ ᖃᐅᔨᒪᖅᑰᔨᓚᐅᙱᑕᖏᓐᓂᑦ. 

ᑕᒪᔾᔭᐅᕗᑦ ᖃᑦᑎᕌᕐᓂᖏᑦ ᖃᐅᔨᒪᔭᐅᒋᐊᓖᑦ ᐋᑐᕚᒥᐅᕗᑦ, ᑮᓇᐅᔭᖅ ᐋᑐᕚᒥ, ᐅᕝᕙᓘᓐᓃᑦ ᑮᓇᐅᔭᖅ 
ᐃᐊᑦᒪᓐᑕᓐᒥ ᑕᐃᒫᔅᓴᐃᓐᓇᐅᙱᒻᒪᑦ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥᓘᓐᓃᑦ. ᑕᐃᒪᐃᓕᖓᒻᒪᑦ ᐃᓅᓯᖅ, ᑕᐃᒫᒃ 
ᑭᓯᐊᓂᐅᓪᓗᓂ. 
 
ᖃᐅᔨᔪᒪᑐᐃᓐᓇᖅᐳᖓ ᐃᒃᓯᕙᐅᑖᖅ, ᐊᖓᔪᖅᑳᖅ ᐅᖃᕈᓐᓇᕐᒪᖁᖔᖅ ᖃᖓᒃᑯᑦ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᐊᖏᔪᖅᑲᐅᑎᐅᓂᖅᓴᐃᑦ ᖃᖓᒃᑯᑦ ᐱᓕᕆᐊᖃᕇᕐᓂᐊᕐᒪᖔᑕ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑎᓂᑦ ᐋᖅᑭᔅᓱᐃᑎᓪᓗᒋᑦ ᓇᓚᐅᑦᑖᖅᑕᐅᓯᒪᔪᓂᑦ, ᒪᓕᒐᓕᐅᖅᑏᑦ ᖃᐅᔨᓇᓱᐊᕈᓐᓇᕐᓂᐊᕐᒪᑕ 
ᖃᓄᐃᓕᖓᓐᓂᕐᒪᖔᑕ ᐊᕐᕌᓂᓂᑦ ᐊᕐᕌᒎᓂᐊᖅᑐᖅ ᑕᑯᓐᓇᖅᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᕋᑖᖅᑲᖏᓐᓄᑦ ᐊᒻᒪᓗ ᐱᓪᓗᒍ 
ᐅᖃᐅᓯᒥᓂᖏᓐᓄᑦ ᒥᔅᑕ ᒫᑎᓐ, ᐊᖓᔪᖅᑳᖑᓚᐳᖅᑐᖅ ᑲᑎᖃᑎᖃᕐᓂᕐᒪᑦ ᐊᖓᔪᖅᑳᖅ ᒫᑎᓐᒥᑦ, 
ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖑᑎᓪᓗᒍ ᐊᒥᓱᐊᖅᑎᖅ ᐅᖃᐅᓯᐅᖃᑦᑕᓚᐅᕐᒪᑦ ᑮᓇᐅᔭᓕᕆᓂᖅ. ᒫᑎᓐ 
ᐃᖃᓗᓐᓃᓚᐅᕐᒥᒻᒪᑦ ᑲᑎᖃᑎᖃᕆᐊᖅᑐᖅᑐᓂ ᐊᖓᔪᖅᑳᓂᑦ. ᐊᒻᒪᓗ ᑕᒪᒃᑯᓂᖓ 
ᖃᐅᔨᒃᑲᖅᑕᐅᓯᒪᐃᓐᓇᖃᑦᑕᖅᐳᖅ ᐅᖃᐅᓯᐅᖏᓐᓇᖃᑦᑕᖅᑐᓂᑦ. 
 
ᑭᐅᔾᔪᑎᒋᓪᓗᒍ ᐊᐱᖅᑯᑏᑦ, ᑕᑯᓐᓇᖅᑐᒍ ᐊᕐᕌᒎᓂᐊᖅᑐᒥᑦ ᓇᓚᐅᑦᑖᖅᑕᐅᓯᒪᔪᑦ, ᐃᓚᓕᐅᔾᔭᐅᖁᓪᓗᒍ ᑕᒪᓐᓇ 
ᑐᑭᓯᒋᐊᕈᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᔅᓴᖃᒃᑲᓂᖅᐲᑦ, ᐲᑕᓴᓐ. 
 
ᐲᑕᓴᓐ: ᑕᖅᑲᒃᑯᓄᙶᖓᔪᓄᑦ ᑮᓇᐅᔭᖁᑎᓄᑦ, ᖁᔭᓕᕗᖓ ᐱᓕᕆᐊᕆᒐᕕᒋᑦ ᑕᒪᑐᒪᓂ ᑲᑎᒪᓂᖃᖅᑎᓪᓗᑕ. 
ᒪᓕᒐᓕᐅᕐᕕᒻᒥᑦ ᐅᖃᖅᓯᒪᕗᖅ ᐅᖃᓕᒫᖅᓯᒪᒋᐊᖃᕐᒪᑕ ᑏᓰᕝᕙ 31-ᕈᕋᓱᐊᕐᓂᖓᓂ. ᖃᐅᔨᔪᒪᑐᐃᓐᓇᖅᐳᖓ 
ᐊᖓᔪᖅᑳᖅ ᐅᖃᕈᓐᓇᕐᒪᖔᖅ, ᓯᕗᓂᔅᓴᖅᑎᓐᓂᑦ ᑕᖅᑲᒃᑯᓄᙶᖓᔪᑦ ᑮᓇᐅᔭᐃᑦ ᐅᖃᐅᓯᐅᒫᕐᒪᖔᑕ ᑏᓰᕝᕙ 31-
ᕈᕋᓱᐊᕐᓂᖓᓂ, ᒪᓕᒐᐅᒻᒪᑦ ᑕᕝᕙᓂ ᐋᖅᑭᑦᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᑉᐸᔅᓴᖅ ᐊᐱᖅᓱᕐᓇᕐᒥᑦ 
ᐊᐱᖅᑯᑕᐅᒌᖅᑰᓚᐅᕐᒪᑦ. ᐅᖃᐅᓯᕆᓯᒪᕙᕋ ᑕᒪᓐᓇ, ᐱᔾᔪᑎᖃᕐᒪᓪᓗ ᒪᓕᒐᓕᐅᖅᑎᐅᑉ ᐃᑉᐸᔅᓴᖅ 
ᐅᖃᐅᓯᕆᖅᑲᐅᔭᖏᓐᓄᑦ ᐅᓪᓗᒥ. ᒪᑐᐃᖅᓯᓂᕐᒧᑦ ᐅᖃᐅᓯᕆᔭᖏᓐᓂᑦ, ᑕᒪᓐᓇ ᑕᑯᒋᐊᖅᑕᐅᒋᐊᖃᕐᓂᖓ ᑏᓰᕝᕙᒥ 
ᐃᓱᓕᕝᕕᖃᖅᑐᖅ. 
 
ᑭᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖓᓂᑦ H-18-ᒥᑦ, ᐅᖃᐅᓯᕆᓯᒪᕙᕗᑦ ᐅᓂᒃᑳᓕᐊᒃᑯᑦ ᒪᐃᒥ. 
ᐊᒃᓱᕈᕐᓇᖃᑦᑕᖅᑐᒻᒪᕆᐅᒻᒪᑦ ᐅᕙᑦᑎᓐᓄᑦ ᐱᓕᕆᐊᖃᕋᓱᐊᕆᐊᖓ ᑏᓰᕝᕙᒥ ᐃᓱᓕᕝᕕᔅᓴᐅᔪᒧᑦ, ᑕᒪᓐᓇ 
ᐱᓕᕆᐊᕇᓐᓇᑦᑎᐊᕐᓂᐊᖅᐸᕗᑦ ᐱᔪᓐᓇᖅᓯᑐᐊᕋᐃᒍᑦᑕ. ᐱᓕᕆᐊᖃᕋᓱᐊᖃᑦᑕᖅᓯᒪᕗᒍᑦ ᑏᓰᕝᕙᒥᑦ ᐃᓱᓕᕝᕕᒃ 
ᑎᑭᓚᐅᙱᓐᓂᖓᓂ, ᑭᓯᐊᓂ 1999-ᒥᓂᑦ ᑕᐃᒪᐃᒍᓐᓇᖅᓯᓯᒪᙱᓚᒍᑦ. 
 
ᑕᐃᒪᐃᒻᒪᑦ ᑕᑯᒋᐊᖃᑕᐅᒋᐊᖃᖅᑐᒋᕙᕋ. ᐃᒻᒪᖃ ᓈᒻᒪᓂᖅᓴᐅᔪᒥᑦ ᐃᓱᓕᕝᕕᓕᐅᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

796

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒐᒪ ᐊᖓᔪᖅᑳᖅ ᐅᖃᐅᓯᖃᖅᑎᓪᓗᒍ ᑲᑎᒪᔨᑐᐃᓐᓇᐃᑦ 
ᑲᑎᒪᓂᖃᖅᑎᓪᓗᒋᑦ ᐅᕙᑦᑎᓐᓂᑦ ᐅᖃᖃᑎᖃᖅᑎᓪᓗᒍ, ᐃᓛᓐᓂᒃᑯᑦ ᐃᓚᖏᑦ ᐊᖓᔪᖅᑳᖃᕐᕖᑦ ᐅᕝᕙᓘᓐᓃᑦ 
ᐃᓚᖏᑦ ᓱᕝᕖᑦ ᓱᒃᑲᐃᓚᐅᒪᑕ ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᔅᓴᓕᕆᑎᓪᓗᒋᑦ ᑮᓇᐅᔭᓕᕆᔨᒃᑯᓐᓄᑦ. 
ᐅᖃᐅᔾᔨᒋᐊᓚᐅᖅᐳᒍᑦ ᑮᓇᐅᔭᓕᕆᔨᒃᑯᑦ ᐊᑐᕐᓗᑎᒃ ᐱᔪᓐᓇᕐᓂᖅᓯᓐᓂᑦ ᑎᓕᓯᓗᓯ ᐱᔭᕇᖅᓯᖁᔨᖃᑦᑕᕐᓗᓯ, 
ᐱᓪᓗᒍ ᑐᑭᓯᒋᐊᕈᑎᓂᑦ ᑐᓂᔭᐅᕙᒃᑲᑦᑕ ᑭᖑᕙᖅᓯᒪᓪᓗᐊᑲᓪᓚᑦᑐᓂᒃ, ᐊᕐᕌᒍᒥᑦ ᑭᖑᕙᖅᑐᒥᑦ. 
ᑭᖑᕙᖅᓯᒪᔪᒻᒪᕆᐅᕙᒻᒪᑕ ᑐᑭᓯᒋᐊᕈᑏᑦ ᐃᑲᔫᑎᖃᙱᒻᒪᑕ ᐅᕙᑦᑎᓐᓄᑦ ᐸᕐᓇᐃᓇᓱᐊᖅᑎᓪᓗᑕ ᓯᕗᓂᔅᓴᖅᑎᓐᓂᑦ 
ᐊᕐᕌᒎᓂᐊᖅᑐᓄᑦ. ᑎᓕᐅᕈᒪᕙᒋᑦ, ᐊᔪᓐᓇᕐᒪᕆᒃᑐᕐᓕ ᐱᒋᐊᒃᓴᖅ ᑐᑭᓯᔾᔪᑎᒥᒃ ᑕᐃᑲᓂ ᑎᓯᐱᕆ 31. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᖑᓈ ᐊᐱᖅᑯᑎᓪᓘᓐᓃᑦ. ᐅᖃᐅᓯᑐᐃᓐᓇᖅ, ᖁᔭᓐᓇᒦᒃ, ᐅᕙᓃᑦᑐᒍᑦ ᒪᑉᐱᖅᑐᒐᖅ 
C-5. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᐅᓯᕆᖅᑲᐅᒻᒥᔭᕋ ᐅᖃᐅᓯᓐᖓᐅᑎᖃᑦᑎᓪᓗᖓ ᐊᒻᒪᓗ 
ᐅᑯᐊᖑᓚᐅᖅᑐᑦ ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᑦ ᐊᒻᒪᓗ ᑖᓐᓇᓗ ᐅᑯᑎᒎᓈᕋᔭᓐᖑᐊᕋᓗᐊᖅᑐᓂ ᐊᒡᓚᕝᕕᖓ 
ᐊᕕᑦᑐᖅᓯᒪᔪᑦ ᐱᓕᕆᕕᒃᑯᑎᒍᑦ. 
 
ᐃᓱᒪᑐᐃᓐᓇᖅᑐᖓ ᓱᒻᒪ, ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖓ ᐱᓕᕆᕕᒃᑯᑦ, ᑭᓯᐊᓂᓕ ᐱᑕᖃᖏᑲᓴᒃᑐᖅ ᐅᕙᓂ 
ᒐᕙᒪᒃᑯᑦ ᐱᓕᕆᔨᖏᑕ ᑲᑎᒪᔨᖏ, ᓇᓗᓇᐃᖅᓯᒪᔪᒃᑯᑦ. ᐃᓱᒪᑐᐃᓐᓇᖅᑐᖓ ᑐᑭᓯᑎᑕᐅᒍᓐᓇᕐᒪᖔᕐᒪ ᖃᓄᐃᒻᒪᑦ 
ᐱᑕᖃᖏᒻᒪᖔᖅ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐱᓕᕆᕕᖓᑕ ᑲᑎᒪᔨᖏᑦ ᐱᑕᖃᑦᑐᑦ. 
ᓴᖅᑮᓚᓇᐅᖅᑐᒍᑦ ᒪᓕᒐᒃᓴᖏᓐᓂᒃ ᒪᓕᒐᓕᐅᖅᑎᓕᒫᓄᑦ. ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᑦ, ᑲᑎᒪᔨᖃᑦᑐᑦ 
ᐊᖓᔪᖅᑳᓂᒃ. 
 
ᑕᒪᑐᒧᖓᓕ ᐱᓕᕆᕕᐅᔪᑦ ᐃᑲᔪᖅᑐᐃᓂᖏᓐᓄᑦ ᑲᑎᒪᔨᕋᓛᓄᑦ, ᑕᒪᓐᓇ ᑲᔫᓰᓐᓇᐅᔭᖅᑐᖅ ᑐᕌᒐᐅᔪᖅ ᐊᒻᒪᓗ 
ᐱᓕᕆᐊᖑᓪᓗᓂ, ᑭᓯᐊᓂᓕ ᑕᑯᒃᓴᐅᑎᑕᐅᖏᒻᒪᑦ ᐅᑯᓇᓂ ᐱᓕᕆᕕᐊᓂ ᑕᒃᑯᐊ ᑮᓇᐅᔭᓕᕆᔨᒃᑯᑦ ᐊᒡᓚᕝᕕᐊ 
ᐅᕝᕙᓘᓐᓃᑦ ᐱᓕᕆᕕᐊ, ᑲᑎᒪᔨᕋᓛᑦ ᐱᑕᖃᑦᑐᑦ ᐊᒻᒪᓗ ᐱᖓᓱᓂᒃ ᑎᓴᒪᓂᓪᓗᑭᐊᖅ ᐊᖓᔪᖅᑳᓂᑦ ᐱᑕᖃᑦᑐᖅ. 
ᖁᔭᓐᓇᒦᒃ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓕᐅᖃᑦᑕᖃᕐᓕ ᑲᑎᒪᔨᕋᓛᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐱᓕᕆᕕᖓᑕ ᑲᑎᒪᔨᖏᑦ 
ᐅᖃᐅᔾᔨᒋᐊᖅᑎᐅᔪᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᑦ. 
ᑐᓂᓯᖃᑦᑕᖅᑐᑦ ᐊᑐᓕᖁᔭᐅᔪᓂᒃ ᐃᓘᓇᖏᓐᓄᑦ ᐊᖓᔪᖅᑳᓄᑦ ᑲᒪᒋᔭᖃᑦᑐᓄᑦ ᑕᒪᒃᑯᓄᖓ ᒪᓕᒐᖅᑎᒍᑦ 
ᐊᑐᖅᑕᐅᔭᕆᖃᑦᑐᓄᑦ, ᑮᓇᐅᔭᑎᒍᑦ ᐊᑦᑐᐃᓂᐅᔪᑦ, ᑮᓇᐅᔭᓕᕆᓂᕐᒥᒃ, ᐃᖅᑲᓇᐃᔭᖅᑐᓕᕆᓂᕐᒥᒃ, ᐊᑐᐊᒐᐃᑦ, 
ᒪᓕᒐᕐᓄᑦ ᑐᕌᖅᑕᐅᓇᓱᐊᖅᑐᑦ. ᐃᑲᔪᖅᑐᐃᖃᑦᑕᕐᒥᔪᑦ ᐊᒻᒪᓗ ᐱᕚᓕᑎᑦᑎᓪᓗᓂ ᒐᕙᒪᒃᑯᑦ ᐱᔪᓐᓇᕐᓂᕆᔭᖓᓂᒃ 
ᑲᑎᒪᔨᖏᑦ  



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒐᕙᒪᒃᑯᑦ ᐱᓕᕆᕕᖏᓐᓄᑦ ᓄᓇᕗᒻᒥ ᐱᓕᕆᐊᖃᕐᓗᑎᒃ ᒐᕙᒪᒃᑯᑦ ᓄᓇᕗᒻᒥ ᐱᓕᕆᐊᖓᓂᒃ ᐊᒻᒪᓗ ᐊᑐᐊᒐᐃᑦ 
ᐊᒻᒪᓗ ᐊᑐᐃᓐᓇᕈᐃᖃᑦᑕᕐᓗᑎᒃ ᐃᑲᔪᖅᑐᐃᓂᕐᒥᒃ ᐊᑐᐃᓐᓇᐅᑎᑦᑎᓗᑎᒃ ᐊᒻᒪᓗ ᓈᒻᒪᒋᔭᐅᓗᓂ ᑮᓇᐅᔭᖓᑎᒍᑦ 
ᒐᕙᒪᒃᑯᑦ ᐱᓕᕆᕕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᒃᓯᕋᕐᓂᐅᔪᖅ ᓂᐅᕕᕐᓂᐊᕐᓗᓂ ᐆᒪᖅᑯᑎᒥᒃ ᑖᒃᑯᓄᖓ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᐃᓕᔭᐅᓗᓂ ᐊᓐᖑᑎᒋᐊᕈᑕᐅᑲᐃᓐᓇᕐᓂᐊᖅᑐᒥᒃ ᐊᑭᑦᑐᕆᐊᓂᕐᒧᑦ 
ᐱᖏᑎᒍᑦ. ᑖᓐᓇ ᑐᒃᓯᕋᐅᑎᐅᔪᖅ ᑖᒃᑯᓄᖓᕋᔭᖅᑲᑦ ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒥᒃ, ᐃᒃᓯᕙᐅᑕᖅ. ᑭᐅᔾᔪᑎ ᐊᐱᖅᑯᑎᖓᓄᑦ ᐋᒡᒐ. ᑐᓴᖅᑕᐅᔪᑦ ᑐᕌᖓᒧᑦ 
ᐊᑐᐊᒐᓕᐅᕐᓂᕐᒧᑦ ᐅᑯᓄᖓᖃᑦᑕᖅᑐᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ. ᑐᓴᐅᒪᔾᔪᑎᐅᔪᑦ ᑮᓇᐅᔭᖃᕆᐊᖃᑦᑐᑦ, 
ᑮᓇᐅᔭᒥᒃ ᐊᑦᑐᐃᓂᖃᕐᓂᐊᖅᑐᑦ ᐅᑯᓄᖓᖃᑦᑕᖅᑐᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ. ᑖᓐᓇ 
ᑎᒥᐅᔪᖅ ᐅᖃᐅᔾᔨᒋᐊᖅᑎᕆᔨᑐᐃᓐᓇᖅ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᑕᒪᒃᑯᓄᖓ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᓱᓕᒃᑲᓐᓂᐅᕙ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᔭᐅᓂᐊᕐᒪᑦ, ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᒃ 
ᐱᓗᐊᖅᑐᓂᒃ ᐃᓱᒪᓕᐅᕈᑎᖃᖃᑦᑕᓂᐊᕐᒪᖔᑕ ᒐᕙᒪᒃᑯᑦ ᐱᓕᕆᕕᖓᓄᑦ ᑲᑎᒪᔨᐅᔪᐅᑦ ᐅᓪᓗᒥᒧᑦ ᐊᑐᖅᓯᒪᔭᒥᓂᒃ 
ᐊᒻᒪᓗ ᖃᓄᐃᓕᐅᖅᓯᒪᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᑦ ᐋᖅᑭᒃᑕᐅᓯᒪᓕᖅᑐᑦ ᑕᖅᑭᓄᑦ 6-ᓄᑦ. 
ᓴᖅᑭᑕᐅᓚᐅᖅᑐᑦ ᑲᒪᒋᔭᖃᖃᑦᑕᓂᐊᕐᒪᑕ ᐊᒥᓱᓂᒃ ᐱᓕᕆᐊᖑᔪᓂᒃ, ᐱᓗᐊᖅᑐᒥᓪᓕ, ᑲᑎᒪᔨᕋᓛᑦ ᑲᑎᓯᒪᓕᖅᑐᑦ 
ᐊᒥᓱᐊᖅᑎᖅᑐᑎᒃ ᑲᒪᒋᔭᖃᕆᐊᖅᓯᒪᓕᖅᑐᑎᒃ ᐃᓱᒫᓘᑎᐅᔪᓂᒃ ᓴᖅᑭᑕᐅᖃᑦᑕᖅᓯᒪᔪᑦ ᓲᕐᓗ, ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐊᒻᒪᓗ ᑮᓇᐅᔭᓄᑦ ᖃᐅᔨᓴᖅᑎᐅᑉ ᐅᓂᒃᑳᖓ. 
 
ᑲᑎᒪᔨᕋᓛᑦ ᑲᒪᒋᔭᖃᕋᓱᐊᕐᓂᐊᕐᒥᔪᑦ ᐃᓱᒫᓘᑎᐅᔪᑦ ᐅᖃᐅᓯᐅᓗᑎᒃ ᑖᒃᑯᓄᖓ ᒐᕙᒪᒃᑯᑦ ᐱᓕᕆᕕᖏᑕ 
ᑲᑎᒪᔨᖏᓐᓄᑦ. 6-ᓂᑦ ᑕᖅᑭᓂᒃ ᓴᖅᑭᔭᓕᑕᐃᓐᓇᕐᒪᑕ ᐊᒻᒪᓗ ᐊᑐᖅᑕᐅᒍᓐᓇᖅᑐᓂᒃ ᑲᒪᒋᔭᖃᕐᓗᑎᒃ ᑕᒪᒃᑯᓂᖓ 
ᐃᓱᒫᓘᑎᐅᔪᓂᒃ ᐅᖃᐅᓯᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑐᐊᒐᖅᑕᖃᓚᐅᖅᓯᒪᕚ ᐱᓕᕆᐊᑦᓴᖏᓐᓄᑦ ᒐᕙᒪᐅᑉ ᐱᓕᕆᔨᖏᑦᑕ 
ᑲᑎᒻᒪᔨᖏᓐᓄᑦ ᒥᓂᔅᑕᖓᑕᓗ ᑯᐊᐳᕋᐃᓴᖓᑕ, ᐊᒻᒪᓗ ᐱᑕᖃᕐᓂᖅᐸᑦ, ᓇᒦᑦᑐᕕᓃᓂᒃᑯᐊ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑐᐊᒐᓕᐅᖅᑐᖃᓚᐅᖅᓯᒪᙱᑦᑐᖅ ᐱᓕᕆᐊᑦᑕᖏᓐᓄᑦ 
ᓇᓕᐊᓐᓄᑐᐃᓐᓇᖅ ᒐᕙᒪᐅᑉ ᑎᒥᑯᑎᖓᓄᑦ. ᑲᑎᒻᒪᓂᖅᑕᖃᖃᑦᑕᖅᓯᒪᔫᒐᓗᐊᖅ, ᑭᓯᐊᓂ 
ᐊᑐᐊᒐᖅᑕᖃᓚᐅᖅᓯᒪᙱᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑐᖃᓚᐅᖅᓯᒪᕚ ᑎᓕᐅᕆᒍᑎᓂᒃ, ᒪᓕᒐᐃᑦ ᑎᓕᐅᕆᒍᑏᑦ ᐅᕝᕙᓗ 
ᑐᑭᑖᕈᑏᑦ ᐊᑦᑐᐃᓯᒪᔪᑦ ᒐᕙᒪᐅᑉ ᐱᓕᕆᕕᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑐᑭᑖᖃᑦᑕᖅᓯᒪᔪᖃᖅᑐᖅ. ᒥᓂᔅᑕ ᓯᒪᐃᓚᖅ 
ᐅᖃᖅᓯᒪᔪᖅ ᒪᓕᒐᓕᐅᕐᕕᒻᒥ ᐃᓚᖏᓐᓂᒃ ᑖᒃᑯᐊ ᒪᓕᒐᐃᑦ, ᐊᐅᓚᑦᓯᓂᖏᓐᓄᑦ ᐊᖓᔪᖅᑲᐅᑏᑦ ᒪᓕᒐᐃᑦ 
ᖁᓪᓕᐅᑉ ᐃᓱᒪᐅᓯᕆᔨᖏᑕ ᐊᓱᐊᕋᔭᖅᑕᖏᓐᓂᒃ. ᑕᒃᑯᐊ ᑕᐃᒪᐃᓕᖓᓯᓂᑯᐃᑦ ᑐᑭᑖᕈᑕᐅᑦᓱᑎᒃ ᑕᐃᒃᑯᑎᒎᓇ 
ᒐᕙᒪᐅᑉ ᐱᓕᕆᕕᖓᑕ ᑲᑎᒻᒪᔨᖏᑎᒍᑦ ᐊᒻᒪᓗ ᑕᓴᖅᑕᐅᑎᑕᐅᑦᓱᑎᑦ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ 
ᑐᓴᐅᒪᓂᐊᕐᒪᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᑰᓕ. 
 
ᑰᓕ: ᐊᐱᕆᔪᒪᒻᒥᔪᖓᑦᑕᐅᖅ. ᐊᐱᕆᓚᖓᔪᖓ ᖃᓪᓗᓇᐅᔭᕐᓗᒍ. ᐃᓛᖃᐃ, ᓈᓴᐅᑎᖓ 1. ᖃᐅᔨᒍᒪᔪᖓ 
ᑭᒃᑯᓐᓂᒃ ᖃᑎᒻᒪᔨᖃᕐᒪᖔᑕ. ᖃᑦᓯᐅᕙᑦ ᑲᑎᒻᒪᔨᖏᑦ ᒐᕙᒪᐅᑉ ᐱᓕᕆᖐᓐᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᖅᑲᓇᐃᔮᕆᖏᐊᓕᖏᓐᓂᒃ ᑐᓂᐅᖅᑲᖅᑕᐅᑎᓪᓗᒋᑦ 
ᒐᕙᒪᓕᕆᔩᑦ ᑲᑎᒻᒪᔨᖏᑦ ᐃᓗᓕᓖᑦ ᐃᖅᑲᓇᐃᔭᖅᑎᓐᓃᕙᖓ ᐊᒻᒪᓗ ᐃᑦᓯᔭᐅᑕᕆᔭᐅᑦᓱᖓ ᑲᑎᒻᒪᔨᕋᓛᖏᓐ 
ᓯᕗᓕᖅᑎ, ᒥᓂᔅᑕᐅᕝᕕᒃᔅᑕᖓᓗ ᐃᖅᑲᖅᑐᐃᕕᓕᕆᔩᑦ, ᒥᓂᔅᑕᐅᕝᕕᒃᒡᑕᖓᓗ ᐃᖅᑲᓇᐃᔮᖅᑖᖅᑐᑎᑦᓯᔩᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᖃᓄᐃᙱ. ᑮᓇᐅᔭᐃᑦ ᒪᑭᒪᔪᓐᓇᓂᖅᑲᑦ, ᑕᒪᓐᓇ ᐃᓚᒋᔭᐅᕙ ᒐᕙᒪᐅᑉ ᑲᑎᒻᒪᖐᑕ ᐱᓕᕆᐊᕆᒐᔪᑦᑕᖏᑕ 
ᐱᓕᕆᐊᖃᓕᕋᐃᒐᒥᑦ ᑕᒪᒃᑯᓂᖓ ᓄᑖᓂᒃ ᓇᐃᐱᑕᐅᕋᑖᓂᒃ ᒐᕙᒪᐅᑉ ᐱᓕᕆᕕᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᕋᑦᓴᐃᑦ ᐊᑕᔪᑦ ᑮᓇᐅᔭᓕᕆᓂᕐᓄᑦ 
ᓇᓪᓕᐊᓐᓄᑐᐃᓐᒡᓇᖓᔪᑦ ᒐᕙᒪᐅᑉ ᐱᓕᕆᕕᖁᑎᖏᓐᓄᑦ, ᐊᖅᑯᑎᒋᒐᔪᑦᑕᒥᒎᓲᑦ ᑮᓇᐅᔭᓕᕆᔩᑦ ᐊᐅᓚᑦᓯᔨᖏᑕ 
ᑲᑎᒻᒪᔨᖏᑎᒍᑦ. ᒐᕙᒪᐅᑉ ᐱᓕᕆᕕᖓ ᕿᒥᕐᕈᐃᓐᓇᓕᒫᓲᖅ ᐃᓱᒫᓘᑎᓂᒃ ᐱᓕᕆᖃᑎᒋᑦᓱᓂᒋᑦ ᑯᐊᐳᕋᐃᓴᐃᑦ. 
 
ᐆᑦᑑᑎᒋᓗᒍ, ᐅᖃᐅᓯᕆᓇᓱᐊᕐᓗᒋᑦ ᑐᓴᖅᑕᐅᒋᐊᓖᑦ ᐅᓂᒃᑳᖏᓐᓂ ᓈᓴᐃᔩᑦ ᓇᓗᓇᐃᔭᖅᓯᒪᑦᓯᐊᓂᖅᓴᓂᒃ 
ᐅᓂ�ᑳᓖᑦ ᑕᐃᒃᑯᓂᖓ, ᑐᐃᒃᑯᓄᖓ ᑮᓇᐅᔭᓕᕆᔩᑦ ᐊᐅᓚᑦᓯᔨᖏᑕ ᑲᑎᒻᒪᔨᖏᓐᓄᑦ ᐅᕝᕙᓗ ᒥᓂᔅᑕᓄᑦ, 
ᐃᓱᒪᕕᐅᓂᐊᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 

ᑰᓕ: ᐱᓕᕆᖃᑎᖃᓕᕋᐃᒐᕕᑦ ᒫᓂᖅᑭᔪᒥᒃ ᒐᕙᒪᐅᑉ ᐱᔨᕆᕕᖓᓂᒃ. ᐃᓱᒪᓇᔭᖅᑐᑎᑦ ᐱᓕᕆᐊᖃᕆᐊᖃᕆᐊᖏᑦ 
ᐊᑦᓱᕖᙶᓗᒃ ᒐᕙᒪᐅᑉ ᑯᐊᐳᕋᐃᓴᖓᓂᒃ ᑮᓇᐅᔭᑎᒍᑦ ᒪᑭᒪᒍᓐᓇᑎᓪᓗᒍ. ᐊᒻᒪᓗ ᒥᓂᔅᑕᖃᕐᒥᔪᑎᑦ 
ᐃᖅᑲᓇᐃᔭᖅᑎᖏᓐᓂᓪᓗ ᐅᖃᐅᔾᔨᒋᐊᖅᑎᖃᑦᓴᐅᑎᒋᓇᔭᖅᑐᓂᒃ ᐊᑐᐃᓐᓇᐅᑦᓴᐅᑎᒋᔪᒥᒃ ᑎᓕᐅᕆᔪᓐᓇᖅᑐᒥᒃ 
ᒐᕙᒪᐅᑉ ᑎᒥᑯᑎᖓᓂᒃ. ᐊᒻᒪ ᒫᓐᓇ ᒐᕙᒪᐅᑉ ᑎᒥᖁᑎᖓᓄᑦ ᑲᑎᒻᒪᔨᖃᓕᖅᑐᖅ, ᐅᕙᖓᓕ ᑕᐅᑐᑦᑕᖓᒍᑦ, 
ᑖᒃᑯᐊᓴᐃᓐᓇᐅᑦᓱᑎᒃ ᒥᓂᔅᑕᐃᑦ ᑲᑎᒻᒪᔨᖏᑦ. 
 
ᓱᒐᒥ ᐅᕙᓂ ᓯᓚᕐᔪᐊᕐᒥ ᖃᓕᕇᓕᖅᑎᖅᓯᒪᔪᓂᒃ ᑎᓯᖁᑎᖃᕆᐊᑐᑦᑕᖅᑭᓯ ᐊᒥᓱᐊᓘᑎᓗᒍ ᐊᐅᓚᓐᓂᐊᕐᓗᒍ 
ᐊᐅᓚᑦᓯᓂᖅ ᑕᒪᒃᑯᓂᖓ ᑎᒥᖁᑎᖏᓐᓂᒃ ᒐᕙᒪᐅᑉ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒐᕙᒪᐅᑉ ᑎᒥᖏᓐᓄᑦ ᑲᑎᒻᒪᔩᑦ ᒥᓂᔅᑕᐃᑦ ᑲᑎᒻᒪᔨᖏᑦ, 
ᐊᒻᒪ ᐅᖃᐅᓯᕆᓯᒪᔭᕋ ᑕᒪᓐᓇ ᒪᓕᒐᓕᐅᕐᕕᒻᒥ ᐊᒻᒪᓗ ᐃᑲᔪᖅᑐᕐᓂᖃᖅᓱᓂ ᑲᑎᒻᒪᔨᓂᒃ ᐅᕝᕙᓗ ᒐᕙᒪᐅᑉ 
ᑎᒥᖁᑎᖏᓐᓂᒃ ᓴᙱᓕᓴᖅᓱᒍ ᒐᕙᒪᓕᕆᓂᕐᒥᒃ ᐊᐅᓚᑦᓯᓂᕐᒥᒃ ᐅᓂᒃᑲᐅᑎᖃᕐᓂᖅ, ᓱᖏᖅᑑᑕᐅᓂᕐᓗ. 
 
ᐊᑕᐅᓯᖅ ᐆᑦᑑᑎᒋᔪᓐᓇᖅᑕᕋ ᐱᓇᓱᐊᕐᓗᓂ ᑐᓴᕋᑦᓴᓂᒃ, ᑐᓴᕋᓱᐊᕐᓗᒋᑦ ᐃᓄᐃᑦ ᑮᓇᐅᔭᖏᑦ. ᑭᖑᕙᖃᑦᑕᕐᓂᖏᑦ 
ᐊᒥᓱᑲᓪᓚᓐᓂᑦ ᐱᔾᔪᑎᖃᖅᑐᑎᒃ. ᑭᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖓ ᓇᓗᓇᐃᖅᓯᕗᖅ ᐊᒥᓲᓂᖏᓐᓂᑦ 
ᐃᓱᒫᓘᑎᖏᑕ ᑯᐊᐳᕋᐃᓴᐃᑦ. ᑕᒪᓐᓇ ᐊᑐᕋᔅᓴᐅᓚᐅᖅᐳᖅ ᐅᕙᑦᑎᓐᓄᑦ ᐱᓕᕆᐊᕆᓂᐊᕐᓗᒋᑦ ᐃᓱᒫᓘᑎᒋᔭᐅᔪᑦ 
ᐊᒻᒪ ᐱᑕᖃᕆᐊᖃᓚᐅᖅᑐᑎᒃ ᑕᐃᒃᓱᒪᓂ ᐱᑕᖃᕆᐊᖃᖅᑑᔮᖅᑐᑎᓪᓗ ᓱᓕ ᒫᓐᓇᐅᔪᖅ ᑕᒪᒃᑯᐊ 
ᐱᓕᕆᐊᖑᒌᕋᓱᐊᕐᓂᖏᓐᓂᑦ ᑭᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖏᓐᓃᑦᑐᑦ. ᑲᑎᒪᔨᕋᓛᖃᙱᓐᓂᖅ ᑕᒪᒃᑯᓂᖓ 
ᖃᐅᔨᒋᐊᖅᑎᐅᔪᓂᑦ ᐃᓱᒫᓘᑕᐅᔪᓂᑦ ᐱᓕᕆᐊᖃᕐᓂᐊᖅᑐᑦ ᓱᕝᕕᓪᓗᐊᑕᐃᑦ ᐱᓕᕆᐊᖃᑦᑎᐊᕋᔭᖅᑰᖏᒻᒪᑕ 
ᐱᓕᕆᐊᖃᑦᑎᐊᕋᓴᐊᖅᑎᓪᓗᑕ ᐃᓱᒫᓘᑎᒋᔭᐅᔪᓂᑦ ᓱᕝᕕᓪᓗᐊᑕᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᐲᑦ. ᖁᔭᓐᓇᒦᒃ. ᒪᑉᐱᖅᑐᒐᖅ ᕋ-5-ᒦᑉᐳᒍᑦ ᐃᓗᐊᓂᑦ ᑐᑭᒧᐊᖅᑏᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $2,797,000. ᐊᖏᖅᐱᓰ? ᖁᔭᓐᓇᒦᒃ. ᑮᓇᐅᔭᓂᒃ ᐊᐅᓚᑦᑎᓂᖅ, 
ᑮᓇᐅᔭᐃᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓗᐊᓂᑦ ᑖᒃᓱᒪ ᐅᕝᕙᓘᓐᓃᑦ ᐃᓱᒪᒐᒪ ᓇᓕᐊᑐᐃᓐᓇᖅ 
ᑖᒃᓯᓕᕆᓂᖅ ᑕᑐᑯᒋᐊᖅᑕᐅᔪᖅ ᒐᕙᒪᒃᑯᓐᓂᑦ ᑕᕝᕙᓂ ᐱᓕᕆᐊᖑᒻᒪᑦ. ᑐᓴᕈᒪᑦᑎᐊᖅᐳᖓᓕ ᐅᓪᓗᒥ 
ᑭᐅᔾᔪᑕᐅᓯᒪᔪᒥᑦ ᑎᑎᖅᑲᒃᑰᖅᑐᓕᕆᑎᓪᓗᑕ ᑮᓇᐅᔾᔭᔅᓵᓄᑦ ᑖᒃᓰᔭᐅᑏᑦ. 
 
ᑐᓴᕐᓇᐸᒻᒪᑦ ᐅᕝᕙᓘᓐᓃᑦ ᖃᐅᔨᒪᒐᑦᑕ ᓄᓇᕗᑖᓚᐅᕋᑦᑕᓂᑦ, ᓄᓇᕗᑦ ᐅᐸᑦᑕᐅᖃᑦᑕᐃᓐᓇᕐᒪᑦ 
ᐅᖃᐅᔾᔨᒋᐊᖅᑎᓄᑦ ᐊᒻᒪᓗ ᑳᓐᑐᕌᖃᖅᑐᓄᑦ ᐱᓕᕆᐊᖃᖅᑐᓄᑦ ᒐᕙᒪᒃᑯᓐᓄᑦ. ᖁᐊᖅᓵᕐᓇᖅᑐᒻᒪᕆᐅᓚᐅᖅᐳᖅ 
ᑕᑯᒋᐊᖓ ᐊᑦᑐᖅᑕᐅᓂᖃᙱᒻᒪᑕ ᑮᓇᐅᔾᔭᔅᓵᓄᑦ ᑖᒃᓰᔭᕐᓂᕐᓄᑦ. ᐃᓱᒪᔅᓴᖅᓯᐅᕈᑎᑕᖃᖅᓯᒪᕚ ᑕᒪᑐᒧᖓ 
ᐃᓚᓕᐅᔾᔭᐅᓂᖏᓐᓄᑦ, ᑖᒃᑯᐊ ᐅᖃᐅᔾᔨᒋᐊᖅᑏᑦ ᓇᒻᒥᓂᖁᑎᖃᖅᑐᑦ, ᐅᖃᐅᔾᔨᒋᐊᖅᑎᐅᓪᓗᑎᒃ ᐅᕝᕙᓘᓐᓃᑦ 
ᑳᓐᑐᕌᖃᖅᑐᑎᒃ ᒐᕙᒪᒃᑯᓐᓄᑦ, ᐅᕝᕙᓘᓐᓃᑦ ᑎᑎᖅᑲᒃᑯᑦ ᑭᐅᔾᔪᑕᐅᓯᒪᔪᕗᑦ ᐊᐱᖅᑯᑕᐅᖃᐅᔪᓄᑦ ᐅᓪᓗᒥ 
ᐊᑭᓖᙱᓐᓂᕋᖅᑐᑎᒃ ᑮᓇᐅᔾᔭᔅᓵᓄᑦ ᐃᖅᑲᓇᐃᔭᖅᑎᓄᑦ ᑖᒃᓰᔭᕐᓂᕐᒧᑦ. 
 
ᑕᐃᒪᐃᒻᒪᑦ ᖃᓄᖅᑑᕈᓐᓇᖅᐱᑖ ᑖᒃᑯᐊ ᐃᓚᓕᐅᔾᔭᐅᔪᓐᓇᕐᒪᖔᑕ ᑖᒃᓰᔭᐅᑎᓄᑦ, ᐲᔭᐃᔪᒻᒪᕆᐅᕙᒻᒪᑕ ᑮᓇᐅᔭᓂᒃ 
ᑖᒃᑯᓇᙵᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑲᐅᔪᖅ 
ᒪᓕᒐᓕᐅᕐᕕᒻᒥᑦ ᐅᓪᓗᒥ ᐅᖃᐅᓯᕆᔭᖓ ᑐᑭᓯᒋᐊᕈᑦ ᓱᓕᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖃᐅᔨᒪᕗᖓ ᓱᓕᒻᒪᑦ. ᐅᖃᐅᓯᐅᖅᑲᐅᒻᒪᑦ ᐅᓪᓗᒥ. ᐅᖃᐅᓯᕆᑐᐃᓐᓇᕋᑖᖅᐸᕋ. ᐃᓱᒪᔅᓴᖅᓯᐅᕈᑎᑕᖃᖅᓯᒪᕚ 
ᐊᓯᔾᔩᓐᕐᒧᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑮᓇᐅᔾᔭᔅᓵᓄᑦ ᑖᒃᓯᓄᑦ ᑕᒪᒃᑯᐊ ᖃᐅᔨᖃᑦᑕᕈᓐᓇᕐᓂᐊᕋᑦᑎᒍ. ᑭᒃᑯᓕᒫᑦ 
ᐊᑭᓕᖅᓱᐃᒻᒪᑕ 1%-ᒥᑦ ᑮᓇᐅᔭᔾᔭᔅᓵᓄᑦ ᑖᒃᓰᔭᕐᓂᕐᒥᑦ ᑕᐃᒃᑯᐊ ᑮᓇᐅᔭᓕᐅᖅᐸᑦᑐᑦ $500-ᓂᒃ ᐅᓪᓗᕐᒥᑦ 
ᑕᒪᒃᑯᓄᖓ ᐊᑭᓕᖅᓱᐃᙱᒻᒪᑕ. 
 
ᑕᐃᒪᐃᒻᒪᑦ ᑕᒪᓐᓇ ᑕᑯᒋᐊᖅᑕᐅᔪᓐᓇᕐᓂᐊᖅᐹ ᖃᐅᔨᔭᐅᖁᓪᓗᒋᑦ ᑕᐃᒃᑯᐊ ᑮᓇᐅᔾᔭᔅᓵᓄᑦ ᑖᒃᓰᔭᖃᑕᐅᔪᑦ 
ᐊᑭᓕᖅᓱᐃᑎᑕᐅᖁᓪᓗᒋᑦᑕᐅᖅ, ᑭᒃᑯᓕᒫᑎᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᔪᒻᒪᕆᐅᕗᖅ ᐅᖃᐅᔾᔨᒋᐊᕈᑦ 
ᑕᑯᒋᐊᕐᓂᐊᖅᐸᕗᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒍ ᖃᐅᔾᔩᑦᑑᖃᑦᑕᖅᓯᒪᒻᒪᑕ ᒫᓐᓇᒧᑦ, ᐃᒻᒪᖃ ᑕᑯᒋᐊᕈᒪ 2%-ᒥᑦ 
ᐊᑭᓖᑎᑕᐅᖃᑦᑕᕆᐊᖓ ᖃᓄᑐᐃᓐᓇᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᔅᓴᑐᐃᓐᓇᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᓯᔾᔨᕐᓂᐊᖅᐸᕋ. ᑖᒃᓰᔭᐅᑦ ᐋᖅᑭᑦᑕᐅᓚᐅᕐᒪᑦ ᐊᒥᓱᒻᒪᕇᑦ ᐊᕐᕌᒍᐃᑦ 
ᓈᓕᖅᑐᑦ, ᑎᑭᖃᑕᑎᓪᓗᒋᑦ ᐅᔭᓐᓂᐊᖅᑏᑦ ᖃᓪᓗᓈᓂᑦ, ᐋᖅᑭᑦᑕᐅᓚᐅᖅᓯᒪᔪᖅ ᓄᓇᑦᓯᐊᕐᒥ ᐱᓇᓱᐊᖅᑐᑎᒃ 
ᑕᒪᒃᑯᐊ ᐃᓚᖏᓐᓂᑦ ᑖᒃᓰᔭᖅᑕᐅᔪᑦ. ᐃᓚᐅᖃᑕᐃᓐᓇᐅᓕᓚᐅᖅᓯᒪᕗᒍᑦ ᑕᕝᕗᖓ, ᐊᖏᔫᒻᒪᑦ ᐃᓚᐅᓕᖅᑐᑕᓗ 
ᑕᐃᒪᐃᒻᒪᑦ ᐊᑭᓕᖅᓱᐃᔪᐃᓐᓇᐅᖃᑦᑕᖅᓯᒪᕗᒍᑦ ᑮᓇᐅᔾᔭᔅᓵᓄᑦ ᑖᒃᓰᔭᐅᑎᓂᑦ. ᑕᒫᓂ ᐊᑭᑐᔪᒻᒪᕆᐅᒐᓗᐊᖅᑎᓪᓗᒍ 
ᐃᓅᓇᓱᐊᕐᓂᖅ, ᐊᑭᑐᔪᒻᒪᕆᐅᒻᒪᑦ. 
 
ᑭᓯᐊᓂ ᐃᓱᒪᑐᐃᓐᓇᖅᑐᖓ ᒥᔅᑕ ᐃᑦᓯᕙᐅᑖᖅ, ᐃᒻᒪᖃ ᒥᓂᔅᑕ ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᖅ ᐲᖅᓯᓂᕐᒧᑦ 
ᓯᒃᑭᓕᐅᕐᓂᕐᒧᑦ ᑖᒃᓯᒥᒃ ᐃᓄᓐᓄᑦ ᐊᑭᓕᖅᑐᖅᑕᐅᔪᓄᑦ ᐊᓯᓂᖅᐹᓂᒃ, ᐊᒻᒪᓗ ᑕᒪᓐᓇ ᐃᑲᔪᖅᓯᓪᓚᕆᒐᔭᖅᑐᖅ 
ᑕᒪᒃᑯᓇᓐᖓᑦ ᐊᑭᑐᓂᖏᓐᓄᑦ ᓂᖀᑦ ᐊᒻᒪᓗ ᐊᑭᓕᖅᑐᕆᐊᓖᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑕᒪᓐᓇ ᑕᑯᒋᐊᕈᓐᓇᕐᒥᔭᕗᑦ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ. 

ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᖁᕕᐊᑦᑐᖓ ᒥᓂᔅᑕ ᐅᖃᕐᒪᑦ ᑐᑭᓯᒋᐊᓚᖓᓂᕋᕐᓱᓂ. 
ᓴᒃᑯᒋᔭᐅᒃᑲᓐᓂᕈᓐᓇᖅᑐᖅ ᐊᐃᕙᔾᔪᑎᖓᓐᓄᑦ ᕿᒥᕐᕈᔭᐅᑦᓯᐊᕆᐊᓕᐅᒐᓗᐊᖅ.  
 
ᐱᓇᓱᐊᕈᓯᐅᔪᔪᒥ ᑐᓴᔪᔪᖓ $27-ᒥᓕᐊᑕᖃᕆᐊᖓ ᐃᑲᔫᓯᐊᖑᕙᑦᑐᓄᑦ ᐃᑲᔫᑕᐅᓂᐊᕐᓗᑎᒃ ᐃᓄᓐᓂᒃ 
ᓂᕿᑖᕈᑎᖏᓐᓄᑦ, ᐃᓅᔾᔪᑎᑦᓴᓄᑦ ᓄᓇᕗᒻᒥ, ᐊᒻᒪᓗ ᑐᓴᖅᓯᒪᑦᑕᕆᕗᒍᑦ ᓂᕿᑖᕐᕖᑦ ᐅᖃᓕᒪᐅᑕᐅᑎᓪᓗᒋᑦ. 
 
ᑕᐃᒪᐃᒻᒪᑦ, ᑭᖒᒪᒋᔭᐅᓪᓚᕆᑦᑐᖅ ᐃᓄᓐᓄᑦ ᑮᓇᐅᔭᓕᐅᖅᑐᓄᑦ ᐊᑦᓯᓂᖅᐹᓂᒃ ᐊᑖᓂᓘᓐᓃᑦ, 
ᐃᑲᔪᖅᓯᔭᐅᒋᐊᖃᕆᐊᖏᑦ ᒐᕙᒪᒃᑯᓐᓂᒃ ᖃᐅᑕᒫᑦ ᐱᔭᕆᐊᓕᖏᓐᓄᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᐅᖃᐅᓯᑐᐃᓐᓇᐅᕙᓗᑦᑐᖅ, ᑭᐅᒍᒪᓐᖏᑐᐊᕈᕕᐅᒃ ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑖᒃᓰᔭᐅᑎᓄᑦ ᐃᑲᔫᑎᑕᓕᒃ ᑕᐃᒃᑯᓄᖓ ᐃᓄᓐᓄᑦ 
ᑎᑭᐅᒪᔪᓄᑦ ᖁᑦᓯᓐᓂᕆᔭᐅᒋᐊᓕᓐᓄᑦ ᐅᑎᖅᑎᑕᐅᕙᑦᑐᑦ, ᐊᒻᒪᓗ ᖄᖓᒍᑦ ᓂᐅᕕᕐᓂᐅᑉ. ᑕᐃᒪᐃᒻᒪᑦ, 
ᖃᐅᔨᒪᖁᔭᕋ ᒪᓕᒐᓕᐅᖅᑎ, ᑭᓯᐊᓂ ᕿᒥᕐᕈᓪᓚᕆᓐᓂᐊᖅᑕᕋ ᕿᒥᕐᕈᓂᐊᕐᓂᕋᖅᑲᐅᒐᒃᑯ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖁᔭᓐᓇᒦᒃ, ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᖃᐅᔨᒪᔪᖓ ᑭᖑᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ, 
ᐊᐃᓯᔾᔨᖅᑐᐃᔪᔪᒋᑦ ᐊᑭᒋᔭᐅᔪᓂᒃ ᑯᐊᐳᕋᑦ ᑖᒃᓰᔭᐅᑎᓄᑦ ᐋᖅᑭᑦᓯᒪᓂᐅᔪᓄᑦ ᐊᑐᓕᖅᐸᓪᓚᐃᔭᕗᑦ, ᑕᐃᑦᓱᒨᓇ 
ᐊᑦᓱᖏᖅᓯᒪᔪᒐᑦᑕ ᐊᑦᓯᑦᑐᓄᑦ ᑖᒃᓰᔭᐅᑎᓄᑦ ᑯᐊᐳᕆᑦ ᐱᓇᓱᐊᕐᕕᐅᔪᓄᑦ ᑲᓇᑕᒥ. 
 
ᓄᓇᑦᓯᐊᒥᓕ, ᐅᕙᑦᑎᓐᓂᒃ ᒪᓕᒋᐊᖅᐸᓪᓚᐃᔪᔪᑦ ᑕᕝᕘᓇ. ᐅᖃᖃᑎᓯᐅᑎᒻᒥᔪᖓ ᒐᕙᒪᒃᑯᑦ ᓂᕆᐅᒻᒪᑕ 
ᐋᖅᑭᒋᐊᕆᒐᔭᕆᐊᑦᓴᖅ ᓄᑦᑎᕆᒍᒪᓪᓗᑎᒃ ᐃᓘᓐᓇᖏᓐᓂᒃ ᐊᑦᓯᑦᑐᓂᒃ ᑖᒃᓰᔭᕐᓂᕐᒧᑦ ᑕᕝᕙᓂ ᐊᕐᕌᒍᒥ. 
 
ᐃᓱᒪᑐᐃᓐᓇᖅᑐᖓ ᑕᒪᓐᓇ ᐱᓯᒪᒻᒪᖔᖅ ᐱᓇᓱᐊᕐᕕᐅᔪᑦ ᐊᒥᓱᓐᖑᐸᓪᓕᐊᓂᖏᓐᓄᑦ ᐊᒻᒪᓗ ᐊᐅᓚᑕᐅᓪᓗᑎᒃ 
ᓄᓇᕗᒻᒥ, ᓄᑦᑎᖅᓱᑎᒃ ᑕᒪᐅᓐᖓ ᐱᔾᔪᑎᖃᕐᓱᑎᒃ ᑖᒃᓰᔭᕈᑕᐅᔪᑦ ᐊᑦᓯᓐᓂᖏᓐᓄᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑲᑎᒪᔨᕋᓛᑦ ᑐᓴᐅᒪᖁᓪᓗᒋᑦᑕᐅᖅ, ᐊᕐᕌᒎᓐᓂᒃ 
ᒪᕐᕉᓐᓂᒃ ᑭᖑᕙᖅᓯᒪᓲᑦ ᑐᓴᕋᑦᓴᐃᑦ ᐱᓚᐅᓐᖏᓂᑦᑎᓐᓂ ᐊᑦᑐᐊᔪᑦ ᑖᒃᓰᔭᐅᑎᒥᓂᕐᒧᑦ ᐃᑉᐱᓐᓂᓪᓚᕆᓐᓂᐊᕈᑎᒃ 
ᖃᓄᖅ ᐊᒻᒪᓗ ᓱᓇᐃᑦ ᐊᑦᑐᐃᓂᖃᖅᓯᒪᒻᒪᖔᑕ ᓄᓇᕗᒻᒥ. ᐅᓂᒃᑳᓕᐅᕐᓂᖅ ᑕᕝᕙᓴᐃᓐᓈᓲᖑᓐᖏᒥᒻᒪᑦ. 
ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᔅᑕ ᑐᑐ.  

ᑐᑐ: ᖁᔭᓐᓇᒦᒃ ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᒐᕙᒪᒃᑯᑦ ᑐᓴᖅᑎᑦᓯᓂᐊᖅᑲᑦ ᑖᒃᓰᔭᖅᑎᓄᑦ, ᐱᑦᓯᐊᕐᓗᑎᒃ 
ᐊᒻᒪᓗ ᑖᒃᓰᔭᕆᐊᖃᕆᐊᖏᑦ ᓄᓇᕗᒻᒥ, ᒫᓐᓇ ᓱᓕ ᐱᒃᑲᓂᕐᓂᐊᕆᐊᖏᑦ ᓱᓕ ᐲᖅᓯᕕᐅᒃᑲᓐᓂᕐᓂᕐᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓯᒥᒃ ᐊᒻᒪᓗ ᐊᑦᑐᐃᓂᖃᕐᓂᐊᖅᐸ ᓈᓴᐅᑎᖏᓐᓂᒃ, ᑖᒃᓯᓂᒃ ᓄᐊᑦᓯᔾᔪᑕᐅᔪ. 
ᐊᑦᑐᐃᓂᖃᕐᓂᐊᖅᐸ ᓈᓴᐅᑎᖏᓐᓂᒃ, ᑕᒪᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓯᐅᔪᖅ ᐲᖅᑕᐅᓗᓂ 
ᐅᐱᓐᓇᕋᓂ ᐱᓇᓱᐊᕐᕕᓪᓗᐊᑕᐅᔪᑦ ᓄᓇᕗᒻᒥ ᐊᑭᓕᖅᑐᐃᖃᑦᑕᕐᒪᑕ ᐊᖏᔪᑲᓪᓚᓐᓂᒃ ᑖᒃᑯᓄᖓᖓᔪᓂᒃ. 
 
ᑕᐃᒪᐃᒻᒪᑦ ᐃᓱᒪᑐᐃᓐᓇᖅᑐᖓ ᑕᐃᒃᑯᐊ $2-ᒥᓕᐊᓐ ᐅᕝᕙᓘᓐᓃᑦ ᑮᓇᐅᔭᐃᑦ ᓄᐊᑕᖏᑦ ᑖᒃᓰᔭᕈᑕᐅᓪᓗᑎᒃ 
ᐊᑦᑐᖅᑕᐅᓯᒪᑐᐃᓐᓇᕆᐊᖃᕆᐊᖏᑦ ᑖᒃᓰᔭᓐᖏᓐᓂᖏᓐᓄᑦ? ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᑭᓪᓕᒋᐊᖅᑕᐅᓂᖏᓐᓄᑦ, ᒫᓐᓇ 
ᐃᑦᓯᕚᖃᑎᒋᓕᕋᑦᑎᒍ ᐱᓕᕆᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ. ᑕᒪᓐᓇ ᑐᓴᖅᑕᐅᑎᑕᐅᔪᔪᖅ 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐅᖃᐅᓯᐅᑎᓪᓗᒋᑦ ᐊᒻᒪᓗ ᑐᓴᕋᑦᓴᐃᑦ ᖃᓄᖅ ᒪᓕᒐᓕᐅᖅᑏᑦ ᐊᑭᓕᖅᑐᐃᔪᑦ ᑕᕝᕗᖓ 
ᑐᓴᐅᒪᑎᑕᐅᓪᓗᑎᒃ. ᑕᒪᓐᓇ ᐊᑐᖅᑕᐅᒐᔭᙳᐊᖅᑯ ᐊᒻᒪᓗ ᖃᐅᔨᒋᐊᕐᓂᐊᖅᑯᖓ ᐃᓄᐃᑦ ᐱᑎᑕᐅᕙᒻᒪᖔᑕ 
ᑐᑭᓯᒋᐊᕈᑎᐅᔪᓂᑦ, ᑎᑎᖅᑲᒥ, ᐅᕝᕙᓘᓐᓃᑦ ᐸᐃᑉᐹᒃᑯᑦ ᑐᓴᕈᑎᐅᔪᓂᑦ, ᖃᓄᑐᐃᓐᓇᖅ. 
 
ᑕᔅᓱᒥᖓᓕ ᓇᒻᒥᓂᓕᓐᓄᑦ ᑖᔅᓰᔭᐅᑎᐅᔪᖅ, ᑯᐊᐳᕇᓴᒃᑯᑦ ᑲᔪᓯᓂᐊᖅᑯ ᐋᖅᑮᐸᓪᓕᐊᓗᑎᑦ, ᐊᒻᒪᓗ 
ᐊᑭᓖᓂᖅᓴᐅᖃᑦᑕᓂᐊᖅᑯᑦ ᑕᕝᕗᖓ ᓇᒻᒥᓂᖃᕐᑐᓄᑦ ᑖᔅᓰᔭᕐᓂᕐᒧᑦ. ᑕᒪᓐᓇ ᒥᔅᓯᖃᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᖓᔪᖅᑳᖑᔪᖅ ᐅᖃᖅᑯ ᑕᒪᓐᓇ ᐊᑦᑐᐃᓂᖃᔾᔮᙱᒻᒪᑦ ᑖᔅᓰᔭᕐᑐᓂᑦ 
ᓄᐊᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐱᒋᐊᕐᙵᐅᑎᖓᓂᑦ, ᐃᒻᒪᖃ ᒥᑭᔪᒻᒪᕆᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᒃᑲᓂᖅᑕᐅᖅ ᑕᕝᕙᓃᖃᑕᐅᒐᔭᖅᑐᖅ ᐊᐅᓚᑦᑎᓂᕐᒥᑦ, 
ᐅᖃᐅᓯᕆᖅᑲᐅᔭᓐᓂ ᒪᑐᐃᕈᑎᒋᔭᓐᓂ ᐅᖃᐅᓯᕐᓂᑦ ᐊᒻᒪᓗᑦᑕᐅᖅ, ᑖᓐᓇ ᒐᕙᒪᒃᑯᑦ ᖃᐅᔨᓇᓱᐊᕐᓂᖏᓐᓂᑦ 
ᐊᖏᔫᑎᓂᑦ ᐸᕐᓇᐅᑎᖃᕐᓂᖅ ᐊᑐᖅᑕᐅᕙᑦᑐᖅ. ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᑭᓱᓪᓚᑦᑖᓂᑦ 
ᐊᓯᔾᔩᓂᐅᔪᓂᑦ ᐱᑕᖃᕐᓂᐊᕐᒪᖔᖅ. ᖃᐅᔨᒪᕗᖓ ᑲᑎᒪᔾᔪᑎᖃᓛᕋᑦᑕ ᐅᑭᐊᔅᓵᖅ ᐊᖏᔫᑎᓄᑦ 
ᑮᓇᐅᔭᖃᕐᑎᑦᑎᓂᕐᒥᑦ. ᐊᐱᕆᔪᒪᑐᐃᓐᓇᖅᑲᕋᓕ ᑭᓱᓂᑦ ᐊᓯᔾᔩᔾᔪᑎᓂᑦ ᑕᒪᔅᓱᒧᖓ ᐊᑐᖅᑕᐅᕙᑦᑐᒧᑦ 
ᐱᓇᓱᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᓱᐊᖅᑯᒍᑦ ᓄᑖᖑᔪᒥᑦ ᐊᖏᔫᑎᓄᑦ 
ᐸᕐᓇᐅᑎᖃᕐᓂᕐᒥᑦ ᐊᑐᖅᑕᐅᒐᔭᖅᑐᒥᑦ, ᑭᓯᐊᓂᓕ ᒫᓐᓇ ᐃᖅᑲᓇᐃᔮᕆᒐᑦᑎᒍ, ᐊᒻᒪᓗ 
ᐱᔪᓐᓇᐅᑎᖃᕐᓂᖅᓴᐅᔪᒪᕗᒍᑦ ᐊᐱᖅᓱᓂᕐᒥᑦ ᒪᓕᒐᓕᐅᖅᑎᐅᔪᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ 
ᐊᑐᕐᓂᐊᑕᑦᑎᓐᓄᑦ. ᐊᑕᐅᑦᑎᒃᑯᑦ ᐱᖃᕆᐊᖃᕆᕗᒍᑦ ᐃᓱᒪᒋᔭᐅᔪᓂᑦ  

ᓄᓇᓕᓐᓂ ᖃᓄᖅ ᐃᑲᔪᕈᓐᓇᕐᒪᖔᑕ ᑕᒪᔅᓱᒧᖓ ᐊᑐᖅᑕᐅᒐᔭᖅᑐᒧᑦ. 
 
ᑕᐃᒪ ᑕᒪᓐᓇ ᓱᓕ ᐱᔭᕇᙱᒻᒪᑦ. ᑕᑯᓐᓇᖅᑯᒍᑦ, ᑕᒫᓂᐅᙱᑦᑐᖅ ᐊᕐᕌᒎᒥ, ᑭᓯᐊᓂᖃᐃ ᐊᕐᕌᓂᐅᓛᖅᑐᒥ ᑕᒪᓐᓇ 
ᓄᑖᖑᔪᖅ ᐱᒋᐊᖅᑎᐸᓪᓕᐊᓗᑎᒍ, ᑭᓯᐊᓂᓕ ᐃᓕᓴᖅᓯᕗᒍᑦ ᐊᐱᖅᓱᑲᓐᓂᕆᐊᖃᕐᓂᑎᓐᓂ ᑕᒪᔅᓱᒧᖓ 
ᐊᑐᕐᓂᐊᑕᑦᑎᓐᓂ ᐱᔭᕇᖅᑕᐅᓚᐅᙱᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖁᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᐅᖃᕋᑖᕐᖓᑦ ᐱᓇᓱᐊᕐᓂᐊᕐᓂᖏᓐᓂ 
ᐊᐱᖅᓱᕐᓗᑎᑦ ᒪᓕᒐᓕᐅᖅᑎᑐᐃᓐᓇᕐᓂᑦ ᐊᒻᒪᓗᑦᑕᐅᖅ ᓄᓇᓕᐅᔪᓂᑦ. ᐃᓱᒪᕗᖓᓕ ᑖᓐᓇ ᑭᖑᓪᓕᖅᐹᖑᔪᖅ 
ᐊᑐᖅᑕᐅᔪᖅ ᖃᑦᑏᓇᒻᒪᕆᓐᓄᑦ ᐱᔭᐅᓇᓱᓚᐅᕐᖓᑦ ᑲᑎᒪᔨᑐᐃᓐᓇᕐᓄᑦ ᐊᒻᒪᓗ ᓄᓇᓕᓐᓂᐅᖏᑦᑐᖅ ᑭᖑᓪᓕᖅᐹᒥ. 
 
ᑕᐃᒪᓕ, ᓇᓗᙱᓚᖓ, ᑕᒪᓐᓇ ᐱᐅᒋᔭᐅᒻᒪᕆᓂᐊᖅᑯ ᑭᒃᑯᑐᐃᓐᓇᕐᓄᑦ ᐱᖃᑕᐅᓂᐊᖅᑐᓄᑦ ᑖᓐᓇ ᐱᑐᖃᐅᔪᖅ 
ᐊᑐᖅᑕᐅᔪᖅ ᐊᐱᖅᓱᖃᑦᑕᓂᕐᒥᑦ ᓄᓇᓕᓐᓂ ᐊᒻᒪᓗ ᒪᓕᒐᓕᐅᖅᑎᓂᑦ ᐱᒋᐊᖅᐸᓪᓕᐊᓂᐅᔪᖅ ᐊᖏᔪᓄᑦ 
ᐸᕐᓇᐅᑎᖃᕐᓂᐅᔪᒥᑦ ᑮᓇᐅᔭᖃᕐᑎᑦᑎᓂᕐᒥᑦ ᐊᒻᒪᓗ ᓯᕗᓪᓕᐹᕆᒋᐊᓕᖏᓐᓂ. ᐅᖃᐅᓯᑐᐃᓐᓇᐅᕗᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᒪᓐᓇ ᐅᖃᐅᓯᑐᐃᓐᓇᐅᕋᑖᖅᑯ. ᐃᓚᒋᐊᒃᑲᓐᓂᕈᒪᕕᐅᒃ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᕙᕋᓕ ᑕᒪᓐᓇ ᑐᑭᓯᒋᐊᕈᑎᑐᐃᓐᓇᐅᑎᑦᑐᒍ, 
ᐱᒻᒪᕆᐅᕗᖅ ᐊᐱᖅᓱᓂᕐᒥᑦ ᐃᓱᒪᒋᔭᖏᓐᓂ ᓄᓇᓕᓐᓂ ᐊᒻᒪᓗ ᐅᑉᐱᕈᓱᒃᐳᖓ ᐊᖓᔪᖅᑳᖑᔪᖅ ᐅᖃᓚᐅᕐᖓᑦ, 
ᐊᖓᔪᖅᑳᖑᔪᖅ ᐃᓪᓗᓕᕆᔨᕐᔪᐊᒃᑯᓐᓂ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓂ, 
ᐱᑕᖃᕆᐊᖃᕐᓂᖓᓄᑦ ᐊᐱᖅᓱᓂᕐᒥᑦ ᓄᓇᓕᓐᓂ, ᐊᒻᒪᓗ ᑕᐃᒪᐃᓐᓂᐊᖅᑯᒍᑦ, ᐊᒻᒪᓗᑦᑕᐅᖅ 
ᒪᓕᒐᓕᐅᖅᑎᑐᐃᓐᓇᐅᔪᓂᑦ ᑕᒪᔅᓱᒧᖓ ᐊᑐᖅᑕᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. (ᑐᓵᔨ ᓄᖅᑲᖅᐳᖅ): ᑕᕝᕙᓃᑉᐳᒍᑦ 
ᑮᓇᐅᔭᖃᕐᓂᕐᒥᑦ ᐊᐅᓚᑦᑎᓂᕐᒥᑦ. ᑮᓇᐅᔭᒃᑯᕕᒻᒥ ᐊᕕᑦᑐᕐᑕᐅᓂᐅᔪᓂᑦ ᐊᑭᖏᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᐊᒻᒪᓗ ᐋᖅᑭᐅᒪᓂᖏᓐᓄᑦ. $3,250,000. ᐊᖏᖅᑐ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. C-7. ᑮᓇᐅᔭᒃᑯᕕᒻᒥ ᐊᕕᑦᑐᕐᑕᐅᓂᐅᔪᓂᑦ ᐊᑭᖏᑦ. ᒐᕙᒪᒃᑯᓐᓂ ᑮᓇᐅᔭᓂᑦ 
ᖃᐅᔨᓴᖅᑏᑦ. $888,000. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕕᓯ ᒐᕙᒪᒃᑯᓐᓂ ᑮᓇᐅᔭᐅᔪᓂᑦ ᖃᐅᔨᓴᕐᓂᕐᒧᑦ ᒪᓕᒐᖃᖅᑭᓰ 
ᒪᓕᑦᑕᐅᕙᑦᑐᒥᑦ. ᑕᐃᒪᐃᑉᐸᑦ, ᐊᖓᔪᖅᑳᖑᔪᖅ ᐊᑐᐃᓐᓇᐅᑎᑦᑎᔪᓐᓇᕐᒪᖔᖅ, ᒫᓐᓇ ᐱᔭᕆᐊᑐᙱᑕᕋᓗᐊᕋ, 
ᑭᓯᐊᓂᓕ ᐊᑐᐃᓐᓇᐅᑎᑦᑎᔪᓐᓇᕋᔭᖅᑳ ᑲᑎᒪᔨᓄᑦ. ᐊᒻᒪᓗᑦᑕᐅᖅ ᐊᖓᔪᖅᑳ ᐲᑯ ᐅᖃᕋᔭᕐᖓᑦ 
ᒫᓐᓇᑦᑕᐅᑎᒋᐸᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᖅᑯᒍᑦ ᐊᒻᒪᓗ ᐃᓄᑦᑎᑑᓕᖅᑎᑕᐅᑎᓐᓂᐊᖅᑲᕗᑦ 
ᐊᒻᒪᓗ ᓴᖅᑭᕐᓗᒍ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ, ᐊᐱᖅᑯᑎᔅᓴᖅᑕᖃᒃᑲᓂᖅᑮᑦ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᑭᓯᕗᖓ ᒫᓃᑦᑐᓂᖃᐃ 36-ᓂᑦ ᑮᓇᐅᔭᓂᒃ 
ᖃᐅᔨᓴᖅᑕᐅᔪᖃᓚᐅᖅᑐᖅ 2003-04-ᒥ. ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᖃᓄᐃᓗᐊᖑᐊᖅᑐᓂᒃ 
ᐊᑲᐅᖏᓕᐅᕈᑎᑕᖃᓚᐅᕐᒪᖔᖅ ᖃᐅᔨᔭᐅᔪᓂᒃ ᐊᒻᒪᓗ ᖃᓄᐃᓕᐅᕈᑕᐅᓯᒪᓕᖅᑲᑦ ᐋᖅᑭᒋᐊᖅᑕᐅᓇᓱᐊᕐᓗᑎᒃ 
ᐃᓱᒫᓘᑎᒋᔭᐅᔪᑦ. ᑎᑎᕋᖅᓯᒪᔪᓂᒃ ᐱᓕᕆᕕᐅᑉ ᐃᓗᐊᓂ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ ᐊᕕᒃᓯᒪᓂᖅ, 
ᐱᓕᕆᐊᕆᔭᐅᔪᕐᓕ ᐃᑲᔪᕐᓗᒋᑦ ᐱᓕᕆᕕᐅᔪᑦ ᐊᑐᑦᑎᐊᕋᓗᐊᕐᒪᖔᑕ ᐅᖓᕙᐅᔾᔨᓗᐊᓚᐅᖏᓐᓂᖏᓐᓂ ᐊᒻᒪᓗ 
ᐊᑲᐅᖏᓕᐅᕈᑎᓕᕈᑎᒃ ᑕᒪᒃᑯᐊ ᖃᐅᔨᓴᖅᑎᓪᓚᑦᑖᑦ ᓴᖅᑭᐊᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᕐᖑᓇ ᐅᕝᕙᓘᓐᓃᑦ ᐊᐱᖅᑯᑎ. ᐊᐱᖅᑯᑎ. ᐊᑏ, ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᕐᕋᒃᑯᑦ ᑐᒡᓕᐊ ᐊᖓᔪᖅᑳᑉ 
ᓇᓗᓇᐃᖅᓯᖁᓗᒍ ᐃᓚᖏᓐᓂᒃ ᐃᓗᐊᓂ ᐱᓕᕆᕕᐅᑉ ᖃᐅᔨᔭᐅᓚᐅᖅᑐᓂᒃ ᐊᒻᒪᓗ ᑖᒃᑯᐊ ᐱᓕᕆᕕᐅᑉ ᐃᓗᐊᓂ 
ᖃᐅᔨᓴᕐᓂᕐᓄᑦ ᐱᔨᑦᑎᕈᑎᑦ ᐊᒡᓚᕝᕕᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑲᔪᓯᒋᑦ. ᒥᔅᑕ. ᕙᑎ. 
 
ᕙᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓇᓗᓇᐃᖅᓯᖃᐅᒻᒪᑦ 36-ᓂᑦ ᖃᐅᔨᓴᕐᓂᖅᑕᖃᓚᐅᕐᒪᑦ ᒐᕙᒪᒃᑯᑦ 
ᓄᓇᕗᒻᒥ ᐱᓕᕆᕕᖏᑎᒍᑦ ᐊᕐᕌᓂ. ᐃᓚᖏᑦ ᖃᐅᔨᓴᕐᓂᐅᔪᑦ ᑕᐅᑐᒐᖃᓚᐅᖅᑐᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐱᓕᕆᕕᑎᒍᑦ. ᑮᓇᐅᔭᓪᓚᑦᑖᓂᒃ ᑲᒪᒋᔭᖃᕐᓂᕐᒧᑦ ᐊᑐᖅᑕᐅᔪᒃᓴᐃᑦ, ᖃᐅᔨᒪᒋᐊᖅᑎᐊᕐᓗᓂ 
ᐊᑎᓕᐅᖅᑎᖃᑦᑎᐊᕐᕋᓗᐊᕐᒪᖔᑕ ᐊᒻᒪᓗ ᒪᓕᒃᑕᐅᓗᓂ. 
 
ᐃᓚᖏᑦ ᖃᐅᔨᓴᕐᓂᐅᔪᑦ ᐃᓘᓇᖓᓂᐅᓂᖅᓴᒨᖓᓚᐅᖅᑐᑦ, ᐱᓕᕆᐊᖃᑦᑐᑦ ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑎᐅᔪᓂᒃ. 
ᖃᐅᔨᓴᓚᐅᖅᑐᒍᑦ ᑮᓇᐅᔭᓕᕆᓃᓇᐅᖏᑦᑐᒃᑯᑦ ᓱᓇᑐᐃᓐᓇᕐᓂᒃ ᐱᑦᔭᐃᓯᒪᔭᕆᐊᓕᓐᓂᒃ ᒐᕙᒪᒃᑯᑦ ᐱᖁᑎᖏᓐᓂᒃ. 
ᐃᓚᖏᑦ ᐱᓕᕆᐊᕆᓚᐅᖅᑕᕗᑦ ᐃᑲᔪᕐᓂᐊᕐᓗᑎᒃ ᐱᓕᕆᕕᐅᔪᓂᒃ ᐊᐅᓚᑦᑎᓂᖏᑎᒍᑦ ᐱᓕᕆᐊᖏᓐᓂᒃ. 
ᐊᖏᔪᐊᓗᒻᒥᒃ ᐱᔨᑦᑎᓂᒃᑯᑦ ᐃᓚᖃᓚᐅᖅᑐᖅ ᖃᐅᔨᓴᕆᐊᓕᓐᓂᒃ. 
 
ᐃᓚᖏᑦ ᓴᓐᖐᔾᔪᑎᐅᔪᑦ ᖃᐅᔨᔭᐅᓚᐅᖅᑐᑦ, ᐊᒻᒪᓗ ᑕᑯᒃᓴᐅᓗᑎᒃ ᖃᐅᔨᓴᖅᑎᐅᑉ ᐅᓂᑳᖏᓐᓂ. ᐱᓕᕆᕕᐅᑉ 
ᐃᓗᐊᓂ ᖃᐅᔨᓴᕐᓂᐅᔪᑦ, ᓯᓚᑖᒍᑦ ᖃᐅᔨᓴᖅᑎᐅᔪᑦ ᐅᑦᔨᑐᖅᑎᐊᕋᑦᑕᖅᑐᑦ ᖃᓗᐃᓕᐅᕈᑎᐅᔪᓄᑦ, ᐊᑦᔨᖏᓐᓂᓪᓗ 
ᐱᖃᑦᑕᖅᑐᑎᒃ ᐃᓘᓇᖏᓐᓂᒃ ᖃᐅᔨᓴᕈᑎᒥᓂᐅᔪᓂᒃ ᑮᓇᐅᔭᓄᑦ. ᖃᐅᔨᓴᖅᑎᑦᑎᒍᑦᑕ ᐊᒻᒪᓗ ᖃᐅᔨᓗᑕ 
ᐊᑐᑲᒻᒪᒃᓯᒪᔪᖅᑕᖃᕆᐊᖓᓂᒃ ᐃᖅᑲᓇᐃᔭᕐᓂᕐᒧᑦ ᐃᑲᕐᕋᐃᑦ ᐅᖓᑖᒍᑦ ᓇᓕᐊᓐᓄᑐᐃᓐᓇᖅ, ᑕᐃᓐᓇ ᐅᓂᒃᑳᖅ 
ᐱᔭᐅᖃᑦᑕᖅᑐᖅ ᓯᓚᑖᓃᑦᑐᓄᑦ ᖃᐅᔨᓴᖅᑎᓄᑦ ᐊᒻᒪᓗ ᐱᓕᕆᓂᖅᓴᐅᓲᖑᓪᓗᑎᓪᓗ ᐱᑳᓪᓚᒃᓯᓂᖅᓴᐅᓲᖑᓪᓗᑎᒃ 
ᓴᖅᑮᔭᕋᐃᒐᒥᒃ ᐅᓂᒃᑳᒥᓂᒃ ᒪᓕᒐᓕᐅᖅᕕᒻᒥ.  
 
ᑕᒪᕐᒥᒃ ᐃᓱᒪᒋᓗᒋᑦ, ᐱᕚᓕᖅᓯᒪᒻᒪᕆᑦᑐᐃᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᐅᔪᑦ ᐊᑐᖅᑕᐅᕙᑦᑐᒥ ᑭᓯᐊᓂᓕ ᓱᓕ 
ᓴᓐᖐᓐᓂᖅᑕᖃᑦᑐᖅ. ᑕᐃᒪᐃᑦᓴᐃᓇᓕᖏᓗᐊᖅᑐᓂ ᑐᑭᓕᐅᖅᑕᐅᓂᖏᓄᑦ ᒪᓕᒐᐃᑦ ᐱᓕᕆᕕᑎᒍᑦ. ᐃᓛᓐᓂᒃᑯᑦ 
ᐊᕕᑦᑐᖅᓯᒪᔪᑎᒍᑦ, ᐱᓕᕆᖃᑎᖃᓕᖅᑐᒍᑦ ᒫᓐᓇᐅᔪᖅ ᑖᒃᑯᓂᖓ ᑎᒥᐅᔫᑉ ᐱᔨᑦᑎᕈᑎᖏᓐᓄᑦ ᐊᕕᒃᓯᒪᓂᖅ 
ᐱᓕᕆᕕᓕᒫᑦᑎᒍᑦ. ᐊᒻᒪᑕᐅᖅ ᐱᓕᕆᖃᑎᖃᕆᐊᓯᓪᓗᑕ ᐊᕕᑦᑐᖅᓯᒪᔪᓂ ᑮᓇᐅᔭᓕᕆᔩᑦ ᐊᓪᓚᕝᕕᖏᓐᓂᒃ 
ᐊᖏᓂᖅᓴᒥᒃ ᐃᓚᐅᓂᖃᖁᓪᓗᒋᑦ ᐊᕕᑦᑐᖅᓯᒪᔪᓂ. 
 
ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, Hᐋᓐᑐ ᑐᑐ ᐅᖃᐅᓯᖃᖅᑲᐅᒻᒪᑦ, ᑖᒃᑯᐊ ᑮᓇᐅᔭᐃᑦ ᐃᓗᐊᓂ ᐱᓕᕆᕖᑦ ᑮᓇᐅᔭᖏᑦ 
ᖃᐅᔨᓴᖅᑕᐅᖃᑦᑕᕐᓂᖏᑦ ᑲᑕᑉᐸᓪᓕᐊᑐᐃᓐᓇᖅᑐᖅ. ᑕᐃᒪᐃᓐᓇᐃᖏᑦᑑᒐᓗᐊᖅ, ᐃᒪᐃᓯᒪᔪᒍᑦ ᐊᐅᓛᖅᓯᓯᒪᔪᒍᑦ 
ᒪᕐᕉᓂᒃ ᐃᖅᑲᓇᐃᔮᒧᑦ ᐃᓂᐅᔫᓐᓂᒃ ᑮᓇᐅᔭᓕᕆᓂᕐᒧᑦ ᒐᕙᒪᒃᑯᑦ ᑮᓇᐅᔭᓕᕆᓂᖓ ᖃᐅᔨᓴᕐᓂᕐᒧᑦ, ᑖᒃᑯᓄᖓ 
ᐃᓂᐅᔫᓐᓄᑦ ᓴᖅᑭᖅᑕᐅᕙᑦᑐᐃᑦ ᐅᑯᓇᓂ ᐃᓕᐅᖅᑲᑦᑕᐅᓕᖅᐸᑦᑐᓂᒃ ᓈᓴᐅᑎᓂ ᐊᕐᕌᒎᓚᐅᖅᑐᒧᑦ, 
ᐋᖅᑭᒋᐊᓚᐅᖅᑕᕗᑦ ᐊᕐᕌᓂᓕᓴᐃᑦ ᓴᖅᑭᖅᑕᐅᖁᓪᓗᒍ ᐊᐅᓛᖅᓯᓂᕐᒧᑦ ᐃᖅᑲᓇᐃᔮᓂᒃ. 

ᐱᓕᕆᒋᐊᓕᖅᔪᐊᕐᕌᓘᔪᒍᑦ ᐃᓗᐊᓂ ᐱᓕᕆᕕᐅᑉ ᖃᐅᔨᓴᕐᓂᕐᒧᑦ, ᐊᒻᒪᓗ ᐃᓚᒋᔭᖓ ᓅᒋᐊᓕᒃᑕ ᐃᓗᐊᓄᑦ 
ᐱᓕᕆᕕᐅᑉ ᖃᐅᔨᓴᕐᓂᕐᒧᑦ ᐃᖃᔪᕐᓂᖅ ᒐᕙᒪᒃᑯᑦ ᑯᐊᐳᕇᓴᖏᑦ, ᐃᓗᐊᓂ ᖃᐅᔨᓴᕐᓂᕐᒧᑦ ᐱᔪᓐᓇᕐᓂᖃᖏᒻᒪᑕ 
ᓇᓗᓇᐃᖅᑕᐅᖃᐅᒻᒪᑦ ᑖᒃᑯᑎᒎᓇ OAG. ᐱᓕᕆᖃᑎᖃᕆᐊᓯᓚᐅᖅᑐᒍᑦ ᐱᓕᕆᓂᕐᒧᑦ ᐊᑭᓕᒃᓴᑖᖅᕕᒃ 
ᑯᐊᐳᕇᓴᓐᑯᓐᓂᑦ ᐅᖃᖃᑎᖃᑉᐸᓪᓕᐊᓪᓗᑕᓗ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ ᑕᒪᑐᒧᖓ. 
ᑲᑎᒪᔨᕋᓛᖃᑦᑐᒍᑦ ᐃᓗᐊᓂ ᐱᓕᕆᕕᐅᑉ ᖃᐅᔨᓴᕐᓂᕐᒧᑦ ᑕᓪᓕᒪᓂᒃ ᐊᖓᔪᖅᑳᓄᑦ ᑐᒡᓕᐅᔪᓂᒃ ᐱᑕᖃᑦᑐᓂ, 
ᐅᕙᖓᓗᒃᑕᐅᖅ, ᐊᒻᒪᓗ ᐊᖓᔪᖅᑳᖓ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᐃᓚᒋᔭᐅᓪᓗᓂ ᖃᐅᔨᓴᖅᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᕚᕐᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓱᒪᑐᐃᓐᓇᖅᑐᖓ, ᖃᐅᔨᒪᔪᖓ ᑕᐃᔭᐅᖃᑦᑕᓚᐅᖅᓯᒪᔪᑦ ᑎᒥᐅᔫᑉ 
ᐊᐅᓚᑦᑎᓂᖏᓐᓄᑦ ᑲᒪᔩᑦ, ᐊᓕᐊᓐᓇᐃᓪᓚᕆᑦᑐᖅ ᐃᖅᑲᓇᐃᔮᖅ ᐱᓕᕆᐊᕆᖃᑦᑕᓚᐅᖅᓯᒪᔭᕋ. 
ᐅᖃᐅᑎᒍᓐᓇᕆᒃᑭᑦ ᖃᓄᖅ ᐊᓕᐊᓇᐃᖃᑦᑕᓚᐅᖅᓯᒪᒻᒪᖔᖅ, ᐊᑯᓂᐅᓂᖃᓚᐅᖅᓯᒪᔪᖓ ᐊᕐᕌᒍᒥᒃ, 
ᐊᑯᓂᐊᓘᓚᐅᖅᓯᒪᔪᖅ. 
 
ᐃᓚᒋᔭᖓ ᕿᒥᕐᕈᔭᐅᓯᒪᔪᖅ, ᑐᓴᖅᑲᐅᔭᕋᓗ ᐅᓪᓗᒥ, ᑕᒫᓂ ᐊᒻᒪᓗ ᖃᓄᖅ ᑳᓐᑐᕌᖃᖃᑦᑕᖅᑐᑦ ᒐᕙᒪᒃᑯᓐᓄᑦ 
ᒪᓕᑦᑐᒍ ᑮᓇᐅᔭᓕᕆᓂᕐᒧᑦ ᒪᓕᒐᖅ ᐊᑭᓕᖅᓱᐃᖃᑦᑕᕆᐊᖃᕐᒪᑕ ᐋᖅᑭᑦᑕᐅᓯᒪᔪᓂᑦ. ᑕᒪᒃᑯᐊᓗ ᐊᑐᖅᑕᐅᔪᑦ 
ᑕᑯᒋᐊᖅᑕᐅᒋᐊᖃᕐᒪᑕ. 
 
ᑕᒪᔾᔭᐅᒻᒪᑦᑕᐅᖅ ᑕᑯᒋᐊᖅᑕᐅᓚᐅᖅᑐᖅ, ᑕᐃᒪᐃᑉᐸᓪᓗ ᑕᒪᓐᓇ ᓇᓗᓇᐃᖅᑕᐅᓯᒪᕚ ᐊᑲᐅᙱᓕᐅᕈᑎᐅᒋᐊᖓ 
ᐱᓪᓗᒍ ᐅᕙᓐᓄᑦ ᐊᒥᓱᑦ ᐃᓄᐃᑦ ᐅᖃᐅᓯᖃᖃᑦᑕᕐᒪᑕ ᐅᑕᖅᑮᓐᓇᕐᓂᕋᖅᑐᑎᒃ ᐊᑭᓕᖅᑕᐅᒋᐊᖓ ᒐᕙᒪᒃᑯᓐᓄᑦ 
ᐱᔨᑦᓯᕐᓂᕐᒧᑦ ᐅᕝᕙᓘᓐᓃᑦ ᓂᐅᕕᖅᑎᑦᑎᓂᕐᒧᑦ. ᖃᐅᔨᔪᒪᑐᐃᓐᓇᖅᐳᖓ ᑕᒪᓐ ᑕᑯᒋᐊᖅᑕᐅᒻᒪᖔᖅ ᓱᓕ 
ᓇᓗᓇᐃᖅᑕᐅᓯᒪᒻᒪᑦ ᐊᑲᐅᙱᓕᐅᕈᑎᐅᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓗᓇᙱᑦᑐᖅ ᐊᑲᐅᙱᓕᐅᕈᑎᐅᖃᑦᑕᖅᓯᒪᒻᒪᑦ. ᒥᔅᑕ ᕙᑎ ᑭᐅᓂᐊᕐᒪᑦᖅ ᑕᒪᑐᒧᖓ. 
 
ᕙᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐊᑲᐅᙱᓕᐅᕈᑎᐅᖃᑦᑕᖅᓯᒪᕗ6, ᑭᓯᐊᓂ ᐊᖏᔫᓗᐊᙱᓚᖅ 
ᐊᑲᐅᙱᓕᐅᕈᑦ ᑕᐃᒪᙵᓂᑦ ᓄᑖᖑᓂᖅᓴᐅᑎᓪᓗᑕ ᐊᕐᕌᒎᓚᐳᖅᑐᓂᑦ ᐊᒻᒪᓗ ᒫᓐᓇᐅ ᐊᒥᓲᓂᖅᓴᐃᑦ 
ᐊᖓᔪᖅᑳᖃᕐᕕᒡᑦ ᐱᓕᕆᐊᖃᑦᑎᐊᖅᑐᒻᒪᕆᐅᕙᑉᐳᑦ ᐊᑭᓕᖅᓱᐃᓪᓗᑎᒃ ᓇᒻᒥᓂᖅ ᓇᓕᖅᑲᖏᓐᓂᑦ. 
 
ᑕᒪᓐᓇ ᐅᖃᐅᓯᐅᓗᐊᖅᐸᒍᓐᓃᖅᐳᖅ ᑕᐃᒪᙵᓂᑦ ᑭᖑᓂᑦᑎᓐᓂᑦ ᐅᖃᐅᓯᐅᓂᖅᓴᐅᖃᑦᑕᓚᐅᕐᒪᑦ. ᑭᐊᓯᓕ 
ᐱᓇᓱᐊᖅᑕᐅᕗᖅ ᐃᓗᐊᓃᙶᖅᑐᓂᒃ ᓈᓴᐃᑎᓪᓗᑕ, ᑕᒪᓐᓇ ᑐᓴᖅᐸᕋ ᐃᓱᒫᓘᑎᒋᔭᐃᑦ ᖃᐅᔨᒋᐊᕐᓂᐊᕐᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓚᖏᑦ ᐃᖅᑲᐅᒪᕙᒃᑲ ᐱᔪᓐᓇᖅᑎᑕᐅᓂᖏᑦ, ᐃᓗᐊᓂ 
ᑮᓇᐅᔭᓕᕆᓂᕐᒧᑦ ᒪᓕᒐᐅᑉ ᐱᔪᓐᓇᖅᑎᑕᐅᓪᓗᓂ ᐊᖓᔪᖅᑳᖃᕐᕕᒻᒥ ᓇᒻᒥᓂᖅ ᑮᓇᐅᔭᖏᓐᓂᑦ ᓈᓴᐃᔩᑦ 
ᓇᓕᐊᓐᓄᑐᐃᓐᓈᖅᐸᑦᑐᑎᒃ ᒐᕙᒪᒃᑯᓐᓄᑦ ᐊᖓᔪᖅᑳᖃᕐᕕᓐᓄᑦ, ᑭᓯᐊᓂᓕ ᐱᓕᕆᒋᐊᖃᙱᓚᑦ ᐅᕝᕙᓘᓐᓃᑦ 
ᐱᔪᓐᓇᕐᓂᖃᙱᓚᑦ ᐊᓯᖏᓐᓄᑦ ᓲᕐᓗ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒧᑦ ᖃᐅᔨᒪᓪᓗᖓᓗ 
ᑕᐃᒪᐃᒐᓱᐊᓚᐅᕋᒪ ᐊᖏᖅᑕᐅᓚᐅᙱᓐᓇᒪᓗ. 

ᐅᖃᖅᑲᐅᒐᒪ ᑕᐃᒪᐃᒋᐊᖃᖅᑎᑕᐅᙱᒻᒪᑕ ᒪᓕᒐᒃᑯᑦ. ᑕᐃᒪᐃᒻᒪᑦ ᑕᑯᒋᐊᖅᐳᑦ ᐊᓯᔾᔩᔪᓐᓇᕐᒪᖔᑕ ᒪᓕᒐᕐᒥᑦ 
ᐱᔪᓐᓇᕐᓂᖃᑦᑎᐊᖁᓪᓗᒋᑦ ᑖᒃᓱᒧᖓ ᐊᕕᑦᑐᖅᓯᒪᔪᒧᑦ. ᐅᐸᒍᑎᒍᓐᓇᕐᒪᑕ ᓲᕐᓗ ᓯᓚᑦᑐᓴᕐᕕᒻᒧᑦ ᐅᕝᕙᓘᓐᓃᑦ 
ᑯᐊᐳᕋᐃᓴᐅᓪᓗᐊᑕᖅᑐᓄᑦ ᕿᒥᕐᕈᔪᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕚᑎ ᐅᕝᕙᓘᓐᓃᑦ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕝᕕᐅᓪᓗᐊᑕᖅᑐᓄᑦ ᑲᑎᒪᔨᓄᑦ 
ᐃᑲᔪᖅᓱᕈᑎᔅᓴᖅᓯᐅᖅᐳᒍᑦ. ᐃᓱᒫᓘᑕᐅᔪᓂᑦ ᐅᖃᐅᓯᐅᖃᑦᑕᖅᓯᒪᔪᓂᑦ ᐃᓚᖏᓐᓂᑦ, ᐋᖅᑮᓯᒪᒻᒪᑕ 
ᐊᖏᕈᑕᐅᓯᒪᙱᑐᒃᑯᑦ ᐃᑲᔪᖅᓱᖅᑏᑦ, ᓲᕐᓗ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᐊᑐᖅᑐᐊᖅᑎᑦᑎᖃᑦᑕᕐᓂᕐᒧᑦ. 
 
ᑲᔪᓯᒋᐊᖃᖅᐳᒍᑦ ᑕᒪᑐᒥᖓ ᑖᒃᑯᐊ ᓱᕝᕕᐅᔪᑦ ᐊᐅᓚᑦᑎᔪᓐᓇᖁᓪᓗᒋᑦ ᐃᓛᒃᑰᖅᑐᒃᑯᑦ ᒪᓕᒐᒃᑯᑦ ᐊᒻᒪᓗ 
ᐅᓂᒃᑳᓕᐅᖃᑦᑕᕐᓗᑎᒃ ᑲᑎᒪᔨᓄᑦ. ᑭᓯᐊᓂ ᐱᔪᒥᓇᖅᑐᒧᑦ ᐃᓚᖏᓐᓄᑦ ᐃᓱᒫᓘᑕᐅᔪᓄᑦ ᓱᕝᕕᐅᓪᓗᐊᑕᖅᑐᓄᑦ 
ᐊᒻᒪᓗ ᑐᑭᒧᐊᖅᑎᑕᐅᓂᖏᓐᓄᑦ ᑮᓇᐅᔭᓕᕆᔨᒃᑯᓐᓄᑦ. ᑕᒪᓐᓇ ᐊᖏᕈᑕᐅᓪᓚᑦᑖᖅᓯᒪᙱᑦᑐᑦ ᐱᓕᕆᖃᑎᒌᓐᓂᖅ 
ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ, 7-ᖑᒻᒪᑕ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ ᐃᖅᑲᓇᐃᔭᖅᑐᑦ 
ᐃᓗᐊᓃᙶᖅᑐᓂᒃ ᑮᓇᐅᔭᓂᒃ ᓈᓴᐃᔩᑦ. 7 ᐃᖅᑲᓇᐃᔮᔅᓴᑦ ᐊᕐᕌᒍᒧᑦ . ᖃᐅᔨᔪᒪᑐᐃᓐᓇᖅᐳᖓ ᐃᖃᓗᓐᓃᒻᒪᖔᑕ 
ᐅᕝᕙᓘᓐᓃᑦ ᓯᐊᕐᒪᑎᖅᓯᒪᕙᑦ ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 7-ᖑᕗᑦ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ ᑕᐃᑲᓂ 
ᐊᒡᒍᖅᓯᒪᔪᒥᑦ. ᑕᒫᓃᑦᑐᑎᒃ ᐃᖃᓗᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔮᖑᓂᐊᖅᑐᓂᑦ ᑎᓕᓯᕙᒻᒪᖔᑕ ᓄᓇᓖᑦ 
ᐊᕕᑦᑐᖅᓯᒪᔪᓂᑦ. ᖃᓄᖅ ᑕᐃᔭᐅᒐᔭᖅᐸᑦ ᐃᖅᑲᓇᐃᔭᖅᑎᓪᓗᒋᑦ ᐅᕝᕙᓘᓐᓃᑦ ᑲᐃᕙᖃᑦᑕᖅᐹᑦ ᐊᓯᔾᔨᖅᑕᖅᑐᑎᒃ 
ᐊᐃᑉᐸᑲᓐᓂᖏᓐᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ, ᐅᕝᕙᓘᓐᓃᑦ ᑕᒫᓃᓐᓇᕐᒨᕙᑦ ᐃᖃᓗᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᒃ ᓈᓴᐃᕙᑦᑐᑦ ᐊᓯᔾᔨᖅᑕᖅᐸᑉᐳᑦ, 
ᑖᒃᑯᓄᖓᐃᓐᓇᐅᙱᑦᑐᖅ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ. ᓯᐊᕐᒪᖅᑎᕆᕙᒃᑭᕗᒍᑦ ᓄᓇᓕᓐᓄᑦ, ᒪᓕᑦᑐᒍ ᑕᒪᓐᓇ. 
ᒫᓐᓇᒫᐸᓗᒥᓂᑦ ᐱᓕᕆᐊᖃᕐᓂᖅᓴᒻᒪᕆᐅᓯᒪᕗᑦ ᐃᖃᓗᓐᓂᑦ, ᐊᓪᓚᕝᕕᒻᒪᕆᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᒥᔅᑕ ᕙᑎ ᐅᖃᖅᑲᐅᒻᒪᑦ ᐃᓗᐊᓂ ᓈᓴᐃᔩᑦ ᑕᐃᒪᐃᓲᖑᒋᐊᖏᑦ. ᐃᓗᓕᖅᑐᔫᔮᖅᑐᖅ, ᑭᓯᐊᓂ ᐊᕐᕌᒍᑕᒫᑦ 
ᐃᓱᓕᒐᐃᒻᒪᑦ ᓈᓴᐃᓂᖃᖅᐸᑦᑐᑦ ᑮᓇᐅᔭᓂᒃ ᐊᑐᖅᑕᐅᔪᓂᒃ ᒥᓂᔅᑕᐅᕕᐅᔪᓄᑦ, ᐊᓯᐊᒍᑦ ᐅᖃᕐᓗᒍ, 
ᑕᖅᑭᐅᓚᐅᖅᑐᒥ. ᐃᓛᓐᓂᒃᑯᑦ ᑕᑯᓇᓪᓚᕆᒻᒪᑦ ᑮᓇᐅᔭᐃᑦ ᐊᑐᖅᑕᐅᓗᐊᓐᖑᐊᑎᓪᓗᒋᑦ ᑕᖅᑭᒥ ᑭᖑᓪᓕᖅᐹᖓᓂ 
ᑮᓇᐅᔭᑎᒍᑦ ᐊᕐᕌᒎᑉ. 
 
ᐃᓱᒪᑐᐃᓐᓇᖅᑐᖓ ᓈᓴᐃᔩᑦ ᓈᓴᐃᖃᑦᑕᕐᒪᖔᑕ ᒥᓂᔅᑕᐅᕕᐅᔪᓂ ᐊᓚᒡᒐᐃᑦᑐᓄᑦ ᐊᖏᓪᓕᒋᐊᕐᓂᐅᔪᓄᑦ 
ᑮᓇᐅᔭᓂᒃ ᐊᑐᕐᓂᕐᒧᑦ ᑕᐃᑲᓂ ᑕᖅᑭᒥ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑭᐅᖁᓂᐊᕋᒃᑯ ᑐᖏᓕᕋ ᑖᑦᓱᒥᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᑲᔪᓯᒋᑦ, ᒥᔅᑕ ᕙᑎ. 
 
ᕙᑎ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑕᒪᓐᓇ ᑎᒍᒥᐊᕐᓂᖅ ᖃᐅᔨᓴᕐᓂᕐᒥᒃ ᐊᑭᓕᖅᑐᕆᐊᓕᓐᓂᒃ ᒥᓂᔅᑕᐅᕕᐅᔪᓂ 
ᑎᒍᒥᐊᖅᑕᐅᔪᖅ ᐊᑭᓕᖅᑐᕆᐊᓕᓐᓂᒃ ᐊᐅᓚᑦᓯᔨᓄᑦ. ᖃᐅᔨᓴᓲᖑᔪᒍᑦ ᐊᑭᓕᖅᑐᕆᐊᓕᓐᓂᒃ ᐊᕐᕌᒍ ᐃᓱᓕᒻᒪᑦ, 
ᐊᒻᒪᓗ ᐃᑲᔪᓯᔭᐅᒐᔪᑦᓱᑕ ᑮᓇᐅᔭᓂᒃ ᐊᐅᓚᑦᓯᔨᓄᑦ ᑲᑎᒪᔨᓄᑦ, ᐊᐅᓚᑦᓯᒐᓱᐊᖅᐸᒃᑲᑦᑕ ᐊᑭᓕᖅᑐᕆᐊᓕᓐᓂᒃ 
ᐊᕐᕌᒍ ᐃᓱᓕᒐᐃᒻᒪᑦ ᑮᓇᐅᔭᓂᒃ ᐊᑐᓗᐊᖁᔨᖏᒻᒪᑦ ᐊᖏᓈᓗᐊᖅᑐᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. C-7-ᒦᑦᑐᒍᑦ. ᑮᓇᐅᔭᓕᕆᔨᓂᒃ ᓇᐃᓪᓕᑎᖅᓯᒪᔪᓂᒃ. ᐃᓗᐊᓂ ᓈᓴᐃᓂᐅᔪᓄᑦ 
ᐱᔨᑦᓯᕋᐅᑎᓄᑦ ᐊᒻᒪᓗ ᑲᑎᑦᓱᑎᒃ ᐊᐅᓚᓂᐅᔪᓄᑦ ᒪᑭᒪᔾᔪᑎᓄᓪᓗ $888,000. (ᑐᓵᔨᑎᒍᑦ): ᐊᖏᖅᑭᓯ? 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᓅᒋᐊᕐᓗᑕ C-8-ᒧᑦ. ᑮᓇᐅᓅᖓᔪᑦ ᓇᐃᓪᓕᑎᖅᓯᒪᔪᑦ, ᑮᓇᐅᔭᐃᑦ ᐊᐅᓚᓂᖏᓐᓄᑦ. 
ᑲᑎᑦᓱᑎᒃ ᐊᐅᓚᓂᐅᔪᓄᑦ ᒪᑭᒪᒋᐊᓕᓐᓄᓪᓗ. $10,992.000. (ᑐᓵᔨᑎᒍᑦ): ᐊᖏᖅᑭᓯ? 
 
ᐃᓚᖏᑦ ᑲᑎᒪᔨᕋᓛᑦ: ᖁᔭᓐᓇᒦᒃ, ᒥᔅᑕ ᑐᑐ.  
 
ᑐᑐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑕᕝᕗᖓ, ᐅᑯᐊ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ ᑐᑦᓯᕋᐅᑎᓄᑦ ᐱᖃᓯᐅᑎᔪᓄᑦ 
ᑕᕝᕗᖓ. ᑐᓴᖅᑎᑕᐅᒍᒪᑐᐃᓐᓇᖅᑐᖓ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐄ, ᐊᔾᔨᒌᑐᐃᓐᓈᒃ.  
 
ᐃᑦᓯᕙᐅᑕᖅ: ᒪᒥᐊᓇᖅ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᑐᑭᓯᑎᑕᐅᒍᒪᑐᐃᓐᓇᖅᑐᖓ ᓱᒻᒪᑦ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑐᑦᓴᐅᔪᑦ ᑐᑦᓯᕋᐅᑏᑦ ᐃᑲᔪᖅᓯᔭᐅᓂᕐᒧᑦ ᐊᖏᓪᓕᒋᐊᖅᓯᒪᒻᒪᖔᑕ 320%-ᒥᒃ, ᐃᓱᒪᑐᐃᓐᓇᖅᑐᖓ 
ᐊᑕᐅᓯᐅᒻᒪᖔᖅ ᐅᕝᕙᓘᓐᓃᑦ ᑐᑭᓯᓇᖅᑎᑕᐅᓗᓂ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 

ᐃᑦᓯᕙᐅᑕᖅ: ᑐᑭᓯᑎᑦᓯᒋᐊᓐᖑᐊᑕᖅᓯᓐᓇᕆᑦ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐅᖃᓕᒫᕐᓂᐊᖅᑕᕋ ᑐᑭᓯᑎᑦᓯᒋᐊᕐᓗᖓ ᑭᓯᐊᓂ 
ᑕᑭᔪᒐᓚᐹᓗᒃ. ᑐᖏᓕᕋ ᑭᐅᖁᓂᐊᖅᑕᕋ ᑖᑦᓱᒥᖓ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᑕᑯᔭᐃᑦ ᑕᑭᔪᖅ, ᑕᒡᒐ. ᐃᒻᒥᒃᑯᑦ ᐊᐱᖅᑯᑎᒋᒍᓐᓇᖅᑭᐅᒃ. ᒥᔅᑕ ᕙᑎ.  
 
ᕙᑎ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᓇᐃᓐᓂᖅᓴᒥᒃ ᑭᐅᓂᐊᖅᑐᖓ. ᑖᒃᑯᐊ ᐃᓗᓕᖃᖅᑐᖅ ᐃᓘᓐᓴᖏᓐᓂᒃ 
ᑮᓇᐅᔭᐃᑦ ᐊᐅᓚᓂᖏᓐᓅᖓᔪᓂᒃ ᑮᓇᐅᔭᓕᕆᔨᓂ, ᐊᒻᒪᓗ ᐱᖃᓯᐅᑎᑦᓱᑎᒃ ᐊᑭᖃᓐᖏᑦᑐᑦ 
ᓇᓕᒧᒌᓕᖅᑎᑦᓯᒍᑏᑦ, ᐊᐅᓚᓂᓪᓗᐊᑕᕆᔭᕗᑦ, ᐊᒻᒪᓗ ᑮᓇᐅᔭᓕᕆᔨᕗᑦ ᐃᖅᑲᓇᐃᔭᖅᑐᓕᕆᔨᕗᓪᓗ ᐊᒻᒪᓗ 
ᐴᓴᓈᓕᑎ 2000 ᐊᑎᖓ ᑕᐃᑦᓱᒪ. 
 
ᐊᒻᒪᓗ ᐱᓇᓱᐊᕋᓗᐊᖅᑐᒍᑦ ᓇᒻᒥᓂᖅ ᐊᐅᓚᓲᒥᒃ ᐊᑐᕆᐊᖓ ᐱᔭᕆᐊᑭᓐᓂᖅᓴᐅᓗᓂ ᒥᓂᔅᑕᐅᕕᐅᔪᓄᑦ ᐊᒻᒪᓗ 
ᐊᑐᐃᓐᓇᐅᑎᑦᓯᒍᑕᐅᓗᓂ ᐱᐅᓂᖅᓴᓂᒃ ᐅᓂᒃᑳᓂᒃ ᐊᑐᖅᐸᑦᑐᓄᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑕᑭᔪᒥᒃ ᑭᐅᒐᕕᑦ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᖁᕕᐊᓇᖅᑐᖅ ᑕᑯᒋᐊᓐᖏᑦ ᐃᖅᑲᓇᐃᔭᖅᑐᓕᕆᔩᑦ 
ᐱᐅᓯᖃᕐᒪᑕ. ᑕᒪᓐᓇ ᐅᖃᕐᓗᒍ ᖃᐅᔨᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᓱᓕᕆᐊᖓᑦ ᐅᖃᖃᑎᒌᒍᑎᒋᓯᒪᔭᕗᑦ. 
 
ᑲᔪᓯᓂᐊᖅᐸᖃᐃ. ᖃᐅᔨᒪᔪᖓ ᑭᖑᓪᓕᖅᐹᖅ, ᒪᕐᕈᐊᖅᑎᖅᐸᓪᓚᐃᑦᓱᑎᒃ ᐆᑦᑐᖅᑕᐅᓯᒪᔪᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᓯᒃᑭᓕᐅᕈᑏᑦ ᑲᑕᒐᓚᑐᐃᓐᓇᔪᒻᒪᑕ. ᐃᓱᒪᑐᐃᓐᓇᖅᑐᖓ ᓇᓗᓇᓐᖏᑦᓯᐊᕐᒪᖔᖅ 
ᑲᔪᓯᓂᐊᕆᐊᖓ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐃᒻᒪᖃ ᐃᓕᓐᓂᐊᕆᐊᕆᐊᖃᖅᑐᑎᑦ ᐱᐅᓯᖅᑖᕈᒪᒍᕕᑦ. ᒥᔅᑕ ᕙᑎ.  
 
ᕙᑎ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᓇᓗᓇᓐᖏᓯᐊᖅᑐᒍᑦ ᑖᓐᓇ ᑲᔪᓯᓂᐊᕆᐊᖓ. ᓯᒃᑭᓕᐅᕈᑕᐅᔪᖅ 
ᐅᖃᐅᓯᕆᔭᖓ ᑲᑎᒪᔨᕋᓛᑦ ᐅᖃᐅᓯᓕᒃ Peoplsoft. ᐋᖅᑭᑦᓱᕆᐊᓯᒐᑦᑎᒍ ᒐᕙᒪᒃᑯᑦ, ᓯᒃᑭᓕᐅᕈᑕᐅᔪᖅ 
ᐊᖏᓗᐊᑦᑕᒻᒪᕆᔪᒻᒪᑦ ᐊᒻᒪᓗ ᐊᑭᑐᓗᐊᖅᓱᓂ ᑭᓐᖒᒪᒋᔭᑦᑎᓐᓄᑦ. ᐊᓱᐃᓪᓛᒃ ᑳᓐᑐᕌᑦᑎᑦᓯᑕᖅᑯᒍᑦ 
ᓯᒃᑭᓕᐅᕆᓂᕐᒥᒃ ᐊᕐᕌᒍᓄᑦ ᑕᓪᓕᒪᓄᑦ ᐊᓂᒍᖅᑐᓄᑦ. ᐊᒻᒪᓗ ᒫᓐᓇ ᓇᒻᒥᓂᖅ ᓯᒃᑭᓕᐅᕈᑎᖃᕈᒪᓯᑦᑕᕆᕗᒍᑦ 
ᓄᓇᕗᒻᒥ. ᓇᓗᓐᖏᓯᐊᖅᑐᒍᑦ ᑲᔪᓯᑦᓯᐊᕐᓂᐊᕆᐊᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕙᑎ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᐱᓯᒪᔪᖓ $22-ᒥᓕᐊᓐᓂᐅᕙᓪᓚᐃᔪᖅ, ᐅᖓᑖᓂᒐᓛᒃ 
2.2-ᒥᓕᐊᓐ, ᖃᑦᓯᑦ ᑕᕝᕙᓐᖓᑦ ᐊᑐᕋᔭᖅᑲᑦ ᖃᕆᑕᐅᔭᐅᑉ ᐃᓗᓕᖏᓐᓄᑦ ᓚᐃᓴᓐᓯᓄᑦ ᐊᒻᒪᓗ ᖃᑦᓯᑦ 
ᖃᐅᔨᒪᓕᑕᕐᓄᑦ ᐊᑐᖅᑕᐅᒐᔭᖅᑲᑦ ᐅᕝᕙᓘᓐᓃᑦ ᑳᓐᑐᕌᑦᑏᑦ ᑎᑭᑉᐸᑦᑐᑦ. ᖃᖓᑕᔫᒦᖃᑎᖃᖃᑦᑕᖅᓯᒪᔪᖓ 
ᐃᓄᓐᓂᒃ ᐃᖅᑲᓇᐃᔭᕆᐊᖅᑐᓂᒃ ᑕᒪᐅᖓ ᑖᒃᑯᐊᓗ ᖃᐅᔨᒪᔭᐅᒋᐊᓕᒻᒪᕆᓐᓂᒃ ᑲᒪᔨᐅᓪᓗᑎᒃ, ᐊᒻᒪᓗ 
ᑳᑦᑐᕌᑕᐅᕙᑦᓱᑎᒃ ᓚᐃᓇᓯᐅᑉ ᐊᑖᓂ ᐃᓛᒃ ᑕᐃᒫᒐᓚᒃ ᖃᓄᑭᐊᖅ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᓯᑦ ᐊᓂᕙᒻᒪᖔᑕ, ᐊᒻᒪᓗ ᖃᑦᓯᑦ ᖃᕆᑕᐅᔭᐅᑉ ᐃᓗᓕᖏᓐᓄᑦ 
ᐊᑐᖅᑕᐅᕙᒻᒪᖔᑕ ᐊᒻᒪᓗ ᖃᑦᓯᑦ ᑳᑐᕌᓅᖃᑦᑕᕐᒪᖔᑕ, ᐅᕝᕙᓘᓐᓃᑦ ᖃᐅᔨᒪᓕᑕᕐᓄᑦ ᐊᑭᒋᔭᐅᔪᓄᑦ ᒪᓕᑦᓱᑎᒃ 
ᓱᓕᕆᐊᖑᔪᓂᒃ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᑐᑐ. ᒥᓯᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐃᓗᓕᖅᑕᖏᑦ ᑖᒃᑯᐊ ᐃᒻᒥᒃᑰᓕᖅᑎᑦᓯᓂᐅᔪᑦ, 
ᑐᓴᕋᑦᓴᓂᒃ ᒫᓐᓇ ᓵᓐᓃᑦᑐᖃᓐᖏᒻᒪᑦ, ᑭᓯᐊᓂ ᐊᑐᐃᓐᓇᐅᑎᒍᓐᓇᕐᓂᕋᕈᓐᓇᖅᑕᒃᑲ ᑲᑎᒪᔨᕋᓛᒧᑦ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑕᐃᒫ? ᐊᑎᕐᓂᒃ ᐱᓯᒪᒍᓐᓃᕋᒪ. ᒥᔅᑕ ᐃᕙᒍᑕᐃᓚᒃ, C-8-ᒦᑦᑐᒍᑦ, ᑮᓇᐅᔭᓅᖓᔪᑦ 
ᓇᐃᓪᓕᑎᖅᓯᒪᔪᑦ, ᑮᓇᐅᔭᓄᑦ ᐊᐅᓚᓂᐅᔪᑦ, ᑲᑎᑦᓱᑎᒃ ᐊᐅᓚᓂᐅᔪᑦ ᐊᒻᒪᓗ ᒪᑭᒪᔭᐅᓃᑦ $10,992,000. 
ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᓅᒋᐊᕐᓗᑕ C-9-ᒧᑦ, ᑮᓇᐅᔭᐃᑦ ᐱᖃᑦᑕᖅᑐᑦ ᑮᓇᐅᔭᓕᕆᓂᕐᒨᖓᔪᑦ 
ᓇᐃᓪᓕᑎᖅᓯᒪᔪᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑐᑭᓯᑎᑕᐅᒋᐊᒃᑲᓐᓂᕈᒪᔪᖓ, ᓇᓗᓇᐃᕐᓂᐊᖅᐸᕋ ᐊᐱᖅᑯᑎᒐ. 
ᐊᐱᖅᑯᑎᒋᔭᕗᑦ ᐅᖅᓱᐅᓗᓐᓄᑦ ᐊᒻᒪᓗ ᐆᒻᒪᖅᑯᑎᓄᑦ ᐃᑲᔫᑏᑦ, ᓇᓕᐊᓐᓃᑦᑐᕈᓇ ᐊᒻᒪᓗ ᑐᑭᓯᑎᑕᐅᑦᓯᐊᕈᒪᔪᖓ, 
ᐅᖅᓱᐊᓗᒻᒧᑦ ᐃᑲᔪᖅᓯᒍᑎ ᐱᑕᖃᖅᑎᓐᓇᒍ. ᐅᖅᓱᐊᓗᓐᓄᑦ ᐃᑲᔪᖅᓯᒍᑕᐅᔫᔮᕋᓗᐊᖅᓱᓂ, ᐊᒻᒪᓗ ᓂᕈᐊᕐᓂᐊᕈᑦᑕ 
ᑕᕝᕗᖓ ᑐᑭᓯᓯᒪᑦᓯᐊᕆᐊᖃᕋᑦᑕ ᑐᑭᖓᓂᒃ ᐊᒻᒪᓗ ᒪᕐᕉᓐᓂᒃ ᑐᑭᓯᓂᖃᖅᑑᔮᖅᓱᑕ ᑕᕝᕗᖓ.  
 
ᑐᑭᓯᑦᓯᐊᕆᐊᖃᖅᑐᒍᑦ ᐊᔾᔨᒌᒥᒃ ᓱᓇᐃᑦ ᐃᓗᐊᓃᒻᒪᖔᑕ ᐱᓇᓱᐊᕐᓂᕐᒧᑦ ᐸᕐᓇᐅ `ᑏᑦ ᐊᒻᒪᓗ ᑕᑯᒍᑦᑎᒍ ᐊᑖᓂ 
ᒪᑉᐱᖅᑐᖓ C-22, ᐊᑖᓂ ᐱᓇᓱᐊᓂᕐᒧᑦ ᐸᕐᓇᐅᑎᐅᑉ, ᐊᑖᓂ ᒥᑦᓴᐅᓯᔭᐅᓯᒪᔪᑦ; ᐊᐃᑦᑑᑕᐅᔪᑦ,  
 
ᒥᓕᐊ-ᖑᒋᐊᓕᒃ, ᐊᒻᒪᓗ ᐆᒻᒪᖅᑯᑎᓄᑦ ᐃᑲᔫᑕᐅᔪᖅ ᐱᓇᓱᐊᕐᓂᕐᒧᑦ ᐸᕐᓇᐅᑎᒥ, ᑖᓐᓇᐅᕙ ᒥᓯᔅ ᒥᓂᔅᑕ? 
 
ᐃᑦᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᖏᖃᑎᒋᔭᕋ ᑲᑎᒪᔨᕋᓛᖅ ᑕᒪᓐᓇ 
ᑐᑭᓯᓇᓱᐊᕆᐊᖓ ᐱᔭᕆᐊᑐᒋᐊᖓ ᐊᓪᓛᒃ ᑭᐅᓇᓱᐊᕐᓂᖅ ᐃᓚᖏᓐᓂᒃ ᐊᐱᖅᑯᑕᐅᔪᓂᒃ ᐊᐱᖅᓱᕐᓇᐅᑎᓪᓗᒍ 
ᓇᓗᓇᖅᓯᖃᑦᑕᖅᑐᖅ, ᑲᓲᒪᓂᖃᕐᓂᖏᓐᓄᑦ ᓇᒧᑐᐃᓐᓇᖅ ᒥᓂᔅᑕᐅᕕᐅᔪᓄᑦ, ᒪᑯᐊ ᐅᖅᓱᐊᓗᓐᓂᒃ ᐃᑲᔫᑕᐅᔪᑦ. 
ᑭᓯᐊᓂᓕ, ᐅᖃᐅᓯᖅ ᐱᑕᖃᓐᖏᑦᑐᖅ ᐊᑖᓂ C-10 ᐅᖃᐅᓯᖅ ᐃᑲᔫᑏᑦ. ᑕᐃᒪᐃᒻᒪᑦ, ᓱᓇᐃᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᐱᓇᓱᐊᕐᓂᒧᕐᑦ ᐸᕐᓇᐅᑎᓂ C-22-ᒥ, ᓇᓗᓇᐃᖅᓯᓯᒪᑦᓯᐊᕐᓂᖅᓴᖅ ᑐᑭᖓᓂᒃ, 
ᐃᓘᓐᓈᒍᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᒃᑯᐊᓕ ᐃᑯᒻᒪᖅᑯᑎᓄᑦ ᐃᑲᔫᑎᐅᔪᑦ ᐊᑐᖃᑦᑕᖅᑐᑦ ᐱᓕᕆᐊᖑᔪᑦ ᑮᓇᐅᔭᓕᕆᔨᒃᑯᓐᓄᑦ, 
$4,750-ᒥᓕᐊᖑᓚᐅᖅᑐᑦ ᐊᕐᕌᓂ. $15-ᒥᓕᐊᖏᓐᓃᓐᓂᐊᕐᒪᑕ ᐊᖏᕈᑎᒋᒍᑦᑎᒍ, ᐃᑯᒻᒪᖅᑯᑎᓄᑦ ᐃᑲᔫᑎᐅᔪᑦ 
ᑐᕌᕆᐊᖃᕐᒪᑕ ᐊᕐᕌᒍᑕᒫᕐᒧᑦ ᐊᑭᓕᐅᑕᐅᕙᑦᑐᓄᑦ ᒐᕙᒪᒃᑯᓐᓄᑦ ᑮᓇᐅᔭᓕᕆᔨᒃᑯᑎᒎᕐᓗᑎᒃ.  

ᑕᐃᒪᐃᒻᒪᑦ, ᐊᑭᑦᑐᕆᐊᖅᓯᒪᒻᒪᑦ $10-ᒥᓕᐊᖑᓗᐊᖅᑐᓂᑦ. $15-ᒥᓕᐊᖑᓂᐊᕐᒪᑕ ᒪᓕᑦᑐᒋᑦ ᐱᓕᕆᐊᔅᓴᓄᑦ 
ᐸᕐᓇᐅᑏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᑖᒃᑯᐊ ᒪᕐᕉᒃ ᑎᑎᖅᑳᒃ ᖃᐅᔨᓴᑐᐃᓐᓇᕋᒃᑭᒃ. ᐃᓚᖓ ᕋ-10 ᐃᑲᔫᑎᐅᒻᒪᑦ 
ᐃᑯᒻᒪᖅᑯᑎᓄᑦ ᐊᒻᒪᓗ ᐊᑐᐃᓐᓇᐅᓪᓗᓂ ᐊᖏᕐᕋᕆᔭᐅᔪᓄᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓄᑦ ᐃᑯᒻᒪᖅᑯᑎᓄᑦ 
ᐃᑲᔫᑎᐅᔪᑦ. 
 
ᐅᖅᓱᐊᓗᑦᑐᖃᑦᑕᖅᑐᓄᑦ, ᐅᖃᐅᓯᕆᒐᓱᐊᖅᑲᐅᒐᒃᑯ ᐅᓪᓛᖅ ᐊᓯᖏᓐᓄᑦ ᐊᐱᖅᑯᑕᐅᖅᑲᐅᔪᓄᑦ ᐱᔾᔪᑎᖃᖅᑐᓂᒃ 
ᑕᒪᑐᒥᖓ, ᐃᑯᒻᒪᖅᑯᑎᓄᑦ ᐃᑲᔫᑎᐅᔪᓄᑦ, ᐋᖅᑮᔾᔪᑕᐅᒻᒪᑦ ᐊᑭᓕᐅᑕᐅᓂᐊᖅᑐᓄᑦ ᓯᕗᓪᓕᖅᐹᖏᓐᓄᑦ 700 
ᑭᓗᕚᑦ ᐃᑲᕐᕋᓄᑦ ᐃᑯᒻᒪᖅᑯᑎᑐᖅᑐᓄᑦ ᑕᖅᑭᑕᒫᑦ ᐃᑲᔪᖅᓱᖅᑕᐃᑦ 15.22%-ᖑᓪᓗᑎᒃ ᑖᒃᑯᓇᙵᑦ $10-
ᒥᓕᐊᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᒪᕐᕉᕘᒃ ᓇᓚᐅᑦᑖᖅᑕᐅᓯᒪᔪᓂᑦ. ᓯᕗᓪᓕᖅ, ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ 
ᐅᖅᓱᐊᓗᒻᒧᑦ ᐊᑭᓂᑦ ᐋᖅᑮᒋᐊᕐᓂᕐᒧᑦ ᐊᒻᒪᓗ ᐊᐃᑉᐸᖓ ᐊᖏᕐᕋᓂᑦ ᐊᒻᒪᓗ ᐃᖅᑲᓇᐃᔭᕐᕕᓂᑦ ᐅᖅᓱᐊᓗᒻᒧᑦ 
ᐃᑲᔫᑎᐅᔪᑦ ᐊᑭᖃᖅᑐᑎᒃ $4-ᒥᓕᐊᓂᒃ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᓐᓄᑦ, ᑖᒃᑯᓄᙶᖓᔪᑦ 
ᑮᓇᐅᔭᑎᒍᑦ ᐸᕐᓇᐅᑎᓄᑦ. 
 
ᐅᖅᓱᐅᓗᒻᒧᑦ ᐃᑲᔫᑏᑦ ᑕᒫᓃᓐᓂᐊᖅᑐᑎᒃ $10-ᒥᓕᐊᓂᒃ ᑭᓇᐅᔭᓂᒃ ᓈᓴᐃᔨᕐᔪᐊᖅ ᐅᖃᓚᐅᕐᒪᑦ ᒫᔅ_ 31-ᒥ 
ᐊᓯᐅᔨᓂᐊᕐᒪᑕ $15-ᒥᓕᐊᓂᒃ ᓱᓕ ᐊᒥᒐᕐᓂᐊᖅᑑᔮᖅᑐᑎᒃ $11-ᒥᓕᐊᓂᒃ. 
 
ᐃᓗᐊᓂ ᕋ-10 ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ, ᓇᑭᑦ ᐱᓂᐊᖅᐱᑎᒍᑦ ᑕ�ᑯᐊ $11-ᒥᓕᐊᒃᑲᓐᓃᑦ 
ᐅᓂᒃᑳᓕᐊᕐᒥᑦ ᒪᑉᐱᖅᑐᒐᖓᓂᑦ 33, ᑭᒃᑯᑦ ᑖᒃᑯᓂᖓ ᐊᑭᓕᖅᓱᐃᓂᐊᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓂᐊᑲᐃᓐᓇᕆᐊᖃᕋᒪ ᑖᒃᑯᓂᖓ $11-ᒥᓕᐊᓄᑦ 
ᐅᖃᐅᓯᕆᔭᖓᓄᑦ ᑭᓇᐅᔭᓂᒃ ᓈᓴᐃᔨᕐᔪᐊᖅ ᐅᓂᒃᑳᓕᐊᖓᓂᑦ. ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐹ 
ᓇᓕᐊᓐᓃᒻᒪᖔᖅ ᑭᓇᐅᔭᓂᒃ ᓈᓴᐃᔨᕐᔪᐊᖅ ᐅᓂᒃᑳᓕᐊᖓᓂᑦ $11-ᒥᓕᐊᓂᑦ ᐅᖃᐅᓯᖃᖅᑐᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᒪᑉᐱᖅᑐᒐᖅ 33-ᒦᑉᐳᖅ, 136 ᐊᑖᓃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 136, ᒪᑉᐱᖅᑐᒐᖅ 33-ᒥᑦ ᐅᖃᖅᓯᒪᙱᒻᒪᑦ 
$11-ᒥᓕᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ: ᐃᑲᔪᕋᓱᐊᕐᓂᐊᕋᒃᑭᑦ. ᑭᓇᐅᔭᓂᒃ ᓈᓴᐃᔨᕐᔪᐊᖅ ᐅᖃᓚᐅᕐᒪᑦ ᐅᓂᒃᑳᓕᐊᖏᓐᓂᑦ, ᐊᓯᐅᔨᓕᔭᐅᓚᐅᖅᑐᑦ 
ᑯᐊᐳᕋᐃᓴᒃᑯᑦ ᐅᕝᕙᓘᓐᓃᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ, ᑲᑎᑦᑐᒋᑦ ᐊᓯᐅᔨᔭᐅᓚᐅᖅᑐᑦ ᑎᑭᓐᓂᐊᖅᑐᒋᔭᐅᒻᒪᑕ 
$14-ᒥᓕᐊᓄᑦ ᒫᔅᓯ 31, 2004-ᒥ. 
 
ᐅᖃᓕᒫᖅᓱᒋᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᑐᓂᐅᖅᑲᖅᑕᐅᓂᑦᓴᖏᓐᓄᑦ ᒥᑦᓴᐅᓯᑦᑕᐅᓂᖏᓐᓂ ᑮᓇᐅᔭᓕᕆᔩᑦ 
ᐊᑭᓖᓇᓱᐊᖅᑑᔮᖅᑐᑦ ᔭᒐᐃᒍᑎᓂᒃ, ᓈᓴᕈᕕᒋᑦ ᓈᓴᐅᑏᑦ. ᑭᓯᐊᓂ ᑕᐃᒪᐃᓕᖓᓐᓂᖏᑉᐸᑕ, ᑕᐃᒪ 
ᑭᙳᐃᖔᕋᔭᖅᐳᖓ ᐃᓚᖏᑦ ᑕᐃᒃᑯᐊ ᔭᒐᐃᓯᒪᔭᖏᑕ ᓄᓇᕗᑦ ᐃᑯᒻᒪᐅᓯᕆᔨᖏᑕ ᐊᑭᓕᕆᐊᖃᓛᖅᑕᖏᑦ 
ᐅᕝᕙᓗ ᐊᑭᓕᕆᐊᖃᖅᓯᒪᔭᖏᑦ. ᖃᓄᕐᓕ ᑖᒃᑯᐊ ᐋᖅᑭᓕᖅᑕᐅᓛᖅᑲᑦ ᐅᐱᓐᓇᕋᓂ ᐊᓯᕈᖅᓯᒪᓕᕋᕕᐅᒃ 
ᑕᐃᒃᑯᓄᖓ ᐃᓚᖏᓕᐅᑦᑐᓄᒃ 10-ᒥᓕᐊᓐᓄᑦ ᐅᖅᓱᐊᓗᓐᓄᑦ ᐃᑲᒧᕈᑎᓄᑦ. 
 
ᐃᓱᒪᒋᔭᒃᑲ ᐊᓯᒋᒋᐊᖏᑦ ᑐᓂᐅᖅᑲᖅᑕᐅᓂᖏᓐᓄᑦ ᐊᑭᓖᒍᑎᑦᓴᐃᑦ ᔭᒐᑦᑐᓄᑦ. ᑕᐃᒪ, ᑕᕝᕙᓂ 
ᓇᓗᓕᑐᐃᓐᓇᐸᑦᑐᒍᑦ. ᐅᖃᐅᓯᖃᖅᑐᕐᔫᔮᑦᑕᕋᓗᐊ ᔭᒐᑦᑐᒥᓂᕐᓂᒃ ᐊᒻᒪᓗ ᑕᐃᔭᐅᑦᑕᕋᓗᐊ ᐃᑲᔪᕈᑕᐅᒋᐊᖏᑦ 
ᐊᑭᓕᐅᑎᔪᓄᑦ. ᑕᐃᒪ, ᓂᕈᐊᕈᑎᒋᓚᐅᙱᓂᑦᑎᓐᓂ ᑖᓐᓇ, ᑐᑭᓯᑎᑐᐅᑦᓯᐊᓂᖅᓴᐅᒍᒪᔪᒍᑦ ᑕᐃᒫᒃ 
ᓇᓗᓕᖅᓯᒪᑐᐃᓐᓇᓂᐊᙱᓇᑦᑕ ᑕᐃᒃᑯᐊ ᔭᒐᑦᑐᒥᓃᑦ ᐅᖃᐅᑕᐅᓯᒪᑦᑕᕋᓗᐊᕐᒪᖔᑕ 
ᐅᖃᐅᑕᐅᓯᒪᙱᒻᒪᖔᑕᓘᓐᓃᑦ ᒫᑦᓯ 31-ᒥ ᓇᓕᖅᑲᐅᒋᐊᖏᑦ. ᐅᕝᕙᓗ ᐃᑯᒪᐅᑎᓄᑦ ᐃᑲᔫᑕᐅᒻᒪᖔᑕ 
ᐊᑐᖅᐸᑦᑐᓄᑦ ᐊᑭᑦᑐᕆᐊᖅᑕᐅᓂᕐᒪᖔᑕ ᐅᕝᕙᓗ ᐅᖅᓱᐊᓗᒻᒧᑦ ᔭᒐᐃᒍᑎᒋᓂᐊᖅᑐᕆᔪᖅ ᐊᒡᖏᖅᑐᒧᑦ ᐊᕐᕌᒍᒧᑦ 
ᓇᓚᐅᑦᓯᓯᒪᓗᐊᙱᒻᒪᑕᑦᑕᐅᖅ ᑕᐃᒃᑯᓇᓂ ᑐᓂᐅᖅᑲᖅᑕᓂ. 
 
ᑐᑭᓯᓐᓇᖏᑦᑐᑦ ᐃᓱᒪᒋᔭᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ, ᐊᖏᖃᑎᒐ ᓇᓗᓇᖅᓯᓯᒪᒐᓚᒋᐊᖏᑦ. ᐅᖃᐅᓯᖅ ᐃᑲᔪᕈᑏᑦ ᓚᔪᖅ 
ᐱᑕᖃᙱᑦᑐᖅ ᑕᐃᑲᓂ. ᑕᐃᒃᑯᐊ $10-ᒥᓕᐊᓐ ᐊᑐᖅᑕᐅᒍᒪᔪᑦ ᐊᑐᙱᖔᕐᓗᒍ ᐅᖅᓱᐊᓗᐃᑦ ᐊᑭᖏᓐᓄᑦ 
ᐊᑭᑦᑐᓗᐊᖅᑕᐃᓕᒍᑎ. 
 
ᓯᕗᓕᖅᑎ ᐅᖃᖅᑲᐅᔪᖅ ᐅᕙᑦᓯᐊᕈᒋᐊᖅ ᒪᓕᒐᓕᐅᕐᕕᒻᒥ ᐊᑭᖓ ᑐᕌᕐᓂᐊᕆᐊᖓ ᖁᓪᓕᒃᑯᑦ 
ᐃᑯᒻᒪᐅᓯᕆᔨᖏᓐᓄᑦ, ᐊᓯᔾᔨᖅᑐᖃᔾᔮᖏᑦᑐᖅ ᐊᑭᓂᒃ ᐊᑐᖅᑐᓄᑦ ᐃᑯᒪᐅᑎᓂᒃ ᐆᒧᖓ ᑮᓇᐅᔭᐃᑦ ᐊᕐᕌᒍᐊᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᑎᕐᕕᒋᓂᐊᖅᑕᕋ ᐱᓕᕆᐊᑦᓴᓄᑦ ᐸᕐᓇᐅᑦ ᒪᑉᐱᐸᕐᒦᑦᑐᖅ ᕋ-22-ᒦᑦᑐᖅ 
ᑐᑭᓯᑦᓯᐊᖅᑕᕖᙶᓗᒋᒋᐊᕐᓗᒍ, ᐃᑯᒪᐅᑏᑦ ᐊᑭᖏᓐᓄᑦ ᐃᑲᔫᑏᑦ. ᑖᒃᑯᐊᖑᕙᓪᓚᐃᔪᑦ ᑎᒍᐊᓚᐅᖅᓯᒪᔭᕗᑦ 
ᑲᓇᑕᐅᑉ ᒐᕙᒪᖓᓂᒃ ᓄᓇᑦᓯᐊᕐᒥᐅᓪᓗ ᒐᕙᒪᖓᓂᒃ. 
 
ᑕᐃᒃᑯᐊ ᐊᐃᕋᖏᑦ ᑎᑎᕋᖅᑕᐅᕙᓪᓕᐊᑎᓪᓗᒋᑦ ᑎᒍᓗᒋᑦ ᐊᑭᒋᓪᓗᐊᖅᓯᒪᔭᖏᑦ ᑕᐃᒃᑯᐊᖑᕋᑖᔪᔪᑦ $4,750,000 
ᐃᑯᒪᐅᑏᑦ ᐊᑭᖏᓐᓄᑦ ᐃᑲᔫᑏᑦ ᐊᒥᓱᙳᕆᐊᖅᓯᒪᓕᖅᑐᑦ ᐃᒪᐃᓪᓗᐊᖅᑐᒐᓚᓪᓂᒃ $11,000,000-ᓂᒃ ᐊᒻᒪᓗ 
ᖁᕝᕙᕆᐊᖅᑕᐅᓂᖅᓱᑎᒃ $15,000,000-ᓄᑦ ᒪᓕᓪᓗᒋᕐ ᐱᓕᕆᐊᑦᓴᓄᑦ ᐸᕐᓇᐅᑏᑦ. 
 
ᑕᐃᒪ., ᒥᓂᔅᑕ ᑐᑭᓯᓐᓇᑎᑦᓯᒋᐊᕈᓐᓇᖅᑲ ᑕᐃᓐᓇ ᑎᑎᖅᑲᖅ ᐱᓕᕆᐊᑦᓴᓄᑦ ᐸᕐᓇᐅᒻᒦᑦᑐᖅ ᒪᑉᐱᒐᕐᒥ (-22-ᒥ 
ᑕᒻᒪᖅᓯᒪᒻᒪᖔᖅ ᑕᒻᒪᖅᓯᒪᙱᒻᒪᖔᕐᓘᓐᓃᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (-22-ᒥ ᒪᑉᐱᒐᕐᒥ ᐅᖃᖅᑐᖅ ᐃᑯᒪᐅᑏᑦ ᐊᑭᖏᓐᓄᑦ 
ᐃᑲᔫᑏᑦ, ᓇᓕᖅᑲᖅᑕᓕᒃ ᑕᐃᑲᓂ, ᓇᓕᖅᑲᐃᑦ $15-ᒥᓕᐊᓐ ᐱᖃᓯᐅᔾᔨᔪᑦ ᑕᒪᒃᑮᓐᓂᒃ ᐃᑯᒪᐅᑏᑦ ᐊᑭᖏᓐᓄᑦ 
ᐃᑲᔫᑎᓂᒃ ᑎᑎᕋᖅᓯᒪᔪᓂᒃ (-10-ᒥ ᐱᖃᓯᐅᔾᔨᒻᒥᑦᓱᑎᒃ ᖁᓪᓕᖅ ᐃᑯᒻᒪᐅᓯᕆᔨᒃᑯᑦ ᐅᖅᓱᐊᓘᑉ ᐊᕿᖏᓐᓄᑦ 
ᐸᔭᓇᐃᖅᓯᒋᐊᕈᒻᒥᒃ ᐊᑭᑦᑐᓗᐊᖅᑕᐃᓕᒍᒻᒥᒃ ᐃᑲᔫᑎᒥᒃ ᓇᓗᓇᐃᖅᑕᐅᓯᒪᒻᒥᔪᒥᒃ ᕋ-10-ᒥ. 
 
ᐱᓕᕆᐊᑦᓴᓄᑦ ᐸᕐᓇᐅᒻᒥ, ᑲᑎᑎᑕᐅᓯᒪᑐᐃᓐᓇᖅᑐᑦ ᑐᑭᓯᓐᓇᖅᑎᒋᐊᖅᓱᒋᑦ ᑕᐃᒃᑯᐊ ᑮᓇᐅᔭᖅᑑᑎᑦᓴᐃᑦ, ᑭᓯᐊᓂ 
5-ᒥᓕᐊᓐ ᐃᑯᒪᐅᑎᓄᑦ ᐃᑲᔫᑎ ᑕᐃᒪᐃᓕᖓᐃᓐᓇᖅᑐᖅ $5,000,000 ᐊᕐᕌᓂ ᐃᒪᐃᑦᑑᔪᔪᑦ $4,750,000 ᑕᐃᒪ 
$10,000,000 ᐊᑕᙱᓚᑦ ᑖᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᒪᑉᐱᒐᕐᒦᖏᑦᑐᖅ ᕋ-22-ᒥ ᑎᑎᖅᑲᓂ. ᖃᐅᔨᒪᙱᑦᑐᖓ ᓇᓪᓕᐊᓂᒃ ᐅᖃᓕᒫᕐᒪᖔᖅ 
ᒫᓐᓇ ᐅᐱᓐᓇᕋᓂ ᐊᓯᕈᒐᓚᑦᑐᖅ ᐊᐱᖅᑯᑕᐅᓕᑐᐊᕋᒥ. 
 
ᐅᐱᓐᓇᕋᓂ ᐅᖃᓕᒫᓚᖓᔪᖓ ᐅᓂᒃᑳᓕᐊᖑᓯᒪᔪᓂᒃ ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓂᖏᓐᓂᒃ ᐃᑯᒪᐅᑏᑦ 
ᐊᑭᖏᓐᓄᑦ ᐃᑲᔫᑎᓂ. ᐅᖃᑦᓯᐊᖅᑐᑦ ᐅᕙᓂ ᐃᑯᒪᐅᑎᓄᑦ ᐃᑲᔪᖅᑕᐅᒍᑏᑦ ᐱᑕᖃᖅᑎᑦᓯᔪᑦ ᐊᑭᓕᕋᑦᓴᓂᒃ ᐊᑭᓂᒃ 
ᓄᓇᕗᓕᒫᕐᒥ ᓇᒻᒥᓂᕆᔭᓄᑦ ᐃᓪᓗᓄᑦ ᐱᔪᒐᖅᓴᐅᑎᒋᐊᖅᓱᒍ ᓇᒻᒥᓂᖃᖅᑎᑦᓯᓂᐅᓇᓱᐊᖅᑐᖅ ᐃᓪᓗᓂᒃ ᐊᒻᒪᓗ 
ᒥᑭᔫᑎᓄᑦ ᑮᓇᐅᔭᓕᐅᕋᓱᐊᕐᕕᓐᓄᑦ ᐃᑲᔪᖅᑐᕐᓗᒋᑦ ᐱᕈᖅᐸᓪᓕᐊᓂᖏᑦ ᐅᑭᐅᖅᑕᖅᑐᒥ ᓇᒻᒥᓂᕆᔭᐃᑦ.  
 
ᓇᓕᖅᑲᖏᓐᓄᑦ $15,000,000. ᑕᐃᒪ ᓴᓪᓗᑐᐃᑦᑑᕕᒋᖏᐊᖃᓕᖅᐸᕗᑦ ᓄᓇᕗᒻᒥ ᓯᐅᑎᒥᒍᑦ ᑐᓵᔪᖁᑎᕗᑦ. ᑖᓐᓇ 
ᑕᒻᒪᖅᓯᒪᙱᓚᖅ $15,000,000 ᑎᑎᖅᑲᖅ ᐱᓕᕆᐊᑦᓴᓃᑦᑐᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᐱᖅᑯᑎᐅᔪᖅ ᑭᐅᖅᑲᐅᔭᕋ ᐅᐊᑦᑎᐊᕈ, 
ᑕᐃᒃᑯᐊ C-22 ᖃᐅᒻᒪᖅᑯᑎᓄᑦ ᐃᑲᔪᕈᑕᐅᔪᑦ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ ᒪᒃᐱᒐᕐᒥ ᑕᐃᒃᑯᐊ ᒪᕐᕈᔪᒃ 
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐅᕙᓂ ᒪᓕᒐᓕᐅᕐᕕᒻᒥ ᑲᒪᒋᔭᐅᔪᓂᒃ ᐊᑖᓂ C-10 
ᖃᐅᒻᒪᖅᑯᑎᓄᑦ ᐃᑲᔪᕈᑕᐅᔪᑦ ᐃᒪᓐᓇᓄᑦ $5 ᒥᓕᐊᓐ ᐊᒻᒪᓗ 
QECT ᐊᑭᑦᑐᕆᐊᕐᓂᖏᓐᓄᑦ ᐊᖑᒻᒪᑎᔾᔪᑕᐅᔪᑦ ᐃᒪᓐᓇᐅᔪᑦ $10 ᒥᓕᐊᓐ. ᑕᒪᓐᓇ ᓱᓕᔪᖅ ᑕᐃᒫᒃ 
ᓴᖅᑭᑕᐅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᑰᓕ 
 
ᑰᓕ: ᖁᔭᓐᓇᒦᒃ, ᖁᕕᐊᒋᔭᕋ ᐊᖓᔪᖅᑳᖑᔪᑉ ᓇᓗᓇᐃᕐᓯᓇᓱᐊᕐᓂᖓ ᓇᓗᓇᐃᖅᑐᒍᓗᒍ ᐊᐱᖅᑯᑕᐅᔪᖅ. 
ᑭᓯᐊᓂᓕ ᒪᒃᐱᒐᕐᒥ C-10 ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᑕᐃᒃᑯᐊ ᐅᖅᓱᐊᓗᒻᒧᑦ ᐊᑭᑦᑐᑕᕆᐊᕐᓂᖏᓐᓄ 
ᐊᖑᒻᒪᑎᔾᔪᑕᐅᑲᐃᓐᓇᖅᑐᑦ, ᑕᐃᒪᐃᑦᑑᑉᐸᑦ, ᓱᓕ ᑲᒪᒋᔭᐅᕕᒋᔭᖓᒍᑦ ᐱᓯᒪᙱᒻᒪᑦ. ᐅᐱᓐᓇᕋᓂ ᑖᒃᑯᐊ 
ᒪᓕᒐᓕᐅᖅᑎᒃᑯᑦ ᐊᖏᕈᓐᓇᖅᐸᓪᓚᐃᖏᑦᑐᑦ ᑕᐃᒃᑯᓂᖓ ᐅᖅᓱᐊᓗᒻᒧ ᖃᐅᔨᒪᖅᑦᑯᑎᓄᑦ ᐊᖓᒻᒪᑎᔾᔪᑕᐅᔪᒥᒃ, 
ᑭᓯᐊᓂ ᐊᖅᑯᑎᖃᕐᓗᑎᒃ ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᓄᑦ, ᑕᐃᒃᑯᐊ ᑭᖑᓪᓕᖅᐸᐅᓗᑎᒃ 
ᐊᖏᕈᓐᓇᕐᓂᖃᕐᒪᑕ ᐊᑐᓕᖁᔨᓗᑎᒃ ᐊᖓᔪᖅᑳᒧᑦ ᑭᓯᐊᓂ ᑲᒪᖏᔭᐅᔭᕆᕐᓯᒪᒃᐸᑦ, ᑕᐃᒪᐃᑦᑐᓐᓇᖏᒻᒪᑦ, 
ᑕᐃᒪᓐᓇᓗ ᐊᑎᖃᖅᑎᑕᐅᔭᕆᐊᖃᙱᑦᑐᖅ. 
 
ᑕᒪᓐᓇᓕ ᐱᔾᔪᑎᒋᓪᓗᒍ, ᑕᒻᒪᖅᑐᒋᒐᒃᑯᑦ ᐊᖓᔪᖅᑳᖑᔪᖅ ᐅᖃᖅᑎᓪᓗᒍ ᒪᒃᐱᒐᖅ C-10 ᑕᐃᓐᓇ $10 ᒥᓕᐊᓐᓄᑦ 
ᑕᐃᓐᓇ ᐅᕙᑦᑎᓄᑦ ᐊᖏᖅᑕᐅᖁᔭᖓ ᐅᖅᓱᐊᓗᐃᑦ ᐊᑭᑦᑐᕆᐊᕈᑎᒥᓂᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᖅ. 
ᓱᓕᕗᖓ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐅᐊᑦᑎᐊᕈ ᐅᖃᖅᑲᐅᒐᒪ ᑲᒪᒋᔭᖃᕐᓂᕋᖅᑐᖓ 
ᐊᐅᓚᑦᓯᔨᐅᔪᓂᒃ ᑕᒪᓐᓇᓗ ᓇᓗᓕᕈᑕᐅᒻᒪᑦ ᒪᓕᒐᓕᐅᖅᑎᓄᑦ. ᑕᐃᒃᑯᐊ ᐅᖅᓱᐊᓗᒻᒧᑦ 
ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᖅ ᐊᑕᐅᓯᒃᑲᓐᓂᕐᒥᒃ ᐅᖃᐅᓯᕐᒥᒃ ᐃᓚᒃᑲᓐᓂᕆᐊᖃᖅᑐ, ᐃᑲᔪᕈᑕᐅᔪ;ᒥᒃ. ᐃᓗᐊᓂ 
ᑎᑎᕋᖅᓯᒪᔪᓂᒃ ᐅᖃᕐᓯᒪᒻᒪᑦ “ᐃᓪᓗᖃᖅᑐᓄᑦ ᐊᒻᒪ ᐱᓕᕆᕕᐅᔪᓄᑦ ᖃᐅᒻᒪᖅᑯᑎᓄᑦ ᐃᑲᔪᕈᑕᐅᔪᖅ, ᑕᒪᒃᑯᓄᖓ 
ᐊᑐᖅᐸᒃᑐᓄᑦ ᖃᐅᒻᒪᖅᑐᑎᑎᒍ ᑐᕌᖓᓪᓚᕆᑦᑐᖅ ᐊᑐᓕᖅᑎᑕᐅᓂᖏᓐᓄᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᕐᓂᖏᓐᓄᑦ 
ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᖅ.” 
 
ᑕᐃᒪᓕ, ᑕᒪᓐᓇ ᐅᖃᕐᓯᒪᓂᖓ ᐊᖑᒪᑎᔾᔪᑕᐅᑲᐃᓐᓇᕐᓂᐊᖅᑐᖅ, ᑕᒪᓐᓇ ᐅᖃᓕᒫᕋᒃᓴᐅᙱᑦᑐᖅ ᐃᓛᒃᑰᕐᓗᒍ 
ᓇᓗᓇᐃᕐᓯᒪᔪᓂᒃ ᐅᖃᕐᓯᒪᔪᓂᒃ ᐅᕙᓂ C-10. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ. ᐱᔭᕇᖅᐱᑦ. ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᖏᖃᑎᒋᔭᕋ ᐊᖓᔪᖅᑳᖑᔪᖅ ᑕᐃᓐᓇ ᐅᖃᕐᓯᒪᓂᑐᐊᖓ 
ᐅᖃᓕᒫᕋᒃᓴᐅᖏᒻᒪᑦ ᑭᓯᐊᓂ ᐃᓗᓕᖏᓪᓗ. ᑕᐃᒃᑯᐊ ᐃᓗᓕᖏᑦ ᐅᖃᕐᓯᒪᓂᖏᑦ ᓇᓗᓇᐃᕐᓯᓪᓚᕆᒻᒪᑕ 
ᐊᑐᓕᖅᑎᑕᐅᓂᐊᕐᓂᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᖅ ᑕᐃᓐᓇᓗ ᐊᖓᔪᖅᑳᖑᔫᑉ ᐊᒻᒪ ᒐᕙᒪᒃᑯᑦ 
ᐅᖃᖅᑐᑎᒃ ᑕᐃᒪᐃᔾᔮᖏᒻᒪᑦ.  
 
ᐅᖃᕋᓱᐊᖅᑲᐅᔪᖓ, ᐊᒃᑲ ᑕᐃᓐᓇ ᐃᑲᔪᕈᑕᐅᑲᐃᓐᓇᕐᓂᐊᖅᑐᖅ ᐋᖅᑭᒃᓯᒪᔾᔮᖏᑦᑐᖅ. ᑭᓯᐊᓂᓕ ᐅᕙᓂ 
ᐅᖃᕐᓯᒪᒻᒪᑦ ᐱᑕᖃᕐᓂᐊᕐᓂᖓᓂᒃ, ᐊᒻᒪ ᑕᐃᒃᑯᐊ $10 ᒥᓕᐊᓐ ᐊᑭᓕᐅᑕᐅᑲᐃᓐᓇᕐᓂᐊᕐᒪᑕ. ᑕᐃᒪᓕᖃᐃ 
ᐃᒪᐃᑦᑑᕗᖅ, ᐅᖃᕐᓗᖓ $10 ᒥᓕᐊᓐ ᐃᑲᔪᕈᑕᐅᔪᖅ ᑕᐃᒪᓕ ᐊᑭᓕᕐᓱᐃᔪᖅ ᑕᑯᒐᔭᙱᓪᓚᖅ ᑕᐃᒃᑯᓄᖓ 
ᐊᑭᓕᒐᒃᓴᖏᓐᓄ ᐊᒻᒪ ᐊᑭᓕᒐᒃᓴᖏᑦ ᐊᑭᑦᑐᕆᐊᕋᔭᖅᑐᑎᒃ ᑕᐃᒃᑯᐊ ᒐᕙᒪᒃᑯᑦ $10 ᒥᓕᐊᓂᒃ ᐱᑕᖃᕐᓂᖏᑉᐸᑕ 
ᐃᑲᔪᕈᑕᐅᔪᓂᒃ, ᑕᐃᒪᓕ ᑕᐃᒃᑯᐊ ᐊᑭᓕᕐᓱᐃᔭᕆᐊᖃᖅᐸᒃᑐᑦ ᐊᑭᓕᒐᒃᓴᖏᑦ ᐊᑭᑦᑐᕆᐊᕋᔭᖅᐳᑦ. ᖁᔭᓐᓇᒦ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖃᐅᔨᒪᓂᐊᕐᒪᑕ ᐊᓯᖏᑦ ᒪᓕᒐᓕᐅᖅᑎᐅᔪᑦ 
ᓇᓗᓇᐃᕐᓯᑦᑎᐊᕆᐊᖃᖅᐸᓪᓚᐃᔪᓂᒃ ᑭᓲᓪᓚᒃᑖᖑᒻᒪᖔᖅ. ᐅᖅᓱᐊᓗᒻᒧ ᐊᖑᒻᒪᑎᔾᔪᑕᐅᑲᐃᓐᓇᖅᑐᖅ ᐃᒪᐃᑦᑑᔪᖅ 
ᐊᑭᓕᐅᔾᔭᐅᑲᓐᓂᕆᐊᖃᖅᑐᖅ ᐆᒻᒪᖅᑯᑎᓄᑦ ᐊᑭᓕᐅᑎᒃᓴᖏᓐᓄᑦ ᐱᔾᔪᑎᒋᓪᓗᒍ ᐅᖅᓱᐊᓗᐃᑦ 
ᐊᑭᑦᑐᕆᐊᓚᐅᕐᓂᖏᓐᓄᑦ. ᒪᓕᒃᑐᖅ ᐊᑐᖅᑕᐅᓚᐅᖅᑐᓂᒃ ᑭᓯᐊᓂ, ᐱᒋᐊᕈᑕᐅᔪᖅ %-ᖓᓂᑦ ᐊᑕᐅᓯᕐᒧᑦ 
ᖃᓪᓗᒧᑦ, ᐊᒻᒪ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᖅᐸᒃᑐᑦ ᐅᖓᑕᐅᓕᔪᑦ ᐊᑭᖏᑦ ᐅᑎᖅᑎᑕᐅᓪᓗᑎᒃ ᑕᐃᒃᑯᓇᙵᑦ 
ᐊᑐᖅᐸᒃᑐᓂᒃ ᑕᒪᐅᓇ ᐊᖑᒻᒪᑎᔾᔪᑕᐅᑲᐃᓐᓇᖅᑐᒃᑯᑦ ᐊᑐᖅᑐᑎᒃ. 
 
ᑕᐃᒪᓕ $10 ᒥᓕᐊᓐ ᓴᖅᑭᑕᐅᔪᑦ ᑕᕝᕙᓂ ᑎᑎᖅᑲᐅᔪᓂᒃ ᑭᖑᕝᕕᐅᑎᙳᐊᖅᑐᖅ 
ᐊᑭᑦᑐᕆᐊᕈᑕᐅᑲᐃᓐᓇᕐᓂᐊᖅᑐᓄᑦ ᐊᖑᒻᒪᑎᔾᔪᑎᒋᔭᐅᖏᖔᕐᓗᓂ. ᑕᐃᒪᓕ, ᐃᓱᒪᒋᓗᒍ, ᐊᐱᕆᒍᕕᑦ “ᑕᐃᒃᑯᐊ 
ᐊᑐᖅᐸᒃᑐᑦ ᑕᑯᓂᐊᖅᐸᑦ ᐊᑭᓕᕆᐊᖃᖅᑕᒥᓂᒃ ᑕᐃᒃᑯᓇᓂ $10 ᒥᓕᐊᓂ?” ᐊᖓᔪᖅᑳᖑᔪᖅ ᑲᒪᔪᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑎᓕᓯᔭᕆᐊᖃᕐᓂᐊᖅᑐᖅ ᐊᖓᔪᖅᑳᖑᔪᒥᒃ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ 
ᐆᒻᒪᖅᑯᑎᓕᐅᔪᑦ ᐊᑭᖏᑕ ᕿᒥᕈᔭᐅᓂᖏᓐᓄᑦ ᑲᑎᒪᔨᖏᓐᓄᑦ ᑲᔪᓯᓂᐊᖅᐸᑕ ᐊᑭᖏᑕ ᖃᐅᔨᓴᖅᑕᐅᓂᖏᓐᓄᑦ 
ᐊᑐᓕᖁᔭᓕᐅᕐᓂᐊᕐᓗᑎᒃ ᐊᖓᔪᖅᑳᖑᔪᒧᑦ. 
 
ᑕᐃᒃᑯᐊ ᐊᑐᓕᖁᔭᐅᔪᑦ ᓴᖅᑭᑕᐅᑉᐸᑕ, ᑕᐃᓐᓇ ᐊᖑᒻᒪᑎᔾᔪᑕᐅᓂᐊᖅᑐᖅ ᐋᖅᑭᒃᓯᒪᓂᐊᖅᐳᖅ. ᐅᓇᓕ 
ᐊᖑᒻᒪᑎᔾᔪᑕᐅᓂᐊᖅᑐᒧᑦ ᐊᑭᒋᙱᒻᒪᒍ ᐅᓇᓕ ᐃᑲᔪᕈᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

814

ᑐᑐ: ᖁᔭᓐᓇᒦᒃ, ᐃᓯᕙᐅᑕᖅ. ᐃᒃᓯᕙᐅᑕᖅ ᐊᐃᕙᓇᓱᐊᙱᑦᑐᖓ ᑕᒪᓐᓇ ᐃᑲᔪᕈᑕᐅᙱᓐᓂᕋᕐᓗᒍ ᑭᓯᐊᓂᓕ 
ᐃᑲᔪᕈᑎᖃᕋᕆᐊᖃᕐᒪᑦ ᐃᑲᔪᖅᑕᐅᓂᐊᕐᓗᓂ ᐊᖑᒻᒪᑎᔾᔪᑕᐅᑲᐃᓐᓇᖅᑐᖅ ᐅᖃᕐᒪᑕ ᑕᐃᒃᑯᐊ 
ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᒥᒃ ᐋᖅᑭᒃᓯᒪᔪᖃᕐᓂᐊᕐᒪᑦ. 
 
ᐊᑭᖏᓐᓄᑦ ᐊᑭᑦᑐᕆᐊᕈᑕᐅᙱᑦᑐᖅ, ᐊᑭᓕᐅᑎᒃᑲᓐᓂᖅᑕᐅᓂᐊᖅᑐᖅ ᐋᖅᑭᒃᑕᐅᔪᖅ, ᐃᓚᓕᐅᔾᔭᐅᔪᑦ 
ᐊᖓᔪᖅᑳᔪᖅ ᓇᓗᓇᐃᕐᓯᑦᑎᐊᖅᑲᐅᒻᒪᑦ, ᖃᖓᒍᒃᑲᓐᓂᖅ ᖃᐅᒪᓯᐅᔪᓄᑦ ᐱᔾᔪᑎᒋᓪᓗᒍ ᐊᑭᑦᑐᕆᐊᓚᐅᕐᓂᖏᓐᓄᑦ 
ᐅᖅᓱᐊᓗᐃᑦ. ᖃᐅᔨᒪᓪᓗᑕᓗ, ᑕᐃᒪᓕ ᐅᖃᕋᓱᐊᖅᑐᖓ ᑕᒪᓐᓇ ᑐᓂᔭᐅᒐᔭᕐᒪᑦ ᑕᐃᒃᑯᓄᖓ 
ᐊᑭᓕᕐᓱᐃᔭᕆᐊᖃᖅᑐᓄᑦ, ᑕᐃᒃᑯᐊ ᒐᕙᒪᒃᑯᑦ ᐱᖃᕐᓂᖏᑉᐸᑕ 10 ᒥᓕᐊᓂᒃ ᐃᑲᔪᕈᑕᐅᓂᐊᖅᑐᓂᒃ. 
 
ᑕᒪᓐᓇ ᐊᖑᒻᓕᒪᔾᔪᑎᐅᑲᐃᓐᓇᖅᑐᖅ ᑕᕝᕗᖓ ᐊᑭᓕᒐᒃᓴᐅᔪᖅ ᐃᓚᓕᐅᔾᔭᐅᔪᖅ ᖃᐅᒪᓄᑦ ᐊᑭᓕᕆᐊᓕᓐᓄᑦ. 
ᐲᕆᐊᖃᕋᓗᐊᕐᒪᑕ, ᐊᖓᔪᖅᑳᖑᔪᖅ ᓇᓗᓇᐃᕐᓯᑎᐊᖅᑲᐅᒻᒪᑦ, ᑕᐃᒃᑯᓄᖓ ᖃᐅᒻᒪᖅᑯᑎᓄᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᓄᑦ ᐊᒻᒪᓗ ᑕᒪᓐᓇ ᑕᐃᒪᐃᓕᐅᖅᑕᐅᓚᐅᕐᓯᒪᙱᒻᒪᑦ ᑕᒪᓐᓇ ᐊᖓᔪᖅᑳᖑᔪᑉ 
ᑭᐅᙱᒍᓐᓇᖅᑐᓂᐅᒃ. 
 
ᑭᓯᐊᓂᓕ ᐊᐱᖅᑯᑎᒋᔭᕋ ᑕᐃᒪᐃᒃᐸᑦ, ᐊᒻᒪ ᓱᓕ ᑕᒪᒃᑯᐊ ᐅᖃᐅᓯᕆᔭᑎᒃ ᓇᓗᓇᐃᕐᓯᒻᒪᑕ ᑕᐃᒪᐃᓕᐅᕐᓗᒋᑦ, 
ᑕᐃᒪᓕ ᑕᐃᒃᑯᐊ $10 ᒥᓕᐊᓐ ᐊᑭᓕᒃᓴᖃᕐᓂᐊᖏᒻᒪᑕ ᑯᐊᐳᕇᓴᒃᑯᑦ. 
 
ᖃᓄᐃᒻᒪᑦ ᐱᔭᕆᐊᑭᑦᑐᒥᒃ ᑮᓇᐅᔭᓄᑦ ᐃᓚᒋᐊᕈᑎᒃᓴᐅᔪᓂᒃ ᓴᓇᔪᖃᓚᐅᙱᓚᖅ, ᐃᒪᐃᓪᓕᖓᓗᒍ 
ᐋᖅᑭᙱᖔᕐᓗᒍ, ᑕᐃᒪᐃᓚᐅᕋᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐅᐊᑦᑎᐊᕈ ᐊᓯᖏᓐᓄᓪᓗ 
ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᓪᓗᑕ, ᖃᓄᐃᒻᒪᑦ ᐱᔭᕆᐊᑭᑦᑑᑎᑕᐅᓚᐅᙱᓪᓚᖅ ᑐᑭᓯᓇᑲᐅᑎᒋᓗᓂ ᑕᐃᒃᑯᐊ 
ᐊᑭᖏᓐᓄᑦ ᐃᑲᔪᖅᑕᐅᔾᔪᑎᒃᓴᐅᓗᓂ ᖃᐅᒻᒪᖅᑯᑎᓕᕆᔨᒃᑯᓐᓄᑦ. ᖁᔭᓐᓇᖖᒥᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᐊᖓᔪᖅᑳᖅ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᑕᐃᒪᓕ ᑭᖑᓂᐊᒍ ᖃᐅᔨᓕᖃᑦᑕᕋᑦᑕ, ᐊᔾᔨᒌᙱᑦᑐᒥᒃ ᑕᒪᓐᓇ 
ᑲᒪᒋᔪᓐᓇᕋᔭᖅᑕᒥᓂᖅᐳᑦ, ᑕᐃᒪᐃᑎᓪᓗᒍ, ᐅᕗᙵᓚᐅᖅᑎᓐᓇᖓ, ᖃᓄᐃᓕᐅᓚᐅᕐᒪᖔᑕ ᖃᐅᔨᒪᙱᑦᑐᖓ. 
ᑕᒪᓐᓇ ᐅᖃᐅᓯᕆᔪᓐᓇᖏᑕᕋ. 
 
ᑕᒪᓐᓇ ᑲᒪᒋᒐᒃᑯ ᐊᒻᒪ ᐃᓱᒪᓕᐅᕈᑕᐅᔪᑦ ᓴᖅᑭᑕᐅᓯᒪᔪᑦ ᐅᐊᑦᑎᐊᕈ ᐊᒻᒪᓗ ᐊᐅᓚᓂᖃᑦᑎᐊᖅᑕᖅᑐᑦ, ᑲᔪᓯᓗᑎᒃ 
10 ᒥᓕᐊᓐ ᐃᑲᔪᕈᑕᐅᔪᑦ. 
 
ᐅᐸᒋᐊᖃᕈᑦᑎᒍᓕ ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ, ᑕᐃᒪᐃᑦᑕᕆᐊᖃᙱᑦᑐᖅ 
ᑲᔪᓯᓂᐊᕐᓗᑎᒃ ᑕᐃᒃᑯᐊ ᑎᒥᐅᔪᑦ ᐃᑲᔪᖅᑕᐅᔪᒪᓂᕐᒧᑦ, ᑕᐃᒪᓕ ᐃᑲᔪᑐᐃᓐᓇᖅᑕᕗᑦ ᐅᑦᓱᐊᓗᒻᒧᑦ ᐊᑭᖏᓐᓄᑦ 
ᑕᐃᒪᐃᓕᐅᖅᑐᑕ. ᐃᑲᔪᖅᑐᒋᑦ 20 ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐆᑕᖅ.  
 
ᐃᒃᓯᕙᐅᑕᖅ: ᑕᒪᓐᓇ ᐊᒃᓱᐊᓗᒃ ᐱᔭᕆᐊᑭᓈᖅᑎᑦᑎᒐᔭᖅᑐᖅ. ᑐᑐ. 
 
ᑐᑐ: ᖁᔭᓐᓇᒦ, ᐃᒃᓯᕙᐅᑕᖅ. ᑭᖑᓪᓕᖅᐹᕆᓕᖅᑕᕋ. ᖃᓄᐃᒻᒪᑦ ᑲᔪᓯᑐᐃᓐᓇᓚᐅᙱᓚᖅ, ᑐᑭᓯᐅᒪᓪᓗᒍᓗ 
ᐊᖓᔪᖅᑳᖑᔪᖅ ᓄᑕᐅᒻᒪᑦ ᑭᓯᐊᓂ ᐃᖅᑲᓇᐃᔭᖅᑎᖏᑦ ᑖᒃᑯᐊᒃᓴᐃᓐᓇᕈᔪᒻᒪᑕ. ᐃᓱᒪᒋᔭᕋ ᕙᑎ 
ᐊᑯᓂᐅᓂᖅᐸᐅᕙᓪᓚᐃᔪᖅ ᑐᖏᓕᕆᔭᐅᓕᖅᑐᖅ ᐊᒻᒪ ᑐᖏᓕᑑᓯᒪᓪᓗᓂ ᑮᓇᐅᔭᓕᕆᔨᒃᑯᓐᓄᑦ, 
ᓇᓗᓇᐃᕐᓯᑦᑎᐊᕈᓐᓇᖅᑐᖅ ᐊᑭᖏᓐᓄᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐃᑲᔪᕈᑕᐅᓂᐊᕐᓗᑎᒃ 
ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓗᐃᑦ ᐊᖑᒻᒪᑎᔾᔪᑕᐅᔪᒥᒃ ᐃᓕᔭᐅᙱᓪᓗᓂ ᐃᑲᔪᖅᑕᐅᓗᓂ. ᖁᔭᓐᓇᒦ, 
ᐃᒃᓯᕙᐅᑕᖅ. 
 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 10 ᒥᓕᐊᓐ ᐃᓚᒋᐊᕈᑕᐅᒃᑲᓂᖅᑐᖅ. ᖁᔭᓐᓇᖕᒥᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᐅᓇ ᐃᑲᕐᕋᐅᑉ ᓇᑉᐸᖓᓂᒃ ᑲᒪᒋᓇᓱᐊᖅᑕᕗᑦ ᖁᕕᐊᓇᕈᓐᓃᕐᒪᑦ. 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᖁᕕᐊᓇᕈᓐᓃᖅᑐᖅ, ᐃᓛᒃ ᐃᒪᐃᑦᑐᔭᖅᐸᒻᒪᑦ ᑲᑎᒪᔨᕋᓛᑦ 
ᑲᑎᒪᓂᑎᓪᓗᒋᑦ ᐊᔾᔨᒋᙱᑕᖏᓐᓂᒃ ᑭᐅᔭᐅᔭᖃᑦᑕᕋᑦᑕ ᒫᓐᓇᐅᔪᒥᒃ.  
 
ᑐᑭᓯᐅᒪᔭᒃᑯᑦ ᐱᔾᔪᑎᖃᕐᒪᑕ ᖃᓄᐃᒻᒪᑦ ᐃᒪᐃᓕᐅᓚᐅᕐᒪᖔᑕ ᐃᓚᒋᐊᕈᑎᑐᐃᓐᓇᐅᑎᑕᐅᓇᑎᑐᒃ ᑕᐃᒪᓕᖃᐃ 
ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᕐᓯᔪᓐᓇᖅᐸᑦ ᖃᓄᐃᒻᒪᑦ ᑭᓱᓂᒃ ᐱᔾᔪᑎᖃᓚᐅᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᕿᐊᖅᑕᐅᓂᐊᖅᑐᒃᓴᐅᒐᓗᐊᖅᑐᒍ ᑭᓱᑐᐃᓐᓇᕐᒧᑦ, 
ᖃᕿᐊᖅᑕᐅᓕᕆᕗᒍ, ᐊᑐᕐᓯᒪᔭᑦᑎᓐᓂᒃ. 
 
ᐊᖓᔪᖅᑳ ᓕᐅᓇ ᐊᓪᓘᑲᖅ: ᐅᖃᐅᓯᕆᓇᓱᐊᖅᑕᕋᓗᐊᕋ ᑕᐃᓐᓇ $10-ᒥᓕᐊᓐ ᑮᓇᐅᔭᖅ 
ᐅᓂᒃᑳᕆᓂᐊᖅᑲᐅᔭᕋᓗᐊᕋ, ᑭᓯᐊᓕ ᐊᐱᕆᓂᐊᖅᑕᖓ ᒥᓂᔅᑕᐅᑉ ᑐᖏᓕᖓ ᑕᒪᔅᓱᒥᖓ ᑭᐅᖁᓪᓗᒍ, ᑕᒪᓐᓇ 
ᐅᖃᐅᓯᕆᒃᑲᓐᓂᐊᕈᓐᓇᕐᓂᐊᖅᑕᖓ ᐅᐊᑦᑎᐊᕈᒃᑲᓐᓂᖅ ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ):ᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨ ᐃᓱᓕᑦᑐᖅ); ᕚᑎ. 
 
ᕙᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᑎᒪᔨ ᐅᖃᖅᑲᐅᒻᒪ ᐊᒻᒪᓗ ᐅᖃᐅᓯᐅᓚᐅᖅᓯᒪᓪᓗᓂ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ, ᐅᖅᓱᐊᓘᑉ ᐊᑭᖓᓐᓂ ᐊᓯᔾᔨᓗᐊᖅᑕᐃᓕᔾᔪᑎᒃ ᐊᒥᓲᓂᖏᓐᓂ ᓇᓗᓇᐃᖅᓯᒪᔪᑦ 
ᑐᓂᕐᕈᑎᓂᒃ ᐊᖏᕈᑕᐅᔪᓂᒃ ᑕᐃᒃᑯᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 
 
ᑕᒪᓐᓇ ᑐᓂᕐᕈᑎᓄᑦ ᐊᖏᕈᑎᖏᓐᓂ ᑖᒃᑯᓇᙵᑦ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᖁᓪᓕ ᐆᒻᒪᖅᑯᑎᓕᕆᔨᒃᑯᓐᓂ 
ᑮᓇᐅᔭᖅᑖᖅᑎᓪᓗᒋᑦ ᐊᒻᒪᓗ ᐅᖃᐅᓯᖃᕐᓂᕈᕕᑦ ᐊᑭᓕᑐᐃᓐᓇᕋᓱᐊᕐᓗᖏᑦ ᐅᕝᕙᓘᓐᓃᑦ ᖃᓄᑭᐊᖅ, ᑕᒪᓐᓇ 
ᑐᕌᖅᑕᐅᑎᒋᔪᖅ ᐃᑲᔫᑎᐅᓪᓗᓂ. 
 
ᑕᐃᓐᓇ ᑲᑎᒪᔨ ᑰᓕᐅᑉ ᐅᖃᐅᓯᕆᖅᑲᐅᔭᖓ $14-ᒥᓕᐊ ᑮᓇᐅᔭᓕᕆᔨᕐᔪᐊᒃᑯᑦ ᐅᓂᒃᑳᖏᓐᓃᑦᑐᖅ. ᑕᐃᓐᓇ $10-
ᒥᓕᐊᖑᔪᖅ ᑐᔅᓯᕋᐅᑎᒋᔭᕗᑦ ᖄᒃᑲᓐᓂᖓᒍᑦ $4-ᒥᓕᐊᓂᒃ ᐊᖏᖅᑕᐅᓚᐅᖅᓯᒪᔪᓂᒃ ᒫᔾᔨᐅᑎᓪᓗᒍ 
ᓈᒻᒪᒃᑲᔭᖅᑐᑎᒃ $14-ᒥᓕᐊᓂᒃ. 
 
ᑕᐃᒪᓕ, ᑲᑎᒪᔨ ᐅᖃᑦᑎᐊᖅᑲᐅᔪᖅ. ᑕᒪᒃᑯᐊ ᒪᕐᕉᒃ ᑲᑎᑦᑐᒋᑦ ᑕᐃᓐᓇᓗ ᖃᐅᒪᓯᐅᑎᒧᑦ ᑮᓇᐅᔭᖅᑎᒍᑦ 
ᐃᑲᔫᑎᐅᓂᐊᖅᑐᑦ. ᐊᓯᖏᓐᓂ ᐃᑲᔪᖅᑕᐅᒋᐊᖃᕋᓗᐊᕈᓂ, ᑕᐃᒫᒃ ᑐᔅᓯᕋᐅᑎᑎᑐᑦ ᓴᖅᑭᕋᔭᖅᑐᓂ. 
 
ᑐᓂᓯᑐᐃᓐᓇᕈᓐᓇᕋᔭᖅᑕᕗᑦ ᑖᔅᓱᒥᖓ $14-ᒥᓕᐊᓂᒃ ᑲᒪᒋᓪᓗᑎᒍ ᒫᔾᔨᐅᓚᐅᖅᑐᒥᑦ. ᑕᐃᔅᓱᒪᓂ, 
ᓇᓗᓇᐃᔭᖅᓯᒪᔪᓂᒃ ᐱᑕᖃᓚᐅᖅᓯᒪᙱᒻᒪᑦ ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂ ᑖᒃᑯᓇᙵᑦ ᖃᐅᒪᓯᐅᑎᓂᓕᕆᓂᕐᒧᑦ 
ᐊᒻᒪᓗ ᐅᑕᖅᑭᓪᓗᑕ ᖃᐅᔨᓴᖅᑕᐅᓯᒪᔪᓂᒃ  

ᑎᑎᕋᖅᓯᒪᔪᓂᒃ ᑕᐃᒫᒃ ᑐᓂᓯᓚᐅᙱᓂᑦᑎᓐᓂ $10-ᒥᓕᐊᓂᒃ. 
 
ᒫᓐᓇ ᑕᒪᓐᓇ ᑐᓴᕈᑎᒃ ᐱᓯᒪᓕᖅᑕᕗᑦ ᐊᒻᒪᓗ ᑖᓐᓇ ᒫᓐᓇ $10-ᒥᓕᐊᖑᔪᖅ ᐱᔭᐅᒋᐊᖃᓕᖅᑐᖅ ᐊᒻᒪᓗ 
ᐊᑐᖅᑕᐅᑲᐃᓐᓇᕈᓐᓇᕋᔭᓕᖅᑐᑎᒃ. ᑭᓯᐊᓂᓕ ᑕᒪᒃᑯᐊ ᖃᐅᒪᓯᐅᑏᑦ ᐋᖅᑭᔅᓯᒪᒻᒪᑕ ᐊᑭᓕᐅᑕᐅᒋᐊᖃᖅᑐᓂᒃ 
ᐊᐅᓚᑕᐅᓂᖏᓐᓂ ᐱᖃᓯᐅᑎᓪᓗᒋᑦ ᐊᑭᑐᓂᐊᓗᖏᑦ ᖃᐅᔨᒪᓯᐅᑏᑦ, ᐅᖅᓱᐊᓗᓐᓄᑦ ᐊᑭᖏᑦ ᐊᑭᑐᔪᐊᓘᓕᕐᖓᑕ, 
ᑕᒫᓂ 50%-ᒥᑦ ᐊᑭᑦᑐᕆᐊᖅᓯᒪᓕᕐᖓᑕ ᐊᕐᕌᓂᓂᑦ ᐊᒻᒪᓗ ᖃᐅᔨᓴᖃᑦᑕᑦᑎᐊᕆᐊᖃᕐᓂᐊᖅᑕᕗᑦ ᑕᒪᒃᑯᐊ 
ᖃᐅᒪᓯᐅᑏᑦ. 
 
ᑕᒪᒃᑯᐊ ᐃᓱᒪᒋᓯᒪᔭᕗᑦ ᐱᐅᓂᖅᐹᖑᓱᒋᓪᓗᑎᒍ ᐱᓕᕆᖃᑎᖃᑦᑎᐊᕐᓗᑕ ᖃᐅᒪᓯᐅᑎᓕᕆᔨᒃᑯᓐᓂ ᐋᖅᑮᓗᑕ 
ᐊᑐᕋᔭᖅᑕᑎᓐᓂ. ᐅᖅᓱᐊᓗᓐᓂᒃ ᐊᑭᖏᓐᓂ ᐊᓯᔾᔨᓗᐊᖅᑕᐃᓕᒪᔾᔪᑎᓂᒃ ᐊᑐᓕᕐᖓᑦ ᐊᒻᒪᓗ 
ᐅᓂᒃᑳᓕᐅᕆᐊᖃᖅᑐᑎᒃ ᐊᒥᓱᐊᓗᓐᓂᒃ ᑮᓇᐅᔭᓕᕆᔨᒃᑯᓐᓄᑦ. ᑕᒪᒃᑯᐊ ᓈᒻᒪᒃᑲᓗᐊᒪᕐᖔᑕ 
ᖃᐅᔨᒪᑦᑎᐊᕆᐊᖃᕐᓂᐊᕋᑦᑎᒍ ᒐᕙᒪᑐᖃᒃᑯᑦ ᑲᑎᒪᔨᒻᒪᕆᓐᓄᑦ ᐊᒻᒪᓗ ᑲᒪᒋᔭᕆᐊᖃᕐᓂᐊᓕᖅᑐᑎᒍ ᒐᕙᒪᑦᑎᑐᑦ. 
 
ᑕᐃᒪᓕ, ᑕᒪᒃᑯᐊ ᐊᔅᓱᕋᐊᕆᖃᑦᑕᕆᐊᖃᕐᓂᐊᖅᑕᕗᑦ ᐊᐅᓚᑕᐅᓂᖏᑦ ᑮᓇᐅᔭᓕᕆᓂᕐᒥᑦ, ᑮᓇᐅᔭᐃᓪᓗ 
ᑐᕚᕆᔭᐅᓂᖏᑦ ᐊᒻᒪᓗ ᐃᑲᔪᖅᑕᐅᒋᐊᖃᕐᓗᑎᒃ. ᐊᑐᓕᖁᓚᐅᖅᓯᒪᔭᕗᑦ ᑮᓇᐅᔭᓕᕆᔨᒃᑯᓐᓂ 
ᐋᖅᑭᑦᑕᐅᑦᑎᐊᖁᓪᓗᒋᑦ. ᑕᒪᓐᓇ ᑲᒪᓇᙱᒻᒪᕆᑦᑐᖅ, ᓈᒻᒪᑦᑐᖅ, ᐋᖅᑭᔅᓯᒪᓂᑐᐃᓐᓇᖓ 
ᐅᓂᒃᑳᑲᓐᓂᑐᐃᓐᓇᕆᐊᖃᕐᓂᐊᖅᑐᖅ ᖃᐅᒪᓯᐅᑎᓕᕆᓂᕐᒥᑦ, ᑕᐃᒫᑐᐊᖅ. ᖁᔭᓐᓇᒦᒃ, ᐃᔅᓯᒥᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐱᔭᕆᐊᑭᓐᓂᖅᓴᐅᒐᔭᙱᒻᒫᑦ ᑮᓇᐅᔭᐃᑦ ᑐᓂᑐᐃᓐᓇᕐᓗᒋᑦ ᐅᖃᐅᑎᓗᒋᓪᓗ 
ᑕᖅᑭᑕᒫᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᑐᓂᓯᑐᐃᓐᓇᖃᑦᑕᕐᓗᑎᒃ ᖃᓄᓪᓚᕆᑭᐊᖅ ᑕᐃᒫᐸᓗᖃᐃ. 
 
ᑕᒪᓐᓇᐃᓛ, ᐃᑲᔫᓯᐊᖅᑕᖃᕐᖓᑦ, ᑭᓯᐊᓂᓕ ᐱᑕᖃᙱᑦᑐᖅ, ᐊᑭᑭᓪᓕᒋᐊᕈᑎᑕᖃᖅᑐᖅ, ᑭᓯᐊᓂᓕ 
ᐊᑭᑭᓪᓕᒋᐊᕈᑎᑕᖃᙱᑦᑐᖅ. ᐃᓛ ᐱᑕᓕᒃ. ᐅᕙᓂ ᐅᖃᖅᓯᒪᒻᒪᑕ ᒥᔅᓴᐅᓴᑦᑕᐅᓯᒪᔪᓂᒃ ᐊᑐᓕᖁᔭᐅᓯᒪᔪᓂᒃ, 
ᓇᓗᓇᐃᖅᓯᒪᑦᑎᐊᖅᑐᑎᒃ ᐊᑭᖏᓐᓂ ᐊᓯᔾᔨᓗᐊᖅᑕᐃᓕᒪᔾᔪᑎᓂᒃ. ᐅᕙᓂ ᐅᖃᖅᓯᒪᒻᒪᑕ, ᒥᔅᓇᐅᓴᑦᑕᐅᓯᒪᔪᓂᒃ 
$10-ᒥᓕᐊᓂᒃ ᐊᒻᒪᓗ ᑕᒪᒃᑯᓂᖓ ᐅᖃᐅᓯᐅᓯᒪᔪᓂᒃ ᑕᐃᒪᐃᖓᒻᒪᑕ. 
 
ᐃᓛ, ᐊᓯᔾᔨᕆᐊᕈᑎᑕᖃᙱᒻᒪᑦ, ᑭᓯᐊᓂᓕ ᐱᑕᖃᕋᓗᐊᖅᑐᓂᒃ, ᖃᓄᑭᐊᖅ, ᒥᓂᔅᑕᐅᑉ ᑐᖏᓕᖓ ᐅᖃᖅᑲᐅᒻᒪᑦ 
ᐅᓂᒃᑳᓕᐅᕋᓱᐊᕐᓂᐊᕋᓗᐊᕐᓗᑎᒃ ᐱᔪᓐᓇᖅᓯᖃᑦᑕᙱᑐᐃᓐᓇᕆᐊᖃᖅᑐᑦ ᑖᒃᑯᐊ ᑯᐊᐳᕇᓴᐅᔪᑦ 
ᑖᒃᑯᓄᙵᖅᓯᒋᐊᖃᖅᑐᑎᒃ ᑮᓇᐅᔭᓕᕆᔨᒃᑯᓐᓄᑦ. ᐃᓛ, ᐅᖃᖃᑦᑕᖅᑐᖏᓐᓇ ᑕᒪᓐᓇ ᐊᖏᖅᑕᐅᑐᐊᖅᑲᑦ ᐊᒻᒪᓗ 
ᐆᒻᒪᖅᑯᑎᓄᑦ ᐊᑭᓕᕋᔅᓴᐃᑦ ᑎᑎᕋᖅᑕᐅᑉᐸᑕ, ᑕᕝᕙᓃᒃᑲᔭᖅᑳ ᑎᑎᖅᓯᒪᓗᑎᑦ ᐊᑭᓕᕋᒃᓴᐅᔪᒥᑦ ᐅᖃᖅᓯᒪᓗᓂ 
ᐅᖅᓱᐊᓗᒻᒧᑦ ᐊᑭᑦᑐᕆᐊᑳᓪᓚᓂᖅᑲᑕ ᐊᙳᑎᒋᐊᕈᑕᐅᑲᓐᓇᖅᑑᓂᕋᖅᑕᐅᓗᓂ, $100, ᐆᑦᑑᑎᒋᓗᒍ, ᐊᒻᒪᓗ 
ᐊᑖᓂᑦᑎᐊᖅ ᑎᑎᕋᖅᓯᒪᔪᖃᓪᓗᓂ ᐅᖅᓱᐋᓗᒻᒧᑦ ᐊᑭᑦᑐᕆᐊᑳᓪᓚᓂᖅᑲᑕ ᐃᑲᔫᑎᐅᔪᒥᑦ $100-ᓂᑦ, ᑕᒪᓐᓇ 0-
ᕈᕐᓂᐊᕐᖓᑦ. 
 
ᑕᒪᓐᓇ ᐸᕐᓇᐅᑎᐅᕚ ᐱᓕᕆᕕᐅᔪᑦ ᑮᓇᐅᔭᓕᕆᔨᒃᑯᓐᓂ ᑕᑯᔅᓴᐅᑎᑦᑎᓂᕐᒥᑦ ᐱᔪᓐᓇᖅᓯᖁᓪᓗᒋᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᓱᓕᓂᖅᓴᐅᔪᓂᑦ ᐊᑭᓕᖅᑕᐅᔭᕆᐊᓕᓐᓂᑦ ᑐᑭᓯᒋᐊᕈᑎᖃᕐᓂᐊᕐᖓᑕ 
ᐱᓕᕆᕕᐅᔪᓄᑦ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔅᓱᒧᖓ ᖃᓄᖅ ᑕᑯᔅᓴᐅᓂᐊᕐᒪᖔᑕ, 
ᓇᓕᐊᓐᓄᑐᐃᓐᓇᖅ ᐱᔪᓐᓇᖅᑯᑦ, ᐊᐅᓚᓂᖏᓐᓄᑦ ᑎᑎᕋᖅᓯᒪᔪᑦ, ᖃᓄᖅ ᐊᑐᖅᐸᑦᑕᖏᓐᓂ ᐊᒻᒪᓗ ᖃᓄᖅ 
ᐋᖅᑭᑦᑕᐅᓯᒪᒻᒪᖔᑕ, ᑕᒪᓐᓇ ᐅᖃᐅᓯᕆᔪᓐᓇᙱᓚᕋ. ᖃᐅᔨᒪᙱᓚᖓ ᖃᓄᖅ ᑎᑎᕋᖅᓯᒪᓂᐊᕐᒪᖔᑕ. 
ᐅᕝᕙᓘᓐᓃᑦ ᖃᓄᐃᑦᑐᒥᑦ ᐊᑐᖅᑕᐅᕙᑦᑐᒥᑦ ᑕᑯᔅᓴᐅᓂᐊᕐᒪᖔᑕ. 
 
ᖃᐅᔨᒪᙱᓚᖓ ᑕᒪᓐᓇ ᑭᐅᒻᒪᖔᖅ ᐊᐱᖅᑯᑎᒋᔭᕐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃᖃᐃ ᑐᖏᓕᖓᓄᑦ, ᐅᕝᕙᓘᓐᓃᑦ ᐊᖓᔪᖅᑳᒧᑦ ᑕᒪᓐᓇ $10,000,00 
ᐊᖏᖅᑕᐅᑉᐸᑦ, ᓴᖅᑭᔮᕐᓂᐊᖅᑳ ᐃᓄᐃᑦ ᐊᑭᓕᕆᐊᓕᖏᓐᓂ ᐊᑭᑦᑐᕆᐊᕈᑎᐅᓗᓂ? ᑕᒪᓐᓇ ᑖᔅᓱᒧᖓ 
ᑐᑭᓯᒋᐊᖅᑎᑕᐅᔪᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᖏᖅᑕᐅᖏᑉᐸᑦ ᐅᑎᕆᐊᕆᐊᖃᕐᓂᐊᖅᑯᒍᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᓄᖅ ᑕᒪᓐᓇ ᑲᒪᒋᓂᐊᓕᕐᒪᖔᑦᑎᒍ ᐆᒻᒪᖅᑯᑎᓕᕆᔨᒃᑯᑦ ᐱᖓᓂᑦ. 
 
ᑖᔅᓱᒧᖓ ᐊᐱᖅᑯᓯᕆᖅᑲᐅᔭᖓᓄᑦ ᐅᐊᑦᑎᐊᕈ ᓱᒻᒪᑦ ᑕᒪᓐᓇ ᑕᕝᕗᖓᓪᓚᕆᐅᙱᒻᒪᖔᖅ ᑯᐊᐳᕇᓴᒃᑯᓐᓄᑦ 
ᐃᒪᐃᑉᐳᖅ, ᑕᒪᓐᓇ ᐃᓱᒫᓘᑎᐅᔪᖅ ᑐᑭᓯᒋᐊᕈᑎᐅᔪᖅ ᐅᖃᖅᓯᒪᔪᓂᑦ ᖃᐅᔨᓴᖅᑎᕐᔪᐊᑉ ᐅᓂᒃᑳᓕᐊᖓᓃᒻᒪᑦ. 
ᑕᕝᕙᓂᒥᐅᑕᐅᒻᒪᑦ ᑲᒪᓂᕐᒥᑦ ᑕᖅᑭᑕᒫᑦ, ᑯᐊᐳᕇᓴᒃᑯᑦ ᐱᔪᓐᓇᑎᑦᑎᓂᐊᖅᑲᑕ ᑐᑭᓯᒋᐊᕈᑎᐅᔪᓂᑦ ᑕᒪᓐᓇ ᖃᓄᖅ 
ᐊᑐᖅᑕᐅᓂᐊᕐᒪᖔᖅ ᑐᔅᓯᕌᕆᓯᒪᔭᖓ $10,000,000 ᑖᒃᑯᐊ ᑮᓇᐅᔭᐃᑦ ᑐᓂᔭᐅᓚᐅᙱᓐᓂᖏᓐᓂ. ᑕᐃᒪ, 
ᐊᒥᓲᕗᑦ ᐱᔾᔪᑎᐅᔪᑦ, ᑐᑭᓕᐊᓪᓗᐊᙱᒻᒪᑦ ᑕᐃᒪᐃᒋᐊᖃᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᔪᒪᕗᖓᓕ ᑭᓱᑐᐃᓐᓇᐃᑦ ᑕᕝᕙᓃᑦᑐᑦ ᑐᙵᕕᐅᒐᔭᖅᑐᓂᑦ 
ᑖᒃᑯᓄᖓ ᐊᑐᖅᑕᐅᔪᒧᑦ ᑯᐊᐳᕇᓴᒃᑯᑦ ᖃᖓᑐᐃᓐᓇᒃᑯᑦ ᑕᑯᔅᓴᐅᑎᑕᐅᔪᓐᓇᕋᔭᖅᑐᒥᑦ ᑕᒪᓐᓇ ᐱᔾᔪᑎᒋᒻᒪᖔᕐᒥᐅᒃ 
ᑐᔅᓯᕋᐅᑎᒋᔭᖓ. ᖃᖓᒃᑯᑐᐃᓐᓇᖅ, ᐱᒋᐊᖃᕐᓂᖅᑲᑦ, ᑖᓐᓇ ᐃᑲᔫᑎᐅᔪᑦ ᑕᕝᕗᖓᐅᓐᓂᖏᑉᐸᑕ ᑯᐊᐳᕇᓴᒃᑯᓐᓄᑦ 
ᑖᒃᑯᐊ ᐊᑭᖏᑦ ᑐᕌᖅᑎᑕᐅᓕᕋᔭᖅᑳᑦ ᐊᑭᓕᖅᑐᐃᕙᑦᑐᓄᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐃᓱᒪᒋᔭᐅᖃᑕᐅᓚᐅᕐᒪᖔᖅ ᐊᒻᒪᓗ ᓱᒻᒪᑦ ᑕᒪᓐᓇ ᐊᑐᖅᑕᐅᓚᐅᙱᒻᒪᖔᑦ 
ᐃᒪᓐᓇᐅᖏᑦᑐᖅ ᑐᓂᑐᐃᓐᓇᕐᓗᒋᑦ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑐᖅᑕᐅᓚᐅᖅᑯ ᐱᔪᓐᓇᖁᓪᓗᒋᑦ ᑮᓇᐅᔭᓂᑦ 
ᐊᑐᐊᖅᑕᐅᔪᓂᑦ ᓈᒻᒪᓂᖃᕋᓗᐊᕐᒪᖔᑕ. ᖁᓚᙱᓚᖓ ᒪᓕᒐᓕᐅᖅᑎᐅ ᐃᓱᒫᓘᑎᖏᑦ ᑕᕝᕙᓃᒻᒪᑕ 
ᖃᐅᔨᓴᕐᑎᔾᔪᐊᖑᔫᑉ ᐅᓂᒃᑳᓕᐊᖏᓐᓂᑦ. 

ᑕᒪᓐᓇ ᐊᑐᑦᑎᐊᓕᕆᐊᖃᕋᑦᑎᒍ. ᐊᒥᓲᕗᑦ ᐃᓱᒪᒋᔭᐅᔪᑦ ᑖᒃᑯᓄᖓ ᐃᓱᒫᓘᑎᐅᔪᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᑯᐊᐳᕇᓴᒃᑯᓐᓄᑦ ᑎᑎᖅᓯᒪᔪᓂᑦ ᑖᔅᓱᒪ ᐃᑲᔫᑎᐅᔫᑉ ᐊᓯᐊᓂ. ᐱᔪᓐᓇᑎᑦᑎᒐᓱᐊᕐᓂᖅᓴᐅᕗᖅ ᑮᓇᐅᔭᑦ 
ᐊᑐᖅᑕᐅᔪᑦ ᓈᒻᒪᓐᓂᖃᕋᓗᐊᕐᒪᖔᑕ ᑖᒃᑯᐊ ᑮᓇᐅᔭᐃᑦ ᑕᖅᑭᑕᒫᒧᑦ ᑕᑯᔅᓴᐅᓗᑎᑦ, ᐱᑕᖃᒃᑲᑕ ᐱᔾᔪᑎᒋᔭᖓ 
ᑎᑎᖅᓯᒪᓗᑎᑦ. ᖁᔭᓐᓇᒥ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᑎᖅᑕᐅᓂᐊᕐᖓᑦ, ᐊᖓᔪᖅᑳ ᐅᖃᖅᑯ ᑕᒪᒃᑯᐊ 
ᐃᓱᒪᔅᓴᖅᓯᐅᕈᑕᐅᓚᐅᙱᓚᑦ ᑕᒪᓐᓇ ᐊᑐᖅᑕᐅᓂᐅᓴᓕᕐᖓᑦ ᖃᓄᐃᓕᐅᕈᑕᐅᓇᓱᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᙱᓚᖓ ᒥᔅᑕ ᑐᑐ ᐊᐱᖅᑯᑎᒋᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᒥᓱᒻᒪᕆᓐᓂᑦ ᐊᑐᕐᓂᖃᖅᑯ. ᑭᓯᐊᓂᓕ ᑭᓱᒥᑦ ᐱᔾᔪᑎᖃᕐᑐᑎᑦ 
ᐅᕝᕙᓘᓐᓃᑦ ᑭᓱᓂᑦ ᐃᓱᒪᔅᓴᖅᓯᐅᕈᑎᖃᓚᐅᖅᑲᑦ ᑕᒪᓐᓇ ᓂᕈᐊᖅᑕᐅᒻᒪᑦ ᐋᖅᑭᑦᑕᐅᓯᒪᔪᖅ ᐊᑐᖅᑕᐅᓂᐊᖅᑐ 
ᑮᓇᐅᔭᖏᓐᓂᑦ ᐃᓱᒪᓕᕆᐅᕆᒻᒪᑕ ᑯᐊᐳᕇᓴᒃᑯᓐᓄᑦ. ᐃᑲᔪᖅᓯᒍᑕᐅᑐᐃᓐᓇᕐᓂᖅᐸᑦ ᐊᒻᒪᓗ ᑮᓇᐅ;ᐃᑦ 
ᑕᐃᒪᐃᓕᖓᑐᐃᓐᓴᕐᓂᖅᐸᑕ, ᐃᑲᔪᖅᓯᒍᑕᐅᓗᑎᒃ ᒪᑭᒪᓂᖓᓄᑦ, ᑕᑯᑦᓴᐅᑎᑦᓯᒍᓐᓇᖅᑐᑦ ᖃᓄᖅ ᐊᑭᓕᖅᑐᕆᐊᓖᑦ 
ᓱᓇᓪᓚᕆᐅᒻᒪᖔᑕ. ᐊᓱᐃᓪᓛᒃ, ᖃᖓᑭᐊᖅ, ᐱᔪᓐᓇᕐᓂᐊᕐᓗᑎᒃ, ᑕᐃᒪᐃᑦᓴᕆᐊᖃᖅᐸᑦ, ᑲᔪᓯᑎᑦᓯᓗᑎᒃ 
ᐊᑭᓕᖅᑐᕆᐊᓕᓐᓂᒃ ᓂᐅᕕᖅᐅᔪᓄᑦ, ᑕᑯᑦᓴᐅᑎᓯᒍᑕᐅᓗᓂ ᑐᓂᓯᑐᐃᓐᓇᕈᓐᓃᕐᓗᑎᒃ ᓯᒃᑭᒥᒃ 10-ᒥᓕᐊᒥᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓯᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑭᐅᖁᓂᐊᕋᒃᑯ ᑐᖏᓕᕋ ᑖᑦᓱᒥᖓ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ: ᒥᔅᑕ ᕙᑎ.  
 
ᕙᑎ: $14-ᒥᓕᐊᓂᒃ ᐊᑲᐃᓪᓕᐅᕈᑎᑕᖃᕐᒪᑦ ᐆᒻᒪᖅᑯᓯᕆᔨᓄᑦ ᓇᓗᓇᐃᖅᑕᐅᓯᒪᔪᓂ OAG ᐅᓂᒃᑳᓂ, ᑲᓲᒪᔪᖅ, 
ᐅᖅᓱᓗᐊᓕᕆᓂᕐᒧᑦ ᐱᔾᔪᑎᓪᓗᐊᑕᖃᕆᐊᖓ. ᐆᒻᒪᖅᑯᓯᕆᔨᒃᑯᑦ ᑐᑦᓯᕋᖅᓯᒪᒻᒪᑕ ᑮᓇᐅᔭᓕᕆᓂᕐᒧᑦ ᑲᑎᒪᔨᓂᒃ 
ᖃᖓᑐᐃᓐᓇᒃᑯᑦ ᓇᓗᓇᐃᖅᓯᖁᔨᓪᓗᑎᒃ ᐅᖅᓱᐊᓗᓐᓄᑦ ᐃᑲᔪᖅᓯᒍᑕᐅᔪᒥᒃ. ᐅᖅᓱᓗᐊᒻᒥᒃ ᐃᑲᔪᖅᓯᒍᑕᐅᔪᖅ 
ᑐᕌᒐᖃᕐᒪᑦ ᐅᖅᓱᓗᒻᒥᒃ ᒪᑭᒪᑦᓯᓂᕐᒧᑦ ᐅᑎᖅᑎᑦᓯᒍᑕᐅᖁᔭᐅᓪᓗᓂ ᓈᒻᒪᑦᑐᒧᑦ ᓇᓕᒧᒌᓐᓂᕐᒧᑦ, ᓄᓇᕗᒻᒥ 
ᐃᓱᒪᒋᔭᐅᓪᓗᓂᓗ $2-ᒥᓕᐊᓐ-ᖑᒋᐊᖓ.  
 
ᑎᑭᐅᒪᔪᖅ 14-ᒥᓕᐊᓄᑦ, ᑕᐃᒪᐃᒻᒪᑦ ᑖᓐᓇ ᐊᐅᓚᓂᐅᔪᖅ, ᐊᑐᕐᓇᕐᓂᖃᖅᓯᒪᔪᖅ, ᐊᒻᒪᓗ ᑭᐅᓗᒍ ᐊᐱᖅᑯᑏᑦ, 
ᐄ, ᒥᑦᓯᖃᖅᑐᖅ ᑕᒪᓐᓇ ᐊᐅᓚᓂᐅᔪᖅ ᐆᒻᒪᖅᑯᓯᕆᔨᒃᑯᑦ ᑕᐅᑐᑦᑕᖓᑎᒍᑦ, ᑕᑯᑦᓴᐅᑎᑦᓯᒍᓐᓴᕐᒪᑕ 
ᖃᓄᐃᓕᖓᔪᖃᕋᔭᕐᒪᖔᖅ ᐱᕕᖃᖅᑎᑕᐅᓐᓂᕈᑎᒃ ᓇᓗᓇᐃᖅᓯᓂᕐᒥᒃ ᐅᖅᓱᐊᓗᒻᒥᒃ ᐃᑲᔪᖅᓯᒍᑎᒥᒃ, 
ᐱᖁᔭᐅᑦᓱᓂᓗ ᖃᐅᔨᒪᓕᑕᖅ ᑯᐊᐳᕇᓴᒃᑯᓐᓄᑦ, ᑕᐃᒪᐃᑦᔪᑕᐅᔪᖅ. 

ᐃᒪᐃᓕᖓᒐᑦᑕ ᐊᐅᓚᓂᖃᖅᓱᑕ ᑕᕝᕘᓇ ᐃᑲᔪᖅᓯᒍᑎᑖᖅᑎᑦᓱᒋᑦ ᐃᑲᔪᖅᓯᒍᑕᐅᔪᓂᒃ ᐊᑦᑐᖅᑕᐅᓯᒪᓂᖏᓐᓄᑦ 
ᓂᐅᕕᖅᑎᐅᔪᑦ. ᑕᐃᒪᐃᒻᒪᑦ, ᐃᓄᓐᓄᑦ ᑕᖅᑳᓃᑦᑐᓄᑦ, ᐊᖏᕐᕋᖃᖅᑑᒍᑎᒃ, ᖄᖓᒍᒃᑲᓐᓂᖅ 
ᐃᑲᔪᖅᑕᐅᔾᔪᑎᖃᓐᖏᒻᒪᑕ ᐊᑦᑐᖅᑕᐅᓂᖏᓐᓄᑦ. ᒪᑭᒪᓂᕐᒧᑦ ᐃᑲᔫᑎᑕᖃᓐᖏᑦᑐᖅ ᐊᑭᓕᖅᑕᐅᑎᑕᐅᓂᐊᖅᑐᓄᑦ 
ᓂᐅᕕᖅᑎᐅᔪᓄᑦᒃ. 
 
ᑕᐃᒪᐃᒻᒪᑦ ᒥᓂᔅᑕ ᑎᒍᒥᐊᖅᑐᖅ ᐆᒻᒪᖅᑯᓯᕆᓂᕐᒥᒃ, ᑕᑯᓐᓇᖅᑕᒃᑰᕙᖓ, URRC-ᑯᓕᐊᕆᐊᑐᓐᖏᑦᑐᖅ 
ᑕᑯᓂᐊᕐᓗᓂ ᐊᐅᓚᓂᐅᔪᖅ ᐃᑲᔪᖅᓯᔭᐅᒻᒪᖔᖅ. ᐊᒻᒪᓗ, ᑕᐃᓐᓇᓴᐃᓐᓇᖅ ᐊᐱᖅᑯᑕᐅᔪᖅ ᑐᕌᖅᑎᑕᐅᔪᖅ 
ᐆᒻᒪᖅᑯᓯᕆᔨᒃᑯᓐᓄᑦ URRC-ᑯᓐᓄᑦ, ᐃᑦᓯᕙᐳᑕᖓᑦ, ᐊᒻᒪᓗ ᑭᐅᔾᔪᑕᐅᔪᖅ, ᑕᐅᑰᓈᕈᒪᓐᓂᕈᕕᑦ, 
ᐃᑲᔪᖅᓯᔭᐅᓐᖏᓪᓗᑎᑦ, ᓯᕗᒧᐊᒋᐊᑐᓐᖏᑦᑐᖅ ᑐᑦᓯᕋᕆᐊᖅᑐᕐᓗᓂ.  
 
ᑭᓯᐊᓂ ᑭᐅᓗᒍ ᐊᐱᖅᑯᑏᑦ, ᒥᑦᓯᖃᑦᓯᐊᖅᑐᖅ ᑮᓇᐅᔭᓕᕆᔨᒃᑯᑦ ᑕᐅᑐᑦᑕᖓᑎᒍᑦ, ᒥᑦᓯᖃᑦᓯᐊᖅᑐᖅ 
ᐆᒻᒪᖅᑯᓯᕆᔨᒃᑯᑦ ᑕᐅᑐᑦᑕᖓᑎᒍᑦ, ᐱᓕᕆᐊᖃᕐᓂᖅ ᐱᓕᕆᓂᑦᑎᒍᑦ. ᐊᒻᒪᓗ ᐊᓯᐊᒍᑦ ᐱᕕᖃᖅᐸᓪᓚᐃᔪᖅ, 
ᐱᔭᕆᐊᑭᓐᓂᖅᓴᓂᒃ, ᐊᑯᓂᐅᓐᖏᓂᓴᖅᓂᒃ ᒪᓕᒐᓕᐅᕐᕕᒻᒥ, ᑐᓂᓯᑐᐃᓐᓇᕐᓂᕈᑦᑎᒍ 10-ᒥᓕᐊᓂᒃ ᑮᓇᐅᔭᓂᒃ, 
ᑕᐃᒫᒃ 4-ᒥᓕᐊᓂᒃ ᐊᐃᑦᑐᔪᒐᑦᑎᒍ ᒫᑦᓯ-ᒥ. ᑭᓯᐊᓂ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᑭᐅᒍᓐᓇᕐᓂᐅᒋᐊᓕᓐᓄᑦ ᐊᒻᒪᓗ 
ᐊᓯᖏᓐᓄᑦ ᐆᒻᒪᖅᑯᓯᕆᔨᒃᑯᑦ ᑕᐅᑐᑦᑕᖓᑎᒍᑦ, ᐊᒻᒪᓗ ᐱᓕᕆᓂᖏᑎᒍᑦ ᓈᓴᐃᔨᒻᒪᕆᑦᑎᒍᑦ, ᐃᓯᒪᓕᐅᕆᕗᒍᑦ 
ᑕᕝᕘᓇ ᐊᐅᓚᓂᖃᕈᒪᑦᓱᑕ ᐊᒻᒪᓗ ᑕᒪᓐᓇ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᑦᓱᑎᒃ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕙᑎ. ᒥᔅᑕ ᑐᑐ.  
 
ᑐᑐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐃᒻᒪᖃ ᐅᖃᕋᓱᐊᖅᑐᖓ ᐃᑲᔪᖅᒍᑕᐅᔪᖅᑕᖃᕐᒪᖔᖅ, ᐅᖃᖅᑲᐅᒻᒪᑦ ᑕᕝᕘᓇ 
ᐃᖏᕐᕋᓂᐊᕆᐊᑦᓴᖅ ᐃᑲᔪᖅᓯᒍᑎᖃᕐᓗᑎᒃ ᐊᒻᒪᓗ ᐃᑲᔪᖅᓯᓗᑎᒃ. ᑕᐃᒪᐃᒻᒪᑦ, ᐱᑕᓕᒃ, ᑭᓯᐊᓂ 
ᒥᑦᓯᖃᖅᑑᔮᓐᖏᑦᑐᑦ. ᐅᑕᖅᑭᒋᐊᖃᕐᓂᐊᖅᑐᖓ ᑕᕝᕗᖓᓪᓗᐊᖅ ᒥᓂᔅᑕᒧᑦ ᐅᖃᓕᒪᓂᕐᒥᒃ ᐃᑲᔪᖅᓯᒍᑕᐅᔫᑉ 
ᒥᑦᓵᓄᑦ. ᑭᓯᐊᓂ, ᑕᖃᕙᓪᓚᐃᓕᕋᒪᓕ, ᓇᓗᓕᒃᑲᓐᓂᑐᐃᓐᓇᕐᒥᔪᖓ ᐊᐱᖅᓱᕆᐊᓯᖅᑲᐅᒐᒪᓂᑦ. ᓄᖅᑲᑲᐃᓐᓇᓯᔪᖓ 
ᒫᓐᓇ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᓯᐊᓅᑲᐃᓐᓇᒐᓛᒍᒪᔪᖓ, ᐊᐱᖅᑯᑎᖃᕈᒪᓪᓗᖓ ᒐᕙᒪᒃᑯᑦ ᓄᓇᕗᒻᒥ 
ᐊᑐᖅᑐᐊᑎᑦᓯᓂᕐᒧᑦ ᐊᑐᐊᒐᖓᑦ ᐱᓇᓱᐊᕆᓯᐅᔪᔪᒥ, ᐊᐱᕆᔪᒐᑦᑕ ᒥᓂᔅᑕᒥᒃ ᑲᑎᒻᒪᐅᑎᑦᓴᓅᕆᒍᓐᓇᕐᒪᖔᖅ 
ᑕᕐᕋᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᐊᕐᓂᕐᒧᑦ ᐊᑐᐊᒐᖓᓐᓂᒃ ᕿᒥᕐᕈᓂᐊᖅᑕᕗᓐᓂ. ᐃᓱᒪᑐᐃᓐᓇᖅᑐᖓ 
ᐅᕙᑦᑎᓐᓂᒃ ᑐᓴᖅᑎᑦᓯᒍᓐᓇᕐᒪᖔᖅ ᖃᓄᐃᓕᖓᓂᖓᓄᑦ ᐊᑐᖅᑐᐊᕐᓂᕐᒧᑦ ᐊᑐᐊᒐᐅᑉ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᓄᖅᑲᖓᑲᐃᓐᓇᕋᒪ, ᒥᔅᑕ ᐲᑕᓴᓐ. ᐅᖃᐅᓯᕆᒍᒪᔭᒥᓂᒃ ᑎᓕᓯᔾᔪᑎᑕᓕᒃ. ᒪᒥᐊᑦᑐᖅ. 
ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑭᐅᓂᐊᖅᐳᖓ ᒥᔅᑕ ᐲᑕᓴᓐ ᐊᐱᖅᑯᑎᖓᓂᒃ? 
ᑭᐅᔭᐅᕙ? 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᓂᔅᑕ. ᐊᐱᖅᑯᑎᒋᔭᐃᑦ ᐊᐱᖅᑯᑎᒋᒃᑲᓐᓂᕈᓐᓇᖅᑭᐅᒃ, ᒥᔅᑕ ᐲᑕᓴᓐ.  

ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐊᐃᑉᐱᓕᖅᑐᖅ ᑎᓕᓯᔾᔪᑎᑕᖃᖅᑎᓪᓗᒍ. ᐱᓇᓱᐊᕈᓯᐅᔪᔪᒥ, 
ᐊᐱᕈᔪᖓᑦᑎᒍ ᒥᓂᔅᑕ ᑕᕐᕋᖏᓐᓂᒃ ᑲᑎᒻᒪᐅᑎᑦᓴᓅᕆᒍᓐᓇᕐᒪᖔᖅ ᒐᕙᒪᒃᑯᑦ ᓄᓇᕗᒻᒥ ᐊᑐᑦᑐᐊᕐᓂᕐᒧᑦ 
ᐊᑐᐊᒐᖓᓐᓂᒃ ᐊᒻᒪᓗ ᓇᓗᓇᐃᖅᓯᔪᔪᖅ ᐊᑐᐃᓐᓇᐅᑎᑦᓯᒍᓐᓇᕐᓂᕋᖅᓱᓂ. ᑐᓴᖅᑎᑦᓯᒍᓐᓇᖅᐸ ᐅᕙᑦᑎᓐᓂᒃ 
ᓇᒦᒻᒪᖔᖅ ᑕᐃᓐᓇ ᐊᑐᐊᒐᖅ, ᑕᕝᕗᖓᖅᑕᐅᓂᐊᖅᐸ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᐄ, ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐄ, ᐊᖏᖅᑐᖓ ᑲᑎᒻᒪᐅᑎᑦᓴᓅᕆᐊᖓ ᑕᐃᓐᓇ 
ᐊᑐᐊᒐᖅ. ᖃᐅᑉᐸᑦ ᐱᓛᖅᑐᑦᓴᕆᔭᕋᓗᐊᕋ. ᑭᖑᕙᕆᐊᕈᑕᐅᓯᒪᒻᒪᑕ ᑐᑭᓕᐅᖅᑕᐅᓂᖏᑦ ᐊᒻᒪᓗ ᒪᒥᐊᒍᒪᔪᖓ 
ᑲᑎᒪᔨᕋ ᓚᑦᒧᑦ ᑕᒪᓐᓇ ᐱᓪᓗᒍ. 
 
ᐱᓯᒪᓕᑐᐊᕈᒃᑯᑦ, ᓯᕗᒧᑦᑎᓂᐊᖅᐸᕋ. ᒥᓂᔅᑕᐅᕕᐅᔪᖅ, ᑕᐃᒫᑦᓴᐃᓐᓇᖅ, ᐅᓛᓴ, ᖃᐅᔨᒋᐊᖅᖃᐅᔪᑦ 
ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᓕᕆᓂᕐᒧᑦ ᐊᒻᒪᓗ ᒪᒃᑯᑦᑐᓕᕆᓂᕐᒧᑦ ᑐᑭᓕᐅᕆᔨᖏᓐᓂᒃ 
ᓇᒦᒻᒪᖔᖅ. ᖃᐅᑉᐸᑦ ᐱᓛᖅᑕᑦᓴᕆᔭᕋᓗᐊᕋ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑕᒪᓐᓇ ᑐᓴᕆᐊᖓ ᐱᐅᔪᖅ ᐱᔭᕇᑐᐃᓐᓇᕆᐊᖃᕋᑦᑕ ᐱᓇᓱᐊᕈᓯᖅ 
ᐃᓱᓕᑉᐸᑦ ᑕᑯᒍᒪᒐᒃᑯ. 
 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐱᓇᓱᐊᕐᕕᐅᔪᓄᑦ ᐊᑐᖅᑐᐊᖅᑕᐅᔪᓄᑦ, ᐊᖏᓪᓕᒋᐊᖅᓯᒪᔪᑦ $900-ᑕᐅᓴᓐ ᒥᑦᓵᓃᑦᑐᓂᒃ 
ᐊᕐᕌᒍᒥ ᐊᓂᒍᖅᑐᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ ᐊᖏᓪᓕᕙᓪᓕᐊᒻᒪᖔᑕ. 
ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑐᑭᓯᔭᒃᑯᑦ, ᐱᔾᔪᑕᐅᓯᒪᔪᖅ ᐊᑭᑦᑐᐸᓪᓕᐊᓂᐅᔪᖅ. 
ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕ, ᒥᔅᑕ ᐲᑕᓴᓐ. 
 
ᐲᑕᓴᓐ: ᐅᖃᓕᒫᓚᐅᖅᑐᖓ ᐱᓇᓱᐊᕐᓂᕐᒧᑦ ᐸᕐᓇᐅᑎᓂᒃ C-22 ᐊᖏᓪᓕᒋᐊᓲᖅ, ᓂᕆᐅᒋᔭᐅᔪᖅ 
ᐊᖏᓪᓕᒋᐊᕐᓂᖓ $869-ᑕᐅᓴᐅᒐᔭᕆᐊᖓ, ᒥᓂᔅᑕ ᑐᑭᓯᑎᑦᓯᒋᐊᕈᓐᓇᖅᑲ ᐅᕙᑦᑎᓐᓂᒃ ᖃᓄᖅ ᑐᑭᖃᕐᒪᖔᖅ 
ᐊᑭᑦᑐᕆᐊᕐᓂᕐᒨᖓᔪᑦ ᑎᑎᕋᖅᓯᒪᒧᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᐋᖅᑭᑦᓯᒪᔪᖅ ᐊᖏᖃᑎᒌᒍᑎᒧᑦ, ᓄᓇᕗᒻᒥ 
ᓴᓇᔨᒃᑯᓐᓄᑦ, ᑭᓯᐊᓂ ᑐᖏᓕᕋ ᑐᑭᓯᑎᑦᓯᑎᓐᓂᐊᖅᐸᕋ ᓱᓇᐃᑦ ᐃᓗᐊᓃᒻᒪᖔᑕ ᐊᖏᖃᑎᒌᒍᑎᐅᑉ. ᖁᔭᓐᓇᒦᒃ, 
ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᒥᔅᑕ ᕙᑎ.  
 
ᕙᑎ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᓂᔅᑕᐃᓛᒃ ᐅᖃᖅᑲᐅᒻᒪᑦ, ᐊᑭᑦᑐᐸᓪᓕᐊᔪᑦ ᐃᓗᐊᓃᖃᓯᐅᑎᔪᑦ 
ᐊᑯᓃᖅᑐᓄᑦ ᐊᑐᖅᑐᐊᕐᓂᕐᒧᑦ ᐋᖅᑭᑦᑕᐅᓯᒪᔪᓄᑦ ᓄᓇᕗᒻᒥ ᓴᓇᔨᒃᑯᓐᓄᑦ ᐱᓇᓱᐊᕐᕕᑦᓴᓂᒃ ᐃᓪᓗᓕᐅᓂᕐᒧᑦ 
ᓴᓇᔭᐅᓯᒪᔪᓄᑦ ᓄᓇᕗᒻᒥ ᓴᓇᔨᓄᑦ, ᐱᖃᓯᐅᑎᑦᓱᓂ ᒪᓕᒐᓕᐅᕐᕕᒃ, ᐊᒻᒪᓗᑦᑕᐅᖅ, ᐋᖅᑭᑦᑕᐅᓯᒪᓂᖓ  

ᓴᖅᑭᖅᑲᒥᓂᐅᔪᖅ ᓯᕗᕐᖓᓂ ᒐᕙᒪᒃᑯᑦ ᓄᓇᕗᒻᒥ ᓴᖅᑭᕐᓂᖓᑦᑕ, ᒐᕙᒪᑐᖃᒃᑯᑦ ᑐᓂᒪᓂᖃᖅᑐᒥᓃᑦ, 
ᑮᓇᐅᔭᖃᖅᑎᑦᓯᓂᒃᑯᑦ ᐊᖏᖃᑎᒌᒍᑎᒃᑯᑦ, 100%-ᒨᖓᔪᓂᒃ ᐃᑲᔪᖅᓯᒍᒪᓪᓗᑎᒃ ᐊᑐᖅᑐᐊᕈᑕᐅᔪᓂᒃ. ᑕᐃᒪᐃᒻᒪᑦ 
ᐊᑦᑐᖅᑕᐅᓯᒪᓐᖏᑦᑐᑦ ᒐᕙᒪᒃᑯᖏᑦ ᓄᓇᕗᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐲᑕᓴᓐ: ᑕᒪᓐᓇ ᑐᓴᕆᐊᖓ ᐱᐅᔪᖅ. ᐱᖓᓱᓂ ᐊᕕᑦᑐᖅᓯᒪᔪᓂ ᐋᓐᓂᐊᕕᐅᔪᑦ, ᐃᓱᒪᑐᐃᓐᓇᖅᑐᖓ 
ᐋᖅᑮᓯᒪᔪᖃᕐᒪᖔᖅ ᓂᐅᕕᕐᓂᕐᒧᑦ ᐊᑐᖅᑐᐊᕐᓂᕐᒧᓪᓘᓐᓃᑦ ᑖᒃᑯᓇᓐᖓᑦ ᐱᖓᓱᓂᒃ ᐃᓪᓗᓂᒃ. 
 
ᑐᑭᓯᔪᖓ ᐅᑭᐊᖑᔪᔪᖅ ᐋᖅᑮᔪᖃᕐᓂᕆᐊᖓ ᑭᓯᐊᓂ ᒫᓐᓇᐅᔪᖅ ᐊᑕᐅᓯᖅ ᒪᕐᕉᓪᓗᑭᐊᖅ ᐱᔭᕇᖅᑕᐅᒋᐊᓕᕐᒪᑎᒃ 
ᖃᓄᖅᑑᖅᑐᖃᕆᐊᖃᖅᑐᑦᓴᐅᔪᖅ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᑲᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑭᐅᔾᔪᑕᐅᔪᖅ ᐊᐱᖅᑯᑎᒧᑦ ᐃᓘᓐᓈᒍᑦ, ᐋᒡᒐ, 
ᑭᓯᐊᓂ ᑲᖏᖅᖠᓂᕐᒦᑦᑐᖅ, ᓇᒻᒥᓂᖅ ᓴᓇᔭᕗᑦ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᖅᑐᐊᕐᓗᓯ ᐸᕐᓈᖃᖅᑭᓯ ᑕᐃᓐᓇ ᐃᖃᓗᒃᑑᑎᐊᕐᒦᑦᑐᖅ. 
ᓂᐅᕕᐊᕆᓂᐅᓴᖏᑕᓯ ᐊᑐᖅᑐᐊᕐᓂᐊᕐᕈᑦᓯᐅᒃ. ᑕᐃᒪᓐᓇ ᑐᑭᓯᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᕈᓐᓇᖅᑕᕗᑦ ᑖᓐᓇ. ᐃᓱᒪᓕᐅᕈᑎᑕᖃᖅᓯᒪᖏᑦᑐᖅ 
ᒫᓐᓇᒧᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᓕᖅᓱᐃᔪᒃᓴᐅᔪᓯ ᑮᓇᐅᔭᑎᒍᑦ ᐃᓪᓗᒧᑦ ᐊᑐᖅᑐᐊᖅᑕᐅᓂᖓᓄᑦ 
ᐱᓕᕆᓂᐊᕐᓗᓯ . ᑕᐃᒫᖑᕙ. 
 
ᐃᒃᓯᕙᐅᑕᖅ: ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓕᐊᓐᓂᒃ ᐊᑐᕐᓂᐊᖅᑯᒍᑦ ᐱᐊᓂᒃᑕᐅᑉᐸᑦ 
ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇᐃᓂᐊᖅᑐᖃᐃ ᑐᓵᔭᒃᑯᓪᓕ, ᐱᐊᓂᒃᑕᐅᓂᐊᖅᑐᖅ ᓄᓐᖑᐊᓂ ᐋᒌᓯᐅᑉ, 
ᖃᑦᑎᑲᓪᓚᑐᐃᓐᓇᐅᓕᖅᑐᑦ ᑕᖅᑮᑦ ᑎᑭᖏᑦᑐᑦ. ᐱᐊᓂᒃᑕᐅᓯᒪᓂᐊᖅᑐᒃᓴᐅᔪᖅ ᐊᒥᓱᖏᑦᑐᐃᑦ ᑕᖅᑭᓂ 
ᐃᓱᒪᓕᐅᕈᑎᖃᕆᐊᖃᕐᓂᐊᕐᓕᖅᑐᓯ ᒫᓐᓇᒫᕈᓗᒃ ᐃᓗᐊᓂ ᑖᒃᓱᒪ ᐊᑐᖅᑑᑉ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᐊᖏᖃᑎᒋᔭᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᓱᓕᒃᑲᓐᓂᐅᕙ ᐲᑕᓴᓐ. ᐅᐊᑦᑎᐊᕈᐃ. ᐲᑖᓴᓐ. 
 
ᐲᑕᓴᓐ: ᑕᐃᒪᓕ, ᓂᐅᕕᕐᓂᐊᖏᒃᑯᑦᑎᒍ, ᐊᑐᖅᑐᐊᑐᐃᓐᓇᕐᓂᐊᕐᕈᑦᑎᒍ ᑮᓇᐅᔭᒃᓴᖏᓐᓂᒃ ᐱᒋᐊᖃᑦᑐᒍᑦ 
ᖃᓄᑭᐊᖅ. ᓂᐅᕕᐊᕆᓗᒍ ᐅᕝᕙᓘᓐᓃᑦ ᐊᑐᖅᑐᐊᕐᓗᒍ, ᖃᐅᔨᒪᖏᑦᑐᖓ ᑕᑯᒃᓴᐅᒻᒪᖔᖅ ᑮᓇᐅᔭᖁᑎᓂ. 
ᓴᓂᖅᕙᐃᓂᐊᕐᕈᑦᑕ ᑮᓴᐅᔭᓂᒃ ᐱᓕᕆᒍᑎᐅᓂᐊᖅᑐᓂᒃ ᓇᒻᒥᓂᖃᕐᓂᒃᑯᑦ ᐊᑐᖅᑐᐊᓂᒃᑯᓘᓐᓂᑦ ᐋᓐᓂᐊᕕᒃᓴᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᖏᖃᑎᒌᔭᕋ ᒪᓕᒐᓕᐅᖅᑎ ᑕᒪᑐᒧᖓ. 
ᑕᐃᒪᐃᑦᑐᒥᒃ ᖃᓄᖅᑑᕈᑎᖃᕈᓐᓇᖅᑐᒍᑦ ᑖᒃᑯᑎᒎᓇ ᐊᑭᑐᔪᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᔭᒃᓴᕆᔭᕋ, ᐃᓱᒫᓘᑎᖃᕐᕆᐊᔅᓴᑦᑕ ᐊᐅᓚᑕᐅᓂᖏᓐᓄᑦ ᑖᒃᑯᐊ 
ᒐᕙᒪᒃᑯᑦ ᑯᐊᐳᕇᓴᖏᑦ. ᖁᔭᓐᓇᒦᕈᒪᓪᓗᒍ ᑐᒡᓕᐊ ᐊᖓᔪᖅᑳᑉ ᖃᓂᓪᓕᔪᒻᒪᕆᐅᕋᑖᕐᒪᑦ ᐃᓱᒪᒋᔭᓐᓄᑦ ᐊᓯᖏᓐᓄᑦ 
ᑕᐃᒃᑯᐊ ᒪᕐᕉᒃ ᐅᕙᓃᑦᑑᒃ C-10, ᐊᑕᐅᓯᖅ ᐃᒪᓐᓇᒧᑦ $10,000,000 ᐊᒻᒪᓗ ᐊᐃᑉᐸᖓ $4,000,000. 
 
ᓱᓕᒍᒪ ᑖᒃᑯᐊ ᓴᖅᑮᔪᑦ ᐃᓱᒪᓘᑎᖏᓐᓂᒃ ᑮᓇᐅᔭᐃᑦ ᖃᐅᔨᓴᖅᑎᐅᑉ. ᒫᑦᓯ 31-ᒥ, ᑲᑎᑦᑐᒋᑦ ᔭᒐᐃᔭᐅᔪᑦ 
ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕆᓴᓐᑯᑦ ᐃᒪᓐᓇᐅᓂᐊᖅᑐᔅᓴᐅᔪᑦ $14,000,000. 
 
ᑕᐃᒪᓕ, ᑕᐃᒪᓐᓇᐃᑉᐸᑦ, ᑖᒃᑯᐊ ᒪᕐᕉᒃ ᐊᑦᔨᒌᖏᑦᑐᒥᒃ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᒃ, ᐅᖓᑕᐅᔾᔨᓂᐊᖅᑭᑕ 
ᐊᑕᐅᓯᖅ ᐅᖅᓱᐊᓗᒻᒧᑦ ᔭᒐᐃᕙᓪᓕᐊᓂᐅᔪᖅ ᑖᒃᑯᓇᓐᖓ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ. 
ᐃᑲᔫᑎᖃᔾᔮᖏᑦᑐᑦ ᐅᖅᓱᐊᓗᒻᒥᒃ 2004-2005-ᒥ. ᓱᓕᕗᖓ ᐊᖓᔪᖅᑳᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᔪᑎᑦ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᐱᔭᕆᐊᑭᓐᓂᖅᓴᐅᒐᔭᓚᐅᖅᑐᖃᐃ ᑐᓴᐅᒪᑎᑦᑎᑦᑎᐊᕈᑎᒃ, ᓱᓕᔪᒥᒃ, ᐊᒻᒪᓗ ᒪᑐᐃᖓᔪᒃᑯᑦ, 
ᓇᓗᓇᐃᖅᓯᒪᑦᑎᐊᑐᒃᑯᑦ ᐃᓄᖏᓐᓄᑦ ᓄᓇᕗᒻᒥ. ᐃᓱᒪᓪᓗᖓ ᑕᐃᒪᐃᒃᑯᑦᑕ ᐊᑐᕋᔭᓚᐅᖅᑐᒍᑦ ᐃᓛᑰᑎᕐᓗᒋᑦ 
ᐅᑯᐊ ᓱᒃᑲᓕᓂᖅᓴᐅᓗᑕᖃᐃ ᐱᑦᔪᑎᒋᓪᓗᒍ ᑖᓐᓇᓘᓐᓃᑦ ᖃᐅᔨᓴᖅᑎ ᑮᓇᐅᔭᓂᒃ ᐱᓐᖑᐊᖏᓪᓚᕆᒻᒪᑦ. 
ᑕᑯᓇᒃᑯᑦᑕ ᐅᑯᓂᖓ ᐱᕙᓪᓕᐊᔪᓐᓇᕆᐊᔅᓴᖏᓐᓂᒃ ᑖᒃᑯᐊ ᒐᕙᒪᒃᑯᑦ ᑯᐊᐳᕇᓴᖓ. 
 
ᐃᒻᒥᒃᑯᓪᓗ ᐊᐅᓚᓂᖃᓂᐊᖅᑲᑕ, ᑮᓇᐅᔭᓕᐅᕆᐊᖃᕐᓂᐊᖅᑐᑦ. ᓱᓕᒍᒪ ᑖᒃᑯᐊ ᒪᕐᕉᔫᒃ ᑲᑎᑦᑐᒋᒃ $14,000,000 
ᑮᓇᐅᔭᓕᐊᖑᔪᑦ ᐅᖓᑕᐅᔾᔨᓂᐊᖅᑐᑦ, ᑮᓇᐅᔭᐃᕈᑕᐅᔪᓂᒃ ᐊᕐᕌᒎᓚᐅᖅᑐᒥ ᑕᒪᐅᖓᐅᖏᑦᑐᑦ ᐊᕐᕌᒎᓂᐊᖅᑐᒧᑦ. 
ᐃᓛᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᓇᓗᓕᖅᑎᑲᒃᑯᑦ ᒪᓕᒐᓕᐅᖅᑎ. 
ᑐᓂᓯᒐᓱᐊᖃᑦᑕᖅᑐᒍᑦ ᑐᑭᓯᐅᒪᔾᔪᑎᒥᒃ ᓈᒻᒪᓈᑦᑎᐊᕋᓱᐊᖅᑐᒍᑦ. ᐊᖏᔪᐊᓘᒻᒪᑦ ᐊᒻᒪᓗ ᐱᕙᓪᓕᐅᓂᐅᓪᓗᓂ. 
ᐊᐱᖅᑯᑎᖓᓄᑦ ᑭᐅᔾᔪᑎ. .ᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑭᖑᓪᓕᖅᐹᕋ ᐅᖃᐅᓯᕆᓂᐊᖅᑕᕋ ᑐᑭᓯᑲᒻᒪᑎᑦᑎᓂᐅᒐᔭᕐᒪᑦ ᓂᕈᐊᕐᓂᐊᕐᓗᓂ ᓱᓕᖏᑦᑐᒧᑦ 
ᐃᒪᐃᓐᓂᐊᕐᓂᕋᖅᓯᒪᔪᒧᑦ. $10-ᒥᓕᐊᓐ ᐃᑲᔪᖅᓲᑕᐅᕗᑦ ᐅᖅᓱᐊᓗᒻᒧᑦ ᐊᒻᒪᓗ ᐃᑯᒻᒪᖅᑯᑏᑦ ᐊᑭᖏᓐᓄᑦ 
ᐅᕝᕙᓘᓐᓃᑦ ᑭᓱᑐᐃᓐᓇᕐᓄᑦ ᓴᖅᑭᐊᓂᐊᖅᑐᓄᑦ ᐊᕐᕌᒎᓂᐊᖅᑐᒥᑦ, ᐱᔾᔪᑎᒋᓪᓗᒍ ᑕᑯᒋᐊᖅᑐᒍ ᑕᒪᓐᓇ, ᑖᒃᑯᐊ 
$10-ᒥᓕᐊᖑᒻᒪᑕ ᑮᓇᐅᔭᑎᒍᑦ ᐊᕐᕌᒍᒥᑦ 2004-2005. 
 
ᐃᓱᒪᒐᒪ ᐊᖓᔪᖅᑳᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐅᖃᕈᓐᓇᕐᓂᐊᕐᒪᖔᖅ ᓇᓕᐊᑐᓐᓇᖅ ᐊᑭᓕᐅᑕᐅᓂᐊᕐᒪᑦ 
ᐊᓯᐅᓚᐅᖅᑐᓄᑦ ᐊᕐᕌᒎᓚᐳᖅᑐᓂᓂᑦ, ᐊᕐᕌᒎᓂᐊᖅᑐᒨᙱᑦᑐᖅ. ᑕᐃᒪᐃᓐᓂᕈᑦᑕ 
ᓇᓗᓕᐅᖅᑲᖏᓐᓂᖅᓴᒻᒪᕆᐅᒐᔭᖅᐳᒍᑦ. 
 
ᐊᑕᐅᓯᒃᑲᓂᕐᒥᑦ ᐅᖃᐅᓯᖃᕈᒪᒐᒪ. ᑭᓇᐅᔭᓂᒃ ᓈᓴᐃᔨᕐᔪᐊᖅ, ᑐᑭᓯᓪᓗᒍ ᐋᖅᑭᒋᐊᖅᑕᐅᓂᖓ ᐆᒻᒪᖅᑯᑎᓄᑦ 
ᐊᑭᐅᔪᑦ ᐊᑐᖅᑕᐅᒃᑲᔪᒻᒪᑦ ᑮᓇᐅᔭᓕᐅᕋᓱᐊᑲᐃᓐᓇᕐᓂᖏᓐᓂᑦ. ᑕᒪᓐᓇ ᐱᔾᔪᑎᒋᓪᓗᒍ, ᐊᖓᔪᖅᑳᖅ ᐊᒻᒪᓗ 
ᐃᖅᑲᓇᐃᔭᖅᑎᑎᑦ ᖃᐅᔨᒪᑦᑎᐊᕆᐊᖃᕐᓂᐊᖅᐳᓯ ᑕᐃᔭᐅᖁᓇᒋᑦ ᐊᑭᑦᑐᕆᐊᕐᓂᕐᒥᑦ, ᐱᓪᓗᒍ ᑕᐃᒪᐃᑦᑑᙱᒻᒪᑦ. 
ᑕᐃᒫᔅᓴᐃᓐᓇᖅ ᐱᓕᕆᔾᔪᑕᐅᒐᓱᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂᓕ ᐅᕙᖓ ᐃᓱᒪᒋᔭᖓᒍᑦ ᑕᒪᓐᓇ 
ᐲᖅᓯᓂᓪᓚᕆᐅᒻᒪᑦ ᐊᕐᕌᒎᓚᐅᖅᑐᒥᑦ ᐊᑭᓕᖅᓱᖅᑕᐅᓚᐳᖅᑐᓂᑦ, ᐊᕐᕌᒎᓂᐊᖅᑐᒨᙱᑦᑐᖅ. 
 
ᖃᐅᑉᐸᑦ ᐅᖃᐅᓯᖃᕐᓂᐊᕈᕕᑦ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖅ, ᓇᓗᓕᖅᑎᑦᑎᒍᕕᑦ ᐅᕙᑦᑎᓐᓂᑦ ᑕᖅᑲᒃᑯᓂᖓᓗ, 
ᑕᒪᓐᓇ ᐱᓕᕆᐊᖑᒌᕈᓐᓇᓛᕐᒪᑦ ᐱᓕᕆᐊᖑᒃᑲᓐᓂᕆᐊᑐᒍᓐᓃᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᐅᑕᖅᑭᓂᕐᒦᓐᓈᖅᑐᒋᕙᕋ ᐊᒻᒪᓗ 
ᒪᒥᐊᑉᐳᖓ ᒪᓕᒐᓕᐅᕐᕕᒻᒧᑦ ᒪᓕᒐᓕᐅᖅᑎᓄᓪᓗ ᓇᓗᓕᖅᑎᒃᑲᒃᑭᑦ ᑕᒪᑐᒥᖓ. ᐅᑉᐱᕆᔭᐅᔪᒪᕗᖓ, 
ᐊᒃᓱᕈᑦᑎᐊᓚᐅᖅᐳᖓ ᖃᐅᔨᓇᓱᐊᖅᑐᖓ ᖃᓄᐃᖃᑦᑕᖅᓯᒪᓂᑰᒻᒪᖔᖅ ᐊᒻᒪᓗ ᖃᓄᖅ ᑕᒪᐅᙵᕐᓂᕐᒪᖔᑦᑕ 
ᐱᒡᒐᓇᖅᑑᓪᓗᓂᓗ ᑕᒪᓐᓇ ᐱᔾᔪᑎᖃᖅᑐᓂ ᑮᓇᐅᔭᓕᕆᓂᕐᒦᓐᓇᐅᙱᑦᑐᖅ, ᓄᑭᓯᐊᓂ ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᓐᓂᑦ ᐊᒻᒪᓗ ᐊᒥᓱᑲᓪᓚᓐᓂᑦ ᐊᓯᖏᓐᓂᑦ ᐊᖓᔪᖅᑳᖃᕐᕕᓐᓂᑦ. 
 
ᑕᐃᒪᐃᒻᒪᑦ ᑕᒪᓐᓇ ᓇᓗᓕᕐᓇᒐᓚᒻᒪᑦ ᐊᒻᒪᓗ ᐅᖃᕈᓐᓇᖅᑐᖓ ᒪᓕᒐᓕᐅᕐᕕᒻᒥ ᓇᓗᓇᐃᖅᓯᓂᐊᕋᒪ 
ᒪᓕᒐᓕᐅᖅᑎᓄᑦ ᑕᖅᑲᒃᑯᓄᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᒪᓐᓇ ᐱᐅᕗᖅ. ᖁᔭᓐᓇᒦᒃ. ᐊᐱᖅᑯᑎᔅᓴᖃᒃᑲᓂᖅᐱᓰ ᒪᑉᐱᖅᑐᒐᖅ ᕋ-9-
ᒧᑦ? ᑕᐃᒪᐃᒻᒪᑦ ᑐᑭᓯᑎᑕᐅᓛᖅᐱᑖ ᖃᐅᑉᐸᑦ ᐅᖅᓱᐊᓗᒻᒧᑦ ᐊᑭᒥᑦ ᐋᖅᑮᒋᐸᕐᓂᕐᒧᑦ ᓂᕆᐅᑦᑐᑕᓗ ᐅᓪᓛᒃᑯᑦ. 
ᖁᔭᓐᓇᒦᒃ. 

ᑮᓇᐅᔭᓕᕆᓂᕐᒧᑦ ᔨᐅ, ᕿᑎᐊᓃᑦᑐᑦ ᐱᓕᕆᐊᑦ ᑮᓇᐅᔭᐃᑦ, ᑲᑎᑦᑐᒋ5 ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, $34-
ᒥᓕᐊᓐ 586-ᑕᐅᓴᓐ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑐᐃᓐᓇᐅᕕᓰ? ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᕋ-11 ᐊᒻᒪᓗ ᕋ-12 
ᑐᑭᓯᒋᐊᕈᑎᐅᕗᑦ. ᐅᑎᕐᓗᑕ ᕋ-11-ᒧᑦ ᐊᐱᖅᑯᑎᑕᖃᖅᐹ ᐃᒥᐊᓗᓕᕆᓂᕐᒧᑦ ᑮᓇᐅᔭᓄᑦ. ᐅᑲᓕᖅ, ᐋᒡᒑᖅᑐᓂ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᑐᖅᐸᑦ ᐅᕙᑦᑎᓐᓄᑦ ᐋᖅᑮᒋᐊᖓ ᐃᒥᐊᓗᓕᕆᓂᕐᒧᑦ ᐊᐅᓚᑦᑎᓂᕐᒥᑦ 
ᑲᖏᖅᖠᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᓇᓗᓇᐃᖅᓱᖅᓯᒪᔪᓂᑦ ᐊᒡᒍᖅᓯᒪᔪᓂᑦ 
ᐱᓯᒪᙱᓚᒍ5, ᑭᓯᐊᓂ ᓰᑏᕝᕙᐅᓕᖅᐸᑦ ᑕᒪᓐᓇ ᐱᓕᕆᐊᖑᓛᖅᐳᖅ Hᐊᐃ ᕆᕙᒥᑦ ᐊᓪᓚᕝᕕᖓᓐᓂᑦ. 
 
ᑕᑯᓐᓇᖅᐳᒍᑦ ᓄᑦᑎᕆᓂᕐᒥᑦ ᐱᓕᕆᐊᖑᔪᐃᓐᓇᐅᓕᕐᓂᐊᕐᓗᑎᒃ ᓄᓇᕗᒻᒥ ᐊᒻᒪᓗ ᐃᑉᐸᔅᓴᖅ, ᐃᑉᐸᔅᓴᐅᖅᑰᖅᑐᖅ 
ᐅᖃᐅᓯᖃᓚᐅᕋᒪ ᐅᕝᕙᓘᓐᓃᑦ ᑭᐅᓚᐅᕋᒪ ᐊᐱᖅᑯᒻᒧᑦ, ᐊᐅᓚᑦᑕᐅᓂᐊᕐᒪᑕ ᑲᖏᖅᖠᓂᕐᒥᑦ ᐃᓚᖏᓪᓗ 
ᐃᖃᓗᓐᓂᑦ ᐊᐅᓚᑕᐅᓗᑎᒃ ᐃᒥᐊᓗᑦᑖᕐᕕᖓᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᐊᐱᕆᔪᓐᓇᕐᒪᖔᒃᑯ 
ᑐᑭᓯᒋᐊᖅᑎᑦᑎᔪᓐᓇᕐᓂᐊᕐᒪᖔᖅ ᖃᐅᑉᐸᑦ ᐅᕙᑦᑎᓐᓄᑦ, ᐊᔪᕐᓇᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᐅᑉᐸᑦ ᐅᓪᓛᒃᑯᑦ ᓇᓗᓇᐃᕈᓐᓇᓛᖅᐱᐅᒃ? 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ: ᐊᓂᒍᓐᓇᖅᓯᓐᓂᕈᒪ, ᑕᒪᓐᓇᖃᐃ ᖃᐅᔨᒋᐊᕈᓐᓇᖅᑕᕋ. ᐃᔅᓯᕙᐅᑖᖅ, ᑕᒪᒃᑯᐊ 
ᐅᓂᒃᑳᕆᒍᓐᓇᖅᓯᒍᓐᓇᑕᒃᑲ, ᐱᓯᒪᓕᕈᖅᑭᑦ. ᖃᐅᔨᒃᑲᕆᐊᖃᕐᓂᐊᖅᑕᕋ Hᐊᐃ ᕆᕗᑦ ᐊᓪᓚᕕᖓᓐᓂ 
ᖃᐅᔨᒪᓂᐊᖅᑯᓯ ᑕᒪᒃᑯᐊ ᒪᕐᕉᓕᖅᑲᖓᒻᒪᑕ ᐊᕕᑦᑐᖅᓯᒪᓪᓗᑎᒃ, ᑭᓯᐊᓂᓕ ᑐᓴᕈᑎᓂᒃ ᖃᐅᔨᑉᐸᑦ 
ᐊᑐᐃᓐᓇᐳᑎᑦᑎᒐᓱᐊᓛᖅᑯᖓ ᐅᖓᓕᐊᒍᒪᓪᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᔅᓯᕙᑕᖅ. ᖃᐅᑉᐸᑦ ᕿᑎᖅᑰᒥᓪᓘᓐᓃᑦ ᐱᐅᒐᔭᖅᑐᖅ, ᑐᓴᖃᑦᑕᓕᕐᒥᒐᑦᑕ, ᑭᓯᐊᓂᓕ 
ᑐᓴᑐᐃᓐᓇᖃᑦᑕᖅᓯᒪᔪᒍᑦ $4-ᒥᓕᐊᑦ ᒥᔅᓵᓄᑦ. ᐃᓛ ᑕᒪᒃᑯᐊ ᑐᓴᑐᐃᓐᓇᖃᑦᑕᖅᑕᕗᑦ ᑕᐃᒫᑐᐃᓐᓇᖅ 
ᑐᓴᖃᑦᑕᕈᒪᒍᓐᓃᕋᑦᑎᒍ, ᑕᒪᓐᓇ ᐱᖓᑦᑎᕐᒥᑦ ᕿᑎᖅᑰᒥᓪᓘᓐᓃᑦ ᑲᒪᒋᔪᒪᒐᔭᖅᑕᕋᓗᐊᕋ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᑕᒪᓐᓇ ᐅᖃᐅᓯᑐᐃᓐᓇᐅᕚ ᐊᐱᕆᕕᓪᓘᓐᓃᑦ, ᑭᐅᒍᓐᓇᖅᑭᓪᓘᓐᓃᑦ? 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᓐᓇ $4-ᒥᓕᐊ ᐅᖃᐅᓯᐅᑲᒻᒪᖃᑦᑕᖅᑐᖅ. ᑭᓯᐊᓂᓕ 
ᖃᐅᔨᒋᐊᑦᑎᐊᓚᐅᕐᓗᖓ ᖃᐅᔨᒃᑲᐃᒐᔭᖅᑯᖓ, ᖁᔭᓐᓇᒦᒃ. 

ᐃᔅᓯᕙᐅᑕᖅ: ᓈᒻᒪᓕᖅᑳᑦ. ᖁᔭᓐᓇᒦᒃ ᖁᔭᓐᓇᒦᒃ. ᒪᑉᐱᒐᕐᒨᕐᓗᑕ ᑎᓴᒪᖓᓐᓄᑦ, ᑮᓇᐅᔭᓕᕆᔨᒃᑯᑦ 
ᓇᐃᓪᓕᑎᖅᓯᒪᔪᑦ ᐅᓂᑳᖏᑦ ᐊᐅᓚᔾᔪᑎᓄᑦ ᐊᑭᓕᐅᑕᐅᔪᑦ, ᑲᑎᑦᑐᒋᑦ ᐊᐅᓚᔾᔪᑎᓄᑦ, $52,513,000 
ᓈᒻᒪᓴᖅᑐᐃᓐᓇᐅᕕᓰ?. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᓈᒻᒪᓴᖅᑲᑦ. ᑮᓇᐅᔭᓕᕆᔨᒃᑯᑦ ᐱᔭᕇᖅᑑᑦ? ᓈᒻᒪᑦᑐᖅ. ᖁᔭᓐᓇᒦᕈᒪᕙᕋ 
ᒥᓂᔅᑕᖓ ᐃᖅᑲᓇᐃᔭᖅᑎᖏᓪᓗ ᐅᓂᒃᑳᕈᓐᓇᕐᓂᖏᓐᓄᑦ. ᐊᓯᖏᓐᓂ ᐅᖃᐅᓯᔅᓇᖃᖅᑭᓯ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐋᒡᒐ, ᖁᔭᓐᓇᒦᑐᐃᓐᓇᕈᒪᕙᒃᑲ ᐃᖅᑲᓇᐃᔭᖅᑏᑦ 
ᐅᓪᓗᒥ ᐅᕙᓃᖃᑕᐅᔪᓐᓇᖅᑲᐅᒻᒪᑕ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐊᖏᔪᖅᑳᖅ ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ. ᓯᒪᐃᓚᒃ 
ᐅᖃᐅᓯᕆᒋᐊᙵᖅᑕᖏᑦ, ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᕕᐊᑉᐳᖓ ᐅᔭᓃᒋᐊᖓ ᐅᓂᒃᑳᕐᓂᐊᖅᑐᖓ 
ᒥᔅᓴᐅᓴᑦᑕᐅᓯᒪᔪᓂᒃ 2004-05-ᒧᑦ. ᑮᓇᐅᔭᖅᑐᕈᑎᐅᔪᑦ ᐅᓂᒃᑳᕆᓂᐊᖅᑕᒃᑲ ᓴᖅᑭᖅᓯᒪᔪᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐊᐅᓚᓂᖏᓐᓂ. 
 
2004-05 ᐊᕐᕌᒍᖓᓐᓄᑦ, ᐊᐅᓚᔪᓕᕆᓂᕐᒧᑦ ᑮᓇᐅᔭᖅᑐᕈᑎᔅᓴᖏᑦ ᕿᒥᕐᕈᓂᐊᖅᑕᕗᑦ $37,389,000-ᖑᓪᓗᑎᒃ. 
ᑕᒪᒃᑯᐊ ᐊᖏᓂᖅᐹᖑᔪᑦ ᓯᕗᓪᓕᖅᐸᐅᔾᔭᐅᓯᒪᔪᑦ ᐊᕐᕌᒍᒋᓂᐊᖅᑕᑎᓐᓄ ᐊᒡᒋᖅᑐᓄᑦ ᐃᒪᐃᓕᖓᓪᓗᑎᒃ: 
 

• ᓴᖅᑮᓗᑎᒃ ᐅᑭᐅᖅᑕᖅᑐᒥ ᐋᖅᑭᒋᐊᖅᑕᐅᓂᖏᓐᓂ ᐊᒻᒪᓗ ᓴᖅᑮᓗᑎᒃ ᑕᒪᒃᑯᓂᖓ ᒪᑭᒪᔾᔪᑕᐅᒐᔭᖅᑐᓂᒃ 
ᑖᒃᑯᑎᒎᓇ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖏᓐᓂ. 

 
• ᓄᓇᓕᓕᒫᐸᓗᓐᓂᑦ ᐊᕕᑦᑐᖅᓯᒪᔪᓂᓪᓗ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᓂᕐᒥᑦ ᐊᒻᒪᓗ ᓇᒻᒥᓂᖃᕐᓂᕐᒧᑦ 

ᐱᔪᓐᓇᕐᓂᖏᑦ, ᐱᓗᐊᖅᑐᒥᑦ ᓯᐊᕐᒪᑎᕐᕕᐅᓯᒪᙱᑦᑐᓂᒃ ᓄᓇᓕᓐᓄᑦ. 
 

• ᐃᑲᔪᖅᑐᕐᓗᒋᑦ ᓄᓇᓖᑦ ᓴᖅᑮᓇᓱᐊᖅᑎᓪᓗᒋᑦ ᒪᑭᒪᔾᔪᑕᐅᒐᔭᖅᑐᓂᒃ, ᑮᓇᐅᔭᓕᐅᕋᓱᐊᕐᓂᕐᒥᑦ, 
ᐊᑐᐃᓐᓇᐅᑎᑦᑎᓂᕐᒥᑦ ᓱᓇᒃᑯᑖᕐᓂᑦ ᓴᖅᑭᖅᑕᐅᓂᖏᓐᓂᓪᓗ. 

 
• ᐱᔭᕇᔭᕐᓗᒋᑦ ᐊᑐᓕᖅᑎᑕᐅᓗᑎᒃ ᓄᓇᕗᒻᒥ ᐅᔭᕋᕐᓂᐊᕐᓂᕐᒧ ᐸᕐᓇᐅᑎᐅᔪᑦ ᐃᓄᓕᕆᔨᑐᖃᒃᑯᓐᓂ, 

ᑐᙵᕕᒃᑯᓐᓂ, ᓴᓇᕕᓐᓂᒃ, ᓄᓇᕗᒻᒥᐅᑕᓂᓪᓗ. 
 
• ᐊᑐᓕᖅᑎᑦᑎᓗᑎᒃ ᓄᓇᕗᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᖏᓐᓂ ᐱᖃᓯᐅᑎᓪᓗᒋᑦ ᓄᓇᕗᑦ-ᒫᓂᑑᐸᓗ 

ᐊᑐᕆᐊᓕᕆᓂᕐᔅᓇᒧᑦ, ᑭᙵᐅᓪᓗ ᐊᖏᕈᑎᖓᓐᓂ ᑐᓚᑦᓱᑕᕐᕕᖓᓐᓂ ᐊᑐᕆᐊᔅᓇᖏᓐᓂᓪᓗ. 

• ᐊᐃᕙᔾᔪᑕᐅᔪᑦ ᐱᔭᕇᔭᕐᓗᒋᑦ ᓈᕝ ᑲᓇᑕᒥ ᐃᑲᔪᖅᑎᖃᕐᓗᑎᒃ ᓄᓇᕗᒻᒥ Hᐊᒻᒪᓚᒃᑯᓐᓂ ᓄᓇᓕᓐᓂᑦ 
ᖃᖓᑕᓲᕐᓂᑦ ᓈᓚᑦᑏᑦ ᑮᓇᐅᔭᖏᓐᓂ. 

 
• ᑮᓇᐅᔭᓂᒃ ᓴᓂᕐᕙᐃᓗᑎᒃ ᐃᖃᓗᓕᕆᔨᒃᑯᓐᓂ ᐊᑐᓕᖅᑎᑕᐅᖁᓪᓗᒋᑦ ᐃᒪᕐᒥᐅᕐᓂᑦ 

ᑮᓇᐅᔭᓕᐅᕋᓱᐊᓂᕐᒧᑦ ᐸᕐᓇᐅᑎᖏᓐᓂ, ᐊᑦᑕᓇᑦᑕᐃᓕᒪᕐᓂᒧᑦ ᑐᓚᑦᑕᕐᕕᖏᓐᓂ, 
ᓄᓇᖃᑦᑎᐊᖅᑐᓕᕆᓂᕐᒥᑦ, ᐱᖃᓯᐅᑎᓪᓗᒋᑦ ᓯᔾᔭᖏᑦ ᑐᓚᑦᑕᕐᕖᓪᓗ. 

 
• ᐊᑐᓕᖅᑎᑕᐅᓗᑎᒃ ᐊᑐᓕᖁᔭᐅᓯᒪᔪᑦ ᖃᖓᑕᓲᒃᑯᕕᓐᓂᑦ ᐸᕐᓇᐅᑎᐅᒐᔭᖅᑐᖅ, ᖃᖓᑕᓲᒃᑯᕖᓪᓗ 

ᓄᓇᕗᒻᒥᐅᓄᑦ ᐊᒻᒪᓗ ᒪᑭᒪᔾᔪᑕᐅᒐᓱᐊᕐᓂᕐᑦ, ᐱᓕᕆᖃᑎᖃᕐᓗᑎᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂ. 
 
ᐃᔅᓯᕙᐅᑖᖅ, ᐃᖅᑲᓇᐃᔭᕐᕕᕗᑦ ᐱᓕᕆᐊᖃᑦᑎᐊᕐᓂᐊᖅᑐᑦ, ᐊᐅᓚᓂᖃᑦᑎᐊᕐᓗᑎᒃ ᐊᑐᓕᖅᑎᑦᑎᓗᑎᒃ ᑕᒪᒃᑯᓂᖓ 
ᐱᓕᕆᐊᕆᔭᕆᐊᓕᖏᓐᓂ ᐊᐅᓚᑎᑦᑎᑎᓪᓗᒋᑦ ᐱᔨᑦᑎᕋᐅᑎᓂᓪᓗ ᑲᒪᓪᓗᑎᒃ ᒐᕙᒪᒃᑯᓐᓄ ᐊᒻᒪᓗ ᐱᓕᕆᐊᔅᓴᓂᒃ. 
ᑐᓴᕈᒪᑦᑎᐊᖅᑐᖓ ᐅᖃᐅᓯᕆᓂᐊᖅᑕᓯᓐᓂ ᑭᐅᓇᓱᐊᕐᓂᐊᖅᑯᖓᓪᓗ ᐊᐱᖅᑯᓯᔅᓯᓐᐹᑦᑕᑐᖅᑐᑦ ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᑰᓕ, ᐅᖃᐅᓯᔅᓴᖃᖅᑮᑦ? ᓄᖅᑲᖓᑲᐃᓐᓇᕐᓂᐊᓕᕋᑦᑕ ᐅᖃᕇᕈᕕᑦ, 
ᓄᖅᑲᖓᑲᐃᓐᓇᓚᐅᖅᑎᓪᓗᑕ ᐊᖏᔪᖅᑳᖅ ᐅᖃᐅᓯᖃᕈᓐᓇᕐᓂᐊᖅᑐᖅ. ᐃᓛ, ᐅᖃᕈᓐᓇᖅᓯᕗᑎᑦ, ᐱᒋᐊᓕᕆᑦ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐅᐱᒋᑦᑎᐊᖅᐸᑦᑎᒍᑦ ᐊᒻᒪᓗ ᐃᑲᔪᖅᓱᖅᑎᐊᖅᑐᑕ 
ᐃᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᐅᖃᐅᓯᖃᕆᐊᖓ ᐃᒃᓯᕙᐅᑕᐅᓪᓗᖓ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓄᑦ, ᐃᓪᓗᓕᕆᓂᕐᒧᑦ ᐊᒻᒪᓗ 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. ᑲᑎᒪᔨᕋᓛᑦ ᕿᒥᕐᕈᓯᒪᕗᑦ 2004-2005 ᓇᓚᐅᑦᑖᖅᑕᐅᓯᒪᔪᓄᑦ ᐊᒻᒪᓗ 
ᐱᓕᕆᐊᔅᓴᓄᑦ ᐸ3ᓇᐅᑎᓄᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ 
ᑲᑎᖃᑎᒋᔪᓐᓇᓚᐅᕋᒃᑯ ᐊᖓᔪᖅᑳᖅ ᐊᐃᐳᕈᒥ. 
 
ᐃᒃᓯᕙᐅᑖᖅ, 2004-ᒥᑦ ᐅᓂᒃᑳᓕᐊᖅ ᑭᓇᐅᔭᓂᒃ ᓈᓴᐃᔨᕐᔪᐊᕐᒥᑦ ᓇᓗᓇᐃᖅᓱᐃᓯᒪᕗᖅ ᐊᒥᓱᓄᑦ 
ᐃᓱᒫᓘᑎᐅᓚᐅᖅᑐᓄᑦ ᐱᔾᔪᑎᒋᓪᓗᒋᑦ ᑯᐊᐳᕋᐃᓴᓪᓗᐊᑕᐃᑦ. ᑲᑎᒪᔩᑦ ᖃᐅᔨᒪᒻᒪᑕ ᑕᒪᒃᑮᒃ ᓄᓇᕗᒻᒥ 
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐊᒻᒪᓗ ᓄᓇᕗᒻᒥ ᓇᒻᒥᓂᖁᑎᖃᖅᑐᓂᒃ ᐊᑐᖅᑐᐊᕐᕕᒃ ᑯᐊᐳᕋᐱᓴᒃᑯᑦ 
ᐱᓕᕆᐊᖑᒻᒪᑎᒃ ᑖᒃᓱᒧᖓ ᐊᖓᔪᖅᑳᖃᕐᕕᒻᒧᑦ. ᑲᑎᒪᔩᑦ ᖁᕕᐊᓚᐅᖅᐳᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ 
ᐃᓚᐃᓈᖅᑕᐅᓚᐅᙱᒻᒪᑕ ᑕᒪᑐᒪᓂ ᐊᕐᕌᒍᒥ ᐅᓂᒃᑳᓕᐊᕐᒥᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐃᓱᒫᓘᑎᖃᖅᐳᓪᓕ ᓴᙱᓐᓂᖏᓐᓂᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ 
ᓇᓗᓴᐃᖅᓱᖅᑕᐅᓯᒪᓚᐅᖅᑐᑦ ᐅᓂᒃᑳᓕᐊᕐᒥᑦ. ᑲᑎᒪᔩᑦ ᐊᒃᓱᒻᒪᕆᒃ ᐃᓱᒫᓘᑎᖃᕐᒪᑕ ᐱᔾᔪᑎᒋᓪᓗᒍ ᑖᓐᓇ 
ᑯᐊᐳᕋᐃᓴᐅᔪᖅ ᐊᒻᒪᓗ ᕿᒥᕐᕈᔪᒪᓂᖃᑦᑎᐊᖅᑐᑎᒃ ᐊᖓᔪᖅᑳᖅ ᑭᐅᔾᔪᑎᖏᓐᓂᑦ ᖃᐅᔨᓚᐅᖅᑕᖏᓐᓂᑦ. 
 
ᑭᖑᕐᖓᒍᑦ ᐊᖏᕈᑕᐅᓚᐅᖅᑎᓪᓗᒋᑦ ᐊᓯᔾᔨᖅᑕᐅᔪᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ 
ᑯᐊᐳᕋᐃᓴᒃᑯᑦ ᒪᓕᒐᖓ 2003-ᒥ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐱᕙᓪᓕᐊᑎᑦᑎᕖᑦ ᑮᓇᐅᔭᓂᒃ ᐊᑐᕈᓐᓇᖃᑦᑕᕐᒪᑕ 
ᐊᑐᖅᑐᐊᕐᕕᒻᒥᑦ. ᑲᑎᒪᔩᑦ ᑕᑯᒍᒪᕗᑦ ᓴᖅᑭᔮᕐᓂᖅᓴᐅᔪᓂᑦ. ᑲᑎᒪᔩᑦ ᐊᔭᐅᖅᓯᑦᑎᐊᖅᐳᑦ ᐊᖓᔪᖅᑳᕐᒥᑦ ᓈᒻᒪᑦᑐᓂᒃ 
ᐅᓂᒃᑳᓕᐅᖃᑦᑕᖁᓪᓗᒍ ᐊᒻᒪᓗ ᐊᓪᓚᕝᕕᓐᓂᑦ ᐊᐅᓚᑦᑎᑦᑎᐊᖁᓪᓗᒍ ᑕᒪᑐᒥᖓ ᐱᓕᕆᔪᓂᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐃᓱᒫᓘᑎᖃᖅᐳᑦ ᐱᔾᔪᑎᒋᓪᓗᒍ ᖃᓄᐃᓕᖓᓂᖓ ᒫᓐᓇᐅᔪᖅ ᐅᒥᐊᒃᑯᕕᓐᓂᑦ ᓄᓇᕗᒻᒥ. 
ᐊᒥᓱᑦ ᓄᓇᓖᑦ ᓈᒻᒪᑦᑐᒥᑦ ᐅᒥᐊᒃᑯᕕᖃᙱᒻᒪᑕ ᐊᓄᕌᖅᑐᒻᒪᕆᐅᑎᓪᓗᒍ. ᑲᑎᒪᔩᑦ ᐊᔭᐅᖅᓯᕗᑦ 
ᑕᑯᓐᓇᕆᐊᖁᓪᓗᒋᑦ ᐅᒥᐊᒃᑯᕕᓐᓂᑦ, ᐃᓚᓕᐅᑎᓪᓗᒋᑦ ᐊᖅᑯᑎᓕᐊᑦ ᐅᒥᐊᒃᑯᕕᓐᓄᑦ. ᑕᒪᓐᓇ ᑐᑭᖃᕐᒪᑦ 
ᐊᖑᓇᓱᑦᑏᑦ ᐅᒥᐊᖏᖅᓯᕙᑦᑐᑎᒃ ᐅᒥᐊᖏ  

ᓱᕋᑦᑎᖅᑐᒥᓂᐅᑎᓪᓗᒋᑦ ᐊᓄᕌᖅᑐᒻᒪᕆᐅᑎᓪᓗᒍ. ᑲᑎᒪᔩᑦ ᐊᔭᐅᖅᓯᒋᐊᕈᒪᕗᑦ ᐊᖓᔪᖅᑳᕐᒥᑦ ᑕᑯᓐᓇᕆᐊᖁᓪᓗᒋᑦ 
ᐅᒥᐊᒃᑯᓐᓂ ᓄᓇᓕᓐᓂᑦ ᐊᓯᐅᔨᙱᓂᖅᓴᐅᖃᑦᑕᖁᓪᓗᒋᑦ. ᑲᑎᒪᔩᑦ ᐊᔭᐅᖅᓯᒋᐊᒃᑲᓐᓂᕆᕗᑦ ᐊᖓᔪᖅᑳᕐᒥᑦ 
ᑲᔪᓯᖁᓪᓗᒍ ᐋᔩᕐᓂᖏᓐᓂᑦ ᓈᒻᒪᑦᑐᓂᒃ ᑐᓂᔭᐅᖃᑦᑕᕈᒪᓪᓗᑎᒃ ᒐᕙᒪᑐᖃᒃᑯᓐᓂᑦ ᐊᑦᑕᕐᓇᖁᓇᒋᑦ ᐅᒥᐊᒃᑯᕕᓐᓄᑦ 
ᐸᕐᓇᐅᑏᑦ. 
 
ᑲᑎᒪᔩᑦ ᓱᓕ ᐃᓱᒫᓘᑎᖃᖅᐳᑦ ᐱᔾᔪᑎᒋᓪᓗᒋᑦ ᖃᓄᐃᓐᓂᖏᑦ ᖃᖓᑕᓲᒃᑯᕖᑦ ᓄᓇᕗᒻᒥ. ᐊᖏᓂᖏᑦ-ᒥᑭᓂᖏᑦ 
ᖃᖓᑕᓲᑦ ᒥᒍᓐᓇᖅᑐᑦ ᐊᒥᓱᓄᑦ ᓄᓇᓕᓐᓄᑦ ᐱᑐᐃᓐᓇᐅᙱᒻᒪᓴᑕ ᑕᑭᓂᖏᓐᓄᑦ-ᓇᐃᓐᓂᖏᓐᓄᑦ ᒥᕝᕖᑦ. 
ᓄᓇᕗᒻᒥᐅᑦ ᐊᑦᑕᑎᖃᓪᓚᕆᒻᒪᑕ ᖃᖓᑕᓲᓂᑦ ᐊᒻᒪᓗ ᑕᑭᓪᓕᒋᐊᖅᑕᐅᓐᓂᖅᐸᑕ ᒥᕝᕖᑦ ᐊᒻᒪᓗ 
ᐋᖅᑭᒋᐊᖅᑕᐅᓐᓂᖅᐸᑕ ᖃᖓᑕᓲᒃᑯᕖᑦ ᐊᑭᑭᓪᓕᒋᐊᖅᑎᑦᑎᔪᓐᓇᕐᒪᑕ ᐊᑭᐅᔪᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᖃᑦᑐᑦ ᖃᖓᑕᓲᒃᑯᕖᑦ ᐊᑦᑕᓇᐃᖅᓯᒪᓂᕐᒨᖓᔪᓂᒃ ᑲᒪᒋᔭᐅᖏᓐᓂᖏᓐᓄᑦ 
ᑮᓇᐅᔭᖃᒡᒐᓂᑯᒧᑦ. ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᑖᒃᑯᓇᓂ ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᑐᑭᓯᔾᔪᑎᖃᖏᑦᑐᑦ 
ᑐᕌᖓᔪᒥᒃ ᖃᖓᑕᓲᑯᕖᑦ ᐊᑭᑐᔪᓄᑦ ᐃᑲᔪᖅᑕᐅᔾᔪᑎᖏᓐᓄᑦ ᐱᓕᕆᓂᒃᑯᑦ ᓯᓚᑖᓃᑦᑐᓄᑦ. ᑲᑎᒪᔨᕋᓛᑦ 
ᑎᓕᐅᕆᕗᑦ ᐊᖓᔪᖅᑳᒥᒃ ᐃᓱᒻᒥᖅᓯᓇᓱᐊᖏᓐᓇᕐᓗᓂ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᑦᑎᑕᐅᓂᕐᒧᑦ ᐱᒻᒪᕆᐅᔪᓄᑦ 
ᖃᖓᑕᓲᒃᑰᕖᑦ ᐊᖏᔫᑎᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᑎᖃᑦᑐᑦ ᑮᓇᐅᔭᖃᑦᑎᑕᐅᓂᖓ ᓈᒻᒪᖏᒋᐊᖓᓂᒃ ᑕᒪᒃᑯᓄᖓ ᓄᓇᓕᓐᓂ 
ᖃᖓᑕᓲᓄᑦ ᓈᓚᒃᑏᑦ. ᓈᒻᒪᖏᑦᑐᒥᒃ ᑮᓇᐅᔭᖃᑦᑎᑕᐅᓂᖅ ᐱᖃᓯᐅᑎᓪᓗᓂ ᐃᖅᑲᓇᐃᔭᕐᓂᐅᔪᖅ ᐊᒻᒪᓗ 
ᐊᒃᓱᕈᓐᓇᕐᓂᖓ, ᐱᒡᒐᓇᒻᒪᕆᖃᑦᑕᖅᑐᖅ Hᐋᒻᓚᒃᑯᓐᓄᑦ ᐱᓯᒪᑦᑎᒋᐊᒃᓴᖅ ᐱᔪᓐᓇᕐᓚᕆᑦᑐᓂᒃ ᓄᓇᓕᓐᓂ 
ᖃᖓᑕᓲᓄᑦ ᓈᓚᒃᑎᓂᒃ. ᑲᑎᒪᔨᕋᓛᑦ ᑎᓕᐅᕆᕗᑦ ᐊᖓᔪᖅᑳᒥᒃ ᑲᔪᓯᖁᔭᐅᓪᓗᓂ ᐋᔩᖃᑎᖃᕐᓂᒃᑯᑦ ᑖᒃᑯᓂᖓ 
ᑲᓇᑕᒥ ᖃᖓᑕᓲᓕᕆᔨᒃᑯᓐᓂᑦ ᑮᓇᐅᔭᐃᑦ ᐃᓚᒋᐊᖅᑕᐅᖁᓪᓗᒋᑦ ᓄᓇᓕᓐᓄ ᖃᖓᑕᓲᓂᒃ ᓇᓚᒃᑎᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᓕᐊᓇᐃᒍᓱᑉᐳᑦ ᖃᐅᔨᒋᐊᒃᓴᖅ ᑖᒃᑯᐊ ᐱᓕᕆᕕᒃᑯᑦ ᓅᒋᐊᖅᐸᓪᓕᐊᓂᖏᓐᓄᑦ ᓯᕗᒧᑦ 
ᐊᖏᔪᐊᓗᒃ ᐊᖏᔫᖅᓄᑦ ᐱᓕᕆᐊᖑᔪᑦ ᓲᕐᓗ ᐅᓇᑎᑐᑦ ᑭᓐᖓᐅᒥ ᑐᓚᑦᑕᖅᕕᒃ ᐊᒻᒪᓗ ᐊᑐᕆᐊᓕᐅᕐᓂᖅ 
ᐊᒻᒪᓗᑕᐅᖅ ᑭᕙᓪᓕᖅ%ᒫᓂᑑᕙ ᐊᑐᕆᐊᒃᓴᖓ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᕿᒥᕐᒋᐊᒃᓴᖅ ᑎᑎᖅᑲᓂᒃ ᑐ 
ᑐᕌᖓᔪᓂᒃ ᑕᒪᑐᒧᖓ ᑭᕙᓪᓕᕐᒥ%ᒫᓂᑑᕙ ᐊᑐᕆᐊᒃᓴᖓᓄᒃ ᖃᐅᔨᓴᕐᓂᕐᒥᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᖃᓚᐅᖅᑐᑦ ᖃᐅᔨᒐᒥᒃ ᑖᓐᓇ ᐱᓕᕆᕕᐅᑉ ᐸᕐᓇᐅᑎ ᐱᓕᕆᐊᓂᐊᖅᑐᓄᑦ 
ᓇᓗᓇᐃᖅᓯᒻᒪᑦ ᓴᖅᑭᖅᑕᐅᓂᖓ ᓴᓇᓐᖑᐊᒐᒃᓴᖃᑦᑎᒃᑎᓂᖅ ᑭᖑᕙᕆᐊᖅᑕᐅᓯᒪᔪᖅ. ᐊᑐᐃᓐᓇᖃᕐᓂᖅ 
ᓴᓇᓐᖑᐊᒐᒃᓴᖅ ᐱᒻᒪᕆᐊᓘᒻᒪᑦ ᓄᓇᓕᓕᒫᓄᑦ. ᓴᓇᓐᖑᐊᕐᓂᖅ ᐃᓅᔾᔪᑎᐅᕗᖅ ᐊᒥᓱᓄᒃ ᐃᓄᓐᓄᑦ ᐊᒻᒪᓗ ᐊᒥᓱᑦ 
ᓴᓇᓐᖑᐊᒐᒃᓴᖅᑖᖅᕕᒃᓴᐅᔪᑦ ᐱᔭᕆᐊᑐᕗᑦ ᑎᑭᓐᓇᓱᐊᕐᓗᒋᑦ ᐊᒻᒪᓗ ᐃᓚᖏᑦ ᐊᑦᑕᓇᖅᑐᒦᑦᑐᑎᒃ. ᑲᑎᒪᔨᕋᓛᑦ 
ᑎᓕᐅᕆᕗᑦ ᐊᖓᔪᖅᑳᒥᒃ ᓯᕗᒧᐊᒋᐊᖁᔨᓪᓗᓂ ᑕᒪᑐᒥᖓ ᐱᒻᒪᕆᐅᔪᒥᒃ ᐱᓕᕆᐊᕐᒥᒃ. 
 
ᐃᒃᓯᕙᐅᑖᖅ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐋᖅᑭᓱᐃᓂᐅᔪᖅ ᓇᓗᓇᐃᖅᓯᔪᖅ ᐱᖓᓱᓂᒃ ᐃᓚᖏᓐᓂᒃ 
ᐱᑕᖃᕈᓐᓇᕐᓂᕆᔭᖓᓂᒃ "ᐊᖏᔪᐊᓗᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕈᑉᐸᓪᓕᐊᓂᕐᒥᒃ." ᑖᒃᑯᐊ ᐃᓚᒋᔭᖏᑦ 
ᓴᕕᕋᔭᒃᓴᐃᑦ, ᐳᓚᕋᑦᑐᓕᕆᓂᖅ ᐊᒻᒪᓗ ᐃᖃᓗᒐᓱᐊᕐᓂᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᐊᖓᔪᖅᑳᑉ ᐱᓇᓱᐊᕐᓂᕆᔭᖓᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᒥᒃ 
ᑕᒃᑯᐊᓗ ᒐᕙᒪᑐᖃᒃᑯᑦ. ᑲᑎᒪᔨᕋᓛᑦ ᐃᓱᒪᒋᔭᖃᑦᑐᑦ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᐅᔪᖅ 
ᐱᒻᒪᕆᐅᒋᐊᖓᓂᒃ ᐊᑐᖅᑕᐅᓗᓂ ᓴᓐᖓᖅᑎᕆᔾᔪᑕᐅᓗᓂ ᐱᕙᓪᓕᐊᓂᖓᓂᒃ ᓄᓇᕗᒻᒥ. 
 
ᑭᓯᐊᓂᓕ, ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᑉᐱᕈᓱᒻᒥᔪᑦ ᐊᕕᑦᑐᐃᓂᖅ ᐱᓕᕆᐊᖑᔪᓂᒃ ᓄᓇᒦᖔᖅᑐᓂᒃ ᐊᑦᔨᒌᒥᒃ 
ᐱᒻᒪᕆᐅᓂᖃᑉᐳᖅ. ᐊᖏᓂᖅᓴᒃᑯᑦ ᐊᐅᓚᑦᑎᓂᖅ ᓄᓇᒦᖔᖅᑐᓄᑦ ᐊᒻᒪᓗ ᐊᖏᓪᓕᒋᐊᖅᓯᒪᔪᑦ 
ᑮᓇᐅᔭᖅᑖᕆᔭᐅᔪᑦ ᐱᓪᓗᐊᑕᐅᕗᑦ ᐱᕙᓪᓕᐊᓂᕆᔭᖓᓄᑦ ᓄᓇᕗᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᑦᑎᐊᖅᑐᑦ ᐊᒥᓲᓂᖏᑦ ᐅᔭᕋᕐᓂᐊᕐᕈᒪᔪᑦ ᐅᑕᖅᑭᔪᐃᑦ ᒐᕙᒪᑐᖃᒃᑯᓐᓂᑦ 
ᐊᖏᖅᑕᐅᒋᐊᖃᕐᓂᕐᒥᓄᑦ ᐱᒋᐊᕈᓐᓇᕐᓗᑎᒃ ᐅᔭᕋᔅᓯᐅᓂᕐᒧᑦ. ᒪᓕᒐᓕᐅᖅᑏᑦ ᑐᐊᕕᖅᓲᕆᔪᑦ ᒥᓂᔅᑕᒥᒃ 
ᐱᓴᓱᐊᖏᓐᓇᖁᑦᓱᒍ ᐅᖃᐅᓯᒃᑯᑦ ᐊᐅᓚᓂᐊᓄᑦ ᒫᓂ. 
 
ᐃᒃᓯᕙᐅᑖᖅ, ᑲᑎᒻᒪᔨᕋᓛᑦ ᖃᐅᔨᖅᑕᐅᔪᑦ ᐊᒥᓲᓂᖅᓴᐃᑦ $2-ᒥᓕᐊᓐᓂᒃ ᑮᓇᐅᔭᐃᑦ ᐊᑐᖅᑐᑦᓴᒫᖑᒋᐊᖏᑦ 
ᐄᓗᐃᒃᑲᕐᒥᒃ ᑮᓇᐅᔭᖅᑑᑎᑦᓴᕆᔭᖏᓐᓂ ᓄᓇᕗᒻᒥ ᐳᓚᕋᑦᑐᓕᕆᔩᑦ ᑲᑐᔾᔨᖃᑎᒌᖏᑕ. ᒪᓕᒐᓕᐅᖅᑏᑦ ᐃᓱᒫᓗᒻᒪᑕ 
ᑕᐃᒃᑯᐊ ᐃᓚᖏᑦ ᐳᓚᕋᑦᑐᓕᕆᔩᑦ ᐃᑲᔪᖅᑕᐅᒍᑎᑖᑦᓯᐊᖃᑦᑕᖏᒻᒪᑕ ᓈᒻᒪᑦᑐᓂᒃ ᑎᒥᖁᑎᒥᒃ. ᒪᓕᒐᓕᐅᖅᑏᑦ 
ᑐᐊᕕᖅᓱᕆᕗᑦ ᒥᓂᔅᑕᒥᒃ ᐃᓱᒪᖁᑦᓱᒍ ᐱᓕᕆᕕᖓ ᑐᑭᒧᓪᓗᐊᖅ ᑐᕌᑦᓴᐅᑎᒋᔪᒥᒃ ᐱᔩᑦᓯᖃᑦᑕᖁᓗᒍ ᒫᓐᓇ 
ᐱᔨᑦᓯᐅᑎᒋᕙᑦᑕᖏᓐᓂᒃ ᓄᓇᕗᑦ ᐳᓚᕋᑦᑐᓕᕆᔩᑦ ᑲᑐᔾᔨᖃᑎᒌᖏᑕ. ᑕᒪᓐᓇ ᐃᑲᔪᖅᑐᕐᓂᖃᕐᓂᖅᓴᐅᒐᔭᖅᑐᖅ 
ᑲᑐᔾᔨᖃᑎᒌᑦ ᒫᓐᓇ ᐃᓚᒋᔭᐅᔾᔪᑎᓕᖁᑎᖏᓐᓂᒃ - ᓄᓇᓕᓐᓂ ᐳᓚᕋᑦᑐᓕᕆᔩᑦ. 
 
ᐃᒃᓯᕙᐅᑖᖅ, ᐱᖓᔪᐊᓐᓂ ᐅᖃᖅᑐᖅ ᑮᓇᐅᔭᑎᒍᑦ ᒪᑭᒪᕙᓪᓕᐊᒐᓱᐊᕈᑎᓄᑦ ᐸᕐᓇᐅᑎᓂ ᐃᖃᓗᓐᓂᐊᕐᓂᕐᓂᒃ. 
ᒪᓕᒐᓕᐅᖅᑏᑦ ᐊᔭᐅᖅᑐᖅᐳᑦ ᒥᓂᔅᑕᒥᒃ ᐃᖅᑲᓇᐃᔭᖃᑎᖃᑦᓯᐊᖁᑦᓱᒍ ᒥᓂᔅᑕᖓᓂᒃ ᐊᕙᑎᓕᕆᔩᑦ ᓱᖅᑯᐃᒪᔪᒥᒃ 
ᐱᕙᓪᓕᐊᖁᓪᓗᒍ ᐃᖃᓗᓕᕆᓂᖅ, ᐱᓗᐊᖅᑐᒥᒃ ᖃᐅᔨᓴᕐᓃᑦ ᐃᖃᓗᓐᓂᒃ ᓄᓇᓕᓐᓂ ᓄᑦᑎᕆᕕᐅᓯᒪᙱᑦᑐᓂ 
ᐃᖅᑲᓇᐃᔭᕐᕕᖏᓐᓂᒃ ᒐᕙᒪᒃᑯᑦ, ᑲᔪᓯᒪᓗᓂ ᓄᓇᕗᒻᒥ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᑲᔪᖅᑐᖅᑐᑦ ᒥᓂᔅᑕᐃᑦ ᑐᑭᑖᕈᑎᖏᓐᓂᒃ ᑕᐅᑐᒐᖃᕐᓂᐊᕐᓗᑎᒃ 
ᑮᓇᐅᔭᓕᐅᕋᓱᕐᓂᕐᓂᒃ ᓄᑦᑎᖅᑎᕆᕕᖑᓯᒪᙱᑦᑐᓂ ᓄᓇᓕᓐᓂ. ᒪᓕᒐᓕᐅᖅᑏᑦ ᑕᑯᓛᕈᒪᔪᑦ ᑮᑕᑲᐃᓐᓈᖅᑐᓂᒃ 
ᐊᑯᓃᖅᑐᓂᓪᓗ ᐸᕐᓇᐅᑎᓂᒃ ᑐᕌᖅᑐᓂᒃ ᐱᕙᓪᓕᐊᒐᓱᐊᕐᓂᕐᓄᑦ ᐲᕈᐃᕙᓪᓕᐊᓂᕐᒥᒃ ᑕᒃᑯᓇᓂ ᓄᓇᓕᓐᓂ. 
 
ᑖᒃᑯᐊ ᐃᓱᓕᑦᑐᖅ ᒪᑐᐃᖅᓯᒍᑎᒃᑲ ᐅᖃᐅᓰᑦ. ᐊᑐᓂᑦ ᒪᓕᒐᓕᐅᖅᑏᑦ ᓇᒻᒥᓂᖅ ᐃᓱᒫᓗᒍᓐᓇᖅᑐᑦ 
ᐅᖃᐅᓯᑦᓴᖃᕐᓗᑎᓪᓗ ᐃᖏᕐᕋᓯᓐᓈᕐᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᓇᓗᓇᐃᖅᐳᖅ. 45-ᓂᒃ ᐃᑲᕐᕋᖁᓯᕐᓂᒃ ᕿᑲᑲᐃᓐᓇᓂᐊᖅᐳᒍᑦ 
ᐅᑎᕐᓂᐊᒥᑦᓱᑕ 6:30-ᒥ ᐅᓪᓗᖅᑐᓯᒥ ᐅᓐᓄᓴᒃᑯᑦ. 
 
>>ᑲᑎᒪᔨᕋᓛᑦ ᓄᖅᑲᖓᓚᐅᑲᓚᐅᖅᐳᑦ 17:38ᒥ ᐊᒻᒪ ᐱᒋᐊᒃᑲᓂᖅᑐᑎᑦ 18:28ᒥ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓇᓗᓇᐃᔭᕈᓐᓇᕈᕕᒋᑦ ᓯᐊᓛᑎᑦ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᐃᓚᒋᔮᒃᑲ, ᓴᐅᒥᓐᓂ, ᑐᖏᓕᕋ ᒥᓂᔅᑕᐅᓂᕐᒧᑦ, ᐋᓕᒃᔅ ᑳᒻᕗ, ᑕᓕᖅᐱᓐᓂ 
ᒥᓂᔅᑕᐅᑉ ᑐᓪᓕᖓᓄᑦ ᑐᖏᓕᕋ ᐃᖏᕐᕋᔪᓕᕆᔨ, ᕋᕗᕋᓐ ᒪᑑᓴᓚ ᑯᓄᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑎᑭᓐᓂᐊᖅᑐᖓ ᑕᐃᑯᖓ, ᑐᓐᖓᓱᒋᑦᓯ. ᐊᑐᓂᑦ 
ᒪᓕᒐᓕᐅᖅᑏᑦ 10-ᒥᓂᑦᓯᓖᑦ ᐃᓘᓐᓈᒍᑦ ᐅᖃᐅᓯᑦᓴᓄᑦ. ᐃᓘᓐᓈᒍᑦ ᐅᖃᐅᓯᑦᓴᖅᑕᖃᓐᖏᑉᐸᑦ ᐊᐱᖅᑯᑎᓄᑦ 
ᓅᑦᓴᐅᑎᒋᓂᐊᕋᑦᑕ. ᑕᑯᓐᖏᑦᑐᖓ ᐃᓵᖓᔪᓂᒃ. (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᓅᒋᐊᓚᐅᖅᑕ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᓇᐃᑦᑐᕈᓗᒃ. ᐅᖃᐅᓯᕆᓪᓗᒋᑦ ᓄᓇᓖᑦ ᑭᒡᒐᖅᑐᖅᑕᒃᖃ, 
ᐃᖅᑲᓇᐃᔮᑦᓴᖃᓗᐊᓐᖏᒻᒪᑕ ᐊᒻᒪᓗ ᐱᒻᒪᕆᐹᓘᒻᒪᑦ ᐃᑲᔪᖅᑕᐅᓂᖏᑦ ᒪᑭᒪᓇᓱᐊᕐᓂᓕᕆᔨᕐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᓄᑦ. 

ᑕᒪᓐᓇ ᐱᓪᓗᒍ, ᔭᒐᐅᓚᐅᕋᑦᑕ ᐃᖅᑲᓇᐃᔮᓂᒃ ᓇᓂᓯᕕᒻᒥ ᐅᔭᕋᓐᓂᐊᕐᕕᒃ ᒪᑐᒻᒪᑦ ᐊᒻᒪᓗ ᐅᖃᕈᒪᔪᖓ ᑕᕝᕗᖓ 
ᒥᓂᔅᑕᐅᕕᐅᔪᒧᑦ ᐋᖅᑮᓂᕐᒥᒃ ᐱᕙᓪᓕᐊᓂᕐᒧᑦ ᑯᐊᐳᕇᓴᒥᒃ ᐊᒻᒪᓗ ᓇᒻᒥᓂᖅ ᐱᓇᓱᐊᕐᕕᐅᔪᓂᒃ. ᓄᓇᓕᖁᑎᒃᑲ 
ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ ᒪᑭᑉᐸᓪᓕᐊᔪᓕᕆᔨᒃᑯᓐᓂᒃ ᐊᐅᓚᔾᔭᐃᒋᐊᕐᓂᐊᕈᑎᒃ ᐱᓇᓱᐊᕐᕕᕋᓛᓂᒃ ᐊᒻᒪᓗ 
ᓇᒻᒥᓂᖅ ᑯᐊᐳᕇᓴᒋᔭᐅᔪᓂᒃ ᐊᒻᒪᓗ ᑕᑉᐸᒃᑯᐊ ᐃᓄᐃᑦ ᑭᓯᐊᓂ ᑮᓇᐅᔭᓕᐅᕈᓐᓇᖅᑐᑦ ᓂᐅᕐᕈᑎᖃᕐᓂᒃᑯᑦ 
ᕿᓯᓐᓂᒃ ᓇᑦᓯᕋᔭᓐᓂᒃ. 
 
ᐊᒻᒪᓗ, ᓴᓇᓐᖑᐊᖅᑎᖃᕐᒥᔪᒍᑦ, ᐃᓱᒪᖃᐃᓐᓇᕆᐊᓕᓐᓂᒃ ᓂᐅᕕᐊᖑᒋᐊᖃᕐᓂᖓᓂᒃ ᐊᒻᒪᓗ ᐊᑐᖃᑦᑐᓲᖑᑦᓱᑎᒃ 
ᐊᑐᐃᓐᓇᐅᕙᒌᖅᑐᓂᒃ ᓄᓇᒥ ᐊᒻᒪᓗ ᐱᔾᔪᑕᐅᓪᓗᓂ MNPA, ᐊᑐᕈᓐᓇᖏᑦᑐᑦ ᐆᒪᔪᕐᓃᓐᖔᖅᑐᓂᒃ ᐊᖑᔭᖏᓐᓂᒃ. 
 
ᐃᓇᒋᐊᒃᑲᓐᓂᕈᒪᔭᕋ ᐅᓇ ᒥᓂᔅᑕ ᐱᓕᕆᐊᖃᖁᓪᓗᒍ ᐃᒪᕐᒥᐅᑕᕐᓄᑦ ᓂᕐᔪᑎᓄᑦ ᓴᐳᔾᔨᓂᕐᒧᑦ ᒪᓕᒐᕐᔪᐊᕐᒥ, 
ᓂᐅᕕᐅᑎᖃᕈᓐᓇᖃᑦᑕᕐᓂᐊᕋᑦᑕ ᓴᓇᓐᖑᐊᒐᕐᓂᒃ ᒥᐊᓕᒐᐃᑦ ᓄᓇᖓᓐᓄᑦ ᐊᒻᒪᓗ ᓇᒧᑐᐃᓐᓇᖅ ᓄᓇᓕᕐᔪᐊᓂ. 
ᑮᓇᐅᔭᓂᒃ ᐃᑖᑎᑦᓯᒻᒥᔪᒍᑦ ᐊᖑᓇᓱᑦᑎᑦᓯᕙᑦᓱᑕ ᑮᓇᐅᔭᓕᕐᔪᐊᓂᒃ, ᑕᐃᒫᒃ ᑭᓯᐊᓂ ᑮᓇᐅᔭᓕᐅᕈᑎᖃᕈᓐᓇᕐᒪᑕ. 
 
ᐃᖅᑲᓇᐃᔮᑦᓴᑭᑦᑐᐊᓘᔪᒍᑦ ᓄᓇᓕᖁᑎᓐᓂ ᐱᖓᓱᓂ. ᐊᑦᓱᕈᕐᓇᖅᑐᖃᐃᓐᓇᕋᔪᑦᑐᖅ ᐊᒻᒪᓗ 
ᐊᓯᔾᔨᖅᑕᐅᒋᐊᖃᓕᖅᑑᒐᓗᐊᖅ ᐱᖁᔭᖅ ᐊᐅᓚᔾᔭᐃᒋᐊᕈᑎᒋᒃᑲᓐᓂᕐᓗᒍ ᒪᑭᒪᓇᓱᐊᕈᑎᒃᓴᓂᒃ. ᖁᔭᓐᓇᒦᒃ, ᒥᔅᑕ 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕚᓇᕙᔅ. ᐊᑎᖅᑕᖃᕈᓐᓃᕐᒪᑦ ᑎᑎᕋᖅᓯᒪᔪᓂᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᓯᕗᓪᓕᕐᒥ ᐅᖃᐅᓯᖃᕈᒪᔪᖓ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᑦᓴᓄᑦ ᐊᒻᒪᓗ ᐃᑦᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒪᑭᑉᐸᓪᓕᐊᔪᑎᓕᕆᓂᕐᒧᑦ, ᒐᕙᒪᒃᑯᑦ 
ᑯᐊᐳᕇᓴᖏᓐᓄᑦ, ᐊᒥᓲᓗᐊᖅᑐᐊᓗᐃᑦ ᑎᒥᐅᔪᑦ.  
 
ᓄᓇᑦᓯᐊᕐᒥ ᐱᓇᓱᐊᕐᕕᐅᔪᑦ, ᐊᑐᖅᑐᐊᕐᕕᒃ ᑯᐊᐳᕇᓴᓐ ᐊᒻᒪᓗ ᐊᓯᖏᑦ, ᐊᒻᒪᓗ ᐱᓗᐊᖅᑐᒥᒃ ᓈᓴᐃᔨᒻᒪᕆᒃ 
ᐃᓱᒫᓘᑎᖃᕐᓯᒪᒻᒪᑕ ᒥᓂᔅᑕᐅᕕᐅᔫᑉ ᒥᓵᓄᑦ ᐊᒻᒪᓗ ᒐᕙᒪᒃᑯᑦ ᑯᐊᐳᕇᓴᖓᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ. 
ᓇᓗᓐᖏᑦᑐᖓ ᐃᖅᑲᓇᐃᔭᖅᑏᑦ ᒥᓂᔅᑕᐅᓪᓘᓐᓃᑦ ᑐᖏᓕᖓ ᐅᖃᓕᒫᖅᓯᒪᔪᖅ ᐅᓂᒃᑳᓂᒃ ᓴᖅᑭᑦᑕᐅᓯᒪᔪᓂᒃ 
ᓈᓴᐃᔨᒻᒪᕆᒻᒧᑦ. 
 
ᑕᒪᓐᓇ ᐃᓱᒪᒋᓪᓗᒍ, ᖃᓄᐃᒋᐊᕐᓂᖅᐱᓯ ᖃᓄᖅᑑᕈᑎᒋᓗᒋᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᓈᓴᐃᔨᒻᒪᕆᒻᒧᑦ 
ᐊᒻᒪᓗ ᐱᔾᔪᑎᒋᓪᓗᒋᑦ ᑮᓇᐅᔭᓅᖓᔪᑦ ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ ᒐᕙᒪᒃᑯᑦ ᑯᐊᐳᕇᓴᖏᓐᓂᒃ 
ᑭᐅᔭᐅᒍᒪᒐᓗᐊᖅᑐᖓ ᒥᓂᔅᑕᐅᕕᓐᓅᕕᑦ ᐊᒥᓱᐊᓗᓐᓂᒃ ᐃᓱᒫᓘᑎᖃᕋᑦᑕ ᐱᓗᐊᖅᑐᒥᒃ ᒐᕙᒪᒃᑯᑦ 
ᑯᐊᐳᕇᓴᖏᓐᓄᑦ. ᐃᓘᓐᓈᒍᑦ ᐅᖃᐅᓯᑦᓴᓃᑉᐱᑕ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓘᓐᓈᒍᑦ ᐅᖃᐅᓯᑦᓴᓃᑦᑐᒍᑦ. ᒥᔅᑕ ᐲᑕᓴᓐ ᐃᓘᓐᓇᐃᓐᓅᖓᔪᓂᒃ 
ᐅᖃᐅᓯᑦᓴᖃᕐᓂᐊᖅᐱᑦ. ᓱᓕ ᐃᓘᓐᓇᐃᓐᓅᖓᔪᓄᑦ ᐅᖃᐅᑦᓯᓴᓃᑦᑐᒍᑦ. ᐅᕝᕙᓗ, ᐊᐱᖅᑯᑎᖃᕐᓂᖅᑭᑦ? 
 
ᑰᓕ (ᑐᓵᔨᑎᒍᑦ): ᑖᒃᑯᐊ ᐃᓘᓐᓈᒍᑦ ᐅᖃᐅᓯᑦᓴᕆᑲᐃᓐᓇᖅᑕᒃᑲ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓘᓐᓈᒍᑦ ᐅᖃᐅᓯᖅ. ᐊᐱᖅᑯᑎᑦᓴᐃᓪᓗ. ᒥᔅᑕ ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ ᐊᒻᒪᓗ ᑕᐅᑐᑦᑎᖏᑦ ᐊᒻᒪᓗ ᐋᓕᒃᔅ. 
ᐅᖃᐅᓯᑦᓴᒃᑲ ᓇᐃᓪᓕᑎᕐᓗᒋᑦ, ᒥᓂᔅᑕᐅᕕᒋᔭᓯ, ᓇᐃᑦᑐᖅ. ᒪᑭᑉᐸᓪᓕᐊᔪᓕᕆᔩᑦ ᐊᒻᒪᓗ ᐃᖏᕐᕋᔪᓕᕆᔩᑦ 
ᐱᒻᒪᕆᐅᓂᖅᐸᐅᖃᑕᐅᒐᔭᖅᑐᑦ ᒥᓂᔅᑕᐅᕕᐅᔪᓂ ᐊᕐᕌᒍᓂ ᓯᑕᒪᓂ ᑕᓪᓕᒪᓂ ᐊᒡᒋᖅᑐᓂ ᑎᓕᔭᐅᓯᒪᔾᔪᑎᑦᑎᓐᓄᑦ.  
 
ᒫᓐᓇᐅᔪᖅ, ᑐᕚᖃᓗᐊᖅᑐᐊᓘᒻᒪᑕ ᒐᕙᒪᒃᑯᓐᓂᑦ ᓴᖅᑮᖁᔨᓂᕐᒧᑦ ᐃᖅᑲᓇᐃᔮᖑᔪᓂᒃ ᓄᓇᓕᐅᔪᓂᓂᒃ. 
ᐅᖃᒐᔪᒻᒥᒐᒪ, ᑮᓇᐅᔭᓕᐅᕐᕕᙳᐊᖑᔪᖅ 90-92% ᑮᓇᐅᔭᐃᑦ ᓄᓇᕗᒻᒥᐅᑕᐅᔪᑦ ᐱᕙᒃᑕᕗᑦ ᒐᕙᒪᑐᖃᒃᑯᓐᓂᑦ 
ᖃᓄᐃᑦᑐᑎᒍᑦ ᖃᓄᑐᐃᓐᓇᕐᓗ. 
 
ᑕᒪᒃᑯᐊ ᐊᑕᖏᑲᓴᑦᑎᐊᖅᑐᑎᒃ ᐱᓕᕆᕕᐅᔪᑦ ᑕᐃᒃᑯᓂᖓ ᑮᓇᐅᔭᓂᒃ ᑐᕚᖃᖅᐸᒃᑐᑦ. ᖃᐅᔨᒪᔪᐃᓐᓇᐅᓗᑕᓗ 
ᒐᕙᒪᒃᑯᓐᓂ, ᑕᒪᒃᑯᐊ ᒐᕙᒪᒃᑯᑦ ᓇᑲᑎᕆᒋᐊᕋᐃᒻᒪᑕ ᐅᕙᑦᑎᓐᓄᒃ ᐊᑲᐅᙱᐸᒻᒪᑦ ᓇᑲᑎᕆᒋᐊᕋᐃᒻᒪᑕ ᑕᒪᒃᑯᐊ 
ᓇᑲᑎᖅᑕᐅᖃᓯᐅᔾᔭᐅᕙᒻᒪᑕ ᖃᖓᑕᓲᖑᔪᑦ, ᐃᓄᐃᑦ ᓂᐅᕕᕈᓐᓇᐃᓕᓪᓗᑎᒃ ᓂᕿᓂᒃ, ᐱᓕᕆᕕᖃᖅᑐᑦ 
ᑳᓐᑐᕌᒃᑖᕈᓐᓇᐃᓕᓪᓗᑎᒃ ᐃᓪᓗᓕᐅᕐᓂᕐᒧᑦ, ᑕᒪᒃᑯᐊ ᐃᑲᔪᖅᑐᐃᕙᒻᒪᑕ ᓄᓇᓕᐅᔪᓂᒃ.  
 
ᑕᐃᒪᓕ, ᐊᒃᓱᕈᒻᒪᕆᒋᐊᖃᖅᐸᒃᐳᑦ ᑮᓇᐅᔭᑎᒍᑦ ᐃᖏᕐᕋᑎᐊᕐᓂᕐᒧᑦ, ᐊᒻᒪᓗ ᐃᓱᒪᓪᓗᖓ ᐱᖓᓱᑦ ᐊᔾᔨᒌᙱᑦᑐᑦ 
ᒐᕙᒪᐅᔪᑦ ᐱᓕᕆᔭᕆᐊᖃᕐᒪᑕ, ᓄᓇᕗᑦ ᒐᕙᒪᒃᑯᑑᙱᑦᑐᖅ, ᑭᓯᐊᓂᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ 
ᓄᓇᓕᓐᓂ ᒐᕙᒪᐅᔪᑦ ᑕᒪᒃᑯᐊ ᐱᓕᕆᐊᒃᓴᖃᑦᑐᐃᓐᓇᐅᒻᒪᑕ ᐃᑲᔪᕐᓗᑎᒃ ᑮᓇᐅᔭᓕᐅᕈᑎᒃᓴᐅᔪᓂᒃ ᓄᓇᓕᓐᓂ 
ᐱᕙᓪᓕᐊᑎᑦᑎᓂᕐᒧᑦ.  
 
ᑲᑐᔾᔨᖃᑎᒌᖑᔪᑦ ᐃᒪᐃᑦᑐ ᐱᓕᕆᕕᖃᖅᑐᓄᑦ ᑲᑐᔾᔨᖃᑎᒌᖑᕗᑦ, ᐊᕕᒃᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ, ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐅᔪᑦ ᐱᓕᕆᐊᒃᓴᖃᖅᑐᐃᓐᓇᐅᒻᒪᑕ. 
ᐅᖃᐅᓯᖃᖅᑐᖓ ᒪᑯᓂᖓ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑕᐅᔪᒧᑦ, ᑕᒪᓐᓇ ᒪᓕᒐᓕᐅᕐᕕᒻᒥ 
ᐅᖃᐅᓯᕆᖃᑦᑕᕐᓯᒪᔭᕗᑦ, ᐊᕕᒃᑐᕐᓯᒪᔪᓂ ᐱᕙᓪᓕᐊᓂᕐᒧᑦ ᑭᒡᒐᑐᖅᑎᐅᔪᑦ ᐊᒻᒪ ᐊᖏᓯᓐᓂ ᓇᒥᑐᐃᓐᓇᖅ ᑲᓇᑕᒥ 
ᐊᒻᒪᓗ ᐅᑭᐅᖅᑕᖅᑐᖅ ᑕᐃᒪᐃᑦᑐᓂᒃ ᐊᖅᑯᑎᒋᔭᕆᐊᖃᖅᑕᑎᓐᓂᒃ ᐱᑕᖃᖅᑑᔭᕋᑎᒃ ᐃᑲᔪᕈᑎᒃᓴᐅᒐᔭᖅᑐᓂᒃ 
ᐃᓄᖁᑎᑦᑎᓐᓄᑦ ᐱᕙᓪᓕᐊᔾᔪᑕᐅᒃᑲᓐᓂᕈᓐᓇᖅᑐᓂᒃ ᓯᕗᓂᑦᑎᓐᓄᑦ. 
 
ᑕᐃᒪᓕ, ᐱᑕᖃᕆᐊᖃᕐᒥᔪᒍ, ᑐᓴᕐᓯᒪᒐᑦᑕ ᐅᖃᖅᑎᓪᓗᒍ ᓯᕗᓕᖅᑎᐅᔪᖅ, ᓴᙱᓂᖅᑖᖅᑎᑕᐅᑲᓐᓂᕐᓂᕐᒧᑦ 
ᐅᕙᑦᑎᓐᓄᑦ ᐃᑲᔪᕈᑕᐅᔪᓐᓇᖅᑐᖅ. ᓄᓇᓕᐅᔪᓂ ᒐᕙᒪᐅᔪᓂ, ᑕᐃᒪᐃᑦᑐᒧᑦ ᕿᓚᓈᕐᒪᑕ, ᑕᒪᒃᑯᐊ 
ᖃᖓᑕᓲᒃᑯᕕᒋᔭᕗᑦ ᐃᑲᔪᖅᑕᐅᔭᕆᐊᖃᒻᒪᕆᓕᕐᒪᑕ. ᐅᖃᕐᓯᒪᒻᒥᔪᖓ ᒪᓕᒐᓕᐅᕐᕕ;ᒻᒥ ᖃᖓᑕᓲᑦ 
ᐊᒃᑕᕐᓇᕐᓂᖏᓐᓄᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᐱᓇᓱᐊᕈᓰᑦ ᒪᕐᕈᒃ ᐊᓂᒍᓕᖅᑐᒃ. ᑕᐃᒪᓕ ᐃᓱᒪᔪᖓ ᑕᐃᒃᑯᐊ 
ᖃᖓᑕᓲᓕᕆᔨᒃᑯᑦ ᑲᓇᑕᒥ ᐊᔭᐅᖅᑐᐃᑲᓐᓂᕆᐊᖃᕐᒪᑕ ᐃᑲᔪᒃᑲᓂᕐᓂᐊᕐᒪᑕ ᐅᕙᑦᑎᓐᓂᒃ ᐱᕙᓪᓕᐊᑎᑦᑎᓗᑎᓪᓗ 
ᖃᖓᑕᓲᒃᑯᕕᒋᔭᑦᑎᓐᓂᒃ.  
 
ᑮᓇᐅᔭᖅᑖᑎᒃᑲᓐᓂᓚᐅᖅᑎᒍᑦ, ᑲᒪᔾᔪᑎᒋᓂᐊᖅᑕᑎᓐᓂᒃ ᑐᕚᕆᔭᐅᑦᑎᐊᕈᓐᓇᖅᑐᑎᒃ ᐱᔨᑦᑎᑦᑎᐊᕈᓐᓇᖅᑐᓂᒃ 
ᓄᓇᕗᒻᒥ, ᐅᐱᓐᓇᕋᓂ ᑕᒫᓂ ᑭᓯᐊᓂᓕ ᐊᐅᓪᓚᕈᓐᓇᖅᑐᒍ ᖃᖓᑕᓲᒃᑯᑦ ᑭᓯᐊᓂ. ᑕᒪᒃᑯᐊ ᑮᓇᐅᔭᓕᐅᕈᑎᒋᔭᕗᑦ 
ᐊᒃᑐᐊᒻᒪᑕ ᖃᖓᑕᓲᓕᕆᓂᕐᒧᑦ, ᐃᓄᐃᑦ ᐊᐅᓪᓚᖅᐸᒃᑐᑦ ᓂᐅᕐᕈᓪᓗᑎᒃ, ᐃᖅᑲᓇᐃᔮᖓᓄᑦ ᐊᐅᓪᓚᖅᑐᑎᒃ 
ᖃᐅᔨᒪᓪᓗᓯᓗ. ᑕᒪᔾᔭ ᐅᖃᐅᓯᕆᔪᒪᔭᒃᑲ. ᐃᒃᓯᕙᐅᑕ. ᑕᒪᓐᓇ ᐱᒻᒪᕆᐅᒻᒪᑦ ᐃᓚᒋᓪᓗᓂᔾᔪᒃ ᒐᕙᒪᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓱᓕ ᐅᖃᐅᓯᒃᓴᐃᑦ ᑕᕝᕙᓂ ᒪᒃᐱᖅᑐᒐᕐᒥ. ᒪᒥᐊᓇᖅ. ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓇᕋᓱᐊᕐᓂᐊᖅᐸᕋ. ᓴᖅᑭᓚᐅᖅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 
ᐳᓚᕋᑦᑐᓕᕆᔨᒃᑯᓪᓗᑦ, ᐱᕕᖃᑦᑎᐊᓕᕋᑦᑕ ᕿᓂᕈᓐᓇᖅᑐᑕ ᓄᑖᓂᒃ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐃᓄᓐᓄᑦ ᓄᓇᓕᐅᔪᓂ.  



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖃᐅᔨᒪᓪᓗᑕᓗ ᑕᑯᕙᒃᑐᑕ ᐃᓄᓐᓂᒃ ᐊᔪᖅᓴᖅᑐᓂᒃ ᑎᒍᔭᒥᓂᒃ ᓂᕆᑐᐃᓐᓇᖅᐸᒃᑐᑦ. ᖃᐅᔨᒪᑦᑎᐊᖅᑐᒍ ᑕᒪᒃᑯᐊ 
ᐃᓄᑦ ᑮᓇᐅᔭᒃᓴᓗᐊᙱᒻᒪᑕ, ᐃᓚᖏᓪᓘᓐᓃᑦ ᑮᓇᐅᔾᔭᒃᓴᙱᑦᑎᐊᒻᒪᕆᑦᑐᑦ, ᑐᕚᖃᖅᑐᑦ ᒐᕙᒪᒃᑯᓐᓂᑦ. ᑕᒪᓐᓇ 
ᐅᖃᓚᐅᖅᑐᒍ, ᐊᒥᓱᒻᒪᑕ ᐃᓄᐃᑦ ᓂᕿᒃᓴᖃᖅᐸᖏᑦᑐᑦ ᑕᐃᒃᑯᐊ ᐃᖅᑲᐅᒪᔭᕆᐊᖃᖅᑕᕗᑦ ᓴᖅᑮᓇᓱᐊᕐᓗᑕ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᓗᐊᖅᑐᒥᒃ ᑕᐃᒃᑯᓇᓂ ᓄᓇᓕᐅᔪᓂᒃ, ᑕᐃᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔮᖅᑖᕐᕕᐅᓯᒪᙱᑦᑐᑦ. ᑕᐃᒃᑯᐊ ᐊᒃᓱᕈᑦᑎᐊᖅᐸᒻᒪᑕ ᖃᐅᑕᒫᕐᓯᐅᑎᓄᑦ ᐆᒪᓇᓱᐊᖅᑐᑎᒃ.  
 
ᓱᓖᓚᒃ ᓴᓂᑭᓗᐊᕐᒧᐊᕋᓱᒃᑲᓗᐊᕋᑦᑕ ᐅᕙᙵᑦ ᐊᒃᓱᐊᓗᒃ ᐱᔭᕆᐊᑐᒻᒪᑦ ᐅᐱᓐᓇᕋᓂ ᒪᓐᑐᕆᐊᒃᑯᕆᐊᓕᒃ 
ᓴᓂᑭᓗᐊᕐᒧᕐᓂᐊᕐᓗᓂ ᒪᐅᖓᓘᓐᓃᑦ. ᑕᐃᒃᑯᐊ ᐃᓄᐃᑦ ᖃᓪᓗᓇᐅᔭᕈᓐᓇᖏᑦᑐᑦ ᒪᓐᑐᕆᐊᒃᑯᖅᐸᑦᑐᑦ 
ᒪᐅᙵᕋᓱᐊᖅᑐᑎᒃ ᑲᑎᒪᔭᖅᑐᖅᑐᑎᒃ, ᐊᓯᖏᓐᓄᓪᓗ. ᐃᓚᖏᓪᓗ ᑕᒪᐅᙵᕈᒪᖃᑦᑕᕈᓐᓃᖅᑐᑦ ᑕᒪᒃᑯᓂᖓ 
ᐊᔪᕐᓇᕈᑎᒋᓂᐊᖅᑕᖏᓐᓂᒃ ᓯᕘᕋᓪᓗᑎᒃ. ᑕᒪᓐᓇ ᐊᒥᓱᐊᖅᑎᐊᓗᒃ ᐅᖃᐅᓯᕆᖃᑦᑕᖅᓯᒪᔭᕋ 
ᐱᖃᓯᐅᑏᓐᓇᖃᑦᑕᕆᐊᖃᕋᑦᑎᒍ ᓴᓂᑭᓗᐊᖅ ᓄᓇᕗᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑐᒃ. ᐊᑎᖅᑕᖃᕈᓐᓃᖅᑐᖅ ᑎᑎᕋᖅᓯᒪᔭᕐᓂᑦ. ᐅᖃᐅᓯᖃᖔᕐᓂᐊᓕᕐᒥᔪᒍᑦ 
ᕗ-5-ᒥᑦ ᑑᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᐅᓯᖃᑲᐃᓐᓇᕈᒪᔪᖓ. ᒐᕙᒪᒃᑯᑦ, ᒐᕙᒪᒃᑯᖏᓛ ᐃᓕᓴᖅᓯᓯᒪᒻᒪᑕ ᑕᒪᓐᓇ 
ᐱᒻᒪᕆᐅᒻᒪᑦ ᐱᕙᓪᓕᐊᔪᓕᕆᓂᖅ ᓴᖅᑭᔮᕆᐊᖃᕐᖓᑦ ᓄᓇᑦᑎᓐᓂ ᓯᕗᓂᑦᑎᓂᓪᓗ. 
 
ᐊᒻᒪᓗ ᐃᖅᑲᓇᐃᔭᕐᕕᓯ, ᐊᖏᔪᖅᑳᖅ, ᐅᑭᐅᓂᒃ ᑕᓴᒪᓂᒃ ᐊᒡᒋᖅᑐᓂᒃ ᐱᓕᕆᐊᖃᖃᑦᑕᕐᓂᐊᕐᖓᑕ ᑐᙵᕕᐅᓗᑎᒃ 
ᑕᒪᓐᓇ ᓴᖅᑭᖅᑎᓯᒪᓕᖅᑎᓪᓗᒍ. ᐱᒻᒪᕆᐅᒻᒪᓂᓛᖅ ᐊᓯᖏᑦ ᑲᑎᒪᔩᑦ ᐅᖃᖅᓯᒪᒻᒪᑕ ᑕᒪᒃᑯᖓ ᓂᖏᖅᑕᕐᓂᐅᑉ 
ᒥᔅᓵᓄᑦ. ᓲᕐᓗ ᐅᔭᕋᕐᓂᐊᕐᓂᕐᒥ ᑕᒪᒃᑯᐊ ᓴᖅᑭᐸᓪᓕᐊᒻᒪᑕ. 
 
ᖃᐅᔨᒪᙱᑕᖃᕋᑦᑕ ᑕᒪᒃᑯᓂᖓ ᐅᔭᕋᕐᓂᐊᕋᔅᓴᐅᔪᓂᒃ ᑕᖅᑳᓂ ᓯᓚᑎᑦᑎᓐᓂ. ᐅᓪᓗᒥᐅᓕᖅᑐᖅ ᕈᓇ)-ᒥ, ᑕᒪᒃᑯᐊ 
ᒫᓂ ᕿᓂᖅᐸ9ᓕᐊᓕᕐᖓᑕ ᐊᑐᐃᓐᓇᐅᒋᐊᖃᓕᕋᑦᑕ ᑕᒪᒃᑯᓂᖓ ᑐᑦᑕᕐᕕᐅᓪᓗᑕ ᖃᓄᐃᑦᑐᑐᐃᓐᓇᑦᑎᐊᖅᑎᒍᑦ. 
 
ᑕᒪᒃᑯᓂᖓ ᓱᓕ ᐱᔪᓐᓇᖅᑎᐊᕐᖓᑕ ᓄᓇᑦᑎᓐᓂ ᐊᑐᖅᑕᐅᔪᓐᓇᖅᑐᓂᒃ ᐊᑭᑭᑦᑑᓗᒋᑦ ᓇᒥᑐᐃᓐᓇᖅ, ᑭᓯᐊᓂᓕ 
ᑕᒪᒃᑯᐊ ᓄᖑᑉᐸᓪᓕᐊᑐᐃᓐᓇᕐᓂᐊᖅᑐᑦ ᓇᒥᑐᐃᓐᓇᖅ ᓯᓚᕐᔪᐊᕐᒥ ᐊᒻᒪᓗ ᐊᓯᖏᓐᓂ ᕿᓂᕆᐊᖃᓕᕐᓗᑎᒃ. 
ᑕᒪᒃᑯᓂᖓ ᐸᕐᓇᓯᒪᖃᑦᑕᕆᐊᖃᕐᓂᐊᕋᑦᑕ ᐊᒥᓱᓂᒃ ᑎᒍᓯᒐᓱᐊᕐᓗᑕ ᐊᒻᒪᓗ ᐊᑐᑦᑎᐊᕋᓱᐊᕐᓗᒋᑦ.  
 
ᐱᒻᒪᕆᐅᓱᒋᒻᒥᔭᕋᑦᑕᐅ ᑕᒪᒃᑯᐊ ᐱᔭᐅᕙᑦᑐᓂᒃ ᐳᓚᕋᖅᑐᓕᕆᓂᖅ. ᖃᑦᑎᐅᒐᔭᙳᐊᖅᑐᒋᕕᒋᑦ ᐃᓄᐃᑦ 
ᐅᑭᐅᖅᑕᖅᑐᒥᐅᑕᐃᑦ ᐊᑭᓕᖅᓱᖅᑕᐅᓗᑎᒃ ᐊᓯᕙᖃᑦᑕᕈᒪᒐᔭᖅᑐᖅ. ᖁᕕᐊᒋᑦᑎᐊᖅᑕᖓᓐᓂ ᑲᒪᒍᑎᒃ 
ᐊᑭᓕᖅᓱᖅᑕᐅᓗᑎᒃ ᓇᓗᓇᐃᙱᑦᑐᖅ ᑕᐃᒪᐃᖃᑦᑕᕋᔭᖅᑐᖅ ᓇᔅᓴᑐᐃᓐᓇᕐᓗᑎᒃ ᑕᑯᕋᓐᓈᕆᐊᖅᑐᕐᓂᐊᖅᑐᒥᒃ. 

ᐃᓛ, ᖃᓄᖅᑑᑦᑎᐊᕆᐊᖃᕐᓂᐊᕋᑦᑕ ᑕᒪᒃᑯᐊ ᐊᑐᖅᑕᐅᔪᓐᓇᖁᓪᓗᒋᑦ ᓄᓇᑦᑎᓐᓂ. ᓄᓇᓕᓕᒫᑦ ᐅᐸᔅᓯᒪᒐᒃᑭᑦ 
ᓄᓇᕗᒻᒥ ᐊᒻᒪᓗ ᐊᑐᓂ ᐊᔾᔨᐅᖏᑦᑐᓂᒃ ᐊᑐᖃᑦᑕᕐᖓᑕ ᐱᐅᑦᑎᐊᖅᑐᓂᒃ ᖁᕕᐊᓇᑦᑎᐊᖅᑐᓂᓪᓗ. 
 
ᐃᓛ, ᖃᓄᑦᑐᑐᐃᓐᓇᑦᑎᐊᖅᑐᒍᑦ ᓴᖅᑭᕆᐊᖃᕋᔭᑦᑕ ᐸᕐᓇᓪᓗᑕᓗ ᓂᐅᕐᕈᑎᖃᕋᓱᐊᕐᓗᑕᓗ, ᒪᑯᓂᖓ 
ᓄᓇᑦᑎᓃᙶᖅᓯᒪᔪᓂᒃ, ᐊᐅᓪᓚᖃᑦᑕᕐᓂᕐᒥᑦ, ᐅᕝᕙᓘᓐᓃᑦ ᐊᑦᑕᓇᖅᑐᓂᒃ ᐃᓚᖏᓐᓂᒃ, ᒪᑯᐊᖑᒻᒪᑕ 
ᐃᓐᓈᕈᖅᓯᐅᑏᑦ, ᑕᐃᒪᐃᑦᑐᓂᒃ ᓄᓇᕗᒻᒥ ᓴᖅᑮᔪᓐᓇᑦᑎᐊᕐᒥᔪᒍᑦ. 
 
ᐅᖃᕋᓱᐊᖅᑐᖓ, ᖃᓄᖅᑑᕆᐊᖃᕐᓂᐊᕋᑦᑕ ᑮᓇᐅᔭᓕᐅᕋᓱᐊᕐᓗᑕ ᑕᒫᓂ. ᖃᓄᖅᑑᕋᓱᐊᕐᓗᑕᓗ ᑕᒪᒃᑯᐊ 
ᖃᖓᑦᑕᐅᑏᑦ ᐊᑭᑐᓗᐊᖅᑐᐊᓘᓂᖏᓐᓄᑦ, ᐱᔨᑦᑎᕋᐅᑎᓂᒃ ᓴᖅᑮᓇᓱᐊᕐᓗᑕ ᓄᓇᕗᑦᑎᓐᓂ. ᑕᐃᒫᒃ ᑮᓇᐅᔭᓂᒃ 
ᐊᑐᖃᑦᑕᕈᑎᒃ ᐊᑭᓖᒍᓐᓇᑦᑎᐊᖃᑦᑕᕋᔭᕐᒥᔪᑦ ᒪᐅᖓ ᖃᓄᐃᑦᑐᑐᐃᓐᓇᕐᓂᑦ ᐊᔾᔨᒌᙱᑦᑐᓂ  
 
ᓴᖅᑮᓇᓱᐊᕐᓗᑕ, ᐱᓯᒪᔭᐅᑦᑎᐊᕈᒪᓪᓗᑎᓪᓗ ᐱᔨᑦᑎᖅᑕᐅᔪᒪᑦᑎᐊᖅᑐᑎᓪᓗ ᑕᒪᒃᑯᐊ ᐊᑐᖃᑦᑕᖅᑕᖏᑦ 
ᐃᓕᓴᕆᑐᐃᓐᓇᕋᔭᖅᑐᓂᒋᑦ. 
 
ᖃᓄᖅᑑᕆᐊᖃᖅᑐᒍᑦ ᐸᕐᓇᕐᓗᑕ ᓇᓗᓇᐃᕐᓗᒋᑦ ᑕᒪᒃᑯᐊ ᐱᕙᓪᓕᐊᒋᐊᖃᕋᑦᑎᒍ. ᐅᖃᕋᓱᐊᙱᑦᑐᖓᓕ ᑕᒪᒃᑯᐊ 
ᓴᖅᑭᕐᓂᐊᕐᓂᕋᖅᑐᒋᑦ ᐅᑭᐅᓂ ᑎᓴᒪᓂᒃ ᐊᒡᒋᖅᑐᓂᒃ. ᖁᓕᓂᖅᑲᐃ ᐅᑭᐅᓂᒃ ᖃᓄᓪᓚᕆᑭᐊᖅ ᑕᒪᒃᑯᐊ ᐃᒻᒥᓂᒃ 
ᓴᖅᑭᕈᓐᓇᕋᑦᑎᒍ ᐱᔭᕆᐊᑭᒍᓐᓇᑦᑎᐊᖅᑐᑎᓪᓗ. 
 
ᐳᓚᕋᖅᑐᓕᕆᓂᖅ ᑕᒪᓐᓇ ᓴᖅᑭᑲᓐᓂᕆᐊᖃᖅᑕᕗᑦ ᐊᒻᒪᓗ ᐱᕈᖅᑐᐃᓐᓇᐅᖏᒃᑲᓗᐊᖅᑎᓪᓗᒋᑦ ᐱᑕᖃᕐᖓᑦ 
ᐊᑐᕈᓐᓇᖅᑕᑎᓐᓂ. ᑕᒪᒃᑯᓂ ᑲᒪᒍᓐᓇᕋᔭᖅᐸᓪᓚᐃᒐᑦᑕ. ᑕᒪᓐᓇ ᓴᙱᓂᕆᒐᑦᑎᒍ ᓄᓇᕗᒻᒥ, ᐃᓄᐃᑦ 
ᐱᔪᓐᓇᑦᑎᐊᕐᖓᑕ ᐱᖅᑯᓯᑐᖃᖏᓐᓂᓪᓗ ᐱᔪᓐᓇᕐᓂᖏᓐᓂᑦ ᐊᑐᖅᐹᑦ ᐃᓕᖅᑯᓯᑐᖃᖏᒍᑦ ᐊᖑᓇᓱᓐᓂᕐᒧᑦ 
ᐊᒻᒪᓗ ᐃᖃᓗᒐᓱᓐᓂᕐᒧᑦ ᐅᐱᕐᖏᓂᕐᒧᓪᓗ ᑕᒫᓂ 85%-ᓂᒃ ᐃᓄᖏᓐᓂᑦ ᖃᓄᖅᑑᕈᓐᓇᖅᑐᑦ 
ᓴᙱᓕᖅᐹᓪᓕᕈᒪᔪᑦ, ᑕᒪᓐᓇ ᐃᑲᔫᑎᖃᕐᓂᐊᕐᒪᑦ ᓄᓇᕗᒻᒥᐅᓕᒫᓄᑦ. 
 
ᑕᐃᒪᐃᒻᒪᑦ ᐃᓱᒪᕗᖓ ᑕᒪᓐᓇ ᑕᑯᒋᐊᕆᐊᖃᕋᑦᑎᒍ ᐃᑲᔪᖅᑕᐅᖁᓪᓗᒍ ᐊᖓᔪᖅᑳᖃᕐᕕᒃ ᐊᔭᐅᖁᓪᓗᒍ 
ᐱᓕᕆᐊᖃᖁᓪᓗᒍ ᐊᒥᓱᑲᓪᓚᐅᓂᐊᖅᑐᓂᑦ ᐊᕐᕌᒍᓂᑦ ᐃᖃᓗᒐᓱᕝᕕᐅᓲᓄᑦ ᐅᖃᐅᓯᕆᓯᒪᔭᓐᓄᑦ ᐊᒻᒪᓗ ᑲᑎᒪᔩᑦ 
ᖃᐅᔨᒪᒻᒪᑕ ᐅᖃᐅᓯᐅᖅᑲᐅᒻᒪᑦ ᐅᓪᓗᒥᒃᑲᓐᓂᖅ ᑕᑯᒋᐊᖁᔨᓪᓗᑎᒃ ᐅᒥᐊᒃᑯᕕᓐᓂᑦ ᖃᐅᔨᓴᕐᓗᑎᒃ ᐊᓯᐊᓃᑦᑐᓂ 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐱᓕᕆᖃᑕᐅᓪᓗᓐᓂ ᐊᖓᔪᖅᑳᖅ ᐱᓕᕆᐊᖃᖅᑐᖅ ᐃᖃᓗᓕᕆᓂᕐᒥᑦ 
ᖃᐅᔨᒋᐊᕆᐊᖃᕋᑦᑕ ᐱᓕᕆᔾᔪᑕᐅᔪᓐᓇᖅᑐᓂᒃ. ᖃᐅᔨᒋᐊᖃᕋᑦᑕ ᖃᓄᖅ ᓇᒻᒥᓂᖅ ᑮᓇᐅᔭᓕᐅᕈᓐᓇᕐᒪᖔᑦᑕ. 
 
ᑕᐃᒪᐃᒻᒪᑦ ᑕᒪᒃᑯᐊ ᐱᒻᒪᕆᐅᓱᒋᕙᒃᑲ ᐱᓕᕆᐊᕆᒋᐊᖃᕐᓂᐊᖅᑕᕗᑦ ᐱᓕᕆᖃᑎᒌᑦᑐᐃᓐᓇᐅᒋᐊᖃᕐᓂᐊᖅᑐᑕ 
ᖃᐅᔨᒪᒋᐊᖁᓪᓗᑕ ᐱᐅᓂᖅᐹᓂᑦ ᐊᑲᐅᙱᓕᐅᕈᑎᓄᑦ ᐋᖅᑭᒋᐊᕈᑎᔅᓴᓂᒃ ᐱᓇᓱᐊᕋᓗᐊᕐᒪᖔᑦᑕ ᑕᒪᑐᒧᖓ.  
 
ᐱᓕᕆᖃᑎᒋᔪᒪᑦᑎᐊᖅᐸᕋ ᐊᖓᔪᖅᑳᖅ ᐊᒻᒪᓗ ᐊᖓᔪᖅᑳᖃᕐᕕᖓ ᑎᓴᒪᐅᓂᐊᖅᑐᓂᑦ ᐊᕐᕌᒍᓂᑦ ᑕᒪᑐᒥᖓ 
ᐱᓕᕆᐊᖃᕋᓱᐊᖅᑎᓪᓗᑕ. ᑕᒪᔾᔭᐅ ᐅᖃᐅᓯᔅᓴᑐᐃᓐᓇᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. (ᑐᓵᔨᒃᑯᑦ): ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᑦ. ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦ ᐅᖃᕈᒪᑐᐃᓐᓇᖅᑐᖓ ᐅᕙᓐᓄᐅᑦ 
ᐅᖃᐅᓯᐅᓯᒪᔪᒧᑦᓄ ᓂᕈᐊᖅᑎᒋᔭᕐᓄᑦ ᐱᔾᔪᑎᒋᓪᓗᒍ ᐳᓚᕋᖅᑐᓕᕆᓂᖅ ᓄᓇᓕᑦᑎᓐᓂᑦ ᐊᒻᒪᓗ ᖁᔭᓐᓇᒦᖅᐸᕋ 
ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᐅᕙᓃᖃᑕᐅᒻᒪᑕ. 
 
ᐃᑕᖃᙱᒻᒪᑕ ᐃᓂᔅᓴᓕᐅᖅᑎᓂᑦ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ ᓄᓇᓕᑦᑎᓐᓂᑦ. ᐃᓚᖏᑦ ᓄᖅᑲᕋᐃᒻᒪᑕ 
ᐃᖅᑲᓇᐃᔮᕐᒥᓂᒃ ᐅᕝᕙᓘᓐᓃᑦ ᐊᖏᔪᖅᑲᐅᑏᑦ ᓄᖅᑲᕋᐃᒻᒪᑕ, ᑮᓇᐅᔭᐃᑦ ᖃᓪᓗᓈᑦ ᓄᓇᖓᓐᓅᖅᐸᒻᒪᑕ ᐊᒻᒪᓗ 
ᑕᐃᓐᓇ ᖁᕐᓗᖅᑐᕐᒥᐅᖅ ᐱᒋᐊᖅᑎᑦᑎᔪᒪᒻᒪᑦ ᐃᓂᔅᓴᓕᐅᖃᑦᑕᕐᓂᕐᒧᑦ ᓄᓇᑦᑎᓐᓂᑦ ᐊᒻᒪᓗ ᑭᒡᒐᖅᑐᐃᔪᒪᓪᓗᓂ 
ᐆᒪᔪᕐᓂᐊᖅᑎᒃᑯᓐᓂᑦ ᐃᒻᒪᖃ ᐊᓪᓚᕝᕕᖓᓐᓂᑦ ᐆᒪᔪᕐᓂᐊᖅᑎᒃᑯ ᐃᓂᔅᓴᓕᐅᖃᑦᑕᖁᓪᓗᒋᑦ ᐳᓚᕋᖅᑏᑦ. 
 
ᐃᓱᒪᒐᒪ ᐃᓂᔅᓴᓕᐅᕆᔨᑕᖃᖅᐸᑦ ᐳᓚᕋᖅᑎᓄᑦ ᓄᓇᓕᑦᑎᓐᓂᑦ ᕿᑎᕐᒥᐅᓂᑦ ᐊᖏᔪᓂᒃ 
ᐊᖑᓇᓱᓐᓂᖅᑕᖃᖃᑦᑕᕐᒪᑦ ᑕᒪᐅᙵᕈᒪᕙᑦᑐᑎᒃ ᐃᓂᔅᓴᓕᐅᖃᑦᑕᕈᓐᓇᖁᓪᓗᒋᑦ ᐆᒪᔪᕐᓂᐊᖅᑎᒃᑯᑎᒍᑦ ᐊᒻᒪ 
ᑕᐃᒫᒃ ᑮᓇᐅᔭᓕᐅᕈᓐᓇᖅᑐᑎᒃ ᓄᓇᓕᒻᒦᖃᑦᑕᖁᓪᓗᒋᑦ ᑮᓇᐅᔭᓕᐊᑦ ᓄᓇᓕᒻᒥᐅᑦ 
ᑮᓇᐅᔭᓕᐅᕌᕐᔪᖃᑦᑕᖁᓪᓗᒋᑦᑕᐅᖅ. 
 
ᑕᒪᓐᓇ ᐅᖃᐅᓯᕆᔪᒪᖅᑲᐅᒐᒃᑯ. ᐊᒻᒪᓗ ᐃᑲᔪᖅᓱᕈᒪᕙᒃᑲ ᐃᓄᐃᑦ ᑮᓇᐅᔭᓕᐅᙱᑦᑐᑦ ᑮᓇᐅᔭᓕᐅᕋᓱᐊᖁᓪᓗᒋᑦ 
ᓇᒻᒥᓂᖅ. ᑕᒪᔾᔭᑐᐊᖅ ᐅᖃᐅᓯᔅᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦᑕᐅᖅ ᐅᖃᐅᓯᔅᓴᖃᕋᒪ ᐃᖅᑲᓇᐃᔮᓂᒃ 
ᓯᐊᕐᒪᑎᕐᕕᐅᓯᒪᙱᑦᑐᓄᑦ ᐊᒻᒪᓗ ᓄᓇᓖᒃᑲ ᑭᒡᒐᑐᖅᑖᒃᑲ ᑕᒪᒃᑮᒃ ᐅᔭᕋᓐᓂᐊᕐᕕᐅᔪᓐᓇᕐᒪᑎᒃ ᐊᒻᒪᓗ 
ᓴᓗᒻᒪᖅᓴᐃᕕᐅᔪᓐᓇᖅᑐᑎᒃ ᐅᓇᓕᖃᕐᕕᒥᓂᖏᒃ. 
 
ᐊᒻᒪᓗ ᓇᐅᔮᓂᑦ ᐅᔭᕋᓐᓂᐊᕐᓂᖅᑕᖃᖅᑐᓂ, ᐱᔭᕇᕋᐃᒻᒪᑕ ᑕᑯᒃᑲᓂᔾᔮᖏᒻᒪᒐᑦᑎᒍ ᐅᔭᕋᓐᓂᐊᖅᑏᑦ ᑲᒻᐸᓂᐅᔪᑦ 
ᑕᒪᓐᓇ ᐃᓱᒪᔅᓴᖅᓯᐅᕈᑕᐅᒋᐊᖃᖅᐳᖅ ᓯᕗᓂᑦᑎᓐᓄᑦ ᑕᒪᒃᑯᓄᖓ ᓯᐊᒪᑎᖅᕕᐅᓯᒪᖏᑦᑐᑦ ᓄᓇᓖᑦ ᐊᒻᒪᓗ 
ᑕᑯᔪᒪᓪᓗᑕ ᑭᓱᒥᒃᑭᐊᖅ ᐱᕈᑉᐸᓪᓕᐊᒍᑎᒋᓂᐊᖅᑐᒥᒃ ᐊᒻᒪᓗ ᑖᒃᑯᐊ ᐃᓱᒫᓘᑎᒋᔭᒃᑲᑦ ᐱᑦᔪᑎᖃᑦᑐᖓ ᐊᔪᓐᓇᕐᒪᑦ 
ᓄᓇᓕᓐᓂ ᐃᖅᑲᓇᐃᔭᖅᕕᒃᓴᖅᑕᖃᖏᑦᑐᓂ ᐅᕝᕙᓘᓐᓃᑦ ᐃᖅᑲᓇᐃᔮᓂᒃ. 
 
ᑕᑯᔪᒪᒐᔭᖅᑐᖓ ᐱᑕᖃᐃᓐᓇᐅᔭᕐᓗᓂ ᐃᖅᑲᓇᐃᔮᓂᒃ ᑖᒃᑯᓇᓂ ᒪᕐᕉᓐᓂ ᓄᓇᓕᐅᔪᓂ. ᐅᖃᐅᓯᕆᔪᒪᖅᑲᐅᔭᕋ 
ᑕᒪᔾᔭ ᐱᓗᐊᖅᑐᒥᒃ ᒥᑭᓂᖅᓴᐃᑦ ᓄᓇᓖᑦ ᓇᑲᑎᖅᑕᐅᔭᕆᐊᖃᕈᓐᓃᖅᑐᑦ ᑐᓂᔭᐅᖔᕆᐊᖃᓕᖅᑐᑦ ᐊᒥᓲᓂᖅᓴᓂᒃ. 
ᑕᒪᔾᔭᑐᐊᖅ ᐅᖃᐅᓯᔅᓴᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᑉᓴᓚᒃ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᓂᒃ. ᐅᕙᓃᑦᑐᒍᑦ Q-5. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒫᓘᑎᒃᑲ ᐅᕙᓂ ᑮᓇᐅᔭᓄᑦ ᖃᐅᔨᓴᖅᑎ ᑎᓴᒪᐅᒻᒪᑕ ᑕᕝᕙᓂ 
ᖃᐅᔨᓴᖅᑎᐅᑉ ᐅᓂᒃᑳᖓᓂ, ᒪᑉᐱᖅᑐᒐᕐᒥ 53, ᐅᖃᖅᓯᒪᔪᖅ ᓄᓇᕗᒻᒥ ᓇᒻᒥᓂᖃᑦᑎᐅᔪᓄᑦ ᐊᑐᖅᑐᐊᖅᕕᒃᑯᑦ, 
ᖃᓗᐃᓕᖓᓂᖃᓕᖅᑲᓕ ᑖᓐᓇ ᐅᕙᓂ 2001-2002, ᐅᓂᒃᑳᖅ ᑳᖏᐅᑎᓯᒪᒻᒪᑦ ᐊᕐᕌᒍᒥᒃ. 

ᐊᒥᓲᓯᒪᓪᓗᑎᓪᓗ ᐊᑐᖅᑐᐊᖅᑕᐅᓯᒪᔪᑦ ᐊᖏᖅᑕᐅᓂᑯᐃᑦ, ᐃᓚᖏᑦ ᐊᖏᖅᑕᐅᓚᐅᖅᓯᒪᔪᖅ ᖃᕆᑕᐅᔭᒃᑯᑦ, 
ᐊᒻᒪᓗ ᐊᑎᓕᐅᖅᑕᐅᓯᒪᓇᑎᒃ ᐊᒻᒪᓗ ᑖᒃᑯᐊ ᐃᓱᒫᓘᑎᒋᔭᖏᑦ ᑮᓇᐅᔭᓄᑦ ᖃᐅᔨᓴᖅᑎᐅᑉ. ᖃᓄᐃᓕᖓᕕᓯ 
ᑕᒪᑐᒧᖓ ᐅᓪᓗᒥᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᖃᐅᔨᒪᓇᓱᐊᑦᑎᐊᖅᑐᒍᑦ ᑖᒃᑯᐊ 
ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴᓐᑯᑦ ᑲᑎᒪᔨᖏᑦ ᖃᐅᔨᒪᔪᐃᑦ ᑖᒃᓱᒥᖓ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ 
ᐅᓂᒃᑳᒥ ᐋᖅᑭᒃᑎᐊᖅᐸᓪᓕᐊᓂᖃᓕᖅᑐᑦ. 
 
ᑖᒃᑯᐊ ᑲᑎᒪᔨᕋᓛᖑᔪᑦ ᐋᖅᑭᒃᑕᐅᓯᒪᔪᑦ ᑲᒪᔨᐅᓂᐊᕐᓗᑎᒃ ᑕᒪᑐᒥᖓ ᐊᒻᒪᓗ ᐱᓕᕆᐊᖃᑦᑐᒍᑦ ᐊᑐᐊᒐᕐᓂᒃ ᑖᒃᓱᒪ 
ᖃᐅᔨᓴᖅᑎᐅᑉ ᐃᓱᒫᓘᑎᒋᔭᖓᓂᒃ ᑕᒪᑐᒧᖓ (ᑐᓵᔨᒃᑯᑦ ᐱᐊᓂᒃᐳᖅ): ᐊᒻᒪᓗ ᖃᐅᔨᒃᑲᐃᓪᓗᑕ ᖃᕆᑕᐅᔭᒃᑯᑦ 
ᑮᓇᐅᔭᓕᕆᔾᔪᑎᒥᒃ ᐊᕕᑦᑐᐃᓂᐅᔪᖅ ᐱᓕᕆᐊᖑᔪᓂᒃ. 
 
ᐊᒻᒪᑕᐅᖅ, ᑮᓇᐅᔭᓕᕆᓂᕐᒨᑦ ᐊᒻᒪᓗ ᐅᖃᐅᓯᐅᓯᒪᓪᓗᑎᒃ ᐅᓪᓗᒥᒧᑦ, ᒫᓐᓇᐅᔪᖅ ᓴᖅᑮᕙᓪᓕᐊᔪᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᑲᑎᒪᔨᓄᑦ. ᖃᐅᔨᔭᐅᑎᑦᑎᕙᓪᓕᐊᓪᓗᑎᓪᓗ ᖃᐅᔨᓴᕈᑎᐅᔪᓂᒃ, ᐱᓕᕆᐊᖃᑦᑐᑎᒃ 
ᑲᑎᒪᔩᑦ ᐃᓕᓐᓂᐊᕐᑎᑕᐅᓂᖏᓐᓂᒃ, ᐃᖅᑲᓇᐃᔭᖅᑏ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᑲᑎᒪᔩᑦ ᐊᒻᒪᓗ 
ᖃᐃᖁᔨᓪᓗᑎᒃ ᖃᐅᔨᓴᖅᑎᒥᒃ ᑮᓇᐅᔭᓄᑦ ᑲᑎᒪᔩᑦ ᑲᑎᒪᓂᖏᓐᓄᑦ ᐊᒻᒪᓗ ᑲᑎᒪᓂᐅᔪᑦ ᑮᓇᐅᔭᐃᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᑲᑎᒪᔨᕋᓛᓂᑦ. 
 
(ᑐᓵᔨᒃᑯᑦ ᐱᒋᐊᖅᑐᖅ): ᐄ, ᑖᒃᑯᐊ ᐱᒋᐊᕈᑕᐅᓯᒪᔪᑦ ᐅᓪᓗᒥᒧᑦ ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 
ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᑎᑦ. ᐊᖓᔪᖅᑳᖅ. ᐱᓗᐊᖅᑐᒥᒃ, ᐃᓱᒫᓘᑎᑕᖃᓚᐅᕐᒪᑦ, ᐅᖃᐅᓯᐅᓚᐅᖅᑐᖅ 
ᑕᒪᒃᑯᐊ ᐊᑐᐊᒐᐃᑦ ᐃᓕᔭᐅᑦᑎᐊᖃᑦᑕᖏᓐᓂᖏᓐᓄᑦ ᐊᒻᒪᓗ ᐅᕙᒍᑦ, ᑯᐊᐳᕇᓴᓐᑯᑦ, ᑮᓇᐅᔭᓕᐅᕆᐊᖃᑦᑐᑎᒃ 
ᐊᐅᓚᑦᑎᐊᖁᓪᓗᒋᑦ. ᐊᒻᒪᓗ, ᑲᑎᒪᔨᕋᓛᑦ ᑲᑎᒪᓂᖃᑦᑎᓪᓗᒋᑦ, ᐳᓚᕋᑦᑐᓕᕆᓂᖅ, ᐱᓗᐊᖅᑐᒥᒃ 
ᐳᓚᕋᑦᑐᓕᕆᓂᕐᒧᑦ, ᒫᓐᓇᐅᔪᖅ ᓄᑦᑎᑕᐅᔪᓐᓇᑐᐃᓐᓇᕆᐊᖃᖅᐳᖅ ᐳᓚᕋᖅᑐᓕᕆᓂᖅ ᐊᒻᒪᓗ ᓗᐊᒥᓱᑦ ᓄᓇᓖᑦ 
ᑕᑯᒍᒪᓪᓗᑎᒃ ᑕᐃᒫᒃ. ᓄᓇᓕᔪᕋᓛᖑᓂᖅᓴᐃᑦ ᐃᓱᒫᓘᑎᖃᕐᒪᑕ. 
 
ᑲᑎᒪᖃᑕᐅᓚᐅᕋᒪ ᐊᕐᕌᓂ ᐅᑭᐅᖑᓚᐅᖅᑐᖅ, ᓯᕗᓪᓕᖅᐹᒥᑦ ᑲᑎᒪᓂᖃᕐᓂᐊᑦᑎᐊᓕᖅᑎᓪᓗᑕ, ᕿᑎᕐᒥᐅᑦ ᐊᒻᒪᓗ 
ᑭᕙᓪᓕᕐᒥᐅᑦ ᑲᑎᒪᓂᖃᓚᐅᕐᒪᑕ, ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᓐᓇᕐᒥᑦ ᐊᒻᒪᓗᑦᑕᐅᖅ 
ᐃᓱᒫᓘᑎᓕᒻᒪᕆᐅᓚᐅᕐᒪᑕ. ᐃᓱᒫᓘᑎᓕᒻᒪᕆᐅᓚᐅᕐᒪᑕ ᐱᓪᓗᒍ ᐳᓚᕋᖅᑐᓕᕆᓂᖅ ᑳᓐᑐᕌᖃᖅᐸᒻᒪᑕ ᒫᓐᓇᐅᔪᖅ 
ᖃᐅᔨᔪᒪᕗᖓᓗ ᑕᒪᓐᓇ ᓄᑖᙳᖅᑎᑕᐅᓯᒪᒻᒪᖔᖅ, ᐱᓪᓗᒍ ᐃᑲᔫᑎᖃᕈᓐᓇᑦᑎᐊᕐᒪᑦ ᓄᓇᓕᒻᒥᐅᓄᑦ, 
ᐱᓗᐅᖅᑐᒥᑦ ᐅᐱᕐᖔᒃᑯᑦ, ᓲᖃᐃᒻᒪ ᐅᑭᐅᒃᑯᓪᓗ. ᑕᒪᔾᔭ ᓯᕗᓪᓕᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᑕᒪᒃᑯᐊ ᐃᓱᒫᓘᑎᒋᕙᕗᑦ ᐊᒻᒪᓗ ᓄᓇᓕᒻᒥᐅᓄᑦ 
ᐃᓱᒫᓘᑎᐅᓪᓗᑎᒃ ᓇᒻᒥᓂᖅ ᐊᐅᓚᑦᑎᔪᒪᒻᒪᑕ ᑕᒪᒃᑯᓂᖓ. ᒫᓐᓇᐅᔪᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑎᒍᑦ 
ᐋᔩᖃᑎᖃᖅᐳᒍᑦ ᖃᓄᖅ ᐃᑲᔪᕈᓐᓇᕐᒪᖔᑦᑕ ᐃᓄᓐᓂᑦ  

ᓄᓇᓕᓐᓂᑦ ᓇᒻᒥᓂᖅᑖᖁᓪᓗᒋᑦ ᐳᓚᕋᖅᑐᓕᕆᓂᕐᒥᑦ ᓄᓇᓕᖓᓐᓂᑦ, ᑲᑐᔾᔨᕗᒍᑦ ᐱᓕᕆᖃᑎᖃᖅᑐᑕ ᓄᓇᕗᒥ 
ᐳᓚᕋᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᔪᖓ ᑕᒪᓐᓇ ᐅᖃᐅᓯᐅᒋᐊᖃᕐᒪᑦ ᐱᓪᓗᒍ ᐱᔭᖏᖅᓴᕆᐊᖃᕋᑦᑎᒍ 
ᐃᑲᔪᕆᐊᖃᖅᑐᑎᒍᓗ. ᑕᒪᓐᓇ ᖁᕕᐊᒋᑦᑎᐊᖅᑲᐅᒐᒃᑯ ᐅᖃᐅᓯᐅᒻᒪᑦ, ᑕᒪᓐᓇ ᐅᖃᐅᓯᐅᖃᑦᑕᖅᓯᒪᔪᖅ ᑐᑭᓯᒋᐊᕈᑦ 
ᓄᓇᓕᓐᓄᑦ ᓇᒻᒥᓂᖅᑖᕋᓱᐊᕐᓂᕐᒧᑦ. 
 
ᐊᑯᓂᑲᓪᓚᐅᓕᖅᑐᖅ ᓇᓗᓇᙱᑦᑐᖅ ᓄᓇᓖᑦ ᓂᕆᐅᖃᑦᑕᖅᓯᒪᒻᒪᑕ ᑕᐃᒪᐃᑦᑐᒥᑦ ᑐᑭᓯᒋᐊᕈᑎᓂᒃ, ᐱᓗᐊᖅᑐᒥᑦ 
ᓄᓇᓕᕋᓛᖑᓂᖅᓴᓂᑦ, ᑕᑯᒍᒪᒻᒪᑕ ᑕᐃᒪᐃᑦᑐᓂᑦ. ᐱᓕᕆᐊᖅ ᐋᖅᑭᑦᑕᐅᓚᐅᖅᑎᓪᓗᒍ ᓂᕆᐅᒋᓂᐊᖅᐸᕗᑦ 
ᓇᓗᓇᙱᑦᑐᖅᑕᐅᖅ ᓄᓇᓖᑦ ᓂᕆᐅᓐᓂᐊᕐᒪᑕ ᑕᒪᑐᒥᖓ. 
 
ᑕᐃᒪᐃᒻᒪᑦ ᐊᔭᐅᖅᓱᖅᑎᐊᖅᐸᒋᑦ. ᖃᐅᔨᒪᒐᓚ ᓇᒻᒥᓂᕋᓛᖁᑎᐅᔪᑦ, ᒥᑭᔪᓂᑦ ᑳᓐᑐᕌᑖᕋᔭᕐᒪᑕ ᐊᒻᒪᓗ 
ᐱᕈᖅᐸᓪᓕᐊᓕᖅᐸᑕ ᐊᖏᓪᓕᕙᓪᓕᐊᒐᔭᖅᑐᑎᒃ ᑳᓐᑐᕌᖏᑦ ᐱᓪᓗᒍ ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ. 
 
ᑐᑭᓯᑦᑎᐊᙱᒃᑯᕕᑦ ᐊᒻᒪᓗ ᓈᒻᒪᖏᑦᑐᓂᑦ ᑮᓇᐅᔭᖅᑖᖃᑦᑕᕈᕕᑦ ᓇᒻᒥᓂᖁᑎᐅᔪᖅ ᑲᑕᑦᑕᐅᑎᒋᓂᐊᕐᒪᑦ 
ᐊᔪᕐᓇᖅᑐᓂᓗ ᐃᑲᔪᖅᑕᐅᒋᐊᖓ ᒐᕙᒪᒃᑯᓐᓄᑦ, ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑰᙱᒃᑯᕕᑦ. ᑕᒪᓐᓇ ᐱᔾᔪᑎᒋᓪᓗᒍ 
ᐊᔭᐅᕆᐊᕈᒪᕙᒋᑦ ᐱᔭᖏᖅᓴᐃᖁᓪᓗᑎ ᑕᒪᑐᒧᖓ ᐱᓕᕆᐊᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒫᓘᑎᖃᖅᐳᒍᑦ ᑕᒪᒃᑯᓂᖓ, 
ᐱᓗᐊᖅᑐᒥᑦ ᓄᓇᓕᕋᓛᖑᓂᖅᓴᓂᑦ. ᒪᑭᒪᒐᓱᐊᓂᕐᒧᑦ ᐱᕙᓪᓕᐊᑎᑦᑎᔩᑦ ᐱᑕᖃᕐᒪᑕ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᒃᑎᔨᓂᑦ ᓄᓇᓖᑦ ᒐᕙᒪᐅᔪᓂᑦ ᐊᒻᒪᓗ ᓄᓇᓕᐸᐅᔭᓂᑦ. 
 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᖓᔪᖅᑳᖃᕐᕕᐅᓪᓗᑕ ᐃᑲᔪᖅᓱᖅᐳᒍᑦ ᐃᓕᓐᓂᐊᖅᑐᓕᕆᓂᕐᒥᑦ ᐊᒻᒪᓗ 
ᐃᓕᓐᓂᐊᖅᑎᑦᑎᓂᕐᒥᑦ. ᐄ, ᓄᓇᓕᓐᓂᑦ ᓇᒻᒥᓂᖁᑎᖃᖅᑐᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᖅᐳᑦ ᐅᕙᖓ 
ᓇᒻᒥᓂᖁᑎᖃᖅᑎᐅᓚᐅᕐᒥᒐᒪ ᓇᒻᒥᓂᖁᑎᒐᓗ ᑮᓇᐅᔭᐃᒍᑦᑐᓂ.  
 
ᑕᒪᓐᓇ ᓇᒻᒥᓂᖅ ᐊᑐᖅᓯᒪᒐᒃᑯ, ᖃᐅᔨᒪᕗᖓ ᖃᓄᑎᒋ ᐅᖁᒪᐃᑦᑑᒻᒪᖔᖅ ᖃᐅᔨᒪᒐᒪ ᑕᐃᒪᐃᑦᑐᒃᑰᕐᓇᕐᒪᑦ, 
ᑕᐃᒪᐃᑦᑐᒃᑰᖅᓯᒪᒻᒥᒐᒪ. 
 
ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔩᑦ ᐃᓕᓐᓂᐊᖅᑎᑕᐅᓂᐊᖅᐳᑦ ᐊᒻᒪᓗ ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ 
ᐃᑲᔪᖅᑕᐅᒃᑲᓂᕐᓗᑎᓪᓗ ᐃᑲᔪᖅᓱᒃᑲᓐᓂᖁᓪᓗᒋᑦ ᓇᒻᒥᓂᖁᑎᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖅᑕᖃᒃᑲᓂᖅᐹ? ᑰᓕ. 
 
ᑰᓕ (ᑐᓵᔨᒃᑯᑦ): ᐃᔅᓯᕙᐅᑕᖅ, ᐊᐱᕆᒃᑲᓐᓂᕈᒪᔪᖓ ᐊᐅᓪᓚᕈᔾᔨᓂᐅᑉ ᒥᔅᓵᓄᑦ ᐊᐅᓪᓚᕈᔾᔭᐅᔪᒪᖃᑦᑕᖅᑐᓂᒃ.  

ᑲᒪᔨᐅᒐᔭᖅᑭᑦ ᐅᕝᕙᓘᓐᓃᑦ ᑎᒍᒥᐊᖅᑎᐅᕕᑦ ᐊᐅᓪᓚᕈᔾᔨᕕᐅᕙᑦᑐᓂᒃ. ᐅᕝᕙᓘᓐᓃᑦ ᑕᒪᓐᓇ ᑲᒪᒋᔭᐅᕙ 
ᐃᖅᑲᓇᐃᔭᕐᕕᒻᒥ? 
 
ᐃᔅᓯᕙᐅᑕᖅ (ᑐᓴᔮᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᑕᒪᓐᓇ ᑲᒪᒋᔭᐅᙱᑦᑐᖅ ᐃᖅᑲᓇᐃᔭᕐᕕᓐᓂ ᐆᒪᔪᓕᕆᔨᒃᑯᓐᓂ 
ᐊᕙᑎᓕᕆᔨᒃᑯᓂᓪᓗ. 
 
ᐃᔅᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᑕᒫᓂ ᐊᐅᓚᑕᐅᔪᓂᒃ ᑯᐊᐳᕇᓴᒃᑯᓐᓂ. ᐅᖃᖅᓯᒪᒻᒪᑕ ᐃᓚᖓ 
ᑕᒪᓐᓇ ᑲᒪᒋᔭᐅᒻᒪᑦ ᐊᐅᓚᑦᑎᔨᓄᑦ ᐃᖅᑲᓇᐃᔭᕐᕕᓯᓐᓂ ᐋᖅᑭᔅᓱᐃᔨᐅᓪᓗᑎᒃ ᐊᑐᐊᒐᕐᓂᑦ ᐊᓯᖏᓐᓂᓪᓗ. 
 
ᐊᓯᖏᑦ ᐱᓕᕆᕕᐅᔪᑦ ᐱᓕᕆᐊᔅᓇᖃᖅᑐᑦ ᑕᐃᒪᐃᑦᑐᓂᒃ ᐊᑐᓕᖅᑎᑦᑎᒐᓱᐊᓲᑦ. ᑲᒪᒋᓪᓗᐊᖅᑕᐅᔪᕐᓕ ᑕᒪᒃᑯᐊ 
ᐃᓱᒪᓕᐅᖅᑎᐅᓪᓗᑎᒃ ᐱᓕᕆᕕᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ, ᐊᖏᔪᖅᑳᖅ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᑳᑉᐳ ᑭᐅᓂᐊᖅᑐᖅ ᐊᐱᖅᑯᓯᐅᔪᒥᒃ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑳᑉᐳ. 
 
ᑲᒻᐳ: ᖁᔭᓐᓇᒦᒃ, ᐃᔅᓯᕙᐅᑕᖅ ᑕᒪᒃᑯᐊ ᐋᖅᑭᔅ_ᒪᔪᑦ ᐃᖅᑲᓇᐅᔭᕐᕕᓐᓂ ᐊᖏᔪᖅᑳᖃᖅᑐᑎᒃ ᐊᓪᓚᕕᑦᑎᓐᓂ. 
ᑕᕝᕘᓇ ᐊᓪᓚᕕᑦᑎᒍᑦ ᐊᑐᓕᖁᔭᐅᔪᓂᒃ ᐱᖁᔭᕐᓂᑦ ᓴᖅᑮᓲᑦ ᐱᓕᕆᐊᔅᓴᓂᓪᓗ ᐊᑐᓕᖁᔭᐅᔪᓂᒃ ᑐᓂᓯᓲᖑᓪᓗᑎᒃ 
ᒥᓂᔅᑕᒧᑦ. ᐊᐅᓪᓚᑦᑎᔨᒋᑦ ᐱᖠᕆᖃᑎᖃᖃᑦᑕᖅᑐᑦ ᐃᖅᑲᓇᐃᔭᖅᑎᐅᖃᑎᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᐊᐱᕆᑐᐃᓐᓇᖅᑐᖓ, ᐊᐱᕆᔪᒪᔪᖓ ᑕᑯᖅᑲᐅᔭᕐᓂᑦ 
ᓇᒻᒥᓂᖃᕐᓂᕐᒧᑦ ᐸᕐᓇᐅᑎᖏᓐᓂ ᕗ-11-ᒥ ᐊᒥᓲᓂᖏᑦ ᓯᕗᓪᓕᖅᐸᐅᑎᒋᐊᖃᖅᓯᒪᔪᑦ ᐊᕐᕌᓂ ᐊᒻᒪᓗ ᒪᕐᕉᖅᑲᐃ 
ᑐᓂᔭᐅᓯᒪᓪᓗᑎᒃ ᐊᒻᒪᓗ ᓴᖅᑭᖅᓯᒪᓪᓗᓂ ᐃᓚᖓ ᓴᓇᙳᐊᒐᔅᓴᓕᕆᓂᕐᒥᑦ ᐊᒻᒪᓗ ᓴᓇᙳᐊᒐᖃᖅᑎᑦᑎᕙᑦᑐᓂᒃ 
ᐊᒻᒪᓗ ᐊᓯᔾᔨᖅᓯᒪᓂᖏᓐᓂ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂ ᐊᒻᒪᓗ ᑕᒪᓐᓇ ᐃᓱᒪᓕᐅᒥᓂᐅᔪᖅ 
ᐱᓕᕆᕕᖏᓐᓂ. 
 
ᖃᓄᐃᑦᑐᓂᒃ ᐱᓕᕆᐊᖃᕋᓱᐊᕐᓂᖅᑲᑦ ᑐᓂᔭᐅᓂᖏᓐᓂ ᑎᑎᕋᖅᓯᒪᖏᒻᒪᕆᑦᑐᑎᒃ ᓯᕗᓪᓕᖅᐸᐅᔾᔭᐅᒋᐊᖃᖅᑐᓂᒃ. 
ᑕᐃᒪᓕ, ᓱᒻᒪᑦ ᖃᖓᒃᑯᓪᓗ ᓂᕆᐅᑉᐱᓯ, ᑕᒪᒃᑯᐊ ᑐᓂᔭᐅᓯᒪᔪᑦ ᓴᖅᑭᑲᓐᓂᕋᔭᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ, ᒥᓂᔅᑕ. 

ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐋᓕᒃᔅ ᑳᑉᐳ ᑭᐅᓂᐊᖅᑐᖅ ᐊᐱᖅᑯᓯᐅᔪᒥᒃ. 
 
ᐃᔅᓯᕙᐅᑕᖅ: ᑳᒻᐳ. 
 
ᑳᒻᐳ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᓴᖃᑦᑕᖅᓯᒪᔪᖅᐹᓘᒻᒪᑕ ᑕᒪᔅᓱᒻᒥᖓ ᐱᒋᐊᖅᑕᐅᓯᒪᔪᓂᒃ. 
ᐅᖃᐅᓯᖃᖅᓯᒪᒻᒥᔪᒍᑦ ᑕᒪᔅᓱᒥᖓ ᐅᓪᓗᒥᐅᔪᖅ ᐃᖅᑲᓇᐱᔭᕐᕕᑎᓐᓂ ᐱᕙᓪᓕᐊᓂᕐᒧᑦ ᐸᕐᓇᐅᑎᓕᐅᕆᐊᖏᑕ 
ᐊᒻᒪᓗ ᐊᑐᓕᖁᔭᐅᔪᓂᓪᓗ ᑐᓂᓯᓗᑕ ᒥᓂᔅᑕᒧᑦ. ᓴᓇᙳᐊᒐᔅᓴᓕᕆᓂᕐᒧᑦ ᐸᕐᓇᐅᑎᓂ ᓲᕐᓗ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑳᒻᐳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᓐᓇ ᐱᓕᕆᐊᔅᓴᑦᑎᐊᕙᐅᓱᒋᑦᑎᐊᖅᑕᕋ. ᖃᐅᔨᒪᒐᔅᓯ 
ᑲᑎᒪᔨᐅᖃᑕᐅᓚᐅᖅᓯᒪᒻᒥᔪᖓ ᓴᓇᙳᐊᖅᑎᓄᑦ. ᐅᕙᖓᐅᙱᑐᓪᓕ, ᓯᕗᓪᓕᖅᐹᖑᓪᓗᖓ ᐅᖃᕋᔭᖅᑐᖓ 
ᑭᓯᐊᓂᓕ ᑲᑎᒪᔨᐅᖃᑕᐅᔪᑦ ᓴᓇᙳᐊᖅᑎᓄᑦ ᐊᒻᒪᓗ ᑲᒥᓱᓂᑦ ᐃᓄᐃᑦ ᑐᕚᖃᖅᐸᑦᑐᑦ ᓴᓇᙳᐊᒐᐃᕐᓂᕐᒧᑦ 
ᓂᕿᑖᕈᑎᒋᕙᒻᒪᒋᑦ. ᑕᒪᒃᑯᓂᖓ ᓴᓇᙳᐊᒐᔅᓴᓂᒍᓐᓇᓂᖅᓴᐅᒍᑎᒃ ᐱᐅᓂᖅᓴᐅᒐᔭᖅᑐᖅ ᐊᒻᒪᓗ 
ᓴᓇᙳᐊᓂᖅᓴᐅᖃᑦᑕᓕᕐᓗᑎᒃ ᒫᓂᑑᙱᑦᑐᖅ ᑭᓯᐊᓂᓕ ᐊᓯᐊᓐᓂᖏ ᓄᓇᓕᓐᓂᒃ ᖃᐅᔨᒪᔪᖓ 
ᓴᓇᙳᐊᖃᑦᑕᒥᒻᒪᑕ ᐊᒻᒪᓗ ᓴᓇᙳᐊᖃᑦᑕᖅᑐᑦ ᖃᐅᔨᒪᑦᑎᐊᓕᕐᒥᔪᑦ ᓇᑭᙶᖅᓯᒪᒻᒪᖔᑕ ᓴᓇᙳᐊᖅᓯᒪᔪᑦ ᓇᑭᑦ 
ᓄᓇᓕᒻᒥ ᐊᔾᔨᒌᖃᑦᑕᖏᒻᒪᑕ ᑕᒪᒃᑯᐊ ᓴᓇᙳᐊᒐᔅᓴᐃᑦ ᓴᓇᙳᐊᒐᓪᓗ. 
 
ᐃᓱᒪᔪᖓᓕ, ᑕᒪᒃᑯᓂᖓ ᐱᑕᖃᕆᐊᖃᖅᑐᖅ, ᖃᐅᔨᒪᔪᒍᑦ ᐊᓯᖏᓐᓂ ᐊᑐᐃᓐᓇᐅᓂᖅᓴᖃᖅᑐᑦ ᓴᓇ8ᖑᐊᒐᔅᓴᓂᒃ 
ᑮᓇᐅᔭᓕᐅᕐᓂᖅᓴᐅᑐᐃᓐᓇᕆᐊᖃᖅᑐᑎᓪᓗ ᐊᔾᔨᒋᙱᒻᒥᔭᖏᑦ ᐊᓯᖏᓐᓂ ᓄᓇᓕᓐᓂᒃ 
ᐱᔭᕆᐊᑐᓂᖅᓴᐅᔪᓐᓇᐅᒻᒥᔪᖅ ᐊᐅᓪᓚᑎᑦᑎᒐᓱᐊᕐᓗᓂ ᐊᒻᒪᓗ ᐱᓕᕆᐊᔅᓴᓂᒃ ᐱᔪᓐᓇᕋᔭᖅᑐᐃᓐᓇᐅᓗᑎᒃ. 
ᑕᐃᒪᐃᙱᑦᑐᖅ. ᓄᓇᓕᓕᒫᓃᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ... 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᖃᐅᔨᒪᔪᖓ ᐊᑕᐅᓯᖏᑦᑐᖅ ᓄᓇᓖᑦ 
ᐊᐱᕆᓯᒪᓕᕇᕐᒪᑕ ᓴᓇᓐᖑᐊᒐᑦᓴᖅᑖᕈᒪᓪᓗᑎᒃ ᐊᓯᖏᓐᓂᒃ ᓄᓇᓕᓐᓂᒃ. ᐅᖃᖃᑎᒋᓪᓗᒋᑦ ᐃᓚᖏᑦ 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ, ᕿᓂᖅᐊᓪᓕᐊᓕᖅᑐᒍᑦ ᐃᒻᒪᖃ ᐋᖅᑮᓂᕐᒧᑦ ᐱᓇᓱᐊᕐᕕᒻᒥᒃ ᐊᓯᖏᓐᓄᑦ ᐃᓄᓐᓄᑦ, 
ᓴᓇᐅᒐᖅᑎᓄᑦ ᓄᓇᓕᓐᓂ ᑕᐃᒃᑯᓇᓂ ᓄᓇᓕᓐᓂ. 
 
ᑕᐃᒪᐃᒻᒪᑦ, ᐄ, ᑖᓐᓇ ᐸᕐᓇᐅᑎᔪᖅ ᕿᒥᕐᕈᔭᐅᑦᓯᐊᖅᑐᖅ ᐊᒻᒪᓗ ᐱᓇᓱᐊᕐᓂᕐᒧᑦ ᓴᓇᓐᖑᐊᒐᑦᓴᓂᒃ ᐊᓯᖏᓐᓂᒃ 
ᓄᓇᓕᓐᓂᒃ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ.  
 
ᑐᑐ: ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᓇᓗᓐᖏᑦᓯᐊᖅᑐᖓ ᐃᓘᓐᓇᑎᒃ ᖁᕕᐊᒋᐊᖏᑦ ᑐᓴᕆᐊᑦᓴᖅ ᑕᒪᑦᓱᒥᖓ 
ᐊᒻᒪᓗ ᓂᕆᐅᑦᓯᐊᖅᑐᖓ ᑖᓐᓇ ᐱᒋᐊᖓ ᒥᓂᔅᑕᐅᕕᐅᔪᒥᒃ. 

ᐊᒻᒪᓗᑦᑕᐅᖅ ᑭᖑᕙᕆᐊᖅᑕᐅᔪᔪᖅ ᐊᓯᔾᔨᕐᓂᐅᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓄᑦ ᒪᓕᒐᕐᔪᐊᖅ. 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᓯᐊᓛᖏᓪᓘᓐᓃᑦ ᐅᖃᐅᓯᖃᕆᐊᒃᑲᓐᓂᕈᓐᓇᕐᒪᖔᑕ ᐊᓯᔾᔨᕐᓂᐅᔪᓂᒃ ᕿᓂᖅᑕᖏᓐᓂᒃ 
ᐊᒻᒪᓗ ᓱᒻᒪᑦ ᑭᖑᕙᕆᐊᖅᑕᐅᓐᓂᕐᒪᖔᑕ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ: ᑲᔪᓯᒋᐊᕆᑦ ᒥᔅᑕ ᑳᒻᐳᓪ. 
 
ᑳᒻᐳᓪ: ᖃᑦᓯᒐᓛᓂᒃ ᐊᐅᓚᔾᔭᒋᐊᕈᑎᑕᓕᒃ ᐊᒻᒪᓗ ᐊᓯᖏᑦ ᐱᖁᔭᐃᑦ ᕿᒥᕐᕈᓂᐊᖅᑕᕗᑦ ᐊᑐᐃᓐᓇᐅᑎᑦᓯᓗᑕ 
ᐃᓱᒪᓕᐅᕈᑕᐅᔪᓂᒃ ᐋᖅᑭᒋᐊᕆᓂᕐᒧᑦ ᐅᕝᕙᓘᓐᓃᑦ ᓄᓇᕗᒻᒧᑦ ᑐᕌᖓᑎᑦᓯᓂᕐᒧᑦ, ᑕᐃᒫᖏᓛᒃ ᐅᖃᕆᐊᖓ 
ᐊᑲᐅᒋᒐᒃᑯ, ᒫᓐᓇᐅᔪᖅ ᐱᓕᕆᐊᖃᖅᑐᒍᑦ ᓄᓇᑦᓯᐊᑉ ᒐᕙᒪᖓᑕ ᒪᓕᒐᕐᔪᐊᒥᓂᖏᓐᓂᒃ, ᓄᓇᕗᒻᒥ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓄᑦ ᒪᓕᒐᕐᔪᐊᓂᒃ ᐊᒻᒪᓗ ᓄᓇᕗᒻᒥ ᐱᓇᓱᐊᕐᕕᓐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓄᑦ 
ᒪᓕᒐᕐᔪᐊᒥᒃ.  
 
ᒫᓐᓇᐅᔪᖅ ᐊᑐᐃᓐᓇᖃᓐᖏᓇᑦᑕ ᐃᑲᔪᖅᓯᒍᑎᑦᓴᓂᒃ ᐊᒻᒪᓗ ᐊᑕᖏᖅᑐᒥᒃ ᐊᑐᓕᖅᑎᑦᓯᒍᓐᓇᕐᓇᑕ 
ᐊᓯᔾᔨᕐᓂᕆᒍᒪᔭᕋᓗᐊᑦᑎᓐᓂᒃ ᒥᓂᔅᑕᐅᕕᐅᔪᒥ, ᑕᐃᒪᐃᒻᒪᑦ ᑕᐃᒃᑯᐊ, ᐊᑖᓅᓐᖏᒃᑲᓗᐊᖅᓱᒋᑦ, ᑭᓯᐊᓂ 
ᖃᐅᔨᓴᖏᓐᓇᕐᓂᐊᖅᑕᕗᑦ ᐊᒻᒪᓗ ᑕᑯᒐᓱᐊᕐᓗᑕ ᓱᓇᐃᑦ ᐱᕙᓪᓕᐊᒻᒪᖔᑕ, ᓯᕗᓕᕐᒥ, ᓴᓇᒍᓐᓇᖅᑕᕗᑦ ᐊᑐᐊᒐᐃᑦ 
ᐃᓗᐊᓐᓂ ᐱᓯᒪᔭᕗᑦ ᒥᓂᔅᑕᐅᕕᒻᒥ.  
 
ᑐᑦᓯᕋᕐᓂᐊᖅᑐᒍᑦ ᐱᖁᔭᕐᓄᑦ ᐋᖅᑭᒋᐊᕈᑎᓂᒃ ᐅᕝᕙᓘᓐᓃᑦ ᑐᑦᓯᕋᕐᓗᑕ ᓄᑖᓂᒃ ᒪᓕᒐᕐᒧᐊᓂᒃ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᕗᓪ. ᐱᔭᕇᖅᑭᑦ. 
 
ᐊᓚᒐᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. ᒥᔅᑕ ᐃᑦᓯᕙᐅᑖᖅ, ᐊᐱᖅᑯᑎᑦᓴᖃᓗᐊᕐᓇᖓ, 
ᐊᐱᕆᔪᒪᔪᖓ.  
 
ᐃᒻᒪᖃ ᓇᐃᑦᑐᕈᓗᒃ. ᐊᑕᖏᖅᓱᑎᒃ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ ᐄᐳᕉᓪ-ᒥ, ᑐᓴᖅᑎᑕᐅᔪᒐᑦᑕ ᑖᒃᑯᐊ 
120-ᑕᐅᓴᓐ ᑮᓇᐅᔭᐃᑦ ᓴᓇᓐᖑᐊᒐᑦᓴᐃᑦ ᐅᔭᕋᓐᓂᐊᖅᑕᐅᓂᖏᓐᓅᖓᒋᐊᖏᑦ, ᑭᓯᐊᓂ ᑖᒃᑯᐊ ᓄᓇᓖᑦ 
ᑐᑦᓯᕋᕆᐊᖃᕐᓂᐊᖅᑐᑦ ᑮᓇᐅᔭᓂᒃ ᑕᒪᓐᓇᓗ ᖃᐅᔨᒪᓪᓗᒍ. 
 
ᑭᓯᐊᓂ ᐊᐱᖅᑯᑎᒋ.ᔭᕋ ᐅᖃᐅᑦᓴᑕᕋᓘᓐᓃᑦ ᐱᔾᔪᑎᖃᖅᑐᖅ ᓄᓇᕗᒻᒥ ᓴᓇᐅᒐᖅᑏᑦ ᑲᑐᔾᔨᖃᑎᒌᖏᓐᓂᒃ. 
ᑮᓇᐅᔭᖃᖅᑎᑕᐅᕙᒻᒥᒻᒪᑕ ᐱᑦᓯᐊᖅᑐᓪᓚᕆᐊᓘᑦᓱᑎᓪᓗ ᐊᒻᒪᓗ ᐃᑲᑦᓱᕆᑦᓱᑎᒃ ᐊᒻᒪᓗ ᐊᑐᕐᓂᖃᓪᓚᕆᑦᓱᑎᒃ. 
ᐃᑲᔪᖅᓯᒋᐊᖃᖅᑕᕗᑦ, ᑮᓇᐅᔭᐃᑦ ᑕᐃᒃᑯᐊ ᐊᕗᖔᓘᓗᐊᖃᑦᑕᖏᒻᒪᑕ ᐊᓯᖏᑎᑐᑦ ᓴᓇᐅᒐᖅᑎᑐᑦ, ᒪᑯᐊ 
ᐃᖏᕐᓂᕐᒨᖓᔪᖅᑎᑐᑦ. 
 
ᐊᒥᓱᑦ ᓄᓇᕗᒻᒥᐅᑦ ᒫᓐᓇ ᐃᖏᖃᑦᑕᐸᓪᓕᐊᓯᒻᒪᑕ ᐊᒻᒪᓗ ᐊᒥᓱᑦ ᐃᓐᖏᐅᑎᓂᒃ ᑎᑎᕋᖅᑎᐅᓪᓗᑎᒃ ᓄᓇᕗᒻᒥ, 
ᑭᓯᐊᓂ ᑮᓇᐅᔭᑭᑦᓴᓗᐊᖅᑐᑦ, ᑐᑦᓯᕋᕋᐃᒐᓗᐊᕋᒥᒃ ᐊᒻᒪᓗ ᑮᓴᐅᔭᐃᑦ ᑐᑯᒧᖓᔪᑦ ᐊᐃᑦᑑᑕᐅᓂᕐᒧᑦ 
ᐊᑦᓯᓕᓗᐊᕐᓂᖏᓐᓄᑦ ᐊᒻᓱᐊᓗᐃᑦ ᐱᕕᑦᓴᖃᕈᓐᓇᕋᓗᖅᑎᓪᓗᒋᑦ ᑕᖅᑳᓃᑦᑐᑦ. ᓇᓗᓇᓐᖏᑦᑐᖅ ᐃᐊᑦ ᐱᑯ 
ᐱᔭᕇᕈᓐᓇᕋᔭᖅᑐᖅ ᕿᓪᓕᖅᑐᖁᑎᒥᓂᒃ ᑕᐃᒪᐃᑦᑐᒥᒃ ᓱᓕᕆᐊᑦᓴᖅᑕᖃᕐᓂᖅᐸᑦ, ᐃᑲᔪᖅᓯᔪᓂᒃ ᓱᓕᕆᐊᓂᒃ. 

ᑭᓯᐊᓂ ᐊᐱᕆᒍᒪᔪᖓ ᖃᓄᐃᓕᖓᒻᒪᖔᑦᓯ ᑕᒪᓐᓇ ᐱᓪᓗᒍ, ᐃᒻᒪᖃ ᐱᓕᕆᖃᑎᒌᓐᓂᒃᑯᑦ ᐱᕙᓪᓕᐊᑎᑦᓯᓂᒃᑯᑦ 
ᑐᑦᓯᕋᕈᓐᓴᖅᑐᑦ, ᑭᓯᐊᓂ ᑕᐃᒪᐃᓐᖏᒻᒪᑦ, ᓇᓗᓇᐃᔭᖅᓯᒪᑦᓯᐊᖏᒻᒪᑦ ᐊᒻᒪᓗ ᑕᒪᓐᓇ ᖁᕕᐊᒋᓇᒍ ᐅᕙᖓ, 
ᑕᐃᒪᐃᒻᒪᑦ ᐊᐱᕆᒍᒪᔭᒋᑦ ᐃᕝᕕᑦ ᒥᔅᑕ ᒥᓂᔅᑕ ᓴᐳᑎᔭᐅᒍᒪᓪᓗᖓ. ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᒐᓚᒃ. ᒥᔅᑕ ᒥᓂᔅᑕ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᐄ, ᑮᓇᐅᔭᓂᒃ ᐊᑐᐃᓐᓇᖅᑕᓕᒃ ᓄᓇᓕᓐᓄᑦ, ᑕᐃᔭᐅᔪᓄᑦ 
ᓄᓇᓕᓐᓂ ᐊᐅᓚᔾᔭᒋᐊᕈᑏᑦ. ᐱᕙᓪᓕᐊᔪᓕᕆᔨ ᖃᐅᔨᒪᔪᖅ ᑖᒃᑯᐊ ᓄᓇᓕᓐᓂ ᐊᐅᓚᔾᔭᒋᐊᕈᑏᑦ ᒥᑦᓵᓄᑦ. 
ᓇᓗᓇᓐᖏᑦᑐᖅ ᐃᑲᔪᖅᓯᒍᓐᓇᖅᑐᒍᑦ ᓄᓇᓕᓐᓂ ᐊᐅᓚᔾᔭᒋᐊᕈᑎᒃᑯᑦ. 
 
ᐱᕙᓪᓕᐊᔪᓕᕆᔩᑦ ᑐᑭᓯᒋᐊᕈᓐᓇᖅᑐᑦ ᑕᒪᑦᓱᒥᖓ ᖃᐅᔨᒪᑦᓯᐊᕐᒪᑕ ᓱᓇᐅᒻᒪᖔᑕ ᓄᓇᓕᓐᓂ ᐊᐅᓚᔾᔭᒋᐊᕈᑏᑦ. 
ᐊᑐᐃᓐᓇᐅᑎᑦᓯᕕᐅᒍᓐᓇᖅᑐᑦ ᐃᑲᔪᕈᑎᓂᒃ ᑕᕝᕘᓇ ᐊᐅᓚᓂᒃᑯᑦ ᐊᒻᒪᓗ ᓄᓇᓕᓯ ᑕᑯᒋᐊᕈᓐᓇᖅᓱᑎ. ᖁᔭᓐᓇᒦᒃ, 
ᒥᔅᑕ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓚᒐᓚᒃ. 
 
ᐊᓚᒐᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑐᖃᑦᑕᖅᓯᒪᔪᒍᑦ ᓄᓇᓕᐅᑉ ᐸᕐᓇᑎᕆᓂᖓᓄᑦ ᐱᓕᕆᐊᖅ 
Hᐋᒻᒪᒃᑯᑎᒍᑦ ᐊᒻᒪᓗ ᐃᓛᓐᓂᒃᑯᑦ ᐊᖏᔫᖃᑦᑕᖏᑦᑲᑎ ᑮᓇᐅᔭᓕᐊᖑᔪᖅ, ᑭᓯᐊᓂᓕ ᑖᓐᓇ ᓄᓇᓕᐅᑉ 
ᐸᕐᓇᑎᕆᓂᖓᓄᑦ ᐱᓕᕆᐊᖅ ᑲᑐᔾᔨᖃᑎᒌᖑᔪᑦ. 
 
ᐅᖃᐅᓯᖃᑦᑐᖓ ᑕᒪᒃᑯᓂᖓ ᐃᓄᐃᑦ ᑐᒃᓯᕋᐅᑎᖏᓐᓂᒃ ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ ᑐᒃᓯᕋᐅᑎᖏᑎᒍᑦ. 
ᐅᖃᐅᓯᖃᑦᑐᖓ ᒪᑯᓂᖓ ᐃᓄᓐᓂᒃ ᐊᒻᒪᓗ ᑕᐃᒃᑯᓄᖓ ᐃᓐᖏᒐᓕᐅᖅᑎᓄᑦ ᓂᐅᕐᕈᑎᖃᕈᓐᓇᕐᓂᐊᕐᒪᑕ 
ᐃᓐᖏᒐᒥᓂᒃ ᑕᒪᒃᑯᐊᑎᑐᑦ ᓴᓇᓐᖑᐊᖅᑏᑦ ᓂᐅᕐᕈᑎᖃᖃᑦᑕᖅᑐᑦ ᓴᓇᔭᒥᓂᒃ ᑮᓇᐅᔭᖅᑖᕌᔾᔪᓐᓂᐊᕐᕋᒥᒃ. 
 
ᑕᒪᒃᑯᓄᖓ ᐃᓐᖏᒐᓕᐅᖅᑎᓄᑦ, ᐃᓱᒪᖅᑲᐅᔪᖓ ᒪᐅᓇᑎᒍᑦ ᑮᓇᐅᔭᖃᑦᑎᑕᐅᓂᖏᑎᒍᑦ ᐃᓐᖏᒐᓕᐅᖅᑏᑦ. 
ᐃᓱᒪᖅᑲᐅᓪᓗᖓ ᓇᓂᓯᒍᓐᓇᕐᒪᖔᖅᐱᑦ ᑮᓇᐅᔭᓂᒃ ᐃᓄᓐᓄᑦ ᑐᒃᓯᕋᑦᑕᐅᒍᓐᓇᖅᑐᓂᒃ. ᓇᓗᖏᓚᖓ ᑖᓐᓇ 
ᓄᓇᓕᐅᑉ ᐸᕐᓇᑎᕆᓂᖓᓄᑦ ᐱᓕᕆᐊᖅ ᓈᒻᒪᖏᑦᑑᒋᐊᖓᓂᒃ ᑎᑭᐅᑎᓂᐊᕐᓗᓂ ᐃᓐᖏᒐᓕᐅᖅᑎᓄᑦ. 
 
ᐃᒻᒪᖃ ᐊᖓᔪᖅᑳᖅ ᕿᒥᕐᕈᒍᓐᓇᖅᑐᖅ ᓇᓂᓯᓗᓂ ᓄᑖᓂᒃ ᑮᓇᐅᔭᓂᒃ ᐱᒋᐊᕈᑎᒃᓴᑐᐃᓐᓇᕐᒥᒃ 
ᐃᓐᖏᒐᓕᐅᖅᐸᑦᑐᓄᑦ ᐊᒻᒪᓗ ᖁᔭᓕᒐᔭᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐃᓐᖏᒐᓕᐅᖅᑏᑦ, ᐊᕐᕕᖓᓂ ᐱᓯᓕᐅᖅᑏᑦ, ᐊᕐᕕᐊᓂ ᐃᓐᖏᖅᑏᑦ, 
ᐊᒥᓲᒻᒪᑕ ᐃᓐᖏᖅᑎᐅᔪᑦ. ᐅᖃᐅᓯᖃᖅᑭᑦ ᐃᓐᖏᖅᑎᐅᔪᓂᒃ. ᐊᐅᓚᑕᐅᓂᖃᕐᓂᐊᖅᑲᑦ ᓇᒻᒥᓂᕆᔭᐅᔪᑐᑦ 
ᐱᓕᕆᕕᐅᓗᓂ, ᑖᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔩᑦ ᐃᑲᔪᕈᓐᓇᖅᑐᑦ ᑖᒃᑯᓂᖓ ᐊᒻᒪᓗ ᐃᑲᔫᑎᑕᖃᑦᑐᓂᒃ 
ᑮᓇᐅᔭᓂᒃ ᑐᓂᕐᕈᑎᓃᖔᖅᑐᓂᒃ ᐱᓕᕆᐊᖑᔪᓄᑦ. 
 
ᑐᒃᓯᕋᕈᓐᓇᖅᑐᑦ ᑖᒃᑯᓇᓐᖓᑦ ᐊᒻᒪᓗ ᓄᓇᓕᓐᓂ ᐱᕙᓪᓕᐊᔪᓕᕆᔨᐅᔪᑦ ᖃᐅᔨᒪᔪᑦ ᓇᑭᒃ ᐊᓯᖏᓐᓂᒃ ᑭᓇᐅᔭᓂᒃ 
ᐃᑲᔫᑕᐅᒍᓐᓇᕐᒪᖔᑕ ᐊᒻᒪᓗ ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᒃ ᖃᐅᔨᒪᔪᑦ ᓇᑦᑭᑦ ᐊᑐᖅᑐᐊᕕᔅᓴᐅᒻᒪᖔᖅ. 
ᐱᓕᕆᓂᕐᒧᑦ ᑐᕌᖓᑎᑕᐅᓂᐊᖅᑲᑦ, ᐃᑲᔪᖅᑕᐅᒍᓐᓇᖅᑐᑦ ᑖᒃᑯᑎᒎᓇ. ᖁᔭᓐᓇᒥ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᒋᐊᒃᑲᓐᓂᑐᐃᓐᓇᕐᓗᖓ ᒪᓕᒐᓕᐅᖅᑎᓄᑦ, 
ᐅᖃᐅᓯᖃᖏᑦᑐᖓ ᐊᕐᕕᐊᓂ ᐃᓐᖏᖅᑎᓂᒃ ᑖᒃᑯᑎᒎᕋᓗᐊᖅᐸᑕ ᑲᑐᔾᔨᖃᑎᒋᒃᑯᑦ ᐅᕝᕙᓘᓐᓃᑦ ᐃᓕᓐᓂᐊᖅᕕᐅᑉ 
ᐃᓐᖏᖅᑎᒋᑦ, ᐅᖃᐅᓯᖃᑦᑐᖓ ᐃᓄᖏᓐᓂᒃ ᓄᓇᕗᒻᒥ. 
 
ᐊᒥᓲᒻᒪᑕ ᐃᓐᖏᒃᑳᓗᐃᑦ ᓄᓇᕗᒻᒥ ᑮᓇᐅᔭᖅᑖᕋᓱᖃᑦᑕᕋᓗᐊᖅᑎᓪᓗᒋᑦ ᑐᒃᓯᕋᐅᑎᑎᒍᑦ, ᐱᔪᓐᓇᖃᑦᑕᖏᑦᑐᑦ 
ᑮᓇᐅᔭᓂᒃ ᑕᒪᒃᑯᓇᓐᖓᑦ ᐱᓕᕆᐊᖑᔪᑎᒍᑦ ᑮᓇᐅᔭᓂᒃ ᐊᑐᐃᓐᓇᖃᖃᑦᑕᖏᒻᒪᑕ ᑕᒪᒃᑯᐊ. 
 
ᐃᓄᒃᒥᑦ, ᐃᓱᒪᖅᑲᐅᔪᖓ ᐃᓐᖏᖅᑎᐅᔪᓂᒃ ᓇᓗᓇᐃᖅᓯᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᐅᔪᖅ. ᐅᕗᓐᖓᕐᓗᑕ ᒪᑉᐱᖅᑐᒐᕐᒧᑦ K-5. ᐲᑕᓴᓐ. 
 
ᐲᑕᓴᓐ: ᒪᒥᐊᓇᖅ, ᐅᕙᓃᑦᑐᒋᒐᒪ K-6. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᐅᑎᒐᕕᓐᖓ ᑕᒻᒪᓕᕋᓗᐊᕐᕋᒪ, ᐲᑕᓴᓐ. ᐅᕙᓃᑦᑐᒍᑦ K-6, ᐋᒡᖔ, 
ᐊᖏᕈᑎᖃᓚᐅᖏᑦᑐᓯ K-5-ᒥᑦ, ᖄᖏᖅᑎᑕᐅᓯᒪᖏᑦᑐᖅ K-5. ᓯᕗᕙᓗᐊᕐᓕᕋᕕᑦ. ᐃᓛᒃ. ᐅᕙᓃᑦᑐᒍᑦ K-6, 
ᐃᒻᒪᖃ ᐅᑎᖅᑎᓚᐅᕐᓗᒍ ᐱᒋᐊᒃᑲᓂᖅᑎᓕᕐᓚᕗᑦ. ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᑦᑎ. ᒪᒥᐊᓇᖅ. 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᓪᓚᕕᐊᑕ ᓇᐃᓕᒋᐊᖅᓯᒪᔪᖏᑦ, ᑎᒥᐅᔫᑉ ᐊᐅᓚᑦᑎᓂᖓ, 
$2,872,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. K-6. ᐅᕙᓂ K-6 ᑐᑭᓯᔾᔪᑎ ᐅᕙᓃᑦᑐᖅ K-7, K-8, K-9, K-10 ᐊᒻᒪᓗ K-11. 
(ᑐᓵᔨᒃᑯᑦ): ᑐᑭᓯᒋᐊᕈᑎᑕᖃᒻᒪᑦ. (ᑐᓵᔨᒃᑯᑦ ᐃᓱᓕᑉᐳᖅ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒪᕐᕉᒃ ᐅᖃᐅᓯᕆᔪᒪᔮᒃᑲ ᐊᒻᒪᓗ ᓇᓗᖏᓚᖓ ᐊᐱᕆᔪᓐᓇᕋᒃᑭᒃ ᖃᖓᑐᐃᓐᓇᑦᑎᐊᖅ. 
ᐅᖃᐅᓯᕆᓚᐅᕐᒥᔭᕋᓗᐊᕐᕋ ᑲᑎᒪᔨᕋᓛᓂ, ᑭᓯᐊᓂᓕ ᐅᖃᐅᓯᕆᒃᑲᓐᓂᕈᒪᒐᒃᑯ. ᑕᒪᒃᑯᐊ ᐱᕙᓪᓕᐊᔪᓕᕆᔨᐅᔪᑦ 
ᐱᓚᐅᖅᑎᓪᓗᒋᑦ ᐱᓕᕆᐊᒃᓴᒥᓂᒃ, ᐱᑕᖃᕈᒪᖃᑦᑕᕐᒪᑕ ᐊᓯᖏᓐᓂᒃ ᑮᓇᐅᔭᖅᑖᕕᒃᓴᐅᔪᓂᒃ ᓲᕐᓗ ᒪᑯᓂᖓ 
ᓄᓇᓕᓐᓂ ᓯᕗᓂᒃᓴᖃᑦᑎᐊᓂᕐᒧᑦ ᐱᓕᕆᐊᖅ, ᓇᒻᒥᓂᖃᑦᑎᓄᑦ ᐊᑐᖅᑐᐊᖅᕕᒃ ᑖᒃᑯᐊᓗ ᑭᓐᖓᓃᑉᐸᓪᓚᐃᔪᑦ. 
 
ᐊᕕᒃᓯᒪᓗᐊᕐᓂᖏᓐᓄᑦ ᑭᕙᓪᓕᕐᒥᐅᓄᑦ, ᓇᓗᓕᖃᑦᑕᕋᑦᑕ ᒥᑭᔫᑎᓄᑦ ᓇᒻᒥᓂᖃᑦᑎᐅᔪᓄᑦ ᑐᒃᓯᕋᕋᓱᐊᖅᑐᓄᑦ 
ᐊᒻᒪᓗ ᐱᔭᕆᐊᑐᔅᓴᖃᑦᑕᖅᑐᑎᒃ ᐊᒃᓱᕈᕈᑎᖃᑉᐸᑦᑐᑎᓪᓗ, ᐱᓗᐊᖅᑐᒥᒃ ᑕᐃᒃᑯᐊ ᐊᑐᖅᑐᐊᕐᓂᑯᐃᑦ ᐊᒻᒪᓗ 
ᐃᖅᑲᑦᑐᐃᕕᒻᒨᓂᐅᓴᔪᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᓐᓇᖅᑐᑦ ᑮᓇᐅᔭᖅᑖᖅᑎᑦᑎᒃᑲᓂᕐᓂᒃᑯᑦ ᐅᕝᕙᓘᓐᓃᑦ 
ᐅᖃᐅᑎᒋᐊᕐᓗᒋᑦ, ᐅᕝᕙᓘᓐᓃᑦ ᐃᑲᔪᕐᓗᒋᑦ ᐃᒻᒪᖃ ᑕᒪᓐᓇ ᓱᒃᑲᐃᓪᓕᒋᐊᖅᑎᑕᐅᔪᓐᓇᖅᐳᖅ.  
 
ᐃᑲᔪᖔᕆᐊᖃᕐᒪᒋᑦ, ᐅᓗᕆᐊᓵᑐᐃᓐᓇᙱᓪᓗᓂᒋᑦ ᐃᓚᖏᑦ ᑭᕙᓪᓕᕐᒥᐅᑦ ᑲᑐᔾᔨᖃᑎᒌᑦ ᐅᖃᖃᑦᑕᕐᒪᑕ 
ᐱᓕᕆᖃᑎᒌᓐᓂᖅᑕᖃᙱᓐᓂᕋᐃᓪᓗᑎᒃ. 
 
ᐊᖓᔪᖅᑳᖃᕐᕕᒃ ᑕᒪᑐᒥᖓ ᖃᐅᔨᒋᐊᕆᐊᖃᖅᑐᒋᕙᕋ, ᑐᑭᒧᐊᖅᑎᑕᐅᔪᓐᓇᖅᑐᑦ ᐊᖓᔪᖅᑳᖃᕐᕕᓯᓐᓂᑦ ᐱᓪᓗᒍ 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ, ᓇᓗᓇᙱᑦᑐᖅ ᐊᑐᖅᑐᐊᕐᕖᒃ ᑯᐊᐳᕋᐃᓴᒃᑯᑦ ᖃᐅᔨᒋᐊᖅᑕᐅᒋᐊᖃᕐᒪᑕ 
ᐱᓕᕆᐊᖑᒃᑲᓂᕐᓗᓂᓗ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓱᑦ ᐃᓄᐃᑦ ᐅᕙᓐᓄᑦ 
ᐅᖃᐅᓯᖃᖃᑦᑕᖅᓯᒪᕗᑦ ᑕᒪᑐᒪ ᒥᔅᓵᓄᑦ, ᐅᓗᕆᐊᓵᖅᑕᐅᓂᕋᖅᑐᑎᒃ, ᐊᒃᓱᕈᕐᓇᑐᒃᑰᖅᐸᒻᒪᑕ. 
 
ᑕᒪᑐᒪᓂ ᐱᓇᓱᐊᕈᓯᐅᓂᐊᖅᑐᒥᑦ ᐃᒻᒪᖃ ᐱᓇᓱᐊᕈᓯᐅᓛᖅᑐᒥᑦ, ᑲᑎᖃᑎᒋᓂᐊᖅᐸᒃᑲ ᐊᖏᔪᖅᑳᐅᑎᐅᓂᖅᓴᐃᑦ 
ᖃᒪᓂᖅᑐᐊᕐᒥᑦ ᐅᖃᖃᑎᒋᒃᑲᓂᕐᓗᒋᑦ ᐃᑲᔪᖅᓱᖅᑕᐅᒃᑯᓐᓂᕆᐊᖃᕐᓂᖏᓐᓄᑦ. 
 
ᐃᖅᑲᓇᐃᔭᖅᑏᑦ ᐃᑲᔪᒃᑲᓐᓂᕆᐊᖃᖅᐳᑦ ᑐᓵᑦᑎᐊᕐᓂᖅᓴᐅᓗᑎᓪᓗ ᐊᐱᕆᓂᐊᖅᐸᒃᑲ ᐋᖅᑮᒋᐊᖁᓪᓗᒋᑦ 
ᑕᒪᑐᒥᖓ, ᑲᑎᒪᓂᖃᓕᕈᑦᑕ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᖃᑎᒋᓚᐅᕋᒃᑯ ᐊᖏᔪᖅᑳᖑᔪᖅ ᐊᒻᒪᓗ ᖁᔭᓐᓇᒦᖅᐸᒋᑦ 
ᐊᑐᐃᓐᓇᐅᑎᒍᓐᓇᓚᐅᕋᕕᐅᒃ, ᑕᒪᑐᒥᖓ ᐅᖃᐅᓯᖃᓚᐅᙱᒃᑲᓗᐊᖅᑎᓪᓗᓄᒃ. ᖃᐅᔨᒪᖁᕙᒋᑦ ᐅᖃᐅᓯᕆᓚᐅᕋᒃᑯ 
ᑕᒪᓐᓇ ᑐᖏᓕᕐᓄᑦ ᐊᒻᒪᓗ ᑐᖏᓕᕕᑦ ᐃᑲᔪᖅᑎᖓᓄᑦ. 
 
ᑭᖑᓪᓕᖅᐹᖅ ᐊᐱᖅᑯᑎᒐ ᐃᓕᓐᓄᑦ, ᑲᒥᓴᓇᑕᖃᕐᒪᑦ ᐊᒻᒪᓗ ᑐᒃᓯᕋᐅᑎᐅᓪᓗᑎᒃ ᐊᔾᔨᓕᐅᖅᑕᐅᓂᐊᕐᓗᑎᒃ 
ᑭᕙᓪᓕᕐᒥᐅᓕᒫᑦ ᐃᑲᔪᖅᓱᖅᑕᐅᔪᒪᓚᐅᖅᐳᑦ ᐱᓪᓗᒍ ᐱᓕᕆᐊᕐᒧᑦ ᐊᑐᐊᒐᐃᑦ ᐋᖅᑭᓱᖅᑕᐅᓚᐅᙱᑦᑐᑦ, 
ᐃᑲᔪᕈᓐᓇᖏᑦᑑᓚᐅᙱᓚᑦ. ᑕᒪᓐᓇ ᐋᖅᑭᒋᐊᖅᑕᐅᓯᒪᓕᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᐃᑦ ᐋᖅᑭᑦᑕᐅᒌ6ᓯᒪᕗᑦ ᓄᓇᕗᒻᒥ 
ᐊᔾᔨᓕᕆᓂᕐᒧᑦ ᑲᒥᓴᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᐊᑐᐊᒐᐃᑦ ᐋᖅᑭᑦᑕᐅᓯᒪᒻᒪᑕ ᐱᓕᕆᐊᕐᒧᑦ, ᓇᓗᓇᙱᑦᑐᖅ 
ᑐᑭᓯᒋᐊᖅᑎᑦᑎᓂᐊᕋᕕᑦ ᐅᓐᓄᑦ ᐱᔪᓐᓇᕐᓂᖏᑕ ᒥᔅᓵᓄᑦ ᐊᒻᒪᓗ ᑐᑭᓯᒋᐊᖅᑎᑦᑎᓗᑎᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓄᑦ. ᑐᓴᖅᑎᑦᑎᑎᓐᓂᐊᖅᐸᒋᑦ ᓄᓇᓕᓐᓄᑦ ᑕᒪᔾᔭ ᐊᐱᖅᑯᑎᔅᓴᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑮᓇᐅᔭᑎᒍᑦ ᐊᕐᕌᒍᒧᑦ 
ᐱᔾᔪᑎᖃᑐᐃᓐᓇᓚᐅᖅᐳᖅ ᖃᑦᑏᓐᓇᕈᕆᐊᓚᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᕖᑦ ᐸᕐᓇᐅᑎᑕᖃᕐᒪᖔᖅ ᐅᕝᕙᓘᓐᓃᑦ 
ᑎᓕᓯᔾᔪᑎᑕᖃᕐᒪᖔᖅ ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓄᑦ ᖃᐅᔨᒋᐊᖁᓪᓗᒋᑦ ᐱᕙᓪᓕᐊᑎᑦᑎᓂᕐᒥᑦ 
ᐳᓚᕋᖅᑐᓕᕆᓂᕐᒧᑦ, ᓇᓕᐊᑐᐃᓐᓇᖅ ᐸᕐᓇᐅᑏᑦ ᐱᓕᕆᖃᑕᐅᓪᓗᑎᒃ ᐊᖓᔪᖅᑳᖃᕐᕕᒃ ᐊᒻᒪᓗ ᓄᓇᕗᒥ 
ᐳᓚᕋᖅᑐᓕᕆᔨᒃᑯᑦ ᕿᓂᕐᓗᑎᒃ ᐱᕙᓪᓕᐊᑎᑦᑎᔾᔪᑎᔅᓴᓂᒃ . . . 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᖃᐅᔨᒪᕕᑦ ᐱᓕᕆᐊᑦᓴᖃᕐᒪᖔᑕ ᑐᕌᕈᑎᖃᕐᒪᖔᓪᓘᓐᓃᑦ ᓄᓇᕗᒥ 
ᐳᓚᕋᖅᑐᓕᕆᔨᒃᑯᓐᓄᑦ ᑕᑯᓐᓇᕐᓗᒍ ᐱᕙᓪᓕᐊᑎᑦᓯᓂᖅ ᑕᐃᑦᓱᒥᖓ. ᖃᐅᔨᒪᕕᑦ ᐸᕐᓇᐅᑎᓂᒃ ᐊᑦᑐᐊᔪᓂᒃ 
ᒥᓂᔅᑕᐅᕕᒻᒧᑦ ᐊᒻᒪᓗ ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ ᕿᓂᕐᓗᓯ ᖃᓄᖅ ᓴᖅᑭᖅᑕᐅᔪᖃᕈᓐᓇᕐᒪᖔᖅ ᐊᒻᒪᓗ 
ᓂᐅᕕᐊᑦᓴᖃᕐᓗᑎᒃ ᑲᓇᑕᓕᒫᒥ ᐊᒻᒪᓗ ᐃᓗᐊᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᐄ, ᑐᖏᓕᕋ ᒥᓂᔅᑕᐅᓂᕐᒧᑦ ᑭᐅᑎᓐᓂᐊᖅᐸᕋ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᖃᑎᖃᖅᓯᒪᔪᒍᑦ ᓄᓇᕗᒻᒥ ᐳᓚᕋᑦᑐᓕᕆᔨᓂᒃ ᑕᖅᑭᓂ ᐱᖓᓱᓂ 
ᐊᓂᒍᖅᑐᓂ ᐊᖏᖃᑎᒋᒐᓱᐊᖅᓱᒋᑦ ᐊᖏᖃᑎᒌᒍᑎᒋᓯᒪᔭᕗᑦ ᐊᐅᓚᔾᔭᑲᓐᓂᕈᒪᓪᓗᒍ ᖃᓄᑭᐊᖅ ᐅᖃᐅᓯᖅ 
ᐊᑐᕐᓗᒍ. 
 
ᐃᖅᑲᓇᐃᔭᖅᑎᖁᑎᒃᑲ ᒫᓐᓇ ᑲᑎᒪᖃᑎᖃᖅᑐᑦ ᑕᐃᒃᑯᓇᓐᖓᑦ ᑕᕝᕙᓂ ᐱᓇᓱᐊᕈᓯᕐᒥᒃ ᖃᓄᖅᑑᕋᓱᐊᖅᓱᑎᒃ 
ᓯᕗᓪᓕᐅᑎᒍᒪᔭᒥᓂᒃ ᐳᓚᕋᑦᑐᓕᕆᓂᕐᒨᖓᔪᓂᒃ. ᑎᑭᐅᑎᓂᐊᖅᑐᑦ ᑐᑭᓯᐅᒪᖃᑎᒌᒍᑎ ᐊᑎᓕᐅᖅᑕᐅᓗᓂ 
ᑐᑭᓯᓇᑦᓯᐊᕐᓂᐊᕆᐊᖏᓪᓗ ᓯᕗᓪᓕᐅᑎᔭᐅᕗᑦ ᑕᑯᓂᐊᕆᐊᑦᓴᖅ ᓂᕆᐅᑦᑐᒍᑦ ᒥᓂᔅᑕᐅᕕᐅᓪᓗᑕ ᐊᒻᒪᓗ ᐃᓚᖏᑦ 
ᐅᓂᒃᑳᓕᐅᕐᓂᕐᒧᑦ ᐱᔭᕆᐊᓖᑦ ᑲᔪᓯᑎᑦᓯᖁᓂᐊᕐᒥᔭᕗᑦ ᑖᑦᓱᒪᓐᖓᑦ ᐊᖏᖃᑎᒌᓐᓂᐅᑉ ᐃᓚᖓᓂᒃ. 
 
ᒥᓂᔅᑕᐅᕕᐅᓪᓗᑕ ᐃᒪᐃᑦᓯᒪᒻᒥᔪᒍᑦ ᐃᑲᔪᖅᓯᒍᒪᓪᓗᑕ ᐱᓇᓱᐊᕐᓂᕐᒥᒃ ᓴᖅᑮᓯᒪᔪᒍᑦ ᒪᕐᕉᓐᓂᒃ ᐃᖅᑲᓇᐃᔮᓐᓂᒃ 
ᓄᑖᓂᒃ ᐊᓪᓚᕕᒻᒪᕆᒻᒥ ᐸᓐᓂᖅᑑᒥ ᐃᑲᔪᖅᓯᒍᑕᐅᓂᐊᖅᑐᓂᒃ. ᑎᑭᑦᓱᒍ ᑖᓐᓇ ᐊᕐᕌᒍ ᐃᓄᒻᒥᒃ ᑐᓂᒪᓂᓕᒻᒥᒃ 
ᐱᑕᖃᔪᓐᖏᒻᒪᑦ ᐃᑲᔪᖅᓯᔪᑦᓴᒥᒃ. 
 
ᑖᑦᓱᒪ ᖄᖓᒍᑦ ᑐᑦᓯᕋᕐᒥᔪᒍᑦ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᐃᖅᑲᓇᐃᔮᓂᒃ ᐃᓂᖃᕐᓂᐊᖅᑐᓂᒃ ᐊᑐᓂᑦ 
ᐊᕕᑦᑐᖅᓯᒪᔪᓂ ᐊᓪᓚᕕᒻᒧᒪᕆᓐᓂ ᐃᑲᔪᖅᓯᒍᑕᐅᓂᐊᕐᒥᓗᑎᑦᑕᐅᖅ ᐳᓚᕋᑦᑐᓕᕆᓂᒥᒃ. ᑖᓐᓇ ᑐᑦᓯᕌᖑᔪᖅ 
ᒫᓐᓇᐅᔪᖅ ᐊᒻᒪᓗ ᓱᓕ ᕿᒥᕐᕈᔪᒍᑦ ᐊᒻᒪᓗ ᒫᓐᓇ ᕿᒥᕐᕈᓗᐊᓐᖑᐊᖅᑐᒍᑦ ᐃᑲᔪᖅᓯᓂᕐᒥᒃ ᐳᓚᕋᑦᑐᓕᕆᓂᕐᒥᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᑦ, ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᔪᖓ ᑕᐃᑲᓂ ᐃᖅᑲᐅᒪᒐ ᑲᖏᖅᖠᓂᕐᒥ ᒥᑦᑕᕐᕕᒻᒦᑦᓱᖓ 
ᐊᓪᓚᕝᕕᑦᑕᖃᔪᒻᒪᑦ ᑕᐃᑲᓂ ᐊᒻᒪᓗ ᐃᖅᑲᓇᐃᔭᖅᑐᖃᕐᓱᓂ ᐊᒻᒪᓗ ᑕᐃᓐᓇ ᑐᕌᖓᓪᓗᓂ ᐊᕕᑦᑐᖅᓯᒪᔪᓄᑦ. 
ᑐᑭᓯᔪᖓ ᑲᔪᓯᑦᓯᐊᔪᒋᐊᖓ ᑕᒪᓐᓇ ᓄᓇᕗᒻᒥ ᐳᓚᕋᑦᑐᓕᕆᔨᓄᑦ ᐊᒻᒪᓗ ᒐᕙᒪᒃᑯᓐᓄᑦ. 
 
ᐃᓱᒪᑐᐃᓐᓇᖅᑐᖓ ᑕᒪᓐᓇ ᐅᑎᕆᐊᕐᓂᐅᒻᒪᖔᖅ ᐅᖃᐅᓯᕆᓪᓗᒋᑦ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᓐᖏᖔᖅᓱᒋᑦ 
ᑐᕋᐃᓐᓇᕐᓗᑎᒃ ᓄᓇᕗᒻᒥ ᐳᓚᕋᑦᑐᓕᕆᔨᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᐃᒪᐃᓕᖓᔪᔪᑦ ᐊᕕᑦᑐᖅᓯᒪᔪᓂ ᓱᓕ 
ᑕᐃᒪᐃᓕᖓᔪᑦ. ᐃᖅᑲᓇᐃᔮᑦ ᑐᑦᓯᕌᖑᔪᓄᑦ ᑕᐃᒃᑯᓇᓂ ᐊᓪᓚᕝᕕᐅᔪᓂ 
 
ᖄᖓᒍᒃᑲᓐᓂᖅ ᐱᔨᑦᓯᕋᕈᑕᐅᔪᑦ. ᐳᓚᕋᑦᑐᓕᕆᓂᕐᒦᑦᑐᒍᑦ ᓄᓇᓖᑦ ᐅᕙᑦᑎᓐᓂᒃ ᐊᐱᕆᖃᑦᑕᑎᓪᓗᒋᑦ 
ᐃᑲᔪᖅᑕᐅᒃᑲᓐᓂᕈᒪᓪᓗᑎᒃ ᐃᓪᓗᓂᒃ ᐊᐅᓚᑦᓯᔨᓄᑦ ᓄᓇᓕᓐᓂᑦᑕᐅᖅ. ᑕᐃᒪᐃᒻᒪᑦ ᐅᖃᖃᑎᒌᒍᑎᒋᒐᓱᐊᖅᐸᕗᑦ 
ᑖᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᒍᒪᔭᕋ ᒥᓂᔅᑕ ᖃᑦᓯᒐᓛᓂᒃ ᐊᐱᖅᑯᑎᓂᒃ ᓱᓕᕆᐊᖏᑦᑕ ᒥᑦᒫᓄᑦ. 
ᓄᓇᓕᓐᓂ ᐊᐅᓚᔾᔭᒋᐊᕈᑏᑦ ᐊᑐᖅᑐᑦᓴᓕᐊᕆᓯᒪᔭᓯ $2.9-ᒥᓕᐊᓐ. ᐊᖏᓪᓕᕚᓪᓕᖅᑑᔮᓐᖏᑦᑐᑦ ᐊᕐᕌᓕᓂᓂᑦ 
ᑭᓯᐊᓂ ᐊᕕᑦᑐᖅᓯᒪᔪᓂᒃ ᓄᓇᓕᓐᓅᖓᔪᓂᒃ ᐱᑕᖃᖅᑭᓯ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᖅᑎᒍᑦ ᑕᐃᒃᑯᓄᖓ 
ᑮᓇᐅᔭᓄᑦ. ᐊᒻᒪᓗ ᓄᓇᓐᖑᐊᖃᖅᑭᓯ ᑕᑯᑦᓴᐅᑎᑦᓯᔪᓂᒃ ᖃᓄᖅ ᑕᐃᒃᑯᐊ $2.9-ᒥᓕᐊᓐ ᑎᑭᓪᓗᒍ 
ᐊᐅᓚᔾᔭᒋᐊᕈᑎᓄᑦ $10-ᒥᓕᐊᓄᑦ ᒪᑭᑉᐸᓪᓕᐊᓂᕐᒧᑦ ᐊᐅᓚᓂᐅᔪᓄᑦ ᓴᖅᑮᓗᑎᒃ ᖃᑦᓯᓂᒃᑭᐊᖅ ᑮᓇᐅᔭᓂᒃ 
ᑕᐃᒃᑯᓇᓂ ᓄᓇᓕᓐᓂ. ᑕᐃᒪᐃᑦᑐᓂᒃ ᑐᓴᕋᑦᓴᖅᑕᖃᖅᑭᓯ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᓕᓐᓂ ᐊᐅᓚᔾᔭᒋᐊᕈᑏᑦ ᑐᕌᖓᓪᓗᐊᑕᖅᑐᑦ, ᐊᑐᓂᑦ ᓄᓇᓖᑦᐱᔪᓐᓇᖅᑐᖅ 
ᑎᑭᓪᓗᒍ $100,000 ᑕᐃᑲᓐᖓᑦ ᑮᓇᐅᔭᓂᒃ ᓱᓕᕆᐊᑦᓴᓄᑦ. ᐊᑐᓂᑦ ᓄᓇᓖᑦ ᑕᐃᒪᓐᓇᓂᒃ ᐱᔪᓐᓇᖅᑐᑦ. 
 
ᐱᑐᐊᕈᑎᒃ ᑮᓇᐅᔭᓂᒃ ᐊᑐᖏᕐᓗᒋᑦ ᑖᓐᓇᓕ ᐊᓯᐊᒎᖅᑐᖅᑕᐅᖅ ᑭᓯᐊᓂ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ 
ᐃᓚᒍᑦᓯᐅᑎᓯᒪᔭᕗᑦ ᐅᕙᓂ, ᐱᖃᐅᓯᔾᔨᒍᓐᓇᖅᑐᖅ $100,000-ᓂᒃ ᐊᑐᓂᑦ ᓄᓇᓖᑦ. ᑖᒃᑯᐊ ᖄᖓᒍᒃᑲᓐᓂᑦᖅ 
ᑮᓇᐅᔭᖃᖅᑎᑦᓯᕙᒻᒥᔪᒍᑦ ᓄᓇᓕᓐᓂ Hᐋᒻᒪᓚᒃᑯᑎᒍᑦ. $90,000-ᑕᐅᖅ ᓇᑦᓯᕐᓅᖓᔪᑦ. 
 
ᑲᑎᑦᓱᑎᒃ ᓄᓇᓖᑦ ᐱᔪᓐᓇᖅᑐᖅ $190,000 ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ ᒥᓂᔅᑕᐅᕕᑦᑎᒍᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓱᒪᑐᐃᓐᓇᖅᑐᒥᓂᐅᔪᖓᖃᐃ ᐱᐅᔫᒋᐊᖓ ᑐᓂᐅᖅᑲᐃᓂᖅ ᑮᓇᐅᔭᓂᒃ 
Hᐋᒻᒪᓚᐃᑦ, ᑕᑯᑦᓴᐅᑎᑦᓯᒍᓐᓴᖅᑲᑦ ᖃᓄᖅ ᑮᓇᐅᔭᐃᑦ ᐊᑐᐃᓐᓇᐅᑎᑕᓯ ᐊᑐᖅᑕᐅᓂᕐᒪᖔᑕ Hᐋᒻᒪᓚᐅᔪᓄᑦ. 
ᖃᓄᖅ ᐱᕙᓪᓕᐊᔪᕆᔩᑦ ᐃᑲᔪᖃᑦᑕᕋᓱᒋᕕᓯᐅᒃ ᐃᓄᓐᓂᒃ ᐱᓇᓱᐊᕐᕕᑦᑖᑎᓪᓗᒋᑦ ᐊᑐᕐᓗᑎᒃ ᓄᓇᓕᓐᓂ 
ᐊᐅᓚᔾᔭᒋᐊᕈᑎᓂᒃ ᐊᒻᒪᓗ ᐊᓯᖏᓐᓂᒃ ᓱᓕᕆᐊᖑᔪᓂᒃ. 
 
ᐊᑐᐃᓐᓇᐅᑎᑦᓯᕙᑉᐸᑦ ᐃᓕᓯᓐᓄᑦ ᐅᓂᒃᑳᓂᒃ ᑕᑯᑦᓴᐅᑎᑦᓯᔪᓂᒃ ᐄ, ᐃᒪᓐᓇᓂᒃ ᐃᖅᑲᓇᐃᔮᓂᒃ ᓴᖅᑮᓯᒪᔪᒍᑦ, 
ᐃᑲᔪᖅᓯᒪᔪᒍᑦ ᐃᒪᓐᓇᓂᒃ ᐃᓄᓐᓂᒃ, ᐃᒪᐃᑦᑐᓂᒃ ᑮᓇᐅᔭᓂᒃ ᐃᑖᕕᐅᔪᒍᑦ ᓄᓇᓕᓐᓄᑦ ᐊᒻᒪᓗ ᐅᑯᓇᓐᖓᑦ 
ᑭᒡᒐᖅᑐᐃᔪᑦ. ᐊᐅᓚᓂᖃᖅᑭᓯ ᑕᑯᑦᓴᐅᑎᑦᓯᔪᓂᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᕐᒪᖔᑕ ᐊᐅᓚᓂᐅᔪᓂᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎᖃᖅᑐᒍᑦ Hᐋᒻᒪᓚᐅᔪᓄᑦ ᐊᒻᒪᓗ ᐅᕙᑦᑎᓐᓄᑦ 
ᐅᓂᒃᑳᕆᐊᓖᑦ ᖃᓄᖅ ᐊᑐᖅᑕᐅᓯᒪᓂᖏᓐᓄᑦ ᑮᓇᐅᔭᐃᑦ ᐊᑐᐃᓐᓇᐅᑎᑉᐸᑦᑕᕗᑦ. ᐅᖃᕈᓐᓇᖅᑐᖓᐃᓛᒃ ᑕᒪᓐᓇ 
ᐅᓂᒃᑳᕐᓂᖅ ᐱᕚᓪᓕᕆᐊᕈᓐᓇᕆᐊᖓ ᐊᕐᕌᒍᓂ ᖃᑦᓯᒐᓛᓂ ᐊᒡᒋᖅᑐᓂ, ᐱᓕᕆᐊᕆᓪᓗᐊᑕᓕᕈᑦᑎᒍ 
ᐳᓚᕋᑦᑐᓕᕆᓂᖅ ᓄᓇᕗᒻᒥ. 
 
ᐱᓕᕆᐊᕆᒋᐊᓕᕗᑦ ᐅᓂᒃᑳᖃᑦᑕᕐᓂᖅ ᑮᓇᐅᔭᓄᑦ ᐊᑐᖅᑕᐅᓯᒪᔪᓄᑦ, ᖃᐅᔨᒪᖃᑦᑕᕐᓂᐊᕋᑦᑕ ᖃᑦᓯᓂᒃ 
ᐊᑐᕐᒪᖔᑦᑕ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕᓗ ᐅᖃᖃᑎᒌᒍᑎᒋᒍᓐᓇᖅᑕᕗᒃ, ᖃᐅᔨᒪᔪᑎᑦ, 
ᒐᕙᒪᑎᒎᖅᑎᓗᐊᓐᖏᓪᓗᒍ ᐊᐅᓚᔨᒐᒪ Hᐋᒻᒪᓚᖓᑦ ᔭᐃᒻᔅ ᕙᐃ $90,000-ᓂᒃ ᐊᐃᑦᑐᖅᑕᐅᒐᒥᒃ, ᒐᕙᒪᒃᑯᑦ 
ᐊᑭᓖᒋᐊᖃᓚᐅᖅᓯᒪᔪᑦ ᑕᓪᓕᒪᐅᓕᖅᑲᖓᑎᓪᓗᒍ ᐊᒻᒪᓗ ᑕᐃᒪᐃᑦᑎᓪᓗᒍ ᐸᐃᑉᐹᓕᕆᐊᑦᓴᕗᑦ 
ᐊᒥᓱᐊᓘᓕᓚᐅᖅᓯᒪᔪᑦ, ᐊᒥᓲᓗᐊᓕᖅᓱᑎᒃ ᒐᕙᒪᒃᑯᓐᓄᑦ ᐊᒻᒪᓗ ᑭᓇᒃᑯᓕᒫᓄᑦ ᐱᓕᕆᖃᑕᐅᔪᓄᑦ. 
 
ᑕᐃᒪᐃᒻᒪᑦ, ᐃᓚᖓ ᐊᑦᑐᐊᔪᖅ, ᐄᖃᐃ, ᐊᐃᑦᑐᐃᓂᕐᒨᖓᔪᖅ ᑮᓇᐅᔭᖅᑖᕋᓱᐊᓂᕐᒧᑦ ᐊᐅᓚᓂᖅ ᒫᓐᓇᐅᔪᖅ, 
ᑭᓯᐊᓂ, ᑮᓇᐅᔭᓂᒃ ᐊᑐᖅᑕᐅᑦᓯᐊᑎᓪᓗᒋᑦ ᑕᑯᓐᓇᕈᒪᒐᑦᑕ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᐊᐅᓚᒍᑕᐅᑦᓯᐊᑎᓪᓗᒋᑦ. 
 
ᑕᑯᔪᖓ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᓐᓂ, ᖃᓄᕐᓕ ᐃᑲᓐᖓᑦ ᐃᑯᖓ ᑎᑭᖃᑦᑕᕐᒪᑕ, ᐃᓛ ᓈᓴᐅᑎᖃᖅᑭᓯ 
ᑕᑯᑦᓴᐅᑎᑦᓯᒍᓐᓇᖅᑐᓂᒃ ᐳᓚᕋᑦᑐᓕᕆᓂᕐᒧᑦ ᐃᑖᔪᓂᒃ ᐊᕐᕌᒍᑕᒫᑦ ᐊᐅᓚᔾᔭᑦᑕᐅᔪᓂᒃ ᓄᓇᕗᓕᒫᒥ, $50-ᒥᓕᐊᓐ 
ᐅᕝᕙᓘᓐᓃᑦ $100-ᒥᓕᐊᓐ ᓇᓗᓇᐃᖅᑕᐅᒍᓐᓇᕐᓗᑎᒃ ᐳᓚᕋᑦᑐᓕᕆᓂᒃᑯᑦ ᐃᑖᓐᓂᕆᐊᖏᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑐᓴᕋᑦᓴᓂᒃ ᐱᑕᖃᖅᑐᒍᑦ, ᒫᓐᓇ ᓵᑦᑎᓐᓃᓐᖏᑐᐃᓐᓇᖅᑐᑦ. ᐃᑦᓯᕙᐅᑖᖅ, 
ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ, ᐃᖅᑲᐅᒪᔪᖓ ᖃᑦᓯᒐᓛᑦ ᐊᕐᕌᒍᐃᑦ ᐊᓂᒍᖅᓯᒪᔪᑦ, ᑕᑯᓐᓇᕆᐊᓚᐅᖅᓯᒪᒐᒪ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᐃᖅᑲᐅᒪᔪᖓ ᐃᓚᖏᓐᓂᒃ ᐊᐱᖅᑯᑕᐅᓚᐅᖅᓯᒪᔪᓂᒃ ᒪᓕᒐᓕᐅᖅᑎᐅᓚᐅᖅᓯᒪᔪᒧᑦ 
ᒋᓕᐊᓐ ᒪᒃᓖᓐ-ᒧᑦ, ᑕᐃᑦᓱᒪᓂ ᑐᓂᔭᐅᓚᐅᖅᓯᒪᔪᖅ $50-ᒥᓕᐊᓐᓂᒃ ᑮᓇᐅᔭᓂᒃ ᐃᑖᔪᒥᓂᕐᓂᒃ ᐊᒻᒪᓗ ᓄᓇᕗᒻᒥ 
ᐳᓚᕋᑦᑐᓕᕆᔩᑦ ᑐᓂᔭᐅᓪᓗᑎᒃ $̀1.1-ᒥᓕᐊᓂᒃ. ᑕᐃᒪᐃᒻᒪᑦ, ᐅᖃᓚᐅᖅᓯᒪᔪᖅ, ᓱᒻᒪᓪᓕ 
ᒪᕐᕈᐊᖅᑎᓪᓗᐊᑐᐃᓐᓇᕐᓗᒍ, ᐊᐅᓚᔾᔭᐃᒍᓐᓇᑕᖅᑯᑦ $100-ᒥᓕᐊᓂᒃ? 
 
ᑕᐃᒪᐃᒻᒪᑦ, ᖃᐅᔨᒪᓐᖏᑦᑐᖓ ᖃᓄᖅ ᐊᐅᓚᓂᖃᓲᖑᒻᒪᖔᖅ, ᑭᓯᐊᓂ ᐅᖃᕐᓂᖅ $200-ᒥᓕᐊᖃᕆᐊᑦᑕ, 
ᑎᑭᑕᑦᓴᐅᒐᔭᖅᑐᖅ, ᕿᒥᕐᕈᑦᓯᐊᕆᐊᖃᕋᓗᐊᖅᑐᒍᑦ, ᐅᔭᕋᓐᓂᐊᕐᓂᕐᒨᖓᑐᐃᓐᓇᖏᒃᑲᓗᐊᕐᒪᑕ ᐊᒻᒪᓗ 
ᐃᖃᓗᓕᕆᓂᕐᒧᑦ. 
 
ᑕᐃᒪᐃᒻᒪᑦ, ᓄᓇᕗᒻᒥ ᓴᖅᑮᒍᓐᓇᖅᑐᒍᑦ ᓱᓇᑐᐃᓐᓇᕐᓂᒃ. ᐃᒻᒪᖃ ᐃᖅᑲᐅᒪᑐᐃᓐᓇᕆᐊᖃᖅᑐᓯ 
ᐅᖃᖃᑎᒌᓐᓂᐅᔪᓂᒃ ᐊᕐᕌᒍᓂ ᐊᓂᒍᖅᑐᓂ ᓄᓇᓖᑦ ᓯᕗᓂᑦᓴᖏᓐᓄᑦ, ᐊᒻᒪᓗ ᑕᑯᕗᖓ ᒪᑉᐱᖅᑐᒐᖅ K-8-ᒥ, 
ᑲᑎᑦᓱᑎᒃ ᐊᐃᑦᑑᑎᒋᔭᑦᓯᓐᓂᒃ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᑐᓐᖓᕕᖃᖅᑐᓄᑦ ᑮᓇᐅᔭᓕᐅᕋᓱᐊᓐᖏᓂᕐᒥᒃ 
ᓄᓇᓕᓐᓂ ᓯᕗᓂᑦᑎᓐᓄᑦ ᑎᒥᐅᔪᓄᑦ, ᓄᓇᓕᓐᓄᑦ ᓯᕗᓂᑦᓴᒧᑦ ᐱᑕᖃᖅᐸᓪᓚᐃᖏᑦᑐᖅ ᕿᑎᕐᒥᐅᓂ.  
 
ᑕᐃᒪᐃᒻᒪᑦ, ᐃᓱᒪᑐᐃᓐᓇᖅᑐᖓ ᑐᓴᖅᑎᑕᐅᒍᓐᓇᕐᒪᖔᑦᑕ ᐸᕐᓇᐅᑎᓂᒃ ᓴᖅᑮᓂᕐᒧᑦ ᓄᓇᓕᓐᓂ ᓯᕗᓂᑦᓴᒧᑦ 
ᕿᑎᕐᒥᐅᓂ. ᖁᔭᓐᓇᒦᒃ, 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒃᑯᓄᖓ ᒫᓐᓇᐅᔪᖅ, ᐃᓛᒃ ᑕᐃᒪ ᕿᑎᕐᒥᐅᑦ, 
ᑭᓯᐊᓂ ᐅᖃᖃᑎᒌᒍᑕᐅᕙᓪᓕᐊᔪᑦ ᒫᓐᓇᐅᔪᖅ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ 
ᐱᓇᓱᐊᕐᕕᐅᔪᓂ, ᑐᕌᒐᖃᕐᓱᑎᒃ ᓴᖅᑮᑲᓐᓂᕐᓂᕐᒥᒃ ᓄᓇᓕᓐᓂ ᓯᕗᓂᑦᓴᓅᖓᔪᓂᒃ ᓱᓕᕆᐊᓂᒃ ᕿᑎᕐᒥᐅᓂᒃ. 
ᑕᐃᒪᐃᒻᒪᑦ, ᑕᐃᒃᑯᐊ ᐅᖃᖃᑎᒌᓐᓂᐅᔪᑦ ᐃᖏᕐᕋᕙᓪᓕᐊᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᑕᒪᓐᓇ ᑐᓴᕆᐊᖓ ᐱᐅᓪᓚᕆᑦᑐᖅ. ᓄᓇᓕᓐᓂ ᓯᕗᓂᕐᒨᖓᔪᓂᒃ ᐱᑕᖃᓚᐅᖅᓯᒪᔪᖅ ᕿᑎᕐᒥᐅᓂ 
ᐊᕐᕌᒍᐃᑦ ᖃᑦᓯᒐᓛᑦ ᐊᓂᒍᖅᑐᑦ, ᑭᓯᐊᓂ ᑲᑕᓚᐅᖅᓯᒪᔪᑦ. ᓱᒻᒪᐅᒻᒪᖔᖅ ᖃᐅᔨᒪᓪᓚᕆᓐᖏᑦᑐᒍᑦ, ᑭᓯᐊᓂ 
ᓄᓇᓕᓐᓄᑦ ᓯᕗᓂᑦᓴᐃᑦ ᐱᒻᒪᕆᐅᒻᒪᑕ, ᑐᓂᓯᒍᓐᓇᕐᓗᑎᒃ ᒥᑭᓂᖅᓴᓂᒃ ᐊᑐᖅᑐᐊᕋᑦᓴᓂᒃ ᐃᓄᓐᓄᑦ 
ᐱᓇᓱᐊᕐᕕᓐᓄᑦ ᐊᑐᖅᑐᐊᕐᕕᒃ ᑯᐊᕇᓴᓐ, ᐊᑐᖅᑐᐊᕋᑦᓴᖃᖅᐸᓪᓚᐃᒻᒪᑕ $75-ᑕᐅᓴᓂᒃ ᐅᖓᑖᓄᓪᓘᓐᓃᑦ ᐊᒻᒪᓗ 
ᑕᐃᒪ ᐊᑐᖅᑐᐊᕐᕕᐅᒋᓪᓗᓂ ᐊᖏᔪᓂᒃ ᐊᑐᖅᑐᐊᕕᑦᓴᐅᔪᑦ, ᑭᓯᐊᓂ ᓄᓇᓕᓐᓂ ᓯᕗᓂᑦᓴᐃᑦ ᐱᒻᒪᕆᐊᓘᒻᒪᑕ 
ᓄᓇᓕᑦᑕᓕ ᒥᑦᓵᓂ, ᑕᒪᓐᓇ ᑲᔪᓯᑎᒋᐊᕈᓐᓇᖅᐸᐅᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᑦᓴᑐᐃᓐᓇᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᖅ. ᐊᑎᖃᕈᓐᓃᕋᒪ. ᑕᐃᒪ, ᑕᒪᐅᓐᖓᖅᐳᒍᑦ Kᒥ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᐸᓐᓂᐊᖅᑲᐅᔪᖓ ᓄᓇᕗᒻᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᓐᓄᑦ ᐊᒻᒪᓗ ᐊᑖᓂ ᑖᑦᓱᒪ, ᐅᖃᖅᓯᒪᒻᒪᑦ ᑎᓕᓯᔾᔪᑕᐅᓯᒪᔪᖅ, ᑕᐃᑲᓃᑦᑐᖅ ᐃᑲᔪᖅᓯᒍᑕᐅᓪᓗᓂ 
ᓄᓇᓕᓐᓂ ᑐᓐᖓᕕᖃᖅᑐᓂᒃ ᐱᓇᓱᐊᕐᕕᐅᔪᓂᒃ ᐊᒻᒪᓗ ᐃᖅᑲᓇᐃᔮᓂᒃ ᓴᖅᑮᓂᐅᔪᓂᒃ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒨᖓᔪᓂᒃ.  

ᐃᓗᐊᓂ ᐅᖃᖅᓯᒪᒻᒪᑦ ᐸᕐᓇᐅᑎᖏᓐᓂᑦ ᐃᑲᔪᖅᓱᖅᑐᒥᑦ ᓄᓇᓕᒻᒥᐅᑎᒎᖅᑐᒥᑦ ᓇᒻᒥᓂᖁᑎᐅᔪᒥᑦ ᐃᖅᑲᓇᐃᔮᓂᒃ 
ᓴᖅᑮᔪᓂᑦ ᐊᒻᒪᓗ ᒪᑭᒪᒐᓱᐊᕈᑎᓅᖓᔪᓂᑦ ᑕᑯᒋᐊᖅᑐᑎᒃ ᐱᕙᓪᓕᐊᑎᑦᑎᓂᕐᒥᑦ ᓄᑖᒥᑦ ᒪᑭᒪᒐᓱᐊᕈᑎᔅᓴᒥᑦ. 
ᖃᐅᔨᔪᒪᑐᐃᓐᓇᖅᐳᖓ ᐊᒥᓱᑲᓪᓚᐅᓯᒪᒻᒪᑕ ᐃᑲᔪᖅᓱᖅᑕᐃᑦ, ᑕᐃᒫᒃ ᑕᐃᔪᒪᒍᕕᒋᑦ, ᑯᐊᐳᕋᐃᓴᒃᑯᑦ 
ᑕᕝᕙᐅᓯᒪᓕᕐᒪᑕ ᐊᑯᓂᑲᓪᓚᐅᔪᖅ ᑕᒪᓐᓇ ᓇᓗᓇᒐᓚᑦᑐᓂ. 
 
ᕿᓂᕋᒪ ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ. ᖃᐅᔨᔪᒪᑐᐃᓐᓇᖅᐳᖓ ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑕ ᑕᒪᒃᑯᐊ ᓄᑖᓂᒃ 
ᕿᓂᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓴᖅᑮᖁᓪᓗᒋᑦ ᓄᑖᓂᒃ ᐃᖅᑲᓇᐃᔮᔅᓴᓂᒃ ᐊᒻᒪᓗ ᒪᑭᒪᒐᓱᐊᕈᑎᔅᓴᓂᒃ 
ᐊᓯᖏᓐᓂᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᑳᑳᒻᐳᓪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇᐅᔪᖅ ᕿᓂᖅᐳᒍᑦ ᐊᕝᕙᒋᐊᕈᑎᔅᓴᓂᒃ ᐃᓚᖓᓐᓄᑦ ᐃᑲᔪᖅᓱᖅᑕᐅᔪᒧᑦ, 
ᖃᐅᔨᒋᐊᕐᓗᑕᓗ ᑲᑎᒪᔨᓂᑦ ᑐᑭᒧᐊᖅᑦᑎᓂᑦ ᓄᓇᕗᒻᒥ ᐱᕙᓪᓕᑎᑦᑎᓂᕐᒧᑦ ᑯᐊᐳᕋᐃᓴᒃᑯᓐᓂᑦ. 
 
ᐃᓚᖏᑦ ᓇᓗᓇᐃᑦᑎᐊᕆᐊᓕᕗᑦ ᑕᒪᒃᑯᐊ ᐃᓚᖏᓐᓄᑦ, ᐃᑲᔪᖃᑦᑕᕋᑦᑕ ᑕᒪᒃᑯᓂᖓ. ᐊᕝᕙᒋᐊᖅᑎᑦᑎᒍᑦᑕ 
ᓇᒻᒥᓂᖅᑖᖅᑎᓪᓗᒋᑦ ᐊᖏᓂᖅᓴᓂᒃ, ᑕᒪᓐᓇ ᑐᑭᖃᕋᔭᖅᐳᖅ ᐃᑲᔪᖅᓱᕐᓂᕗᑦ ᖃᑦᑏᓐᓇᕈᕿᐊᕋᔭᕐᒪᑕ, ᑕᐃᒪᐃᒻᒪᑦ 
ᐊᓯᐅᔨᒐᔭᖅᐳᑦ ᐅᕙᒍᑦ ᐃᑲᔫᑎᒋᒐᔭᙳᐊᖅᑕᕋᓗᐊᖏᓐᓂᑦ. 
 
ᑭᓯᐊᓂᓕ, ᐃᔪᓐᓇᖅᑎᑕᐅᒐᔭᖅᐳᑦ ᐊᓯᖏᓐᓂᑦ ᑮᓇᐅᔭᓂᒃ ᒐᕙᒪᑐᖃᒃᑯᑎᒍᑦ ᐃᓄᓐᓄᑦ 
ᓇᒻᒥᓂᖁᑎᒋᔭᐅᓕᖁᓪᓗᒋᑦ, ᐃᓄᓐᓄᑦ ᓇᒻᒥᓂᖁᑎᐅᓗᑎᒃ ᐃᓕᑕᕆᔭᐅᓯᒪᓗᑎᒃ, ᐊᒻᒪᓗ ᑕᒪᓐᓇ ᐃᓚᖓᒍᑦ 
ᐱᐅᓂᖃᕆᕗᖅ. ᐅᕙᑦᑎᓐᓄᑦ ᐱᔪᓐᓇᕈᑕᐅᒐᔭᖅᐳᖅ ᐊᓯᐊᓂᑦ ᐱᓕᕆᐊᖃᓕᕐᓗᑕ ᑮᓇᐅᔭᐃᑦ 
ᑐᖄᖅᑎᑕᐅᒃᑲᓐᓂᕋᔭᕐᒪᑕ ᐊᓯᐊᓄᑦ ᐃᑲᔪᖅᓱᖅᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᐊᖓᔪᖅᑳᑉ ᒪᑕᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ ᐊᒻᒪᓗ 
ᐃᒃᓯᕙᐅᑕᐅᑉ ᐅᖃᐅᓯᕆᓯᒪᔭᖏᓐᓄᑦ ᓴᖅᑭᐊᓚᐳᖅᑐᑦ ᑭᖑᓪᓕᕐᒥᑦ ᐊᖓᔪᖅᑳᑦ ᑲᑎᒪᓂᖃᖅᑎᓪᓗᒋᑦ, 
ᑕᑯᓐᓇᒐᖃᓗᐊᖅᑐᑎᒃ ᒪᑭᒪᒐᓱᐊᕈᑎᔅᓴᓂᒃ ᓄᓇᓕᓕᒫᓄᑦ, ᑕᑯᓐᓇᕐᓂᖅᓴᐅᒐᓱᐊᖅᑐᑎᒃ ᓄᓇᓖᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔮᓂᑦ ᓄᑦᑎᕐᕕᐅᓯᒪᙱᑦᑐᓂᒃ. 
 
ᐊᓯᐊᒍᑦ ᐃᑲᔪᖅᓱᕈᑕᐅᔪᓄᑦ, ᓄᑖᓂᑦ ᐱᕕᔅᓴᖅᑕᖃᙱᓚᖅ ᐊᓯᖏᓐᓂᓕᑦ ᓄᓇᓕᓐᓂᑦ ᑕᑯᒋᐊᖅᑕᑎᓐᓂᑦ, 
ᐅᕝᕙᓘᓐᓃᑦ ᑯᐊᐳᕋᐱᓴᒃᑯᑦ ᑕᑯᒋᐊᖃᑦᑕᖅᑕᖏᓐᓂᑦ ᐱᕕᔅᓴᖅᑕᖃᕐᒪᖔᖅ ᓄᑖᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑳᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒐ ᐄ, ᐱᓕᕆᖃᑎᖃᖅᐳᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᓐᓂᑦ ᓇᓗᓇᐃᖅᓯᖁᓪᓗᑕ ᐊᓯᖏᓐᓂᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᕋᓛᖑᓂᖅᓴᓂᑦ. ᓱᓕᒃᑲᓐᓂᖅ 
ᑐᓂᓯᐅᖅᑲᐃᔪᒪᙱᓐᓇᒪ ᓱᓕ ᒫᓐᓇ ᐱᓪᓗᒍ ᐋᔩᕐᓂᐅᔪᑦ ᒫᓐᓇ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᓐᓂᑦ ᐅᖃᖃᑎᒌᒻᒪᑕ ᓄᓇᓕᓐᓂᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᕗᖅ. ᑐᑭᓯᔪᓐᓇᖅᐳᖓ ᑕᒪᑐᒥᖓ ᖁᕝᕙᕆᐊᖅᑎᑦᑎᔪᒪᙱᓂᔅᓯᓐᓂᑦ, 
ᐋᔩᕈᓐᓇᕐᓂᓯ ᒥᑭᓪᓕᑲᓐᓂᖅᑐᒻᒪᕆᐅᒐᔭᕐᒪᑦ ᑕᒪᓐᓇ ᓴᖅᑭᑕᐅᑉᐸᑦ.  
ᐃᓚᖓᑦ ᐊᑖᑕᒪ ᐅᕙᓐᓄᑦ ᐅᖃᐅᓯᕆᓯᒪᔭᖓ, ᖃᐅᔨᒪᒐᒪ ᑕᐃᒪᐃᒻᒪᑦ ᐊᓯᖏᓐᓂᑦ ᓇᒥᓕᒫᖅ, ᐃᓄᐃᑦ 
ᓄᓇᕗᓕᒫᕐᒥᑦ ᒪᓐᓃᑦ ᐱᓪᓗᒋᑦ. ᓂᕐᓕᓄᑦ ᒪᓐᓂᐅᒐᓗᐊᖅᐸᑕ ᐅᕝᕙᓘᓐᓃᑦ ᒥᑎᕐᒧᑦ ᒪᓐᓂᐅᒐᓗᐊᖅᐸᑕ, 
ᖃᐅᔨᒪᕗᖓ ᓄᓇᓕᓐᓂᑦ ᐱᑕᖃᕐᓂᖅᓴᒻᒪᕆᐅᒻᒪᑦ ᐊᓯᖏᓐᓂᓂᑦ. 
 
ᐃᓱᒪᔅᓴᖅᓯᐅᕈᑕᐅᓯᒪᕚ ᐊᓯᖏᓐᓄᑦ ᓄᓇᓕᓐᓂᑦ ᓂᐅᖅᑯᑎᖃᖃᑦᑕᕈᓐᓇᕐᒪᖔᑕ, ᖃᐅᔨᒪᙱᒃᑲᓗᐊᖅᑐᖓ ᑕᒪᓐᓇ 
ᐊᔪᕐᓇᕋᔭᙱᒻᒪᖔᖅ, ᐱᔾᔪᑎᒋᓪᓗᒍ ᐃᓄᐃᑦ ᒪᓐᓂᑦᑕᕆᐊᕈᓐᓇᕐᒪᑕ. 
 
ᐅᔨᔪᒪᑐᐃᓐᓇᖅᑐᖓ ᑕᒪᓐᓇ , ᐊᒥᓲᒻᒪᑕ ᒪᓐᓃᑦ ᑕᖅᑳᓂᑦ ᖃᐅᔨᒪᕗᖓ ᐊᑕᐅᓯᕐᒥᑦ ᓄᓇᓕᒻᒥᑦ 
ᐃᖅᑲᓇᐃᔭᖅᑎᑦᑎᒻᒪᑕ ᑐᖁᕋᐃᓪᓗᑎᒃ ᓂᕐᓕᓂᑦ ᐊᒥᓲᓗᐊᕐᓂᖏᓐᓄᑦ. 
 
ᐃᖅᑲᓇᐃᔭᖅᑎᑦᑎᙱᖔᕐᓗᑎᒃ ᑐᖁᔭᐃᓗᑎᒃ ᓂᕐᓕᓂᑦ ᒪᓐᓂᑦᑕᕆᐊᖔᖃᑦᑕᖅᐸᑕ ᑕᒪᓐᓇ ᑐᑭᖃᕐᓂᖅᓴᐅᒐᔭᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᒪᓐᓇ ᐅᖃᐅᓯᑐᐃᓐᓇᐅᕚ ᐊᐱᖅᑯᑎᐅᓯᓐᓈᖅᑐᓂ. 
 
ᑐᑐ: ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑕᑯᓇᓚᐅᖅᓯᒪᖏᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕᒃᑲᓐᓂᐅᕙ ᑐᑐ. 
 
ᑐᑐ: ᐋᒡᒐ, ᐊᖓᔪᖅᑳᖅ ᐅᖃᑐᐃᓐᓇᖅᑐᖅ ᖃᓄᐃᓕᓯᔪᖃᕈᓐᓇᖏᑉᐸᑦ ᐅᑎᖅᑕᕐᓂᖏᓐᓄᑦ ᑎᒻᒥᐊᑦ. ᑕᒪᓐᓇᖃᐃ 
ᑕᑯᒋᐊᖅᑕᐅᒍᓐᓇᖅᑐᖅ ᑖᒃᑯᓇᓂ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᖏᕈᑎᖏᓐᓂ, ᑕᒪᑐᒧᖓ ᓄᓇᑖᕋᓱᐊᕐᓂᕐᒧᑦ 
ᐊᖏᖃᑎᒌᒍᑎᓂ ᐊᓯᐊᒍᖅᑕᐅᒍᓐᓇᖅᕕᖃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᕈᓐᓃᖅᑐᖓ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᐱᖅᑯᑎᒐ. ᓈᒻᒪᑦᑐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᑦᑑᔮᖏᓐᓇᕕᑦ ᕿᕙᓪᓕᕐᒥ ᐱᓕᕆᕕᓐᓂ. ᐱᐅᒐᔭᖅᐸᓪᓚᐃᔪᖅ ᐋᖅᑭᒃᓯᒍᕕᑦ ᐃᓕᓐᓂᐊᕐᕈᑎᓂᒃ 
ᐊᒥᓱᕈᑉᐹᓕᖁᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. 

ᐅᖃᐅᓯᖃᖃᑦᑕᖅᓯᒪᔪᒍᑦ ᐃᓄᓐᓂᒃ ᐊᒃᓱᕈᑉᐸᑦᑐᓂᒃ ᐊᒻᒪᓗ ᐃᓚᖏᑦ ᐃᓄᐃᑦ ᐃᓕᓐᓂᐊᕐᓂᖃᓚᐅᖅᑐᑦ 
ᖃᐅᔨᒪᓚᐅᖏᑦᑐᑦ ᓇᒧᑦ ᐃᑲᔪᖅᑕᐅᒍᓐᓇᕆᐊᔅᓴᒥᓂᒃ. ᐊᕐᓱᒻᒪᕆᐊᓗᒃ ᐃᑲᔪᓐᓂᖃᕋᔭᖅᐸᓪᓚᐃᔪᖅ 
ᐃᓕᒃᑲᓐᓂᕈᓐᓇᕈᕕᐅᒃ ᐃᓕᓐᓂᐊᕐᓂᐅᔪᑦ ᓄᓇᓕᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐃᓱᒪᕗᒍᑦ ᐊᒃᓱᒻᒪᕆᐊᓗᒃ ᐱᒻᒪᕆᐅᒋᐊᖓᓂᒃ ᐃᓕᓐᓂᐊᕐᑎᓪᓗᒋᑦ 
ᐃᓄᐃᑦ ᐊᒻᒪᓗ ᑲᖏᖅᖠᓂᕐᒥ 33-ᐳᓴᒥ ᐃᓄᓐᓂᒃ ᐃᖅᑲᓇᐃᔭᖅᑎᖃᑦᑐᒍᑦ. ᒫᓐᓇᐅᔪᖅ ᐃᓕᓐᓂᐊᕐᓂᖃᑦᑐᑦ. 
ᐊᑕᐅᓯᕐᒥᒃ ᐃᓕᓐᓂᐊᖅᑐᒥᒃ ᑭᕙᓪᓕᕐᒥ ᐱᑕᖃᕐᒥᔪᖅ ᐊᒻᒪᓗ ᐃᓕᓐᓂᐊᖅᑎᑕᐅᓂᖏ ᐃᓄᐃᑦ ᐊᒃᓱᒻᒪᕆᐊᓗᒃ 
ᐱᒻᒪᕆᐅᓪᓗᓂ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓᓕ ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴᓐ. 
ᑲᖏᖅᖠᓂᕐᒦᐸᓪᓚᐃᔪᖅ. ᒥᑭᓪᓕᒋᐊᖅᓯᒪᓕᖅᑐᑦ ᑕᒫᓂ ᐊᕐᕌᒍᒥ ᑭᓯᐊᓂᓕ ᐊᒥᓲᒐᑦᑕ ᒪᓕᒐᓕᐅᖅᑏ ᐅᕙᓂ., 
ᑕᐃᒃᓱᒪᓂ ᒐᕙᒪᒃᑯᑦ ᑯᐊᐳᕆᓴᐅᑎᓪᓗᒋᑦ, ᒐᕙᒪᒃᑯᑦ, ᐃᑲᔪᕆᐊᖃᓚᐅᕋᑦᑎᒍ. ᐊᒻᒪᓗ ᐃᓛᓐᓂᒃᑯᑦ ᓯᕗᓐᓂᑦᑎᓐᓂ 
ᐃᓱᒪᔅᓴᖅᓯᐅᕈᑎᒋᔭᕆᐊᓕᑉᐳᑦ. ᑕᒪᓐᓇ ᐅᖃᐅᓯᑐᐃᓐᓇᖅ ᐊᐱᖅᑯᑎᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐅᖃᐅᓯᑐᐃᓐᓇᖅ. K-6. ᐱᕙᓪᓕᐊᔪᓕᕆᔨᒃᑯᑦ. ᑲᑎᑦᑐᒋᑦ 
ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑦ $18,623,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): K-12. ᐃᖏᕐᕋᔪᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. $15,894,000. 
ᑰᓕ. 
 
ᑰᓕ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᑉᐸᓪᓚᐃᖅᑲᐅᒐᑦᑕ ᐃᖏᕐᕋᔪᓕᕆᔨᒃᑯᓐᓂᑦ ᐱᖃᓯᐅᔾᔨᔪᒍᑦ 
ᐃᖃᓗᒐᓱᐊᕐᓂᕐᒥᒃ ᐊᒻᒪᓗ ᑕᒧᑐᒧᖓ ᐃᖏᕐᕋᔪᓕᕆᓂᕐᒧᑦ ᑕᒪᓐᓇᐅᓪᓗᓂ ᒫᓂᑑᕙ-ᑭᕙᓪᓕᖅ ᐊᑐᕆᐊᖓ. 
 
ᐱᖃᓯᐅᔾᔭᐅᓯᒪᓚᐅᖅᑐᖅ ᑮᓇᐅᔭᐃᑦ ᑲᒪᒋᔭᐅᑎᓪᓗᒋᑦ ᐊᒻᒪᓗ ᐃᓱᒪᓪᓗᖓ ᐱᕚᓕᕈᑕᐅᓂᖅᓴᐅᔫᔮᓚᐅᕐᒪᑦ 
ᐱᓕᕆᐊᓪᓚᑦᑖᖑᔫᔮᕋᓂ. ᐅᖃᓚᐅᕐᒪᑕ ᑖᒃᑯᐊᖑᒐᔭᕐᒪᑦ ᒐᕙᒪᒃᑯᑦ, ᐊᐱᕆᔪᒪᓪᓗᖓ ᐊᖓᔪᖅᑳᒥᒃ 
ᖃᐅᔨᓴᖅᑕᐅᓂᐊᕐᕋᓗᐊᖅᑎᓪᓗᒍ, ᐃᖅᑲᐅᒪᔭᕆᐊᖃᕋᑦᑕ ᐊᑐᕆᐊᓕᐅᖅᑕᐅᓂᐊᕐᓂᖓᓂᒃ ᑖᒃᑯᐊ ᓄᓇᓖᑦ 
ᓄᓇᕗᒻᒥ ᓲᖃᐃᒻᒪ ᐊᑭᑦᑐᐸᓪᓕᐊᑐᐃᓐᓇᕐᒪᑦ ᖃᖓᑕᓲᒃᑯᑦ. 
 
ᑕᑯᒍᑦᑕ ᓯᕗᓂᒃᑎᓐᓂᒃ ᑕᑯᔭᕆᐊᖃᑦᑐᒍᑦ ᖃᓄᖅᑑᕈᑎᒃᓴᓂᒃ ᐃᖏᕐᕋᔪᓕᕆᓂᕐᒧᑦ ᐊᒻᒪᓗ ᑐᕚᖃᑐᐃᓐᓇᖏᓪᓗᑕ 
ᖃᖓᑕᓲᓂᒃ. ᐃᓚᖏᑦ ᓄᓇᓖᑦ ᖃᓂᑦᑑᑎᒻᒪᕆᐅᒻᒪᑕ ᐊᒻᒪᓗ ᐱᑕᖃᕆᐊᖃᑦᑐᓂ ᖃᓄᐃᑦᑐᑐᐃᓐᓇᕐᒥᒃ 
ᐊᖅᑭᓱᐃᔾᔪᑎᒥᒃ ᐊᑦᑐᐊᓕᖅᑎᒍᓐᓇᕐᓗᒋᑦ ᓄᓇᓖᒃ ᐊᑐᕆᐊᒃᑯᑦ ᐊᒻᒪᓗ ᐃᓄᒃᑕᖃᑦᑐᓂ ᔭᒐᖃᑦᑕᖅᑐᓂᒃ 
ᑕᒪᒃᑯᑎᒎᓇ ᓄᓇᓖᑦ ᐊᑯᓐᓂᖓᓂ. 
 
ᐸᕐᓇᒋᐊᖃᓪᓚᕆᒃᑲᑦᑕ, ᐊᕐᕌᒍᑕᒫᕐᓗ ᐱᕚᓪᓕᕈᑎᒋᔪᓐᓇᑦᑎᐊᖅᑐᑎᒍ,  

ᑕᒪᓐᓇ ᐃᖅᑲᓇᐃᔭᕐᕕᓐᓂᒃ ᐸᕐᓇᐅᑎᐅᙱᒻᒪᑕ ᐊᑐᕆᐊᓕᐅᕐᓂᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑐᕆᐊᓕᐅᕐᓂᕐᒥᑦ, ᐃᓱᒪᓯᒪᔪᒍᑦ, ᐸᕐᓇᐅᑎᑦᑎᓃᖏᑦᑐᖅ, 
ᐸᕐᓇᐅᑎᑑᓯᒪᔪᖅ ᒫᓂᑑᐸᒥ ᑕᐅᖅᓰᓂᕐᒧᑦ ᑲᑎᒪᔨᖏᓐᓄᑦ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒪᒋᐊᖃᓪᓚᕆᓐᓂᐊᓕᖅᑐᒍᑦ ᑕᐃᒪᐃᑦᑐᓂᒃ ᐸᕐᓇᐅᑎᔅᓴᓐᓂᒃ, 
ᐱᓕᕆᖃᑎᖃᕈᓐᓇᓂᕐᒥᓪᓗ ᓇᒻᒥᓂᖃᖅᑎᐅᔪᓂᒃ ᐊᓯᖏᓐᓂᓪᓗ ᑎᒥᐅᔪᓂᒃ. ᑕᒪᒃᑯᓄᖓ ᑮᓇᐅᔭᓂᒃ 
ᓴᓂᕐᕙᐃᔪᓐᓇᑐᔅᓴᐅᕗᒍᑦ ᐊᕐᕌᒍᑕᒫᑦ ᑕᒪᔅᓱᒧᖓ ᑐᕌᖓᔪᓂᒃ, ᐅᑭᐅᓂᒃ ᐊᒥᓱᓂᒃ ᐊᑐᕆᐊᔅᓴᒧᑦ ᓄᐊᑦᑎᓗᑕ. 
 
ᓴᓂᕋᔭᕐᒥᑦ ᐃᒡᓗᓕᓪᓗ ᖃᓂᒌᓐᓂᖅᐹᖑᔫᒃ ᐊᒻᒪᓗ ᐊᓯᖏᓐᓂ ᓄᓇᓕᓐᓂᒃ ᐅᖃᐅᓯᖃᕈᓐᓇᕐᒥᔪᒍᑦ. ᓴᓂᕋᔭ 
ᐃᒡᓗᓕᓪᓗ ᒪᓂᕋᐅᒻᒪᑕ ᐊᔪᕐᓇᕋᔭᙱᑦᑐᖅ. ᐊᔪᕐᓇᖏᑦᑐᖅ. ᑲᖏᖅᖠᓂᖅ ᑎᑭᕋᕐᔪᐊᕐᓗ ᖃᓂᒌᒻᒥᔫᒃ, ᐊᓪᓛᓪᓕ 
ᐃᑳᕈᑎᓕᐅᕆᐊᔅᓴᖅ ᐃᓱᒪᖃᑦᑕᒻᒪᕆᑦᑐᒍᑦ. 
 
ᑕᒪᒃᑯᐊ ᐃᓱᒪᒋᔭᕆᐊᖃᓕᖅᑕᕗᑦ. ᐊᑭᑐᔪᐊᓘᒻᒪᑕ ᑭᓱᑐᐃᓐᓇᐃᑦ, ᖃᖓᑦᑕᐅᑏᑦ ᐊᓯᖏᓪᓗ. ᑐᓴᖃᑦᑕᖅᓯᒪᒐᑦᑕ 
ᑕᒪᒃᑯᐊ ᐃᓪᓗᕐᔪᐊᓕᐅᕐᓂᖅ ᐊᑭᑐᔪᒻᒪᕆᐅᒻᒪᑦ.  
ᑕᒪᒃᑯᐊ ᑕᑯᓪᓗᒋᑦ ᖃᖓᑦᑕᐅᑏᑦ ᐊᑭᖏᑦ, ᐃᓱᒪᖅᓴᖅᓯᐅᑦᑎᐊᕆᐊᖃᕐᓂᐊᖅᑐᒍᑦ ᐊᑯᓂᒧᑦ ᐸᕐᓇᐅᑎᓕᐅᕆᐊᖓ 
ᓄᓇᓕᓐᓂᒃ ᐊᑐᕆᐊᓕᐅᕐᓂᕐᒥᑦ, ᑕᒪᒃᑯᐊ ᐅᑭᐅᒃᑯᑦ ᐊᑐᖅᑕᐅᔪᓐᓇᕋᔭᖅᑐᖅ ᐊᑐᕆᐊᑦ ᐊᒻᒪᓗ ᒥᓂᔅᑕ ᑕᒪᔅᓱᒥᖓ 
ᐃᓱᒪᖅᓴᖅᓯᐅᖁᑦᑎᐊᖅᑲᕋ ᐸᕐᓇᐅᑎᓕᐅᖁᓪᓗᒋᑦ ᐊᒻᒪᓗ ᐊᑯᓂᒧᑦ ᐋᖅᑭᔅᓯᒪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᒃᑯᐊ ᕿᒥᕐᕈᓂᐊᖅᑕᕗᑦ 
ᐃᖅᑲᓇᐃᔭᖃᑎᒃᑲᓗ ᐊᕐᕌᒍᓄᑦ ᐊᒡᒋᖅᑐᓄᑦ, ᑕᒪᒃᑯᓄᖓ ᑮᓇᐅᔭᓂᒃ ᓴᓂᕐᕙᐃᒍᓐᓇᕋᔭᖅᑐᔅᓴᐅᕗᒍᑦ 
ᐸᕐᓇᐅᑎᔅᓴᐅᒐᔭᖅᑐᓂᒃ ᐃᓪᓗᓕᐅᕐᓂᕐᒧᑦ ᒐᕙᒪᑐᖃᒃᑯᓐᓂ, ᐄ, ᑕᒪᒃᑯᐊ ᕿᒥᕐᕈᖃᑦᑕᕐᓂᐊᖅᑕᕗᑦ 
ᐊᑐᕆᐊᓕᐅᕐᓂᖅ ᓄᓇᓕᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᒃ ᑭᐅᕋᑖᕋᕕᙵ, ᐅᖃᕋᓱᐊᙱᑦᑐᖓᓕ ᒫᓐᓇ ᓴᓇᖁᔨᓪᓗᖓ 
ᑭᓯᐊᓂᓕ ᐸᕐᓇᐸᓪᓕᐊᒋᐊᖁᔨᓕᖅᑐᖓ, ᓲᕐᓗ ᑰᒑᕐᔪᕐᒥ ᐊᑐᕆᐊᖅᑕᖃᕈᓐᓇᕋᔭᖅᑐᖅ ᓇᐅᔮᓄᑦ ᐊᕐᕌᒍᑕᒫᕐᓗ 
ᐅᖅᓱᐅᓗᒻᒥ ᐋᑦᑎᖃᑦᑕᕆᐊᖃᖅᑐᑕ ᖃᖓᑕᓲᒃᑯᑦ ᑕᐃᒫᒃ ᐊᑯᓂᐊᓗᒃ ᐅᑕᖅᑭᔭᕆᐊᖃᙱᒃᑲᓗᐊᖅᑐᒍᑦ.  

ᐸᕐᓇᐸᓪᓕᐊᓗᑕ ᐊᑐᕆᐊᓕᐅᕐᓂᕐᒥᑦ ᓄᓇᓕᓐᓄᑦ. ᑕᒪᓐᓇ ᐅᖃᐅᓯᑐᐃᓐᓇᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᕆᒃᑲᓐᓂᕈᒪᒐᒪ. ᐃᓗᐊᓃᑦᑐᒥᑦ ᕗ-13-ᒥ, ᐅᑭᐅᓂᒃ ᐱᖓᓱᓂᒃ 
ᐊᓂᒍᖅᑐᓂᒃ, ᑕᒪᒃᑯᐊ ᓯᑯᓯᐅᖅᑎᓂᒃ, ᑮᓇᐅᔭᖅᑖᖅᐸᔪᒻᒪᑕ ᒐᕙᒪᑐᖃᒃᑯᓐᓂ ᓄᓇᕗᑦ ᒐᕙᒪᒃᑯᓐᓂ 
ᐱᒋᐊᖅᑕᐅᓯᒪᔪᖅ. ᐊᑐᐃᓐᓇᐅᖃᑦᑕᖅᑐᑦ ᐊᕐᕌᒍᑕᒫᑦ, ᑭᓯᐊᓂᓕ ᑕᒫᓂ ᑮᓇᐅᔭᐃᑦ ᐊᔾᔨᒋᙱᐊᕐᔪᓕᕐᒥᔭᖏᑦ 
ᒐᕙᒪᑐᖃᒃᑯᓐᓂ. 
 
ᐅᑦᑑᑎᒋᓪᓗᒍ, ᐅᒥᐊᒃᑯᕕᖃᙱᓇᑦᑕ ᓄᓇᓕᓐᓂᑦ. ᐱᓕᕆᐊᖃᖅᑰᔨᒐᕕᑦ ᐃᖏᕐᕋᔪᓕᕆᓂᕐᒥᑦ, ᐃᓛᓐᓂᒃᑯᐅᑦ 
ᐱᒡᒐᓇᖅᑐᒻᒪᕆᐅᖃᑦᑕᕐᒪᑦ ᓄᓇᓕᓐᓂᑦ, ᓄᓈᕈᓐᓇᕐᓇᑕ ᐱᒡᒐᓇᖅᐸᒻᒪᑦ ᐊᓄᕌᖅᑎᓪᓗᒍ ᐅᒥᐊᒃᑯᕕᑦᑕᖃᖅᑎᓐᓇᒍ. 
 
ᐊᒻᒪᓗ ᐊᒥᓱᐊᖅᑎᖅ ᐅᒥᐊᑦ ᐅᒦᕆᔭᐅᕙᑉᐳᑦ ᑎᑦᑕᐅᑐᐃᓐᓇᕆᐊᖃᕐᓂᖏᓐᓄᑦ ᐅᒥᐊᒃᑯᕕᑦᑕᖃᓂᖅᐸᑦ ᒐᕙᒪᒃᑯᑦ 
ᐱᔨᑦᓯᕐᓂᖏᑎᒍᑦ. ᐃᓱᒪᕗᖓ ᐅᐱᕐᖔᑭᑦᑐᒻᒪᕆᐅᕙᒻᒪᑦ ᑕᒪᓐᓇ ᐃᓱᒪᔅᓴᓯᐅᕈᑎᒋᒋᐊᖃᓕᕋᑦᑎᒍ. ᑕᒪᓐᓇ 
ᐅᖃᐅᓯᕆᔪᒪᑐᓐᓇᕋᑖᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕗ-12. ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. ᐊᒡᒍᖅᓯᒪᔪᑦ 
ᓇᐃᓈᖅᓯᒪᔪᑦ. ᐃᖏᕐᕋᔪᓕᕆᔨᒃᑯᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐅᖃᐅᓯᖃᕈᒪᑐᐃᓐᓇᖅᑐᖓ ᐊᐱᖅᑯᒻᒧᑦ. ᐃᖏᕐᕋᔪᓕᕆᔨᒃᑯᑦ 
ᐱᓕᕆᐊᖃᕐᒪᑕ ᖃᖓᑕᓲᒃᑯᕕᓐᓂᑦ ᐊᐱᕆᓯᒪᓪᓗᖓᓗ ᑲᑎᒪᓂᔪᕋᑖᖅᑎᓪᓗᑕ ᐊᖓᔪᖅᑳᕐᒧᑦ ᖃᖓᑕᓲᒃᑯᕕᐅᑉ 
ᐃᖃᓗᓐᓂ ᒥᔅᓵᓄᑦ.  
 
ᖃᐅᔨᔪᒪᑐᐃᓐᓇᖅᐳᖓ ᐊᓯᔾᔨᖅᑕᐅᓯᒪᒻᒪᖔᑕ ᐊᑐᐊᒐᐃᑦ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
ᐅᕙᑦᑎᓐᓂᑦ ᐊᔭᐅᕆᓂᐊᕐᒪᑕ ᐊᓯᔾᔩᖁᔨᓗᑎᒃ ᖃᖓᑕᓲᒃᑯᕕᑦᑎᓐᓂᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᓕᕆᐊᕆᕙᕗᑦ ᒫᓐᓇᐅᔪᖅ. ᐃᖃᓗᓐᓂᑦ 
ᖃᖓᑕᓲᒃᑯᕕᒻᒥ ᐊᒻᒪ ᓗᖃᖓᑕᓲᒃᑯᕕ ᐊᑐᖃᑦᑕᖅᑕᕗᑦ ᒐᕙᒪᑐᖃᒃᑯᑦ ᒪᓕᒐᖕᖏᒎᖅᑐᑕ ᐊᒻᒪᓗ 
ᐅᓗᕆᐊᓇᖅᑐᓕᕆᓂᕐᒧᑦ ᐱᑕᖃᖅᐳᒍᑦ ᑕᒪᑐᒧᖓ ᐊᒻᒪᓗ ᐅᐱᕐᒑᖅ ᐱᒋᐊᕐᓂᐊᖅᑐᓂ ᑕᒪᓐᓇ.  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓄᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᐳᖓ, ᑕᒪᒃᑯᓄᖓ ᐱᓕᕆᐊᓄᑦ ᓲᕐᓗ ᐊᓯᔾᔨᕐᓂᕐᓄᑦ 
ᐊᓯᔾᔨᖅᑕᐅᒋᐊᓕᓐᓄᑦ ᒪᓕᒐᓂᑦ ᒪᓕᓪᓗᑎᒃ. ᑮᓇᐅᔭᐃᑦ ᐱᓕᕆᐊᓄᑦ ᓲᕐᓗ ᑖᓐᓇᑎᑐᑦ ᐊᒥᓲᓂᖅᓴᐃᑦ 
ᒐᕙᒪᑐᖃᒃᑯᓐᓃᙶᖅᐸᒻᒪᑕ ᓲᕐᓗ ᐊᖏᔪᑦ ᒐᕙᒪᑐᖃᒃᑯᓂᙶᖅᐸᒻᒪᑕ ᐃᓱᓕᕝᕕᖃᖅᑐᒃᑯᑦ ᐅᕝᕙᓘᓐᓃᑦ ᐊᑭᐅᔪᑦ 
ᑲᑐᔾᔭᐅᔪᒃᑯᑦ ᐊᖏᕈᑎᑕᖃᕐᒪᑦ ᑕᒪᑐᒧᖓ.  

ᖃᐅᔨᔪᒪᑐᐃᓐᓇᖅᐳᖓ ᖃᓄᖅ ᑕᒪᒃᑯᐊ ᐱᓕᕆᐊᖑᕙᒻᒪᖔᑕ. ᐱᓪᓗᒍ ᖃᐅᔨᒪᒐᑦᑕ ᑕᒪᒃᑯᓂᖓ 
ᐃᓪᓗᖃᖅᓯᒪᒐᑦᑕ ᒪᓕᑦᑐᑎᒃ ᒪᓕᒐᕐᓂᑦ ᓴᓇᔭᐅᕙᑦᑐᑎᒃ ᐊᓯᔾᔩᕙᑦᑐᑎᒃ ᐊᓯᔾᔩᒋᐊᖃᖅᐸᑦᑐᑕᓗ ᐊᓯᔾᔩᓐᓂᕋᐃᒻᒪᑕ. 
ᐅᓂᔅᓯᒪᒐᑦᑕ ᑕᕝᕗᖓ ᐊᑭᓕᖅᓱᐃᓪᓗᑕ ᐊᑭᓕᕆᐊᓕᓐᓂᑦ ᐊᓯᔾᔩᓂᕐᓄᑦ ᐅᕝᕙᓘᓐᓃᑦ ᐃᑲᔪᖅᑕᐅᕙᑦᑐᑕ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐃᖃᓗᓐᓂᑦ ᖃᖓᑕᓲᒃᑯᕕᒃ ᒪᓕᒐᖃᖅᐳᖅ ᐅᓗᕆᐊᓇᖅᑐᒦᓯᖁᓇᒋᑦ 
ᒪᓕᑦᑐᑎᒃ ᑲᓇᑕᒥ ᖃᖓᑕᓲᓕᕆᓂᕐᒧᑦ ᐊᑐᐊᒐᕐᓂᑦ. ᑕᒪᓐᓇ ᐱᓪᓗᒍ ᐊᖏᓪᓕᒋᐊᕆᐊᖃᖃᑦᑕᖅᐳᑦ ᖃᖓᑕᓲᒃᑯᕖᑦ 
ᑭᓯᐊᓂ ᑕᒪᓐᓇ ᑮᓇᐅᔭᖃᖅᑎᑕᐅᒐᔭᖅᐳᖅ ᑲᓇᑕᒥ ᖃᖓᑕᓲᓕᕆᓂᕐᒧᑦ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ 
ᐱᔪᓐᓇᐅᑎᖃᖅᑐᓄᑦ. 
 
ᑕᒪᓐᓇ ᕿᒥᕐᕈᔭᐅᕙᓪᓕᐊᕗᖅ ᐊᒻᒪᓗ ᓴᓇᔭᐅᓂᐊᖅᑐᓂ ᐱᒋᐊᕐᓗᒍ ᑕᒪᑐᒪᓂ ᐅᐱᕐᖔᒥ. ᐅᖃᖅᓯᒪᒻᒪᑕ 
ᐱᓕᕆᐊᕆᔭᐅᒌᕆᐊᖃᕐᒪᑦ ᑏᓰᕝᕙ 31-ᕈᓚᐅᙱᓐᓂᖓᓂ, 2005-ᒥ. ᑕᒪᓐᓇ ᑮᓇᐅᔭᖃᖅᑎᑕᐅᕗᖅ ᑲᓇᑕᒥ 
ᖃᖓᑕᓲᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᒪᑐᐃᑦ ᐃᓯᐊᕕᐅᔪᑦ ᐊᒻᒪᓗ ᐊᓂᐊᕕᐅᔪᑦ 
ᒪᓕᒐᒃᑰᕆᐊᖃᕐᒥᒻᒪᑕᑦᑕᐅᖅ. ᐃᒻᒪᖃ ᑮᓇᐅᔭᖅᑖᕈᓯᐊᕈᓐᓇᖅᐳᑦ ᑕᒪᓐᓇ ᐊᓯᔾᔨᖅᑕᐅᖁᓪᓗᒍ ᓴᓇᔭᐅᖁᓪᓗᒋᓪᓗ. 
 
ᐊᐃᑉᐸᖓ ᐊᐱᖅᑯᓯᒐ ᖃᐅᔨᒪᔪᖓ ᐅᓂᒃᑳᓕᐅᖅᓯᒪᔪᖃᕐᖓᑦ ᑕᒪᒃᑯᐊ ᐊᑦᑕᓇᕆᐊᖃᙱᓐᓂᖏᓐᓂ 
ᑕᐃᒪᐃᑦᑐᕈᓗᑐᐃᓐᓇᕐᓂᑦ ᒪᑯᐊᓗ ᐊᓯᖏᓪᓗ ᓂᖅᑎᐅᖅᑐᓂ ᐊᒻᒪᓗ ᑕᒫᓂ. ᑕᒪᒃᑯᐊ ᐊᓯᔾᔨᖅᓯᒪᕙ 
ᐊᓯᔾᔨᕆᐊᓕᓐᓄᑦ. ᐃᖅᑲᐅᒪᒻᒥᔪᖓ ᐃᓚᖓᓐᓂ ᐊᕐᕌᒍᖓᓐᓂ 747-ᒥᑦ ᓱᐱᔪᒥᒃ ᑎᑭᑦᑐᖃᓚᐅᖅᓯᒪᒻᒪᑦ ᐃᓴᕈᖓ 
ᐅᖅᓱᖃᐅᑎᒥᒃ ᐲᖅᓯᓚᐅᖅᓯᒪᒻᒪᑦ ᐱᕐᕈᓗᐊᕿᓪᓗᓂ ᑕᒪᓐᓇ ᐊᔅᓱᐊᓗᒃ ᐊᑦᑕᓇᕈᓐᓇᑲᓴᑦᑐᒥᓂᖅ. ᐃᓱᒪᔪᖓᓕ 
ᑕᐃᒪᐃᑦᑐᕈᔪᓐᓄᑦ ᑮᓇᐅᔭᓂᒃ ᓴᓂᕐᕙᐃᔪᖃᖅᓯᒪᒻᒪᖔᖅ ᐊᒻᒪᓗ ᑕᐃᒪᐃᑦᑐᖃᕐᓂᖅᑲᑦ ᐊᑐᐃᓐᓇᖅᑕᖃᕋᓗᐊᖅᑲ. 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᓐᓇ ᓱᓕᔪᖅ. ᒫᓐᓇ ᑕᐃᔭᐅᕙᓕᖅᑐᑦ ᑳ 308-ᒥᑦ. ᖃᖓᑕᓲᒃᑯᕖᑦ 
ᒥᑭᓗᐊᖅᑐᑦ ᑕᒪᒃᑯᓂᖓ ᓴᓇᔭᐅᒋᐊᖃᖅᑐᑦ ᐊᒻᒪᓗ ᒪᓕᑦᑐᒋᑦ ᖃᖓᑕᓲᒃᑯᕕᓐᓄᑦ ᐸᕐᓇᐅᑎᖏᓐᓂ 
ᒐᕙᒪᑐᖃᒃᑯᓐᓂ. ᑕᐃᒪᐃᑦᑐᑕᓕᒃ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᑯᓂᒃ. ᑐᑐ:. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᓯᕆᑲᐃᓐᓇᕈᒪᒻᒥᔭᕋ. ᖃᐅᔨᒪᔪᖓ ᐅᖃᐅᓯᖃᕋᐃᒐᕕᑦ ᐊᑐᕆᐊᓕᐅᕐᓂᕐᒥᑦ 
ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᐸᕐᓇᐅᑎᑕᖃᕆᐊᖓ ᐊᑐᕆᐊᓕᕐᓂᕐᒥᑦ. ᖃᖓᑐᐃᓐᓇᖅ ᓴᓇᔪᖃᕐᓂᐊᖅᑎᓪᓗᒍ 
ᐃᓕᓐᓂᐊᑎᑦᑎᒍᑎᔅᓴᓪᓚᕆᐅᖃᑦᑕᕐᖓᑕ. ᐃᓱᒪᑐᐃᓐᓇᖅᑐᖓᓕ ᑕᐃᒪᐃᑦᑐᒥᒃ ᐊᑐᕆᐊᓕᐅᕐᓂᕐᒧᑦ. 
ᐃᓕᓐᓂᐊᑎᑦᑎᒍᑎᔅᓴᓂᒃ ᓴᓇᓂᕐᒧᑦ ᐊᑐᐃᓐᓇᖅᑕᖅᑲ. ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᐋᒡᒐ, ᑐᓴᓚᐅᖅᓯᒪᔪᖓᓪᓕ, ᐃᓕᓐᓂᐊᑎᑦᑎᒍᑎᔅᓴᓂᒃ ᑮᓇᐅᔭᖅᑕᖃᙱᒋᐊᖃ 
ᑕᒪᒃᑯᓂᖓ ᐱᓕᕆᐊᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓯᖏᓐᓂᓪᓗ. ᑐᑐ. 
 
ᑐᑐ: ᐊᓯᐊᓂᓪᓕ ᐊᐱᕆᖔᓕᕐᒥᓚᖓ. ᐅᓪᓗᒥᒋᐊᖑᖅᑲᐅᔪᖅ ᐊᐱᕆᖅᑲᐅᒐᒃᑯ ᒥᓂᔅᑕᐅᔪᖅ 
ᖃᐅᔨᒋᐊᕋᓱᐊᕐᓂᐊᕐᖓᑦ ᖃᐅᔨᓴᕐᓂᕐᒥᑦ, ᐅᕝᕙᓘᓐᓃᑦ ᖃᐅᔨᓴᕐᓂᑐᐃᓐᓇᕐᒥᑦ, ᑭᓯᐊᓂᓕ ᑐᓚᑦᑕᕐᕕᒻᒧᑦ 
ᖃᐅᔨᓴᕐᓂᕐᒥᑦ ᐃᖃᓗᓐᓂ ᓂᐊᖁᙴᒥᓪᓗ. 
 
ᖃᐅᔨᒪᔪᖓ ᑯᓄᒃ, ᐅᕙᓃᖃᑎᒋᔭᕋ, ᖃᐅᔨᒪᓪᓗᓂᓪᓗ ᐊᓯᖏᓐᓂ ᐊᑲᐅᙱᓕᐅᕈᑎᐅᔪᓂᒃ ᐊᒻᒪᓗ ᐃᓄᓐᓄᒃ 
ᓴᖅᑭᔮᖅᐸᑦᑐᑦ ᐅᒥᐊᕐᓂᑦ ᐅᒥᐊᕐᔪᐊᓂᓪᓗ. ᖃᐅᔨᒪᔪᖓ ᐃᓚᖓ ᐅᒥᐊᕐᔪᐊᑦ ᑎᑭᖃᑦᑕᖅᑐᑦ 
ᐊᑲᐅᙱᓕᐅᕈᑎᖃᖃᑦᑕᖅᑐᑦ. 
 
ᐃᓱᒪᑐᐃᓐᓇᖅᑐᖓ ᖃᖓᒃᑯᓪᓚᕆᒃ ᑕᒪᓐᓇ ᓂᕆᐅᒋᒐᔭᕋᑦᑐᒍ ᑕᐃᒪᐃᑦᑐᑦ ᐱᒋᐊᖅᑕᐅᓐᓇᕋᔭᙳᐊᕐᓂᖏᓐᓂ. 
ᐅᑭᐅᔅᓵᖅ, ᐊᐅᔭᒃᑯᓪᓘᓐᓃᑦ, ᐊᓯᐊᒍᓪᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑕᒪᓐᓇ ᐅᓪᓛᖅ ᖃᐅᓯᕆᒃᑲᐅᔭᕋ 
ᖃᐅᔨᓴᖅᑕᐅᓂᐊᕐᓂᕋᖅᑐᒍ. ᑮᓇᐅᔭᖅᓯᐅᓪᓚᕆᓐᓂᐊᖅᑐᒍᑦ. ᑮᓇᐅᔭᖅᓯᐊᑐᐊᕈᑦᑕ ᖃᐅᔨᓴᕆᐊᓯᒐᔭᖅᑐᒍᑦ. 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᐊᓂᓗ, ᑐᑐ. ᑕᐃᒫ. ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓗᐊᓂ ᕗ-13 ᑭᓱᓯᐅᖅᑏᑦ ᐅᑭᐅᖅᑕᖅᑐᒥ. 
ᐱᒋᐊᑦᑎᐊᓚᐅᖅᓯᒪᒐᓗᐊᕐᖓᑕ ᐊᒻᒪᓗ ᐊᑐᖅᑕᐅᖃᑦᑕᖅᑐᑎᒃ ᐊᐅᔭᒃᑯᑦ ᔭᒐᑦᑐᖃᕐᓂᕋᐃᒻᒪᑦ. ᑕᐃᒃᑯᐊ 
ᐊᖏᕈᑎᖏᑦ ᐃᓱᓕᓚᐅᖅᓯᒪᔪᖅ ᒫᔾᔨ 31-ᒥ, 2004-ᖑᑎᓪᓗᒍ. ᑕᒪᓐᓇ ᐅᖃᐅᓯᕆᒃᑲᓐᓂᓛᖅᑕᕗᑦᔭ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐃᒻᒪᖃ ᑯᓄᒃ ᑭᐅᔪᓐᓇᖅᐳᖅ ᐊᐱᖅᑯᒻᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᓪᓚᒍᓐᓇᖅᐳᑎᑦ. ᑲᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᙱᒃᑲᓗᐊᖅᑐᒍᑦ ᑕᒪᑐᒥᖓ, ᐱᔪᓐᓇᕐᓂᖃᙱᒃᑲᓗᐊᖅᑐᑕ 
ᑭᓯᐊᓂ ᑮᓇᐅᔭᖅᑖᖅᑎᑦᑎᕙᒃᑲᑦᑕ ᕿᓂᖅᑎᓄᑦ ᑕᒪᓐᓇ ᑕᑯᒋᐊᕐᓂᐊᖅᐸᕋ ᑭᐅᑦᑎᐊᕐᓂᐊᑐᐃᓐᓇᕐᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᐅᓂᐊᑐᐃᓐᓇᖅᐳᖅ ᐅᐊᑦᑎᐊᕈ ᖃᐅᔨᒋᐊᓚᐅᕐᓗᓂ. ᐊᐱᖅᑯᑎᔅᓴᖅᑕᖃᒃᑲᓂᖅᐹ. ᑰᓕ. 
 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

853

ᑰᓕ (ᑐᓵᔨᒃᑯᑦ): ᐄ, ᖃᐅᔨᒪᙱᓚᖓ ᐅᓇ ᐊᐱᖅᑯᑕᐅᓯᒪᒻᒪᖔᖅ ᑭᓯᐊᓂ ᐊᓂᓯᒪᑲᐃᓐᓇᖅᑲᐅᒐᒪ 
ᒪᓕᒐᓕᐅᕐᕕᒻᒥᑦ ᕿᓚᒻᒥᐅᔪᖅ J-14-ᒦᑎᓪᓗᑕ, ᐱᔾᔪᑎᒋᓪᓗᒍ ᓄᓇᓕᓐᓂᑦ ᖃᖓᑕᓲᒃᑯᕕᓐᓂᑦ ᓈᓚᐅᑎᓕᕆᔩᑦ 
ᐊᒻᒪᓗ ᐅᖃᖅᑲᐅᒻᒪᑕ ᑲᑎᒪᔨᕋᓛᑦ ᐅᓂᒃᑳᓕᐊᖓᓐᓂᑦ ᑮᓇᐅᔭᓂᒃ ᓈᒻᒪᖏᑦᑐᓂᒃ ᑐᓂᓯᖃᑦᑕᕐᒪᑕ ᐊᒻᒪᓗ 
ᐃᓱᓕᕝᕕᔅᓴᖃᖅᑐᓂ ᐊᖏᕈᑦ ᒫᔅᓯ 31, 2004-ᒥ. ᑐᑭᓯᒋᐊᕈᑎᔅᓴᖃᖅᐲᑦ ᖃᓄᐃᓕᖓᒻᒪᖔᑕᖅ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑳᓐᑐᕌ ᐃᓱᓕᕝᕕᔅᓴᖃᖅᐳᖅ ᒫᔅᓯ 31-ᒥ, ᑭᓯᐊᓂ 
ᐊᖏᕈᑎᖃᖅᐳᒍᑦ ᓄᑖᕐᒥᑦ ᑕᐃᔭᐅᔪᖅ ᐊᖅᑯᑎᓕᐅᕐᓂᖅ ᐊᖏᕈᒻᒧᑦ ᐊᒻᒪᓗ ᔪᓚᐃ 31-ᒨᖓᓪᓗᓂ 
ᐊᖏᕈᑎᐅᑲᐃᓐᓇᖅᑐᖅ. 
 
ᐋᔩᖃᑎᒌᑉᐳᒍᑦ ᒫᓐᓇᐅᔪᖅ ᓈᕝᑲᓇᑕᒃᑯᓪᓗ. ᑕᒪᓐᓇ ᓇᓗᓇᕈᓐᓃᖅᐸᓪᓕᐊᓕᖅᐳᖅ ᓯᕗᓪᓕᖅᐹᖓᓂᑦ ᐊᕐᕌᒍᒥ 
ᐱᒡᒐᓇᖅᑐᒻᒪᕆᐅᓂᐊᕐᒪᑦ ᐊᖏᕈᑎᑖᕆᐊᖓ, ᑭᓯᐊᓂ ᐃᒻᒪᖃ ᐊᔪᕐᓇᙱᓚᖅ ᐊᖏᕈᑎᑖᕆᐊᖓ 
ᐊᖏᕈᑎᐅᑲᐃᓐᓇᖅᑐᒥᑦ ᐱᑐᐃᓐᓇᕆᐊᖃᖅᐳᒍᑦ ᑮᓇᐅᔭᖅ ᐱᔾᔪᑎᒋᓪᓗᒍ. 
 
ᓯᕗᕐᖓᒍᑦ ᑕᒪᑐᒪᑉ, ᐸᕐᓇᐅᑎᓕᐅᖅᐳᒍᑦ ᐊᒻᒪ ᐋᖅᑭᔅᓱᐃᓪᓗᐊ ᐊᑐᐊᒐᕐᓂᑦ ᓈᕝᑲᓇᑕᒃᑯᑦ ᐊᖏᕈᑎᖓᓐᓂᑦ 
ᑎᓴᒪᐅᓂᐊᖅᑐᓄᑦ ᐊᕐᕌᒍᓄᑦ. ᑖᓐᓇ ᑎᓴᒪᓄᑦ ᐊᕐᕌᒍᓄᑦ ᐊᖏᕈᑦ ᐸᕐᓇᑕᐅᑦᑎᐊᕐᓂᐊᖅᐳᖅ 
ᓇᓗᓇᐃᖅᓱᖅᓯᒪᓂᖅᓴᐅᓗᓂ ᐊᕐᕌᒎᓚᐅᖅᑐᓂᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᔭᕇᖅᐲᑦ. ᐊᑎᖅᑕᖃᒃᑲᓐᓂᕈᓐᓃᕋᒪ ᐅᖃᕈᒪᓯᒪᔪᓂᑦ. ᒪᑉᐱᖅᑐᒐᖅ ᕗ-12-ᒦᑉᐳᒍᑦ. 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. 
ᐃᖏᕐᕋᔪᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, $15,894,000 (ᑐᓵᔨᒃᑯᑦ): ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᕗ-4-ᒧᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᑭᓕᐅᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $37,389,000 (ᑐᓵᔨᒃᑯᑦ): 
ᐊᖏᖅᐱᓰ. 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ ᐊᖓᔪᖅᑳᖃᕐᕕᒃ ᐱᔭᕇᕐᒪᑦ. 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ ᖃᐃᔪᓐᓇᖅᑲᐅᒐᔅᓯ 
ᑲᑎᒪᔨᕋᓛᑦᑎᓐᓄᑦ. (ᑐᓵᔨ ᓄᖅᑲᖅᐳᖅ) ᐅᖃᐅᓯᔅᓴᖃᖅᑐᖃᒃᑲᓂᖅᐹ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ ᐅᖃᐅᓯᔅᓴᖃᑐᐃᓐᓇᖅᐳᖓ, ᑭᓯᐊᓂ 
ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑎᒃᑲ ᐊᒻᒪᓗ ᖁᔭᓐᓇᒦᒃ ᐊᐱᖅᓱᖃᑦᑕᖅᑲᐅᒐᔅᓯ ᖃᐅᔨᒋᐊᕐᓂᐊᖅᐸᕗᑦ 
ᐊᐱᖅᑯᑎᒋᖅᑲᐅᔭᓯ ᐊᒻᒪ ᖁᔭᓐᓇᒦᖅᑐᒋᑦ ᐃᖅᑲᓇᐃᔭᖅᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᑲᑎᒪᔨᕋᓛᑦ ᖃᓄᐃᒍᒪᕙᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᓄᖅᑲᕆᐊᕈᒪᓕᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒨᓴᓕᐅᖅᑐᖃᕐᒪᑦ ᓄᖅᑲᕆᐊᕈᒪᓕᖅᑐᒥᑦ. ᒨᓴᓕᐊᖅ ᐋᔩᕈᑕᐅᔪᓐᓇᙱᓚᖅ. 
ᐊᖏᖅᑐᓕᒫᑦ ᒨᓴᓕᐊᒧᑦ. ᐊᖏᖅᑐᓕᒫᑦ ᒨᓴᓕᐊᒧᑦ. ᐊᖏᙱᑦᑐᑦ. ᑲᔪᓯᔪᖅ. ᓄᖅᑲᕐᓂᐊᓕᖅᐳᒍᑦ. ᖁᔭᓐᓇᒦᒃ. 
 
ᑲᑎᒪᔨᕋᓛᑦ ᓄᖅᑲᓚᐅᖅᑐᑦ 20:00-ᒥᑦ ᐊᒻᒪ ᑲᔪᓯᓪᓗᑎᒃ 20:01 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 20. ᐅᓂᒃᑳᓕᐊᖏᑦ ᑲᑎᒪᔨᕋᓛᑐᓐᓇᐃᑦ. 
ᐃᒃᓯᕙᐅᑕᖅ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 20: ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᔅᓴᖅ 2 ᐊᒻᒪᓗ ᓇᓚᐅᑦᑖᖅᑕᐅᓯᒪᔪᑦ ᐊᒻᒪᓗ 
ᓄᖅᑲᕆᐊᕈᒪᓕᖅᑐᖓ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖓᑦ ᑲᑎᒪᔨᕋᓛᑐᐃᓐᓇᐃᑦ ᐊᖏᕈᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒨᓴᓕᐅᖅᑐᖃᕐᒪᑦ. ᑭᖑᕝᕕᖅᑎᑕᖃᖅᐹ. ᐊᓚᕋᓚ.ᒃ ᒨᓴᓕᐅᖅᑐᖃᕐᒪᑦ. ᐊᖏᖅᑐᓕᒫᑦ ᒨᓴᒧᑦ. 
ᐊᖏᙱᑦᑐᑦ. ᑲᔪᓯᔪᖅ. 
 
ᑲᑎᒪᔾᔪᑎᔅᓴᖅ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖓ ᒪᓕᒐᔅᓴᕐᓄᑦ. ᑲᑎᒪᔾᔪᑎᔅᓴᖅ 22. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐱᖓᑦᑎᕐᒧᑦ ᔫᓂ 22. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᐊᐃᕝᕕᖅ, ᔫᓂ 1, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

855

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
ᐅᖃᖅᑎ: ᒪᓕᑦᑐᒍ ᐱᔪᓐᓇᖅᑎᑕᐅᓂᕋ ᒨᓴᒃᑯᑦ 11-2(1) ᑲᑎᒪᔨᕋᓛᑦ ᓄᖅᑲᖓᓂᐊᖅᐳᑦ ᐱᖓᑦᑎᕈᕋᓱᐊᕐᓂᖓᓂ 
ᔫᓂ 2, 2005 10-ᒥᑦ ᐅᓪᓛᒃᑯᑦ.  
 
ᐃᖅᓱᖅᑎ. 
  
>>ᑲᑎᒪᓂᖅ ᓄᖅᑲᖅᑐᖅ 20:05ᒥ 
  
 



 

 



 

 

 


